
TERMU TÉKNIKU SIRA 

Atu estudante sira hotu bele atinje rezultadu aprendizajen sira, agora no ba 

futuru, importante tebes sira komprende didi’ak vokabuláriu no termu tékniku 

sira. Estudante sira presiza hatene oinsá hakerek, oinsá pronunsia, no oinsá 

uza termu sira-ne’e iha lian rua: Tetun no Portugés. 

 

Iha estratéjia rua hodi introdús termu tékniku, depende se liafuan kuaze 

hanesan iha lian rua ne’e ka lae. Iha kraik, bele haree instrusaun kompletu. Iha 

planu lisaun, ita inklui versaun badak liu maibé manorin sempre bele mai fali 

parte ne’e hodi estuda fali estratéjia sira-ne’e. 

 

Introdusaun termu t®kniku sira ï Estrat®jia 1 

ATIVIDADE ATU HANORIN LIAFUAN SIRA IHA TETUN NO PORTUGÉS 

NE’EBÉ KUAZE HANESAN NO IHA SENTIDU NE’EBÉ MÓS HANESAN  

¶ Depoizde hanorin konteúdu husi lisaun ho termu ne’e iha Tetun, dehan ba 
estudante sira katak agora atu aprende liafuan ne’e iha Portugés. Hakerek 
liafuan ne’e iha Tetun no Portugés iha kuadru. Ezemplu liafuan ne’ebé atu 
uza mak ne’e: erozaun no eros«o. 

 
Tetun 

erozaun 
Portugu°s 

eros«o 
 
¶ Hatudu ba liafuan ne’e iha Tetun no hafoin iha Portugés, no dehan: 
o “Ne’e mak oinsá soletra liafuan foun ne’e iha Tetun no oinsá soletra iha 

Portugés.” 
¶ Hatudu ba diferensa iha liafuan rua ne’e. Ezemplu: 
o “Sílaba Tetun zaun nakfila ba são iha Portugés, maibé sira-nia son 

hanesan de’it.” 
¶ Haruka sira rona no hafoin lee liafuan rua iha Tetun no Portugés. 
¶ Hatudu liafuan rua ne’e no lee hanesan baibain BA estudante sira no 

hafoin HO estudante sira. 
¶ Hatudu ba divizaun liafuan ba sílaba no lee liafuan rua tan ho neineik BA  

estudante sira no hafoin HO estudante sira. 
¶ Hafoin dehan: 
o “Agora imi hatene ona oinsá pronunsia ita-nia liafuan foun iha Tetun no 

Portugés, no imi hatene mós katak liafuan rua nia son hanesan iha lian 
rua maski sira-nia soletra balu lahanesan.” 

¶ Hatudu fali ba liafuan rua no dehan: 
o “Lee liafuan rua ne’e MAI HA’U.” 

¶ Rona bainhira estudante sira lee liafuan ne’e hanesan baibain, no asegura 

Introdusaun termu t®kniku sira ï Estrat®jia 2 

ATIVIDADE ATU HANORIN LIAFUAN SIRA IHA TETUN NO PORTUGÉS 

NE’EBÉ LAHANESAN, MAIBÉ HO SENTIDU NE’EBÉ HANESAN 

sira pronunsia liafuan rua ho loloos. 
¶ Dehan liafuan erozaun [erosão] nia signifikadu: 

Estragu ne’ebé mosu neineik ba fatuk ka rai  
liuhosi anin ka bee ne’ebé kose beibeik hodi hamonu tiha.  

¶ Fó tempu ba estudante sira atu hakerek liafuan rua ne’e iha sira-nia 
kadernu (seksaun Haôu-nia Dision§riu), ho naran dixiplina ne’ebé sira 
aprende ona liafuan sira-ne’e. 

    
Nota: Importante tebes fó oportunidade barak ba estudante sira atu uza liafuan 
foun sira-ne’e iha sira-nia ko’alia ka hakerek. Nune’e sira bele internaliza no 
hatudu sira-nia komprensaun. Importante mós atu buka oportunidade oioin hodi 
revee liafuan foun ne’e. 
 

¶ Depoizde hanorin konteúdu husi lisaun ho termu ne’e iha Tetun, dehan ba 
estudante sira katak agora atu aprende liafuan ne’e iha Portugés. Hakerek 
liafuan ne’e iha Tetun no Portugés iha kuadru. Liafuan ne’ebé atu uza mak 
ne’e: fahe no dividir. 

Tetun 
fahe 

Portugu°s 
dividir 

 
¶ Hatudu ba liafuan ne’e iha Tetun no hafoin iha Portugés, no dehan: 
o “Liafuan ne’e mak ita uza iha Tetun, no liafuan ne’e mak ita uza iha 

Portugés. Hanesan imi bele haree, liafuan rua ne’e kompletamente 
lahanesan iha lian rua, maibé liafuan rua ne’e nia sentidu hanesan.” 

¶ Hafoin dehan: 
o “Rona mai ha’u atu pronunsia liafuan iha Tetun no iha Portugés.” 

¶ Hatudu liafuan ne’e no lee hanesan baibain BA estudante sira no hafoin 
HO estudante sira. 

¶ Hatudu ba divizaun liafuan ba sílaba no lee liafuan rua tan ho neineik BA 
estudante sira no hafoin HO estudante sira. 

¶ Hatudu fali ba liafuan no dehan: 
o “Lee liafuan rua ne’e MAI HA’U.” 

¶ Rona bainhira estudante sira lee liafuan ne’e, no asegura sira pronunsia 
liafuan rua ho loloos. 

¶ Dehan liafuan sira fahe no dividir nia signifikadu: 
Haketak tiha buat ida ba parte rua ka liu. Kada 
parte tenke hetan kuantidade ne’ebé hanesan. 

¶ Fó tempu ba sira atu hakerek liafuan rua ne’e iha sira-nia kadernu 
(seksaun Haôu-nia Dision§riu), ho naran dixiplina ne’ebé sira aprende ona.   

1. Parte Preparasaun inklui fahe ba sílaba hodi ajuda Ita atubele pronunsia 

liafuan foun sira ho loloos ba estudante sira. 

2. Se estudante sira dehan katak sira aprende tiha ona liafuan ne’e iha 

dixiplina seluk no nia sentidu hanesan, la buat ida no bele hakat tiha 

parte lisaun ne’e.  

3. Se estudante sira dehan katak sira aprende tiha ona liafuan ne’e iha 

dixiplina seluk no iha sentidu ne’ebé lahanesan, entaun dehan: “Iha 

[dixiplina seluk], liafuan nia sentidu lahanesan,” no esplika signifikadu 

foun ne’e. 

4. Se liafuan ne’e iha sentidu balu lahanesan iha Portugés, Ita bele esplika 

sentidu sira-ne’e, hafoin dehan katak iha kontestu espesífiku ida-ne’e, 

nia sentidu maka ne’e. 

5. Se iha termu rua iha lian ida ho signifikadu hanesan, bele aumenta kaixa 

ida hanesan ezemplu iha kraik, no tuir estratéjia (1 ka 2) ne’ebé liga ba 

termu ida-idak. 

 

 

 

 

 

 
Nota: Importante tebes fó oportunidade barak ba sira atu uza liafuan foun sira-
ne’e iha sira-nia ko’alia ka hakerek. Nune’e sira bele internaliza no hatudu sira-
nia kompriensaun. Importante mós atu buka oportunidade oioin hodi revee 
liafuan foun ne’e. 
 

Tetun Portugu°s 
kakorok-talin  ez·fagu es·fago 

SUMÁRIU BA LITERASIA TETUN  
Klase 3 Períodu II 

Métodu Dalan-Rua atu aprende lee no hakerek iha Tetun 
kompeténsia esensiál ba edukasaun lian nian 

Edukasaun lian nian efetivu bainhira nia tulun estudante sira atu dezenvolve fluénsia 
no fiar-an iha kompeténsia esensiál 4. Kompeténsia 4 ne’e mak rona, ko’alia, lee no 
hakerek. Kurríkulu ne’e uza ’Dalan-Rua’ hodi tulun estudante sira iha fluénsia no fiar-
an iha kompeténsia esensiál 4 ne’e. 

 ÉNFAZE BA KOMUNIKASAUN ÉNFAZE BA KORRESAUN 

Rona Estudante sira rona hodi 
komprende no hatán ba buat 
ne’ebé sira rona. 

Estudante sira rekoñese no 
distinge son, sílaba, no 
asentuasaun. 

Ko’alia Sira ko’alia hodi komunika 
informasaun no hato’o sira-nia 
hanoin no ideia ba malu. 

Sira uza vokabuláriu foun, 
pronúnsia, no gramátika 
ne’ebé loos. 

Lee Sira bele haksolok no 
komprende didi’ak bainhira 
sira lee, no uza ideia no 
informasaun foun. 

Sira rekoñese parte liafuan 
balu (sílaba, asentu, ifen nst), 
no hametin estratéjia hodi lee 
tuir nivel klase 3 ho loloos. 

Hakerek Sira hakerek hodi komunika 
informasaun, sira-nia hanoin 
no ideia sira. 

Sira soletra liafuan ho loloos, 
no hakerek fraze sira uza 
gramátika ne’ebé loos.  

 

Iha Dalan Komunikasaun, manorin sira enkoraja estudante atu aplika, analiza 
no avalia buat ne’ebé sira aprende no halo.  Manorin sira mós enkoraja 
estudante sira atu ko’alia no hakerek ho kriatividade.  Manorin sira labele korrije 
sala iha Dalan Komunikasaun. 

Iha Dalan Korresaun, manorin sira korrije estudante nia sala, atu nune’e 
estudante sira aprende lee no hakerek ho loloos. 

Iha Klase 3, atividade hanesan Lee no Hakerek Resposta ba Istória kahur Dalan 
Komunikasaun no Dalan Korresaun. Maske kahur, importante atu haree iha 
balansu entre dalan rua. Atividade seluk hanesan tradusaun ka aprende tipu 
testu mós kahur, maibé foka liu ba dalan ida hanesan iha tabela tuirmai ne’e 

Atividade iha métodu Dalan 2 nian 
 

ATIVIDADE DALAN 
KOMUNIKASAUN 

ATIVIDADE DALAN 
KORRESAUN 

Rona kontu Gramátika Jerál 
Hakerek kriativu Banku Liafuan 
Tempu biblioteka Prátika soletra 
Tipu testu oioin Tradusaun 
Lee no hakerek resposta ba 
testu 

Lee no hakerek resposta ba 
testu 

Avaliasaun Formativa Formál iha Literasia Tetun 
Avaliasaun Formativa Formál iha Literasia Tetun sei inklui bloku tolu: 

1. Rona no Ko’alia 

Manorin tenke observa didi’ak oinsá estudante ida-ida partisipa iha sala 
laran, oinsá sira rona manorin no kolega sira seluk, oinsá sira hato’o 
pergunta no responde ba pergunta, oinsá sira ko’alia ho kolega sira iha 
grupu no ko’alia iha klase oin. Valór iha grella avaliasaun bazeia ba 
observasaun manorin nian durante períodu, la’ós observasaun ba atividade 
ida de’it. 

2. Lee 

Valór ba abilidade lee iha grella avaliasaun bazeia ba avaliasaun formativa 
formál ne’ebé hala’o iha Lisaun N° 99.  

3. Hakerek 

Valór ba abilidade hakerek iha grella avaliasaun bazeia ba avaliasaun 
formativa formál ne’ebé hala’o iha Lisaun N° 99. Bele mós konsidera 
observasaun no ezemplu hakerek sira seluk husi períodu ne’e. 

Prosesu avaliasaun labele halo estudante sira ta’uk ka moe. Esperiénsia bá eskola 
no buka-hatene tenke sai nu’udar esperiénsia ne’ebé furak. Iha estudu barak 
hatudu katak ema hotu aprende di’ak liután bainhira sira kontente no laran-kmaan. 
 

Dokumentasaun 

Uza Kaderneta Avaliasaun bainhira halo avaliasaun formativa formál. Uza Grella 
Avaliasaun hodi dokumenta valór sira. Durante períodu, halo nota kona-ba 
estudante nia abilidade no komprensaun. Ita bele uza nota ne’e nu’udár 
informasaun bainhira prenxe kaderneta sira.  

Revee rezultadu no Indikadór kaderneta nian iha kraik hodi valór sira han malu duni 
ho indikadór sira. Atu haree indikadór hotu kurríkulu nian, bele haree iha Kurríkulu 
Nasionál Ensinu Báziku Siklu Dahuluk no Daruak 2014.

Bloku 
Rezultadu relevante durante 

Períodu II 
Indikadór sira iha 

kaderneta 
Rona no 
Ko’alia 

LTT3.1.1. Ko’alia hodi komunika 
informasaun kona-ba tópiku sira-
ne’ebé hatene tiha ona 

LTT3.1.2.Dezenvolve fiar-an hodi hola 
parte iha diskusaun sira kona-ba 
tópiku sira relasiona ho eskola  

 
 

Rona no responde ba istória ka 
testu  
Ko’alia hodi hato’o informasaun 
ka hanoin 

LTT3.1.4.Uza gramátika no pronúnsia 
ne’ebé loos bainhira ko’alia no lee 
testu sira ho lian tetun, nivel Klase 
3 nian  

Organiza liafuan [termu tékniku] 
foun sira no koko uza sira ho 
loos 

Lee 

LTT3.2.1.Lee no hatán ho apropriadu 
testu hakerek nian oioin

Lee testu no halo sumáriu ba 
testu ida-ne’e 

 
LTT3.2.4.Hametin estratéjia hodi lee 
materiál sira nivel klase nian ho loloos 

 
Lee testu ba ema seluk uza 
pontuasaun no pronúnsia 
ne’ebé loos 

Hakerek 

LTT3.3.1.Aumenta abilidade no 
estratéjia sira hakerek nian, no uza 
sira-ne’e hodi planifika, prodús no 
revee testu nivel Klase 3 nian oioin 

 

 
Hakerek surat ba membru 
família sira ka belun ida 

 
Hakerek testu uza gráfiku hodi 
hato’o informasaun 



21

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  51 
Sub-bloku Dalan Korresaun Durasaun  Minutu 50 
Konteúdu Banku Liafuan, tradusaun Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu, liuliu termu tékniku sira.  
• Pratika halo tradusaun entre Portugés no Tetun. 

Materiál Surat-tahan boot, markadór, kuadru, jís, kadernu Ha’u-nia 
Disionáriu ka estudante ida-idak nia kadernu baibain, no 
Disionáriu Eskolár Bilinge (se iha) 

Preparasaun  • Uza surat-tahan mutin boot atu halo kartás Banku Liafuan ho 
tabela hanesan tuirmai ne’e: 

BANKU LIAFUAN 

Dixiplina Tetun Portugés 

• Tau Banku Liafuan ne’e iha fatin ne’ebé estudante hotu bele 
haree didi’ak. Ida-ne’e rekursu ne’ebé importante ba sira. 
Rai hela surat-tahan mutin boot balu atu nune’e Ita bele 
aumenta ba Banku Liafuan to’o tinan nia rohan. 

• Hakerek liafuan Portugés sira-ne’e iha kuadru: 
1.  garrafa   
2. escola   
3. janela 
4. osga

LISAUN 
Minutu 5 

 

1. Introdusaun: Introdús Banku Liafuan 
• Husu ba estudante sira no rona balu hatán: “Saida mak imi 

ida-idak halo durante férias?” 
• Dehan: “Ohin ha’u atu introdús ita-nia atividade foun ida 

naran ‘Banku Liafuan’. Ida-ne’e maneira hanesan ho Ai-hun 
Liafuan maibé iha diferensa uitoan tanba sei halo mós 
tradusaun husi Tetun ba Portugés atu nune’e tulun imi 
koñese liután lian ofisiál rua ne’e.” 

Minutu 20 

 

2. Atividade: Banku Liafuan 
• Husu: 

o “Sé mak bele fó sai liafuan foun iha lian Tetun ne’ebé imi 
aprende ona iha períodu kotuk?” 

o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

• Hili voluntáriu balu hatán, maibé labele obriga tanba sira bele 
haluha ona durante férias. 

• Se sira temi liafuan karik, hakerek ho klaru no boot iha kuadru 
nia sorin karuk. 

• Hatudu ba termu ida-ne’e no husu: 
o “Oinsá hatete liafuan ida-ne’e iha Portugés?” 

• Bainhira sira temi ho loloos, hakerek liafuan iha lia-portugés. 
Haree soletra no asegura katak hakerek iha lian rua ho loloos, 
Tetun iha parte liman-karuk no Portugés iha parte liman-loos.   

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

 
Nota: Labele hakerek definisaun ba liafuan hirak-ne’e. Estudante 
sira sei rona definisaun no ko’alia kona-ba ida-ne’e, tanba iha-ne’e 
la’ós fó énfaze ba hakerek. 
 

• Halo prosesu hanesan iha leten ba liafuan foun ka termu 
tékniku ida-idak. 

 Lee no hadi’a soletra hamutuk iha lian rua. 
 Diskute bainhira ita uza termu no ninia definisaun. 
 Hakerek informasaun ba koluna ida-idak iha Kartás 

Banku Liafuan.
• Haruka sira lee liafuan Tetun ne’ebé sira identifika ona ba 

manorin. 
• Lee liafuan Portugés ba sira ho didi’ak no pronunsia [karrega, 

asentua] ho loloos, no haruka estudante sira repete tuir. 
• Rona ho didi’ak atu nune’e Ita bele rona se sira pronunsia ho 

loloos ka lae no korrije, se presiza. 
• Se tempu to’o, haruka sira hakerek liafuan sira iha kadernu 

Ha’u-nia Disionáriu iha parte kotuk (sei iha mós atividade 
seluk atu organiza liafuan sira).

 
Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun. 

• Haruka sira foti liman bainhira sira prontu ona atu nune’e Ita 
bele la’o hale’u no haree sira-nia fraze. 

• Enkoraja sira uza Disionáriu Eskolár Bilinge, se sira ladún 
komprende liafuan nia signifikadu. 

• Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 

 
Minutu 10 

 
 

4. Atividade: Halo tradusaun 
• Hatudu liafuan Portugés iha kuadru ba estudante sira. Fó-

hanoin ba sira katak sira aprende liafuan hirak-ne’e iha 
Literasia Portugés nia livru Português Meu iha períodu liubá. 

• Lee liafuan sira ho klaru no ho loloos BA sira. 
• Haruka sira lee fali liafuan ida-idak HO Ita. 
• Haruka sira hakerek tuir liafuan sira Portugés nian iha sira-nia 

kadernu parte liman-karuk. 
• Fó instrusaun hirak-ne’e ba grupu ida-idak: 

o “Ko’alia ba malu hodi identifika liafuan Tetun ne’ebé iha 
signifikadu hanesan ho Portugés.” 

o “Bainhira identifika no konkorda ona ho liafuan Tetun ida, 
ida-idak sei hakerek iha nia kadernu.” 

• Hatudu entre liafuan pár sira-ne’ebé kuaze hanesan no sira-
ne’ebé lahanesan duni. Haruka sira fó sai liafuan rua hamutuk 
atu nune’e bele rona nia diferensa. 

Minutu 5 

 

5. Konkluzaun: Korrije hamutuk 
• Haruka voluntáriu balu fó sai liafuan Portugés ho liafuan 

Tetun ne’ebé hanesan ba klase tomak. 
• Hakerek liafuan Tetun ne’e iha kuadru bainhira sira fó sai. 

Husu sira seluk atu korrije sala ruma no asegura katak sira 
hakerek liafuan Portugés no Tetun ne’ebé loos ba sira-nia 
kadernu. 

 
Nota: Hirak-ne’e mak resposta ba tarefa ida-ne’e, liafuan sira 
Portugés nian ho tradusaun Tetun: 
1. Garrafa – Botir 

2. Escola – Eskola 
3. Janela – Janela 
4. Osga – Teki 

Dixiplina Literasia Tetun Klase  3 
Bloku Lee no Hakerek No Lisaun  52 
Sub-bloku Dalan Korresaun Durasaun  Minutu 50 
Konteúdu Revee gramátika no son sira Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Hanoin-hetan fali gramátika husi períodu I nian. 
• Identifika lian iha liafuan nia hun ne’ebé hanesan. 

Materiál Fini-musan diferente oin-4 ketaketak natoon ba kada pár 
estudante sira, Livru Dalen Tetun, kuadru, no jís 

Preparasaun  • Revee tópiku husi Livru Dalen Tetun períodu I.  
• Prepara no arranja fini-musan  oin-4 ketaketak hodi uza ba 

Atividade 3. 

LISAUN 

Minutu 5 

 

1. Introdusaun: Kanta hamutuk 
• Dehan ba estudante sira: 

o “Iha períodu ne’e ita sei aprende kona-ba rima no orden 
alfabétika. Alfabetu Tetun importante tebes ba buat rua 
ne’e, no agora ita sei kanta knananuk Alfabetu Tetun.”    

• Kanta knananuk Alfabetu Tetun hamutuk ho sira. Bele haree 
iha Livru Dalen Tetun nia introdusaun, se presiza. 
 

Minutu 15 

 

2. Atividade: Jogu ‘Hanoin-hetan saida?’ 
• Dehan: “Agora ita sei halimar jogu ida atubele hanoin-hetan 

fali buat balu ne’ebé ita aprende ona iha períodu I kona-ba 
gramátika Tetun.” 

• Haruka sira halo diskusaun minutu 5 iha grupu hodi hanoin-
hetan buat balu ne’ebé aprende durante períodu I. 

• Dehan: “Ha’u sei temi tópiku ida, no grupu ne’ebé hanoin-
hetan buat ruma no fó resposta loos kona-ba tópiku ne’e, sei 
hetan batar-musan ida.” 

• Hato’o tópiku ida-idak husi períodu I ba sira, no fó batar-
musan ba grupu ne’ebé fó informasaun kona-ba tópiku. 
Tópiku husi períodu I mak: 

Tipu fraze oin-4        Letra maiúskula             Adjetivu 
Substantivu Tadak mahusuk   Letra minúskula 
Tadak-hakfodak         Pontu ikus                   Liafuan kompostu       
Substantivu própriu    Verbu Pronome 
Substantivu komún     Vírgula Lia-husu ho ‘mak’ 
Pergunta sira              Aspas                 

• Bainhira tópiku hirak-ne’e hotu ona, komesa filafali ho tópiku 

primeiru, no husu sira atu hato’o informasaun ruma kona-ba 
tópiku, maibé labele repete fali informasaun ne’ebé hato’o 
tiha ona. Ezemplu: Se manorin temi ‘tipu fraze oin-4’, 
estudante bele hatán ho tipu fraze ida-idak nia naran: ‘husu, 
dehan, orden, no hakfodak’. 

• Agora bele sura, grupu ne’ebé hetan batar-musan barak liu 
sei manán. 

 
Minutu 10 

 

3. Atividade: Buka liafuan ne’ebé iha lian hanesan iha nia hun  
• Haruka sira loke Lisaun 19 iha Livru Dalen Tetun no haree 

dezeñu iha kaixa laran. Lee ba sira: 
LISAUN 19. ATIVIDADE - Rona lian hanesan iha liafuan        
                                 nia hun 
Haree dezeñu sira iha kaixa laran, no tau fini-musan oin ida iha 
dezeñu balu ne’ebé iha lian hanesan iha nia hun. 
 

• Fó fini-musan tipu oin-4 ba grupu ida-idak. 
• Molok sira hahú hala’o atividade ne’e, temi dezeñu nia naran 

hamutuk ho sira: 
ai Rua biskoit sapatu 
biti ai-funan sanulu samea 
saia Bíblia ai-saar bikan 
ruin Rusa ruanulu ai-manas 

 

 
• Fó tempu ba sira tau ai-musan oin-ida ba dezeñu sira ho lian 

hanesan iha nia hun, oin ida seluk tau ba dezeñu sira seluk 
ho lian hanesan iha nia hun, no oin-rua seluk tau ba dezeñu 
sira seluk ho lian hanesan iha nia hun. 

Xave ba Ezersísiu 
Liafuan ho lian hanesan iha nia hun mak: 
ai           rua             biskoit            sapatu 
ai-funan      ruin            biti                 samea 
ai-saar        rusa           bíblia              saia  

ai-manas     ruanulu       bikan              sanulu

 
 

Minutu 15 

 
 
 

4. Atividade: Halo dezeñu 
• Dehan: 

o “Imi hetan ona liafuan balu ne’ebé iha lian hanesan iha nia 
hun. Agora ha’u hakarak imi hanoin liafuan SELUK ne’ebé 
iha lian hanesan iha nia hun. Hanoin liafuan 3, no halo 
dezeñu liafuan hirak-ne’e iha imi-nia kadernu.” 

• La’o hale’u sala laran hodi ajuda sira, se presiza. 
• Se balu hotu lalais, haruka sira buka liafuan seluk ne’ebé 

hahú ho lian ida tan. 
 

Minutu 5 

 

 

5. Konkluzaun no Serbisu ba Uma 
• Haruka sira foti ai-sanak ida bainhira sira fila ba uma, no 

pratika hakerek liafuan balu iha rai. Sira tenke hakerek liafuan 
ne’ebé iha lian hanesan iha liafuan nia hun. 
o “Hatudu ba imi-nia família buat ne’ebé imi aprende kona-

ba lian hanesan, inklui lista liafuan sira-ne’ebé imi 
hakerek.” 

• Se tempu to’o, haruka sira kanta tan knananuk Alfabetu Tetun 
hamutuk ho manorin. 

LISAUN 

Minutu 5 

 
 

1. Introdusaun 
• Haruka estudante sira-ne’ebé halo Serbisu ba Uma foti liman. 

(Serbisu ba Uma ne’ebé uza ai-sanak atu hakerek liafuan 
balu iha rai).  

• Dehan: “Imi sei iha loron ida tan atu koko halo ida-ne’e. 
Hakerek liafuan sira ho lian hanesan iha liafuan nia hun.” 

• Fahe livru Lee Hakle’an Hanoin ba sira, no haruka sira loke 
istória Bikai nia Prémiu. 

• Husu: 
o “Imi hetan istória ne’e iha pájina hira?” 
o “Sé mak autór?” 
o “Sé mak ilustradór?” 
o “Haree ninia títulu no imajen, imi hanoin istória ne’e ko’alia 

kona-ba saida? Tansá?” 
• Haruka sira hanoin rasik ka bele hatán iha pár. 
• Kanta ho sira: 

Loron ida-ne’e hahú hanesan ne’e 
Istória furak ida-ne’ebé ha’u atu lee 

 
Minutu 40 

 

2. Atividade: Tempu lee ho hakerek resposta  
• Haruka sira lee istória ne’e ba malu iha pár no ida-ida hakerek 

resposta ba pergunta sira bainhira sira lee hela istória ne’e. 
 

Dixiplina Literasia Tetun Klase  3 
Bloku Lee no Hakerek No Lisaun  53 
Sub-bloku Dalan Komunikasaun Durasaun  Minutu 50 
Konteúdu Lee no hakerek resposta Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1 LTT3.3.1 
 

Objetivu Estudante sira bele: 
• Lee testu no hatán iha forma hakerek ba pergunta sira. 

Materiál Livru Lee Hakle’an Hanoin, kuadru, no jís 
Preparasaun  Hakerek iha kuadru: 

Tansá Bikai orgullu? 
Saida mak halo imi orgullu? Tansá? 

 • Fó-hanoin ba sira hotu kona-ba pasu sira-ne’ebé presiza tuir 
bainhira hala’o atividade ne’e: 
o “Se imi la hatene liafuan ruma iha livru ne’e, la buat ida. 

Lee nafatin, ka haree ba imajen atu tulun imi komprende 
buat ne’ebé autór hakarak hatete. Husu belun ka manorin 
atu tulun se imi la komprende liafuan balu.” 

o “Bainhira lee hotu ona, hakerek pergunta husi kuadru ba 
imi-nia kadernu no koko hatán ba pergunta ne’e. Labele 
haluha atu fó resposta klaru no kompletu. Ezemplu: Ha’u 
orgullu tanba ________ ka Ha’u sente orgullu tanba 
ha’u bele _________.” 

o “Koko atu hatán iha fraze kompletu no fó esplikasaun se 
bele. Tansá imi hanoin hanesan ne’e?” 

o “Hakerek resposta hotu ona, lee no haree fali imi-nia 
hakerek, se fraze iha sentidu ona, no se uza letra 
maiúskula no pontu ikus ho loloos. Imi bele hadi’a fali buat 
ne’ebé imi haree seidauk klaru ka seidauk loos.”  

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkorda ka la konkorda?” 

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook. 

 
Nota: Se livru Lee Hakle’an Hanoin la iha karik, bele uza testu iha 
kraik ne’e. 

Bikai nia Prémiu  
(Autór: Kirsty Sword Gusmão) 

 
Ha’u-nia naran Elisa. Kolega sira bolu ha’u ‘Bikai’. Ha’u hela iha 
Maliana. Iha ami-nia knua iha natar barak. Ha’u-nia mamá, papá, 
tian, no tiun sira hotu serbisu iha natar. 
 
Ha’u-nia família la autoriza ha’u atu ajuda halo serbisu tanba ha’u 
iha defisiénsia ain. Sira mós la autoriza ha’u-nia alin-mane atu 
ajuda sira tanba nia sei ki’ikoan hela. Ami rua tau matan hodi duni 
manu sira hosi natar. 
 
Ami-nia manu favoritu mak “Kiukai”. Manu ne’e ki’ik maibé forte. 

Bainhira nia koko atu semo, nia semo ba sanak ai-akadiru sira 
ne’ebé aas. Iha-ne’e, manu inan sira tolun iha natar laran. 
 
Tinan-tinan iha Maliana, ami iha selebrasaun ida. Selebrasaun 
ne’e akontese bainhira manu Kiukai moris iha natar laran.  
Lia-na’in sira fó prémiu ba ema ne’ebé dahuluk kaer manu ida. 
 
Ha’u sempre manán tanba ha’u hatene manu sira-nia knuuk! 
Maibé, buat ne’ebé di’ak liu duké prémiu ne’e mak bainhira ha’u 
bele husik manu ne’e semo fali ho livre. 
 
Bainhira ami la’o fila ba uma, ha’u-nia papá hulan ha’u iha nia 
kabaas. Nia kanta, “Ola ri, ola rai, Bikai ha’u-nia doben.” Bainhira 
rona Papá hananu halo ha’u sente haksolok. Ha’u hamnasa no 
lolo ha’u-nia liman ba oin hanesan liras. Ha’u sente livre hanesan 
manu Kiukai. 
 
 

Minutu 5 

 
 

3. Konkluzaun 
• Husu: 

o “Saida mak imi gosta liu husi testu ohin nian?” 
o “Tansá?” 

• Husu voluntáriu mai oin atu lee ninia hakerek ba kolega sira. 
• Fó-hanoin fali kona-ba Serbisu ba Uma, hanesan lisaun ikus 

nian (uza ai-sanak atu hakerek liafuan balu iha rai). 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  54 
Sub-bloku Dalan Korresaun Durasaun  Minutu 50 
Konteúdu Lian hanesan iha liafuan nia rohan 

[rima] 
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.1.4         LTT3.1.5 

 

Objetivu Estudante sira bele: 
• Identifika lian hanesan iha liafuan nia rohan [rima]. 

Materiál Kuadru, jís, no Livru Dalen Tetun 

Preparasaun  Halo tabela hanesan ne’e iha kuadru molok hahú lisaun: 
Liafuan ho lian hanesan iha nia rohan 

hadeer kabeer 

kadaka sabraka 

 

LISAUN 

Minutu 10 

 

1. Introdusaun: Revee Serbisu ba Uma no lian hanesan 
• Dehan ba estudante sira: 

o “Imi-nia Serbisu ba Uma mak hakerek liafuan ho ai-
sanak iha rai besik imi-nia uma.” 

• Husu: 
o “Sé mak halo Serbisu ba Uma ne’e?” 
o “Liafuan sira-ne’ebé imi hakerek saida de’it?” 

• Louva sira ne’ebé halo. 
• Dehan: “Ita revee ona kona-ba liafuan ho lian hanesan iha nia 

hun. Agora imi sei revee kona-ba liafuan ho lian hanesan iha 
nia rohan. Liafuan ho lian hanesan iha nia rohan mak naran 
rima.” 

• Haruka sira rona ita fó sai liña rua primeiru iha poema ohin 
nian:           Dadeer ha’u hadeer 

Haree buat hotu kabeer 

• Husu:  
o “Liafuan sira-ne’ebé iha lian hanesan iha ninia rohan 

mak ne’ebé?” 
• Fó tempu ba sira buka resposta rasik. Se sira la temi, fó-hatene 

resposta mak hadeer, kabeer, no mós dadeer. Repete liafuan 
sira no haruka estudante sira repete hodi rona oinsá sira iha 
lian hanesan iha sira-nia rohan.  
 

Minutu 15 

 

2. Atividade: Buka liafuan ne’ebé ho lian hanesan iha liafuan      
                       nia rohan [rima] 

• Haruka sira loke Lisaun 20, Atividade 1 iha Livru Dalen Tetun. 
• Lee ba sira: 

LISAUN 20, ATIVIDADE 1 – Buka liafuan ne’ebé ho lian   
                                   hanesan iha nia rohan 

Lee poema Tita nia loron. Bainhira lee hotu ona, buka 

liafuan rima 
• Hatudu tabela iha kuadru ba sira, no dehan: 

o “Agora ita buka rima iha poema ne’e.”  
• Asegura katak liafuan rima primeiru no segundu iha ona 

kuadru: ‘hadeer’ no ‘kabeer’, no mós ‘kadaka’ no ‘sabraka’.” 
• Haruka sira iha grupu buka rima seluk iha poema ne’e no 

ema ida iha grupu tenke hakerek rima sira-ne’ebé identifika 
iha tabela hanesan iha kuadru. 

• Bainhira grupu sira hotu iha ona lista, bolu voluntáriu ida husi 
kada grupu atu hakerek liafuan rima rua iha kuadru. 

• Korrije hamutuk, ajuda sira ho soletra, se presiza. 
• Louva sira tanba sira matenek buka rima. 

Nota: Se Livru Dalen Tetun la iha karik, bele lee poema ne’e ba 
estudante sira neineik, no haruka sira rona no hakerek liafuan sira 
ho lian hanesan: 

Tita nia loron 
Dadeer ha’u hadeer 
Haree buat hotu kabeer 

 

Ha’u han akar kadaka 
Hemu ho sumu sabraka 

 

Ha’u-nia aman bá soro  
Lori na’an-rusa te’in sasoro 

 

Ha’u sosa paun 
Alin sosa balaun 

 

Ami bá Ainaro 
Amaro bá Bobonaro 

 

Ami hasoru dezafiu oioin 
Maibé ami la’o ba oin 

 

Ami fa’an liis no repollu 
Hodi sosa fali koellu 

 

Ami kole ona, no fila ba uma 
Atu te’in etu no halo modo ruma 

 

Amá haruka ha’u hamoos foos 
Ha’u hili nia kulit to’o moos 

 

Ha’u haksolok, aban bá eskola, 

 Ami hotu sei joga bola. 
 

Xave ba Ezersísiu 
hadeer      kabeer 

kadaka      sabraka 

soro          sasoro 

paun          balaun 

Ainaro       Bobonaro 

oioin          oin 

repollu       koellu    

uma           ruma 

foos          moos 

eskola       bola  
 

Minutu 20  

 
 

3. Atividade: Hakerek poema ho rima 
• Haruka sira loke Lisaun 20, Atividade 2 iha Livru Dalen Tetun. 
• Lee ba sira: 

LISAUN 20, ATIVIDADE 2 - Hakerek poema ida ho rima 
Iha imi-nia pár, lee liafuan rima sira iha tabela laran. Liafuan 
sira-ne’e mak rima tanba ita rona liafuan sira-ne’e nia rohan atu 
hanesan!   

boot kloot 

ikan bikan 

fulun ulun 

matenek rai-henek 

tali fali 

sorin morin 

inan tinan 

ain labadain 

luan fuan 

karau au 

fitun ikun 

bani-been tanis-teen 

 
• Haruka sira ida-idak hili liafuan pár 4 husi tabela ne’e, no kria 

sira-nia poema rasik ho liafuan rima ne’e. 
 

Minutu 5 

 

 

4. Konkluzaun no Serbisu ba Uma 
• Se sira la halo hotu agora, haruka sira kontinua iha uma. 

 
• Haruka sira hotu lee sira-nia poema ba inan-aman ka família 

seluk ruma. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  55 
Sub-bloku Dalan Komunikasaun Durasaun  Minutu 50 
Konteúdu Tempu biblioteka, hakerek kriativu Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1       LTT3.3.1 
 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 

Preparasaun  • Hili livru ho istória ne’ebé interesante ba estudante hotu, no 
pratika lee momoos no ho emosaun. 

• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru:  

Oinsá imi sente se imi moris mai ain la iha? 

LISAUN 

Minutu 15 

 

1. Introdusaun: Haree Serbisu ba Uma, no tempu rona istória 
• Haruka estudante hotu loke sira-nia Serbisu ba Uma no tau 

iha meza leten. 
• La’o tuir meza ida-idak hodi haree sira ida-idak nia serbisu. 
• Haruka estudante sira hili livru ida husi biblioteka klase nian. 

Se sira la konkorda karik, manorin bele hili livru ne’ebé 
prepara ona. 

• Hatudu livru nia kapa oin no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee 

• Lee ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende ba estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

 
Nota: Depende ba situasaun, bele orienta sira tuur iha biti iha li’ur 
iha ai-mahon hodi lee hamutuk ne’e kapás liután. 

Minutu 10 

 

2. Atividade: Tempu biblioteka 
• Haruka sira hili livru ida no lee mesak ka ho maluk ida ho 

kalma. 
• Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian. 
• Se tempu to’o, hili estudante ida no tuur besik nia hodi rona 

nia lee uza imajen ka testu. Enkoraja no ajuda nia. 

Minutu 20 

 

3. Atividade: Hakerek kriativu  
• Dehan: “Iha lisaun Literasia liubá, ita lee istória ida kona-ba 

feto-oan ida naran Bikai. Foti liman se imi sei hanoin-hetan 
istória ne’e ko’alia kona-ba saida.” 

• Rona balu hatán no se sira la hanoin-hetan, Ita bele konta 
uitoan istória nia lala’ok. 

• Haruka sira hasai lapizeira no loke kadernu ba hakerek 
kriativu. 

• Dehan: “Agora ida-ida sei hakerek kona ba oinsá imi sente se 
imi moris mai ain la iha?” 

• Haruka sira taka matan no hato’o instrusaun sira hanesan 
tuirmai ne’e ho neineik no klaru: 
o “Hanoin kona-ba ain nia funsaun iha moris loroloron, 

ezemplu: la’o, tuur, tebe, book an, nst.” 
o “Agora imi imajina katak sinu lian ona ba rekreiu no kolega 

sira haksoit husi kadeira halai ba li’ur no ó haree ba ó-nia 
an iha hela kadeira-roda ida. Ó-nia ain la iha. Saida mak ó 
hanoin iha ó-nia ulun? Oinsá ó-nia sentimentu?” 

o “Imajina buat hotu ne’ebé ó la bele halo bainhira ó-nia ain 
la iha.” 

o “Saida mak ó bele halo se bainhira la iha ain? Hanoin buat 
ne’ebé ó halo agora lahó ain.” 

o “Bainhira imi prontu, bele loke matan no hahú hakerek.” 
• Asegura katak sira livre atu espresa sira-nia hanoin rasik, 

ne’ebé Ita sei la korrije. 
• La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. 
Enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiúskula no pontu ikus sira 

ka lae?”  
• Se estudante balu hakerek hotu antes sira seluk, husu sira 



36

lee sira-nia hakerek ba Ita. Bele mós haruka sira halo dezeñu 
hodi akompaña sira-nia hakerek. 

 
Minutu 5 

 

 

4. Konkluzaun: Fahe istória ba malu  
• Haruka sira fahe sira-nia istória ba maluk ida ka iha grupu 

laran. 
• Haruka sira hotu lori nia hakerek ba uma hodi hatudu ba inan-

aman ka maun-alin sira. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  56 
Sub-bloku Dalan Korresaun Durasaun  Minutu 50 
Konteúdu Banku Liafuan, tradusaun Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu, liuliu termu tékniku. 
• Pratika halo tradusaun entre Portugés no Tetun. 

Materiál Surat-tahan boot, markadór, kuadru, jís, kartás Banku Liafuan, 
no Disionáriu Eskolár Bilinge (se iha) 

Preparasaun  • Asegura katak kartás Banku Liafuan iha fatin ne’ebé 
estudante hotu bele haree ho di’ak. Ida-ne’e rekursu ne’ebé 
importante ba sira. Rai hela surat-tahan mutin boot balu atu 
nune’e Ita bele aumenta ba Banku Liafuan to’o tinan nia 
rohan. Haree ba preparasaun iha Lisaun N°51 se iha dúvida. 

• Hakerek liafuan Portugés sira-ne’e iha kuadru: 
1. rato
2. vela
3. fogo
4. pato

LISAUN 

Minutu 5 

 

1. Introdusaun  
• Kanta knananuk Alfabetu Tetun hamutuk ho estudante sira. 
• Hatudu ba letra ida no haruka sira fó sai letra nia son. 

Ezemplu: Hatudu ba letra ‘b’ no hein sira fó sai la’ós letra ‘bé’, 
maibé ninia son. Kontinua hatudu letra tuirmai, no rona sira fó 
sai letra nia son. Korrije se presiza. 

 
Minutu 20 

 

2. Atividade: Banku Liafuan 
• Husu: 

o “Sé mak bele fó sai liafuan foun iha lian Tetun ne’ebé imi 
aprende ona iha semana kotuk?” 

o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

• Hili voluntáriu balu hatán. 
• Se sira temi liafuan karik, hakerek ho klaru no boot iha kuadru 

nia sorin karuk. 
• Hatudu ba termu ida no husu: 

o “Oinsá hatete liafuan ida-ne’e iha Portugés?” 

• Bainhira sira temi ho loloos, hakerek liafuan iha lia-portugés. 
Haree soletra no asegura katak hakerek iha lian rua ho loloos: 
Tetun iha parte liman-karuk no Portugés iha parte liman-loos.  

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

 
Nota: Labele hakerek definisaun ba liafuan hirak-ne’e. Estudante 
sira sei rona definisaun no ko’alia kona-ba ida-ne’e, tanba iha-ne’e 
fó énfaze ba komprende no rona-ko’alia, la’ós ba hakerek. 
 

• Halo prosesu hanesan iha leten ba liafuan foun ka termu 
tékniku ida-idak. 

 Lee no hadi’a soletra hamutuk iha lian rua. 
 Diskute bainhira ita uza termu no ninia definisaun. 
 Hakerek informasaun ba koluna ida-idak iha kartás 

Banku Liafuan.
• Haruka sira lee liafuan Tetun ne’ebé sira identifika ona ba Ita. 
• Lee liafuan Portugés ba sira ho didi’ak no pronunsia [karrega 

asentu] ho loloos, no haruka sira repete tuir.  
• Rona ho didi’ak atu nune’e Ita bele rona se sira pronunsia ho 

loloos ka lae no korrije, se presiza.  
• Se tempu to’o, haruka sira hakerek liafuan sira iha kadernu 

Ha’u-nia Disionáriu iha parte kotuk, tanba sei iha atividade 
seluk atu organiza liafuan sira. 

 
Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun. 
Haruka sira foti liman bainhira sira prontu ona atu nune’e Ita 
bele la’o hale’u no haree sira-nia fraze. 

• Enkoraja sira uza Disionáriu Eskolár Bilinge bainhira sira 
ladún komprende liafuan nia signifikadu. 

• Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 

Minutu 10 

 
 

4. Atividade: Halo tradusaun 
• Hatudu liafuan Portugés iha kuadru ba estudante sira. Fó-

hanoin ba sira katak sira aprende liafuan hirak-ne’e iha 
Literasia Portugés nia livru Português Meu iha períodu liubá. 

• Lee liafuan sira ho klaru no ho loloos BA estudante sira. 
• Haruka sira lee fali liafuan ida-idak HO Ita. 
• Haruka sira hakerek tuir liafuan sira Portugés nian iha sira-nia 

kadernu parte liman-karuk. 
• Fó instrusaun hirak-ne’e ba grupu ida-idak: 

o “Ko’alia ba malu hodi identifika liafuan Tetun ne’ebé iha 
signifikadu hanesan ho Portugés.” 

o “Bainhira imi identifika no konkorda ona ho liafuan Tetun 
ida, imi ida-idak sei hakerek iha imi-nia kadernu.” 

• Hatudu ba estudante liafuan pár sira-ne’ebé kuaze hanesan 
no sira-ne’ebé lahanesan duni. Haruka sira fó liafuan rua 
hamutuk atu nune’e bele rona nia diferensa. 

 

Minutu 5 

 

5. Konkluzaun: Korrije hamutuk 
• Haruka voluntáriu balu fó sai liafuan Portugés ho liafuan 

Tetun ne’ebé hanesan ba klase tomak. 
• Hakerek liafuan Tetun ne’e iha kuadru bainhira sira fó sai. 

Husu sira seluk atu korrije sala ruma, no asegura katak sira 
hakerek liafuan Portugés no Tetun ne’ebé loos ba sira-nia 
kadernu. 

 
Nota: Hirak-ne’e mak resposta ba tarefa ida-ne’e, liafuan sira 
Portugés nian ho tradusaun Tetun: 

1. rato - laho  
2. vela - lilin 
3. fogo - ahi 
4. pato – rade ka manu-rade 

Dixiplina Literasia Tetun Klase  3 
Bloku Lee no Hakerek No Lisaun  57 
Sub-bloku Dalan Korresaun Durasaun  Minutu 50 
Konteúdu Orden alfabétika, son hakahur [katuir 

konsonántiku] 
Períodu  II 

Rezultadu  Bele haree kódigu deskrisaun ida-ne’e iha Programa Literasia: 
LTT3.2.4 

Objetivu Estudante sira bele: 
• Tau liafuan iha orden alfabétika tuir nia letra primeiru. 
• Hatene katak son balu bele lee hamutuk hanesan son ida 

(ezemplu: ‘kl’, ‘fl’, ‘pl’, ‘kn’, ‘pr’) 
Materiál Kuadru, jís, no batar-musan ka koto-musan 

Preparasaun  • Ba Atividade 2, hakerek liafuan sira-ne’e iha kuadru: 
Carlos fahi manu samea 

Asu bibi karau dihi  
• Ba Atividade 3, hakerek liafuan sira-ne’e iha surat-tahan ida-

idak: 
garrafa              escola             janela 
osga                   telhado          parede 

zinco                  portas            rato 
macaco              casa 

LISAUN 

Minutu 5 

 

1. Introdusaun: Lee poema sira balu ba klase 
• Haruka voluntáriu balu lee ba klase poema ne’ebé sira 

hakerek ona iha lisaun N0 54 ho liafuan ne’ebé rima. 
• Louva sira tanba sira barani lee ninia poezia ba klase. 
• Dehan: 

o “Agora ita aprende kona-ba orden alfabétika. Antes ita 
haree orden ne’e, ita kanta knananuk Alfabetu Tetun 
hamutuk.”    

• Kanta knananuk Alfabetu Tetun hamutuk ho sira. 
 

Minutu 20 

 
 
 
 

2. Atividade: Orden alfabétika – Parte A (Tetun) 
• Dehan: 

o “Bainhira ita halo orden alfabétika, ita labele temi de’it 
alfabetu husi hun to’o rohan. Ita tenke haree letra dahuluk 
sira no kompara ida-ne’ebé mosu dahuluk iha alfabetu. 
Ida-ne’e importante tebes atubele hatene oinsá buka 
liafuan ruma husi disionáriu.” 

• Hatudu ba liafuan sira-ne’ebé hakerek iha kuadru. Dehan: 

o “Atu hatene orden alfabétika, primeiru ita tenke haree letra 
dahuluk iha liafuan.” 

• Husu: “Iha liafuan ‘Carlos’, letra saida mak mosu primeiru?” 
• Rona sira balu hatán to’o hetan resposta loos: letra ‘c’. 
• Kontinua husu no rona sira hatán, no korrije se presiza. 

o “Iha liafuan ‘asu’ letra saida mak mosu primeiru?” 
(Resposta: Letra ‘a’.) 

o “Husi letra ‘c’ no letra ‘a’, tuir orden alfabétika, ida-ne’ebé 
mak uluk?” (R: Letra ‘a’ mak uluk hafoin bá letra ‘c’.) 

o “Husi ida-ne’e ita haree katak tuir orden alfabétika, liafuan 
‘asu’ mak mosu antes liafuan ‘Carlos’.” 

• Haruka sira serbisu hamutuk iha grupu atu tau liafuan seluk 
husi kuadru tuir orden alfabétika. 

• Dehan: 
o “Se imi hetan susar atu hatene letra ne’ebé mai uluk iha 

alfabetu, ita bele kanta knananuk Alfabetu Tetun. Letra 
ne’ebé ita temi uluk iha knananuk ne’e mak letra ne’ebé 
uluk iha alfabetu.”

• Bainhira sira halo hotu ona, lee resposta ba sira. 
Resposta: 

Orden alfabétika: asu, bibi, Carlos, dihi, fahi, karau, manu, samea  
• Dehan: 

o “Agora ita sei halo atividade ida tan ho orden alfabétika, 
uza imi-nia naran!” 

• Haruka sira serbisu hamutuk iha sira-nia grupu atu temi letra 
primeiru husi sira-nia naran, depois tau sira-nia naran tuir 
orden alfabétika. 

• Bainhira hotu ona, haruka grupu ida hamriik no esplika sira-
nia orden naran ba klase tomak. 

• Louva sira tanba sira serbisu di’ak, no korrije sira-nia orden se 
presiza. 

 
Minutu 10 

 
 

3. Atividade: Orden alfabétika – Parte B (Portugés) 
• Dehan: 

o “Orden alfabétika hanesan de’it iha lian hotu. Se imi 
hatene halo orden alfabétika iha Tetun, imi mós bele halo 
iha lian Portugés, no lian seluk tan.” 

o “Agora ita halo tan orden alfabétika ho liafuan Portugés 
sira-ne’ebé imi tradús iha Literasia Tetun, no mós husi 
Literasia Portugés.” 

• Bolu voluntáriu na’in-rua mai hamriik iha klase nia oin. 
• Fó surat-tahan ho liafuan ‘garrafa’ ba voluntáriu ida, no 

liafuan ‘escola’ ba voluntáriu ida seluk. 

• Haruka sira hotu deside nia orden alfabétika, depois sira 
kaer surat-tahan hamriik tuir orden alfabétika. 

• Bainhira nia orden loos ona (escola, hafoin garrafa) fó surat-
tahan ne’ebé hakerek ‘janela’ ba voluntáriu ida seluk fali. 

• Haruka sira deside nia tenke hamriik iha-ne’ebé tuir orden 
alfabétika. Bainhira sira hamriik iha orden ne’ebé loos 
(escola, hafoin garrafa, hafoin janela), bolu voluntáriu ida 
tan, fó surat-tahan ho liafuan seluk tan (se iha) ba nia, no 
halo ho maneira ne’ebé hanesan hodi tau liafuan hotu iha 
orden alfabétika. 

 
Minutu 10 

 
 

4. Atividade: Jogu ‘Buka konsoante rua son hakahur’ 
• Dehan: 

o “Dalaruma iha Tetun, iha son rua ne’ebé ita lee hamutuk 
hanesan son hakahur.” 

• Haruka sira hi’it sira-nia liman karuk no dehan son ‘K’. 
• Haruka sira hi’it sira-nia liman loos no dehan son ‘L’. 
• Haruka sira basa liman hamutuk no dehan son ‘KL’. 
• Haruka sira basa liman hamutuk no dehan liafuan ‘klamar’. 
• Dehan: 

o “Ida-ne’e mak ezemplu son rua ne’ebé ita lee hanesan son 
hakahur.” 

• Hakerek iha kuadru:    
kl                fl                pl               kn                 pr 

• Dehan: 
o “Imi agora serbisu hamutuk iha grupu, hanoin liafuan barak 

ne’ebé komesa ho son hirak-ne’e. Haruka ema ida iha imi-
nia grupu hakerek liafuan iha kadernu.” 

• Fó minutu balu ba sira hanoin no hakerek liafuan. 
• Haruka grupu ida hato’o liafuan ida. Se liafuan ne’e loos, fó 

batar-musan 3 ba sira. Se grupu seluk mós hetan liafuan 
hanesan, sira manán batar-musan 1. 

• Haruka grupu ida seluk hato’o liafuan seluk. Sira manán 
batar-musan 3, no grupu seluk ne’ebé hakerek liafuan ne’e 
hotu mak manán batar-musan 1. 

• Halo nafatin to’o tempu ba atividade ne’e hotu ona. 
 
Nota: Se sira susar liu atu hetan liafuan, Ita bele ajuda sira ho 
liafuan ida-idak. Liafuan balu ne’ebé uza son sira-ne’e mak: 
 
kl: klamar, klaran, klaru, klase, kleur, klibur, kloot, klosan  

fl: fleksibilidade, flora, flauta 
 
pl: planu, plástiku 
 
kn: knaar, knananuk, knotak, knua 
 
pr: pregu, prémiu, prenda, preparasaun, presiza, prepara, presu, 
prezidente, prima, primeiru, prioridade, prizaun, promete, 
pronome, prontu 
 

Minutu 5 

 

 
 

5. Konkluzaun no Serbisu ba Uma 
• Sura grupu nia batar-musan hodi hatene grupu ne’ebé mak 

manán. 
• Louva sira hotu tanba sira matenek buka liafuan. 
• Dehan: 

o “Imi-nia Serbisu ba Uma mak atu hili liafuan ida husi jogu 
ne’e, no hakerek fraze ida uza liafuan ne’e.”  

LISAUN 

Minutu 5 

 
 

1. Introdusaun 
• Fahe livru Lee Hakle’an Hanoin ba estudante sira, no haruka 

sira loke istória Maria no Rosa nia Aventura. 
• Husu: 

o “Haree ninia títulu no imajen, imi hanoin istória ne’e kona-
ba saida?” 

• Haruka sira hanoin rasik ka bele hatán iha pár. 
• Kanta ho sira: 

Loron ida-ne’e hahú hanesan ne’e 
Istória furak ida-ne’ebé ha’u atu lee 

 
Minutu 40 

 

2. Atividade: Tempu lee ho hakerek resposta ba istória 
• Haruka sira lee istória ne’e ba malu iha pár, no ida-ida 

hakerek resposta ba pergunta sira bainhira sira lee hela 
istória ne’e. 

• Fó-hanoin ba sira hotu kona-ba pasu sira-ne’ebé presiza tuir 
bainhira hala’o atividade ne’e: 
o “Se imi la hatene liafuan ruma iha livru ne’e, la buat ida. 

Lee nafatin, ka haree ba imajen atu tulun imi komprende 
buat ne’ebé autór hakarak hatete. Husu belun ka manorin 
atu tulun se imi la komprende liafuan balu.” 

o “Bainhira lee hotu ona, hakerek pergunta husi kuadru ba 
imi-nia kadernu no koko hatán ba pergunta ne’e. Labele 
haluha atu fó resposta klaru no kompletu. Ezemplu: Ha’u 
hanoin mensajen husi istória ne’e mak ______. ka Ha’u 
hanoin autór hakarak atu hanorin ita kona-ba ______.” 

Dixiplina Literasia Tetun Klase  3 
Bloku Lee no Hakerek No Lisaun  58 
Sub-bloku Dalan Komunikasaun Durasaun  Minutu 50 
Konteúdu Lee no hakerek resposta Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1         LTT3.3.1 
 

Objetivu Estudante sira bele: 
• Lee testu no hatán iha forma hakerek ba pergunta sira. 

Materiál Livru Lee Hakle’an Hanoin sira, kuadru, no jís 
Preparasaun  Hakerek iha kuadru: 

Saida mak istória nia mensajen? 

o “Koko atu hatán iha fraze kompletu no fó esplikasaun se 
bele. Tansá imi hanoin hanesan ne’e?” 

o “Hakerek resposta hotu ona, lee no haree fali imi-nia 
hakerek, se fraze iha sentidu ona, se uza letra maiúskula 
no pontu ikus ho loloos. Imi bele hadi’a fali buat ne’ebé imi 
haree seidauk klaru ka seidauk loos.” 

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkorda no la konkorda?”  

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook. 

 
Nota: Se livru Lee Hakle’an Hanoin la iha karik, bele lee testu ne’e 
ba estudante sira, hafoin haruka sira responde. 

Maria no Rosa nia Aventura 
(Ekipa Reforma Kurrikulár Adapta husi entrevista ho Veronica das 

Dores) 
 
Fulan-novembru tinan 1978 ema rihun ba rihun halibur iha foho-
Matebian. Sira subar an iha fatuk-kuak ne’ebé hale’u foho tomak. 
Problema boot ida iha Matebian maka bee. Basá bee-matan 
uitoan de’it, no ema barak presiza bee hodi hemu no te’in. 

 
Nu’udar prima, Maria no Rosa sei tinan 15. Sira na’in-rua serbisu 
kuru-bee ba sira-nia família. Sira na’in-rua mós sei lori bee ba 
soldadu Falintil sira-ne’ebé halibur iha Matebian parte súl. 
 
Iha kalan sira lori au-doran naruk ida hodi kuru bee. Au ne’e sira 
kesi no hodi tutur. Lori nonook i neineik la’o tun iha foho-lolon. Sira 
muda lais ho subasubar hanesan busa sira liu iha fatuk no ai-hun 
leet, nune’e inimigu sei la haree.  
 
Sira la’o kalan tomak, só de’it fulan nia roman hatudu dalan. Maibé 
sira la sidi no monu, ka hamonu au-doran ne’ebé sira lori. Sira 
mós la la’o ba inimigu nia diresaun tanba sira hatene dalan-tesik 
ho di’ak.  
 
Enkuantu rai-hun mutin, sira deskansa no han hahán ruma. Sira 
la’o nafatin to’o iha fatin bee naluu. Sira hakonu au-doran, no taka 

hodi sulan metin atu bee la nakfakar. Sira deskansa uitoan no 
hahú la’o fila.  
 
Iha tempu loron, sira presiza la’o ho kuidadu an didi’ak. Nune’e 
mós lori au-doran sai serbisu ida todan. Maibé sira sei foin-sa’e 
forte no barani, nune’e la’o nafatin. Sira hatene sira-nia família no 
lider ne’ebé depende ba sira. 

 
Sira hasoru mane-klosan no feto-raan seluk mós kuru bee. Sira 
bisibisi de’it ba malu ho matan hateke inimigu nia aviaun iha 
lalehan. 
 
Hafoin kalan sira to’o fali abrigu ne’ebé sira-nia família subar bá. 
Sira-nia inan hako’ak sira no sente kmaan bainhira sira fila ho 
di’ak. Sira-nia aman hawelok sira-nia barani. Sira fó bee iha au-
doran balu ba sira-nia família, deskansa uitoan no han buat ruma. 
 
Hafoin sira kontinua filafali. Sira sa’e aas no aas liután sa’e ba 
foho to’o iha abrigu ne’ebé Falintil sira halibur malu. Sira entrega 
bee au-doran balu ba eskoltu. Lider sira haksolok no agradese 
sira-nia luta ba ukun rasik-an.  
 
No feto-raan sira la’o hakiduk haketak an neineik fila ba hamutuk 
ho sira-nia família. Sira kole, kole loos. Ikusmai sira ida-idak bá 
toba, deskansa molok sira kontinua halo viajen dala ida tan iha 
kalan tuirmai. 

 
Minutu 5 

 

3. Konkluzaun 
• Husu: 

o “Saida mak imi gosta liu husi testu ohin nian? Tansá?” 
• Bolu voluntáriu mai oin atu fahe ninia hakerek ba kolega sira. 
• Fó-hanoin ba estudante sira katak aban hatama sira-nia 

Serbisu ba Uma kona-ba hili liafuan ida husi jogu ne’ebé sira 
halo iha lisaun N0 57, no hakerek fraze ida uza liafuan ne’e.  

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  59 
Sub-bloku Dalan Korresaun Durasaun  Minutu 50 
Konteúdu Revee no organiza termu tékniku sira,  

orden alfabétika, son hakahur 
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT 3.1.4 LTT 3.1.5 

 

Objetivu Estudante sira bele: 
• Organiza liafuan foun husi dixiplina oioin tuir tópiku, dixiplina, 

no orden alfabétika. 
• Hatene katak son balu bele lee hamutuk hanesan son ida 

(ezemplu: ‘kr’, ‘fr’, ‘br’, ‘gr’, ‘tr’) 
Materiál Kartás Banku Liafuan, kuadru, jís, Disionáriu Eskolár Bilinge (se 

iha), no batar-musan  
Preparasaun  • Asegura kartás Banku Liafuan iha fatin ne’ebé sira hotu bele 

haree ho di’ak. 
• Ba atividade 2: Hakerek liafuan hirak-ne’e iha kuadru.  

afeta                          aban                           ai 
adeus                           aas                             ahi 

LISAUN 

Minutu 5 

 

1. Introdusaun 
• Husu estudante se sira halo sira-nia Serbisu ba Uma husi 

lisaun N0 57 kona-ba hakerek fraze. 
• Haruka sira tau iha meza leten hodi Ita bele haree. 
• Haruka voluntáriu ida lee ninia fraze ba klase. 
• Louva nia tanba nia barani hato’o ninia hakerek ba klase. 

Minutu 10 

 
 
 

2. Atividade: Orden alfabétika uza letra rua 
• Dehan: 

o “Liafuan balu komesa ho letra hanesan, maibé ita sei bele 
tau liafuan ne’e iha orden alfabétika. Tuir imi-nia hanoin, ita 
halo oinsá?” 

• Louva sira se sira bele hatán. Se sira la bele hatán, esplika 
katak ita halo orden alfabétika tuir letra segundu iha liafuan.   

• Hatudu ba liafuan ne’ebé hakerek iha kuadru. 
• Dehan: 

o “Ita labele halo orden alfabétika tuir letra primeiru de’it, 
tanba letra primeiru mak ‘a’ ba liafuan hotu.” 

o “Ita tenke haree letra segundu mós.” 
• Haruka sira haree letra segundu iha liafuan ne’e, no tau 

liafuan ne’e iha lista ho orden alfabétika. 

Resposta 
Orden alfabétika ba liafuan hirak-ne’e mak: 

 aas 
 aban 

 adeus 

 afeitu 

 ahi 
 ai 

 
Minutu 20 

 
 
 

3. Atividade: Organiza liafuan iha Tetun no Portugés  
• Haruka sira hasai sira-nia kadernu Ha’u-nia Disionáriu. 
• Asegura katak sira-nia kadernu Ha’u-nia Disionáriu tenke 

organiza kada dixiplina hakat surat-tahan rua. 
• Haruka sira haree ba Banku Liafuan iha didin-lolon no 

identifika liafuan ne’e husi dixiplina ida, hafoin hakerek liafuan 
ne’e iha pájina dixiplina nian iha Ha’u-nia Disionáriu. Enkoraja 
sira atu koko hakerek liafuan Tetun sira tuir orden alfabétika 
ho ninia Portugés iha sorin-loos. 

• Halo hanesan ne’e ba liafuan no dixiplina sira seluk. 
• La’o bá-mai iha sala laran hodi tulun sira. 

 
Nota: Bele enkoraja sira atu fahe serbisu iha grupu hodi estudante 
ida haree ba dixiplina ida, hafoin fahe liafuan sira ba kolega sira 
seluk. Se iha dúvida kona-ba liafuan, bele konsulta ho Disionáriu 
Eskolár Bilinge. 
 

Minutu 10 

 

4. Atividade: Jogu ‘Buka konsoante rua son hakahur’
• Hakerek iha kuadru: 

kr        fr            br             gr             tr 
• Dehan: 

o “Imi agora serbisu hamutuk iha grupu hanoin liafuan barak 
ne’ebé komesa ho son hirak-ne’e. Haruka ema ida iha imi-
nia grupu hakerek liafuan iha kadernu.” 

• Fó minutu 3 ka 4 ba sira hanoin no hakerek liafuan ne’e. 
• Haruka grupu ida hato’o liafuan ida. Se liafuan ne’e loos, fó 

batar-musan 3 ba sira. Se grupu seluk mós hetan liafuan 
hanesan, sira manán batar-musan 1. 

• Haruka grupu ida seluk hato’o liafuan seluk. Sira manán batar-
musan 3, no grupu seluk ne’ebé hakerek liafuan ne’e hotu 
mak manán batar-musan 1. 

• Halo nafatin to’o tempu ba atividade ne’e hotu ona. 

Nota: Se sira susar liu atu hetan liafuan, Ita bele ajuda sira ho 
liafuan ida-idak. Liafuan balu ne’ebé uza son sira-ne’e mak: 
kr:   kro’at, kraik, kreda, kria, krekas, kriminozu, kritika 
 
fr:    fraku, frater, fransés, frasaun, frente, fronteira, frustradu 
 
br:    brutu, Brazíl, brinkedu, brinkus 
 
gr:   grasa, gramátika, gratis, grava, gravadór, grilu, grupu 
 
tr:    tradisaun, tradús, trata, trauma, treinu, triste, troka, tropa 
 

Minutu 5 

 

 

5. Konkluzaun no Serbisu ba Uma 
• Sura grupu nia batar-musan hodi hatene grupu ne’ebé mak 

manán. 
• Louva sira hotu tanba sira matenek buka liafuan. 
• Dehan: 

o “Imi-nia Serbisu ba Uma mak hili liafuan ida husi jogu ne’e, 
no hakerek fraze ida uza liafuan ne’e.” 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  60 
Sub-bloku Dalan Komunikasaun Durasaun  Minutu 50 
Konteúdu Tempu biblioteka, hakerek kriativu Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1       LTT3.3.1 
 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 

Preparasaun  • Hili livru ho istória ne’ebé interesante ba estudante hotu, no 
pratika lee momoos no ho emosaun. 

• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru:  

Belun Ida 

LISAUN 

Minutu 15 

 

1. Introdusaun: Haree Serbisu ba Uma, no tempu rona istória 
• Haruka estudante hotu loke sira-nia Serbisu ba Uma no tau 

iha meza leten. 
• La’o tuir meza ida-idak hodi haree sira ida-idak nia serbisu. 
• Haruka sira hili livru ida husi biblioteka klase nian. Se sira la 

konkorda karik, manorin hili livru ne’ebé prepara ona. 
• Hatudu livru nia kapa oin no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee

• Lee ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende ba estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

 
Nota: Depende ba situasaun, bele orienta sira tuur iha biti iha li’ur 
iha ai-mahon hodi lee hamutuk ne’e kapás liután. 

Minutu 10 

 

2. Atividade: Tempu biblioteka 
• Haruka sira hili livru ida no lee mesak ka ho maluk ida ho 

kalma. 
• Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian.  
• Se tempu to’o, hili estudante ida no tuur besik nia hodi rona 

nia lee uza imajen ka testu. Enkoraja no ajuda nia. 

Minutu 20 

 

3. Atividade: Hakerek kriativu  
• Haruka estudante sira hasai lapizeira no loke kadernu ba 

hakerek kriativu. 
• Dehan: “Agora ida-ida sei hakerek kona-ba belun ida.” 
• Haruka sira taka matan, no hato’o instrusaun sira hanesan 

tuirmai ne’e ho neineik no klaru: 
o “Hanoin kona-ba liafuan ‘belun’. Saida mak iha imi-nia ulun 

bainhira rona liafuan ne’e?” 
o “Oinsá imi-nia hanoin atu halo belun di’ak ida?” 
o “Hanoin kona-ba belun ne’ebé ó atu hakerek karta ida ba 

nia.” 
o “Saida mak ó gosta liu husi nia?” 
o “Kualidade saida mak nia iha hodi halo sai belun di’ak 

ida?” 
o “Saida mak imi halo hamutuk ona?” 
o “Bainhira imi prontu, bele loke matan no hahú hakerek.” 

• Asegura katak sira livre atu espresa sira-nia hanoin rasik, 
ne’ebé Ita sei la korrije. 

• La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiuskula no pontu ikus sira 

ka lae?” 
• Se sira balu hotu antes sira seluk, husu sira lee sira-nia 

hakerek ba Ita ka halo dezeñu hodi akompaña ninia hakerek. 
 

Minutu 5 

 

4. Konkluzaun: Fahe istória ba malu  
• Haruka sira fahe sira-nia istória ba maluk ida ka iha grupu 

laran. 



52

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  61 
Sub-bloku Dalan Korresaun no Komunikasaun Durasaun  Minutu 50 
Konteúdu Identifika parte karta nian, lee no 

hakerek karta 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.1.4 LTT3.1.5 

 

Objetivu Estudante sira bele: 
• Identifika parte husi karta ida. 
• Lee no hakerek karta ida. 

Materiál Livru Dalen Tetun, kuadru, no jís 

Preparasaun  • Pratika kanta knananuk Ha’u hakerek surat ida ho liafuan 
ne’ebé troka husi liafuan orijinál (haree iha Introdusaun). 

• Hakerek formatu karta ne’e iha kuadru:

 
 

 

 

LISAUN 

Minutu 5 

 

1. Introdusaun: Kanta knananuk Ha’u hakerek surat ida 
• Dehan ba estudante sira: 

o “Agora ita kanta knananuk Ha’u hakerek surat ida, ho 
liafuan ne’ebé troka uitoan husi nia orijinál.” 

• Kanta ba sira: 
 

Saudasaun 

Data 

Parte prinsipál husi karta ne’e 
__________________________________

__________________________________

_______________. 

 

Enserramentu 

Asinatura 

Ha’u hakerek surat ida, 
Ha’u haruka lori ba. 
Ha’u hakerek ba kolega,  
Ha’u hakerek ba mamá.   (x2) 
 
Hakerek fali mai, 
Hakerek surat mai ha’u. 
Ha’u gosta simu, 
Depois hakerek fali ba ó!   (x2) 

 
• Hafoin kanta hamutuk ho sira.  

 
Minutu 10 

 

2. Atividade: Identifika parte sira husi karta ida 
• Husu se sira ka ema ruma husi sira-nia família haree ona 

karta. 
• Dehan katak ohin sira sei aprende kona-ba parte husi karta. 
• Haruka sira loke Lisaun 21 iha Livru Dalen Tetun. Lee ba sira: 

Bainhira ita hakerek karta, ita-nia liafuan sira hela metin iha 

surat-tahan. Tanba ne’e, di’ak liu ita hakerek tuir estrutura, atu 
ita-nia karta sai kapás no klaru atu lee. 
 

Parte husi karta ne’e mak: 
 Data 
 Saudasaun 
 Parte prinsipál husi karta ne’e 
 Enserramentu 

 Asinatura  
 

• Husu se sira komprende liafuan sira-ne’e hotu, no fó 
esplikasaun se sira seidauk komprende liafuan balu. 

• Hatudu ba formatu karta iha kuadru, no hatudu fatin ba 
data, saudasaun, nst. 

• Bainhira sira hotu haree didi’ak formatu karta iha kuadru, 
hamoos liafuan hotu husi kuadru, maibé husik hela kaixa 
sira hodi hatudu nafatin parte sira-nia fatin iha-ne’ebé.  

• Haruka voluntáriu ida mai kuadru, no hakerek filafali naran 
husi parte ida karta nian.

• Louva nia tanba nia barani koko hakerek, no korrije se presiza.

• Haruka voluntáriu seluk mai hakerek parte seluk, nst., to’o 
hotu-hotu prenxe filafali.

Minutu 10 3. Atividade: Lee karta no identifika parte husi karta 
• Haruka estudante sira haree fali Lisaun 21 iha Livru Dalen

Tetun, no lee karta husi atividade ne’e hamutuk ho sira. LISAUN 

21, ATIVIDADE - Identifika parte sira husi karta ida 

12 jullu 2015
Tabe kolega Fernando, 

Di’ak ka lae? Oinsá ho ó-nia tempu iha avó sira-nia uma? 
Keta haluha atu hato’o ha’u-nia kumprimentus ba sira. Ha’u 
espera katak ó-nia kolega foun mós barak no ó la sente 
mesak.  Kalan malirin ka lae? Iha-ne’e malirin liu. Ha’u 
hakarak aprende soru atu ha’u bele halo ha’u-nia tais foun 
ida, tanba foin lailais ne’e ha’u sente malirin loos! 

Iha ó-nia karta ó husu kona-ba kolega sira. Ha’u 
hanoin agora ami hotu kontente tanba ami hatene lee 
di’ak ona no ami hetan livru interesante balu iha 
eskola. No ami mós komesa hakerek istória kriativa 
barak. Ha’u sei buka meius atu imprime tiha no haruka 

ba ó atu lee.  Agora ha’u iha serbisu barak, entaun 
maka ne’e de’it. Ha’u espera katak ó-nia resposta mai 
lailais! 

Ó-nia kolega di’ak, 
João 

• Lee parte karta ida-idak ba sira, no haruka sira hatudu ba
malu parte hirak-ne’e iha-ne’ebé.

• Parte karta ne’ebé Ita temi mak:
 Data 
 Saudasaun 
 Parte prinsipál husi karta ne’e 
 Enserramentu 
 Asinatura 

Minutu 20 4. Atividade: Hakerek karta 
• Haruka sira hakerek karta ba kolega ka família ruma.
• Fó-hanoin ba sira atu inklui parte hotu iha sira-nia karta.
• Se balu hotu sedu, sira bele lee sira-nia karta ba malu, selae

sira bele lee ba Ita.

Minutu 5 5. Konkluzaun no Serbisu ba Uma 
• Haruka sira hakerek nafatin sira-nia karta iha uma. Iha klase

Literasia oinmai, sira sei revee sira-nia karta, korrije soletra,
no fó karta ba malu hodi ajuda malu korrije hakerek.

Dixiplina Literasia Tetun Klase  3 
Bloku Lee no Hakerek No Lisaun  62 
Sub-bloku Dalan Korresaun Durasaun  Minutu 50 
Konteúdu Karta formál no karta informál Períodu  II 
Rezultadu  Bele haree kódigu deskrisaun ida-ne’e iha Programa Literasia: 

LTT3.2.4 

Objetivu Estudante sira bele: 
• Identifika no hakerek karta formál no karta informál. 
• Hakerek karta informál ida. 

Materiál Livru Dalen Tetun, kuadru, no jís 

Preparasaun  Pratika kanta knananuk Ha’u hakerek surat ida ho liafuan 
ne’ebé troka husi liafuan orijinál (haree iha Introdusaun). 

LISAUN 

Minutu 5 

 

1. Introdusaun: Kanta hamutuk 
• Dehan ba estudante sira: 

o “Agora ita kanta tan knananuk Ha’u hakerek surat ida, ho 
liafuan ne’ebé troka uitoan husi nia orijinál.” 

• Kanta hamutuk ho sira: 
Ha’u hakerek surat ida, 
Ha’u haruka lori ba. 
Ha’u hakerek ba kolega,  
Ha’u hakerek ba mamá.     (x2) 
 
Hakerek fali mai, 
Hakerek surat mai ha’u. 
Ha’u gosta simu, 
Depois hakerek fali ba ó!   (x2) 

 
Minutu 10 

 

2. Atividade: Haree tipu karta oioin 
• Husu: 

o “Saida mak diferensa entre formál no informál?” 
o “Sé mak bele fó ezemplu situasaun ne’ebé formál?” 
o “Sé mak bele fó ezemplu situasaun ne’ebé informál?” 

• Dehan: 
o “Ita sempre troka ita-nia maneira ko’alia no hakerek 

depende ba situasaun.”  
o “Situasaun formál mak hanesan bainhira ita hasoru 

Prezidente RDTL ka diretór eskola: ida-ne’e ita uza 
maneira ko’alia ne’ebé formál.”  

o “Situasaun informál mak hanesan bainhira ita hasoru malu 
ho kolega sira ka alin sira: ida-ne’e ita uza maneira ko’alia 

ne’ebé informál.” 
o “Bainhira ita hakerek karta, ita bele hakerek karta formál 

no mós karta informál.” 
Nota: Karta formál katak karta ne’ebé atu hakerek ba koordenadór 
eskola, ministru ruma bele uza liafuan, ezemplu Ita-Boot ka 
Exelénsia ka Sr./Sra. Karta informál karta ne’ebé atu hakerek ba 
belun ka inan-aman no bele uza liafuan simples hanesan ó, apá ka 
amá. 

• Haruka sira loke Lisaun 22 iha Livru Dalen Tetun, no haree 
atividade. Lee ba sira: 

LISAUN 22, ATIVIDADE - Tipu hakerek formál ka  
                                 informál?  

Iha kraik iha ezemplu parte husi karta. Iha parte saudasaun, 
parte prinsipál, no parte enserramentu. Ida-ne’ebé mak di’ak ba 
karta formál? Ida-ne’ebé mak di’ak ba karta informál? Tau 
batar-musan ida iha ida-ne’ebé di’ak ba karta formál no husik 
mamuk ida-ne’ebé di’ak ba karta informál. 
 

Saudasaun Exelénsia _______ 

Tabe _______ 

Parte prinsipál Ha’u ho haraik-an hakarak hato’o katak 
_______. 
Ha’u hakarak fó-hatene katak ________. 

Enserramentu Husi ó-nia kolega,   

 

Ho neon,  
 

 
• Haruka voluntáriu atu hatete se fraze hirak-ne’e di’ak ba surat 

formál ka informál.  
 

Xave ba Ezersísiu  
Exelénsia ______                                                 FORMÁL 
Tabe _______                                                  INFORMÁL                                                      
Ha’u ho haraik-an hakarak hato’o katak ____      FORMÁL          

Ha’u hakarak fó-hatene katak _____               INFORMÁL 
Husi ó-nia kolega, ______                                INFORMÁL 
Ho neon, ______                                                      FORMÁL 

 



58

Minutu 20 

 
 
 
 
 

 
 
 
 
 

3. Atividade: Hakerek karta informál 
• Haruka sira hasai sira-nia kadernu atu hakerek karta.  
• Dehan: 

o “Agora imi sei pratika hakerek uluk karta informál iha imi-
nia kadernu.” 

o “Karta ne’e badak de’it, ha’u hakarak imi halo parte 
prinsipál husi karta ne’e iha fraze ida ka rua de’it.” 

o “Labele haluha hakerek parte hotu husi karta ne’e, inklui 
mós data, saudasaun, parte prinsipál, enserramentu, no 
asinatura.” 

• La’o hale’u klase atu ajuda sira, se presiza. 
• Bainhira sira hakerek ona, haruka sira lee ba sira-nia grupu. 

Haruka grupu identifika se karta ne’e karta formál ka informál. 
 

Minutu 10 

 

4. Atividade: Pratika pronunsia 
• Dehan: “Imi haree hotu ona lisaun hakerek nian ba ohin loron, 

no agora sei haree ba vogál rua ne’ebé lee hanesan son ida.” 
• Haruka sira loke Lisaun 23 iha Livru Dalen Tetun, no lee ba 

sira: 
LISAUN 23. Vogál rua ne’ebé lee hanesan son ida [konjuntu 
vogál] 
Ita aprende ona kona-ba sílaba iha lian Tetun, no hatene katak 
liafuan barak liu iha Tetun mak iha vogál ida de’it kada sílaba.  
Ezemplu: 

Ha – ka  – rak 
Ha – te – ne 
Ko – ‘a – li – a 
Sa – i – da 

Iha liafuan balu ne’ebé empresta husi lian Portugés ba lian 
Tetun. Liafuan sira-ne’e bele iha vogál rua kada sílaba. 
Ezemplu: 

Rou – pa 
Ka – dei – ra 
Ja – nei – ru 
Pneu 
Bis – koi – tu 

• Haruka sira serbisu iha grupu. Estudante ida temi liafuan 
ruma iha Tetun, depois sira hotu basa liman hamutuk tuir 
sílaba ba liafuan ne’e. 

Minutu 5 

 

 

5. Konkluzaun no Serbisu ba Uma 
• Haruka sira bá uma no ko’alia ho sira-nia família kona-ba 

karta. Haruka sira husu sira-nia inan-aman kona-ba karta 
ne’ebé dalaruma sira hakerek ona ba ema seluk, ka dalaruma 
ema seluk hakerek ona ba sira. 

Lisaun 
Minutu 5 1. Introdusaun:

• Husu ba estudante sira: “Saida mak família dehan kona-ba
sira-nia esperiénsia ho hakerek karta? Tansá sira hakerek?”

• Rona balu hatán.
• Fahe livru Lee Hakle’an Hanoin ba sira, no haruka sira loke

istória Lafu, labarik ne’ebé salva ema Oekusi.
• Husu:

o “Sé mak autór?”
o “Sé mak ilustradór?”
o “Haree ninia títulu no imajen, imi hanoin istória ne’e kona-

ba saida?”
• Haruka sira hanoin rasik ka bele hatán iha pár.
• Kanta ho sira:

Loron ida-ne’e hahú hanesan ne’e 
Istória furak ida-ne’ebé ha’u atu lee 

Minutu 40 2. Atividade: Tempu lee ho hakerek resposta ba istória 
• Haruka sira lee istória ne’e ba malu iha pár no ida-ida hakerek

resposta ba pergunta sira bainhira sira lee hela istória ne’e.
• Fó-hanoin ba sira hotu kona-ba pasu sira-ne’ebé presiza tuir

bainhira hala’o atividade ne’e:
o “Se imi la hatene liafuan ruma iha livru ne’e, la buat ida.

Lee nafatin, ka haree ba imajen atu tulun imi komprende
buat ne’ebé nia autór hakarak hatete. Husu belun ka
manorin atu tulun se imi la komprende liafuan balu.”

o “Bainhira lee hotu ona, hakerek pergunta husi kuadru ba
imi-nia kadernu no koko hatán ba pergunta ne’e. Labele
haluha atu fó resposta klaru no kompletu. Ezemplu: Ha’u

Dixiplina Literasia Tetun Klase 3 
Bloku Lee no Hakerek No Lisaun 63 
Sub-bloku Dalan Komunikasaun Durasaun Minutu 50 
Konteúdu Lee no hakerek resposta Períodu II 
Rezultadu Bele haree kódigu deskrisaun hirak-ne’e iha Programa Literasia: 

LTT3.2.1         LTT3.3.1 
Objetivu Estudante sira bele: 

• Lee testu no hatán iha forma hakerek ba pergunta.
Materiál Livru Antolojia Klase 3, kuadru, no jís 
Preparasaun  Hakerek iha kuadru: 

Saida mak hakerek iha karta ne’ebé Lafu lori? 

hanoin karta ne’e ko’alia kona-ba ______ ka Ha’u hanoin 
hatete hanesan ne’e tanba ______.” 

o “Koko atu hatán iha fraze kompletu no fó esplikasaun se 
bele. Tansá imi hanoin hanesan ne’e?” 

o “Hakerek resposta hotu ona, lee no haree fali imi-nia 
hakerek, se fraze iha sentidu ona, se uza letra maiúskula 
no pontu ikus ho loloos. Imi bele hadi’a fali buat ne’ebé imi 
haree seidauk klaru ka seidauk loos.” 

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkorda no la konkorda?”

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook. 

 
Nota: Se livru Antolojia Klase 3 la iha karik, bele lee testu ne’e ba 
estudante sira, hafoin haruka sira responde: 

 
Lafu, labarik ne’ebé salva ema Oekusi 

(Autór: Hipolito da Cruz) 
 

Iha tinan 1999, labarik ida ho naran Lafu, tinan 13, hetan konfiansa 
boot husi komunidade Oekusi. Sira haruka nia hala’o servisu 
importante ida. 
 
Momentu ne’ebá, militár Indonézia no ninia milísia sira sunu uma, 
oho ema, no halo povu Oekusi tomak halai hotu ba ai-laran. Lafu 
mós halai ba ai-laran. Loroloron, nia fila ba vila hodi haree ninia 
uma. Bainhira fila ba ai-laran, nia la haluha lori informasaun kona-
ba movimentu militár Indonézia no milísia sira-nian iha vila.  
 
Situasaun hahú aat liu ona iha Oekusi. Lider komunidade sira 
haree atu haruka ema ida hato’o ba lider boot sira iha Dili no salva 
povu sira iha Oekusi. Sira bolu labarik Lafu tanba haree nia barani 
loos. Sira husu nia atu lori surat segredu ida ba Dili. Surat ne’e 
maka nu’udar mate no moris povu Oekusi sira-nian. 
 
Oekusi dook tebetebes husi Dili, maibé Lafu barani no fiar an. 
Katuas sira ko’a Lafu nia xinelus no fahe ba rua atu subar surat 

segredu ne’e ba laran. Hafoin sira suku metin fali xinelus ne’e. 
Katuas sira entrega surat iha xinelus ne’e ba nia no nia hahú lori 
surat ne’e ba Dili. Iha dalan, nia hetan problema oioin. 
 
Nu’udár ezemplu, liutiha loron balu, bainhira sa’e hela mikrolete 
ida atu mai iha fronteira, milísia sira husu nia karik nia mós ema 
ida-ne’ebé kontra Indonézia. Nia ta’uk loos maibé derrepente ema 
nia inan ida mak hatán katak Lafu ne’e ninia oan. Nia agradese 
loos ba feto ne’e nia ajuda! 

 
Dalaruma nia hanoin atu fila de’it ona. Maibé nia haka’as an no bá 
nafatin to’o iha fronteira hodi entrega surat ne’e ba militár 
internasionál. Liutiha loron hira, militár internasionál sira tama 
kedas ba Oekusi. Povu hotu-hotu halerik no hakilar haksolok tanba 
sira bele moris fali ona no fila ba vila laran no sira-nia uma. 
 
Lafu simu responsabilidade ne’e no hala’o duni to’o atinje objetivu 
ne’ebé di’ak ba ema barak nia vida. Ho difikuldade oioin maibé nia 
hamriik nafatin hodi hala’o to’o rohan. Hahalok Lafu nian nu’udar 
hahalok ema eroi nian. 
 

Minutu 5 

 
 

3. Konkluzaun: Fahe hakerek ba klase 
• Husu: 

o “Saida mak imi gosta liu husi testu ohin nian? Tansá?” 
Husu voluntáriu mai oin atu fahe ninia hakerek ba kolega sira. 

LISAUN 

Minutu 5 

 

1. Introdusaun: Revee vírgula no pontu ikus 
• Haruka sira loke livru Antolojia Klase 3 ba istória Lafu, labarik 

ne’ebé salva ema Oekusi. 
• Dehan: 

o “Agora ita sei lee istória ne’ebé ita lee iha lisaun Literasia 
Tetun liubá. Ita sei lee dala ida tan maibé agora, ita haree 
liu ba bainhira autór uza vírgula.” 

o “Vírgula parte ida husi pontuasaun. Vírgula mak símbolu 
ida hanesan pontu ikus, maibé la’ós pontu ikus.”  

• Husu: “Sé mak bele mai oin no hakerek vírgula iha kuadru?”  
• Bolu voluntáriu ida ka rua mai kuadru atu pinta símbolu ne’e 

oinsá. 
• Se estudante pinta vírgula laloos karik, Ita bele pinta ba sira 

[,] iha kuadru atu sira hanoin-hetan nafatin. 

Dixiplina Literasia Tetun Klase  3 
Bloku Lee no Hakerek No Lisaun  64 
Sub-bloku Dalan Korresaun no Komunikasaun Durasaun  Minutu 50 
Konteúdu Hakerek karta formál Períodu  II 
Rezultadu  Bele haree kódigu deskrisaun ida-ne’e iha Programa Literasia: 

LTT3.2.4 

Objetivu Estudante sira bele: 
• Identifika no uza pontu ikus no vírgula. 
• Hakerek karta formál ida. 

Materiál Kuadru, jís, no Livru Dalen Tetun, Livru Antolojia Klase 3 

Preparasaun  • Pratika lee istória Lafu, labarik ne’ebé salva ema Oekusi ho 
klaru, foka ba pontuasaun sira, liuliu vírgula no pontu ikus. 
Prepara atu lee istória ne’e lahó pontuasaun, iha maneira 
kómiku. 

• Ba Atividade 3, hakerek iha kuadru: 
Data 

Saudasaun 
Parte prinsipál husi karta  
Enserramentu 

Asinatura

Minutu 15 

 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 

2. Atividade: Lee istória haree ba vírgula no pontu ikus 
• Haruka sira loke Lisaun 24 iha Livru Dalen Tetun. 
• Lee ba sira: 

Iha lisaun ne’e ita sei pratika lee fraze ho vírgula no pontu ikus. 
Labele haluha katak: 

 
– Ita lee to’o vírgula halo pauza ki’ik, no lee to’o 
pontu ikus halo pauza boot.  

 
– Ita uza vírgula iha fraze nia klaran, no pontu 
ikus iha fraze nia rohan. 

 

Bainhira ita lee tuir vírgula no pontu ikus ho didi’ak, ita-nia lee 
sei klaru. Se ita haluha lee ho vírgula no pontu ikus, ita-nia lee 
sei laklaru. 

• Dehan: 
o “Bainhira ita lee lahó pontuasaun, ita-nia lee KÓMIKU loos 

tanba lee laklaru ida!” 
• Haruka sira haree atividade iha Lisaun 24, Livru Dalen Tetun. 
• Lee ho kómiku (lahó pontuasaun) dala ida, depois lee ho di’ak 

(tuir pontuasaun) dala ida. 
• Haruka sira halo atividade ne’e, no lee testu ne’e ba malu iha 

pár. Primeiru sira tenke lee kómiku (lahó pontuasaun) depois 
sira tenke lee didi’ak (tuir pontuasaun). 

• Se balu hotu lalais, sira bele lee istória Lafu, labarik ne’ebé 
salva ema Oekusi tomak ba pár, hafoin korrije se nia lee lahó  
pontuasaun. 

Minutu 25 

 

3. Atividade: Hakerek karta ba koordenadór ka koordenadora 
eskola 

• Dehan: 
o “Agora imi sei haree fali ba hakerek karta formál.” 
o “Iha dixiplina Saúde, imi aprende ona kona-ba eskola 

moos no seguru. Imi aprende katak bee, sentina, no ijiene 
mak importante tebes.” 

o “Iha Literasia Tetun, imi aprende ona kona-ba parte no tipu 
karta, formál no informál. Agora ita sei halo atividade 
hakerek karta kona-ba situasaun saúde iha eskola. Karta 
ne’e hakerek ba koordenadór ka koordenadora eskola.” 

o “Imi-nia karta la’ós atu fó duni ba koordenadór ka 
koordenadora eskola, maibé ne’e nu’udar atividade atu 
pratika hakerek karta de’it.” 

• Husu: 
o “Se ita hakerek karta ba koordenadór ka koordenadora 

eskola, karta ne’e karta formál ka informál?” 
(Resposta: Formál.) 

Nota: Karta formál mak karta ne’ebé atu hakerek ba koordenadór 
eskola, ministru ruma ne’ebé uza liafuan ezemplu Ita-Boot ka 
Exelénsia ka Sr./Sra., no karta informál karta ne’ebé atu hakerek 
ba belun ka inan-aman sira-ne’ebé uza liafuan simples hanesan ó, 
apá ka amá. 

• Husu: 
o “Parte karta nian mak saida de’it?” (R: Data, saudasaun, 

parte prinsipál husi karta, enserramentu, no asinatura.) 
• Haruka sira loke Lisaun 22 iha Livru Dalen Tetun atu haree 

filafali ezemplu parte karta formál. 
• Hafoin haruka sira loke fali ba Lisaun 25, no halo atividade. 

Enkoraja sira atu planu karta hafoin hakerek karta ba 
koordenadór ka koordenadora eskola. 

LISAUN 25, ATIVIDADE  
Halo planu kona-ba informasaun ne’ebé imi hakarak hato’o ba 
koordenadór ka koordenadora eskola. Di’ak liu, inklui 
informasaun kona-ba buat ne’ebé di’ak no mós buat ne’ebé sei 
presiza hadi’a fali. 

Buat ne’ebé di’ak iha eskola Buat ne’ebé presiza hadi’a fali 

 
 
 

 

Agora hakerek karta formál ida uza informasaun iha leten. 
Labele haluha inklui parte hotu husi karta (data, saudasaun, 
parte prinsipál husi karta, enserramentu, no asinatura). Se 
haluha kona-ba parte husi karta, bele haree iha lisaun 21 no 22.  

Minutu 5 

 

4. Konkluzaun no Serbisu ba Uma 
• Se sira seidauk halo hotu sira-nia karta, haruka sira kompleta 

iha uma. 
• Se sira halo hotu ona, haruka sira lori karta ne’e ba uma no 

lee ba inan-aman ka família ruma iha uma, no husu ba família 
se presiza hadi’a ka aumenta tan buat ruma. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  65 
Sub-bloku Dalan Komunikasaun Durasaun  Minutu 50 
Konteúdu Tempu biblioteka, hakerek kriativu Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1       LTT3.3.1 
 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 
Preparasaun  • Hili livru ho istória ne’ebé interesante ba estudante hotu no 

pratika lee momoos no ho emosaun. 
• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru: 

Hakerek karta ida ba família ka belun ida  

LISAUN 

Minutu 15 

 

1. Introdusaun: Tempu rona kontu 
• Haruka estudante sira hili livru ida husi biblioteka klase nian. 

Se sira la konkorda karik, manorin bele hili livru ne’ebé 
prepara ona. 

• Hatudu livru nia kapa oin no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee

• Lee livru ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende ba estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

Nota: Depende ba situasaun, bele orienta sira tuur iha biti iha li’ur 
iha ai-mahon hodi lee hamutuk ne’e kapás liután. 

• Haruka estudante hotu loke sira-nia Serbisu ba Uma no tau 
iha meza leten. 

• La’o tuir meza ida-idak hodi haree sira ida-idak nia serbisu. 

Minutu 30 

 

2. Atividade: Hakerek kriativu  
• Haruka sira hasai lapizeira no loke kadernu ba hakerek 

kriativu. 
• Dehan: “Agora ida-idak sei hakerek karta ida ba família ka 

belun ida.” 
• Revee ho sira buat ne’ebé sira aprende ona kona-ba oinsá 

hakerek karta ida. 
• Haruka sira taka matan no hato’o instrusaun sira hanesan 

tuirmai ne’e ho neineik no klaru: 
o “Imi atu hakerek ba sé?” 
o “Saida mak imi hakarak hatete iha karta ne’e?” 
o “Ideia balu tan: Ko’alia kona-ba ema ka buat interesante 

ne’ebé foin akontese ba imi, ka imi bele hatete imi-nia 
sentimentu domin ba ema ruma no tansá. Buat hirak-ne’e 
hanesan ezemplu de’it, maibé imi bele hakerek karta 
kona-ba buat ruma ne’ebé imi hakarak.” 

o “Bainhira imi prontu, bele loke matan no hahú hakerek.” 
• Asegura katak sira livre atu espresa sira-nia hanoin rasik, 

ne’ebé Ita sei la korrije. 
• La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiúskula no pontu ikus sira 

ka lae?” 
• Se estudante balu hakerek hotu antes sira seluk, husu sira 

lee sira-nia hakerek ba Ita. Bele mós haruka sira halo dezeñu 
hodi akompaña ninia hakerek. 

 
Minutu 5 

 

3. Konkluzaun: Fahe istória ba malu  
• Haruka sira fahe sira-nia istória ba maluk ida ka iha grupu 

laran. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  66 
Sub-bloku Dalan Korresaun Durasaun  Minutu 50 
Konteúdu Banku Liafuan, tradusaun Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu liuliu termu tékniku. 
• Pratika halo tradusaun entre Portugés no Tetun. 

Materiál Surat-tahan boot, markadór, kuadru, jís, kartás Banku Liafuan, 
no Disionáriu Eskolár Bilinge (se iha) 

Preparasaun  • Hakerek liafuan Portugés sira-ne’e iha kuadru: 
1. alface -  
2. mesa - 
3. unha – 
4. cara - 

LISAUN 

Minutu 5 

 

1. Introdusaun: Halo animasaun 
• Dehan ba estudante sira: “Mai ita hananu knananuk iha lian 

Portugés ho títulu Bom dia tuir kedas ho Tetun.” 
• Husu: “Sé mak hatene hananu knananuk ne’e”?  
• Hananu hamutuk ho sira. 

 
Portugés 

Bom dia, bom dia, bom dia a toda a gente 
Eu hoje venho à escola 

Por isso estou contente (x2) 
 

Tetun 
Bondia, bondia, bondia ba imi hotu 

Ha’u ohin mai eskola 
Tan ne’e ha’u haksolok (x2) 

Nota: Tenke hananu akompaña ho jestu. Kansaun ne’e inklui ona 
iha gravasaun ne’ebé manorin sira hetan ho gravadór ki’ik. 
 

Minutu 20 

 

2. Atividade: Banku Liafuan 
• Husu: 

o “Sé mak bele fó sai liafuan foun iha lian Tetun ne’ebé imi 
aprende ona iha semana kotuk?” 

o “Tópiku ka tema saida mak hetan iha dixiplina sira seluk?” 

o “Liafuan foun saida mak hetan iha dixiplina sira?” 
• Hili voluntáriu balu hatán. 
• Se sira temi liafuan karik, hakerek ho klaru no boot iha sorin 

karuk iha kuadru. 
• Hatudu ba termu ida no husu: 

o “Oinsá hatete liafuan ida-ne’e iha Portugés?” 
• Bainhira sira temi ho loloos, hakerek liafuan iha lia-portugés. 

Haree soletra no asegura hakerek iha lian rua ho loloos, 
Tetun iha parte liman-karuk no Portugés iha parte liman-loos.   

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

Nota: Labele hakerek definisaun ba liafuan hirak-ne’e. Estudante 
sira sei rona definisaun no bele ko’alia kona-ba ida-ne’e, tanba 
iha-ne’e la’ós fó énfaze ba hakerek. 

• Halo prosesu hanesan iha leten ba liafuan foun ka termu 
tékniku ida-idak. 

 Lee no hadi’a soletra hamutuk iha lian rua. 
 Diskute bainhira ita uza termu no ninia definisaun.  
 Hakerek informasaun ba koluna ida-idak iha Kartás 

Banku Liafuan. 
• Haruka sira lee liafuan Tetun ne’ebé sira identifika ona ba Ita. 
• Lee liafuan Portugés ba sira ho didi’ak no pronunsia [karrega, 

asentua] ho loloos, no haruka estudante sira repete tuir. Rona 
didi’ak atu nune’e Ita bele rona se sira pronunsia ho loloos ka 
lae no korrije, se presiza. 

• Se tempu to’o, haruka sira hakerek liafuan sira iha kadernu 
Ha’u-nia Disionáriu iha parte kotuk, tanba sei iha atividade 
seluk atu organiza liafuan sira. 

 
Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun. 
Haruka sira foti liman bainhira sira prontu ona atu nune’e Ita 
bele la’o hale’u no haree sira-nia fraze. 

• Enkoraja sira uza Disionáriu Eskolár Bilinge bainhira sira 
ladún komprende liafuan nia signifikadu. 

• Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 

Minutu 10 

 
 

4. Atividade: Halo tradusaun 
• Hatudu liafuan Portugés iha kuadru ba estudante sira. Fó-

hanoin ba sira katak sira aprende liafuan hirak-ne’e iha 
Literasia Portugés nia livru Português Meu iha períodu liubá. 

• Lee liafuan sira ho klaru no loloos BA estudante sira. 
• Haruka sira lee fali liafuan ida-idak HO Ita. 
• Haruka sira hakerek tuir liafuan sira Portugés nian iha sira-nia 

kadernu parte liman-karuk. 
• Fó instrusaun hirak-ne’e ba grupu ida-idak: 

o “Ko’alia ba malu hodi identifika liafuan Tetun ne’ebé iha 
signifikadu hanesan ho Portugés.” 

o “Bainhira imi identifika no konkorda ona ho liafuan Tetun 
ida, imi ida-idak sei hakerek iha imi-nia kadernu.” 

o “Hili liafuan tradusaun ida hodi halo fraze ida. Se hakarak 
halo dezafiu liu, koko no haree se imi bele tau tan liafuan 
tradusaun balu iha fraze sira.” 

• Hatudu entre liafuan pár sira-ne’ebé kuaze hanesan no sira 
ne’ebé lahanesan duni ba estudante. Haruka sira fó liafuan 
rua hamutuk atu nune’e bele rona nia diferensa. 

Minutu 5 

 

5. Konkluzaun: Korrije hamutuk 
• Haruka voluntáriu balu fó sai liafuan Portugés iha kuadru ho 

liafuan Tetun ne’ebé hanesan ba klase tomak. 
• Hakerek liafuan Tetun ne’e iha kuadru bainhira sira fó sai. 

Husu sira seluk atu korrije sala ruma no asegura katak sira 
hakerek liafuan Portugés no Tetun ne’ebé loos ba sira-nia 
kadernu. 

 
Nota: Hirak-ne’e mak resposta ba tarefa ida-ne’e, liafuan sira 
Portugés nian ho tradusaun Tetun: 

1. alface - alfase 
2. mesa - meza 
3. unha – liman-kukun 

4. cara – oin 

Dixiplina Literasia Tetun Klase  3 
Bloku Lee no Hakerek No Lisaun  67 
Sub-bloku Dalan Korresaun Durasaun  Minutu 50 
Konteúdu Substantivu própriu, letra maiúskula Períodu  II 
Rezultadu  Bele haree kódigu deskrisaun ida-ne’e iha Programa Literasia: 

LTT3.2.4 

Objetivu Estudante sira bele: 
• Revee substantivu própriu no letra maiúskula. 

Materiál Livru Lee Hakle’an Hanoin, Livru Dalen Tetun, kuadru, jís, no 
batar-musan 

Preparasaun  – 

LISAUN 

Minutu 5 

 

1. Introdusaun: Lee istória 
• Dehan ba klase katak ohin sira sei revee substantivu própriu 

no fatin ba letra maiúskula. 
• Loke livru Antolojia Klase 3 ba istória Lafu, labarik ne’ebé 

salva ema Oekusi.  
• Lee istória ne’e ba sira. 

 
Minutu 10 

 

2. Atividade: Revee substantivu própriu  
• Husu: 

o “Saida mak substantivu própriu?” (Resposta: Substantivu 
própriu mak ema nia naran, naran ba fatin, ka naran buat 
ruma espesífiku.) 

o “Saida mak letra maiúskula?” (R: Letra boot.) 
o “Saida mak letra minúskula?” (R: Letra ki’ik.) 
o “Substantivu própriu uza letra maiúskula ka letra 

minúskula?” (R: Letra maiúskula.) 
• Haruka sira rona Ita lee tan istória Lafu, labarik ne’ebé salva 

ema Oekusi ba sira. Dehan: 
o “Agora ita halimar jogu ida. Ha’u sei lee istória Lafu, 

labarik ne’ebé salva ema Oekusi ba imi. Bainhira imi rona 
ha’u lee to’o substantivu própriu ida, imi tenke hi’it liman.” 

• Bolu voluntáriu ida atu ajuda Ita haree sé mak hi’it liman uluk.  
• Husu estudante ne’ebé hi’it liman uluk: 

o “Ha’u temi substantivu própriu saida?” 
• Se nia bele hatán ho loloos, nia manán pontu (batar-musan 

ka koto-musan) ida. 
• Halo ho maneira hanesan ba istória tomak. 
• Estudante ne’ebé hetan batar-musan ka koto-musan barak liu 

mak manán.

Resposta 
Substantivu própriu iha istória Lafu mak: 

‘Lafu’, ‘Oekusi’, ‘Indonézia’, ‘Dili’ 
 
Nota: Liafuan hirak-ne’e repete dala barak, entaun sira barak bele 
manán pontu. 
 

Minutu 15 

 

3. Atividade: Revee fatin ba letra maiúskula 
• Haruka sira loke Lisaun 26 iha Livru Dalen Tetun. Lee ba sira: 

Letra maiúskula sempre mosu iha nia fatin espesiál iha Tetun. 

Fatin hotu ne’ebé ita tau letra maiúskula mak iha kraik ne’e. 

FATIN BA LETRA MAIÚSKULA EZEMPLU 

Fatin nia naran Timor-Leste, Dili, 
Oekusi 

Ema nia naran João, Maria Soares 

Liafuan primeiru iha fraze Ha’u hakerek fraze ida.  

Liafuan primeiru iha aspas laran Nia dehan, “Ha’u 
hakarak.” 

Buat ruma nia naran Livru Dalen Tetun 

Saudasaun no enserramentu iha 
karta ida 

Exelénsia,  
Ho neon,  

Pronome ne’ebé hatudu respeitu Ita, Ita-Boot, Ita-Boot 
sira 

Naran ba feriadu nasionál Páskua, Natál, 12 
Novembru 

 
• Fahe batar-musan ba sira.  
• Haruka sira halo Lisaun 26, Atividade 1 iha Livru Dalen Tetun.  

 
LISAUN 26, ATIVIDADE 1 – Jogu hanoin fatin ba letra   
                                   maiúskula 
Jogu ne’e imi sei joga iha grupu. Ema ida kaer batar-musan ida 
iha liman, depois soe ba triángulu iha kraik ne’e. Se batar-musan 
kona triángulu ruma, tenke fó ezemplu. Se ezemplu ne’e loos, nia 
manán batar-musan ne’e. 
 
• Bainhira atividade hotu, haruka sira sura sira-nia batar-musan 

atu haree sé mak manán. Hafoin rekolla fali batar-musan. 

Minutu 15 

 
 
 
 
 
 
 
 
 
 
 
 
 
 
 
 
 
  

4. Atividade: Korrije testu ho letra maiúskula 
• Haruka sira halo Lisaun 26, Atividade 2 iha Livru Dalen Tetun. 

 
 LISAUN 26, ATIVIDADE 2- Korrije testu ho letra  

                                          maiúskula 
Hakerek fraze hirak-ne’e ho loloos ba imi-nia kadernu. Kada 
fraze iha liafuan ida ka rua ne’ebé sala (tenke troka ba letra 
maiúskula). 

1. Ha’u mak timor-oan. 
2. Ha’u-nia kolega antónio mak bá.  
3. sira fila tiha ona.  

4. Ita tenke loke livru lee hakle’an hanoin.  
5. tabe kolega sira, 
6. Ha’u dehan, “ita-Boot-nia kadeira mak ne’e.” 
7. Loron boot juventude nian mak 12 novembru.  
8. natál monu iha fulan-dezembru.  

Minutu 5 5. Konkluzaun no Serbisu ba Uma 
• Se sira seidauk hotu, haruka sira halo fraze hirak-ne’e

hanesan Serbisu ba Uma.

Xave ba Ezersísiu  
Liafuan sira-ne’ebé sala no presiza hetan letra maiúskula 
mak: 

1. Timor-oan
2. António
3. Sira
4. Lee Hakle’an Hanoin

5. Tabe
6. Ita-Boot
7. Novembru
8. Natál

Dixiplina Literasia Tetun Klase  3 
Bloku Lee no Hakerek No Lisaun  68 
Sub-bloku Dalan Komunikasaun Durasaun  Minutu 50 
Konteúdu Lee no hakerek resposta Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1 LTT3.3.1 
 

Objetivu Estudante sira bele: 
• Lee testu no hatán iha forma hakerek ba pergunta sira. 

Materiál Livru Lee Hakle’an Hanoin sira, kuadru, no jís 

Preparasaun  Hakerek iha kuadru: 
Karta ba Júlio 

Saida mak akontese iha istória nia rohan? 

LISAUN 

Minutu 5 

 

1. Introdusaun 
• Husu ba estudante sira: 

o Oinsá ema halo komunikasaun durante funu kontra 
Indonézia?  

o Oinsá luta na’in sira halo komunikasaun entre rejiaun 
iha rai laran nian? Entre suku sira no ai-laran?  

• Rona balu hatán. 
• Dehan:   

o “Tempu ne’ebá, ema seidauk inventa telefone selulár 
entaun la fasil halo komunikasaun hanesan agora!   

o Uluk rezisténsia sira uza rádiu sira. Rádiu sira husi 
militár portugés ne’ebé ema uza hodi halo 
komunikasaun entre rejiaun seseluk. Iha mós Rádiu 
Maubere ne’ebé ema iha rai Timor-Leste tomak bele 
hetan no rona notísia sira. Iha mós ligasaun rádiu ho 
Darwin, Australia hodi fó sai notísia ba li’ur.   

o Dalaruma laiha rádiu sira hodi halo komunikasaun. 
Nune’e, rezisténsia só bele halo komunikasaun liuhosi 
surat no uza meius sira seluk ho kuidadu. Bainhira 
grupu ida atu ba hasoru grupu seluk iha ai-laran, sira 
halo sinál liuhosi dere au iha maneira espesífiku – 
tatatatata. Ka se sira hakarak hasoru malu iha fatin 
balu, sira hakfuik ho lian hanesan manu atu nune’e 
inimigu sira hanoin ne’e manu-fuik de’it se sira rona 
karik. 

o Agora ita sei lee istória ida-ne’ebé fó ezemplu kona-ba 
oinsá ema iha rezisténsia halo komunikasaun ba malu.  

Minutu 40 

 

2. Atividade: Tempu lee ho hakerek resposta ba istória 
• Fahe livru Lee Hakle’an Hanoin ba estudante sira, no haruka 

sira loke istória Karta ba Júlio. 
• Haruka sira lee istória ne’e ba malu iha pár no ida-ida hakerek 

resposta ba pergunta sira bainhira sira lee ona istória ne’e.  
 

• Fó-hanoin ba sira hotu kona-ba pasu sira-ne’ebé presiza tuir 
bainhira hala’o atividade ne’e: 
o “Se imi la hatene liafuan ruma iha livru ne’e, la buat ida. 

Lee nafatin, ka haree ba imajen atu tulun imi komprende 
buat ne’ebé autór hakarak hatete. Husu belun ka manorin 
atu tulun se imi la komprende liafuan balu.” 

o “Bainhira lee hotu ona, hakerek fraze husi kuadru ba imi-
nia kadernu no koko hatán ba pergunta ne’e.” 

o “Hakerek istória nia rohan hotu ona, lee no haree fali imi-
nia hakerek, se fraze iha sentidu ona, se uza letra 
maiúskula no tadak ikus ho loloos. Imi bele hadi’a fali buat 
ne’ebé imi haree seidauk klaru ka seidauk loos.” 

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkorda no la konkorda?”  

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Bainhira sira hotu remata ona, husu: 
o “Iha fraze ida-ne’ebé hakerek ho lia-portugés. Sé mak bele 

lee ba ita hotu?” 
o “Sé mak karik hatene tradusaun ba Tetun oinsá?” 

(Resposta: ‘Ita-nia vitória depende ba tempu de’it.’) 
o “Durante tempu rezisténsia nian, Timor-oan barak hakerek 

karta sira no halo komunikasaun oioin uza lian Portugés 
atu inimigu sira labele hatene.” 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook. 

 
Nota: Se livru Lee Hakle’an Hanoin la iha karik, bele lee testu ne’e 
ba estudante sira, hafoin haruka sira responde: 
 

Karta ba Júlio 
(Ekipa Reforma Kurrikulár bazeia ba istória ema barak) 

Júlio iha kadeia, Komarka Balide, tanba nia organiza 
manifestasaun iha Dili. Hafoin tama iha kadeia, nia triste tebes. 
Nia hanoin loos ninia família no preokupa ba ninia kamarada sira 
iha luta ba ukun rasik an. 
 
Loron ida Júlio nia biin, Joana, halo planu atu bá vizita Júlio. Sira-
nia aman fó karta importante hodi fó ba Júlio. Joana la hatene 
maneira atu fó subar, maibé nia hatene se militár hetan karta ne’e, 
perigu boot ba sira hotu. “Pai, oinsá ha’u bele lori karta ne’e ho 
seguru?” Joana husu ba ninia aman. Sira hanoin atu subar iha 
sigarru fatin, xapeu ka sapatu laran.  
 
Ikusliu Joana deside lori paun ho kuak ki’ik iha lolon ne’ebé bele 
subar surat-tahan pedasuk ida. 
 
Bainhira Joana to’o iha Komarka, nia ta’uk maibé barani. Nia 
hatene paun ida-ne’ebé iha karta no prepara paun ho dose balu se 
militár hakarak foti han hodi hasees sira-nia atensaun. Molok tama 
ba Komarka, militár haruka nia hakerek naran no tau paun 
hamutuk ho ai-han sira seluk iha meza leten. 
 
Nia finje katak paun ne’ebé nia lori hanesan ai-han baibain. Nia 
mós foti balu fó ba militár sira hotu. Sira han ho kontente, la 
deskonfia katak paun ida subar hela karta iha laran! 
 
Joana haksolok tebes bainhira besik ona ninia alin. Sira ko’alia 
buat baibain de’it no Joana fó sinál ho matan hatudu ba Júlio katak 
iha buat ruma iha paun ne’e! Lakleur, tempu to’o ona no Joana 
tenke fila.  
 
Bainhira Júlio fila ba ninia sela, nia fila kotuk ba odamatan atu 
guarda sira labele haree.  
 
Loos duni nia haree kuak ki’ik iha paun. Nia lees paun ne’e ho 
kuidadu no hetan surat-tahan pedasuk ki’ik ida. Nia konsege lee 
liafuan ne’ebé hakerek ho letra-ki’ikoan loos.  
 
Mensajen ne’e fó informasaun kona-ba enkontru ne’ebé foin 
daudaun akontese iha Manatuto ne’ebé Komandante Falintil Taur 
Matan Ruak mak lidera. Mensajen ida-ne’e mós esplika kona-ba 
enkontru ne’ebé Xanana Gusmão halo iha ninia kadeia iha 
Jakarta. Nia tau surat-tahan ne’e ho didi’ak iha ninia bolsu hodi 
soe subar tiha atu ema ida la bele haree.   

Mensajen ne’e halo Júlio hanoin-hetan fali liafuan murak husi 
saudozu Nicolau Lobato: “A nossa vitória é apenas questão de 
tempo." Nune’e, nia hatene katak fulan neen iha kadeia mak 
sakrifísiu ne’ebé nia bele halo duni. 
 

Minutu 5 

 

3. Konkluzaun 
• Husu: 

o “Saida mak imi gosta liu husi testu ohin nian? Tansá?” 
• Husu voluntáriu mai oin atu fahe ninia hakerek ba kolega sira. 



79

Dixiplina Literasia Tetun Klase 3 
Bloku Rona no Ko’alia, Lee, no Hakerek No Lisaun 69 
Sub-bloku Dalan Korresaun Durasaun Minutu 50 
Konteúdu Revee no organiza termu tékniku sira Períodu II 
Rezultadu  Bele haree kódigu deskrisaun hirak-ne’e iha Programa Literasia: 

LTT 3.1.4 LTT 3.1.5 
 

Objetivu Estudante sira bele: 
• Organiza liafuan foun husi dixiplina oioin tuir tópiku, dixiplina, 

no orden alfabétika. 
• Uza liafuan tempu atu ko’alia kona-ba tempu pasadu. 

Materiál Kartás Banku Liafuan, kuadru, jís, Disionáriu Eskolár Bilinge (se 
iha), Livru Dalen Tetun, no bola (ka buat seluk ne’ebé bele soe 
ba malu) 

Preparasaun  Asegura kartás Banku Liafuan iha fatin ne’ebé sira hotu bele 
haree didi’ak. 

LISAUN 

Minutu 5 

 

1. Introdusaun 
• Haruka sira hasai sira-nia kadernu Ha’u-nia Disionáriu. 
• Dehan:  

o “Agora imi sei haree iha kartás Banku Liafuan no mós iha 
imi-nia kadernu Ha’u-nia Disionáriu hodi hetan liafuan sira-
ne’ebé imi aprende tiha ona iha dixiplina sira hotu.” 

o “Imi sei organiza tuir dixiplina ka tópiku no hakerek fali iha 
imi-nia kadernu.” 

o “Bainhira hakerek iha kadernu, bele tau iha orden 
alfabétika. Objetivu husi atividade ne’e atu fasilita imi bele 
hetan lailais liafuan sira iha imi-nia kadernu.” 

• Asegura katak sira-nia kadernu Ha’u-nia Disionáriu tenke 
organiza kada dixiplina hakat surat-tahan rua. 

 
Minutu 25 

 
 
 

2. Atividade: Organiza liafuan sira iha Tetun no Portugés  
• Haruka sira haree ba Banku Liafuan iha didin-lolon no 

identifika liafuan ne’e husi dixiplina ida, hafoin hakerek liafuan 
sira iha pájina dixiplina nian iha Ha’u-nia Disionáriu. Enkoraja 
sira atu koko hakerek liafuan Tetun sira tuir orden alfabétika 
iha sorin karuk ho ninia Portugés iha sorin loos. 

• Halo hanesan ne’e ba liafuan no dixiplina sira seluk. 
• La’o bá-mai iha sala laran hodi tulun sira. 

Nota: Bele enkoraja sira atu fahe serbisu iha grupu atu estudante 
ida haree ba dixiplina ida, hafoin fahe liafuan sira ba kolega sira 
seluk. Se iha dúvida kona-ba liafuan, bele konsulta Disionáriu 

Eskolár Bilinge. 
 

Minutu 15 

 

3. Atividade: Ko’alia kona-ba tempu pasadu 
• Haruka sira loke Lisaun 27 iha Livru Dalen Tetun. Lee 

hamutuk ho sira: 
Iha lia-tetun, ita uza liafuan tempu hodi hatudu bainhira buat 
ruma akontese ona.  
 

Liafuan hanesan ‘horisehik’ mak hatudu katak buat ruma 
akontese ona iha tempu pasadu.  
 

Ezemplu: 

FRAZE BAINHIRA MAK 
AKONTESE? 

Ha’u bá merkadu. Ita la hatene 

Ha’u bá merkadu horisehik. Iha tempu pasadu 
 

Liafuan tempu seluk ne’ebé ko’alia kona-ba tempu pasadu 
mak: 

LIAFUAN SIRA TEMPU 

PASADU NIAN 

horisehik 

horikalan 
horibainrua 

horibainhira 
semana kotuk 

fulan kotuk 
tinan kotuk 

uluk 
 

 
• Haruka sira hamriik halo sírkulu boot iha klase laran. 
• Soe bola ba estudante ida, no temi liafuan tempu ruma husi 

kaixa iha leten ne’e. 
• Estudante ne’e tenke halo fraze uza liafuan ne’ebé Ita temi, 

depois soe fali bola ba Ita. 

• Halo hanesan nafatin to’o tempu hotu. 
Minutu 5 

 

4. Konkluzaun: Halimar nafatin 
• Haruka sira halimar nafatin iha sírkulu ho bola, maibé 

estudante sira troka malu hamriik iha klaran no temi liafuan 
tempu ruma ba sira-nia kolega. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  70 
Sub-bloku Dalan Komunikasaun Durasaun  Minutu 50 
Konteúdu Tempu lee hamutuk, tempu biblioteka, 

hakerek kriativu 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.2.1       LTT3.3.1 

 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 

Preparasaun  • Hili livru ho istória ne’ebé interesante ba estudante hotu, no 
pratika lee momoos no ho emosaun. 

• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru:  

Ha’u-nia loron dahuluk iha eskola 

LISAUN 

Minutu 15 

 

1. Introdusaun: Tempu rona istória 
• Haruka sira hili livru ida husi biblioteka klase nian. Se sira la 

konkorda karik, manorin hili livru ne’ebé prepara ona. 
• Hatudu livru nia kapa oin no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee

• Lee ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende ba estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

 
Nota: Depende ba situasaun, bele orienta sira tuur iha biti iha li’ur 
iha ai-mahon hodi lee hamutuk ne’e kapás liután. 

Minutu 10 

 

2. Atividade: Tempu biblioteka 
• Haruka sira hili livru ida no lee mesak ka ho maluk ida ho 

kalma. 
• Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian. Se tempu to’o, hili 
estudante ida no tuur besik nia hodi rona nia lee uza imajen 
ka testu. Enkoraja no ajuda nia. 

 
Minutu 20 

 

3. Atividade: Hakerek kriativu  
• Haruka sira hasai lapizeira no loke kadernu ba hakerek 

kriativu. 
• Dehan: “Agora ida-idak sei hakerek kona-ba imi-nia loron 

dahuluk iha eskola.” 
• Haruka sira taka matan, no hato’o instrusaun sira hanesan 

tuirmai ne’e ho neineik no klaru: 
o “Taka imi-nia matan no imajina se imi sei hanoin-hetan 

loron dahuluk ne’ebé imi hahú eskola.” 
o “Hanoin kona-ba saida mak imi sente, tansá, no saida mak 

imi halo iha tempu ne’ebá.” 
o “Bainhira imi prontu ona, bele loke matan no hahú 

hakerek.” 
• Asegura katak sira livre atu espresa sira-nia hanoin rasik, 

ne’ebé Ita sei la korrije. 
• La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?”  
o “Fraze sira kompletu ho letra maiúskula no pontu ikus sira 

ka lae?” 
• Se estudante balu hakerek hotu antes sira seluk, husu sira 

lee sira-nia hakerek ba Ita. Bele mós haruka sira halo dezeñu 
hodi akompaña ninia hakerek. 

 
Minutu 5 

 

4. Konkluzaun: Fahe istória ba malu  
• Haruka sira fahe sira-nia istória ba maluk ida ka iha grupu 

laran. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  71 
Sub-bloku Dalan Korresaun Durasaun  Minutu 50 
Konteúdu Banku liafuan, tradusaun Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu liuliu termu tékniku. 
• Pratika halo tradusaun entre Portugés no Tetun. 

Materiál Surat-tahan boot, markadór, Livru Dalen Tetun, kuadru, jís, 
kartás Banku Liafuan, no Disionáriu Eskolár Bilinge (se iha) 

Preparasaun  • Hakerek liafuan Portugés sira-ne’e iha kuadru: 
1. igreja -  
2. sapato - 
3. pescador – 
4. barriga - 

LISAUN 

Minutu 5 

 

1. Introdusaun: Halo jogu basa-liman matenek  
• Husu ba estudante sira: “Sé mak estuda ho família kalan-

kalan iha uma?” Hein sira ne’ebé estuda foti liman. 
• Haruka sira hotu hamriik, no dehan: “Mai ita hamutuk basa 

liman dala rua ba sira ne’ebé matenek estuda iha uma.” 
• Halo jogu basa-liman matenek ho sira. 

 
Minutu 20 

 

2. Atividade: Banku Liafuan 
• Husu: 

o “Sé mak bele fó sai liafuan foun iha lian Tetun ne’ebé imi 
aprende ona iha semana kotuk?” 

o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

• Se sira temi liafuan karik, hakerek ho klaru no boot iha kuadru 
nia sorin karuk. 

• Hatudu ba termu ida-ne’e no husu: 
o “Oinsá hatete liafuan ida-ne’e iha Portugés?” 

• Bainhira sira temi ho loloos, hakerek liafuan iha lia-portugés. 
Haree soletra no asegura katak hakerek iha lian rua ho loloos, 
Tetun iha parte liman-karuk no Portugés iha parte liman-loos.   

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

Nota: Labele hakerek definisaun ba liafuan hirak-ne’e. Estudante 
sira sei rona definisaun no ko’alia kona-ba ida-ne’e, tanba iha-ne’e 
la’ós fó énfaze ba hakerek. 
 

• Halo prosesu hanesan iha leten ba liafuan foun ka termu 
tékniku ida-idak: 

 Lee no hadi’a soletra hamutuk iha lian rua. 
 Diskute bainhira ita uza termu no ninia definisaun. 
 Hakerek informasaun ba koluna ida-idak iha kartás 

Banku Liafuan.
• Haruka sira lee liafuan Tetun ne’ebé sira identifika ona BA 

manorin. 
• Lee liafuan Portugés ba sira ho didi’ak no pronunsia [karrega 

asentu] ho loloos, no haruka estudante sira repete tuir. 
• Rona ho didi’ak atu nune’e Ita bele rona se sira pronunsia ho 

loloos ka lae, no korrije, se presiza. 
• Se tempu to’o, haruka sira hakerek liafuan sira iha kadernu 

Ha’u-nia Disionáriu iha parte kotuk.
 

Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun. 

• Haruka sira foti liman bainhira sira prontu ona, atu nune’e Ita 
bele la’o hale’u no haree sira-nia fraze. 

• Enkoraja sira uza Disionáriu Eskolár Bilinge, se sira ladún 
komprende liafuan nia signifikadu. 

• Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 

 
Minutu 10 

 

4. Atividade: Halo tradusaun 
• Hatudu liafuan Portugés ne’ebé manorin prepara ona iha 

kuadru ba estudante sira. Fó-hanoin ba sira katak sira 
aprende liafuan hirak-ne’e iha Literasia Portugés nia livru 
Português Meu iha períodu liubá. 

• Lee liafuan sira ho klaru no ho loloos BA sira. 
• Haruka sira lee fali liafuan ida-idak HO Ita. 
• Haruka sira hakerek tuir liafuan sira Portugés nian iha sira-nia 

kadernu parte liman-karuk. 
• Fó instrusaun hirak-ne’e ba grupu ida-idak: 

o “Ko’alia ba malu hodi identifika liafuan Tetun ne’ebé iha 
signifikadu hanesan ho Portugés.” 

o “Bainhira identifika no konkorda ona ho liafuan Tetun ida, 
ida-idak sei hakerek iha nia kadernu.” 

• Hatudu entre liafuan pár sira-ne’ebé kuaze hanesan no sira 
ne’ebé lahanesan duni. Haruka sira fó sai liafuan rua hamutuk 
atu nune’e bele rona nia diferensa. 

 
Minutu 5 

 

5. Konkluzaun: Korrije hamutuk 
• Haruka voluntáriu balu fó sai liafuan Portugés ho liafuan 

Tetun ne’ebé hanesan ba klase tomak. 
• Hakerek liafuan Tetun ne’e iha kuadru bainhira sira fó sai. 

Husu sira seluk atu korrije sala ruma no asegura katak sira 
hakerek liafuan Portugés no Tetun ne’ebé loos ba sira-nia 
kadernu. 

 
Nota: Hirak-ne’e mak resposta ba tarefa ida-ne’e, liafuan sira 
Portugés nian ho tradusaun Tetun: 
1. igreja - igreja 
2. sapato – sapatu 
3. pescador – peskadór 
4. barriga - kabun 

Dixiplina Literasia Tetun Klase  3 
Bloku Lee no Hakerek No Lisaun  72 
Sub-bloku Dalan Korresaun Durasaun  Minutu 50 
Konteúdu Liafuan tempu, korrije testu Períodu  II 
Rezultadu  Bele haree kódigu deskrisaun ida-ne’e iha Programa Literasia: 

LTT3.2.4 

Objetivu Estudante sira bele: 
• Uza liafuan tempu atu ko’alia kona-ba futuru. 
• Korrije testu. 

Materiál Livru Dalen Tetun, kuadru, jís, no bola ka buat mamar seluk atu 
soe ba malu 

Preparasaun  • Ba Atividade 3, prepara markadór ki’ik (fini-musan ki’ik sira) 
ba grupu sira-ne’ebé haree hamutuk Livru Dalen Tetun ida. 

• Hakerek fraze ho sala ne’e iha kuadru: 
ita hare h’au nia asu? ha’u la haree ne’e 

 
Nota: Atu sai hakerek-na’in ne’ebé di’ak mak tenke aprende 
identifika no korrije sala iha hakerek. Ida-ne’e mak objetivu husi 
Atividade 3. Haree Xave ba Ezersísiu hodi hatene korrije loloos. 

LISAUN 

Minutu 5 

 

1. Introdusaun 
• Dehan ba estudante sira: 

o “Ita ko’alia tiha ona kona-ba buat ne’ebé akontese iha 
pasadu. Agora ita sei ko’alia kona-ba buat ne’ebé sei 
akontese iha futuru.” 

• Haruka sira hanoin no halo diskusaun iha grupu kona-ba sira-
nia planu ba semana oin, no mós sira-nia planu ba futuru. 

 
Minutu15 

 
 

2. Atividade: Ko’alia kona-ba tempu futuru 
• Haruka sira loke Lisaun 28 iha Livru Dalen Tetun. 
• Lee ba sira: 

 
Ita aprende tiha ona kona-ba liafuan ne’ebé hatudu ba tempu 
pasadu. Agora ita haree liafuan ne’ebé hatudu ba tempu futuru.  

EZEMPLU BAINHIRA MAK AKONTESE? 

Ha’u bá merkadu. Ita la hatene. 

Ha’u bá merkadu aban. Iha tempu futuru. 

 
Liafuan tempu seluk ne’ebé ko’alia kona-ba tempu futuru mak: 

LIAFUAN SIRA TEMPU FUTURU NIAN 

aban 
orsida 

orastan 
oraorastan 

orsida kalan 
semana oin 
fulan oin 
tinan oin 

aban-bainrua 
 

• Haruka sira hamriik iha sírkulu boot iha sala laran. 
• Soe bola ba estudante ida, no temi liafuan tempu ruma husi 

kaixa iha leten ne’e. 
• Estudante tenke halo fraze uza liafuan ne’ebé ita temi, depois 

soe fali bola ba Ita. 
• Hafoin Ita halo hotu ona bolu fali estudante ida mai troka Ita 

iha sírkulu nia laran. 
 

Minutu 25 

 
 
 
 
 
 
 
 
 
 
 
 
 
 
 
 
 
 

3. Atividade: Pratika halo revizaun ba testu ida 
• Dehan: “Agora ita sei aprende kona-ba oinsá atu halo 

‘revizaun’.” 
• Haruka sira foti liman se sira halo ona revizaun ba testu ruma 

antes. 
• Dehan: 

o “Imi halo ona revizaun ba testu ruma antes.” 
o “Entaun revizaun mak atu haree fali ita-nia serbisu ne’ebé 

ita halo ona (ka ema seluk nia serbisu) depoizde hakerek 
atu haree se hakerek ne’e loos ona ka se iha sala ruma 
ne’ebé presiza hadi’a.” 

o “Revizaun tulun ita halo hakerek ne’e di’ak liután.” 
Haruka sira lee fraze iha kuadru: ita hare h’au nia asu? ha’u la 

haree ne’e 
• Husu: “Imi-nia hanoin fraze ne’e di’ak ona?” 
• Se laiha ema ida mak fó sai liafuan ida, hato’o pergunta 

espesífiku liután: 
o “Imi haree sala ruma iha gramátika?” (Resposta: Presiza 

ifen ‘ha’u-nia’.) 
o “Imi haree iha soletra ne’ebé laloos?” (R: ‘haree’, ‘ha’u’.) 
o “Imi haree sala ruma iha kona-ba letra maiúskula ka 

pontuasaun?” (R: Letra dahuluk iha fraze nia hun presiza 
letra maiúskula no presiza tau pontu ikus iha fraze nia 
rohan ba pontuasaun.) 

 
Nota: Korresaun ba fraze iha kuadru: 
Ita haree ha’u-nia asu? Ha’u la haree ne’e. 
 

• Dehan ba sira haree Lisaun 29 iha Livru Dalen Tetun. 
• Haruka sira lee ‘regra’ 3 atu korrije testu hakerek sira. 

1.  Identifika sala ruma iha gramátika, no hadi’a.  
2. Identifika liafuan sira-ne’ebé soletra sala (sala 

ortográfiku), no korrije. 
3. Identifika sala ruma iha pontuasaun, no hadi’a. 

 
• Dehan ba pár ida-idak atu lee fraze 3 iha regra nia okos no 

identifika sala ruma, hafoin dehan oinsá atu korrije sala ruma 
iha fraze ne’e. 

• Depoizde pár sira halo hotu ona, haruka sira fahe ba belun 
sira seluk, no korrije hamutuk ho sira. 

 
Xave ba Ezersísiu  

1. Horisehik sei ami bá Baukau ho Tia Fernanda. 
2. Sira la gosta haan na’an-fahi.  
3. Ha’u bolu ona Maria, maibé nia la rona. 

 
 
 

Minutu 5 

 

4. Konkluzaun 
• Husu ba klase: 

o “Saida mak imi-nia sentimentu bainhira halo revizaun no 
korresaun ba testu ida?” 

o “Korrije testu ida-ne’e fasil ka difisil? Tansá?” 

Dixiplina Literasia Tetun Klase  3 
Bloku Lee no Hakerek No Lisaun  73 
Sub-bloku Dalan Komunikasaun Durasaun  Minutu 50 
Konteúdu Lee no hakerek resposta Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1         LTT3.3.1 
 

Objetivu Estudante sira bele: 
• Lee testu no hatán iha forma hakerek ba pergunta sira. 

Materiál Livru Lee Hakle’an Hanoin, kuadru, no jís 

Preparasaun  • Hakerek iha kuadru: 
Imi-nia parte favoritu istória nian mak saida no tansá? 

LISAUN 

Minutu 10 

 

1. Introdusaun 
• Fahe livru Lee Hakle’an Hanoin ba estudante sira no haruka 

sira loke istória Samea! 
• Husu:  

o “Sé mak autór?” 
o “Sé mak ilustradór?” 
o “Haree ninia títulu no imajen, imi hanoin istória ne’e kona-

ba saida? Tansá?” 
• Haruka sira hanoin rasik ka bele hatán iha pár. 
• Kanta ho sira: 

Loron ida-ne’e hahú hanesan ne’e 
Istória furak ida-ne’ebé ha’u atu lee 

 
Minutu 30 

 

2. Atividade: Tempu lee ho hakerek resposta ba istória 
• Haruka sira lee istória ne’e ba malu iha pár no ida-idak 

hakerek resposta ba pergunta sira bainhira sira lee ona istória 
ne’e. 

• Fó-hanoin ba sira hotu kona-ba pasu sira-ne’ebé presiza tuir 
bainhira hala’o atividade ne’e: 
o “Se imi la hatene liafuan ruma iha livru ne’e, la buat ida. 

Lee nafatin, ka haree ba imajen atu tulun imi komprende 
buat ne’ebé autór hakarak hatete. Husu belun ka manorin 
atu tulun se imi la komprende liafuan balu.” 

o “Bainhira lee hotu ona, hakerek pergunta husi kuadru ba 
imi-nia kadernu no koko hatán ba pergunta ne’e. Labele 
haluha atu fó resposta klaru no kompletu. Ezemplu: Ha’u-
nia parte favoritu istória mak ” 

o “Koko atu hatán iha fraze kompletu no fó esplikasaun se 

bele. Tansá imi hanoin hanesan ne’e?” 
o “Hakerek resposta hotu ona, lee no haree fali imi-nia 

hakerek, se fraze iha sentidu ona, uza letra maiúskula no 
pontu ikus ho loloos. Imi bele hadi’a fali buat ne’ebé imi 
haree seidauk klaru ka seidauk loos. Ida-ne’e hanesan 
parte revizaun ida.” 

o “Imi sei hanoin-hetan saida mak imi aprende kona-ba halo 
revizaun husi lisaun antes?” 

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkorda no la konkorda?”

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook. 

 
Nota: Se livru Lee Hakle’an Hanoin la iha karik, bele lee testu ne’e 
ba estudante sira, hafoin haruka sira responde: 

Samea! 

Autora: Kirsty Sword-Gusmão 
 
Manuela hatene buat barak kona-ba samea. Ema seluk ta’uk 
tebes, maibé Manuela la sente ta’uk. Nia hatene katak samea ki’ik 
kór-matak hela iha ai-talik. 
 
Nia hatene katak samea boot kór-kafé gosta toba iha ai-tahan 
maran iha rai. Samea ne’ebé nia gosta liu maka ida ki’ik kór-metan 
naran samea matan-delek. 
 
Iha eskola ema hotu-hotu hanoin Manuela bulak. Bainhira kolega 
sira joga bola, Manuela buka samea. Bainhira kolega sira seluk 
ko’alia kona-ba Serbisu ba Uma, Manuela ko’alia kona-ba samea. 
 
Kolega sira hahú hadook an husi Manuela. Sira ta’uk samea. Sira 
la komprende tansá Manuela bele gosta samea. Manuela nia 
manorin, Sr. Armindo, mós la komprende. Bainhira nia husu ba 
maklotak (estudante) sira atu pinta borboleta, Manuela pinta 
samea. 
 
Iha loron ida Manorin Armindo fó serbisu ba nia estudante sira. 

Sira tenke hakerek istória ida kona-ba karau. Manuela la hakerek 
istória ida kona-ba karau. Nia hakerek kona-ba samea boooooot 
ida ne’ebé gosta han ema. 
 
Manorin Armindo hirus. Nia kastigu Manuela. Sinu lian. Estudante 
hotu-hotu sai ba li’ur hodi halimar. Manuela hela iha sala laran 
de’it. Molok atu sai, Manorin Armindo hakerek buat ruma iha 
kuadru: 
 

Borboleta 5 deskansa iha ai-funan. 
Borboleta 2 semo. 
Hela borboleta hira? 

 
Manuela tau nia ulun iha liman. Nia hanoin.... hanoin.... hanoin. 
Maibé lafasil ba nia atu hetan solusaun! 
 
Derrepente Manuela rona feto ida hakilar. Nia halai ba li’ur. Ema 
hotu-hotu halibur an iha sentina feto nian nia oin. Manuela bá 
besik. “Samea, iha samea!” Manorin Armindo hakilar. Ema hotu 
ta’uk. Manuela de’it maka barani atu tama ba sentina. Iha laran nia 
haree Koordenadora Eskola latan hela iha rai tanba desmaia. Iha 
balde nia kotuk, nia haree samea kór-kafé ida nia ikun. Ho kalma, 
Manuela hasees balde. Nia hatene katak samea ida-ne’e la tata ka 
bobar ema. Nia kaer samea ho didi’ak husi kotuk. Nia tau samea 
iha balde no sai husi hariis-fatin. Haree ba Manuela nia samea, 
ema hotu-hotu basa liman. “Parabéns, Nela,” ema hotu-hotu 
hatete. “Ó barani tebes!” Manorin Armindo dehan. Koordenadora 
Eskola hamriik no  lata’uk ona. 
 
Hahú husi loron ida-ne’e, ema hotu-hotu hakarak sai Manuela nia 
belun. Sira hakarak hatene kona-ba samea. Sira husu atu haree 
samea sira-ne’ebé nia rai iha uma. No Manorin Armindo mós 
aprende atu gosta samea!  
 
Nota: Ilas hatudu Manorin Armindo hakerek liafuan hanesan 
tuirmai iha kuadru: 

Samea 6 tama iha hariis-fatin. 
Manuela kaer samea 2. 
Hela samea hira? 

 
Minutu 10 3. Konkluzaun 

• Haruka voluntáriu balu hamriik no fahe sira-nia tarefa husi 

lisaun ohin nian ba klase. Hatudu buat ne’ebé sira hakerek no 
hatudu mós imajen, se iha. 

Dixiplina Literasia Tetun Klase 3 
Bloku Rona no Ko’alia, Lee, no Hakerek NoLisaun 74 
Sub-bloku Dalan Korresaun Durasaun Minutu 50 
Konteúdu Tempu prezente no halo revizaun  Períodu II 
Rezultadu  Bele haree kódigu deskrisaun hirak-ne’e iha Programa Literasia: 

LTT 3.1.4 LTT 3.1.5 
 

Objetivu Estudante sira bele: 
• Uza liafuan tempu atu ko’alia kona-ba tempu prezente. 
• Halo revizaun ba testu hakerek sira. 

Materiál Livru Dalen Tetun, kuadru, jís, no bola mamar ka buat seluk atu 
soe ba malu, batar-musan 

Preparasaun  – 

LISAUN 

Minutu 10 

 

1. Introdusaun 
• Dehan ba klase: “Ohin ita sei aprende liután oinsá uza liafuan 

tempu hodi ko’alia kona-ba tempu prezente, hafoin ita sei 
aprende liután kona-ba oinsá halo revizaun ba hakerek.” 

• Hato’o pergunta ruma kona-ba buat ne’ebé akontese agora, 
no hein to’o sira hatán. Ezemplu:  
o “Saida mak ó halo agora?” 
o “Saida mak ó-nia inan-aman halo agora?” 

• Hafoin husu: 
o “Bainhira ita rona fraze hirak-ne’e, oinsá ita hatene katak 

ita ko’alia kona-ba buat ne’ebé akontese agora?” 
(Resposta: Tanba uza liafuan ne’ebé hatudu ba tempu 
agora nian, ezemplu: agora, hela, daudaun.) 

Minutu 15 

 

2. Atividade: Ko’alia kona-ba tempu prezente 
• Dehan ba sira loke Lisaun 30 iha Livru Dalen Tetun. 
• Lee ba sira: 

Lisaun 30. Ko’alia kona-ba tempu prezente 
Ita aprende tiha ona kona-ba liafuan ne’ebé hatudu ba tempu 
pasadu no tempu futuru. Agora ita haree liafuan ne’ebé hatudu 
ba tempu agora. Naran seluk ba ‘tempu agora’ mak ‘tempu 

prezente’. 

EZEMPLU BAINHIRA MAK AKONTESE? 

Ha’u bá merkadu. Ita la hatene. 

Ha’u bá merkadu agora. Iha tempu agora [tempu 
prezente]. 

Liafuan tempu seluk ne’ebé ko’alia kona-ba tempu prezente mak: 
 

LIAFUAN SIRA TEMPU PREZENTE 

NIAN 

agora 
hela 

daudaun 
ohin 

semana ne’e 

fulan ne’e 
tinan ne’e 

 
• Haruka sira hamriik iha sírkulu boot hale’u iha klase laran. 
• Soe bola ba estudante ida, no temi liafuan tempu ruma husi 

kaixa iha leten ne’e. 
• Estudante tenke halo fraze uza liafuan ne’ebé Ita temi, depois 

soe fali bola ba Ita. 
• Fó ezemplu dahuluk hafoin Ita bele bolu voluntáriu ida mai 

troka Ita iha sírkulu nia laran. 
 

Minutu 20 

 

3. Atividade: Halo revizaun no korresaun ba testu ida 
• Revee regra revizaun husi Lisaun 29, Livru Dalen Tetun: 

1.  Identifika sala ruma iha gramátika, no hadi’a.  
2.  Identifika liafuan sira-ne’ebé soletra sala, no korrije. 
3.  Identifika sala ruma iha pontuasaun, no hadi’a. 

 

• Dehan ba sira haree parágrafu iha Lisaun 31 iha Livru Dalen 
Tetun. 
 

Horisehik udan bot halo ita la bele bá escola. No mota moos 
tama uma halo fo’er at loos no ida neee aat liu duuke ida ne’ebé 
tinan kotuk nian,ha’u la hatene los karik ami atu muda ona ba 
foho tanba iha neba avó sira sempre, prontu atu simu ami maski 
uma simples. 

 

• Dehan ba sira lee parágrafu ne’e no tau batar-musan ba sala 
sira bainhira lee. 

• Bainhira sira identifika ona sala sira, haruka sira hakerek fali 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  75 
Sub-bloku Dalan Komunikasaun Durasaun  Minutu 50 
Konteúdu Tempu lee hamutuk, tempu biblioteka, 

hakerek kriativu 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.2.1       LTT3.3.1 

 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 

Preparasaun  • Hili livru ho istória ne’ebé interesante ba estudante hotu, no 
pratika lee momoos no ho emosaun. 

• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru: 

Oinsá ó-nia hanoin se ó to’o ona tinan 15? 

LISAUN 

Minutu 15 

 

1. Introdusaun: Tempu rona istória 
• Haruka estudante sira hili livru ida husi biblioteka klase nian. 

Se sira la konkorda karik, ita bele hili. 
• Hatudu livru nia kapa oin no lee títulu ba sira, hafoin husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee 

• Lee livru ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende ba estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 
 

Nota: Depende situasaun, bele orienta sira tuur iha biti iha li’ur iha 
ai-mahon hodi lee hamutuk ne’e kapás liután. 
 

Minutu 10 2. Atividade: Tempu biblioteka 
• Haruka sira hili livru ida no lee mesak ka ho maluk ida ho 

kalma. 

• Hakbesik ba sira ida-idak atu haree, orienta, no fó apoiu ba 
sira-nia lee durante tempu lee nian.  

• Se tempu to’o, hili estudante ida no tuur besik nia hodi rona 
nia lee uza imajen ka testu. Enkoraja no ajuda nia. 

Minutu 20 

 

3. Atividade: Hakerek kriativu  
• Haruka sira hasai lapizeira no loke kadernu ba hakerek 

kriativu. 
• Dehan: “Agora ida-idak sei hakerek oinsá ó-nia hanoin se ó 

to’o ona tinan 15?” 
• Haruka sira taka matan, no hato’o instrusaun sira hanesan 

tuirmai ne’e ho neineik no klaru: 
o “Ó hadeer mai no hakfodak katak ohin ó-nia loron-moris, 

‘Aiiiii Amá, ohin ha’u halo tinan 15 ona’.” 
o “Imajina katak ó-nia moris dalaruma hanesan ne’e ka 

eskola sai oinsá bainhira ó-nia tinan 15? Ó-nia estudu sei 
sai fasil ka susar liután?” 

o “Ó-nia moris iha uma sei hanesan ka oin-seluk ona?” 

o “Ó-nia belun sei hanesan ka seluk ona? Ó hanoin ó sei 
gosta buat ne’ebé ó gosta agora?” 

o “Bainhira imi prontu, bele loke matan no hahú hakerek.” 
• Asegura katak sira livre atu espresa sira-nia hanoin rasik, 

ne’ebé Ita sei lakorrije. 
• La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiúskula no pontu ikus ka 

lae?” 
• Se estudante balu hakerek hotu antes sira seluk, husu sira 

lee sira-nia hakerek ba Ita. Bele mós haruka sira halo dezeñu 
hodi akompaña ninia hakerek. 

 
Minutu 5 

 

4. Konkluzaun: Fahe istória ba malu  
• Haruka sira fahe sira-nia istória ba maluk ida ka iha grupu 

laran. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  76 
Sub-bloku Dalan Korresaun Durasaun  Minutu 50 
Konteúdu Liafuan foun, tradusaun Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu, liuliu termu tékniku. 
• Pratika halo tradusaun entre Portugés no Tetun. 

Materiál Surat-tahan boot, markadór, kuadru, jís, kartás Banku Liafuan, 
Disionáriu Eskolár Bilinge (se iha), no kadernu Ha’u-nia 
Disionáriu   

Preparasaun  • Hakerek liafuan Portugés sira-ne’e iha kuadru: 
1. gato 
2. prato 
3. livro  

4. círculo

LISAUN 

Minutu 5 

 

1. Introdusaun: Halo animasaun 
• Dehan ba estudante sira: “Mai ita hananu knananuk iha lian 

Portugés ho títulu Bom dia tuir kedas ho Tetun.” 
• Husu: “Sé mak hatene hananu knananuk ne’e?” 
• Hananu hamutuk ho sira: 

 
Portugés 

Bom dia, bom dia, bom dia a toda a gente 
Eu hoje venho à escola 

Por isso estou contente (x2) 
 

Tetun 
Bondia, bondia, bondia ba imi hotu 

Ha’u ohin mai eskola 
Tan ne’e ha’u haksolok (x2) 

Nota: Tenke hananu akompaña ho jestu ne’ebé Ita hatene. 
 

• Dehan: “Ita foin kanta iha lian rua ne’e: Tetún no Portugés. 
Orsida ita halo tradusaun ba liafuan balu hanesan ita halo 
semana-semana.”

Minutu 20 

 

2. Atividade: Banku Liafuan 
• Husu: 

o “Sé mak bele fó sai liafuan foun iha lian Tetun ne’ebé imi 
aprende ona iha semana kotuk?” 

o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

• Se sira temi liafuan karik, hakerek ho klaru no boot iha kuadru 
nia sorin karuk. 

• Hatudu ba termu ida-ne’e no husu: 
o “Oinsá hatete liafuan ida-ne’e iha Portugés?” 

• Bainhira sira temi ho loloos, hakerek liafuan iha lia-Portugés. 
Haree soletra no asegura katak Ita hakerek iha lian rua ho 
loloos, Tetun iha parte liman-karuk no Portugés iha parte 
liman-loos.   

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

 
Nota: Labele hakerek definisaun ba liafuan hirak-ne’e. Estudante 
sira sei rona definisaun no ko’alia kona-ba ida-ne’e, tanba iha-ne’e 
la’ós fó énfaze ba hakerek. 
 

• Halo prosesu hanesan iha leten ba liafuan foun ka termu 
tékniku ida-idak: 

 Lee no hadi’a soletra hamutuk iha lian rua. 
 Diskute bainhira ita uza termu no ninia definisaun. 
 Hakerek informasaun ba koluna ida-idak iha kartás 

Banku Liafuan.
• Haruka sira lee liafuan Tetun ne’ebé sira identifika ona ba 

manorin. 
• Lee liafuan Portugés ba sira ho didi’ak no pronunsia ho 

loloos, no haruka estudante sira repete tuir. 
• Rona ho didi’ak atu nune’e Ita bele rona se sira pronunsia ho 

loloos ka lae no korrije, se presiza. 
• Se tempu to’o, haruka sira hakerek liafuan sira iha kadernu 

Ha’u-nia Disionáriu iha parte kotuk (sei iha mós atividade 
seluk atu organiza liafuan sira). 
 

Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun. 

• Haruka sira foti liman bainhira sira prontu ona, atu nune’e Ita 

bele la’o hale’u no haree sira-nia fraze. 
• Enkoraja sira uza Disionáriu Eskolár Bilinge se sira ladún 

komprende liafuan nia signifikadu. 
• Bainhira sira hetan fraze ne’ebé di’ak, haruka sira dezeña 

imajen ida atu hatudu signifikadu husi termu ka fraze ne’e. 
 

Minutu 10 

 
 

4. Atividade: Halo tradusaun 
• Hatudu liafuan Portugés iha kuadru ba estudante sira. Fó-

hanoin ba sira katak sira aprende liafuan hirak-ne’e iha 
Literasia Portugés nia livru Português Meu iha períodu liubá. 

• Lee liafuan sira ho klaru no ho loloos BA sira. 
• Haruka sira lee fali liafuan ida-idak HO Ita. 
• Haruka sira hakerek tuir liafuan sira Portugés nian iha sira-nia 

kadernu parte liman-karuk. 
• Fó instrusaun hirak-ne’e ba grupu ida-idak: 

o “Ko’alia ba malu hodi identifika liafuan Tetun ne’ebé iha 
signifikadu hanesan ho Portugés.” 

o “Bainhira identifika no konkorda ona ho liafuan Tetun ida, 
ida-idak sei hakerek iha nia kadernu.” 

• Hatudu entre liafuan pár sira-ne’ebé kuaze hanesan no sira 
ne’ebé lahanesan duni. Haruka sira fó sai liafuan rua hamutuk 
atu nune’e bele rona nia diferensa. 

 
Minutu 5 

 

5. Konkluzaun 
• Haruka voluntáriu balu fó sai liafuan Portugés ho liafuan 

Tetun ne’ebé hanesan ba klase tomak. 
• Hakerek liafuan Tetun ne’e iha kuadru bainhira sira fó sai. 

Husu sira seluk atu korrije sala ruma, no asegura sira hakerek 
liafuan Portugés no Tetun ne’ebé loos ba sira-nia kadernu. 

Nota:  Hirak-ne’e mak resposta ba tarefa ida-ne’e, liafuan sira 
Portugés nian ho tradusaun Tetun: 

1.  gato - busa 
2. prato - bikan 

3. livro - livru 
4. círculo – sírkulu  

Dixiplina Literasia Tetun Klase  3 
Bloku Lee no Hakerek No Lisaun  77 
Sub-bloku Dalan Korresaun Durasaun  Minutu 50 
Konteúdu Liafuan tempu Períodu  II 
Rezultadu  Bele haree kódigu deskrisaun ida-ne’e iha Programa Literasia: 

LTT3.2.4  
 

Objetivu Estudante sira bele: 
• Identifika no uza liafuan tempu (pasadu, prezente, futuru). 

Materiál Livru Dalen Tetun, kuadru, jís 5, batar-musan 11 ba kada grupu 
no surat-tahan 

Preparasaun  • Hakerek liña tempu ida-ne’e iha kuadru: 
 
 
Pasadu                      Prezente                         Futuru 
 
• Hakerek liafuan hirak-ne’e iha surat-tahan ida-idak: 
 

  

agora ohin semana ne’e fulan ne’e 
tinan ne’e orastan oraorastan orsida kalan 

semana oin fulan oin tinan oin horikalan 
horibainrua fulan kotuk tinan kotuk uluk 

LISAUN 
Minutu 10 

 

1. Introdusaun 
• Hatudu liña tempu iha kuadru ba estudante sira.  
• Dehan: 

o “Liña tempu atu hatudu mai ita kona-ba buat ne’ebé ita 
halo ona, halo agora, no atu halo iha futuru.” 

o “Imi aprende ona oinsá ko’alia kona-ba tempu pasadu, 
agora, no futuru.” 

• Haruka voluntáriu temi fraze ida-ne’ebé uza liafuan tempu 
‘pasadu’. Louva nia se nia konsege halo ho loloos. 

• Haruka voluntáriu seluk temi fraze ne’ebé uza liafuan tempu 
‘semana ne’e’, no ‘fulan oin’. 

Minutu 10 

 
 
 

2. Atividade: Tau liafuan tempu iha liña tempu 
• Fó surat-tahan ne’ebé hakerek liafuan tempu ida ba 

estudante ida. 
• Haruka nia lee liafuan tempu ne’e ba klase. 
• Fó jís ba nia, no haruka nia hakerek fali liafuan tempu ne’e 

iha liña tempu nia okos iha kuadru. 
Ezemplu: Se nia kaer liafuan tempu ‘tinan oin’, nia bele 

hakerek iha parte ‘Futuru’, maibé se nia kaer liafuan tempu 
‘fulan kotuk’, nia bele hakerek iha parte ‘Pasadu’, nst. 

• Bainhira nia komesa hakerek, fó surat-tahan seluk ba 
estudante seluk no haruka nia lee, depois hakerek fali iha 
kuadru. 

• Halo ho maneira hanesan to’o liafuan fahe hotu. 
Minutu 10 

 

3. Atividade: Buka liafuan tempu, depois hakerek iha liña  
tempu 

• Fahe batar-musan ba sira (kada grupu musan 11). 
• Haruka sira loke Lisaun 32, Atividade 1 iha Livru Dalen Tetun. 

ATIVIDADE 1 Buka liafuan tempu 
Lee hamutuk fraze sira iha kraik. Tau batar-musan iha liafuan 
tempu iha kada fraze. 

1. Horisehik ha’u bá merkadu. 
2. Mane ne’e atu pinta uma ne’e aban.  
3. Ha’u-nia biin sei moras hela. 
4. Iha fulan oin Paulo sei ajuda nia Apá iha kioske.  
5. Ó fiar ka lae? Aban-bainrua ita na’in-rua sei bá Amérika.  

6. Hein lai! Oraorastan maka ita han.  
7. Tomás sei mai orsida.     
8. Manorin hakerek daudaun estudante sira-nia naran iha 
kuadru.  
9. Tomás sei bá Laga aban dadeer-saan.  
10. Ami sei hahú halo ami-nia uma foun semana oin. 
11. Semana kotuk bainhira ha’u halai maka’as, ha’u sente 
fraku kedas. 

 
• Fó minutu balu ba sira atu hala’o atividade ne’e, depois husu: 

o “Saida mak liafuan tempu iha fraze 1?” (Resposta: 
‘Horisehik’.) 

o “Ha’u hakerek liafuan ‘horisehik’ iha liña tempu parte 
ne’ebé? (R: Iha parte ‘Pasadu’.) 

• Hakerek liafuan ‘horisehik’ iha kuadru, iha liafuan ‘Pasadu’ nia 
okos. 

• Halo ho maneira hanesan ba fraze seluk husi Atividade 1. 
 
Xave ba Ezersísiu 

1.horisehik (pasadu) 

2. aban (futuru) 
3. hela (prezente) 
4. fulan oin (futuru) 
5. aban-bainrua (futuru) 
6. oraoras tan (futuru) 

7. orsida (futuru) 
8. daudaun (prezente) 
9. aban dadeer-saan (futuru) 
10. semana oin (futuru) 
11. semana kotuk (pasadu) 

 

Minutu 15 

 

4. Atividade: Kompleta fraze kona-ba tempu 
• Haruka sira loke Lisaun 32, Atividade 2 iha Livru Dalen Tetun. 
• Haruka sira hakerek hotu iha sira-nia kadernu, depois 

kompleta fraze sira. 
 
 

Minutu 5 

 

 

5. Konkluzaun no Serbisu ba Uma 
• Se sira seidauk kompleta fraze sira, haruka sira kompleta iha 

uma hanesan Serbisu ba Uma. 
• Se sira kompleta ona fraze sira-ne’e, haruka sira lee sira-nia 

fraze ba inan-aman ka família ruma iha uma. 

Dixiplina Literasia Tetun Klase  3 
Bloku Lee no Hakerek No Lisaun  78 
Sub-bloku Dalan Komunikasaun Durasaun  Minutu 50 
Konteúdu Lee no hakerek resposta Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1         LTT3.3.1 
 

Objetivu Estudante sira bele: 
• Lee testu no hatán iha forma hakerek ba pergunta sira. 

Materiál Livru Lee Hakle’an Hanoin, kuadru, no jís 

Preparasaun  • Hakerek iha kuadru: 
• Saida mak objetivu husi testu ne’e? 
• Oinsá esplika gráfiku siklu moris nian? 
• Saida mak diferensa tolu entre istória Babebar ho 

Ai-funan no testu ida-ne’e? 

LISAUN 

Minutu 5 

 

1. Introdusaun 
• Fahe livru Lee Hakle’an Hanoin ba estudante sira, no haruka 

sira loke istória Siklu Moris Babebar nian. 
• Husu: 

o “Sé mak autór?” 
o “Sé mak ilustradór?” 
o “Haree ninia títulu no imajen, imi hanoin istória ne’e kona-

ba saida? Tansá?” 
• Haruka sira hanoin rasik ka bele hatán iha pár. 
• Kanta ho sira: 

Loron ida-ne’e hahú hanesan ne’e 
Istória furak ida-ne’ebé ha’u atu lee 

 
Nota: Estudante sira LA presiza lee istória tomak, sira só haree liu 
de’it hodi hetan ideia ida husi objetivu testu ne’e no saida mak nia 
diferensa ba istória ne’e. 
 

Minutu 40 

 

2. Atividade: Tempu lee ho hakerek resposta ba istória 
• Haruka sira lee testu ne’e ba malu iha pár, no ida-idak 

hakerek resposta ba pergunta sira iha kuadru bainhira sira lee 
ona testu ne’e. 

• Bainhira lee hotu ona, haruka sira atu esplika ba malu gráfiku 
Siklu moris babebar nian, hafoin hakerek resposta sira.  

• Fó-hanoin ba sira hotu kona-ba pasu sira-ne’ebé presiza tuir 
bainhira hala’o atividade ne’e: 
o “Se imi la hatene liafuan ruma iha livru ne’e, la buat ida. 

Lee nafatin, ka haree ba imajen atu tulun imi komprende 
buat ne’ebé nia autór hakarak hatete. Husu belun ka 
manorin atu tulun se imi la komprende liafuan balu.” 

o “Bainhira lee hotu ona, hakerek pergunta husi kuadru ba 
imi-nia kadernu no koko hatán ba pergunta ne’e. Labele 
haluha atu fó resposta klaru no kompletu. Ezemplu: 
‘Objetivu husi testu ne’e mak atu fó informasaun kona-
ba...’Ka ‘Diferensa ida entre testu ne’e no istória 
Babebar ho Ai-funan mak...’.” 

o “Koko atu hatán iha fraze kompletu no fó esplikasaun se 
bele. Tansá imi hanoin hanesan ne’e?” 

o “Imi tenke hakerek pelumenus fraze 5 de’it hodi hatán ba 
pergunta hirak-ne’e.” 

o “Hakerek resposta hotu ona, lee no haree fali imi-nia 
hakerek, se fraze iha sentidu ona, se uza letra maiúskula 
no pontu ikus ho loloos. Imi bele hadi’a fali buat ne’ebé imi 
haree seidauk klaru ka seidauk loos.” 

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkordaka la konkorda?”

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook.  

 
Nota: Se livru Lee Hakle’an Hanoin la iha karik, bele lee testu ne’e 
ba estudante sira, hafoin haruka sira responde: 
 

Siklu Moris Babebar nian 
Adaptadu husi livru Buka-hatene kona-ba babebar sira 

husi Alejandro Algarra no Daniel Howarth 
 
Bainhira babebar sei ki’ik, nia lahanesan ninia inan-aman. Babebar 
sira hetan mudansa barak iha sira-nia moris. Sira-nia moris iha 
etapa haat. 
 
Ninia etapa dahuluk mak tolun. Babebar-inan sira semo husi ai-

horis ida ba ai-horis seluk hodi tolun iha ai-tahan leten. Sira-nia 
tolun sai toos to’o nakfera, hafoin mak larva sei dolar sai mai.  
 
Larva ne’ebé sai ona husi tolun hanaran lakataru. Nia iha isin 
ne’ebé naruk no kabeer ho ulun ki’ik ne’ebé toos. Lakataru iha ain 
neen ho matan ki’ik ne’ebé haree ladún moos. Sira gasta sira-nia 
tempu barak liu atu han ai-tahan sira. 
 
Bainhira lakataru sira sai boot natoon, sira nakfila an sai babebar. 
Sira buka fatin hakmatek ida no uza sira-nia kulit hodi halo ular-
knuan ki’ikoan hodi hale’u sira-nia isin-lolon. 
 
Sira tara sira-nia ular-knuan iha ai-tahan ka ai-sanak maran ba 
tempu naruk. Durante tempu ne’e, sira hetan mudansa barak 
hanesan tuirmai ne’e: antena hahú moris iha sira-nia ulun, sira-nia 
liras haat moris daudaun iha sira-nia isin no sira-nia ain hahú 
moris sai. 
 
Ikusmai, bainhira ular-knuan ne’e nakfera, sira sai babebar! 
 

Minutu 5 

 

3. Konkluzaun 
• Husu: 

o “Saida mak imi gosta liu husi testu ohin nian? Tansá?” 
• Husu voluntáriu mai oin atu fahe ninia hakerek ba kolega sira. 

Dixiplina Literasia Tetun Klase 3 
Bloku Rona no Ko’alia, Lee, no Hakerek NoLisaun 79 
Sub-bloku Dalan Korresaun Durasaun Minutu 50 
Konteúdu Revee no organiza termu tékniku sira,  

lee no kompara tabela no gráfiku sira 
Períodu II 

Rezultadu  Bele haree kódigu deskrisaun ida-ne’e iha Programa Literasia: 
LTT 3.1.5 

Objetivu Estudante sira bele: 
• Organiza liafuan foun husi dixiplina oioin tuir tópiku, 

dixiplina, no orden alfabétika. 
• Lee no kompara tabela no gráfiku sira. 

Materiál Kartás Banku Liafuan, Livru Dalen Tetun, estudante nia 
kadernu Ha’u-nia Disionáriu, kuadru, jís, no Disionáriu Eskolár 
Bilinge (se iha) 

Preparasaun  Asegura kartás Banku Liafuan iha fatin ne’ebé sira hotu bele 
haree didi’ak. 
 
Hakerek iha kuadru: 
 
1                            Gráfiku pontu 
2                           Gráfiku barra 
3                           Eskema rezultadu  
4                            Gráfiku liña  

LISAUN 

Minutu 5 

 

1. Introdusaun 
• Dehan: “Ohin ita sei aprende kona-ba lee tabela no gráfiku, 

no imi-nia tarefa mak atu tau liafuan sira tuir orden alfabétika.” 
• Husu: 

o “Saida mak diferensa entre testu istória no testu 
informasaun?” 

• Hili estudante ida hatán, no louva nia tanba nia barani fahe 
nia hanoin ba kolega sira. 

• Dehan: “Testu sira-ne’ebé atu fó informasaun dalaruma bele 
inklui tabela no gráfiku. Tabela no gráfiku sira bele ajuda ita 
atu komprende informasaun ne’e.” 

 
Minutu 20 2. Atividade: Lee no kompara tabela no gráfiku sira 

• Haruka sira loke Lisaun 33 iha Livru Dalen Tetun. 
• Hafoin haruka sira haree gráfiku oin-4 iha atividade ne’e. 
• Hatudu númeru 1 to’o 4 no gráfiku nia naran iha kuadru no 

dehan: 
o “Gráfiku no tabela sira-ne’e hotu-hotu iha naran. Sira-nia 

naran mak ‘gráfiku pontu’, ‘gráfiku barra’, ‘eskema 
rezultadu’, no ‘gráfiku liña’.” 

o “Iha imi-nia Livru Dalen Tetun, gráfiku númeru 1 mak 
gráfiku liña.” 

o “Tanba ne’e ha’u liga númeru 1 ba gráfiku liña iha kuadru.” 
o “Ha’u hakarak imi koko hanoin númeru 2, 3, no 4 nia naran 

loos mak saida.” 
• Haruka sira deside iha sira-nia grupu, depois husu sira: 

o “Númeru 2 mak tipu saida?” (Resposta: Eskema 
rezultadu.) 

• Liga númeru 2 ba Eskema rezultadu iha kuadru. 
• Husu sira: 

o “Númeru 3 mak tipu saida?” (R: Gráfiku barra.) 
• Liga númeru 3 ba gráfiku barra iha kuadru.  
• Husu sira: 

o “Númeru 4 mak tipu saida?”(R: Gráfiku pontu.) 
• Liga númeru 4 ba gráfiku pontu iha kuadru. 

 
1                            Gráfiku pontu 

2                           Gráfiku barra 
3                           Eskema rezultadu  
4                            Gráfiku liña 

 
 

• Dehan: 
o “Agora ita haree hamutuk gráfiku liña. Gráfiku liña ne’e 

hatudu saida ba ita?” (R: Gráfiku liña ne’e hatudu 
rebusadu falun hira iha kioske loroloron.) 

o “Iha domingu, rebusadu falun hira iha kioske?” (R: Iha 
domingu, rebusadu falun 3 iha kioske). 

o “Iha kinta, rebusadu falun hira iha kioske?” (R: Iha kinta, 
rebusadu falun 4 iha kioske).  

• Haruka estudante ida husi kada grupu kontinua husu 
informasaun kona-ba gráfiku liña ne’e ba nia grupu. Nia grupu 
tenke hatán. 

• Halo ho maneira hanesan ba númeru 2, 3, no 4 (husu gráfiku 
ne’e kona-ba saida, husu informasaun balu kona-ba gráfiku 
ne’e, depois haruka sira kontinua husu malu no hatán iha 
sira-nia grupu). 

• Haree gráfiku hirak iha kraik ne’e nu’udar ezemplu ba imi atu 

la’o tuir no lee ba sira: 
ATIVIDADE – Lee tabela no gráfiku 
Haree gráfiku oin-4 iha kraik ne’e, depois halo resposta ba 
pergunta sira. Gráfiku dahuluk naran ‘gráfiku liña’. Gráfiku ida-
ne’ebé mak ‘gráfiku pontu’? Ida-ne’ebé mak ‘gráfiku barra’? 
Ida-ne’ebé mak ‘eskema rezultadu’? 

 
1.

 
  Iha loron-domingu, rebusadu falun hira mak iha 

kioske? 
  Iha loron-kinta, rebusadu falun hira mak iha kioske? 

 
2.  

 
  Iha loron-13 fulan-janeiru, oinsá tempu:  Loro-manas, 

kalohan taka, ka udan?  
  Iha fulan-janeiru, loron hira mak loro-manas? 

3. 

  Tuir gráfiku ne’e, loron hira hetan loro-manas?  

  Tuir gráfiku ne’e, loron hira hetan udan? 
  Tempu taka ho kalohan durante loron hira? 
 

4. 

  Bainhira Ambere tinan 7, nia aas sentímetru hira? 
  Bainhira Ambere tinan 10, nia aas sentímetru hira? 
  Ambere aumenta aas sentímetru hira entre ninia tinan 7 

no tinan 12? 

Minutu 20 

 
 
 

3. Atividade: Organiza liafuan sira iha Tetun no Portugés  
• Dehan: 

o “Agora mai ita haree liafuan Tetun no Portugés, hafoin ita 
sei haree se ita bele tau tuir orden alfabétika.” 

• Haruka sira hasai sira-nia kadernu Ha’u-nia Disionáriu. 
• Dehan:  

o “Agora imi sei haree iha Kartás Banku Liafuan no mós iha 
imi-nia kadernu Ha’u-nia Disionáriu hodi hetan liafuan sira-
ne’ebé imi aprende tiha ona iha dixiplina sira hotu.” 

o “Imi sei organiza tuir dixiplina ka tópiku no hakerek fali iha 
imi-nia kadernu. Bainhira hakerek iha kadernu, bele tau 
iha orden alfabétika.” 

o “Objetivu husi atividade ne’e atu fasilita imi bele hetan 
lailais liafuan sira iha imi-nia kadernu.” 

• Asegura katak sira-nia kadernu Ha’u-nia Disionáriu tenke 
organiza kada dixiplina hakat surat-tahan rua. 

• Haruka sira haree ba Banku Liafuan iha didin-lolon no 
identifika liafuan ne’e husi dixiplina ida, hafoin hakerek liafuan 
sira iha pájina dixiplina nian iha Ha’u-nia Disionáriu. Enkoraja 
sira atu koko hakerek liafuan Tetun sira tuir orden alfabétika 
ho ninia Portugés iha sorin loos. 

• Halo hanesan ne’e ba liafuan no dixiplina sira seluk. 
• La’o bá-mai iha sala laran hodi tulun sira. 

 
Nota: Bele enkoraja sira atu fahe serbisu iha grupu hodi estudante 
ida haree ba dixiplina ida, hafoin fahe liafuan sira ba kolega sira 
seluk. Se iha dúvida kona-ba liafuan, bele konsulta Disionáriu 
Eskolár Bilinge. 
 

Minutu 5 

 

4. Konkluzaun: Jogu ‘Orden Alfabétika’ 
• Bolu grupu ida mai oin no uza sira-nia naran hodi hamriik tuir 

orden alfabétika. 
• Basa liman ba sira se grupu ne’e forma tuir orden duni.  

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  80 
Sub-bloku Dalan Komunikasaun Durasaun  Minutu 50 
Konteúdu Tempu lee hamutuk, tempu biblioteka, 

hakerek kriativu 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.2.1       LTT3.3.1 

 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 

Preparasaun  • Hili livru ho istória ne’ebé interesante ba estudante hotu, no 
pratika lee momoos no ho emosaun. 

• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru: 

Se ó bele inventa buat ruma karik entaun saida 

mak ó atu inventa? 

LISAUN 

Minutu 15 

 

1. Introdusaun: Tempu rona kontu 
• Haruka estudante sira hili livru ida husi biblioteka klase nian. 

Se sira la konkorda karik, hili livru ne’ebé Ita prepara ona. 
• Hatudu livru nia kapa oin no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee 

 
• Lee livru ba sira ho lian maka’as no ho emosaun tanba Ita sai 

modelu lee ba sira. Bele lee ho lailais uitoan ka bele mós 
neineik, depende ba estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

 
Nota: Depende situasaun, bele orienta sira tuur iha biti iha li’ur iha 
ai-mahon hodi lee hamutuk ne’e kapás liután. 

Minutu 10 

 

2. Atividade: Tempu biblioteka 
• Haruka sira hili livru ida no lee mesak ka ho maluk ida. 
• Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian.  
• Se tempu to’o, hili estudante ida no tuur besik nia hodi rona 

nia lee uza imajen ka testu. Enkoraja no ajuda nia. 

Minutu 20 

 

3. Atividade: Hakerek kriativu  
• Haruka sira hasai lapizeira no kadernu ba hakerek kriativu. 
• Dehan: “Agora ida-idak sei hakerek kona-ba se ó bele inventa 

buat ruma karik entaun saida mak ó atu inventa?” 
• Haruka sira taka matan, no hato’o instrusaun sira hanesan 

tuirmai ne’e ho neineik no klaru: 
o “Ema hanesan sientista no inventór sira kria ona buat foun 

barak ba ema seluk atu uza. Buat hirak-ne’e mak hanesan 
televizaun, telefone, telemovel, karreta, nst.” 

o “Ema inventa sasán tanba sira hanoin atu tulun ema seluk, 
atu fasilita di’ak liután no halo interesante liu sira-nia 
moris.” 

o “Se imi bele inventa buat ruma, saida mak imi hanoin atu 
inventa? Imi bele sai kriativu tuir imi-nia kapasidade, 
entaun uza imi-nia imajinasaun! Bele halo roupa besi, ka 
karreta ne’ebé semo, ka buat ne’ebé bele tulun ita-nia 
serbisu iha uma.” 

o “Bainhira imi prontu, bele loke matan no hahú hakerek.” 
• Asegura katak sira livre atu espresa sira-nia hanoin rasik, 

ne’ebé Ita sei lakorrije. La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiúskula no pontu ikus?” 

• Se estudante balu hakerek hotu antes sira seluk, husu sira 
lee sira-nia hakerek ba Ita. Bele mós haruka sira halo dezeñu 
hodi akompaña ninia hakerek. 
 

Minutu 5 

 

4. Konkluzaun: Fahe istória ba malu  
• Haruka sira fahe sira-nia istória ba maluk ida ka iha grupu 

laran. 

Dixiplina Literasia Tetun Klase 3 
Bloku Rona no Ko’alia, Lee, no Hakerek No Lisaun 81 
Sub-bloku Dalan Korresaun Durasaun Minutu 50 
Konteúdu Liafuan foun, tradusaun Períodu II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
¶ Aumenta liután sira-nia vokabuláriu, liuliu termu tékniku. 
¶ Pratika halo tradusaun entre Portugés no Tetun. 

Materiál Surat-tahan boot, markadór, kuadru, jís, kartás Banku Liafuan, 
no Disionáriu Eskolár Bilinge (se iha) 

Preparasaun  ¶ Hakerek liafuan Portugés sira-ne’e iha kuadru: 
1.  bola 
2. navio 
3. rato 
4. cavalo 

 
LISAUN 
Minutu 5 

 

1. Introdusaun: Halo animasaun 

¶ Haruka estudante sira hotu hamriik atu hananu hamutuk 
knananuk ho títulu Todos os patinhos iha lian Portugés, tuir 
kedas ho Tetun. 

¶ Bele hananu akompaña ho jestu sira tuir knananuk. Manorin 
hananu hatudu jestu sira hanesan ezemplu, hafoin halo 
hamutuk ho estudante sira. 

 

Portugés 

Todos os patinhos  
sabem bem nadar (x2) 

Cabeça para baixo 

rabinho para o ar (x2) 

 
Tetun 

Manu rade-oan 

Hatene nani bee (x2) 

Ulun ba bee okos 

Ikun ba bee leten (x2) 
 

Minutu 20 

 

2. Atividade: Banku Liafuan 

¶ Husu: 
o “Sé mak bele fó sai liafuan foun iha lian Tetun ne’ebé imi 

aprende ona iha semana kotuk?” 

o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

¶ Hili voluntáriu balu hatán. 
¶ Se sira temi liafuan karik, hakerek ho klaru no boot iha sorin 

karuk iha kuadru. 
¶ Hatudu ba termu ida, no husu: 

o “Oinsá hatete liafuan ida-ne’e iha Portugés?” 
¶ Bainhira sira temi ho loloos, hakerek liafuan iha lia-portugés. 

Haree soletra no asegura hakerek iha lian rua ho loloos, 
Tetun iha parte liman-karuk no Portugés iha parte liman-loos.   

¶ Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

Nota: Labele hakerek definisaun ba liafuan hirak-ne’e. Estudante 
sira sei rona definisaun no bele ko’alia kona-ba ida-ne’e, tanba 
iha-ne’e la’ós fó énfaze ba hakerek. 
¶ Halo prosesu hanesan iha leten ba liafuan foun ka termu 

tékniku ida-idak: 
Á Lee no hadi’a soletra hamutuk iha lian rua. 
Á Diskute bainhira ita uza termu no ninia definisaun.  
Á Hakerek informasaun ba koluna ida-idak iha Kartás 

Banku Liafuan. 
¶ Haruka sira lee liafuan Tetun ne’ebé sira identifika ona ba Ita. 
¶ Lee liafuan Portugés ba sira ho didi’ak no pronunsia [karrega 

asentu] ho loloos, no haruka estudante sira repete tuir. Rona 
ho didi’ak atu nune’e Ita bele rona se sira pronunsia ho loloos 
ka lae no korrije, se presiza. 

¶ Se tempu to’o, haruka sira hakerek liafuan sira iha kadernu 
Ha’u-nia Disionáriu iha parte kotuk, tanba sei iha atividade 
seluk atu organiza liafuan sira. 
 

Minutu 10 

 

3. Atividade: Uza termu tékniku sira 
¶ Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun. 
Haruka sira foti liman bainhira sira prontu ona atu nune’e Ita 
bele la’o hale’u no haree sira-nia fraze. 

¶ Enkoraja sira uza Disionáriu Eskolár Bilinge bainhira sira 
ladún komprende liafuan nia signifikadu. 

¶ Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 

Minutu 10 

 
 

4. Atividade: Halo tradusaun 
¶ Hatudu liafuan Portugés iha kuadru ba sira. Fó-hanoin ba sira 

katak sira aprende liafuan hirak-ne’e iha Literasia Portugés 
nia livru Português Meu iha períodu liubá. 

¶ Lee liafuan sira ho klaru no ho loloos BA sira. 
¶ Haruka sira lee fali liafuan ida-idak HO Ita. 
¶ Haruka sira hakerek tuir liafuan sira Portugés nian iha sira-nia 

kadernu parte liman-karuk. 
¶ Fó instrusaun hirak-ne’e ba grupu ida-idak: 

o “Ko’alia ba malu hodi identifika liafuan Tetun ne’ebé iha 
signifikadu hanesan ho Portugés.” 

o “Bainhira imi identifika no konkorda ona ho liafuan Tetun 
ida, imi ida-idak sei hakerek iha imi-nia kadernu.” 

o “Hili liafuan tradusaun ida hodi halo fraze ida. Se hakarak 
halo dezafiu liu, koko no haree se imi bele tau tan liafuan 
tradusaun balu iha fraze sira.” 

¶ Hatudu entre liafuan pár sira-ne’ebé kuaze hanesan no sira-
ne’ebé lahanesan duni ba estudante. Haruka sira fó liafuan 
rua hamutuk atu nune’e bele rona nia diferensa. 

 
Minutu 5 

 

5. Konkluzaun 
¶ Haruka voluntáriu balu fó sai liafuan Portugés ho liafuan 

Tetun ne’ebé hanesan ba klase tomak. 
¶ Hakerek liafuan Tetun ne’e iha kuadru bainhira sira fó sai. 

Husu sira seluk atu korrije sala ruma, no asegura sira hakerek 
liafuan Portugés no Tetun ne’ebé loos ba sira-nia kadernu. 

¶ Hatudu entre liafuan pár sira-ne’ebé kuaze hanesan no sira-
ne’ebé lahanesan duni ba estudante. Haruka sira fó liafuan 
rua hamutuk atu nune’e bele rona nia diferensa. 

 
Nota: Hirak-ne’e mak resposta ba tarefa ida-ne’e, liafuan sira 
Portugés nian ho tradusaun Tetun: 

1. bola  – bola 

2. navio  –ró 

3. galo – manu-aman 

4. cavalo – kuda-aman 

Dixiplina Literasia Tetun Klase 3 

Bloku Lee no Hakerek NoLisaun 82 

Sub-bloku Dalan Korresaun Durasaun Minutu 50 

Konteúdu Tabela no gráfiku, pontuasaun  Períodu II 
Rezultadu  Bele haree kódigu deskrisaun ida-ne’e iha Programa Literasia: 

LTT3.2.4 

Objetivu Estudante sira bele: 
¶ Lee no hakerek tabela no gráfiku. 
¶ Uza pontuasaun ho loloos. 

Materiál Livru Dalen Tetun, kuadru, jís, surat-tahan, no markadór 
Preparasaun ¶ Hakerek tabela ida-ne’e iha kuadru: 

Pontu  
ikus 

Vírgula Tadak 
mahusuk 

Tadak-
hakfodak 

Aspas 

  
 

   

 

¶ Hakerek fraze hirak-ne’e iha surat-tahan. Hakerek ho boot, 
no halo surat-tahan ida ba kada grupu: 

Ami bá uma 
 
Sira han etu horikalan 
 

Imi gosta sa’e kuda 
 
Tempu fila ona 
 

 

¶ Hakerek símbolu sira tuirmai ne’e iha surat-tahan ki’ik (nia 
boot hanesan ho fraze sira, tanba estudante sira atu tau 
pontuasaun besik fraze sira). Halo kópia ida ba kada grupu: 

.       !       ? 
 
LISAUN 
Minutu 5 

 

1. Introdusaun: Revee lisaun Literasia Tetun ikus nian 
¶ Haruka estudante sira-ne’ebé sei hanoin-hetan liafuan 

Portugés ne’ebé tradús iha lisaun kotuk bele foti liman.  
¶ Hafoin hili voluntáriu sira hatán tuirmai ne’e:  

o “Oinsá hatete bola iha Tetun?” (Resposta: bola) 
o “ Oinsá hatete navio iha Tetun?” (R: Ró) 

o “Oinsá hatete galo iha Tetun?” (R: Manu-aman) 
o “ Oinsá hatete cavalo iha Tetun?” (R: kuda-aman) 
¶ Husu voluntáriu esplika liafuan seluk iha Portugés no Tetun 

ne’ebé nia sei hanoin-hetan.  
¶ Louva sira tanba sira matenek hanoin-hetan liafuan iha lia- 

Portugés.  
 

Minutu 10 

 

2. Atividade: Revee - Lee no kompara tabela no gráfiku 
¶ Dehan ba estudante sira katak agora ita sei revee lailais 

kona-ba tabela no gráfiku.  
¶ Haruka sira loke Lisaun 33 iha Livru Dalen Tetun, 

ATIVIDADE – Lee no kompara tabela no gráfiku 
 

Haree tabela no gráfiku sira husi Lisaun 33, hafoin hatán 
pergunta hirak-ne’e iha orál. 
 

1. Iha loron-sábadu, rebusadu falun hira mak iha kioske? 

2. Iha fulan-janeiru, loron hira mak loro-manas? 
3. Tempu udan durante loron hira? 
4. Bainhira Ambere tinan 7, nia aas sentímetru hira? 

 

¶ Bainhira sira koko halo mesak, lee hamutuk ho sira, no hatán 
pergunta sira-ne’e hamutuk. 
 

Xave ba Ezersísiu  
1. Rebusadu falun 2 mak iha kioske. 
2. Loron 12 mak loro-manas. 
3. Loron sanulu 
4.  Ambere sei aas sentímentru 130 bainhira nia tinan 7. 

 

 
Minutu 15 

 

3. Atividade: Jogu ‘Revee pontuasaun’ 
¶ Haruka sira lee pontuasaun nia naran sira iha kuadru. 
¶ Dehan ba sira katak agora sei revee pontuasaun sira. 
¶ Haruka voluntáriu hakerek pontuasaun sira iha kuadru tuir nia 

naran iha kaixa. 
 

Pontu 
ikus 

Vírgula Tadak 
mahusuk 

Tadak-
hakfodak 

Aspas 

.   , ?  !    “     “  
 

¶ Fahe surat-tahan ho fraze 4, no pontuasaun .  !   ?  ba kada 
grupu. 

¶ Dehan: 
o “Agora ita halimar jogu. Haree fraze primeiru iha imi-nia 

surat-tahan, depois tau pontuasaun ne’ebé loos tuir fraze 
ne’ebé ha’u temi ho entoasaun ne’ebé lahanesan. Fraze 
dahuluk mak: “Ami bá uma.” 

¶ Husu: 
o “Pontuasaun saida mak atu tau iha fraze ne’e nia rohan?” 

¶ La’o hale’u lalais ba grupu hotu, no fó batar-musan ida ba 
grupu sira-ne’ebé tau pontu ikus. 

¶ Dehan: 
o “Ami bá uma!” 

Nota: Ita tenke hatete ne’e ho espresaun atu nune’e estudante 
sira bele rona didi’ak no tau pontuasaun loloos. 
¶ Husu: 

o “Pontuasaun saida mak atu tau iha fraze ne’e nia rohan?” 
¶ La’o hale’u lalais ba grupu hotu, no fó batar-musan ida ba 

grupu sira-ne’ebé tau tadak-hakfodak. 
¶ Dehan: 

o “Ami bá uma?” 
Nota: Ita tenke hatete ne’e nu’udar pergunta atu nune’e estudante 
sira bele rona didi’ak no tau pontuasaun loloos. 
¶ Husu: 

o “Pontuasaun saida mak atu tau iha fraze ne’e nia rohan?” 
¶ La’o hale’u lalais ba grupu hotu, no fó batar-musan ida ba 

grupu sira-ne’ebé tau tadak mahusuk. 
¶ Halo ho maneira hanesan ba fraze sira tuirmai iha surat-

tahan: 
 

Sira han etu horikalan 
 

Minutu 15 

 
 

4. Atividade: Revee pontuasaun 
¶ Haruka sira loke Lisaun 34 iha Livru Dalen Tetun. 
¶ Hatete ba pár sira katak fraze sira iha atividade ne’e seidauk 

tau pontuasaun. 
¶ Lee fraze ba sira, depois haruka sira kopia fraze hirak-ne’e ba 

sira-nia kadernu no aumenta nia pontuasaun. 
¶ Haruka pár sira tulun malu. 

 
Xave ba Ezersísiu 
1.  Ajuda! Asu duni ha’u! 

2.  Ha’u hakarak sosa fehuk-ropa, batar, koto, no repollu. 

3.  Ó bele ajuda buka ha’u-nia livru? 

4.  Ha’u gosta eskola. 

5.  Amá dehan, “Fó buat ne’e ba ó-nia apá.” 

 
 

 
Minutu 5 

 

 

5. Konkluzaun no Serbisu ba Uma 
¶ Dehan: “Pontusaun importante mai ita bainhira hakerek, 

tanba pontuasaun mós bele halo sentidu mai ita-nia hakerek.”  
¶ Haree se sira seidauk tau pontuasaun ba fraze hotu, sira 

tenke bá halo hotu iha uma nu’udar Serbisu ba Uma.  

Dixiplina Literasia Tetun Klase 3 
Bloku Lee no Hakerek No Lisaun 83 
Sub-bloku Dalan Komunikasaun Durasaun Minutu 50 
Konteúdu Lee no hakerek resposta Períodu II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1 LTT3.3.1 
 

Objetivu Estudante sira bele: 
¶ Lee testu no hatán iha forma hakerek ba pergunta sira. 

Materiál Livru Lee Hakle’an Hanoin atu fahe ba estudante sira, Atlas 
Timor-Leste ba Labarik sira (se iha), kuadru, no jís 

Preparasaun  ¶ Hakerek pergunta hirak-ne’e iha kuadru: 
1. Tansá Timor-Leste halo sensus? 
2. Munisípiu ida-ne’ebé mak iha ema barak liu? 
3. Munisípiu ida-ne’ebé mak iha área boot liu? 

4. Figura ema signifika saida iha mapa dahuluk?  
5. Kór-mean signifika saida iha mapa daruak?  
6. Mapa ida-ne’ebé mak ó gosta liu? Tansá? 

 
 
LISAUN 
Minutu 5 

 

1. Introdusaun 

¶ Dehan ba estudante sira: 
o “Lisaun ohin nian, ita haree ba testu no mós gráfiku. Ita sei 

haree ba tabela informasaun no koko lee informasaun iha 
tabela ida. Ita mós haree informasaun ne’ebé mapa 
hatudu. Mapa mak forma gráfiku ida-ne’ebé ita bele lee 
hodi komprende liután kona-ba fatin sira. Ita bele haree 
tabela no mapa barak liu iha livru Atlas ba Labarik. Livru 
ne’e iha informasaun barak no imi sei uza to’o Klase 6.” 

¶ Fahe livru Lee Hakle’an Hanoin ba estudante sira no haruka 
sira loke pájina Populasaun Timor-Leste. 

¶ Haruka sira haree pájina rua kona-ba Populasaun Timor-
Leste no husu:  

o “Imi hanoin ne’e istória ka informasaun? Oinsá imi 
bele hatene?” 

o “Sé mak autór no ilustradór?” 
¶ Rona balun hatán. 
¶ Dehan: “Pájina rua ne’e fó informasaun liuhosi parágrafu, 

tabela no gráfiku. Autór no ilustradór la’ós ema ida de’it, 
maibé hetan kontribuisaun husi ema barak. Fonte mak ema 

ka fatin ne’ebé fó informasaun ne’e. TMAP mak organizasaun 
ida-ne’ebé kria materiál jeográfiku, inklui Atlas Timor-Leste ba 
Labarik.  ” 
 

Minutu 35 

 

2. Atividade: Tempu lee ho hakerek resposta ba testu 

¶ Haruka sira lee Populasaun Timor-Leste ba malu iha pár, 
maibé ida-ida hakerek resposta ba pergunta sira iha kuadru 
bainhira sira lee hela testu ne’e. 

¶ Fó-hanoin ba sira hotu kona-ba pasu sira-ne’ebé presiza tuir 
bainhira hala’o atividade ne’e: 
o “Se imi la hatene liafuan ruma iha livru ne’e, la buat ida. Lee 

nafatin, ka haree ba imajen atu tulun imi komprende buat 
ne’ebé autór hakarak hatete. Husu belun ka manorin atu 
tulun se imi la komprende liafuan balu.” 

o “Bainhira lee hotu ona, hakerek pergunta husi kuadru ba 
imi-nia kadernu no koko hatán pergunta sira-ne’e. Labele 
haluha atu fó resposta klaru no kompletu.” 

o “Koko atu hatán iha fraze kompletu no fó esplikasaun se 
bele. Tansá imi hanoin hanesan ne’e?” 

o “Hakerek resposta hotu ona, lee no haree fali imi-nia 
hakerek. Fraze iha sentidu ona, uza letra maiúskula no 
pontu ikus ho loloos? Imi bele hadi’a fali buat ne’ebé imi 
haree seidauk klaru ka seidauk loos.” 

o “Bainhira imi haree hotu ona, troka hakerek ba malu iha pár. 
Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkordaka la konkorda?” 

¶ Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

¶ La’o hale’u hodi observa sira-nia lee no hakerek hodi ajuda 
sira, se presiza. 

¶ Se sira balu hotu sedu, bele haruka sira lee pájina sira iha 
Atlas ne’ebé refere ba sira-nia munisípiu rasik. 

 
Nota: Se livru Lee Hakle’an Hanoin la iha karik, bele lee testu ne’e 
ba estudante sira, hafoin haruka sira responde: 

Populasaun Timor-Leste 
Iha tinan 2010, Timor-Leste halo sensus hodi sura populasaun iha 
rai-laran. Rezultadu hosi sensus ne’e hatudu katak ema barak iha 
Timor-Leste hela iha área rurál. Mapa iha sorin ne’e hatudu katak 
ema barak mak hela iha parte norte no oeste hanesan munisípiu 
Dili no Ermera. Iha parte leste, populasaun barak hela iha Baucau 
no Viqueque. 

Munisípiu Populasaun Densidade Populasaun 
(ema kada km2) 

Aileu 44.325 737 60 
Ainaro 59.175 803 74 
Baucau 111.694 1.506 74 
Bobonaro 92.049 1.376 67 
Covalima 59.455 1.203 49 
Dili 234.026 367 638 
Ermera 117.064 768 152 
Lautém 59.787 1.812 33 
Liquiçá 63.403 549 115 
Manatuto 42.742 1.783 24 
Manufahi 48.628 1.323 37 
Oe-cusse Ambeno 64.025 814 79 
Viqueque 70.036 1.879 37 
Timor-Leste 1.066.409 14.920 71 

Densidade Populasaun 
Densidade populasaun sei sai aas bainhira ema barak-liu hela iha 
fatin ne’ebé kloot. Munisípiu sira hanesan Dili, Ermera, no Liquiçá 
iha densidade populasaun aas tanba munisípiu sira-ne’e nia área 
ki’ik maibé populasaun barak mak hela iha-ne’ebá.  

Minutu 10 3. Konkluzaun: Fahe resposta sira ba malu
¶ Hato’o pergunta dahuluk husi kuadru, no bolu voluntáriu mai

oin hodi lee ninia resposta ba klase.
¶ Husu sira seluk se sira 

iha resposta hanesan ka lae. Se lahanesan, haruka sira lee 
sira-nia resposta. Ajuda sira atubele hetan resposta loloos ba 
pergunta sira-ne’ebé iha resposta ona. 

Nota: Resposta sira bele hakerek ho fraze oioin; resposta mínimu 
mak hanesan ne’e:
1. Tansá Timor-Leste halo sensus? (Resposta: Hodi sura ema ka
populasaun iha rai-laran.)
2. Munisípiu ida-ne’ebé mak iha ema barak liu? (R: Dili)
3. Munisípiu ida-ne’ebé mak iha área boot liu? (R: Viqueque)
4. Figura ema signifika saida iha mapa dahuluk? (R: Figura ema
iha mapa dahuluk reprezenta ema na’in-10.000)
5.Kór mean signifika saida iha mapa daruak? (R: kada pontu kór-
mean iha mapa signifika uma-kain.) 
6. Mapa ida-ne’ebé mak ó gosta liu? Tansá? (R: Laiha resposta
loos ka sala. Husik sira fó opiniaun no koko esplika tansá sira 
hanoin hanesan ne’e.)

Área (km2) 

Dixiplina Literasia Tetun Klase 3 

Bloku Rona no Ko’alia, Lee, no Hakerek NoLisaun 84 

Sub-bloku Dalan Korresaun Durasaun Minutu 50 

Konteúdu Fraze, pronúnsia  Períodu II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4 LTT3.1.5 
 

Objetivu Estudante sira bele: 
¶ Identifika fraze kompletu, no kompleta fraze ne’ebé 

lakompletu. 
¶ Pratika pronunsia liafuan oioin. 

Materiál Kuadru, jís, Livru Dalen Tetun, surat-tahan, no lapizeira  
Preparasaun  Lee atividade sira ba lisaun ohin nian iha Livru Dalen Tetun 

molok hala’o ho estudante sira. 
 
LISAUN 
Minutu10 

 

1. Introdusaun: Rekolla Serbisu ba Uma 
¶ Haruka sira lori sira-nia Serbisu ba Uma husi lisaun rua liubá 

kona-ba pontuasaun ba Ita.  
¶ Fahe surat-tahan ba sira atu hala’o atividade tuirmai, tanba Ita 

atu haree no korrije sira-nia kadernu. 
 

Minutu15  

 

2. Atividade: Saida mak fraze? 
¶ Dehan: “Agora mai ita aprende kona-ba saida mak fraze no 

saida mak seidauk sai fraze. 
¶ Haruka sira loke Lisaun 35 iha Livru Dalen Tetun. 
¶ Lee ba sira: 

 
Lisaun 35. Saida mak fraze? 
 
Fraze mak liafuan sira-ne’ebé ita tau hamutuk hodi forma ideia 
ida kompletu. Se liafuan sira seidauk kompletu no laiha sentidu, 

ne’e la’ós fraze. Fraze bele naruk no mós bele badak, naran 
katak nia kompletu no iha sentidu. 
 
¶ Lee atividade ne’e ba sira no husu se ne’e fraze ka lae. 

Haruka sira hamriik se fraze duni, no tuur se lakompletu. 
 
ATIVIDADE – Fraze ka lae? 
Ezemplu sira iha kraik ne’e fraze ka lae? 

1. Ha’u kontente tanba 
2. Sira  
3. Ami han etu.  
4. Sé mak 
5. Ami hakerek. 
6. Semana kotuk,  

7. Ami labele 
8. Ha’u nia amá dehan, “ 

¶ Husu: 
o “Ida-ne’ebé mak fraze, no ida-ne’ebé mak la’ós fraze?” 

 
Xave ba Ezersísiu 

1. Ha’u kontente tanba          LA’ÓS FRAZE 

2. Sira                                  LA’ÓS FRAZE            
3. Ami han etu.                     FRAZE 

4. Sé mak                             LA’ÓS FRAZE 

5. Ami hakerek.                    FRAZE 

6. Semana kotuk,                  LA’ÓS FRAZE 

7. Ami labele                        LA’ÓS FRAZE 

8. Ha’u nia amá dehan, “        LA’ÓS FRAZE 

 
¶ Haruka sira hakerek parte fraze sira hotu iha surat-tahan 

ne’ebé Ita fó ba sira. 
¶ Haruka sira kompleta fraze hotu tuir sira-nia hakarak no 

imajinasaun.  
¶ Bainhira sira halo atividade ne’e, korrije sira-nia Serbisu ba 

Uma, no fó fali ba sira. 

¶ Se sira la konsege hakerek hotu karik, haruka sira lori ba halo 
remata iha uma. 

 
Minutu20 

 
 
 

3. Atividade: Pratika pronúnsia 
¶ Haruka sira loke Livru Dalen Tetun Lisaun 36. 
¶ Bolu voluntáriu mai lee parte ‘Pratika pronúnsia’: 

Bainhira ita lee liafuan ruma iha Tetun, tenke hatene atu 

karrega iha-ne’ebé no oinsá atu karrega atu nune’e ita-nia 
pronúnsia sai loloos. Tuirmai bele haree regra rua: 
 

1. Bainhira liafuan ruma iha asentu ida, entaun ita 

karrega iha sílaba ne’ebé lori asentu. 
2. Bainhira la iha asentu iha letra ruma iha liafuan ida, 

ita sempre karrega iha sílaba parte daruak husi 
dahikus nian [sílaba penultima]. 

 
ATIVIDADE – Pratika pronúnsia tuir asentu 
Tuirmai ita haree liafuan hirak-ne’ebé fahe ba sílaba no ne’ebé 
lori asentu. Lee liafuan ne’e ba malu. Labele haluha atu karrega 
iha asentu.  

ka fé 

ma te má ti ka 

vo lun tá ri u 

 
Por tu gés 

di sio ná ri u 

pe rí o du 
Tuirmai ita haree fali liafuan hirak-ne’ebé la lori asentu. Lee 
liafuan ne’e ba malu. Labele haluha atu karrega iha sílaba parte 

daruak husi dahikus nian [sílaba penultima]. 

li te ra si a 

jeo gra fi a 

de mo kra si a 

i gre ja 

ha ki lar 

kum pri men ta 

¶ Haruka sira buka tan liafuan hirak-ne’ebé lori asentu no balu 
ne’ebé la lori asentu atu pratika liután sira-nia pronúnsia. Fó-
hanoin katak labele haluha karrega iha parte ne’ebé tuir 
regra. 

Minutu 5 

 

 

4. Konkluzaun no Serbisu ba Uma 
¶ Haruka sira buka liafuan 5 seluk ne’ebé lori asentu no liafuan 

5 seluk ne’ebé la lori asentu atu mai pratika iha klase. 
¶ Se sira seidauk konsege kompleta fraze sira husi Atividade 2 

karik, haruka sira halo remata iha uma. 
 
Nota: Serbisu ba Uma ne’e sei revee fali iha Lisaun 87, lisaun 
tuirmai ne’ebé uza Livru Dalen Tetun. 

Dixiplina Literasia Tetun Klase 3 
Bloku Rona no Ko’alia, Lee, no Hakerek No Lisaun 85 
Sub-bloku Dalan Komunikasaun Durasaun Minutu 50 
Konteúdu Tempu lee hamutuk, tempu biblioteka, 

hakerek kriativu 
Períodu II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.2.1       LTT3.3.1 

 

Objetivu Estudante sira bele: 
¶ Dezenvolve lee hodi gosta no hasa’e kapasidade lee nian. 
¶ Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 
Preparasaun  ¶ Hili livru ho istória ne’ebé interesante ba estudante hotu, no 

pratika lee momoos no ho emosaun. 
¶ Haree katak biblioteka sala nian prontu ba tempu biblioteka. 
¶ Hakerek tópiku hakerek kriativu nian iha kuadru:  

Hakerek testu informativu ida kona-ba fatin ne’ebé imi bá. 

 
LISAUN 
Minutu 15 

 

1. Introdusaun: Tempu rona kontu 
¶ Haruka estudante sira hili livru ida husi biblioteka klase nian. 

Se sira la konkorda karik, Ita bele hili livru ne’ebé Ita prepara 
ona. 

¶ Hatudu livru nia kapa oin no lee títulu ba sira. 
¶ Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

¶ Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee 

¶ Lee livru ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

 
Nota: Depende situasaun, bele orienta sira tuur iha biti iha li’ur iha 
ai-mahon hodi lee hamutuk, ne’e kapás liután. 

Minutu 10 

 

2. Atividade: Tempu biblioteka 
¶ Haruka sira hili livru ida no lee mesak ka ho maluk ida ho 

kalma. 
¶ Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian.  
¶ Se tempu to’o, hili estudante ida no tuur besik nia hodi rona 

nia lee uza imajen ka testu. Enkoraja no ajuda nia. 
 

Minutu 20 

 

3. Atividade: Hakerek kriativu  
¶ Haruka sira hasai lapizeira no loke kadernu ba hakerek 

kriativu. 
¶ Dehan: 

o “Agora ida-idak sei hakerek testu informativu ida kona-ba 
imi-nia moris fatin.” 

o “Hakerek testu informativu ki’ik ida signifika atu fó 
informasaun ba lee-na’in. La’ós inventa de’it, maibé tenke 
hakerek istória ho informasaun tebes.” 

¶ Fó ezemplu Atlas nian ne’ebé sira lee ona iha lisaun liubá 
kona-ba testu informativu. Sira sei hakerek iha surat-tahan 
ki’ik ida-ne’ebé kuaze hanesan perfíl munisípiu ne’ebé hetan 
iha Atlas. 

¶ Dehan ba sira la buat ida se sira la hanoin-hetan informasaun 
barak kona-ba sira-nia moris fatin. Sira koko atu hanoin-hetan 
faktu balu se bele. 

¶ Haruka sira taka matan, no hato’o instrusaun sira hanesan 
tuirmai ne’e ho neineik no klaru: 

o “Jeografia rai ne’e oinsá? Foho? Besik tasi? Rai-masin? 
Tetuk? Ai-laran?” 

o “Tipu ai saida, ai-fuan, no seluk tan ne’ebé moris iha-
ne’ebá?” 

o “Oinsá klima iha-ne’ebá?” 

o “Balada saida mak imi hetan iha-ne’ebá?” 

o “Ema iha rai ne’ebá ko’alia lian saida?” 

o “Iha ka lae edifísiu espesiál ka estátua ruma?” 

o “Modelu uma sira oinsá? Knaar saida mak ema baibain 
halo iha-ne’ebá?” 

o “Iha faktu ruma iha pasadu?” 
o “Bele hanoin tan informasaun seluk ne’ebé iha?” 

o “Bainhira imi prontu, bele loke matan no hahú hakerek.” 
¶ Asegura katak sira livre atu espresa sira-nia hanoin rasik, 

ne’ebé Ita sei lakorrije. 
¶ La’o hale’u hodi tulun, se presiza. 
¶ Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu pergunta sira tuirmai ba sira-
nia an: 

o “Ha’u-nia ideia sira klaru ona ka seidauk?” 

o “Ema seluk sei komprende ka lae?” 

o “Ha’u hakarak muda buat ruma ka lae?” 
o “Fraze sira kompletu ho letra maiuskula no pontu ikus sira 

ka lae?” 
¶ Se estudante balu hakerek hotu antes sira seluk, husu sira 

lee sira-nia hakerek ba Ita. Bele mós haruka sira halo dezeñu 
hodi akompaña ninia hakerek. 

 

Minutu 5 

 

4. Konkluzaun: Fahe istória ba malu  
¶ Haruka sira fahe sira-nia istória ba maluk ida ka iha grupu 

laran. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  86 
Sub-bloku Dalan Korresaun Durasaun  Minutu 50 
Konteúdu Liafuan foun, Korreiu Amizade Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu, liuliu termu tékniku. 
• Pratika hakerek surat ba kolega ida. 

Materiál Surat-tahan boot, surat-tahan mutin, markadór, Livru Dalen 
Tetun, kuadru, jís, kartás Banku Liafuan, Disionáriu Eskolár 
Bilinge (se iha), kartolina Korreiu Amizade, no envelope hodi tau 
naran estudante sira-nian 

Preparasaun  • Asegura katak kartolina Korreiu Amizade prontu hodi iha 
envelope ho estudante ida-idak nia naran, no mós surat-
tahan mutin atu sira hakerek buat ruma ba sira-nia belun. 

• Hakerek iha surat-tahan ki’ik sira estudante ida-idak nia 
naran atu kada estudante bele foti naran estudante ida seluk 
nian. 

LISAUN 
Minutu 5 

 

1. Introdusaun: Jogu ‘Tuk-tak-tik’ 
• Organiza estudante sira iha grupu 3. Grupu A ho naran ‘Tuk’, 

Grupu B ho naran ‘Tak’, no Grupu C ho naran ‘Tik’. 
• Dehan:  

o “Bainhira ha’u hatudu ba Grupu A, estudante iha Grupu A 
hatán ‘tuk’. Bainhira ha’u hatudu ba Grupu B, estudante 
iha Grupu B hatán ‘tak’, no bainhira ha’u hatudu ba Grupu 
C, estudante iha Grupu C hatán ‘tik’.”  

o “Bainhira ha’u dehan ‘tak’, grupu ne’ebé hetan naran ‘Tak’ 
hatán dala ida, hanesan mós bainhira ha’u dehan ‘tik’ no 
‘tuk’.” 

• Bolu grupu sira-nia naran (tik, tak, tuk) dala barak, neineik no 
lalais, iha orden naran de’it, hodi hala’o jogu ne’e. 

 
Minutu15 

 

2. Atividade: Banku Liafuan 
• Husu: 

o “Sé mak bele fó sai liafuan foun iha lian Tetun ne’ebé imi 
aprende ona iha semana kotuk?” 

o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

• Hili voluntáriu balu hatán. 

• Se sira temi liafuan karik, hakerek ho klaru no boot iha sorin 
karuk iha kuadru. 

• Hatudu ba termu ida no husu: 
o “Oinsá hatete liafuan ida-ne’e iha Portugés?” 

• Bainhira sira temi ho loloos, hakerek liafuan iha lia-portugés. 
Haree soletra no asegura hakerek iha lian rua ho loloos, 
Tetun iha parte liman-karuk no Portugés iha parte liman-loos.   

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

Nota: Labele hakerek definisaun ba liafuan hirak-ne’e. Estudante 
sira sei rona definisaun no bele ko’alia kona-ba ida-ne’e, tanba 
iha-ne’e la’ós fó énfaze ba hakerek. 

• Halo prosesu hanesan iha leten ba liafuan foun ka termu 
tékniku ida-idak. 

 Lee no hadi’a soletra hamutuk iha lian rua. 
 Diskute bainhira ita uza termu ne’e no ninia definisaun.  
 Hakerek informasaun ba koluna ida-idak iha kartás 

Banku Liafuan. 
• Haruka sira lee liafuan Tetun ne’ebé sira identifika ona ba Ita. 
• Lee liafuan Portugés ba sira ho didi’ak no pronunsia [karrega 

asentu] ho loloos, no haruka sira repete tuir. Rona ho didi’ak 
atu nune’e Ita bele rona se sira pronunsia ho loloos ka lae no 
korrije, se presiza. 

• Se tempu to’o, haruka sira hakerek liafuan sira iha kadernu 
Ha’u-nia Disionáriu ihaparte kotuk. 

 
Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun.  

• Haruka sira foti liman bainhira sira prontu ona, atu nune’e Ita 
bele la’o hale’u no haree sira-nia fraze. 

• Enkoraja sira uza Disionáriu Eskolár Bilinge bainhira sira 
ladún komprende liafuan nia signifikadu. 

• Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 

 
Minutu15 

 

4. Atividade: Korreiu Amizade 
• Dehan: “Agora ita halo atividade ida-ne’ebé sei la korrije. 

Atividade ne’e haree oinsá ita bele halo komunikasaun di’ak 
ba malu, enkoraja malu, no hametin amizade sira iha klase 
laran. Agora, ida-idak sei hili belun ida nia naran, hafoin 

hakerek karta ba nia. Imi bele hakerek konforme imi-nia 
hakarak, maibé tenke pozitivu duni. Bele hakerek saida mak ó 
gosta kona-ba nia, bele hato’o istória, ka bele hato’o 
pergunta.” 

• Fahe surat-tahan mutin ba estudante ida-idak. 
• Haruka ida-ida hili naran ida husi kaixa ida-ne’ebé tau ona 

naran estudante ida-idak (haree iha Preparasaun). Se hili 
ninian rasik, haruka nia tau fali surat-tahan iha kaixa no hili 
ida tan. 

• Fó tempu ba sira atu hakerek surat simples ida, hafoin lori ba 
tau iha belun nia envelope. 

 
Minutu 5 

 

5. Konkluzaun 
• Haruka estudante ida-idak bá haree sira-nia naran iha 

envelope Korreiu Amizade nian atu foti karta ne’ebé sira-nia 
belun hakerek ba nia. 

• Asegura sira hotu hetan ona karta ida husi sira-nia belun. 
• Atu fó-hanoin de’it katak aban ita sei revee Serbisu ba Uma 

kona-ba asentu nian.  

Dixiplina Literasia Tetun Klase  3 
Bloku Lee no Hakerek No Lisaun  87 
Sub-bloku Dalan Korresaun Durasaun  Minutu 50 
Konteúdu Sekuénsia fraze no istória Períodu  II 
Rezultadu  Bele haree kódigu deskrisaun ida-ne’e iha Programa Literasia: 

LTT3.2.4 
Objetivu Estudante sira bele: 

• Organiza fraze no istória tuir sekuénsia ne’ebé loos. 
Materiál Livru Dalen Tetun, kuadru, no jís 
Preparasaun  • Hakerek liafuan sekuénsia iha kuadru. 

LISAUN 
Minutu 10 

 

1. Introdusaun: Rekolla Serbisu ba Uma no revee liafuan 
‘sekuénsia’ 

• Haruka sira lori Serbisu ba Uma kona-ba buka liafuan 5 
ne’ebé lori asentu no 5 seluk ne’ebé la lori asentuba manorin. 

• Dehan:“Agora mai ita aprende kona-ba sekuénsia.” 
• Husu: 

o “Sé mak bele esplika liafuan ‘sekuénsia’niasignifikadu?” 
o “Imi rona ona liafuan ne’e iha dixiplina seluk, hanesan iha 

Literasia Tetun ka Siénsia Naturál?” 
• Louva sira se sira bele hatán. 
• Se sira labele hatán, esplika ba sira: “Sekuénsia mak buat 

barak ne’ebé organiza tuituir malu ho orden ne’ebé di’ak.” 
• Dehan:“Agora ita atu haree sekuénsia fraze no sekuénsia 

istória.” 
 

Minutu15 

 
 

2. Atividade: Tau liafuan sira tuir sekuénsia atu halo fraze 
• Dehan ba pár sira loke Lisaun 37 iha Livru Dalen Tetun, no 

halo atividade ne’e: 

ATIVIDADE – Tau liafuan tuir sekuénsia ne’ebé loos 
Lee liafuan ho sekuénsia runguranga iha kraik. Hanoin hamutuk 

oinsá atu forma sekuénsia loos fali atu halo di’ak no halo klaru: 
1. horisehik eskola ami-nia na’in-tolu Ema mai vizita 
2. hili fo’er Labarik dalan iha sira 
3. ha’u Semana kotuk ai-funan sosa ferik ida husi 
4. hakarak ha’u Tiu ha’u-nia Semana vizita oin 
5. ho ha’u sempre asu Ha’u-nia eskola bá 

• Hatete ba sira labele haluha tau pontu ikus iha fraze nia 
rohan. 

• Fó tempu ba sira halo, depois husu voluntáriu atu lee fraze Nº 
1 ba klase.  

• Louva nia no korrije fraze, se presiza. 
• Husu voluntáriu seluk lee fraze Nº 2 ba klase. 
• Louva nia no korrije fraze, se presiza. 
• Halo ho maneira hanesan ba fraze hotu.  

Xave ba Ezersísiu  
1. Ema na’in-tolu mai vizita ami-nia eskola horisehik.  
2. Labarik sira hili fo’er iha dalan. 
3. Semana kotuk ha’u sosa ai-funan husi ferik ida. 
4. Semana oin ha’u hakarak vizita ha’u-nia tiu.  
5. Ha’u-nia asu sempre bá eskola ho ha’u. 

 

Minutu 20 

 
 
 

3. Atividade: Organiza liafuan sira iha Tetun no Portugés  
• Dehan: “Agora mai ita organiza liafuan sira tuir orden 

alfabétika. 
• Haruka sira haree ba Banku Liafuan iha didin-lolon no 

identifika liafuan ne’e husi dixiplina ida, hafoin hakerek liafuan 
sira iha pájina dixiplina nian iha Ha’u-nia Disionáriu. Enkoraja 
sira atu koko hakerek liafuan Tetun sira tuir orden alfabétika 
iha sorin karuk ho ninia Portugés iha sorinloos. 

• Halo hanesan ne’e ba liafuan no dixiplina sira seluk. 
• La’o bá-mai iha sala laran hodi tulun sira. 

Nota: Bele enkoraja sira atu fahe serbisu iha grupu atu estudante 
ida haree ba dixiplina ida, hafoin fahe liafuan sira ba kolega sira 
seluk. Se iha dúvida kona-ba liafuan, bele konsulta Disionáriu 
Eskolár Bilinge. 
 

Minutu 5 

 
 

4. Konkluzaun: Jogu ‘Orden alfabétika’ 
• Dehan: 

o “Imi halo beibeik orden alfabétika ho liafuan Tetun no 
Portugés.” 

o “Agora ita halo jogu ki’ik ho orden alfabétika uza imi-nia 
naran iha grupu laran.” 

• Haruka sira hamriik hamutuk ho sira-nia grupu, no hamriik tuir 
orden alfabétika tuir sira-nia naran apelidu (la’ós naran 
primeiru). 

• Grupu ne’ebé hotu uluk no halo loos mak manán. 

Dixiplina Literasia Tetun Klase 3 
Bloku Lee no Hakerek No Lisaun 88 
Sub-bloku Dalan Komunikasaun Durasaun Minutu 50 
Konteúdu Lee no hakerek resposta Períodu II 
Rezultadu Bele haree kódigu deskrisaun hirak-ne’e iha Programa Literasia: 

LTT3.2.1         LTT3.3.1 
Objetivu Estudante sira bele: 

• Lee testu no hatán iha forma hakerekba pergunta sira.
Materiál Livru Lee Hakle’an Hanoin, kuadru, no jís no mós fahe surat-

tahan mutin, lapis atu halo dezeñu sekuénsia istória nian. 
Preparasaun  • Hakerek iha kuadru: 

Halo istória nia sekuénsia liuhosi imajen sira. 

LISAUN 
Minutu 5 1. Introdusaun 

• Fahe livru Lee Hakle’an Hanoin ba estudante sira, no 
haruka sira loke istória João ho ninia Fahi.

• Husu:
o “Imi hetan istória ne’e iha pájina hira?”
o “Sé mak autór?”
o “Sé mak ilustradór?”
o “Haree ninia títulu no imajen, imi hanoin istória ne’e kona-

ba saida? Tansá?”
• Haruka sira hanoin rasik ka bele hatán iha pár.
• Husu: “Sé mak gosta halo dezeñu?”
• Dehan:

o “Ha’u hatene katak imi hotu bele halo dezeñu di’ak.”
o “Ohin, ita atu foka ba konta istória ida ho dezeñu.”
o “Imi sei lee iha pár istória ida, hafoin ida-ida halo dezeñu

hodi konta istória ne’e.”
• Kanta ho sira:

Loron ida-ne’e hahú hanesan ne’e 
Istória furak ida-ne’ebé ha’u atu lee 

Minutu 40 2. Atividade: Tempu lee ho hakerek resposta ba istória 
• Haruka sira lee istória ne’e ba malu iha pár, no hafoin 

halo istória nia sekuénsia liuhosi imajen sira.

• Depoizde lee hotu ona, fó sai instrusaun iha kuadru atu
nune’e estudante sira iha matadalan oinsá atu hala’o
atividade ne’e.

• Bainhira sira dezeña hotu ona, haruka sira fahe dezeñu ba
malu iha pár. Enkoraja sira atu konta didi’ak fali istória ne’e.

• Bainhira sira hotu konta ba malu ona, haruka sira fahe 
fali dezeñu ne’e ba malu iha grupu laran.

• Haruka sira iha grupu deside dezeñu ida-ne’ebé di’ak liu 
hotu hodi bele aprezenta ba grupu sira seluk.

• Se sira balu hotu sedu, bele haruka sira buka fali livru seluk
husi biblioteka klase nian hodi lee ho nonook.

 Nota: Dezeñu ida-ne’e nu’udar ezemplu de’it atu manorin bele 
komprende objetivu. Labele hatudu ezemplu ne’e ba estudante 
sira. Sira tenke halo sira-nia dezeñu rasik. Sira mós bele fó títulu 
ba kada dezeñu. 

João ho ninia Fahi 

 
 
 
Nota: Se livru Lee Hakle’an Hanoin la iha karik, bele uza testu iha 
kraik ne’e: 
 

João ho ninia Fahi 
Istória tradisionál ne’ebé adaptadu husi livru ICFP 

 
Iha tempu uluk,  mane malae ida naran João. Nia hela iha Timór 
tinan lima ona. Loron ida nia sosa fahi ida, maibé nia la hatene 
oinsá atu hakiak fahi ne’e. 
 
João husu ba Timoroan ida naran Mau-Hunu, “Hahán saida mak 
ha’u bele fó ba ha’u-nia fahi?” Mau-Hunu hatán, “Ita bele fó hahán 
restu ba sira loroloron.” Nia dehan hotu hafoin nia kontinua la’o. 
 
Entaun João fó-han fahi hahán restu barak hanesan na’an-aat dois 
no modo fo’er. Tuirmai Mau-Hunu filafali  ba João nia uma no 
haree nia halo saida. Nia husu ba João, “Tansá ita fó restu ne’ebé 
aat liu ba ó-nia fahi? Ne’e ladi’ak!” Nia dehan tiha nune’e no la’o 
bá daudaun. 
 
Ikusmai, liu loron dahaat, Mau-Hunu filafali  ba João nia uma. Nia 

hetan João fó hahán di’ak ba ninia fahi hanesan na’an-karau, etu, 
ikan ho paun. Entaun Mau-Hunu dehan, “Labele! Fahi la presiza 
hahán di’ak nune’e.” 
 
Mau-Hunu bá daudaun. João hanoin, “Ha’u la hatene atu halo 
saida tan.” Tuirmai liutiha loron balu, Mau-Hunu filafali  ba João nia 
uma no dehan: “Eh! Ó-nia fahi iha-ne’ebé? Ha’u la haree ó-nia 
fahi. Ó halo saida ba ó-nia fahi?” 
 
Entaun João hatán ho nervozu tebetebes, “Agora ha’u fó de’it 
osan ba ha’u-nia fahi atu nune’e nia sosa tuir ninia hakarak rasik!” 
 

Minutu 5 

 
 

3. Konkluzaun 
• Haruka reprezentante ida husi grupu ida-idak mai oin atu 

aprezenta sira-nia dezeñu ba klase. 
• Louva sirahotu nia serbisu. 
• Se iha tempu, husu: 

o “Saida mak imi gosta liu husi istória ohin nian? Tansá?” 

Dixiplina Literasia Tetun Klase 3 
Bloku Rona no Ko’alia, Lee, no Hakerek NoLisaun 89 
Sub-bloku Dalan Korresaun Durasaun Minutu 50 
Konteúdu Revee no organiza termu tékniku sira, 

revee fraze oin-4 
Períodu II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.1.4 LTT3.1.5 

 

Objetivu Estudante sira bele: 
• Organiza liafuan foun husi dixiplina oioin tuir tópiku, dixiplina, 

no orden alfabétika. 
• Revee no uza fraze tipu oin-4. 

Materiál Kartás Banku Liafuan, kuadru, jís, Disionáriu Eskolár Bilinge (se 
iha), livru Lee Hakle’an Hanoin, no Livru Dalen Tetun 

Preparasaun  – 

LISAUN 
Minutu 5 

 

1. Introdusaun 
• Haruka voluntáriu ida hamriik iha klase nia oin no konta istória 

João no Ninia Fahi. Nia tenke konta tuir ninia hanoin; nia la 
presiza lee fali istória husi livru ne’e. 

Minutu 20 

 
 
 

2. Atividade: Revee pontuasaun no fraze oin-4 
• Haruka sira serbisu iha grupu. Ema ida husi kada grupu mak 

hakerek. Sira tenke hanoin no halo tuir instrusaun sira-ne’e: 
1. Hakerek pontu ikus. 
2. Hakerek tadak-hakfodak. 
3. Hakerek tadak mahusuk. 
4. Hakerek fraze-dehan ida. 
5. Hakerek fraze-hakfodak ida. 
6. Hakerek fraze-husu ida.  
7. Hakerek fraze-orden ida 

• Haruka voluntáriu ida husi kada grupu hamriik no lee sira-nia 
fraze ba klase. 

• Louva sira tanba sira barani lee ba klase tomak. 
• Dehan ba sira loke livru Lee Hakle’an Hanoin ba istória João 

ho ninia Fahi. 
• Dehan: 

o “Agora ita halimar jogu ida. Iha istóriaJoão ho ninia Fahi 
iha fraze 19.” 

o “Imi tenke sura, husi fraze 19 ne’e, fraze hira mak fraze-
dehan, fraze hira mak fraze-husu, fraze hira mak fraze-
hakfodak no fraze-orden?” 

o “Grupu ne’ebé sura loos mak manán jogu ne’e!”
• Fó tempu ba sira sura fraze, depois husu kada grupu sira-nia

rezultadu fraze hira.
• Louva grupu sira-ne’ebé hatán loos, no louva grupu sira seluk

tanba sira koko ho di’ak.

Xave ba Ezersísiu 

Fraze-dehan hamutuk 10. 

Fraze-husu hamutuk 4. 

Fraze-hakfodak hamutuk 3. 

Fraze-orden hamutuk 2. 
 

Minutu 20 3. Atividade: Tau fraze sira tuir sekuénsia atu halo istória ida 
• Haruka pár sira loke Lisaun 38 iha Livru Dalen Tetun.
• Lee instrusaun no fraze sira-ne’ebé runguranga ba sira,

depois haruka sira halo fraze tuir sekuénsia ne’ebé loos.

Fraze sira iha kaixa laran halo istória ne’ebé furak loos. Maibé, 

liafuan no fraze sira sei runguranga hela no seidauk klaru! Imi 
bele hadi’a? 

Lee fraze sira-ne’e. Forma fali tuir sekuénsia loloos atu nune’e 
sai istória ida. Hafoin hakerek ba imi-nia kadernu. 

Nia koko fó hahán oioin maibé ladi’ak hotu. 
Nia sosa fahi ida. 

To’o ikus nia fahi sai ba buka hahán rasik.  
Nia la hatene fó hahán saida ba fahi ne’e. 

    Malae ida bá hela iha Timór.

• Fó tempu ba sira halo, depois husu voluntáriu atu lee istória
tuir sekuénsia ne’e ba klase.

• Louva nia no korrije, se presiza.
Xave ba Ezersísiu  
Istória nia sekuénsia loloos mak: 

Malae ida bá hela iha Timór. 
Nia sosa fahi ida. 
Nia la hatene fó hahán saida ba fahi ne’e. 
Nia koko fó hahán oioin, maibé ladi’ak hotu. 
To’o ikus nia fahi sai ba buka hahán rasik. 

Minutu 5 

 

4. Konkluzaun: Jogu ‘Hamriik iha sekuénsia ida’ 
• Haruka sira iha grupu ida-idak hamriik tuir orden ka 

sekuénsia loron-moris: sira ne’ebé moris besik loron 1 fulan-
janeiru hamriik iha oin, no sira ne’ebé moris besik Natál ka 31 
dezembru mak hamriik iha kotuk. 

• Louva grupu ne’ebé hotu uluk mak manán. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  90 
Sub-bloku Dalan Komunikasaun Durasaun  Minutu 50 
Konteúdu Tempu lee hamutuk, tempu biblioteka, 

hakerek kriativu 
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.2.1       LTT3.3.1 

 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 
Preparasaun  • Hili livru ho istória ne’ebé interesante ba estudante hotu no 

pratika lee momoos no ho emosaun. 
• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru: 

Ita-nia esperiénsia hakiak animál. 

LISAUN 
Minutu 15 

 

1. Introdusaun: Tempu rona kontu 
• Haruka estudante sira hili livru ida husi biblioteka klase nian. 

Se sira la konkorda karik, hili livru ne’ebé Ita prepara ona. 
• Hatudu livru nia kapa oin no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee

• Lee livru ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende sira-nia atensaun no livru nia istória. Se sira 
lakon atensaun karik, hato’o pergunta ruma kona-ba istória 
hodi dada fali sira-nia atensaun. 

 
Nota: Depende situasaun, bele orienta sira tuur iha biti iha li’ur iha 
ai-mahon hodi lee hamutuk, ne’e kapás liután. 

Minutu 10 

 

2. Atividade: Tempu biblioteka 
• Haruka sira hili livru ida no lee mesak ka ho maluk ida ho 

kalma. 
• Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian.  
• Se tempu to’o, hili estudante ida no tuur besik nia hodi rona 

nia lee uza imajen ka testu. Enkoraja no ajuda nia. 

Minutu 20 

 

3. Atividade: Hakerek kriativu  
• Haruka sira hasai lapizeira no loke kadernu ba hakerek 

kriativu. 
• Dehan:“Agora ida-idak sei hakerek kona-ba ita-nia 

esperiénsia hakiak animál. Bele konta husi esperiénsia rasik 
ka bele inventa tuir buat ne’ebé imi hatene ona.” 

• Haruka sira taka matan, no hato’o instrusaun sira hanesan 
tuirmai ne’e ho neineik no klaru: 
o “Iha uma, iha animál ka lae?” 
o “Animál saida-saida de’it?” 
o “Maus ka fuik?” 
o “Tansáó gosta animál ne’e? Ka tansá la gosta?” 
o “Hanoin adjetivu [liafuan-deskreve] hotu kona-ba animál 

sira-ne’e hodi uza atu halo hakerek ne’e sai interesante 
liután.” 

• Asegura katak sira livre atu espresa sira-nia hanoin rasik, 
ne’ebé Ita sei lakorrije. 

• La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiúskula no pontu ikus sira 

ka lae?” 
• Se estudante balu hakerek hotu antes sira seluk, husu sira 

lee sira-nia hakerek ba Ita. Bele mós haruka sira halo dezeñu 
hodi akompaña sira-nia hakerek. 

Minutu 5 

 

4. Konkluzaun: Fahe istória ba malu  
• Haruka pár sira fahe sira-nia istória ba maluk ida. 
• Lee hotu tiha, haruka ida-ida lori nia hakerek ba uma hodi 

hatudu ba inan-aman ka maun-alin sira. 

Dixiplina LiterasiaTetun Klase  3 
Bloku Rona no Ko’alia, Lee, no Hakerek NoLisaun  91 
Sub-bloku Dalan Korresaun Durasaun  Minutu 50 
Konteúdu Liafuan foun, tradusaun Períodu  II 
Rezultadu Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu, liuliu termu tékniku. 
• Pratika halo tradusaun entre Portugés no Tetun. 

Materiál Surat-tahan boot, markadór, Livru Dalen Tetun, kuadru, jís, 
kartás Banku Liafuan, no Disionáriu Eskolár Bilinge 

Preparasaun • Hakerek liafuan Portugés sira-ne’e iha kuadru: 
1.  machado 
2. dado  
3. zero 
4. vassoura

LISAUN 
Minutu 5 

 

1. Introdusaun: Halo animasaun 
• Haruka estudante sira hotu hamriik atu hananu hamutuk 

knananuk Todos os patinhos iha lian Portugés, no tuir kedas 
iha Tetun. 

• Bele hananu akompaña ho jestu sira tuir knananuk. Manorin 
hananu hatudu jestu sira hanesan ezemplu, hafoin hamutuk 
ho estudante sira.  

Portugés 
Todos os patinhos  

sabem bem nadar (x2) 
Cabeça para baixo 

rabinho para o ar (x2) 
 

Tetun 
Manu rade-oan 

Hatene nani bee (x2) 
Ulun ba bee okos 

Ikun ba bee leten (x2) 

Minutu 20 

 

2. Atividade: Banku Liafuan 

• Husu: 
o “Sé mak bele fó sai liafuan foun iha lian Tetun ne’ebé imi 

aprende ona iha semana kotuk?” 
o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

• Hili voluntáriu balu hatán. 
• Se sira temi liafuan karik, hakerek ho klaru no boot iha sorin 

karuk iha kuadru. 
• Hatudu ba termu ida no husu: 

o “Oinsá hatete liafuan ida-ne’e iha Portugés?” 
• Bainhira sira temi ho loloos, hakerek liafuan iha lia-Portugés. 

Haree soletra no asegura hakerek iha lian rua ho loloos: 
Tetun iha parte liman-karuk no Portugés iha parte liman-loos.   

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

Nota: Labele hakerek definisaun ba liafuan hirak-ne’e. Estudante 
sira sei rona definisaun no bele ko’alia kona-ba ida-ne’e, tanba 
iha-ne’e la’ós fó énfaze ba hakerek. 

• Halo prosesu hanesan iha leten ba liafuan foun ka termu 
tékniku ida-idak: 

 Lee no hadi’a soletra hamutuk iha lian rua. 
 Diskute bainhira ita uza termu ne’e no ninia definisaun.  
 Hakerek informasaun ba koluna ida-idak iha kartás 

Banku Liafuan. 
• Haruka sira lee liafuan Tetun ne’ebé sira identifika ona ba Ita. 
• Lee liafuan Portugés ba sira ho didi’ak no pronunsia [karrega 

asentu] ho loloos, no haruka sira repete tuir. Rona ho didi’ak 
se sira pronunsia ho loloos ka lae, no korrije, se presiza. 

• Se tempu to’o, haruka sira hakerek liafuan sira iha kadernu 
Ha’u-nia Disionáriu ihaparte kotuk. 
 

Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun. 
Haruka sira foti liman bainhira sira prontu ona atu nune’e Ita 
bele la’o hale’u no haree sira-nia fraze. 

• Enkoraja sira uza Disionáriu Eskolár Bilinge bainhira sira 
ladún komprende liafuan nia signifikadu. 

• Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 



148

Minutu 10 

 
 

4. Atividade: Halo tradusaun 
• Hatudu liafuan Portugés iha kuadru ba estudante sira. Fó-

hanoin ba sira katak sira aprende liafuan hirak-ne’e iha 
Literasia Portugés nia livru Português Meu iha períodu liubá. 

• Lee liafuan sira ho klaru no ho loloos BA estudante sira. 
• Haruka sira lee fali liafuan ida-idak HO Ita. 
• Haruka sira hakerek tuir liafuan sira Portugés nian iha sira-nia 

kadernu parte liman-karuk. 
• Fó instrusaun hirak-ne’e ba grupu ida-idak: 

o “Ko’alia ba malu hodi identifika liafuan Tetun ne’ebé iha 
signifikadu hanesan ho Portugés.” 

o “Bainhira imi identifika no konkorda ona ho liafuan 
Tetunida, imi ida-idak sei hakerek iha imi-nia kadernu.” 

o “Hili liafuan tradusaun ida hodi halo fraze ida. Se hakarak 
halo dezafiu liu, koko no haree se imi bele tau tan liafuan 
tradusaun balu iha fraze sira.” 

• Hatudu entre liafuan pár sira-ne’ebé kuaze hanesan no sira-
ne’ebé lahanesan duni ba estudante. Haruka sira fó liafuan 
rua hamutuk atu nune’e bele rona nia diferensa. 

Minutu 5 

 

5. Konkluzaun 
• Haruka voluntáriu balu fó sai liafuan Portugés sira iha kuadru 

ho liafuan Tetun ne’ebé hanesan ba klase tomak. 
• Hakerek liafuan Tetun ne’e iha kuadru bainhira sira fó sai.  
• Husu sira seluk atu korrije sala ruma, no asegura katak sira 

hakerek liafuan Portugés no Tetun ne’ebé loos ba sira-nia 
kadernu. 

 
Nota: Hirak-ne’e mak resposta ba tarefa ida-ne’e, liafuan sira 
Portugés nian ho tradusaun Tetun: 

1. machado – baliu 
2. dado – dadu 
3. zero– zeru 
4. vassoura – ai-saar 

Dixiplina LiterasiaTetun Klase  3 
Bloku Lee no Hakerek NoLisaun  92 
Sub-bloku Dalan Korresaun Durasaun  Minutu 50 
Konteúdu Liafuan singulár no plurál, sílaba Períodu  II 
Rezultadu Bele haree kódigu deskrisaun ida-ne’e iha Programa Literasia: 

LTT3.2.4 
Objetivu Estudante sira bele: 

• Hanoin-hetan nafatin liafuan singulár no plurál. 
• Lee liafuan no rona sílaba iha liafuan balu. 

Materiál Livru DalenTetun, kuadru, no jís 
Preparasaun Lee didi’ak atividade ohin nian iha Livru Dalen Tetun molok 

hala’o ho estudante sira. 

LISAUN 
Minutu 10 

 

1. Introdusaun 
• Dehan ba estudante sira: 

o “Iha lisaun ohin nian ita atu aprende kona-ba liafuan 
singulár no plurál.” 

• Haruka voluntáriu ida hakerek liafuan singulár no ida seluk 

mai hakerek plurál iha kuadru. 
• Koko hakerek liafuan ne’e, no korrije soletra, se presiza. 

Minutu 20 

 
 
 
 
 
 
 
 
 
 
 
 
 
 
 
 
 

2. Atividade: Liafuan singulár no plurál 
• Haruka sira loke Lisaun 39 iha Livru DalenTetun.  
• Lee ba sira: 
 

Se iha ema ida de’it, ka sasán ida de’it, ne’e ita bolu ‘singulár’. 

Se iha ema ka sasán ruma ne’ebé liu husi ida, ne’e ita bolu 
‘plurál’. 
 
Ezemplu mak ne’e: 

Singulár Plurál 

Iha lia-Tetun, ita uza liafuan ‘sira’ ba buat ruma ne’ebé plurál. 

Ezemplu:  ema sira, batar sira, modo sira, martelu sira. 
 

• Haruka sira loke sira-nia kadernu no halo atividade kona-ba 
singulár no plurál. 

 
ATIVIDADE 

Dezeñu sira iha kraik ne’e balu singulár, no dezeñu balu plurál. 
Hakerek númeru 1 to’o 9 ba imi-nia kadernu, depois hakerek 
saida mak iha dezeñu iha kraik ne’e ho uza ‘sira’ ho loloos.  

1.    2.   3.  

4.     5.  6.  

7.    8.  9.  
 

• Husu voluntáriu lee nia resposta ba klase, no louva nia tanba 
nia barani hato’o ninia resposta.  

• Korrije hamutuk resposta sira, se presiza. 

Xave ba Ezersísiu 
1. hudi sira                2. busa sira             3. batar 
4. ókulu                     5. tezoura sira        6. asu 
7. manu sira              8. ákua                    9. saburaka sira 

 
 

Minutu15 

 

3. Atividade: Rona no hakerek sílaba  
• Haruka sira haree Lisaun 40 iha Livru Dalen Tetun. 

ATIVIDADE - Fahe liafuan sira ba sílaba 

Lee liafuan ida-idak iha kraik ho pár ida. Lee ho neineik 
no ho lian maka’as atu nune’e imi rona momoos bainhira 
imi ko’alia. Bainhira imi konkorda kona-ba númeru sílaba 

sira iha liafuan ida-idak, imi ida-idak hakerek liafuan 
sira-ne’e ba imi-nia kadernu,hafoin fahe ba sílaba.   
 
Ezemplu mak ne’e: 

antigu    an tigu 
 
Halo tuir ezemplu iha leten hafoin fahe liafuan sira 
tuirmai ba sílaba no hakerek ba imi-nia kadernu: 

baratu 
babula 
paun 
makdadi 
pepinu 
aviaun 
rohan 

tubun 
 

• Bainhira sira hakerek hotu ona, haruka pár ida mai kuadru. 
• Haruka estudante ida hakerek liafuan ida tuir nia sílaba. 
• Haruka ida fali lee liafuan ne’e tuir nia sílaba, depois lee dala 

ida tan, nu’udar liafuan ida tomak. Ezemplu: 
o “Ba – ra –  tu. Baratu.” 

• Haruka klase tomak lee liafuan ne’e tuir nia sílaba, depois 
nu’udar liafuan tomak ida. 

• Halo ho maneira hanesan ba liafuan hotu.  

Minutu 5 

 

 

4. Konkluzaun: Kanta no fó Serbisu ba Uma 
• Haruka sira hotu hamriik, hodi kanta no sama rai tuir liafuan 

nia sílaba. Haree ezemplu liafuan rua iha kraik: 
“MAI  FA - LI   E     
FI - LA  FA - LI  E”.

• Haruka sira kanta no tebe rai tuir sílaba iha uma nu’udar 
Serbisu ba Uma. 

Dixiplina LiterasiaTetun Klase  3 
Bloku Lee no Hakerek NoLisaun  93 
Sub-bloku Dalan Komunikasaun Durasaun  Minutu 50 
Konteúdu Lee no hakerek resposta Períodu  II 
Rezultadu Bele haree kódigu deskrisaun hirak-ne’e iha Programa Literasia: 

LTT3.2.1 LTT3.3.1 
 

Objetivu Estudante sira bele: 
• Lee testu no hatán iha forma hakerek ba pergunta sira. 

Materiál Livru Lee Hakle’an Hanoin sira atu fahe ba estudante sira 
Preparasaun • Hakerek iha kuadru: 

Saida mak ó aprende husi istória ida-ne’e?

LISAUN 
Minutu 5 

 

1. Introdusaun 
• Fahe livru Lee Hakle’an Hanoin ba estudante sira, no haruka 

sira loke istória Luis Hetan Moras-Malária. 
• Husu: 

o “Sé mak autór?” 
o “Sé mak ilustradór?” 
o “Haree ninia títulu no imajen, imi hanoin istória ne’e kona-

ba saida? Tansá?” 
• Haruka sira hanoin rasik, ka bele hatán iha pár. 
• Kantaho sira: 

Loron ida-ne’e hahú hanesan ne’e 
Istória furak ida-ne’ebé ha’u atu lee 

 
Minutu 40 

 

2. Atividade: Tempulee ho hakerek resposta ba istória 
• Haruka sira lee istória ne’e ba malu iha pár, no ida-ida 

hakerek buat ne’ebé imi aprende husi livru ne’e. 
• Fó-hanoin ba sira hotu kona-bapasu sira-ne’ebé presiza tuir 

bainhira hala’o atividade ne’e: 
o “Se imi la hatene liafuan ruma iha livrune’e, labuat ida. 

Lee nafatin ka haree ba imajen atu tulun imi komprende 
buat ne’ebé autór hakarak hatete. Husu belun ka manorin 
atu tulun se imi lakomprende liafuan balu.” 

o “Bainhira lee hotu ona, hakerek pergunta husi kuadru ba 
imi-nia kadernu, no koko hatán ba pergunta ne’e. Labele   
fó resposta klaru no kompletu. Ezemplu: Husi livru ne’e 
ha’u aprende oinsá prevene moras malária, ka Ha’u 
aprende faktu balu husi lee livru ne’e. Buat ida tan 
ne’ebé ha’u aprende maka _____.” 

o “Koko atu hatán iha fraze kompletu no fó esplikasaun se 
bele. Tansá imi hanoin hanesan ne’e?” 

o “Esforsu an atu hakerek barak liután bainhira hatán 
pergunta ne’e. Imi tenke hakerek fraze 4 ka liu.” 

o “Hakerek resposta hotu ona, lee no haree fali imi-nia 
hakerek: se fraze iha sentidu ona, se uza letra maiúskula 
no pontu ikus ho loloos. Imi bele hadi’a fali buat ne’ebé imi 
haree seidauk klaru ka seidauk loos.” 

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkorda ka la konkorda?”  

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook. 

 
Nota: Se livru Lee Hakle’an Hanoin la iha karik, bele lee testu 
ne’e ba estudante sira, hafoin haruka sira responde 

 
Luis Hetan Moras-Malária 

Autór: Freya dos Santos no Latino Coimbra 
 
Luis gosta bá eskola. Nia la interese karik la’o dook ka se udan 
kona nia bainhira fila ba uma. Luis gosta empresta livru sira atu lori 
ba uma. Ninia alin-feto Maria gosta rona Luis lee istória ba nia. 
Ne’e di’ak hela tanba Luis gosta lee! 
 
Luis nia knua iha Besilau, parte ne’ebé bainhira iha tempu-udan, 
halo bee-nalihun. Bee-nalihun barak iha rai kria susuk barak. Luis 
nia família la iha moskiteiru, nune’e Luis no Maria sempre hetan 
tata husi susuk. 
 
Iha loron ne’e, Luis hanoin kona-ba livru ne’ebé iha ninia pasta 
laran. Nia hatene ona katak nia alin-feto gosta istória ne’ebé nia 
sei lee ba nia orsida kalan. Bainhira Luis la’o hela, nia sente 
kondisaun ladún di’ak. Ninia ulun, liman no ain moras. Nia sente 
isin-manas hela maibé sente mós malirin iha laran. 
 
Bainhira Luis to’o uma, nia amá haree nia no hatene ona katak nia 

moras. Bainhira nia amá kaer nia isin manas no haree nia isin 
nakdedar hanesan bee-doko, nia hanoin katak ninia oan hetan 
malária. 
 
Nia lori kedas Luis ba klínika. Doutór nota ona katak Luis hetan 
malária. Doutór fó reseita ai-moruk no esplikasaun oinsá atu hemu 
ai-moruk sira. Bainhira sira to’o uma, Luis nia avó haree katak nia 
isin-manas duni entaun nia avó mós nono ai-hanek dikin atu fó ba 
Luis hodi hatún isin-manas atu nune’e nia bele sente di’ak fali. 
Ai-moruk sira-ne’e lakleur halo Luis sente di’ak fali, maibé nia sei 
sente fraku hela. Tanba ne’e, nia seidauk bele lee istória ba nia 
alin. Maria foti livru husi Luis nia pasta. “Lalika laran-susar, Maun 
Luis. Maun la presiza lee mai ha’u orasida kalan. Ha’u mak sei lee 
fali ba maun!” 
 
No nia alin lee duni. Maria labele lee liafuan, maibé nia bele 
komprende ilas sira, entaun nia halo istória ida atu liga malu ho 
ilas sira. Nia istória ne’e halo Luis nia moras lakon kedas! 
Lakleur Luis rekupera husi malária no nia filafali  ba eskola. Nia lori 
nafatin livru ba uma maibé molok nia lee, nia haruka Maria ‘lee’ 
uluk ba nia. Dalaruma sira konkorda katak Maria nia istória di’ak liu 
fali istória ne’ebé hakerek loos iha livru! 

Minutu 5 

 

3. Konkluzaun 
• Husu: 

o “Saida mak imi gosta liuhosi istória ohin nian? Tansá?” 
• Husu voluntáriu mai oin atu lee ninia hakerek ba kolega sira. 

Dixiplina Literasia Tetun Klase 3 
Bloku Rona no Ko’alia, Lee, no Hakerek NoLisaun 94 
Sub-bloku Dalan Korresaun Durasaun Minutu50 
Konteúdu Uza‘hakarak’, ‘lakohi’, no ‘atu’ Períodu II 
Rezultadu Bele haree kódigu deskrisaun hirak-ne’e iha Programa Literasia: 

LTT 3.1.4 LTT 3.1.5 
Objetivu Estudante sira bele: 

• Uza liafuan ‘hakarak’, ‘lakohi’, no ‘atu’ iha fraze ho loloos.
• Hala’o jogu ‘Hakarak no lakohi’ ho loloos bá.

Materiál Livru Dalen Tetun, no livru Lee Hakle’an Hanoin 
Preparasaun Ba Atividade 3, pratika lee jogu ‘Hakarak no lakohi’ atu nune’e 

hala’o jogu ne’e ho loloos. 

LISAUN 
Minutu 5 1. Introdusaun 

• Haruka voluntáriu ida hamriik no konta fali istória Luis Hetan
Moras-Malária ba klase tuir buat ne’ebé nia hanoin-hetan. Nia
lalika lee istória ne’e, maibé konta de’it.

• Dehan: “Ohin ita atu hala’o atividade kona-ba liafuan sira
‘hakarak’, ‘lakohi’, no ‘atu’.”

Minutu 20 2. Atividade: ‘Hakarak’, ‘lakohi’, no ‘atu’ 
• Esplika katak sira sei hala’o atividade kona-ba liafuan sira

‘hakarak’, ‘lakohi’, no ‘atu’.
• Haruka sira loke Lisaun 41 iha Livru Dalen Tetun.
• Lee fraze ida-idak ba sira, no husu voluntáriu ka grupu ida 

atu hatán:

Hirak-ne’e mak regra atu uza liafuan ‘hakarak’, ‘lakohi’, no ‘atu’: 

1. Ita uza liafuan ‘hakarak’ atu hatete katak 
ita iha vontade atu halo buat ruma. 

Ezemplu: Ha’u hakarak tebebola. 

2. Ita uza liafuan ‘lakohi’ atu hatete katak 
ita la iha vontade atu halo buat ruma. 

Ezemplu: Ha’u lakohi tebebola. 

3. Ita uza liafuan ‘atu’ hodi hatete ita-nia 
intensaun ka planu atu halo buat ruma. 

Ezemplu: Ha’u atu tebebola. 

• Halo Atividade 1 hamutuk ho sira. Haruka voluntáriu hatán
pergunta ida, louva nia, depois korrije nia, se presiza.

• Halo ho maneira hanesan ba pergunta hotu.

Xave ba Ezersísiu 
1. Isidoro lakohi bá eskola.
(Resposta: Fraze kona-ba lakohi buat ruma.) 
2. Nia hakarak hela iha uma de’it hodi toba.

(R: Fraze kona-ba hakarak buat ruma.) 
3. Isidoro nia amá atu bá fanu nia.
(R: Fraze kona-ba intensaun halo buat ruma.) 
4. Isodoro nia amá lakohi nia falta eskola.
(R: Fraze kona-ba lakohi buat ruma.) 
5. Nia hakarak nia oan-mane hetan edukasaun

ne’ebé di’ak.

(R: Fraze kona-ba hakarak buat ruma.) 
6. Ami lakohi sosa fehuk-ropa.
(R: Fraze kona-ba lakohi buat ruma.) 
7. Ami hakarak sosa bola tebe nian.
(R: Fraze kona-ba hakarak buat ruma.) 
8. Ami atu husu amá fó osan mai ami hodi sosa bola

tebe nian.
(R: Fraze kona-ba intensaun halo buat ruma.) 

• Haruka sira halo Atividade 2:

ATIVIDADE 2 
Agora hakerek fraze tuir regra tolu ba imi-nia kadernu. 

Hakerek fraze ida ho liafuan ‘hakarak’, fraze ida ho liafuan 
‘lakohi’, no fraze ida ho liafuan ‘atu’. 

• Bainhira sira hakerek hotu ona, haruka voluntáriu ida lee nia
fraze ba klase. Louva nia tanba nia barani lee ba klase.

Minutu20 3. Atividade: Jogu ‘Hakarak ka lakohi’ 
• Dehan:

o “Agora ita halimar jogu ida kona-ba hakarak no lakohi.”
o “Ha’u sei temi buat ida, no imi tenke si’ik to’ok: buat ne’e

ha’u hakarak ka lakohi?”
• Haruka sira hotu hamriik, no dehan:

o “Bainhira ha’u temi fraze ida, se imi hanoin katak ha’u 
hakarak buat ne’e, hi’it liman rua ba leten. Se imi hanoin 
katak ha’u lakohi, labele hi’it imi-nia liman.” 

• Temi ezemplu: “Manán prémiu bisikleta” 
• Haruka sira hi’it liman se sira hanoin Ita hakarak manán 

prémiu bisikleta, ka labele hi’it liman se sira hanoin Ita lakohi 
manán prémiu bisikleta. 

• Dehan: 
o “Ha’u lakohi manán prémiu bisikleta! Imi ne’ebé la hi’it 

liman mak manán!” 
• Halo tan, maibé dehan buat seluk (ezemplu: bá uma, hemu 

bee, kanta, dansa, nst.) 
• Halo ho maneira ne’ebé halo estudante sira kontente. Ida-

ne’e jogu de’it, se sira si’ik laloos, laiha problema ida. 
 
Nota: Iha variasaun ba jogu ne’e. Manorin bele hili atu uza 
variasaun ne’e ka la uza, ne’e konforme manorin nia hakarak. 

 Husu voluntáriu atu hamriik iha oin no temi buat ruma 
ne’ebé voluntáriu hakarak ka lakohi. 

 Fahe batar-musan ka koto-musan ba sira ne’ebé si’ik 
ho loos, depois bainhira hotu ona, haree sé mak hetan 
batar-musan barak liu. 

 Haruka sira hotu hamriik, depois sira tenke tuur se sira 
si’ik sala. 

 
Minutu 5 

 

 

4. Konkluzaun no Serbisu ba Uma 
• Husu sira saida mak sira gosta liu husi lisaun ohin nian. 
• Haruka sira hakerek fraze rua kona-ba saida mak sira 

‘hakarak’ no saida mak sira ‘lakohi’ nu’udar Serbisu ba Uma. 
• Fó-hatene katak sira bele husu ba família atu tulun kria fraze 

hirak-ne’e.

Dixiplina LiterasiaTetun Klase  3 
Bloku Rona no Ko’alia, Lee, no Hakerek NoLisaun  95 
Sub-bloku Dalan Komunikasaun Durasaun  Minutu 50 
Konteúdu Tempu lee hamutuk, tempu biblioteka, 

hakerek kriativu 
Períodu  II 

Rezultadu Bele haree kódigu deskrisaun hirak-ne’e iha Programa Literasia: 
LTT3.2.1       LTT3.3.1 

 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian 
Preparasaun • Hili livru ho istória ne’ebé interesante ba estudante hotu, no 

pratika lee momoos no ho emosaun. 
• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru:  

Hakerek karta ida ba família ka belun ida. 

LISAUN 
Minutu 15 

 

1. Introdusaun: Tempu rona kontu 
• Fó-hanoin sira kona-ba Serbisu ba Uma ne’ebé fó ona kona-

ba hakerek fraze rua uza ‘hakarak’ no ‘lakohi’. Esplika katak 
ita atu haree Serbisu ba Uma iha lisaun nia rohan. 

• Haruka sira hili livru ida husi biblioteka klase nian. Se sira la 
konkorda karik, Ita bele hili livru ne’ebé prepara ona. 

• Hatudu livru nia kapa oin, no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee

• Lee ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

 
Nota: Depende situasaun, bele orienta sira tuur iha biti iha li’ur iha 
ai-mahon hodi lee hamutuk ne’e kapás liután. 

Minutu 10 

 

2. Atividade: Tempu biblioteka 
• Haruka sira hili livru ida no lee mesak ka ho maluk ida. 
• Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian.  
• Se tempu to’o, hili estudante ida no tuur besik nia hodi rona 

nia lee uza imajen ka testu. Enkoraja no ajuda nia. 

Minutu 20 

 

3. Atividade: Hakerek kriativu  
• Haruka sira hasai lapizeira no loke kadernu ba hakerek 

kriativu. 
• Dehan: “Agora ida-idak sei hakerek karta ida ba família ka 

belun ida. Lisaun ne’e, imi sei hakerek ezbosu karta ida. Iha 
lisaun tuirmai, imi sei halo fali revizaun ba karta ne’e, hafoin 
hakerek ona karta finál ne’ebé lahó sala ona. Imi-nia karta 
labele liu tahan ida.” 

• Haruka sira taka matan no hato’o instrusaun sira hanesan 
tuirmai ne’e ho neineik no klaru: 
o “Imi atu hakerek ba sé?” 
o “Imi atu hakerek kona-ba saida? Atu ema hatene saida 

mak imi halo hela? Kona-ba aprendizajen iha eskola? Imi 
halo ona buat interesante ruma?”  

o “Dalaruma imi hakarak atu hato’o pergunta ruma ba ema  
imi hakerek bá.” 

o “Bainhira imi prontu, bele loke matan no hahú hakerek.” 
• Asegura katak sira livre atu espresa sira-nia hanoin rasik, 

ne’ebé Ita sei lakorrije. 
• La’o hale’u hodi tulun, se presiza.  
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok holiafuan sira hotu. Bele 
husu sira no enkoraja sira husu ba sira-niaan: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiúskula no pontu ikus sira 

ka lae?” 
• Se sira balu hotu antes sira seluk, husu sira lee sira-nia 

hakerek ba Ita ka halo dezeñu hodi akompaña ninia hakerek. 
 

Minutu 5 

 

4. Konkluzaun: Haree Serbisu ba Uma  
• Haruka sira ida-idak tau nia Serbisu ba Uma iha meza leten. 
• La’o ba meza ida-idak hodi haree sira-nia serbisu kona-ba 

hakerek fraze 2 ho liafuan Hakarak no Lakohi. 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  96 
Sub-bloku Dalan Korresaun Durasaun  Minutu 50 
Konteúdu Liafuan foun, Korreiu Amizade Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.1.4         LTT3.1.5 
 

Objetivu Estudante sira bele: 
• Aumenta liután sira-nia vokabuláriu, liuliu termu tékniku. 
• Pratika hakerek surat ba kolega ida. 

Materiál Surat-tahan boot, markadór, Livru Dalen Tetun, kuadru, jís, 
kartás Banku Liafuan, Disionáriu Eskolár Bilinge (se iha), surat-
tahan mutin, envelope tuir númeru estudante hodi tau sira-nia 
naran, kartolina Korreiu Amizade, no kaixa 

Preparasaun  • Asegura katak kartolina Korreiu Amizade prontu iha 
envelope ho estudante ida-idak nia naran no mós surat-
tahan mutin atu estudante sira hakerek buat ruma ba sira-
nia belun. 

• Hakerek iha surat-tahan ki’ik sira estudante ida-idak nia 
naran atu kada estudante bele foti naran ida seluk nian. 

LISAUN 
Minutu 5 

 

1. Introdusaun: Halo animasaun 
• Haruka estudante hotu hamriik atu hananu no halo jestu 

hamutuk ba knananuk Letra A B C. 
• Husu: “Sé mak hatene hananu knananuk ne’e?” 
• Fó ezemplu oinsá hananu no akompaña ho jestu sira. 
• Hananu no halo jestu hamutuk ho sira: 

Ha’u gosta, gosta A A A 
Ha’u gosta, gosta B B B 

Ha’u gosta, gosta C  C  C 
Letra A  B  C 

 
Minutu 15 

 

2. Atividade: Banku Liafuan 
• Husu: 

o “Sé mak bele fó sai liafuan foun iha lian Tetun ne’ebé imi 
aprende ona iha semana kotuk?” 

o “Tópiku ka tema saida mak hetan iha dixiplina sira seluk?” 
o “Liafuan foun saida mak hetan iha dixiplina sira?” 

• Hili voluntáriu balu hatán. 
• Se sira temi liafuan karik, hakerek ho klaru no boot iha sorin 

karuk iha kuadru. 



162

• Hatudu ba termu ida no husu: 
o “Oinsá hatete liafuan ida-ne’e iha Portugés?” 

• Bainhira sira temi ho loloos, hakerek liafuan iha lia-portugés. 
Haree soletra no asegura hakerek iha lian rua ho loloos: 
Tetun iha parte liman-karuk no Portugés iha parte liman-loos.   

• Husu: 
o “Saida mak imi hatene kona-ba liafuan ne’e?” 
o “Liafuan ne’e nia signifikadu saida?” 

Nota: Labele hakerek definisaun ba liafuan hirak-ne’e. Estudante 
sira sei rona definisaun no bele ko’alia kona-ba ida-ne’e, tanba 
iha-ne’e la’ós fó énfaze ba hakerek. 

• Halo prosesu hanesan iha leten ba liafuan foun ka termu 
tékniku ida-idak: 

 Lee no hadi’a soletra hamutuk iha lian rua. 
 Diskute bainhira ita uza termu ne’e no ninia definisaun. 
 Hakerek informasaun ba koluna ida-idak iha kartás 

Banku Liafuan. 
• Haruka sira lee liafuan Tetun ne’ebé sira identifika ona ba Ita. 
• Lee liafuan Portugés ba sira ho didi’ak no pronunsia [karrega 

asentu] ho loloos, no haruka sira repete tuir. Rona ho didi’ak 
se sira pronunsia ho loloos ka lae, no korrije, se presiza. 

• Se tempu to’o, haruka sira hakerek liafuan sira iha kadernu 
Ha’u-nia Disionáriu iha parte kotuk, tanba sei iha atividade 
seluk atu organiza liafuan sira. 

 
Minutu 10 

 

3. Atividade: Uza termu tékniku sira 
• Haruka estudante ida-idak hili liafuan ida-ne’ebé foin 

identifika, no hakerek fraze simples iha Portugés uza liafuan 
ne’e. Se sente susar halo iha Portugés, bele halo iha Tetun.  

• Haruka sira foti liman bainhira sira prontu ona, atu nune’e Ita 
bele la’o hale’u no haree sira-nia fraze. 

• Enkoraja sira uza Disionáriu Eskolár Bilinge bainhira sira 
ladún komprende liafuan nia signifikadu. 

• Bainhira sira hetan fraze ne’ebé di’ak, haruka sira dezeña 
imajen ida atu hatudu signifikadu husi termu ka fraze ne’e. 

 
Minutu15 

 

4. Atividade: Korreiu Amizade 
• Dehan: 

o “Agora ita kontinua halo atividade ida-ne’ebé sei la korrije.” 
o “Atividade ne’e ita halo ona iha semana balu liubá no 

haree oinsá ita bele halo komunikasaun di’ak ba malu, 
enkoraja malu, no hametin amizade iha klase laran. Agora, 
ida-idak sei hili fali belun seluk ida nia naran, hafoin 

hakerek karta ba nia. Imi bele hakerek konforme imi-nia 
hakarak, maibé tenke pozitivu duni. Bele hakerek saida 
mak ó gosta kona-ba nia, bele hato’o istória, ka bele 
hato’o pergunta.” 

• Fahe surat-tahan mutin ba estudante ida-idak. 
• Haruka ida-ida hili naran ida husi kaixa ne’ebé tau ona naran 

estudante ida-idak (haree iha Preparasaun). Se hili ninian 
rasik, haruka nia tau fali surat-tahan iha kaixa no hili ida tan. 

• Fó tempu ba sira atu hakerek surat simples ida, hafoin lori ba 
tau iha envelope ba belun ida. 

• Asegura sira hotu hetan belun ida. 
 

Minutu 5 

 

5. Konkluzaun 
• Haruka estudante ida-idak bá haree sira-nia naran iha 

envelope Korreiu Amizade nian atu foti karta ne’ebé sira-nia 
belun hakerek ba nia. 

• Asegura sira hotu hetan ona karta ida husi sira-nia belun. 

Dixiplina Literasia Tetun Klase  3 
Bloku Lee no Hakerek No Lisaun  97 
Sub-bloku Dalan Korresaun Durasaun  Minutu 50 
Konteúdu Revizaun: Fraze, fraze oin-4, orden 

alfabétika 
Períodu  II 

Rezultadu  Bele haree kódigu deskrisaun ida-ne’e iha Programa Literasia: 
LTT3.2.4 

Objetivu Estudante sira bele: 
• Identifika fraze ne’ebé lakompletu, no halo kompletu fali. 
• Identifika fraze oin-4. 
• Tau liafuan ne’ebé besik hanesan tuir orden alfabétika. 

Materiál Bola, botir, ka buat seluk atu soe ba malu, surat-tahan mutin, 
kateri, no Livru Dalen Tetun 

Preparasaun  – 

LISAUN 
Minutu 5 

 

1. Introdusaun 
• Haruka estudante sira hanoin tópiku gramátika ne’ebé sira 

aprende iha Literasia Tetun períodu ne’e. 
• Louva sira se sira bele hatán. 
• Hatete sira katak ohin sei revee tópiku gramátika balu no 

revee mós orden alfabétika. 
Minutu 10 

 

2. Atividade: Jogu ‘Revee fraze’ 
• Haruka sira hamriik halo sírkulu hale’u iha klase laran.  
• Dehan: 

o “Agora ita halimar jogu ida ho bola. Ha’u atu soe bola ne’e 
ba ema ida, no temi fraze ne’ebé seidauk kompletu.” 

• Dehan: 
o “Sé mak simu bola ne’e tenke kompleta fraze ne’e.” 

• Soe bola ba estudante ida, no dehan: “Ha’u” 
• Haruka nia kompleta fraze ne’e, ezemplu: “Ha’u halimar.” 
• Halo ho maneira hanesan ba estudante seluk. 
• Bainhira sira toman halo ona, haruka voluntáriu ida troka Ita 

iha sírkulu nia laran atu soe bola no temi fraze ne’ebé seidauk 
kompletu ba ninia maluk sira. 

• Halo hanesan ne’e to’o estudante hotu hetan oportunidade 
atu kompleta fraze ida. 

Minutu 10 

 

3. Atividade: Revee fraze oin-4 
• Dehan:“Agora mai ita revee fraze oin-4.” 
• Haruka sira serbisu iha grupu atu hanoin pergunta balu atu 

husu ba grupu seluk kona-ba fraze oin-4. 
• Fó minutu balu ba sira hala’o atividade ida-ne’e. Hale’u klase 

no ajuda sira, se presiza. (Ezemplu pergunta mak: “Pontu 
ikus tau hamutuk ho fraze saida?”, “Ita uza fraze saida 
bainhira ita hakarak husu buat ruma?”, nst.) 

• Hafoin minutu balutan, haruka sira hato’o sira-nia pergunta ba
grupu sira seluk, no haruka grupu sira seluk hatán.

Minutu 20 4. Atividade: Revee orden alfabétika 
• Dehan: “Agora mai ita halo fali orden alfabétika.”
• Haruka sira loke Livru Dalen Tetun ba Lisaun 42.
• Haruka sira serbisu iha pár halo atividade ne’e.
• Fahe surat-tahan no kateri ba sira.
• Dehan:

o “Imi tenke hakerek liafuan husi Livru Dalen Tetun ba surat-
tahan ida, depois tesi liafuan ida-idak, hafoin tau liafuan
sira-ne’e tuir orden alfabétika iha imi-nia meza.”

• Ezemplu: Liafuan ‘haas’ no ‘haat’, loos liu ida-ne’ebé mak
tenke uluk?

habai hadau haburas 

hakfodak hasan halimar 

haree haas hafahe 

hakilar hamate hateke 

hadak halai hanoin 

hatene hahalok haat 

• Bainhira sira hotu ona, korrije atividade hamutuk ho sira.
Xave ba Ezers²siu 

1. haas
2. haat
3. habai
4. haburas
5. hadak
6. hadau

7. hafahe
8. hahalok
9. hakfodak
10. hakilar
11. halai
12. halimar

13. hamate
14. hanoin
15. haree
16. hasan
17. hateke
18. hatene

 

Minutu 5 5. Konkluzaun: Forma tuir naran nia orden alfabétika 
• Bolu grupu ida mai hamriik iha oin hodi forma tuir orden

alfabétika ba sira-nia naran.
• Louva sira se sira konsege forma tuir duni orden alfabétika.

Dixiplina Literasia Tetun Klase  3 
Bloku Lee no Hakerek No Lisaun  98 
Sub-bloku Dalan Komunikasaun Durasaun  Minutu 50 
Konteúdu Lee no hakerek resposta Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTT3.2.1 LTT3.3.1 
 

Objetivu Estudante sira bele: 
• Lee testu no hatán iha forma hakerek ba pergunta sira. 

Materiál Livru Lee Hakle’an Hanoin atu fahe ba estudante sira, kuadru, 
no jís 

Preparasaun  • Hakerek iha kuadru: 
Saida mak istória nia mensajen kona-ba lixu? 

LISAUN 
Minutu 5 

 

1. Introdusaun 
• Fahe livru Lee Hakle’an Hanoin ba estudante sira, no haruka 

sira loke ba istória Ahi-suar estraga ita. 
• Husu: 

o “Sé mak autór?” 
o “Sé mak ilustradór?” 
o “Haree ninia títulu, imi hanoin istória ne’e kona-ba saida? 

Tansá?” 
• Haruka sira hanoin rasik, ka bele hatán iha pár. 
• Kanta ho sira: 

Loron ida-ne’e hahú hanesan ne’e 
Istória furak ida-ne’ebé ha’u atu lee 

 
Minutu 40 

 

2. Atividade: Tempu lee ho hakerek resposta ba istória 
• Haruka sira lee istória ne’e ba malu iha pár, no hafoin ida-ida 

sei hakerek resposta ba pergunta iha kuadru ba imi-nia 
kadernu. 

• Fó-hanoin ba sira hotu kona-ba pasu sira-ne’ebé presiza tuir 
bainhira hala’o atividade ne’e: 
o “Se imi la hatene liafuan ruma iha livru ne’e, la buat ida. 

Lee nafatin, ka haree ba imajen atu tulun imi komprende 
buat ne’ebé autór hakarak hatete. Husu belun ka manorin 
atu tulun se imi la komprende liafuan balu.” 

o “Bainhira lee hotu ona, hakerek pergunta husi kuadru ba 
imi-nia kadernu no koko hatán ba pergunta ne’e. Labele 
haluha atu fó resposta klaru no kompletu. Ezemplu: Ha’u 
hanoin mensajen husi istória ne’e mak_______,ka Istória 

nia mensajen kona-ba lixu______.” 
o “Koko atu hatán ho fraze kompletu no fó esplikasaun se 

bele. Tansá imi hanoin hanesan ne’e?” 
o “Hakerek resposta hotu ona, lee no haree fali imi-nia 

hakerek, se fraze iha sentidu ona, se uza letra maiúskula 
no pontu ikus ho loloos. Imi bele hadi’a fali buat ne’ebé imi 
haree seidauk klaru ka seidauk loos.” 

o “Bainhira imi haree hotu ona, troka hakerek ba malu iha 
pár. Haree karik resposta sira hanesan ka lahanesan? Ó 
konkorda ho resposta ne’ebé ó-nia belun hakerek? Tansá 
konkorda ka la konkorda?” 

• Enkoraja sira atu husu malu no mós husu manorin atu tulun 
ho soletra bainhira sira hakerek sira-nia resposta. 

• La’o hale’u hodi observa sira-nia lee no hakerek hodi ajuda 
sira, se presiza. 

• Se sira balu hotu sedu, bele haruka sira buka fali livru seluk 
husi biblioteka klase nian hodi lee ho nonook. 

 
Nota: Se livru Lee Hakle’an Hanoin la iha karik, bele lee testu ne’e 
ba estudante sira, hafoin haruka sira responde. 
 

Ahi-suar estraga ita 
(Autór:Curt Gabrielson ho Ekipa Siénsia Naturál) 

 
Noi ne’e mak enfermeira ne’ebé foin hotu nia estudu. Nia loroloron 
la’o ba servisu iha aldeia ida nia klínika. Nia serbisu ida mak atu 
habelar informasaun kona-ba prevensaun lixu iha komunidade. 
Loron ida, bainhira la’o ba servisu iha klínika, Noi horon buat ida 
dois loos. Nia buka saida de’it mak halo iis dois hanesan ne’e.  
Noi haree iha família ida haloot lixu barak no sunu daudaun. Noi 
enfermeira deside bá ko’alia ho família ne’ebé sunu hela fo’er. Noi 
ko’alia ho ema ne’ebé sunu fo’er, “Kolega sira, di’ak liu, bainhira 
iha lixu barak, ita buka atu labele sunu.” 
 
Señór ne’e hirus uitoan. “Ami iha-ne’e halo limpeza. Se ami labele 
sunu, oinsá ami bele hamoos ami-nia fo’er?” 
 
Noi dehan, “Di’ak liu mak ita hakoi de’it. Tanba se ita sunu, nia 
suar ladi’ak ba ita-nia saúde. Lori ai-suak no kanuru boot mai.” Noi 
enfermeira ke’e rai-kuak no esplika, “Iha lixu oin-rua, naturál no 
lanaturál. Lixu naturál bele fó benefísiu ba ita. Bainhira hakoi, bele 
sai fali rai-metan ne’ebé bokur liu!” 

“Lixu lanaturál mak estraga rai, nune’e tenke hakoi hotu hamutuk.” 
Señór husu, ”Entaun, labele sunu buat ida?” Noi hatán, “Loos duni, 
di’ak liu mak hakoi de’it. Suar sempre estraga ita.” Sira na’in-rua 
ho komunidade sira hakoi ona lixu naturál iha fatin kompostu, 
besik jardín. Aban-bainrua bele tau fali iha jardín. Sira hakoi lixu 
lanaturál iha kuak boot. 
 
Noi dehan ba sira, “Bainhira dada iis husi suar, sei estraga ita-nia 
aten-book. Iha ospitál doutór sira dehan ona katak moras iis-boot 
mai husi ahi-suar no rai-rahun. Ne’e-duni, bainhira ita sunu fo’er, 
nia suar sei estraga ita.” 
 
Alin ida halimar ho karreta-oan ne’ebé halo husi lixu. “Ha’u gosta 
liu mak uza lixu halo brinkedu! Ne’e foin jeitu!” 

Minutu 5 

 

3. Konkluzaun 
• Husu: 

o “Saida mak imi gosta liu husi istória ohin nian? Tansá?” 
• Husu voluntáriu mai oin atu lee ninia hakerek ba kolega sira. 

Dixiplina Literasia Tetun Klase 3 
Bloku Rona no Ko’alia, Lee, no Hakerek NoLisaun 99 
Sub-bloku Dalan Korresaun Durasaun Minutu 50 
Konteúdu Avaliasaun formativa formál ba lee no 

hakerek 
Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTT 3.1.4 LTT 3.1.5 

Objetivu Estudante sira bele: 
• Halo avaliasaun formativa formál ba lee no responde ba

testu, no hakerek.
Materiál Kadernu avaliasaun, kuadru, jís, no livru Lee Hakle'an Hanoin 
Preparasaun  Ba avaliasaun lee no responde, hakerek testu ne’ebé presiza 

atu korrije no mós pergunta sira iha kuadru ne’e: 
Haree didi’ak tabela avaliasaun formativa formál molok halo 
avaliasaun.  
Avaliasaun: 

1. Favór halo sumáriu ba testu ida-ne’e.
Saida mak pontu prinsipál sira? Saida mak hakerek-
na’in hakarak hanorin kona-ba testu ida-ne’e?

2. Halo gráfiku siklu moris babebar nian no esplika
gráfiku ida-ne’e iha kraik.

LISAUN 
Minutu 5 1. Introdusaun 

o Dehan ba estudante sira:
o “Ohin ita halo ezame ki’ik ida hodi bele avalia imi ida-idak

nia progresu.”
o “Avaliasaun ne’e importante atu ha’u, nu’udár imi-nia

manorin, bele hatene saida mak imi hatene ona no saida
mak sei difisil ba imi, atu nune’e bele prenxe grella
avaliasaun atu hatama ba kaderneta.”

o “Tanba ohin atu haree ida-idak nia progresu, atividade
ohin nian sei halo mesamesak no labele husu ka ajuda
malu.”

o “Halo ho fiar-an no koko uza buat hotu ne’ebé imi aprende
durante períodu ida-ne’e.”

o “Ita hahú ho teste ki’ik kona-ba hakerek ho pontuasaun.”
• Fó kadernu avaliasaun (ne’ebé uza ba Matemátika) ba

estudante ida-idak.

Minutu 20 2. Atividade: Avaliasaun formativa formál ba lee 

• Dehan:
o “Agora imi sei lee fali testu Siklu Moris Babebar nian

ne’ebé ita lee hamutuk ona iha períodu ida-ne’e. Imi-nia
teste agora hanesan ne’e.”

o “Lee mesak testu ne’e. Halo sumáriu ba testu ne’e.
Pergunta sira iha kuadru bele tulun imi atu halo sumáriu
ne’e.”

o “Agora imi ida-idak tenke hakerek ba imi-nia Kadernu
Avaliasaun kona-ba oinsá halo sumáriu ba testu ne’e no
uza pontuasaun ne’ebé loos.”

o “Bainhira remata ona, favór loke pájina mamuk tuirmai no
tau liman iha imi-nia meza leten. Atu nune’e, ha’u bele
hatene katak imi remata ona.”

• Fó tempu ba ida-idak halo rasik iha ninia Kadernu Avaliasaun.
• La’o hale’u hodi asegura sira halo rasik duni. Enkoraja sira,

maibé labele fó resposta

Minutu 20 3. Atividade: Avaliasaun formativa formál ba hakerek 
• Dehan ba estudante sira katak agora sira atu halo fali

avaliasaun ba hakerek.”
o “Dahuluk, halo gráfiku siklu moris babebar nian iha imi-nia

kadernu no esplika ninia signifikadu iha ninia okos.”
o “Daruak, revee buat hotu ne’ebé imi halo ona hodi korrije

sala sira, se iha.”
• Haruka sira loke livru Lee Hakle’an Hanoin ba istória Siklu

Moris Babebar nian no hahú halo pontu 2 ne’e.
• La’o hale’u hodi haree katak sira halo serbisu mesak no

enkoraja nafatin sira atu fiar an.
• Haruka sira haree didi’ak pontuasaun sira molok entrega ba

manorin. (Ezemplu atu haree mak: pontu ikus, letra
maiúskula, tadak-hakfodak, tadak mahusuk, vírgula.)

Minutu 5 4. Konkluzaun: Rekolla sira-nia kadernu avaliasaun nian 
• La’o hale’u no rekolla kadernu avaliasaun sira bainhira

estudante sira tula ona liman ba meza leten. Anota rezultadu
iha grella avaliasaun valór husi avaliasaun nian.

Pontu Avaliasaun 
Iha tempu seluk, lee sira-nia hakerek ida-idak no anota iha grella 
avaliasaun 

Avaliasaun Lee 

Lee (parte B iha grella avaliasaun): 
 Halo sumáriu ba testu ida. (másimu pontu 10) 

• Hodi deside valór avaliasaun formativa formál ba lee, uza 
kritériu ne’e:

 Se uza liafuan rasik iha testu hodi halo sumáriu ba 
personajen no fatin, fó pontu 6. 

 Se inklui mós pontu prinsipál husi testu ne’e hanesan hun, 
klaran, no rohan, fó pontu 8. 

 Se sumáriu ne’e klaru no interesante duni, fó pontu 10. 

Tabela iha kraik ne’e atu ajuda manorin: 

Kritériu fó valór ba Avaliasaun Lee 

Hili valór ne’ebé di’ak liu hotu ba estudante nia serbisu. 
Valór  (Másimu 10) 

6 8 10 
Se uza liafuan rasik 
iha testu hodi halo 
sumáriu ba 
personajen no fatin. 

Se inklui mós pontu 
prinsipál husi testu 
ne’e hanesan hun, 
klaran, no rohan. 

Sumáriu ne’e 
klaru no 
interesante duni. 

Hakerek Valor iha Grella Avaliasaun parte Lee 

Avaliasaun Hakerek 

Hakerek (parte C iha grella avaliasaun): 
 Halo gráfiku no esplikasaun ba Siklu Moris Babebar nian 

(másimu pontu 10) 
• Hodi deside valór avaliasaun formativa formál ba hakerek, uza 

kritériu ne’e:
 Se gráfiku ne’e hato’o informasaun ladun klaru, fó pontu 

6 
 Se gráfiku ne’e hato’o informasaun maibé la kompletu, 

fó pontu 8. 
 Se gráfiku ne’e hato’o informasaun klaru no kompletu 

loos, fó pontu 10 

Kritériu fó valór ba Avaliasaun Hakerek 
 
Hili valór ne’ebé di’ak liu hotu ba estudante nia serbisu.  

Valór (Másimu 10) 
5 7 10 

Se gráfiku ne’e 
hato’o 
informasaun 
ladun klaru. 

Se gráfiku ne’e 
hato’o informasaun 
maibé la kompletu. 

Se gráfiku ne’e 
hato’o informasaun 
klaru no kompletu 
loos. 

 
Hakerek Valor iha Grella Avaliasaun parte Hakerek 

Dixiplina Literasia Tetun Klase  3 
Bloku Rona no Ko’alia, Lee, no Hakerek No Lisaun  100 
Sub-bloku Dalan Komunikasaun Durasaun  Minutu 50 
Konteúdu Tempu lee hamutuk, tempu biblioteka, 

hakerek kriativu 
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTT3.2.1       LTT3.3.1 

 

Objetivu Estudante sira bele: 
• Dezenvolve lee hodi gosta no hasa’e kapasidade lee nian. 
• Espresa hanoin no sentimentu iha surat-tahan. 

Materiál Livru Klase 3 ba biblioteka klase nian, kuadru, no jís 
Preparasaun  • Hili livru ho istória ne’ebé interesante ba estudante hotu, no 

pratika lee momoos no ho emosaun. 
• Haree katak biblioteka sala nian prontu ba tempu biblioteka. 
• Hakerek tópiku hakerek kriativu nian iha kuadru: 

Hakerek karta ida ba família ka belun ida. 
Nota: Tópiku ne’e kontinuasaun husi lisaun hakerek 
kriativu semana kotuk nian.  

LISAUN 
Minutu 15 

 

1. Introdusaun: Tempu rona istória 
• Haruka estudante sira hili livru ida husi biblioteka klase nian. 

Se sira la konkorda karik, Ita bele hili livru ne’ebé prepara 
ona. 

• Hatudu livru nia kapa oin no lee títulu ba sira. 
• Husu: 

o “Oinsá imi-nia hanoin kona-ba livru ida-ne’e? Tansá?” 
o “Saida mak halo imi gosta?” 
o “Imi hanoin livru ne’e kona-ba saida? Ezemplu: Livru 

istória? Livru kómiku? Livru poezia? Livru ne’ebé fó 
informasaun? Ka livru ne’ebé fó instrusaun?” 

• Kanta ho sira: 
Loron ida-ne’e hahú hanesan ne’e 
Istória furak ida-ne’ebé ha’u atu lee

• Lee ba sira ho lian maka’as no ho emosaun tanba Ita sai 
modelu lee ba sira. Bele lee ho lailais uitoan ka bele mós 
neineik, depende estudante sira-nia atensaun no livru nia 
istória. Se sira lakon atensaun karik, hato’o pergunta ruma 
kona-ba istória hodi dada fali sira-nia atensaun. 

 
Nota: Depende situasaun, bele orienta sira tuur iha biti iha li’ur iha 
ai-mahon hodi lee hamutuk, ne’e kapás liután. 

Minutu 10 

 

2. Atividade: Tempu biblioteka 
• Haruka sira hili livru ida no lee mesak ka ho maluk ida ho 

kalma. 
• Hakbesik ba sira ida-idak atu haree, orienta, no fó apoiu ba 

sira-nia lee durante tempu lee nian.  
• Se tempu to’o, hili estudante ida no tuur besik nia hodi rona 

nia lee uza imajen ka testu. Enkoraja no ajuda nia. 

Minutu 20 

 

3. Atividade: Hakerek kriativu  
• Haruka sira hasai lapizeira no loke kadernu ba hakerek 

kriativu. 
• Husu: 

o “Saida mak ita halo ona iha ita-nia lisaun hakerek kriativu 
iha semana kotuk?” 

o “Sé mak bele lee saida mak hakerek iha kuadru?” 
• Dehan:  

o “Iha semana kotuk, ita halo ona ezbosu karta ida ba 
família ka belun ida. Iha lisaun ohin nian atu haree fali 
saida mak presiza hadi’a ka aumenta no sei hakerek fali, 
maibé tenke hakerek loos ona ne’ebé lahó sala ida.” 

• Haruka sira foti liman se sira-nia karta halo revizaun ona no 
prontu ba hakerek halo di’ak ona. 

• Se sira sei presiza halo revizaun, entaun fó tempu uitoan ba 
sira molok hakerek halo di’ak no kapás. 

• Dehan:  
o “Ida-ne’e mak karta ne’ebé hakerek di’ak no loos ona, 

nune’e asegura imi-nia hakerek klaru no moos. Asegura 
mós soletra, gramátika, no pontuasaun sira ho loloos.” 

o “Bainhira imi prontu, bele hatete ka foti liman no hahú 
hakerek.” 

• Asegura katak sira livre atu espresa sira-nia hanoin rasik, 
ne’ebé Ita sei lakorrije. 

• La’o hale’u hodi tulun, se presiza. 
• Bainhira sira hakerek hotu ona, haruka sira lee fali sira-nia 

hakerek atu haree se sira haksolok ho liafuan sira hotu. Bele 
husu sira no enkoraja sira husu ba sira-nia an: 
o “Ha’u-nia ideia sira klaru ona ka seidauk?” 
o “Ema seluk sei komprende ka lae?” 
o “Ha’u hakarak muda buat ruma ka lae?” 
o “Fraze sira kompletu ho letra maiúskula no pontu ikus sira 

ka lae?” 
• Se estudante balu hakerek hotu antes sira seluk, husu sira 

lee sira-nia hakerek ba Ita. Bele mós haruka sira halo dezeñu 

hanesan enfeita iha karta nia kantu 4 ka hale’u tomak. 
 

Minutu 5 

 

4. Konkluzaun: Prepara karta ida atu haruka 
• Hatudu ba sira oinsá hikar sira-nia karta atu nune’e iha parte 

li’ur hetan ida ne’ebé moos no mamuk atu hakerek sira-nia 
naran se envelope laiha. Se iha surat-tahan natoon bele fahe 
ba sira ida-idak atu sira bele halo envelope.  

• Haruka sira hakerek naran ema ne’ebé atu simu karta iha 
surat-tahan nia parte moos no mamuk.  

• Haruka sira fó sira-nia karta ba ema ne’ebé hakerek iha 
ne’ebá. Se ema ne’ebé simu karta ne’e labele lee ho di’ak, 
estudante tenke lee karta ba nia.  

• Louva sira-nia serbisu no progresu durante períodu ida-ne’e. 
 



176

 

LI
TE

R
A

S
IA

 P
O

R
TU

G
É

S
 

K
la

se
 3

. 
M

in
ut

u 
15

0 
ih

a 
se

m
an

a 
id

a.
 

Períodu I 

 
Lo

ro
n 

1-
5 

Lo
ro

n 
6-

10
 

Lo
ro

n 
11

-1
5 

Lo
ro

n 
16

-2
0 

Lo
ro

n 
21

-2
5 

Lo
ro

n 
26

-3
0 

Lo
ro

n 
31

-3
5 

Lo
ro

n 
36

-4
0 

Lo
ro

n 
41

-4
5 

Lo
ro

n 
46

-5
0 

D
al

an
 

K
om

un
ik

as
au

n 

K
om

pr
en

sa
un

 ro
na

 (R
FT

-A
va

ns
ad

u)
 

R
on

a 
no

 h
at

án
 b

a 
is

tó
ria

 s
ira

 

Le
e 

is
tó

ria
 m

es
ak

 n
o 

ho
 s

ira
 s

el
uk

 

H
ak

er
ek

 li
vr

e 
ho

di
 h

at
o’

o 
id

ei
a,

 h
an

oi
n 

no
 is

tó
ria

 s
ira

 

D
al

an
 

K
or

re
sa

un
 

A
pr

en
de

 k
a 

pr
at

ik
a 

ta
n 

pr
on

ún
si

a;
 re

ve
e 

lig
as

au
n 

en
tre

 le
tra

 n
o 

so
n 

si
ra

 

P
ra

tik
a,

 s
ol

et
ra

 n
o 

ha
ke

re
k 

le
tra

, l
ia

fu
an

 n
o 

es
pr

es
au

n 
bá

zi
ku

 

Tr
ad

us
au

n 
P

or
tu

gé
s 

ba
 T

et
un

 n
o 

Te
tu

n 
ba

 P
or

tu
gé

s 
 

V
og

ál
 n

o 
ko

ns
oa

nt
e 

ih
a 

P
or

tu
gé

s;
 

R
el

as
au

n 
le

tra
-s

on
:  

a,
 b

, g
, o

, t
 

R
el

as
au

n 
le

tra
-s

on
:  

n,
 e

, i
, l

, j
, 

d,
 f,

 m
, p

, 
u 

R
el

as
au

n 
le

tra
-s

on
: r

, 
s,

 v
, r

r 

R
el

as
au

n 
le

tra
-s

on
:  

x,
 z

, w
, y

, á
, 

é,
 í,

 ó
, ú

 

R
el

as
au

n 
le

tra
-s

on
: 

k,
 c

 
 

R
el

as
au

n 
le

tra
-s

on
: 

q 

R
el

as
au

n 
le

tra
-

so
n:

 a
i, 

au
, u

i, 
iu

, o
u,

 e
u,

 e
i, 

oi
 

R
el

as
au

n 
le

tra
-s

on
:  

h,
 s

 

R
el

as
au

n 
le

tra
-s

on
: 

s,
 x

 

R
el

as
au

n 
le

tra
-s

on
: x

 

K
on

st
ru

i f
ra

ze
 s

im
pl

es
 re

la
si

on
a 

ho
 te

m
a 

ne
’e

bé
 h

at
en

e 
on

a 

Períodu II 

 
Lo

ro
n 

 
51

-5
5 

Lo
ro

n 
 

56
-6

0 
Lo

ro
n 

 
61

-6
5 

Lo
ro

n 
66

-7
0 

Lo
ro

n 
 

71
-7

5 
Lo

ro
n 

 
76

-8
0 

Lo
ro

n 
 

81
-8

5 
Lo

ro
n 

 
86

-9
0 

Lo
ro

n 
 

91
-9

5 
Lo

ro
n 

96
-1

00
 

D
al

an
 

K
om

un
ik

as
au

n 

K
om

pr
en

sa
un

 ro
na

 (R
FT

-A
va

ns
ad

u)
 

R
on

a 
no

 h
at

án
 b

a 
is

tó
ria

 s
ira

 
K

o’
al

ia
 h

od
i h

at
o’

o 
id

ei
a,

 h
an

oi
n,

 n
o 

is
tó

ria
 s

ira
 

Le
e 

m
es

ak
 n

o 
ho

 s
ira

 s
el

uk
 is

tó
ria

; u
za

 b
ib

lio
te

ka
 s

al
a 

la
ra

n 
ho

di
 d

ez
en

vo
lv

e 
go

st
a 

le
e 

no
 k

ap
as

id
ad

e 
le

e;
 le

e 
no

 a
na

liz
a 

is
tó

ria
 s

ira
 

H
ak

er
ek

 li
vr

e 
ho

di
 h

at
o’

o 
id

ei
a,

 h
an

oi
n 

no
 is

tó
ria

 s
ira

 



177

�
�

�
�

�
�

�
�

 D
al

an
 

K
or

re
sa

un
 

K
on

st
ru

i f
ra

ze
 s

im
pl

es
 re

la
si

on
a 

ho
 te

m
a 

ne
’e

bé
 h

at
en

e 
on

a 
Tr

ad
us

au
n 

P
or

tu
gé

s 
ba

 T
et

un
 n

o 
Te

tu
n 

ba
 P

or
tu

gé
s 

R
ev

iz
au

n 
le

tra
 s

ira
 n

o 
R

el
as

au
n 

le
tra

-s
on

: z
 

R
el

as
au

n 
le

tra
-s

on
: 

ç,
 ã

, â
 

R
el

as
au

n 
le

tra
-s

on
: 

à,
 ê

 

R
el

as
au

n 
le

tra
-s

on
:  

ô,
 ã

e,
 õ

e 

R
el

as
au

n 
le

tra
-s

on
: 

s/
ss

, ñ
/n

h,
 

ll/
lh

 

R
el

as
au

n 
le

tra
-s

on
: 

x/
ch

 

R
el

as
au

n 
le

tra
-

so
n:

 k
r/c

r, 
kl

/c
l, 

iu
/io

 

R
el

as
au

n 
le

tra
-s

on
: 

au
n/

ão
, 

sa
un

/ç
ão

, 
se

/c
e,

 s
i/c

i 

R
el

as
au

n 
le

tra
-s

on
: 

ke
/q

ue
, 

ki
/q

ui
, 

ku
a/

qu
a,

 
ku

o/
qu

o 

R
el

as
au

n 
le

tra
-s

on
: 

ge
/g

ue
, 

gi
/g

ui
, j

e/
ge

, 
ji/

gi
 

Períodu III 

 
Lo

ro
n 

 
10

1-
10

5 
Lo

ro
n 

 
10

6-
11

0 
Lo

ro
n 

 
11

1-
11

5 
Lo

ro
n 

11
6-

12
0 

Lo
ro

n 
 

12
1-

12
5 

Lo
ro

n 
 

12
6-

13
0 

Lo
ro

n 
 

13
1-

13
5 

Lo
ro

n 
 

13
6-

14
0 

Lo
ro

n 
 

14
1-

14
5 

Lo
ro

n 
14

6-
15

0 

D
al

an
 

K
om

un
ik

as
au

n 

K
om

pr
en

sa
un

 ro
na

 (R
FT

-A
va

ns
ad

u)
 

R
on

a 
no

 h
at

án
 b

a 
is

tó
ria

 s
ira

 
K

o’
al

ia
 h

od
i h

at
o’

o 
id

ei
a,

 h
an

oi
n,

 n
o 

is
tó

ria
 s

ira
 

Le
e 

m
es

ak
 n

o 
ho

 s
ira

 s
el

uk
 is

tó
ria

; u
za

 b
ib

lio
te

ka
 s

al
a 

la
ra

n 
ho

di
 d

ez
en

vo
lv

e 
go

st
a 

le
e 

no
 k

ap
as

id
ad

e 
le

e;
 le

e 
no

 a
na

liz
a 

is
tó

ria
 s

ira
 

H
ak

er
ek

 li
vr

e 
ho

di
 h

at
o’

o 
id

ei
a,

 h
an

oi
n 

no
 is

tó
ria

 s
ira

 

D
al

an
 

K
or

re
sa

un
 

K
on

st
ru

i f
ra

ze
 s

im
pl

es
 re

la
si

on
a 

ho
 te

m
a 

ne
’e

bé
 h

at
en

e 
on

a 
Tr

ad
us

au
n 

P
or

tu
gé

s 
ba

 T
et

un
 n

o 
Te

tu
n 

ba
 P

or
tu

gé
s 

S
ol

et
ra

 li
af

ua
n 

P
or

tu
gé

s 
no

 T
et

un
 

R
ev

iz
au

n 
le

tra
 s

ira
 n

o 
R

el
as

au
n 

le
tra

-s
on

: 
ás

, é
s,

 ís
, 

ós
, ú

s 
/ a

z,
 

ez
, i

z,
 o

z,
 

uz
 

N
ar

an
 

nú
m

er
u 

ka
rd

in
ál

 
to

’o
 1

0 

N
ar

an
 

nú
m

er
u 

ka
rd

in
ál

 
to

’o
 3

0 

S
ub

st
an

tiv
u

/ n
ar

an
, 

ve
rb

u,
 

ad
je

tiv
u 

ih
a 

P
or

tu
gé

s 

A
rti

gu
 

de
fin

id
u 

no
 

in
de

fin
id

u 

A
rti

gu
 

in
de

fin
id

u 
no

 
pr

on
om

e 
em

ak
  

V
er

bu
 s

er
 n

o 
es

ta
r i

ha
 te

m
pu

 
P

re
ze

nt
e 

In
di

ka
tiv

u 

V
er

bu
 e

st
ar

 
no

 te
r i

ha
 

te
m

pu
 

P
re

ze
nt

e 
In

di
ka

tiv
u 

P
ro

no
m

e 
em

ak
 h

o 
ve

rb
u 

se
r, 

es
ta

r n
o 

te
r i

ha
 

te
m

pu
 

P
re

ze
nt

e 
In

di
ka

tiv
u 

Li
ga

 li
af

ua
n 

no
 

es
pr

es
au

n 
ho

 
ko

nj
un

sa
un

 e
 

Li
af

ua
n 

ko
na

-b
a 

te
m

pu
 

N
ar

an
 

nú
m

er
u 

ka
rd

in
ál

 
to

’o
 1

00
 

N
as

io
na

lid
ad

e 
si

ra
 

D
ife

re
ns

a 
hu

si
 v

er
bu

 
se

r n
o 

ve
rb

u 
es

ta
r 

 



178

SUMÁRIU BA LITERASIA PORTUGÉS 
Klase 3 Períodu II 

 
Métodu transferénsia atu introdús lee no hakerek iha 
Portugés 
Aprendizajen lian nian bazeia ba dezenvolvimentu kompeténsia rona no ko’alia, 
lee no hakerek. Dezenvolvimentu hirak-ne’e sei hetan apoiu iha vokabuláriu no 
gramátika lian nian, ne’ebé aumenta ho maneira progresiva no ekilibrada. Iha 
kurríkulu nasionál, bainhira estudante sira dezenvolve kompeténsia no 
koñesimentu sira-ne’e, sira sei hahú uza lian Portugés hanesan sa’e eskada. 

Kurríkulu nasionál introdús mós foku fundamentál ida iha métodu transferénsia 
atu aprende Portugés. Nune’e, ita konsidera koñesimentu ne’ebé estudante sira 
soi tiha ona iha estrutura lian Tetun nian atu aprende agora estrutura sira husi lian 
Portugés. Liuhosi métodu ida-ne’e, estudante timoroan sira kompara, klarifika no 
sistematiza sira-nia aprendizajen lian nian. 

• Relasaun son-letra: Estudante sira hahú aprende son husi letra no konjuntu 
letra sira iha Portugés liuhosi komparasaun ida nafatin ho son ne’ebé hanesan 
iha Tetun. Komparasaun ida-ne’e halo ho progresaun husi letra no konjuntu 
letra sira-ne’ebé hanesan to’o sira ne’ebé lahanesan iha lian rua ne’e. Iha sira 
ne’ebé lahanesan, ita hanorin uluk sira ne’ebé fasil liu atu hatene (ezemplu:  
a. letra sira hanesan, maibé son lahanesan; b. letra no konjuntu letra sira-
ne’ebé iha Portugés, maibé iha Tetun la iha), hafoin ba sira ne’ebé susar liu 
(ezemplu: letra lahanesan, maibé son hanesan iha lian rua ne’e). 

• Vokabuláriu: Estudante sira kontinua konstrui sira-nia koñesimentu 
vokabuláriu lian nian, halo nafatin ligasaun husi liafuan sira iha Portugés no 
Tetun. Dalaruma, liafuan sira mai husi orijen ne’ebé lahanesan no, tanba ne’e, 
iha nia realizasaun barak lahanesan iha Tetun no Portugés (ezemplu: kuda – 
cavalo). Dala seluk, liafuan sira atu hanesan iha lian rua ne’e, ne’ebé fasilita 
nia aprendizajen (ez: meza – mesa; janela – janela). Maibé, ita hein katak 
manorin sei fó atensaun espesiál ba oinsá liafuan sira-ne’e hakerek no 
pronunsia iha lian rua ne’e, atu nune’e aprendizajen bele iha nia konsisténsia. 

• Gramátika: Estudante sira hahú aprende formalmente estrutura gramatikál 
sira iha lian Portugés, estrutura sira-ne’ebé sira prodús tiha ona ho orál. 
Aprendizajen ida-ne’e foka liu ba estudante nia kapasidade atu komprende 
pontu rua: 1. “Oinsá mak ha’u forma estrutura ida-ne’e?”, no 2. “Bainhira mak 
ha’u uza estrutura ida-ne’e?” Aleinde pontu ne’e, aprendizajen gramátika mós 
kompara nafatin estrutura gramatikál sira iha Tetun no Portugés. Nune’e, 
estudante sira bele hatene estrutura sira-ne’ebé habesik malu iha Tetun no 
Portugés no estrutura sira-ne’ebé sees malu iha lian rua ne’e. Estrutura sira-
ne’ebé mak sees malu presiza atensaun espesiál ida, atu nune’e sira bele 
aprende lian rua ne’e ho efikás no firme.   

Atividade sira iha Literasia Portugés 
 

KOMPETÉNSIA ATIVIDADE SIRA 
Rona no Ko’alia RFT avansadu 

Rona kontu 
Prátika soletra 
Tradusaun Tetun–Portugés 

Lee Lee no hakerek resposta ba istória 
Tempu biblioteka 

Hakerek Hakerek livre 
Ai-hun Liafuan 
Prátika soletra 
Tradusaun Tetun–Portugés 

 
Avaliasaun iha Literasia Portugés 
Avaliasaun iha Literasia Portugés sei inklui haree kompeténsia hotu:  

1.  Rona no Ko’alia: Manorin tenke observa didi’ak oinsá estudante ida-idak 
partisipa iha sala laran, oinsá sira hato’o no responde ba pergunta sira, 
oinsá sira ko’alia ho kolega sira iha grupu no iha klase oin. Valór iha 
Grella Avaliasaun bazeia ba avaliasaun formativa formál ne’ebé hala’o 
iha momentu rua (planu lisaun Nº 48 no Nº 60). 

2.  Lee: Manorin tenke buka oportunidade hodi rona kada estudante hodi 
hatene ninia kapasidade lee rasik. Observa katak nia uza relasaun letra 
no son letra nian atu pronunsia liafuan sira. Observa katak nia bele uza 
ninia vokabuláriu no imajen sira atu ajuda ninia kompriensaun. Valór iha 
Grella Avaliasaun bazeia ba avaliasaun formativa formál ne’ebé hala’o 
iha momentu rua (planu lisaun Nº 48 no Nº 60). 

3.  Hakerek: Semana-semana estudante sira sei iha oportunidade barak atu 
hakerek. Manorin tenke haree saida mak sai dezafiu ba sira no hanorin 
tan kona-ba ida-ne’e. Tenke observa estudante nia konfiansa no 
kapasidade hodi espresa an iha surat-tahan (Dalan Komunikasaun) no 
mós ninia kapasidade hodi hakerek loloos (Dalan Korresaun) iha lian 
Portugés. Valór iha Grella Avaliasaun bazeia ba avaliasaun formativa 
formál ne’ebé hala’o iha momentu rua (planu lisaun Nº 48 no Nº 60). 

 

Oinsá avalia tradusaun no fó valór ba Grella Avaliasaun? 

Iha períodu nia laran, sei halo avaliasaun formativa formál ba kompeténsia hotu 
iha momentu rua (planu lisaun Nº 48 no Nº 60). Avaliasaun ida-ne’e hamutuk ho 
avaliasaun kontínua mak ajuda manorin hodi tau númeru iha kaderneta. 

Bainhira halo korresaun ba tarefa tradusaun ida-idak iha planu lisaun Nº 48 no  

Nº 60, uza tabela “Kritériu fó valór” iha lisaun nia rohan. 

Indikadór atu avalia 

Uza Grella Avaliasaun bainhira halo avaliasaun formativa formál iha planu 
lisaun Nº 48 no 60 hodi dokumenta valór sira. Di’ak mós se halo nota kona-ba 
observasaun sira durante períodu hodi bele uza nu’udár informasaun bainhira 
prenxe kaderneta sira.  
 
Revee rezultadu no indikadór sira kaderneta nian iha kraik hodi valór sira bele 
liga ba sira. Atu haree indikadór hotu kurríkulu nian, bele haree iha Kurríkulu 
Nasionál Ensinu Báziku Siklu Dahuluk no Daruak 2014. 

 

Bloku Rezultadu relevante  
durante Períodu II Indikadór sira iha kaderneta 

Rona no 
Ko’alia 

LTP3.1.1. Hahú komprende 
komunikasaun orál báziku kona-
ba tópiku hirak-ne’ebé hatene 
tiha ona 

Rona no komprende tópiku 
hirak-ne’ebé hatene tiha ona 
Deskreve atividade loroloron 
nian tuir sekuénsia loloos 

Lee 

LTP3.2.3. Haketak letra sira-ne’ebé 
uza iha Portugés husi sira-
ne’ebé uza iha Tetun (inklui sinál 
diakrítiku sira) 

Lee no komprende liafuan 
foun ne’ebé hetan iha testu 
sira 
Identifika letra iha alfabetu 
portugés ne’ebé aprende to’o 
períodu ne’e 

Hakerek 

LTP3.3.2. Hahú hakerek liafuan 
simples 

LTP3.3.3. Forma letra iha alfabetu 
Portugés ho loloos, inklui sinál 
diakrítiku sira 

LTP3.3.4. Hahú habelar estratéjia 
ba hakerek loloos 

Tradús liafuan no espresaun 
simples husi Portugés ba 
Tetun ho loloos 

Hakerek liafuan báziku ne’ebé 
iha relasaun ho dezeñu, ilas 
ka istória 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  31 
Sub-bloku Dalan Komunikasaun no Korresaun Durasaun  Minutu 50 
Konteúdu Knananuk Alfabetu Portugés, jogu 

revizaun letra sira, hakerek fraze 
kona-ba férias 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.3. LTP3.3.1. LTP3.3.2. LTP3.3.3.          

Objetivu 
 
 
 
 
 
 
 

Estudante sira bele: 
• Uza fraze báziku sira hodi kumprimenta, aprezenta an no 

despede. 
• Revee knananuk Alfabetu Portugés. 
• Revee letra sira alfabetu Portugés nian ne’ebé aprende tiha 

ona iha períodu I. 
• Konstrui fraze simples sira-ne’ebé iha relasaun ho férias, 

akompaña ho dezeñu. 
Materiál Kartolina Alfabetu Portugés, kuadru, no jís 
Preparasaun  • Ba Atividade 2, halo lista liafuan sira iha kuadru, liafuan 

hirak-ne’e bele iha Tetun no Portugés hanesan tuirmai ne’e: 
 ahi, bola, garrafa, osan, tomate, gato, eskada, escola, 

igreja, lapis, livro, janela, sapato, garfu, Yanti, roda, 
rato, pasta, matan, koala, fatuk, alface, casa, dois, 
ezersísiu, xinelus, hudi, hospital 

• Ba Atividade 3, hakerek fraze sira-ne’e iha kuadru: 
o “O que gostas de fazer nas férias?” (Saida mak ó 

gosta halo iha férias?) 
o “Eu gosto de _______.” (Ha’u gosta halo _______.) 
o “Eu não gosto de _____.” (Ha’u la gosta halo _____.) 

 

LISAUN 
Minutu 10 

 

1. Introdusaun: Aprezenta naran 
• Dehan: “Ita sei kontinua aprezenta an ho sira ne’ebé seidauk 

aprezenta durante períodu I.”  
• Husu ba estudante ne’ebé aprezenta an iha lisaun liubá atu 

aprezenta kolega ida tuir nia hili 
Nota: Se karik estudante sira hotu aprezenta an tiha ona, bele 
hakat ba hananu alfabetu. 

• Ajuda sira bainhira presiza. 
• Fó-hatene ba sira katak ohin sei aprezenta kona-ba 

identidade pesoál iha lian Portugés ho espresaun ne’ebé 
estudante sira hotu koñese: 
o “OLÁ! EU CHAMO-ME ____.” (Olá! Ha’u-nia naran ___.) 

o “EU SOU DE _______.” (Ha’u husi _______.) 

o “EU TENHO _____ ANOS .” (Ha’u iha tinan ______.) 

o “ATÉ LOGO!” (Até orsida!) 

 

o “ELE/ELA CHAMA-SE ________.” (Nia naran ______.) 

o “ELE/ELA É DE _______.” (Nia husi _______.) 

o “ELE/ELA TEM  _____ ANOS.” (Nia iha tinan _____.) 

o “ATÉ LOGO!” (Até orsida.) 

• Kanta knananuk Alfabetu Portugés hamutuk ho sira. 
 

Minutu 15 

 
 

2. Atividade: Jogu revizaun letra sira-ne’ebé aprende tiha ona 
-- soletra 

Jogu ho liafuan sira 1 
• Husu voluntáriu ida husi grupu ida-idak atu bá kuadru hodi 

hatudu liafuan sira-ne’ebé HANESAN no mós hakerek 
hanesan iha Tetun no Portugés. (R: Bola, janela, igreja, 
tomate, Yanti, xaile.) 

• Haruka grupu lee liafuan ne’ebé sira hatudu. 
• Tuirmai husu grupu seluk atu hatudu letra hirak-ne’ebé haree 

hanesan no nia son mós hanesan iha Tetun no Portugés.  
(R: a, b, c, d, e, f, g, i, j, k, l, o, p, q, t, u, v, w, x, y, z.) 

• Husu voluntáriu ida atu hakerek fraze ruma ho liafuan ne’ebé 
hatudu. 

• Fó tempu ba sira hanoin no hakerek fraze. 
• Ajuda bainhira presiza. 
 

Jogu ho liafuan sira 2 
• Bolu grupu ida-idak nia voluntáriu bá kuadru no hatudu 

liafuan sira-ne’ebé hakerek LAHANESAN iha Tetun no 
Portugés maibé sira-nia son hanesan iha Tetun no Portugés. 
(R: Eskada, escola, lapis, livro, sapato, garfu, alface, 
exercício, xinelus, hospital.) 

• Haruka sira hakerek liafuan ruma ho letra hirak-ne’ebé sira 
hatudu (Ezemplu: b - bola; c - Carlos; j - janela.) 

• Fó tempu ba sira hanoin no hakerek, no tulun, se presiza. 

Minutu 15 

 
 
 
 

3. Atividade: Hakerek fraze sira kona-ba atividade ne’ebé 
hala’o durante férias 

• Esplika ho Tetun saida mak férias. 
• Dehan: 

o “Compreendem a palavra férias?” (Imi komprende liafuan 
'férias'?) 

o “Férias é o tempo em que não estamos a trabalhar nem 
vamos à escola por um longo período de tempo. Pode 
ser por uma semana, duas ou mais dias como acontece 
na altura do Natal, na Páscoa ou até mesmo nas férias 
trimestrais quando vocês já fizeram os exames da 
escola.” (Férias tempu ida-ne’ebé ita la serbisu nein bá 
eskola iha tempu naruk. Bele semana ida nia laran, rua, 
ka loron balun tan hanesan tempu Natál, Páskua ka bele 
mós iha feriadu trimestre nian bainhira imi halo ezame 
hotu.) 

• Sira sei hakerek iha kadernu pergunta ne’e no hafoin 
hakerek fraze ida ka rua kona-ba buat ne’ebé sira gosta no 
fraze ida ka rua kona-ba buat ne’ebé sira la gosta halo. 
Fraze ida-idak sei akompaña ho dezeñu ida. 

• Fó ezemplu ida ba buat ruma ne’ebé gosta no buat ruma 
ne’ebé la gosta halo, atu ajuda sira hanesan tuirmai ne’e: 
o “Durante as férias, eu gosto de ir passear com os meus 

pais.” 
o “Durante as férias, eu não gosto de brincar sozinho.” 

• La’o hale’u hodi tulun estudante ne’ebé presiza.  
 

Minutu 10 

 

4. Konkluzaun 
• Fó biban ba sira atu lee mesak fraze sira, hatudu dezeñu no 

deskreve dezeñu sira-ne’ebé akompaña. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  32 
Sub-bloku Dalan Komunikasaun no Korresaun Durasaun  Minutu 50 
Konteúdu Aprezentasaun, livru boot Português 

Meu (letra Zz), RFT Imajen, 
knananuk Eu vou comer laranjas e 
bananas 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.2. LTP3.1.3. LTP3.1.4. LTP3.2.3.  

Objetivu Estudante sira bele: 
• Uza fraze báziku sira hodi kumprimenta, aprezenta an no 

despede. 
• Rekoñese letra Zz husi alfabetu Portugés. 
• Identifika liafuan no espresaun sira-ne’ebé iha relasaun ho 

gostu rasik (hahán), hahú husi imajen. 
• Hatán ba pergunta sira uza ho liafuan sira-ne’ebé aprende 

ona. 
• Kanta knananuk ida iha Portugés ne’ebé iha relasaun ho 

tema.  
Materiál Livru boot Português Meu, Livru Imajen Boot ba Klase 3 no 

Klase 4 (Imajen #25, ‘Hahán oioin’), Kartolina Alfabetu 
Portugés, surat-tahan boot (se iha), kuadru, no jís 

Preparasaun Ba Atividade 4, Hakerek letra RFT knananuk nian iha kuadru ka 
surat-tahan boot no pratika: 
 

Eu vou comer laranjas e bananas (3x) 

LISAUN 
Minutu 10 

 

1. Introdusaun: Aprezenta naran 
• Husu ba estudante ne’ebé aprezenta an iha lisaun liubá atu 

hili kolega ida no aprezenta nia. 
• Ajuda nia bainhira presiza. 

o “OLÁ! EU CHAMO-ME ____.” (Olá! Ha’u-nia naran ____.) 

o “EU SOU DE _______.” (Ha’u husi _______.) 

o “EU TENHO _____ ANOS .” (Ha’u iha tinan ______.) 

o “ATÉ LOGO!” (Até orsida!) 

 

o “ELE/ELA CHAMA-SE ________.” (Nia naran ______.) 

o “ELE/ELA É DE _______.” (Nia husi _______.) 

o “ELE/ELA TEM  _____ ANOS.” (Nia iha tinan _____.) 

o “ATÉ LOGO!” (Até orsida.) 

 
Minutu 15 

 
 
 
 
 
 
 

 

2. Atividade: Livru boot Português Meu – Lisaun 28: Zz 
• Husu estudante ida lee instrusaun husi lisaun ida-ne’e BA Ita.  
• Haruka ida seluk lee naran husi letra iha lisaun ne’e BA Ita. 
• Fó-hanoin sira: “Imi hatene ona letra ida-ne’e. Letra ne’e 

haree hanesan no son hanesan iha lian rua.” 

 
• Husu ba grupu ida haree ba imajen dahuluk iha koluna Tetun 

no dehan saida mak sira haree. Hafoin sira lee liafuan Tetun.  
• Husu ba grupu ne’e haree filafali ba imajen dahuluk iha 

koluna Portugés no dehan saida mak sira haree. Hafoin sira 
lee liafuan Portugés.  

• Haruka grupu ida seluk lee liafuan sira no husu son husi letra 
Zz iha liafuan rua ne’e.  

• Fó-hatene ba sira katak iha Portugés, liafuan balu ho Zz 
lahanesan ho Tetun.  

 
• Haruka voluntáriu ida haree ba imajen ida no dehan saida 

mak nia haree. 
• Lee BA sira liafuan ne’ebé korresponde ba imajen BA sira.  
• Haruka voluntáriu ida lee filafali liafuan ida-ne’e no husu son 

saida ba letra Zz iha liafuan ida-ne’e. Esplika katak dalaruma 
Zz nia son maka hanesan Xx bainhira iha liafuan nia ikus. 

Minutu 15 

 

3. Atividade: RFT Imajen  
• Loke Livru Imajen Boot ba Klase 3 no Klase 4 iha imajen #25, 

'Hahán oioin', no bolu grupu ida-idak atu halo pergunta no 
resposta tuituir malu ba sira hanesan tuirmai ne’e. 

• Hatudu ilas hahán ne’ebé nia gosta husi imajen ne’e no husu 
ba estudante ida husi grupu tuir ezemplu: 
o “Eu gosto de peixe.”  (Ha’u gosta ikan.) 

o “E tu gostas de ____?”  (No ó gosta _______?) 

• Hafoin husu estudante ida husi grupu ne’e dehan tuir 

ezemplu ba nia kolega no kolega ida-ne’e dehan tutan ba nia 
maluk ida seluk iha grupu laran to’o hotu: 
o “Eu gosto de tomate.” (Ha’u gosta tomate.) 

o “E tu gostas de ____?” (No ó gosta ______?) 

o “Eu gosto de batata-doce.” (Ha’u gosta fehuk-midar.) 

o “E tu gostas de _____?”  (No ó gosta _____?) 

o “Eu gosto de katupa.” (Ha’u gosta katupa.) 

o “E tu gostas de ______?” (No ó gosta ___?) 

o “Eu gosto de cenoura.” (Ha’u gosta senoura.) 

• Hatudu ilas hahán ne’ebé nia la gosta no husu ba estudante 
ida husi grupu tuir ezemplu:  
o “Eu não gosto de fruta pão.” (Ha’u la gosta kulu.) 

o “E tu não gostas de ______?” (No ó la gosta _____?) 

o “Eu não gosto de milho.” (Ha’u la gosta batar.) 

• Hafoin husu estudante ida husi grupu ne’e atu dehan tuir 
ezemplu ba nia kolega no kolega ida-ne’e dehan tutan ba nia 
maluk ida seluk iha grupu laran no halo to’o hotu: 
o “Tu não gostas de _____?” (Ó la gosta _____?) 

o “Eu não gosto de arroz.” (Ha’u la gosta etu.)  

Minutu 10 

 
 
 
 

4. Konkluzaun: RFT  Hananu knananuk Eu vou comer 
laranjas e bananas 

• Hatete: “Vamos aprender uma nova canção. Primeiro 
escutem e depois podem acompanhar-me.” (Ita agora sei 
aprende knananuk foun ida. Imi rona de’it, hafoin bele 
akompaña ha’u.) 

• Kanta knananuk mesak hodi sira bele aprende. 
• Haruka sira hananu hamutuk ho Ita. 
• Hotu hatene tiha, husu grupu ida-idak atu kanta parte ida-

idak, ezemplu: 
o “Grupu ida kanta normál." 
o “Grupu ida fali kanta ho vogál A:  A vá camar laranjas a 

bananas.” 
o “Grupu ida seluk kanta ho vogál E: E vé quemer lerenjes e 

benenes.” 
o “Grupu ida tan kanta ho vogál I: I vi quimir lirinjis i bininis.” 
o "Grupu ida fali kanta vogál O: O vó comor loronjos o 

bononos; no grupu ikus kanta ho vogál U: U vu cumur 
lurunjus u bununus.” 

• Kanta versaun normál hamutuk ho sira.

Dixiplina Literasia Portug®s Klase 3 
Bloku Rona no Koôalia, Lee no Hakerek No Lisaun 33 
Sub-bloku Dalan Komunikasaun no Korresaun Durasaun Minutu 50 
Konteúdu Alfabetu Portug®s: Revizaun (letra 

Zz) 
Períodu II 

Rezultadu Bele haree k·digu deskrisaun hirak-neôe iha Programa Literasia: 
LTP3.1.4.    LTP3.2.1.        LTP3.2.4. LTP3.3.1. 

Objetivu Estudante sira bele: 
• Uza fraze b§ziku sira hodi kumprimenta, aprezenta an no

despede.
• Revee letra Zz alfabetu Portug®s.
• Lee ho gostu no ho forma aut·noma livru ida biblioteka

turma nian.
• Identifika t²tulu livru ida nian, hakerek, halo deze¶u neôeb®

ilustra no taka ho knananuk iha lian Portug®s.
Materiál Livru boot Português Meu, livru sira biblioteka nian, surat-tahan, 

lapisk·r, kuadru, no j²s 
Preparasaun  Ba Atividade 3, asegura katak biblioteka turma nian organizadu.

LISAUN 
Minutu 5 1. Introdusaun: Aprezenta naran 

• Husu ba estudante neôeb® aprezenta an iha lisaun liub§ atu
hili kolega ida no aprezenta nia;

• F·-hatene ba estudante sira katak ita sei aprezenta ita-nia
naran iha lian Portug®s ho espresaun neôeb® estudante sira
hotu ko¶ese tiha ona:
o ñOLÁ! EU CHAMO-ME _____.ò (Ol§! Haôu-nia naran ___.)

o ñEU SOU DE ________.ò (Haôu husi ________.)

o ñEU TENHO __ ANOS DE IDADE.ò (Haôu-nia tinan ____.)

o ñATÉ LOGO!ò (At® orsida!)

o ñELE/ELA CHAMA-SE ________.ò (Nia naran _______.)

o ñELE/ELA É DE _______.ò (Nia husi _______.)

o ñELE/ELA TEM  _____ ANOS.ò (Nia iha tinan _____.)

o ñATÉ LOGO!ò (At® orsida.)

Nota: Atividade ida-ne'e hala'o to'o estudante sira hotu aprezenta 
an no aprezenta sira-nia kolega ida. Atividade ida-ne'e sei la inklui 
iha planu lisaun sira hah¼ husi agora, maib® sei hala'o nafatin atu 
estudante sira hotu partisipa. 

Minutu 15 2. Atividade: Revizaun  Livru boot Português Meu: Lisaun 
29.1. no 29.2. 

• Lisaun 29.1. Revizaun: Liga liafuan ba imajen.

• Haruka sira ida-idak halo atividade ida-ne’e iha sira-nia
kadernu.

• Halo korresaun hamutuk ho sira.

• Lisaun 29.2. Revizaun: Dehan no lee liafuan sira.

• Husu ba voluntáriu ida atu lee liafuan sira. Hafoin dehan son
husi letra hirak-ne’ebé subliña iha liafuan ida-idak.

• Husu ba sira ida-idak atu dehan no lee liafuan sira, no mos
kompara son husi letra hirak-ne’ebé subliña hela ona,
hanesan ezemplu tuirmai:
 Dez, ho letra ikus Zz, esplika katak Zz dalaruma nia

prodús son “x”. Maibé no mós letra Zz iha liafuan zero 

haree hanesan no son mós hanesan iha Tetun no 
Portugés. 

 Xaile, ho letra dahuluk Xx, esplika katak letra ida-ne’e 
haree hanesan no son mós hanesan iha Tetun no 
Portugés. Maibé no mós letra Xx iha liafuan táxi haree 
hanesan maibé son lahanesan tanba nia prodús son “ks” 
iha Tetun no Portugés. 

 Próximo, ho letra klaran Xx, esplika katak letra Xx iha 
liafuan ida-ne’e haree hanesan maibé nia son lahanesan, 
dalaruma nia son mak hanesan “s” iha Tetun no Portugés. 
Maibé no mós letra Xx iha liafuan exercício haree 
hanesan maibé son lahanesan, tanba nia prodús son “z”.  

• Bainhira estudante seidauk komprende, manorin bele ajuda.
Minutu 15 3. Atividade: Tempu biblioteka 

• Estudante sira bele bá biblioteka turma nian, foti livru ida tuir
nia hili no lori ba nia tuur-fatin.

• Dehan:
o “Agora sem fazerem muito barulho e com calma, vão

escolher um livro da nossa biblioteca da turma e vão lê-lo
em silêncio.” (Agora labele halo barullu barak no ho
hakmatek, imi hili livru ida husi ita-nia biblioteka turma nian
no bá lee nonook.)

o “Podem-se sentar à vontade.” (Imi bele tuur ho livre.)
o “Por favor não escrevam nos livros, nem os estraguem.”

(Halo favór labele hakerek iha livru sira, no mós labele
estraga.)

• Estudante ida-idak koko lee nia livru ho silénsiu no
independente.

• La’o iha sala laran no tulun sira ida-idak nia leitura.
Minutu 15 4. Konkluzaun: Halo dezeñu kona-ba livru 

• Husu ba estudante ida-idak atu buka títulu husi nia livru.
• Husu ba estudante ida-idak atu hakerek títulu ida-ne’e iha

surat-tahan ida nia leten ka iha kadernu.
• Husu sira halo dezeñu naka’it ba livru ne’ebé lee tiha ona.
• Aviza katak iha lisaun tuirmai estudante na’in-5 sei aprezenta

sira-nia dezeñu, lee títulu husi ninia livru, no deskreve dezeñu
ne’e.

Serbisu ba Uma 
Lori dezeñu atu remata iha uma no lori hikas mai iha semana oin. 

Dixiplina Literasia Portugés Klase  3 
Bloku Rona no Ko’alia, no Lee No Lisaun  34 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés (letra ç), liafuan 

sira kona-ba uma, tradusaun 
Portugés Tetun 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.3. LTP3.2.3. LTP3.3.2. LTP3.3.3. 

Objetivu Estudante sira bele: 
• Aprezenta dezeñu ida, ne’ebé bele deskreve nia elementu 

sira no relasiona ho leitura ne’e. 
• Rekoñese letra ç alfabetu Portugés nian. 
• Identifika liafuan no espresaun báziku sira-ne’ebé relasiona 

ho tema. 
• Deskodifika ho loloos espresaun sira kona-ba tema iha 

Portugés, relasiona sira ho nia signifikadu no tradús ba 
Tetun. 

Materiál Livru boot Português Meu, kadernu, kaneta, kuadru, no jís 
Preparasaun Ba Atividade 3, dezeña uma ida iha kuadru, ho kuartu oioin.

LISAUN 
Minutu 10 

 
 
 

1. Introdusaun: Korrije Serbisu ba Uma  
• Husu voluntáriu na’in-5 atu aprezenta sira-nia dezeñu ho lian 

Tetun, no hatete sai livru ida-ne’ebé nia lee. 
• Sira tenke deskreve elementu oioin iha sira-nia dezeñu.  
• Ajuda karik sira presiza. 
• Hafoin halo aprezentasaun, husu sira taka sira-nia dezeñu iha 

kantiñu Literasia Portugés nian.   
 

Minutu 15 

 
 
 
 
 
 
 
 

2. Atividade: Livru boot Português Meu  Lisaun 30: ç 
• Husu voluntáriu ida lee instrusaun husi lisaun ida-ne’e BA Ita. 
• Hatete ba sira katak letra balu 

hetan iha Portugés, maibé la 
hetan iha Tetun. Ohin, ita hahú 
aprende letra foun hirak-ne'e.  

• Lee naran husi letra ida-ne’e 
BA sira.  

• Grupu ida haree ba imajen 
dahuluk no dehan saida mak 
sira haree. Lee BA sira liafuan 
ne’ebé korresponde ho imajen.  

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  35 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés (letra ã), lee 

hamutuk no hatán pergunta 
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.2.1.     LTP3.2.2. LTP3.2.3. LTP3.2.4.  

Objetivu Estudante sira bele: 
• Deskodifika loloos espresaun sira kona-ba tema iha 

Portugés, relasiona ho nia signifikadu no tradús ba Tetun. 
• Rekoñese letra ã husi alfabetu Portugés. 
• Lee hamutuk livru ida, hatán ba pergunta simples sira kona-

ba livru ne’e. 
Materiál Livru boot Português Meu, livru antolojia Histórias de Contar - 3º 

ano, gravasaun ba letra ã (se karik iha) 
Nota: Durante planu sira ne’e sei hetan dala barak fraze ne’ebé 
hakerek nune’e: ‘gravasaun ba letra’ ka liafuan ka lisaun. Fraze 
ida ne’e refere ba materiál USB ho gravasaun klase 3 nian. 

Preparasaun Lee istória O rato e o macaco tornam-se amigos molok klase, 
hodi bele lee ho moos no espresaun. 

LISAUN 
Minutu 10 

 

1. Introdusaun 
• Halo korresaun ba ezersísiu iha lisaun liubá ho estudante 

sira, hakerek tradusaun ba Tetun iha kuadru no fó tempu ba  
sira atu verifika sira-nia resposta. 

 
Minutu 15 

 
 

2. Atividade: Livru boot Português Meu  Lisaun 31 
• Husu voluntáriu ida lee instrusaun husi lisaun ida-ne’e BA Ita. 
• Fó-hanoin sira: "Imi hatene katak letra balu hetan iha 

Portugés maibé la hetan iha Tetun. Ohin, ita kontinua 
aprende letra foun hirak-ne'e." 

• Lee naran husi letra ida-ne’e BA sira. 

• Husu ba voluntáriu ida haree ba imajen dahuluk no dehan 

saida mak nia haree. Lee liafuan ne’ebé korresponde ho 
imajen BA sira. 

• Voluntáriu ida lee filafali liafuan sira no husu son saida ba 
letra ã iha liafuan ida-ne’e. Esplika ba sira oinsá son husi letra 
ã no haruka sira rona gravasaun, se karik iha. 

• Halo hanesan ba liafuan ida seluk husi lisaun ida-ne’e. 
 

Minutu 15 

 
 

3. Atividade: Lee hamutuk O rato e o macaco tornam-se 
amigos 

• Fahe livru Histórias de Contar - 3º ano ba sira, no haruka sira 
loke istória O rato e o macaco tornam-se amigos. 

• Lee títulu, no husu se ema ruma bele tradús títulu ne’e ba 
Tetun. 

• Husu sira hatán: 
o “Testu ne’e sei ko’alia kona-ba saida karik?” 
o “Tansá hanoin nune’e?” 

• Lee istória ne’e ho neineik no hatudu ho liman atu sira mós 
bele akompaña. 

• Husu voluntáriu na’in-rua atu lee (estudante ida lee parte 
dahuluk no daruak hosi testu ne’e). 

Nota: Se livru Histórias de Contar - 3º ano la iha karik, bele uza 
testu iha kraik ne’e. 
 

O rato e o macaco tornam-se amigos 
(Husi Tomas da Luz, nst.) 

 
Um dia, o macaco encontrou o rato.  
O macaco disse ao rato: “Vamos ser amigos.” 
O rato respondeu: “E o que vamos fazer?” 
O macaco disse: “Vamos trabalhar juntos.” 
O rato respondeu: “Está bem, amigo.” 
O macaco e o rato transportam o pau juntos. 
No dia seguinte, o rato e o macaco fizeram uma vedação. 
Eles fizeram a vedação muito depressa. O macaco e o rato 
plantaram uma abóbora. 
Três meses depois, a abóbora deu muitos frutos. 
O macaco e o rato trouxeram a abóbora para casa. 
O macaco e o rato cozinharam a abóbora. 
O macaco e o rato convidaram os amigos para comer com eles. 

 Laho ho lekirauk halo belun 
 
Loron ida, lekirauk ida hasoru malu ho  laho ida. 
Lekirauk ne’e dehan ba laho: 
“Mai ita halo belun.”  
Laho hatán : “Belun saida mak ita atu halo?” 
Lekirauk dehan: 
“Ita halo belun atu serbisu hamutuk.” 
Laho dehan: “Di’ak, belun.” 
Lekirauk no Laho lori ai hamutuk. 
Loron tuirmai, Laho no Lekirauk halo lutu ida. 
Sira halo lutu ne’e lais tebetebes. Lekirauk ne’e no Laho kuda lakeru ida. 
Liutiha fulan tolu lakeru ne’e fó fuan barak tebes. 
Lekirauk no Laho lori lakeru-fuan ida ba uma. 
Lekirauk no Laho te’in lakeru ne’e. 
Lekirauk no Laho  bolu sira-nia belun hodi han hamutuk ho sira. 
 

Minutu 10 

 
 
 

4. Konkluzaun: Husu pergunta kona-ba livru O rato e o 
macaco tornam-se amigos 

• Esplika iha Tetun liafuan sira-ne’ebé sira seidauk koñese iha 
iha lian Tetun. 

• Halo pergunta badak no simples kona-ba istória ne’e; 
o “Quem é que o macaco encontrou?” (Lekirauk hasoru sé?)  

R: O rato. (Laho.)   
o “O que perguntou o macaco ao rato?” (Saida mak lekirauk 

husu ba laho?) R: Ele perguntou-lhe se queria ser amigo 
dele. (Nia husu se hakarak sai nia belun.) 

o “No dia seguinte, o que é que eles fizeram?" (Iha loron 
tuirmai saida mak sira halo?) R: Uma vedação. (Lutu ida.)  

o “O que é que eles plantaram?” (Saida mak sira kuda?)  
R: Uma abóbora. (Lakeru ida.) 

o “Para onde levaram a abóbora?” (Sira lori lakeru ba 
ne’ebé?) R: Eles levaram a abóbora para casa. (Sira lori 
lakeru ba uma.) 

o “O que fizeram com a abóbora?” (Saida maka sira halo ho 
lakeru ne’e?) R: Eles cozinharam a abóbora. (Sira te’in 
lakeru.) 

o “Eles convidaram os amigos para quê?” (Sira konvida sira-
nia belun atu halo saida?) R: Eles convidaram os amigos 
para comerem com eles. (Sira konvida sira-nia belun atu 
han hamutuk ho sira.)

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  36 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés (letra â), tradusaun 

Tetun–Portugés, vokabuláriu kona-ba 
uma no nia parte sira, identifika 
liafuan foun sira 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.2. LTP3.1.3. LTP3.1.4. LTP3.2.3. 

Objetivu Estudante sira bele: 
• Identifika liafuan, espresaun, no fraze bázika sira hodi tau 

iha Ai-hun Liafuan. 
• Rekoñese letra â husi alfabetu Portugés. 
• Lee fraze simples sira iha Portugés kona-ba tema husi uma 

no nia parte sira, tradús liafuan Tetun iha laran ba Portugés. 
Materiál Livru boot Português Meu no gravasaun (se iha), kuadru, jís 
Preparasaun • Ba Atividade 3, hakerek fraze 7 iha kuadru iha Portugés 

kona-ba uma ho nia parte sira hotu: 
o A casa do João tem uma dapur. 
o A minha casa tem o kakuluk verde. 

o O Mário pendura um quadro na didin-lolon. 
o A Lúcia e o pai pintam a lutu. 
o O Mariano monta a odamatan. 
o A ai-riin da casa da Yanti é verde. 
o A Fátima toma banho na hariis-fatin. 

LISAUN 
Minutu 10 

 

1. Introdusaun 
• Husu ba sira atu hili liafuan foun sira-ne’ebe aprende ona. 
• Hakerek iha kartaun sira no taka ba Ai-hun Liafuan. 

Minutu 15 

 
 

2. Atividade: Livru boot Português Meu  Lisaun 32 
• Husu ba estudante ida lee instrusaun husi lisaun ne’e BA Ita. 
• Fó-hanoin sira: "Imi hatene katak letra balu hetan iha 

Portugés, maibéla hetan iha Tetun. Ohin, ita kontinua 
aprende letra foun hirak-ne'e." 

• Lee naran husi letra ida-ne’e BA sira. 
• Husu grupu ida haree ba imajen dahuluk no dehan saida mak 

sira haree. Lee liafuan ne’ebé korresponde ho imajen BA sira. 

LISAUN 
Minutu 10 1. Introdusaun: Ha’u-nia findesemana [O meu fim de semana] 

• Husu ba estudante sira:
o “O que fizeram no fim de semana?” (Saida mak imi halo

iha findesemana?)
• Sira rasik buka-hatete liafuan ruma ka fraze sira iha Portugés

hanesan ezemplu tuirmai ne’e:
o “Ontem eu fui brincar com a minha colega.” (Horisehik ha’u

bá halimar ho ha’u-nia kolega feto.)
o “No sábado, eu fiz um carro com uma lata de sardinha.”

(Iha sábadu ha’u halo karreta husi lata ikan.)
o “Ontem eu fui saltar à tapa com a minha irmã.” (Horisehik

ha’u bá haksoit tapa ho ha’u-nia alin.)
o “Ontem eu fui à horta com a minha mãe.” (Horisehik ha’u

bá to’os ho ha’u-nia inan.)
o “Ontem eu fiz um boneco de pau.” (Horisehik ha’u halo

boneka hosi ai.)
• Se sira la konsege fó sai karik, husu sira atu dehan iha Tetun

no ajuda sira tradús ba Portugés.
Minutu 15 2. Atividade: Livru boot Português Meu  Lisaun 33: à 

• Husu voluntáriu ida lee instrusaun husi lisaun ida-ne’e BA Ita.
• Fó-hanoin sira: "Imi hatene katak letra balu hetan iha

Portugés maibé la hetan iha Tetun. Ohin, ita kontinua aprende
letra foun hirak-ne'e." 

• Lee naran husi letra ida-ne’e BA sira.
• Husu ba grupu ida haree ba liafuan ida-idak no lee liafuan

Dixiplina Literasia Portugés Klase 3 
Rona no Ko’alia, no Lee 

Sub-bloku Dalan Komunikasaun no Korresaun 
No Lisaun 37 
Durasaun Minutu 50 

Konteúdu Ha’u-nia findesemana, RFT Imajen Períodu II 

Rezultadu 
Bele haree kódigu deskrisaun hirak-ne’e iha Programa Literasia: 
LTP3.1.2. LTP3.1.4.               LTP3.2.3.  

Objetivu Estudante sira bele: 
• Partisipa ativamente iha diskusaun orál kona-ba findesemana.
• Rekoñese letra à iha alfabetu Portugés.
• Identifika liafuan no espresaun bázika sira relasiona ho tema

uma ho nia parte sira hotu.

Materiál 
Livru boot Português Meu no gravasaun (se iha), Livru Imajen 
Boot ba Klase 3 no Klase 4 (Imajen #26, ‘Família iha uma’), 
kuadru, no jís 

Preparasaun Ba Atividade 2, buka gravasaun ba lisaun ida-ne’e. 

Bloku 

hirak-ne’e HAMUTUK HO Ita. 
• Fó hanoin ba sira katak asentu

grave [todan] iha Portugés ita bele
hetan iha liafuan hirak-ne'e de'it, la
iha tan.

• Husu ba estudante ida lee filafali
liafuan sira no husu son saida ba
letra à iha liafuan hirak-ne’e.

• Esplika ba sira oinsá son husi letra à 
no toka gravasaun, se karik iha.

Minutu 10 3. Atividade: RFT Imajen 
• Loke Livru Imajen Boot ba Klase 3 no Klase 4 iha imajen #26

ho tema 'Família iha uma'.
• Fó instrusaun atu hatudu elementu sira iha imajen.
• Hafoin manorin mesak hatudu asaun ne’e:

o “O que é isto?” (Manorin hatudu ba uma no husu, 'Saida
mak ne’e?') R: Isto é a casa. (Ne’e uma)

o “O que é isto?” (Manorin hatudu ba odamatan no husu,
'Saida mak ne’e?') R: Isto é a porta. (Ne’e odamatan)

o “O que é isto?” (Manorin hatudu ba janela no husu, 'Saida
mak ne’e?')  R: Isto é a janela. (Ne’e janela)

o “O que é isto?” (Manorin hatudu ba varanda no husu,
'Saida mak ne’e?) R: Isto é a varanda. (Ne’e varanda)

o “O que é isto?” (Manorin hatudu ba kakuluk no husu,
'Saida mak ne’e?') R: Isto é o telhado. (Ne’e uma kakuluk)

o “O que é isto?” (Manorin hatudu ba didin-lolon no husu,
'Saida mak ne’e?') R: Isto é a parede. (Ne’e parede/didin-
lolon)

o “O que é isto?” (Manorin hatudu ba rai no husu, 'Saida
mak ne’e?') R: Isto é o chão. (Ne’e rai)

o “O que é isto?” (Manorin hatudu ba dapur no husu, 'Saida
mak ne’e?') R: Isto é a cozinha. (Ne’e dapur)

• Bolu voluntáriu ida ba oin, husu nia hatudu ba parte ida-idak
uma no husu:
o “O que é isto?” (Voluntáriu hatudu no husu, 'Saida mak

ne’e?') R: Isto é a casa, a porta, a janela, a varanda, o
telhado, a parede, o chão, a cozinha

• Hili voluntáriu sira seluk no hatudu parte hotu uma nian.

o “LEVANTO-ME.” (Manorin hamriik.)

o “APONTO PARA A CASA.” (Manorin hatudu ba uma.)

o “APONTO PARA A PORTA.” (Manorin hatudu ba

odamatan.)

o “APONTO PARA A JANELA.” (Manorin hatudu ba janela.)

o “APONTO PARA A VARANDA.” (Manorin hatudu ba

varanda.)

o “APONTO PARA O TELHADO.” (Manorin hatudu ba uma

leten.)

o “APONTO PARA A PAREDE.” (Manorin hatudu ba didin-

lolon.)

o “APONTO PARA O CHÃO.” (Manorin hatudu ba rai.)

o “APONTO PARA A COZINHA.” (Manorin hatudu ba

dapur.)

o “APONTO PARA OS AVÓS.” (Manorin hatudu ba avó-

mane no feto.)

o “APONTO PARA AS FLORES.” (Manorin hatudu ba ai-

funan.)

o “APONTO PARA OS PAIS.” (Manorin hatudu ba aman no

inan.)

o “APONTO PARA O GATO.” (Manorin hatudu ba busa.)

o “APONTO PARA A ÁRVORE.” (Manorin hatudu ba ai-

hun.)

o “APONTO PARA O CAVALEIRO.” (Manorin hatudu ba

mane sa’e kuda.)

o “APONTO PARA A MÃE COM O FILHO AO COLO.”

(Manorin hatudu ba inan ko’us oan.)

o “APONTO PARA OS COQUEIROS.” (Manorin hatudu ba

nuu-hun sira.)

o “APONTO PARA O PÁTIO.” (Manorin hatudu ba uma-oin.)

o “APONTO PARA A MONTANHA.” (Manorin hatudu ba

foho.)

• Grupu ida-idak hamriik bá oin no manorin haruka:

Minutu 15 4. Konkluzaun: RFT  Hatudu elementu sira iha uma 
• Manorin dehan no hatudu:

o “LEVANTEM-SE.” (Grupu hamriik.)

o “APONTEM PARA A CASA.” (Grupu hatudu ba uma.)

o “APONTEM PARA A PORTA.” (Grupu hatudu ba

odamatan.)

o “APONTEM PARA A JANELA.” (Grupu hatudu ba janela.)

o “APONTEM PARA A VARANDA.” (Grupu hatudu ba

varanda.)

o “APONTEM PARA O TELHADO.” (Grupu hatudu ba uma

leten.)

o “APONTEM PARA A PAREDE.” (Manorin hatudu ba didin-

lolon.)

o “APONTEM PARA O CHÃO.” (Grupu hatudu ba rai.)

o “APONTEM PARA A COZINHA.” (Grupu hatudu ba

dapur.)

o “APONTEM PARA OS AVÓS.” (Grupu hatudu ba avó-

mane no feto.)

o “APONTEM PARA AS FLORES.” (Grupu hatudu ba ai-

funan.)

o “APONTEM PARA OS PAIS.” (Grupu hatudu ba aman no

inan.)

o “APONTEM PARA O GATO.” (Grupu hatudu ba busa.)

o “APONTEM PARA A ÁRVORE.” (Grupu hatudu ba ai-

hun.)

o “APONTEM PARA O CAVALEIRO.” (Grupu hatudu ba

mane sa’e kuda.)

o “APONTEM PARA A MÃE COM O FILHO AO COLO.”

(Grupu hatudu ba inan ko’us oan.)

o “APONTEM PARA OS COQUEIROS.” (Grupu hatudu ba

nuu-hun sira.)

o “APONTEM PARA O PÁTIO.” (Grupu hatudu ba uma-oin.)

o “APONTEM PARA A MONTANHA.” (Grupu hatudu ba

foho.)

• Tuirmai manorin hatudu buat oioin hosi imajen, no husu

voluntariu balu hatán: 
o “O que é isto?” (Saida mak ne’e?) R: Isto é um gato. 
o “O que é isto?” (Saida mak ne’e?) R: Isto é uma porta. 
o “O que é isto?” (Saida mak ne’e?) R: Isto são os avós. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  38 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés (konjuntu letra ão, 

ção), lee hamutuk O Caracol Alberto 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.2.1.  LTP3.2.2. LTP3.2.3.  LTP3.2.4. 

Objetivu Estudante sira bele: 
• Revee letra sira-ne’ebé aprende ikus liu no son ne’ebé 

asosia. 
• Relasiona grafia husi son sira iha Tetun no iha Portugés. 
• Lee hamutuk livru ida, hatán ba pergunta simples sira kona-

ba livru ne’e. 
Materiál Livru boot Português Meu, livru Histórias de Contar – 3º ano, 

kuadru, jís 
Preparasaun • Ba Atividade 1, hakerek iha kuadru liafuan oioin iha Tetun no 

Portugés hanesan ezemplu tuirmai ne’e:  
avião / aviaun;   adição / adisaun;   educação / edukasaun 

• Ba Atividade 3, lee istória O Caracol Alberto molok klase, 
hodi bele lee ho moos no espresaun.

 

LISAUN 
Minutu 5 

 

1. Introdusaun: Halo revizaun ba letra sira (ão, ção) 
• Haruka grupu ida lee filafali liafuan sira iha kuadru iha 

Portugés no iha Tetun. 
• Hafoin husu ba sira atu soletra ba liafuan. 
• Fó énfaze ba diferensa sira-ne’ebé eziste entre liafuan rua 

(ezemplu: ortografia/hakerek, pronúnsia/son) iha lian ida no 
lian seluk (ezemplu: Tetun no Portugés).

Minutu 15 

 
 

2. Atividade: Revizaun  Livru boot Português Meu: lisaun 
34.1, 34.2, no 34.3 

• Lisaun: 34.1. Revizaun: Liga liafuan ba imajen.  

• Hatudu uluk ezemplu ida ba sira haree. 
• Husu ba voluntáriu ida husi grupu ida-idak atu mai iha oin 

hodi halo ligasaun husi liafuan ba imajen no lee liafuan sira. 
• Haruka sira kopia ba kadernu. 

 
• Lisaun 34.2. Haree ba imajen no dehan liafuan, hafoin tau 

hamutuk letra ne’ebé falta
• Husu voluntáriu na’in-5 bá 

kuadru (voluntáriu ida sei 
hakerek letra ida) atu haree ba 
imajen no dehan liafuan, hafoin 
tau hamutuk letra ne’ebé falta. 

• Husu ba voluntáriu sira lee 
liafuan ne’ebé kompleta ona. 

• Hafoin kompara son husi letra 
sira-ne’ebé iha. 

• Halo korresaun hamutuk. 
• Sira kopia ba sira-nia kadernu. 

 
• Lisaun 34. 3. Revizaun: Liga imajen ida-idak ba nia fraze.                        
• Esplika ba sira katak imajen ida-ne’e iha fraze rua ne’ebé 

fraze ida-idak korresponde ho imajen ida. 

• Hafoin bolu voluntáriu ida mai iha kuadru atu liga fraze sira ba 
imajen. 

• Halo korresaun hamutuk. 
• Sira kopia ba sira-nia kadernu.  

 
 Minutu 20 

 
 

 

3. Atividade: Lee hamutuk O Caracol Alberto 
• Fahe livru Histórias de Contar – 3º Ano ba sira, no haruka sira 

loke istória O Caracol Alberto. 
• Lee títulu, no husu se ema ruma bele tradús títulu ba Tetun. 
• Husu sira hanoin resposta ba pergunta sira:  

o “Testu ne’e sei ko’alia kona-ba saida karik?” 
o “Tansá hanoin nune’e?” 

• Husu sira lee istória nonook, no hakerek iha sira-nia kadernu 
liafuan sira-ne’ebé la komprende. 

• Hotu tiha, husu ba voluntáriu na’in-rua atu lee. (Estudante ida 
lee parte dahuluk no daruak husi testu ne´e.) 

Nota: Se livru Histórias de Contar – 3º Ano la iha karik, bele uza 
testu iha kraik ne’e.

O Caracol Alberto 
(Husi Marta Ferraz) 

 
Era uma vez um caracol chamado Alberto. 
 
O Alberto nasceu muito pequenino. O seu corpinho cabia numa 
linda casquinha amarela às riscas castanhas, do tamanho de um 
amendoim. 
 
Com o passar do tempo, o Alberto cresceu e tornou-se num lindo 
e grande caracol. 
 
De tão grande que ficou, a sua casinha ficou pequena para o seu 
grande corpo. 
 
Triste por deixar a sua casinha, o Alberto experimentou vários 
modelos de habitação. 
 
Ele sonhava em ter uma casinha não muito grande, nem muito 
pequena. Duas janelas, uma porta, uma salinha, um quarto para 
dormir e uma cozinha onde pudesse fazer aqueles petiscos de 
que tanto gostava, era suficiente para viver feliz. 
 
Ele encontrou uma casca de coco e experimentou-a. 

Não aguentou nem dois minutos lá dentro! Era uma casa pesada, 
escura, sem portas ou janelas. Rapidamente saiu de lá e procurou 
uma nova casinha! 
 
Andou, andou, andou pelo jardim fora, até que encontrou uma 
casca de ovo. 
 

 Boa!  gritou ele bem alto. Contente com a sua nova casinha, 
rapidamente se enfiou lá dentro. Aquela, sim, era uma casinha 
como a que tinha sonhado! 
 
Após arrumar as suas tralhas, resolveu ir passear e mostrar a 
todos a sua bela casinha. 
 
Ao andar pelo jardim, não reparou numa pequena pedra que ali no 
chão se encontrava. Escorregou e CRACCCC! A sua casa de 
sonho deixou de ser habitável. 
 
Por sorte, mesmo ao lado da capoeira, encontrou uma casca de 
ovo, bem maior e dura, que uma pata ali tinha deixado. 
 
Rapidamente se instalou nela. Uma casa bem melhor do que a 
que tinha sonhado. E a vista? Ah, a vista! Todos os dias ao 
acordar, o Alberto passeava pelo jardim. Via as flores a crescer e 
ouvia os meninos dizer: “- Caracolinho, meu lindo caracol! Está 
tão quentinho! Põe os pauzinhos ao sol!” 
 
E assim, alegremente, ele fazia isso nos dias em que o sol 
aparecia! 
 

O Caracol Alberto 
 

Loron ida karakól  ida naran Alberto. 
 
Alberto moris mai ki’ikoan loos. Nia hela iha fatin di’ak ida ho kór-kinur 
no riskadu kór-kafé, ho tamañu hanesan fore-rai ida. 
 
Ho tempu ne’ebé  liu, Alberto hahú boot no sai karakól ida di’ak no forte. 
 
Bainhira nia aumenta boot tan, nia la bele tama ba nia uma ne’e, tan 
uma ne’e ki’ik. 
 
Laran-susar tan husik hela nia uma, Alberto koko modelu hela-fatin 
oioin. 

Nia mehi atu iha uma ida la boot liu, no la ki’ik liu. Iha janela rua, 
odamatan ida, sala ki’ikoan ida, kuartu toba nian ida, no dapur ida-
ne’ebé (atu) bele prepara petisku sira-ne’ebé nia gosta liu, to’o ona atu 
moris  ho haksoklok. 
 
Nia hetan nuu-kulit ida no nia koko. 
 
Nia la tahan to’o minutu rua iha laran! Tanba uma ida-ne’e todan no 
nakukun, la iha odamatan ka janela sira. 
Ho lailais nia sai kedas husi fatin ne’e no bá buka fali uma foun ida. 
 
La’o, la’o, la’o iha jardín ne’ebá, to’o hetan manu-tolun kulit ida. 
 
- Di’ak! – nia hakilar maka’as. Haksolok ho nia uma-oan foun ne’e, ho 
lailais nia tama ba laran. Ida-ne’e loos, tan hanesan ho uma ida-ne’ebé 
nia mehi! 
 
Hafoin arruma nia sasán sira, nia hanoin bá pasiár hodi hatudu ba ema 
hotu nia uma foun ne’e. 
 
Bainhira la’o hela iha jardín, nia la haree katak iha fatuk ki’ikoan ida iha 
hela rai. Namdoras no KRAKKKK! Nia uma ida mehi ne’e la aproveita. 
 
Sorti, mesmu iha manu-lahan nia sorin, nia hetan manu-tolun kulit ida, 
boot liu no toos, ne’ebé manu-rade inan ida husik hela iha ne’ebá. 
 
Ho lailais nia tama kedas ba laran. uma ida di’ak liu ida ne’ebé nia mehi. 
No ema hotu-hotu haree! Ah, haree! Loroloron bainhira hadeer, Alberto 
la’o pasiár iha jardín. Haree ai-funan sira-ne’ebé boot daudaun no rona 
labarik sira hatete: “Karakól ki’ikoan, ha’u-nia karakól di’ak! Manas loos! 
Tau ai-oan (antena) sira ba loron-manas!” 
 
Nune’e, ho haksolok boot, nia halo hanesan ne’e loroloron bainhira loro-
matan mosu! 
 

Minutu 10 

 
 
 

4. Konkluzaun: Husu kona-ba istória O Caracol Alberto 
• Husu sira fó sai liafuan sira-ne’ebé la komprende, no esplika 

liafuan sira-ne’e iha lian Tetun. 
• Husu pergunta badak no simples atu koko kompreensaun: 

o “Que animal é o Alberto?” (Alberto mak animál saida?)  R: 
Um caracol. (Karakól ida.) 

o “Ele nasceu grande?” (Nia moris boot?) R: Não, ele 
nasceu pequeno. (Lae, nia moris ki´ik.) 

o “O que aconteceu à sua casinha, quando o seu corpo 
cresceu?” (Saida mak akontese ba ó-nia uma, baihira nia 
isin boot ona?) R: A sua casinha ficou pequena para o seu 

corpo. (Nia uma sai ki’ik ba nia isin.) 
o “O que fez o Alberto?” (Alberto halo saida?) R: Foi à 

procura de uma casa nova. (Nia bá buka uma foun.) 
o “No final da história, ele encontrou uma casa boa para 

morar?” (Iha istória nia rohan, nia hetan uma di’ak atu hela 
bá”?) R: Sim. (Sin.) 

o “O que fazia ele todos os dias no jardim?” (Saida mak nia 
halo loron-loron iha jardin?) R: Resposta livre.

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  39 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés: Revizaun 

(konjuntu letra sira ão, ãe no letra 
ê), kanta knananuk As pombinhas 
da Catrina, kompleta fraze ida, Ai-
hun Liafuan 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.3.  LTP3.2.3. LTP3.3.1. LTP3.3.2. 

Objetivu Estudante sira bele: 
• Halo metin liután letra lubun sira ão no ção, liuhusi 

knananuk ho rima sira. 
• Rekoñese letra ê alfabetu Portugés nian. 
• Espresa ho forma livre, kompleta fraze ho kriatividade iha 

Tetun, molok atu pasa ba Portugés. 
Materiál Livru boot Português Meu, gravasaun ba knananuk no lisaun 

35, kartaun ba Ai-hun Liafuan, kuadru, no jís 
Preparasaun • Ba Atividade 1, hakerek iha kuadru letra ba knananuk 

tuirmai: 
As pombinhas da Catrina

As pombinhas da Catrina, 
Andaram de mão em mão, 
 

As pombinhas da Catrina, 
Andaram de mão em mão. 
 

Foram ter à Quinta Nova, ao pombal de São João; 
Foram ter à Quinta Nova, ao pombal de São João. 
 

Ao pombal de São João, à quinta da Rosarinho; 

Ao pombal de São João, à quinta da Rosarinho. 
 

Minha mãe mandou à fonte e eu parti a cantarinha; 
Minha mãe mandou à fonte e eu parti a cantarinha. 

• Pratika knananuk molok klase atubele kanta ho moos, 
espresaun no jestu sira. 

• Ba Atividade 3, hakerek iha kuadru O Caracol Alberto... 
• Prepara kartaun sira atu koloka iha Ai-hun Liafuan. 

LISAUN 
Minutu 15 

 

1. Introdusaun: Hananu knananuk As pombinhas da Catrina 
• Kanta uluk knananuk ne’e. Hafoin, kanta knananuk ho grupu 

voluntáriu ida. Tuirfali, husu ba hotu-hotu atu kanta. 
• Durante atividade ne’e, ajuda sira ne’ebé iha difikuldade atu 

kanta ka pronunsia liafuan sira. 
Minutu 10 

 
 

2. Atividade: Livru boot Português Meu  Lisaun 35: letra ê 
• Husu estudante ida lee instrusaun husi lisaun ida-ne’e BA Ita. 
• Fó-hanoin sira: "Imi hatene katak letra balu hetan iha 

Portugés maibé la hetan iha Tetun. Ohin ita kontinua aprende 
letra foun hirak-ne'e." 

• Lee naran husi letra 
ida-ne’e BA sira.

• Husu voluntáriu ida 
haree ba imajen 
dahuluk no dehan 
saida mak sira haree.  

• Lee BA sira liafuan ne’ebé korresponde ho imajen. 
• Haruka grupu ida lee filafali liafuan no husu son saida ba letra 

ê iha liafuan ida-ne’e. Esplika ba sira oinsá son husi letra ê 
(son “ê” lee hanesan letra Ee husi liafuan Pedro), no loke 
gravasaun, se karik iha. 

• Halo hanesan ba liafuan ida seluk husi lisaun ida-ne’e. 
• Husu voluntáriu ida bá hatudu no lee letra ê no liafuan ne’ebé 

hakerek ho letra ne’e. 
• Husu voluntáriu seluk atu dehan son saida mak sira rona husi 

letra ida-ne’e. 
• Konfirma ba sira katak letra ida-ne’e ita hetan iha Portugés 

maibé la hetan iha Tetun.     
Minutu 15 

 
 

3. Atividade: Hakerek kriativu O Caracol Alberto ... 
• Hatudu fraze iha kuadru no dehan: "Fraze ida-ne’e 

korresponde ba títulu livru ne’ebé imi lee iha lisaun ikus." 
• Haruka sira kompleta fraze ne’e iha iha sira-nia kadernu. 

Sujere atu kompleta ho pelumenus oin-3 – no se bele, liu – 
balu iha Tetun no fraze ne’ebé korresponde iha lian Portugés. 

• Se tempu to’o, haruka sira balu aprenzenta sira-nia fraze sira. 
Minutu 10

 
 

4. Konkluzaun: Ai-hun Liafuan 
• Husu grupu ida-idak atu hili liafuan foun sira-ne’ebé aprende 

tiha ona.  
• Hakerek iha kartaun sira no tau iha Ai-hun Liafuan.

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  40 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés (letra ô), tradusaun 

Tetun-Portugés 
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.2.3. LTP3.3.1. LTP3.3.2.  

Objetivu Estudante sira bele: 
• Aprezenta fraze sira-ne’ebé halo iha Tetun, molok atu muda 

ba Portugés. 
• Rekoñese letra ô  husi Alfabetu Portugés. 
• Tradús fraze sira iha Tetun ba Portugés no aprezenta. 

Materiál Livru boot Português Meu no gravasaun ba lisaun 36 (se iha), 
kuadru, no jís 

Preparasaun –

LISAUN 
Minutu 10 

 

1. Introdusaun: Lee fraze sira hosi klase liubá 
• Husu estudante na’in-5 atu lee hodi aprezenta fraze sira iha 

Tetun ne’ebé hakerek iha lisaun ikus, hahú husi O Caracol 
Alberto... 

Minutu 15 

 
 

2. Atividade: Livru boot Português Meu  Lisaun 36: letra ô 
• Husu voluntáriu ida lee instrusaun husi lisaun ida-ne’e BA Ita. 
• Fó-hanoin sira: "Imi hatene katak letra balu hetan iha 

Portugés maibé la hetan iha Tetun. Ohin, ita kontinua 
aprende letra foun hirak-ne'e."  

• Lee naran husi letra ida-ne’e BA sira. 

              
• Husu ba sira atu haree imajen dahuluk no dehan saida mak 

sira haree. Lee BA sira liafuan ne’ebé korresponde ba imajen. 
• Husu voluntáriu seluk lee filafali liafuan sira no husu son saida 

ba letra ô iha liafuan ida-ne’e. Esplika ba sira oinsá son husi 
letra ô no uza gravasaun, se karik iha. 

• Dehan: 
o “Quando lemos a letra ô , lemos o seu som igual ao 

conjunto de vogais 'ou'.” (Bainhira ita lee letra ô , ita lee 
ninia son hanesan konjuntu letra sira 'ou'.) 

• Halo hanesan ba liafuan ida seluk husi lisaun ida-ne’e. 
• Husu estudante ida atu hatudu no lee letra ô  no liafuan 

ne’ebé hakerek ho letra ne’e. 
• Husu sira atu dehan son saida mak sira rona husi letra ida-

ne’e. 
• Konfirma ba sira katak letra ida-ne’e ita hetan iha Portugés 

maibé la hetan iha Tetun. 
 

Minutu 15 

 
 

3. Atividade: Halo tradusaun Tetun–Portugés 
• Husu sira atu haree filafali fraze sira-ne’ebé sira hakerek iha 

sira-nia kadernu hahú husi O Caracol Alberto.... 
• Haruka sira buka pár ida no tradús fraze sira ba Portugés. 

Kolega sira sei ajuda malu.  
• Manorin bele mós ajuda ho vokabuláriu, ortografia loloos no 

fó korajen. 
 

Minutu 10 

 
 

4. Konkluzaun: Aprezenta tradusaun 
• Konvida estudante balu atu lee sira-nia fraze iha Portugés ba 

klase tomak. 
• Tulun ho pronúnsia, se presiza. 
• Fó parabens ba sira-nia esforsu no kapasidade hakerek no 

ko’alia ho lian Portugés. 

Dixiplina Literasia Portugés  Klase  3 
Bloku Rona no Ko’alia, no Lee No Lisaun  41 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés (konjuntu letra sira 

ãe, õe no letra sira ê, ô.), rona 
kontu A história do Nuno 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.2. LTP3.1.3.  LTP3.1.5.  

Objetivu Estudante sira bele: 
• Revee letra sira ê, ô. 

• Rekoñese konjuntu letra sira ãe, õe. 
• Rona kontu. 
• Hatán pergunta simples sira kona-ba kontu. 

Materiál Livru boot Português Meu, no gravasaun ba son sira iha lian 
Portugés (se karik iha), livru antolojia Histórias de Ouvir - 3º 
ano, kuadru, jís 

Preparasaun • Ba Atividade 1, hakerek iha kuadru liafuan oioin iha Tetun 
hanesan: três, pêssego, mês, avô, robô   

• Ba Atividade 3, lee kontu A história do Nuno molok klase, 
atubele lee ho momoos no espresaun. 

/

LISAUN 
Minutu 10 

 

1. Introdusaun 
• Husu voluntáriu rua lee liafuan sira iha kuadru. 
• Hafoin husu voluntáriu sira seluk atu soletra liafuan sira. 
• Fó énfaze ba pronúnsia letra sira ê no ô iha liafuan sira. 

 
Minutu 15 

  
 

2. Atividade: Livru boot Português Meu  Lisaun 37 
• Haruka estudante ida lee instrusaun husi lisaun ida-ne’e BA 

Ita.  
• Fó-hanoin sira: "Imi hatene katak letra balu hetan iha 

Portugés maibé la hetan iha Tetun. Ohin, ita kontinua aprende 
letra foun hirak-ne'e."   

• Lee naran husi konjuntu letra hirak-ne’e BA sira.  

• Haruka voluntáriu ida haree ba imajen dahuluk no dehan 
saida mak nia haree.   

• Lee BA sira liafuan ne’ebé korresponde ba imajen.  
• Husu voluntáriu seluk lee filafali liafuan no husu son saida ba 

konjuntu letra ãe iha liafuan ida-ne’e. Esplika ba sira oinsá 
son husi konjuntu letra ãe: haruka sira rona gravasaun no 
repete tuir. 

• Haruka estudante seluk haree ba imajen daruak no dehan 
saida mak nia haree. 

• Lee BA sira liafuan ne’ebé korresponde ho imajen. 
• Husu grupu ida lee filafali liafuan no husu son saida ba 

konjuntu letra õe iha liafuan ida-ne’e. 
• Esplika ba sira oinsá son husi konjuntu letra õe no toka 

gravasaun ba son ne’e. Haruka sira repete tuir.

Minutu 15 

 

3. Atividade: Rona kontu A história do Nuno 
• Lee testu neineik ho lian maka’as, ho espresaun no jestu sira 

atu sira iha interese no komprende. Se karik haree katak 
estudante sira ladún komprende, bele lee dala ida ka rua tan. 

 
A história do Nuno  

(Husi '&+" !$%*,)"  -,,&'-(#,) 
 

Havia um rapaz chamado Nuno que vivia com a mãe, o pai e três 
irmãos. A família deles vivia muito feliz. O Nuno é uma pessoa tão 
cómica que todos os dias faz rir a irmã. 
 
Certo dia, o Nuno pediu à mãe para lhe comprar uma bola de 
futebol. A mãe ficou triste, porque não tinha dinheiro suficiente 
para comprar uma bola. Primeiro, o Nuno achou mal, mas depois 
ele voltou a estar contente. 
 
No dia seguinte, o Tomás, amigo do Nuno, veio a casa dele. O 
Tomás estava muito contente, porque a mãe dele tinha comprado 

uma bola para ele. No início, o Nuno teve inveja do seu amigo, 
mas, quando eles começaram a jogar à bola, o Nuno ficou outra 
vez contente. O Tomás e o Nuno jogaram à bola um com o outro. 
O Nuno não viu que o chefe do suco estava a passar e, quando 
ele chutou, a bola atingiu a cabeça do chefe do suco! 
 
No princípio, o chefe do suco ficou muito zangado! O Nuno teve 
medo porque não o viu e não teve cuidado com as outras 
pessoas. Ele, envergonhado, pediu desculpa ao chefe do suco 
pelo seu erro. O chefe do suco perdoou o Nuno e depois 
continuou a andar. O Nuno voltou a ficar contente! 
 
 

Nuno nia istória 
 
Iha labarik ida naran Nuno hela ho nia amá, apá, no alin na’in-3. Sira-nia 
família moris ho HAKSOLOK loos. Nuno ema ida-ne’ebé KÓMIKU-teen 
no halo nia alin-feto hamnasa loroloron.  
 
Loron ida, Nuno husu nia amá atu sosa bola tebe nian ida ba nia. Nia 
amá TRISTE tanba la iha osan natoon atu sosa bola ida. Foufoun Nuno 
NEON-SALA maibé lakleur nia HAKSOLOK fali.  
 
Loron tuirmai, Nuno nia belun Tomas mai nia uma. Tomas HAKSOLOK 
loos tanba nia amá sosa ona bola tebe nian ida ba nia. Foufoun Nuno 
LARAN-MORAS ba nia belun maibé bainhira nia no Tomas hahú halimar 
ho bola ne’e, Nuno HAKSOLOK fali ona. Tomas ho Nuno tebe bola troka 
malu. Nuno la haree xefe-suku iha dalan no bainhira nia xuta, bola kona 
xefe-suku nia ulun! 
  
Foufoun xefe-suku HIRUS loos! Nuno TA’UK tanba la haree no kuidadu 
ema seluk. Nia MOE no husu deskulpa ba xefe-suku ba nia sala. Xefe-
suku perdua Nuno no hafoin nia kontinua la’o. Nuno HAKSOLOK fali! 
 

• Lee testu dala ida tan no husu ba estudante sira, bainhira 
rona liafuan sentimentu nian (ezemplu: triste, feliz, inveja, 
contente, zangado), halo espressaun ho sira-nia oin, hanesan 
sentimentu manorin foin lee (ezemplu: triste, estudante sira 
halo oin-triste; feliz, estudante sira halo oin-kontente, nst.) 

• Husu sira identifika liafuan sira-ne’ebé ladún komprende iha 
istória nia laran. 

• Esplika liafuan sira-ne’e. 
• Husu pergunta kona-ba testu, no sira foti liman hodi hatán: 

o “Com quem vivia o Nuno?” (Nuno hela ho sé?) R: Ele vivia 
com os seus pais e três irmãos. (Nia hela ho ninia inan-

aman no maun alin nain tolu) 
o “O que é que o Nuno pediu à mãe?” (Saida maka Nuno 

husu ba nia inan?) R: O Nuno pediu à mãe para lhe 
comprar uma bola. (Nuno husu ba nia ama atu sosa bola 
ida) 

o “A sua mãe ficou contente? Porquê?” (Nia amá sente 
contente ka lae? Tansá?) R: Não, porque não tinha 
dinheiro para comprar a bola. (Lae, tanba nia ama laiha 
osan atu sosa bola) 

o “O Nuno sentiu inveja do seu amigo? Porquê?” (Nuno 
sente laran-moras ho nia belun? Tansá?) R: Sim, porque o 
seu amigo tinha recebido uma bola. (Sin, tanba ninian 
belun simu bola ida) 

o “O que aconteceu quando o Tomás e o Nuno jogavam à 
bola?” (Saida mak akontese baihira Tomás no Nuno 
halimar ho bola?) R: O Nuno não viu o chefe de suco 
passar e a bola bateu-lhe na cabeça. (Nuno la hare xefe-
suku liu no bola baku iha ninian ulun) 

 
Minutu 10 

 

4. Konkluzaun 
• Fó pergunta ida ba grupu ida-idak, hanesan pergunta sira-

ne’ebé badak no simples kona-ba istória ne’ebé sira bele 
responde oralmente, hanesan tuirmai: 
o “De quem fala a história?” (Istória ne’e ko’alia kona-ba sé?) 

R: Nuno. 
o “O que pediu o Nuno à mãe?” (Saida mak Nuno husu ba 

nia inan?) R: Bola. 
o “Como se chama o amigo do Nuno?” (Nuno nia belun 

naran saida?) R: Tomás. 
o “O Nuno e o João jogaram à bola?” (Nuno no João joga 

bola?) R: Sim. (Sin.) 
o “A bola bateu na cabeça de quem?” (Bola ne’e kona sé-nia 

ulun) R: Chefe de suco. 
o “Como ficou o chefe de suco?” (Oinsá ho xefe-suku?) R: 

Ficou zangado. (Nia hirus.) 
• Fó tempu ba grupu diskute malu hodi hetan resposta. 
• Bolu reprezentante hosi grupu ida-idak atu bá oin hodi fó sai 

ninia grupu nia hatán. 
• Basa liman ba grupu sira-ne’ebé hatán ho loos. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  42 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés: Revizaun 

(konjuntu letra sira ãe, õe, ê, ô), lee 
no hakerek 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.3. LTP3.1.4. LTP3.2.2.  LTP3.2.3. 

Objetivu Estudante sira bele: 
• Konsolida konjuntu letra sira ãe no õe liuhusi jogu ida. 
• Rekoñese letra sira ê, ô iha alfabetu Portugés. 
• Lee ho gostu no independente livru ida iha biblioteka 

turma. 
• Identifika liafuan sira-ne’ebé koñese ona iha livru ne’ebé 

lee nia laran. 
Materiál Livru boot Português Meu, livru biblioteka turma nian, Disionáriu 

Eskolár Bilinge, kuadru, jís, no kartaun sira 
Preparasaun • Ba Atividade 2, hakerek ezersísiu hosi livru boot Português 

Meu: lisaun 38.1 no 38.2 (letra ãe, õe), iha kuadru. 
• Ba Atividade 3, asegura katak biblioteka turma nian 

organizadu. 
• Ba Atividade 4, prepara kartaun sira atu distribui ba Ai-hun 

Liafuan. 

LISAUN 
Minutu 10 

 
 
 

1. Introdusaun: Revizaun letra ãe, õe 
• Grupu ida-idak iha minutu 5 atu hakerek iha sira-nia kadernu 

liafuan barakliu ne’ebé sira hatene iha Portugés ho letra sira 
ão no õe.  

• Bainhira minutu 5 ne’e remata, hatete: “Para!” 
• Reprezentante hosi grupu ida-idak hakat ba oin ho liafuan 

ne’ebé  sira-nia grupu hakerek tiha ona. 
• Grupu ida-ne’ebé hakerek liafuan barakliu mak manán.      

 
Minutu 15 

 
 

2. Atividade: Revizaun  Livru boot Português Meu: lisaun 
38.1 no 38.2 

• Lisaun 38.1. Revizaun: Liga liafuan ba imajen. 

Fig.1 
• Hatudu ezemplu ida uluk ba sira haree. 
• Husu ba voluntáriu ida atu mai iha oin hodi halo ligasaun  

liafuan daruak ba imajen no lee liafuan ne’e. 
• Husu ba voluntáriu daruak atu mai iha oin hodi liga liafuan 

datoluk no lee liafuan ne’e. 
• Husu ba  voluntáriu datoluk atu mai iha oin hodi liga liafuan 

dahaat no lee liafuan ne’e. 
• Halo korresaun hamutuk. 
• Lista ba sira-nia kadernu. 

     
• Lisaun 38.2. Revizaun: Haree ba imajen no dehan liafuan. 

Hafoin tau hamutuk letra ne’ebé falta. 

Fig.2 

• Kompleta letra ida ba imajen dahuluk. 
• Bolu voluntáriu na’in-4 ba kuadru (voluntáriu ida sei hakerek 

letra ida)  atu haree ba  imajen no dehan liafuan, hafoin tau 
hamutuk letra ne’ebé falta. 

• Husu ba voluntáriu sira atu lee liafuan ne’ebé kompleta ona. 
• Hafoin kompara son husi letra sira-ne’ebé iha. 
• Halo korresaun hamutuk. 
• Sira lista iha sira-nia kadernu. 

Minutu 20 

 
 

 

3. Atividade: Tempu biblioteka 
• Haruka sira hili livru ida hosi biblioteka turma nian. 
• Estudante ida-idak koko lee nia livru ho konsentrasaun no 

gostu. 
• La’o bá-mai hodi rona sira balu lee, no ajuda sira ne’ebé 

presiza. 
• Husu ba estudante ida-idak atu buka iha nia livru liafuan ruma 

ne’ebé sira la hatene no buka ninia signifikadu iha Disionáriu 
Eskolár Bilinge. 

• no hakerek iha sira-nia kadernu. 
 

Minutu 10

 

4. Konkluzaun: Ai-hun Liafuan 
• Husu ba grupu ida-idak atu hili liafuan foun sira-ne’ebé 

aprende ona. Hakerek iha kartaun sira no tau iha Ai-hun 
Liafuan nian. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  43 
Sub-bloku Dalan Komunikasaun no Korresaun Durasaun  Minutu 50 
Konteúdu Hananu Bolinha de Sabão, alfabetu 

Portugés (letra s / ss), RFT Imajen, 
tradusaun Portugés Tetun 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.2. LTP3.1.4.  LTP3.2.3. LTP3.3.2. 

Objetivu Estudante sira bele: 
• Kanta knananuk Bolinha de Sabão hamutuk ho manorin. 
• Rekoñese diferensa sira iha son no iha grafia letra sira s iha 

Tetun no ss iha Portugés. 
• Identifika liafuan no espresaun báziku sira ligadu ba tema 

amigu no atividade sira. 
• Aumenta koñesimentu vokabuláriu husi temátika ida-ne’e, 

liuhusi imajen ida no ho instrusaun sira kona-ba nia. 
• Tradús ba Tetun ho loloos liafuan sira aprezenta hela iha 

Portugés.  
Materiál Livru boot Português Meu no gravasaun (se iha), Livru Imajen 

Boot ba Klase 3 no Klase 4 (Imajen #27, 'Pikenike iha tasi-
ibun'), Disionáriu Eskolár Bilinge, surat-tahan boot (se iha), 
kuadru, no jís 

Preparasaun • Ba Atividade 1, hakerek letra ba knananuk Bolinha de Sabão 
iha kuadru ka surat-tahan mutin boot no taka iha kuadru. 

 
Bolinha de Sabão 

 
Ó bolinha de sabão, 
Sobe, sobe pelo ar, 

Não custa nem um tostão, 

E serve para brincar… 
 

Anda cá minha bolinha, 
Pousa aqui na minha mão, 
Não há coisa mais bonita, 
Que uma bola de sabão. 

 
Não há coisa mais bonita, 

Que uma bolinha de sabão. 

• Kanta molok klase atubele kanta ho moos no espresaun. 
• Ba Atividade 2, prepara livru boot Português Meu: lisaun 39 

(letra s / ss), ho gravasaun se iha, atu manorin hatene 
didi’ak pronunsia son ne’e. 

• Ba Atividade 2, revee pergunta sira ba Atividade 3 hodi bele 
fó sai ho moos. 

LISAUN 
Minutu 10 

 
 
 

1. Introdusaun: Aprende knananuk Bolinha de Sabão 
• Hatete: “Vamos aprender uma canção nova. Primeiro vão 

ouvir e depois vamos cantar juntos.” (Ita agora sei aprende 
knananuk foun ida. Uluk, imi rona de’it, hafoin ita hananu 
hamutuk.) 

• Kanta knananuk Bolinha de Sabão mesak hodi fó-hanoin sira 
knananuk nia ton. 

• Hafoin husu sira atu kanta hamutuk ho manorin. 
• Bainhira sira hatene tiha ona ton ida-ne’e, hahú kanta mesak 

knananuk dala rua. 
• Hotu-hotu kanta hamutuk ho manorin. 
• Hotu-hotu koko kanta mesak no manorin akompaña de’it.      
• Kanta knananuk mesak. 

 Minutu 15 

 
 
 
 
 
 
 
 
 
 
 
 
 
 
 

2. Atividade: Livru boot Português Meu  Lisaun 39  
• Haruka estudante ida lee BA Ita instrusaun husi lisaun ida-

ne’e.  
• Husu estudante seluk lee BA Ita naran husi letra iha lisaun 

ida-ne’e.  
• Haruka sira haree ba imajen iha koluna Tetun no dehan saida 

mak sira haree. Hafoin sira lee liafuan Tetun.  

• Haruka grupu ida lee liafuan Tetun dala ida tan no husu son 
saida ba letra s. 

• Husu sira atu rona ho atensaun bainhira Ita lee liafuan 

Portugés ne’ebé korresponde, liuliu ba son husi konjuntu letra 
ss. Lee filafali liafuan ne’e no fó énfaze ba ss no uza 
gravasaun se karik iha. 

• Haruka grupu ida lee filafali liafuan Tétun no Portugés no 
husu: “Son iha liafuan sira-nia klaran (s, ss) hanesan ka lae?” 
(R: Hanesan.) 

• Fó-hatene sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Husu sira haree imajen sira seluk iha koluna Portugés no 
dehan saida mak sira haree. Lee BA sira liafuan ne’ebé 
korresponde ho imajen: 'vassoura' no 'pássaro'.  

• Hatete ba estudante sira katak, son “ss” nian hanesan son 
letra s iha liafuan 'Suai'. 

• Haruka grupu ida lee liafuan sira-ne’e no hatudu ho 
gravasaun, se karik iha. 

• Halo hanesan ba liafuan ida seluk husi lisaun ida-ne’e. 
• Husu ba voluntáriu ida atu hatudu no lee konjuntu letra sira ss 

no liafuan ne’ebé hakerek ho letra ne’e;. 
• Husu sira atu dehan son saida mak sira rona husi letra ida-

ne’e. 
• Konfirma ba sira katak letra ida-ne’e ita hetan iha Portugés 

maibé la hetan iha Tetun. 
 

Minutu 15 

 
 
 

 

3. Atividade: RFT Imajen 
• Loke Livru Imajen Boot ba Klase 3 no Klase 4, imajen #27, 

‘Pikenike iha tasi-ibun’. 
• Buka-hatene liafuan sira-ne’ebé sira koñese ona relasiona ho 

tema. 
• Hatudu ba elementu sira oioin iha imajen ne’ebé sira koñese 

ona no husu: 
o “O que estão a fazer os amigos?” (Saida mak kolega sira 

halo hela?) R: Eles estão à jogar bola. (Sira joga bola) 
o “O que estão o senhor e a senhora a fazer?” (Señor no 

señora halo saida?) R: Eles estão a conversar. (Sira 
ko’alia hela) 

o “O que está o senhor  a fazer?” (Señor halo saida?) R: Ele 
está a vender peixe. (Nia fa’an ikan) 

o “O que estão os pescadores a fazer?” (Saida mak 
peskadór sira halo?) R: Eles estão a pescar. (Sira tiha 
ikan) 

o “O que estão a senhora e as crianças a fazer?” (Saida 
mak señora no labarik sira halo?) R: Elas estão a apanhar 

conchinhas. (Sira hili hela remís) 
o “O que está o senhor a fazer?” (Saida mak señor halo?) R: 

Ele está a observar as coisas com um binóculo. (Nia 
observa hela sasán sira ho binókulu ida) 

o “O que estão a fazer a senhora e o senhor?” (Saida mak 
señor no señora halo?) R: Eles estão a vender comida. 
(Sira fa’an hahán) 

o “O que está a fazer o senhor?” (Saida mak señor halo?) R: 
Ele está a colocar o lixo na lixeira. (Nia tau fo’er iha fatin-
fo’er) 

o “O que está a fazer o outro senhor atrás?” (Saida mak 
señor ida iha kotuk halo?) R: Ele está a empurrar uma 
carroça. (Nia dudu karrosa ida) 

o “O que estão as pessoas a fazer dentro da barraca?” 
(Saida mak ema sira halo iha barraka laran?) 
R: Eles estão a vender e a comprar coisas. (Sira fa’an no 
hola sasán sira) 

o “Quais são os animais que estão dentro do mar?” (Animal 
saida deit mak iha tasi laran?) R: Os animais que estão 
dentro do mar são: a baleia, a tartaruga, o tubarão, o 
peixe voador e a garça branca. (Animal sira-ne’ebé iha 
tasi laran mak hanesan: baleia, lenuk, ikan-tubaraun, ikan-
semo no manu-garsa mutin) 

o “E os animais que estão fora do mar?” (No animal sira-
ne’ebé iha tasi liur?) R: Os animais que estão fora do mar 
são os patos. (Animal sira-ne’ebé iha tasi liur mak manu-
rade) 

o “Quais são as aves que estão a sobrevoar?” (Manu saida 
deit mak semo?) R: A garça (Manu-garsa)

• Bainhira sira hatán, louva sira. 
 

Minutu 10 

 
 

4. Konkluzaun: Halo tradusaun Portugés Tetun 
• Haruka sira iha pár, buka iha Disionáriu Eskolár Bilinge, 

liafuan Portugés 4 ho konjuntu letra sira ss no hakerek nia 
tradusaun ba Tetun iha sira-nia kadernu.

 

 

Serbisu ba Uma 
Hakerek fraze ida iha Portugés ho liafuan ne’ebé iha konjuntu letra 
sira ss iha kadernu, halo mós ninia tradusan ba Tetun. 

Dixiplina Literasia Portugés  Klase  3 
Bloku Rona no Ko’alia, Lee no Hakerek No Lisaun  44 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés (letra ñ / nh), lee 

kontu A Maria na escola 
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.2.1. LTP3.2.2. LTP3.2.3. LTP3.3.1. 

Objetivu Estudante sira bele: 
• Revee letra sira s iha Tetun no ss iha Portugés. 
• Rekoñese diferensa sira iha son no iha grafia husi letra ñ 

iha Tetun no nh iha Portugés. 
• Lee hamutuk livru ida, no hatán ba pergunta simples sira 

kona-ba livru ne’e. 
• Uza liman-fuan hatudu hodi akompaña leitura livru ida. 
• Halo dezeñu kona-ba livru. 

 Materiál Livru boot Português Meu no gravasaun ba lisaun 40, livru 
antolojia Histórias de Contar – 3º ano, kuadru, jís, surat-tahan, 
no lapiskór 

Preparasaun • Ba Atividade 3, se livru antolojia Histórias de Contar  3º 
ano la iha karik, hakerek testu A Maria na escola iha 
kuadru. 

• Ba Atividade 4, hakerek iha kuadru!
O meu lugar preferido na minha escola é________#"

 

$

LISAUN 
Minutu 10 

 
 

1. Introdusaun: Korrije Serbisu ba Uma  
• Husu sé mak halo ninia Serbisu ba Uma (buka liafuan ida ho 

letra ss iha Portugés). 
• Husu sira foti liman no fó sai liafuan ne’ebé sira hetan, hafoin 

hakerek liafuan ne’e iha kuadru iha Tetun no Portugés. 
• Husu sira fó sai liafuan sira-nia signifikadu. 
• Ajuda bainhira presiza. 

 
Minutu 15 

 
 

2. Atividade: Livru boot Português Meu  Lisaun 40 (letra ñ, nh) 
• Husu voluntáriu ida lee BA Ita instrusaun husi lisaun ida-ne’e.  
• Haruka voluntáriu seluk lee Ba Ita naran husi letra iha lisaun 

ida-ne’e.  
 



224

 
 

• Haruka sira haree ba imajen iha koluna Tetun no dehan saida 
mak sira haree. Hafoin sira lee liafuan Tetun.  

• Husu grupu ida lee liafuan Tetun HAMUTUK HO Ita dala ida 
tan no husu son saida ba letra ñ.  

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
nh. Lee filafali liafuan ne’e no fó énfaze ba nh. 

• Esplika ba sira katak son konjuntu letra sira ‘nh’ hanesan ho 
son letra ñ iha liafuan tetun, toka gravasaun se iha. 

• Haruka grupu ida lee filafali liafuan Tétun no Portugés no husu: 
“Son iha liafuan sira-nia klaran (ñ / “nh) hanesan ka la’e?”  
(R: Hanesan).  

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Sira haree ba imajen sira seluk iha koluna Portugés no dehan 
saida mak sira haree. Lee BA sira liafuan ne’ebé korresponde 
ho imajen: “ninho” no “galinha”. Lee liafuan sira-ne’e 
HAMUTUK HO sira no fó énfaze ba son husi nh. 

 
Minutu 15 

 

3. Atividade: Lee hamutuk A Maria na escola  
• Fahe livru antolojia Histórias de Contar  3º ano, no haruka sira 

loke istória A Maria na escola. 
• Lee títulu, no husu se ema ruma bele tradús títulu ne’e ba 

Tetun. 
• Husu sira atu hanoin resposta ba pergunta sira:  

o “Testu ne’e sei ko’alia kona-ba saida karik?” 
o “Tansá hanoin nune’e?” 

• Hatete ba alunu sira atu lee istória ho nonook.  
• Husu ba voluntáriu na’in-rua atu lee. (Estudante ida lee parte 

dahuluk no daruak husi testu ne´e.) 
• Esplika iha Tetun liafuan sira-ne’ebé sira seidauk koñese iha 

lian Tetun. 
Nota: Se livru antolojia Histórias de Contar  3º ano la iha karik, 
bele uza testu iha kraik ne’e: 

A Maria na escola 

(Adapta husi Irene Macinante R.S.J.) 
 

A Maria foi à escola pela primeira vez. Ela saiu de casa toda 
contente, levando a sua pasta com o seu lápis, os lápis de cor, o 
caderno e rebuçados para partilhar com os amigos dela.  

Ela vestiu a roupa que a mãe lhe fez. 

A professora da Maria chama-se Marta da Costa.  

A professora cumprimentou os meninos: “Bom dia!”  

Ela mostrou as cadeiras para cada uma das crianças se sentar. 

A Maria ficou um pouco envergonhada quando viu muitos meninos 
que ela não conhecia. Mas ela ficou a conhecer uma nova amiga 
chamada Milka. Elas sentaram-se juntas. Ela ficou muito contente. 

A professora ensinou-os a cantar e leu uma história sobre um 
pequeno macaco.  

Os meninos fizeram um desenho sobre a parte da história de que 
eles gostaram. A Maria partilhou os seus lápis de cor com a sua 
nova amiga, Milka. 

Depois de terminar o seu desenho, foi almoçar juntamente com os 
seus colegas. 

Quando já era uma hora, a professora rezou juntamente com os 
meninos e eles voltaram para casa.  

A Maria estava muito contente. Amanhã, ela quer voltar para a 
escola. 

 Maria iha eskola 
 
Maria bá eskola ba dala uluk. Nia sai hosi uma kontente, no lori ninia 
pasta ho lápis, lapiskór, kadernu no rebusadu atu fahe ba ninia belun sira.  
 
Nia hatais roupa ne’ebé ninia inan suku rasik. 
 
Maria nia manorin naran Marta da Costa.  
 
Manorin ne’e kumprimenta labarik sira, hodi dehan, “Bondia.” 
 
Nia hatudu kadeira sira atu labarik ida-idak bele tuur iha ninia fatin.  

Foufoun Maria sente moe uitoan tanba haree labarik barak ne’ebé seidauk 
koñese. Maibé nia koñese belun foun ida naran Milka. Sira tuur hamutuk. 
Maria haksolok tebes. 
 
Manorin ne’e hanorin sira hananu no lee istória kona-ba lekirauk ki’ik ida. 
  
Labarik sira halo dezeñu kona-ba parte hosi istória ne’ebé sira gosta liu. 
Maria fahe ninia lapiskór sira ho ninia belun foun, Milka. 
 
Bainhira nia halo hotu deseñu, nia ba han meiudia hamutuk ho nia kolega 
sira. 
 
Liutiha tuku ida, manorin reza hamutuk ho labarik sira no sira fila ba uma.  
Maria kontente liu. Aban nia hakarak fila ba eskola atu aprende tan.  
 

• Husu no rona sira hatán!
o “De quem fala esta história?” (Istória ne’e kona-ba sé?)  

R: Esta história fala-nos de uma menina. (Istória ida-ne’e 
ko’alia kona-ba labarik-feto ida.) 

o “Onde foi a Maria?” (Maria bá ne’ebé?) R: Ela foi para a 
escola. (Nia bá eskola.) 

o “Como se chama a professora da Maria?” (Maria nia 
profesora naran sá?) R: Ela chama-se Marta da Costa. (Nia 
naran Marta da Costa.) 

o “O que é que a professora ensinou?” (Saida mak professora 
ne’e hanorin ba sira?) R: Ela ensinou uma canção. (Nia 
hanorin kansaun ida.) 

o “A Maria voltou para casa contente?” (Maria fila ba uma ho 
kontente ka lae?) R: Sim. (Sin.) 

 
Minutu 10 

 

4. Konkluzaun 
• Haruka sira halo dezeñu kona-ba fatin ne’ebé sira gosta liu  iha 

sira-nia eskola. 
• Hafoin iha kraik, sira tenke hakerek fraze ida hodi deskreve 

fatin ne’ebé hahú ho estrutura tuirmai: 
o “O meu lugar preferido na minha escola é _________.” 

(Ha’u-nia fatin preferidu iha ha’u-nia eskola mak ________.) 

Dixiplina Literasia Portugés Klase 3 
Bloku Rona no Ko’alia, Lee no Hakerek No Lisaun 45 
Sub-bloku Dalan Komunikasaun no Korresaun Durasaun Minutu 50 
Konteúdu Alfabetu Portugés no Tetun (letra ñ 

no konjuntu letra sira ll, nh no lh), 
diálogu 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.2. LTP3.1.5. LTP3.2.3. 

Objetivu Estudante sira bele: 
• Revee letra sira ñ iha Tetun no nh iha Portugés.
• Rekoñese diferensa sira iha son no grafia husi letra sira ll 

iha Tetun no lh iha Portugés.
• Partisipa ho ativu iha diálogu ida, uza liafuan espresauan

no fraze báziku sira hodi kumprimenta, agradese no
despede.

Materiál Livru boot Português Meu no gravasaun ba lisaun 41 (se karik 
iha), surat-tahan, kuadru, no jís 

Preparasaun • Ba Atividade 1, hakerek iha kuadru liafuan oioin iha Tetun 
ho letra ñ ne’ebé korresponde ho liafuan sira iha Portugés 
ho nh, hanesan: 

Koñesimentu Conhecimento 

Señora Senhora 

Liña Linha 

Kuñadu Cunhado 

Libeliña Libelinha 

Ventuiña Ventoinha 

Komuñaun Comunhão 

Koelliñu Coelhinho 
• Ba Atividade 3 no 4, prepara diálogu tuirmai iha surat-tahan

ki’ik (ida ba grupu ida-idak) ka hakerek iha kuadru:
No Recreio 
Estudante  1: “Olá! Como estás?”  
Estudante 2: “Olá! Eu estou bem, obrigado/a. O que 
estás a fazer?” 
Estudante 1: “Estou à procura de um(a) menino/menina 
________. Sabes onde ele/ela está?”  
Estudante 2: “Sim, ele/ela está ________!” 

Estudante 1: “Eu vou falar com ele/ela. Obrigado/a.” 

LISAUN 
Minutu 10 1. Introdusaun: Haree fali dezeñu no revee letra sira 

• Husu ba estudante na’in-3 atu fó-hatudu sira-nia dezeñu.
• Hafoin taka dezeñu sira-ne’e iha lidun Portugés nian.
• Haruka estudante sira lee liafuan sira iha kuadru iha lian rua.
• Husu sira soletra liafuan sira-ne’e.
• Reforsa diferensa entre liafuan sira-ne’ebé hanesan (hakerek)

iha lian ida no lian seluk.

 Minutu 15 2. Atividade: Livru boot Português Meu  Lisaun 41: lh / ll 
• Husu voluntáriu ida lee BA Ita instrusaun husi lisaun ida-ne’e.
• Husu estudante seluk lee BA Ita naran husi letra iha lisaun

ida-ne’e.
• Haruka sira haree ba imajen iha koluna Tetun no dehan saida

mak sira haree. Hafoin sira lee liafuan Tetun.

• Haruka voluntáriu ida lee liafuan Tetun no husu son saida ba
letra ll. 

• Husu sira atu rona ho atensaun bainhira Ita lee liafuan
Portugés ne’ebé korresponde, liuliu ba son husi konjuntu letra
lh. Lee filafali liafuan ne’e no fó énfaze ba lh.

• Esplika ba sira katak son husi konjuntu letra lh, iha Portugés,
hanesan ho son konjuntu letra sira ll iha liafuan Tetun.

• Toka gravasaun, se iha.
• Husu grupu ida lee filafali liafuan Tétun no Portugés no husu:

o “Son iha liafuan sira-nia klaran (ll, lh) hanesan ka la’e?”
Sira hatán: “Hanesan”.

• Fó-hatene ba sira katak liafuan hirak-ne'e iha son hanesan,
maibé ho letra hirak-ne'ebé lahanesan iha Tetun no Portugés.

• Sira haree ba imajen sira seluk iha koluna Portugés no dehan
saida mak sira haree. Lee BA sira liafuan ne’ebé korresponde
ho imajen: 'colher' no 'mulher'.

• Haruka voluntáriu rua lee liafuan sira-ne’e no fó énfaze ba
son husi lh.

• Halo hanesan ba liafuan ida seluk husi lisaun ida-ne’e. 
• Haruka voluntáriu ida atu hatudu no lee letra lh no liafuan 

ne’ebé hakerek ho letra ne’e. 
• Haruka sira atu dehan son saida mak sira rona husi letra ida-

ne’e. 
• Konfirma ba sira katak letra ida-ne’e ita hetan iha Portugés 

maibé la hetan iha Tetun. 
 

Minutu 20 

 

3. Atividade: Diálogu Os lugares na minha escola [Fatin sira 
iha ha'u-nia eskola] 
• Fó-hatudu diálogu ho voluntáriu rua: 
 
No Recreio (Iha Rekreiu) 
Estudante  1: “Olá! Como estás?” (Olá! Di’ak ka lae?) 
Estudante 2: “Olá! Eu estou bem, obrigado/a. O que estás a 
fazer?” (Olá! Ha’u di’ak, obrigadu. Ita halo saida?)  
Estudante 1: “Estou à procura de um(a) menino/menina 
______. Sabes onde ele/ela está?” (Ha’u buka hela labarik-

mane/feto ida. Ó hatene nia iha-ne’ebé?) 
Estudante 2: “Sim, ele/ela está _____!” (Loos, nia iha ____!) 
Estudante 1: “Eu vou falar com ele/ela. Obrigado/a.” (Ha’u bá 
ko’alia ho nia. Obrigadu.) 
 
• Voluntáriu ida halo diálogu ho kolega na’in-2 dala 3 ho 

manorin nia tulun. 
• Hili grupu ida atu mai iha oin. Estudante ida husi grupu ne’e 

la’o ba nia kolega sira grupu nian.  
  

Minutu 5 

 

4. Konkluzaun: Diálogu iha grupu  Fatin sira iha eskola 
• Grupu ida-idak pratika diálogu ne’e.  
• La’o bá-mai hodi fó korajen no tulun sira. 

Dixiplina Literasia Portugés Klase  3 
Bloku Rona no Ko’alia, no Lee No Lisaun  46 
Sub-bloku Dalan Komunikasaun no Korresaun  Durasaun  Minutu 50 
Konteúdu Alfabetu Portugés (letra Xx, ch), 

tempu biblioteka  
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.2.1. LTP3.2.2. LTP3.2.3. LTP3.3.2.                                                                                                                                                                                                                                                                                                                                                                                                                                                                                                                                                    

Objetivu Estudante sira bele: 
• Revee konjuntu letra sira ll iha Tetun no lh iha Portugés. 
• Rekoñese diferensa no son sira iha hakerek ba letra sira Xx 

iha Tetun no ch iha Portugés. 
• Lee ho vontade no independénsia. 
• Identifika no hakerek liafuan sira-ne’ebé koñese ona iha livru 

ne’ebé lee. 
Materiál Livru boot Português Meu no gravasaun (se karik iha), 

Disionáriu Eskolár Bilinge, kuadru, no jís 
Preparasaun • Ba Atividade 1, hakerek liafuan barak iha kuadru ho letra ll 

ne’ebé korresponde liafuan sira iha Portugés ho letra lh 
(subliña letra sira-ne’e), hanesan ne'e: 

Tetun               Portugés 

coellu              coelho 

repollu            repolho 

toalla              toalha 

gerrilleiru       guerrilheiro 

pilla                 pilha 

• Ba Atividade 2, prepara livru boot Português Meu (lisaun 
42), hodi bele pronunsia ho loos no moos, ho ninia 
gravasaun, se iha. 

LISAUN 
Minutu 5 

 

1. Introdusaun: Revizaun letra ll, lh 
• Haruka estudante sira lee liafuan sira iha lian rua iha kuadru.  
• Depois husu ba sira soletra liafuan sira-ne’e. 
• Reforsa diferensa entre liafuan sira-ne’ebé hanesan (hakerek) 

iha lian ida no iha lian seluk.   

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  47 
Sub-bloku Dalan Komunikasaun no Korresaun Durasaun  Minutu 50 
Konteúdu Livru boot Português Meu, knananuk 

Os lugares na minha escola, 
tradusaun Portugés–Tetun 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.1. LTP3.1.2. LTP3.1.4. LTP3.2.3.  

Objetivu Estudante sira bele: 
• Aprezenta livru ne’ebé lee ona no fó opiniaun kona-ba livru 

ne’e. 
• Konsolida konjuntu letra sira-ne’ebé aprende ona. 
• Kanta knananuk ida iha Portugés relasiona ho tema 'fatin 

sira iha ha’u-nia eskola'. 
• Tradús ba Tetun ho loloos liafuan sira-ne’ebé aprezenta 

iha Portugés no hakerek. 

Materiál Livru boot Português Meu, kartaun sira, kuadru, no jís 
Preparasaun • Ba Atividade 2, hakerek iha kuadru liafuan sira husi livru 

boot Português Meu, lisaun 43.1. no 43.2. 
• Ba Atividade 3, hakerek iha kuadru letra knananuk Os 

lugares na minha escola. 
 

Os lugares na minha escola 

No portão da minha escola encontrei uma rosa, (2x) 
Com vida esperança viva Timor-Leste. (2x) 
No jardim da minha escola encontrei uma rosa, (2x) 
Com vida esperança viva Timor-Leste. (2x) 

Na sala da minha escola encontrei uma rosa, (2x) 
Com vida esperança viva Timor-Leste. (2x) 
No recreio da minha escola encontrei uma rosa, (2x) 
Com vida esperança viva Timor-Leste. (2x) 
No pátio da minha escola encontrei uma rosa, (2x) 
Com vida esperança viva Timor-Leste. (2x) 
Na biblioteca da minha escola encontrei uma rosa, (2x) 

Com vida esperança viva Timor-Leste. (2x) 
Na secretaria da minha escola encontrei uma rosa, 
(2x) 
Com vida esperança viva Timor-Leste. (2x) 

• Ba Atividade 4, hakerek fatin sira iha eskola iha lian 

Portugés, ida iha kartaun ida-idak, atu taka iha Ai-hun 
Liafuan. Uza liafuan sira hanesan: portão, jardim, sala, 

secretaria, recreio, pátio, biblioteca, nst., konforme 
fatin sira iha Ita-nia eskola. 

• Halo konjuntu kartaun liafuan sira ida ba grupu ida-idak.
 

LISAUN 
Minutu 5 

 
 

1. Introdusaun: Husu kona-ba livru 
• Haruka estudante na’in-3 fó sai títulu livru ne’ebé nia lee iha 

aula horisehik nian no hatete se nia gosta ka lae. 
• Husu ida-ida fó-hatene kona-ba saida mak nia gosta no 

saida mak nia la gosta.  

Minutu 15 

 
 

 
 

2. Atividade: Livru boot Português Meu  Lisaun: 43.1. no 
43.2: Revizaun 

 
• Lisaun 43.1. Revizaun: Liga liafuan ba imajen. 

 
• Fó ezemplu uluk ba sira haree. 
• Husu ba voluntáriu ida atu mai iha oin hodi halo ligasaun 

liafuan daruak ba imajen no lee liafuan ne’e. 
• Husu ba voluntáriu daruak atu mai iha oin hodi liga liafuan 

datoluk no lee liafuan ne’e. 
• Husu tan voluntáriu datoluk atu ba liga liafuan dahaat ba 

imajen no lee liafuan ne’e. 
• Halo korresaun hamutuk. 
• Sira lista iha kadernu. 

 
• Lisaun 43.2. Revizaun: Haree ba imajen no dehan liafuan. 

Hafoin tau hamutuk letra ne’ebé falta. 
 

 
• Kompleta uluk imajen dahuluk. 
• Husu ba voluntáriu balu mai iha kuadru nia oin atu ida-ida 

haree ba imajen no dehan liafuan, hafoin tau hamutuk letra 
ne’ebé falta. 

• Husu ba voluntáriu sira atu lee liafuan ne’ebé kompleta ona. 
• Halo korresaun hamutuk. 
• Sira lista iha kadernu. 

Minutu 10 

 

3. Atividade: RFT knananuk Os lugares na minha escola 
• Kanta uluk knananuk ne’e ba sira atubele rona. 
• Kanta knananuk ho grupu voluntáriu ida. 
• Durante atividade ne’e, buka tulun sira ne’ebé iha 

difikuldade ba kanta no pronunsia liafuan sira.
Minutu 20 

 

4. Konkluzaun: Halo tradusaun Portugés Tetun no Ai-hun 
Liafuan 

• Hatete ba sira katak sei fó konjuntu kartaun ida ba grupu 
ida-idak.  

• Iha kartaun ida-idak, sira sei hetan fatin ida nia naran husi 
nia eskola iha Portugés, no sira sei hatete oinsá hatete 
naran ne’e iha Tetun. 

• Fó tempu ba sira atu hanoin iha grupu kona-ba resposta. 
• Bainhira korrije tradusaun sira iha oralidade, Ita hakerek 

resposta sira iha kuadru, grupu sira bele hakerek liafuan 
ne’e ba Tetun iha kartaun, iha liafuan nia sorin hakerek ho 
Portugés. 

• Husu ba sira tau kartaun ho tradusaun sira iha Ai-hun 
Liafuan. 

Dixiplina Literasia Portugés Klase 3 
Bloku Rona no Ko’alia, Lee no Hakerek No Lisaun 48 
Sub-bloku Dalan Komunikasaun no Korresaun Durasaun Minutu 50 
Konteúdu Avaliasaun formativa formál Períodu II 
Rezultadu Bele haree kódigu deskrisaun hirak-ne’e iha Programa Literasia: 

LTP3.1.1.  LTP3.2.3. 

Objetivu Estudante sira bele: 
• Verifika aprendizajen husi letra sira hanorin tiha to’o

semana 16.
• Relasiona son husi letra sira iha Portugés, tradús

espresaun ne’ebé korresponde ba Tetun.
• Deskodifika loloos espresaun sira iha Portugés, relasiona

ho nia signifikadu no tradús ba Tetun.
Materiál Surat-tahan mutin ka kadernu avaliasaun, kuadru, no jís 
Preparasaun Prepara liafuan 10 iha lian Portugés ne’ebé sira tenke tradús 

nu’udar avaliasaun. Uza liafuan sira-ne’ebé aprende tiha ona. 

LISAUN 
Minutu 5 1. Introdusaun: Aprezenta avaliasaun formativa formál 

• Husu ba estudante sira atu tuur no tau de’it mak sira-nia
kaneta iha meza leten.

• Fahe surat-tahan mutin ka kadernu avaliasaun sira atu rejista
atividade avaliasaun.

• Esplika katak ohin sira sei halo ezersísiu rua, hanesan jogu
ida, no hahú agora ho ezersísiu dahuluk.

 Minutu 20 2. Atividade: Avaliasaun formativa formál – Rona 
• Hatete ba sira katak sei rona liafuan familiár 5 (ida dala ida)

iha Portugés ho orál, no sira tenke hakerek nia tradusaun ba
Tetun iha nia surat-tahan. Husu ba sira atu organiza resposta
sira iha surat-tahan hanesan tuirmai ne’e:

1. cozinha
2. peixe
3. rato
4. casa
5. avô

• Hatete liafuan dahuluk iha Portugés ho neineik no ho forma
moos atu sira bele rona ho didi’ak. Repete bainhira presiza.

• Fó tempu ba sira atu hanoin no hakerek nia resposta.
• Halo hanesan ba liafuan 5 ne’e no liu ba ezersísiu tuirmai.

• Hatete ba sira katak sei hakerek liafuan famili§r 5 (ida dala
ida) ho Portug®s iha kuadru, no sira tenke hakerek nia
tradusaun ba Tetun iha sira-nia surat-tahan. Husu ba sira atu
organiza resposta sira iha surat-tahan hanesan tuirmai:

1. batata-doce
2. telhado
3. chão
4. dez
5. pássaro

• Hakerek liafuan dahuluk ho Portug®s iha kuadru no ho forma
moos atu sira bele lee ho didiôak.

• F· tempu ba sira atu hanoin no hakerek sira-nia resposta.
• Halo hanesan ba liafuan 5 neôe.

Minutu 20 3. Atividade: Avaliasaun formativa form§l ï Lee no Hakerek 

Minutu 5 4. Konkluzaun 
• Rekolla surat-tahan ka kadernu avaliasaun sira hotu neôeb® 

identifika ona ho naran, tinan, turma no dixiplina.

Kritériu fó valór 
 

Atividade 1 
Liafuan Valór 

0 valór 0,5 valór 1 valór 
Liafuan dahuluk (N1) La tradús ka tradús 

no hakerek sala 
Tradús loloos, 
maibé hakerek sala 

Tradús no 
hakerek loloos 

Liafuan daruak (N2) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Liafuan datoluk (N3) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Liafuan dahaat (N4) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Liafuan dalimak (N5) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Valór Totál /5 
 

Atividade 2 
Liafuan Valór 

0 valór 0,5 valór 1 valór 
Liafuan dahuluk (N1) La tradús ka tradús 

no hakerek sala 
Tradús loloos, 
maibé hakerek sala 

Tradús no 
hakerek loloos 

Liafuan daruak (N2) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Liafuan datoluk (N3) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Liafuan dahaat (N4) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Liafuan dalimak (N5) La tradús ka tradús 
no hakerek sala 

Tradús loloos, 
maibé hakerek sala 

Tradús no 
hakerek loloos 

Valór Totál /5 
 

Lejenda:  
N1, N2, ...  = Valór kada liafuan 
VT   = Valór Totál  
 
Oinsá hetan VT? 
Soma hamutuk valór ne’ebé estudante hetan ba liafuan ka fraze ida-idak iha Atividade 
1 no 2. Rezultadu husi soma mak Valór Totál ne’ebé hatama iha Grella Avaliasaun. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  49 
Sub-bloku Dalan Komunikasaun no Korresaun Durasaun  Minutu 50 
Konteúdu Knananuk Alfabetu Portugés, livru 

boot Português Meu, RFT Imajen 
Períodu  Il 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.1. LTP3.1.2. LTP3.1.4. LTP3.2.3. 

Objetivu Estudante sira bele: 
• Konsolida knananuk Alfabetu Portugés.   
• Rekoñese diferensa iha son no grafia husi letra sira kr iha 

Tetun no cr iha Portugés. 
• Identifika liafuan no espresaun bázika sira relasiona ho 

tema família nian. 
Materiál Livru boot Português Meu no gravasaun lisaun 44 nian (se karik 

iha), kuadru, jís, Livru Imajen Boot ba Klase 3 no Klase 4 
(Imajen #28, ‘Atividade loroloron família nian’) 

Preparasaun • Ba Atividade 2, prepara gravasaun atu asegura Ita bele 
pronunsia son no liafuan sira hosi lisaun ho moos no loos. 

• Ba Atividade 3, halo sírkulu ida no hakerek iha laran 
atividades diárias [atividade loroloron nian] ho ezemplu iha 
kuadru, hanesan ne'e: 

 

LISAUN 
Minutu 5 

 

1. Introdusaun: Hananu knananuk Alfabetu Portugés 
• Kanta knananuk Alfabetu Portugés hamutuk ho estudante 

sira. 
 

Minutu 20 

 
 

2. Atividade: Livru boot Português Meu  Lisaun 44 
• Husu estudante ida lee BA Ita instrusaun husi lisaun ida-ne’e.  
• Haruka estudante seluk lee BA Ita naran husi konjuntu letra 

ne’e.  
• Husu sira haree ba imajen iha koluna Tetun no dehan saida 

 mak sira haree. Hafoin sira lee liafuan Tetun. 

 
• Husu grupu ida atu lee liafuan Tetun dala ida tan no husu son 

saida ba konjuntu letra kr.  
• Husu sira atu rona ho atensaun bainhira Ita lee liafuan 

Portugés ne’ebé korresponde, liuliu ba son husi konjuntu letra 
cr. Lee filafali liafuan ne’e no fó énfaze ba cr. Ita bele rona 
liafuan sira-nia son liuhusi gravasaun atu pratika pronúnsia 
di’ak liután. 

• Haruka grupu ida lee filafali liafuan Tetun no Portugés no 
husu: “Son iha liafuan sira-nia klaran (kr, cr) hanesan ka 
la’e?” (R: Hanesan.)  

• Fó-hatene ba sira katak liafuan sira hirak-ne'e iha son 
hanesan maibé ho letra hirak-ne'ebé lahanesan iha Tetun no 
Portugés.  

• Haruka sira haree ba imajen sira seluk iha koluna Portugés 
no dehan saida mak sira haree. Lee BA sira liafuan ne’ebé 
korresponde ba imajen: 'crocodilo' no 'criança'.  

• Haruka grupu ida lee filafali liafuan rua ne’e no fó énfaze ba 
son husi cr. 

• Husu ba voluntáriu ida atu hatudu no lee letra kr, cr no 
liafuan ne’ebé hakerek ho letra ne’e. 

• Husu sira atu dehan son saida mak sira rona husi letra  ida 
ne’e. 

• Konfirma ba sira katak letra kr ita hetan iha Tetun maibé la 
hetan iha Portugés, maski nia son hanesan ho cr iha 
Portugés. 

 
Minutu 10 

 
 

3. Atividade: Rona no ko’alia  Asosiasaun liafuan nian
• Husu sira hatete liafuan hotu-hotu ne’ebé sira hatene kona-ba 

tema no manorin hakerek. 
• Se bele, haruka sira mak hakerek sira-nia ideia rasik iha 

sírkulu sorin. 
• Tradús ba Tetun karik sira seidauk hatene liafuan balu iha 

Portugés.  
• Ikusliu, husu sira hakerek iha sira-nia kadernu. 

Minutu 15 

 

4. Konkluzaun: RFT Imajen 
• Loke Livru Imajen Boot ba Klase 3 no Klase 4, Imajen #28, 

‘Atividade loroloron família nian’. 
• Dehan: 

o “Haree liafuan sira iha ita-nia mapa kakutak ne’ebé halo 
iha atividade dahuluk.” 

o “Haree mós imajen ida-ne’e.” 
o “Iha atividade balu hanesan ne’ebé iha mapa kakutak no 

mós iha imajen ka lae?” 
o “Atividade saida?” 

• Husu voluntáriu ida atu hatudu ba elementu sira iha imajen. 
o “Aponta para o homem que está a escrever.” (Hatudu ba 

mane ne’ebé hakerek hela.) 
o “Aponta para a mulher que está a vender hortaliças.” 

(Hatudu ba feto ne’ebé fa’an hela modo-tahan.) 
o “Aponta para as crianças que estão a brincar.” (Hatudu ba 

labarik sira-ne’ebé halimar hela.) 
• Halo pergunta balu: 

o “O que está ele a fazer?” (Saida mak nia halo?) R: “Ele 
está a escrever”. (Nia hakerek hela.) 

o “O que está ela a fazer?” (Saida mak nia halo?) R: “Ela 
está a vender hortaliças.” (Nia fa’an hela modo.) 

o “O que estão eles a fazer?” (Saida mak sira halo?) R: 
“Eles estão a brincar.” (Sira halimar hela.) 

Dixiplina Literasia Portugés Klase 3 
Bloku Rona no Ko’alia, Lee no Hakerek No Lisaun 50 
Sub-bloku Dalan Komunikasaun no Korresaun Durasaun Minutu 50 
Konteúdu Alfabetu Portugés, livru boot 

Português Meu, lee no hakerek 
Períodu Il 

Rezultadu Bele haree kódigu deskrisaun hirak-ne’e iha Programa Literasia: 
LTP3.2.2. LTP3.2.3. LTP3.3.1. LTP3.3.2. 

Objetivu Estudante sira bele: 
• Revee konjuntu letra sira kr iha Tetun no cr iha Portugés.
• Rekoñese diferensa iha son no grafia husi konjuntu letra

sira kl iha Tetun no cl iha Portugés.
• Lee hamutuk livru ida, hatán ba pergunta sira simples kona-

ba livru.
• Halo dezeñu ne’ebé naka’it ba tema iha Portugés.

Materiál Livru boot Português Meu no gravasaun (se karik iha), livru 
antologia Histórias de Contar – 3º ano, surat-tahan boot (se 
iha), kuadru, no jís 

Preparasaun • Ba Atividade 1, hakerek iha kuadru liafuan sira hanesan 
tuirmai: 

mi__olete 

__ocodilo 

__iança 

mi__ofone 

• Ba Atividade 3, lee livru hodi bele lee ho moos no
espresaun. Se livru antolojia  Histórias de Contar – 3º ano
la iha karik, bele hakerek testu A Tita e a Tina iha kuadru.

• Ba Atividade 4, hakerek iha kuadru ka surat-tahan boot:
O que eu mais gosto de fazer no meu dia é ________.
A minha atividade diária preferida é _________.

7

LISAUN 
Minutu 5 1. Introdusaun: Revizaun ba konjuntu letra sira letra kr, cr 

• Husu voluntáriu rua atu bá kuadru hodi kompleta liafuan sira
ho konjuntu letra cr.

• Halo korresaun hamutuk.
• Husu sira atu hatudu ba liafuan seluk ho son hanesan cr 

maibé iha lian Tetun. (R: Mikrolete.) 
• Baihira sira hatete liafuan sira-ne’e, hakerek iha kuadru.

Minutu 20 

 

2. Atividade: Livru boot Português Meu  Lisaun 45 
• Husu grupu ida lee BA Ita instrusaun husi lisaun ida-ne’e.  
• Haruka grupu seluk lee BA Ita naran husi konjuntu letra ne’e.  
• Husu sira haree ba imajen iha koluna Tetun no dehan saida 

mak sira haree. Hafoin sira lee liafuan Tetun.

• Husu grupu ida atu lee liafuan Tetun dala ida tan no husu son 
saida ba konjuntu letra kl. 

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
cl.  

• Lee filafali liafuan ne’e no fó énfaze ba cl. Ita bele rona liafuan 
sira-nia son liuhusi gravasaun atu pratika pronúnsia di’ak 
liután. 

• Haruka grupu ida lee filafali liafuan Tetun no Portugés no 
husu: “Son iha liafuan sira-nia klaran (kl, cl) hanesan ka 
lae?” (R: hanesan).  

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés. 

• Husu sira haree ba imajen sira seluk iha koluna Portugés no 
dehan saida mak sira haree. Lee BA sira liafuan ne’ebé 
korresponde ho imajen: 'clara' no 'clipe'.  

• Haruka grupu ida lee filafali liafuan sira-ne’e no fó énfaze ba 
son husi cl. 

• Husu voluntáriu ida atu hatudu no lee konjuntu letra sira kl, cl 
no liafuan ne’ebé hakerek ho letra ne’e. 

• Husu sira atu dehan son saida mak sira rona husi letra ida-
ne’e. 

• Hatete ba sira katak konjuntu letra sira kl ita hetan iha Tetun 
maibé la hetan iha Portugés, maski nia son hanesan ho “cl” 
iha Portugés.

Minutu 10 

 
 
 
 

3. Atividade: Lee hamutuk  
• Fahe livru antolojia Histórias de Contar – 3º ano, no haruka 

sira loke istória A Tita e a Tina. 
• Lee títulu, no husu se ema ruma bele tradús títulu ba Tetun. 
• Husu sira hanoin resposta ba pergunta sira:  

o “Testu ne’e sei ko’alia kona-ba saida karik?” 
o “Tansá hanoin nune’e?” 

• Husu alunu sira lee istória nonook.  
• Hotu tiha, husu ba voluntáriu na’in-rua atu lee. (Estudante ida 

lee parte dahuluk no daruak husi testu ne’e.) 
• Esplika iha Tetun liafuan sira-ne’ebé sira seidauk koñese iha 

iha lian Portugés. 
Nota: Se livru antolojia Histórias de Contar – 3º ano la iha karik, 
bele uza testu iha kraik ne’e. 
 

A Tita e a Tina 
( +*0$ #'(/1-$ !411*+4,%1 $&$03$ )42* &',*.$ "/1/.)$6 .23) 

 
A Tita salta à corda. 
A Tita puxa a corda com a Tina. 
A Tita lança a bola à Tina. 
A Tita senta-se e come inhame. 
De repente, a Tita vê um toké.  
A Tita fica sentada com medo e chora. 
A Tina ouve o choro e vem consolar a Tita. 
A Tita e a Tina saltam à tapa debaixo da árvore. 

 
Tita no Tina 

 
Tita haksoit tali. 
Tita dada tali ho Tina. 
Tita so’e bola ba Tina. 
Tita tuur no han talas. 
Derrepente, Tita haree toké ida. 
Tita tuur ho ta’uk no tanis. 
Tina rona Tita tanis no bá konsola Tita. 
Tita no Tina haksoit tapa iha ai-hun ida nia okos. 
 

• Halo pergunta badak no simples kona-ba istória ne’e: 
o “Quem saltou à corda?” (Sé mak haksoit tali?) R: A Tita. 

(Tita.) 
o “A quem a Tita lançou a bola?” (Tita soe bola ba sé?)  

R: A Tita lançou a bola à Tina. (Tita soe bola ba Tina.) 
o “O que viu a Tita?” (Saida mak Tita haree?) R: A Tita viu 

um toké. (Tita haree toké ida.) 
o “Como ficou a Tita?” (Oinsá Tita?) R: A Tita ficou com 

medo e a chorar. (Tita ta’uk no tanis.)
Minutu 15 

 
 

4. Konkluzaun: Kompleta fraze 
• Husu sira ida-idak atu halo dezeñu ida kona-ba sira-nia 

atividade loroloron nian ne’ebé sira gosta liu. 
• Hafoin sira hakerek fraze ida atu deskreve asaun ne’e: 

o O que eu mais gosto de fazer no meu dia é ____. (Saida 
mak ha’u gosta halo liu iha ha’u-nia loron mak ______). 
ou/ka 

o A minha atividade diária preferida é ________. 
(Atividade loroloron ne’ebé ha’u gosta liu mak ________.)

Dixiplina Literasia Portugés Klase 3 
Bloku Rona no Ko’alia, Lee no Hakerek No Lisaun 51 
Sub-bloku Dalan Komunikasaun no Korresaun Durasaun Minutu 50 
Konteúdu Alfabetu Portugés (konjuntu letra sira 

iu / io), revizaun (konjuntu letra sira 
kl / cl), rona kontu, Ai-hun Liafuan 

Períodu Il 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.1. LTP3.1.5. LTP3.2.2. LTP3.2.4. 

Objetivu Estudante sira bele: 
• Revee letra sira kl iha Tetun no cl iha Portugés.
• Rekoñese diferensa iha son no grafia husi letra sira iu iha

Tetun no io iha Portugés.
• Rona istória ida lee husi manorin kona-ba A história do

Pedro e do João.
• Hatán ba pergunta orál simples sira ba komprensaun

testuál kona-ba istória.
• Aumenta vokabuláriu báziku lian nian no hakerek iha Ai-hun

Liafuan.
Materiál Livru boot Português Meu ho ninia gravasaun (se karik iha), 

livru antolojia Histórias de Ouvir, surat-tahan, lapiskór, ai-sanak, 
fita-kola, kartaun, kuadru, no jís 

Preparasaun • Ba Atividade 1, hakerek iha kuadru liafuan oioin iha Tetun 
ho kl no iha Portugés ho cl, hanesan ne'e: 

Klase Classe 

Klube Clube 

Klasifikasaun Classificação 

Klima Clima 

Klínika Clínica 

Siklu Ciclo 

Bisikleta Bicicleta 

• Ba Atividade 2, prepara Português Meu Lisaun 46, konjuntu
letra iu / io, hodi asegura katak bele pronunsia ho loos.

• Ba Atividade 3, prepara kontu A história do Pedro e do
João, hodi bele konta ho moos no espresaun.

• Halo dezeñu iha surat-tahan kona ba personajen ka asaun
nian, hanesan ne'e:

• Kola ai-sanak ka ai-kesak ida iha dezeñu ida-idak, hanesan 
ne’e: 

• Ba Atividade 4, prepara kartaun sira, ida ba grupu ida-
idak, atu taka iha Ai-hun Liafuan.  

 
LISAUN 
Minutu 5 

 

1. Introdusaun: Revizaun ba konjuntu letra sira kl / cl 
• Haruka estudante rua lee liafuan sira-ne’e oralmente. 
• Reforsa diferensa sira entre liafuan rua (grafia) iha lian ida no 

lian ida seluk

Minutu 15 

 
 

2. Atividade: Livru boot Português Meu – Lisaun 46 
• Husu voluntáriu ida lee BA Ita instrusaun husi lisaun ida-ne’e.  
• Haruka estudante ida lee BA Ita naran husi konjuntu letra 

ne’e. 
• Haruka sira haree ba imajen iha koluna Tetun no dehan saida 

mak sira haree. Hafoin sira lee liafuan Tetun. 

• Husu grupu ida atu lee liafuan Tetun no husu son saida ba 
konjuntu letra iu.  

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
io. Lee filafali liafuan ne’e no fó énfaze ba io. 

• Esplika ba sira katak  konjuntu letra sira io iha Portugés, lee 
hanesan konjuntu letra sira iu iha liafuan Tetun. 

• Toka gravasaun, se iha.  
• Haruka grupu ida lee filafali liafuan Tetun no Portugés no 

husu: “Son iha liafuan sira-nia ikus (iu / io) hanesan ka lae?” 
(R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés. 

• Husu atu haree ba imajen sira seluk iha koluna Portugés no 
dehan saida mak sira haree. Lee BA sira liafuan ne’ebé 
korresponde ho imajen: “navio” no “vazio.” Husu grupu ida lee 
liafuan sira-ne’e no fó énfaze ba son husi io. 

• Husu voluntáriu ida atu hatudu no lee letra iu / io no liafuan 
ne’ebé hakerek ho letra ne’e. 

• Husu nia atu dehan son saida mak nia rona husi letra ne’e. 
• Hatete ba sira katak letra iu ita hetan iha Tetun maibé la 

hetan iha Portugés, maski nia son hanesan ho io iha 
Portugés. 

Minutu 20 

 
 
 

3. Atividade: Rona kontu ho pergunta sira 
• Aprezenta istória no lee nia títulu. 
• Husu ba sira karik bele imajina testu ne’e ko’alia kona-ba 

saida. 
• Konta istória ho neineik ho jestu no hatudu dezeñu 

personajen ka asaun nian. 
 

A história do Pedro e do João 
(Husi Ekipa Programa Eskola Foun) 

O Pedro é um rapaz que vive com os seus pais e irmãos perto da 
praia. O pai é pescador e a mãe trata da horta.  

Todos os dias de manhã, os pais e os dois irmãos esforçam-se 
para acordarem cedo para fazerem algum trabalho em casa.  
 
Os dois irmãos mais velhos ajudam o seu pai a pescar no mar. O 
Pedro ajuda a sua mãe, juntamente com os irmãos para preparar 
a comida antes de ir para a escola. 
 
Certa tarde, o Pedro foi à praia, esperar o pai e os seus dois 
irmãos.  
 
Na praia estavam muitas crianças a tomar banho. 
 
De repente as crianças começaram a gritar: – “Socorro! Socorro! 
O João está-se a afogar! O João está-se a afogar!” O Pedro 
rapidamente saltou para dentro do mar para ajudar o João que 
estava em perigo e já tinha engolido muita água. Depois de o ter 
ajudado, foi ele o próprio, Pedro, que acompanhou o João até 
casa. 
 
Eles eram pessoas muito ricas e tinham muitos bens.  
 
Ao verem os dois, os pais do João ficaram muito assustados, e 
perguntaram ao Pedro: “As tuas calças e camisa estão todas 
molhadas. Tens alguma coisa no bolso?” 
 
“Não.” – respondeu ele. “Perdi apenas o meu relógio.” – disse.  
Após isto, a mãe do João entrou para a casa, foi buscar um 
envelope com dinheiro e deu ao Pedro dizendo: – “Muito obrigada 
pela tua ajuda.” Mas o Pedro não quis receber o envelope e disse 
à mãe do João: – “Não é preciso, o que importa é que o João se 
encontra bem e no futuro podemos conhecermo-nos melhor." 

Pedro no João nia istória 
 
Pedro labarik ida-ne’ebé hela iha tasi-ibun hamutuk ho ninia apá, amá 
no maun-alin sira. Ninia apá kail ikan, no ninia amá hanesan to’os-na’in 
ida. 
 
Loroloron nia inan-aman no maun na’in-rua buka haka’as an hadeer 
dadeer-dadeer halo serbisu ruma hodi tulun uma laran tomak. 
 
Maun boot na’in-rua tulun sira-nia apá hodi kail ikan iha tasi. Pedro tulun 
ninia amá, hamutuk mós ho alin sira hodi prepara ai-han ba sira molok 



251

�
�

�
�

�
�

�
�

bá eskola. 
 
Iha loraik ida, Pedro bá tasi-ibun, hein nia apá ho nia maun na’in-rua. 
 
Iha tasi-ibun labarik barak hariis hela. 
 
Lakleur labarik sira hakilar. 
“Tulun! Tulun! João mout! João mout!” Pedro ho lalais  haksoit tun ba 
tasi laran hodi tulun João ne’ebé tolan tasi-been barak ona.  Hafoin nia 
rasik akompaña João to’o nia uma. 
 
Sira ema riku. Iha sasán barak. João nia apá no amá hakfodak tebes, no 
husu ba Pedro, “Ó-nia kalsa no kamiza bokon hotu.  Karik iha sasán 
ruma iha bolsu?” Nia hatán: lae “Ha’u-nia relójiu de’it mak lakon”. 
Nune’e, João nia amá tama ba uma laran, foti envelope ida ho osan, no 
lolo ba Pedro hodi dehan: “Obrigada barak ba ita-nia tulun”.  Maibé 
Pedro lolo hikas fali envelope ne’e ba João nia amá, hodi dehan, “Lalika, 
naran katak alin João bele hetan di’ak no ami bele koñese malu di’ak 
liután aban bainrua. 

• Husu sira identifika liafuan sira-ne’ebé seidauk hatene, no 
esplika ba sira iha L1 ka Tetun liafuan sira-ne’e. 

• Husu pergunta badak no simples sira atu sira bele hatán ho 
di’ak: 
o "Com quem vive o Pedro?" (Pedro hela ho sé?) R: Com os 

pais. (Nia hela ho nia inan-aman sira.) 
o "O que faz a mãe?" (Pedro nia ama halo servisu saida?) 

R: A mãe do Pedro trata da horta. (Pedro nia amá halo 
to’os.) 

o "Quem ajuda o pai a pescar?" (Sé mak ajuda nia apá ba 
peska?) R: São os dois irmãos mais velhos. (Nia maun 
boot na’in-rua.) 

o "O que é que aconteceu quando o Pedro estava na 
praia?" (Saida mak akontese bainhira Pedro iha hela tasi-
ibun?) R: O João ia-se afogando no mar. (João atu mout 
iha tasi.) 

 
Minutu 10 

 

4. Konkluzaun: Ai-hun Liafuan  
• Husu grupu ida-idak atu hili liafuan foun sira-ne’ebé aprende 

tiha ona.  
• Hakerek iha kartaun no taka iha Ai-hun Liafuan. 

Dixiplina Literasia Portugés Klase 3 
Bloku Rona no Ko’alia, no Lee NoLisaun 52 
Sub-bloku Dalan Komunikasaun no Korresaun Durasaun Minutu 50 
Konteúdu Alfabetu Portugés, lee livre Períodu II 
Rezultadu Bele haree kódigu deskrisaun hirak-ne’e iha Programa Literasia: 

LTP3.2.1. LTP3.2.2.         LTP3.2.3. LTP3.3.2.                                                                                                                                                                                                                                                                                                                                                                                                                                                                                                                                                                                                                                                                                             
Objetivu Estudante sira bele: 

• Konsolida knananuk Bolinha de Sabão. 
• Rekoñese diferensa entre konjuntu letra sira aun / ão no 

saun / ção iha Tetun no Portugés. 
• Lee livru mesak ho gostu. 
• Identifika no hakerek liafuan sira-ne’ebé hatene ona iha 

kadernu husi livru ne’ebé lee. 
Materiál Livru boot Português Meu no ninia gravasaun (se karik iha), no 

surat-tahan boot (se iha), kuadru, no jís 
Preparasaun • Ba Atividade 1, pratika knananuk Bolinha de Sabão hodi 

bele kanta ho momoos, no asegura ninia letra hakerek iha 
kuadru ka taka ho surat-tahan boot: 

Bolinha de Sabão 

 
Ó bolinha de sabão, 
Sobe, sobe pelo ar, 

Não custa nem um tostão, 
E serve para brincar… 

 
Anda cá minha bolinha, 

Pousa aqui na minha mão, 

Não há coisa mais bonita, 
Que uma bola de sabão. 

 
Não há coisa mais bonita, 

Que uma bolinha de sabão. 
 

 
• Ba Atividade 3, asegura katak biblioteka turma nian 

organizadu. 

LISAUN 
Minutu 5 

 

1. Introdusaun: Hananu knananuk Bolinha de Sabão 
• Kanta knananuk hamutuk ho estudante sira. 

 

Minutu 15 

 

2. Atividade: Livru boot Português Meu  Lisaun 47 
• Husu voluntáriu ida lee BA Ita instrusaun lisaun ida-ne’e nian. 
• Husu voluntáriu seluk lee BA Ita naran husi konjuntu letra 

dahuluk. 

 
 

• Husu sira haree imajen iha koluna Tetun no dehan saida mak 
sira haree.  

• Husu grupu ida atu lee liafuan Tetun no husu son saída ba 
konjuntu letra aun. 

• Husu ba sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
ão. Lee filafali liafuan ne’e no fó énfaze ba ão.  

• Haruka sira rona gravasaun no repete tuir. 
• Haruka grupu ida lee filafali liafuanTetun no Portugés no husu: 

“Son iha liafuan sira-nia ikus (aun, ão) hanesan ka lae?”  
(R: Hanesan.) 

• Fó-hateneba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Sira haree ba imajen tuir mai iha coluna Portugés no dehan 
saida mak sira haree. Lee liafuan ne’e BA sira: “cão”.  

• Haruka grupu ida lee no foka ba son husi ão. 
• Haruka grupu seluk lee BA Ita naran husi konjuntu letra 

daruak. 

 
• Husu sira haree imajen iha koluna Tetun no dehan saida mak 

sira haree. 
• Husu grupu ida atu lee liafuan Tetun no husu son saida ba

konjuntu letra saun.
• Husu ba sira atu rona ho atensaun bainhira Ita lee liafuan

Portugés ne’ebé korresponde, liuliu ba son husi konjuntu letra
ção. Lee filafali liafuan ne’e no fó énfaze ba ção.

• Haruka sira rona gravasaun no repete tuir.
• Haruka grupu ida lee filafali liafuan Tetun no Portugés no

husu: “ Son iha liafuan sira-nia ikus (saun / ção) hanesan ka
lae?” (R: Hanesan.)

• Fó-hatene ba sira katak liafuan hirak-ne'e iha son hanesan,
maibé ho letra hirak-ne'ebé lahanesan iha Tetun no Portugés.

• Sira haree ba imajen tuirmai iha koluna Portugés no dehan
saida mak sira haree. Lee liafuan ne’e BA sira: “coração”.

• Haruka grupu ida lee no foka ba son husi ção.

Minutu 20 3. Atividade: Tempu biblioteka 
• Haruka sira hili livru ida husi biblioteka Klase 3 nian, no lee

mesak ho kalma. Enkoraja sira hili livru ne’ebé interesante
maibé mós ida ne’ebé bele naruk ka susar uitoan hodi habelar
liután sira-nia kapasidade lee nian.

• Hakbesik ba sira ida-idak atu haree, orienta, no apoia sira
durante tempu lee nian.

Minutu 10 4. Konkluzaun 
• Haruka sira buka liafuan sira-ne’ebé seidauk koñese iha

Disionáriu Eskolár Bilinge, no rejista liafuan no ninia
definisaun iha kadernu.

Dixiplina Literasia Portugés Klase 3 
Bloku Rona no Ko’alia, Lee no Hakerek No Lisaun 53 
Sub-bloku Dalan Komunikasaun no Korresaun Durasaun Minutu 50 
Konteúdu Alfabetu Portugés: revizaun, lee livre, 

RFT Imajen 
Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.2.        LTP3.1.3.         LTP3.1.4.        LTP3.3.2. 

Objetivu Estudante sira bele: 
• Aprezenta livru ne’ebé lee tiha ona no fó opiniaun kona-ba 

livru ne’e. 
• Konsolida konjuntu letra sira-ne’ebé aprende ona. 
• Identifika liafuan no espresaun bázika sira relasiona ho 

tema família no rotina loroloron. 
• Tradús ba Tetun ho loloos liafuan sira-ne’ebé hatene ona 

iha Portugés husi livru ne’ebé lee ona.   
Materiál Livru boot Português Meu, kuadru, jís, Livru Imajen Boot ba 

Klase 3 no Klase 4 (Imajen #29, ‘Serbisu oioin iha uma-laran’) 
Preparasaun Ba Atividade 2, hakerek lisaun 48.1. no 48.2 iha kuadru, atu sira 

bele prienxe. 

LISAUN 
Minutu 5 

 

1. Introdusaun: Lee livre – Biblioteka turma nian 
• Husu estudante na’in-2 ka 3 atu ko’alia uitoan kona-ba livru 

ne’ebé sira lee iha aula liubá. 

Minutu 15 

 

2. Atividade: Livru boot Português Meu  Lisaun 48.1. no 48.2. 
Revizaun 

• Lisaun 48.1. Liga liafuan ba imajen. 
• Husu ba voluntáriu 1 atu mai iha oin hodi halo ligasaun liafuan 

daruak ba imajen no lee liafuan ne’e. 
• Husu ba voluntáriu daruak atu mai 

iha oin hodi liga liafuan datoluk no 
lee liafuan ne’e. 

• Husu ba voluntáriu datoluk atu mai  
iha oin hodi liga liafuan dahaat no  
lee liafuan ne’e. 

• Halo korresaun hamutuk. 
• Husu sira lista iha kadernu. 

• Lisaun 48.2. Revizaun: Haree ba imajen no dehan liafuan.
Hafoin tau hamutuk letra ne’ebé falta.

• Husu voluntáriu na’in-4 bá kuadru (voluntáriu ida sei hakerek
letra ida) atu haree ba imajen no dehan liafuan, hafoin tau
hamutuk letra ne’ebé falta.

• Husu voluntáriu sira atu lee liafuan ne’ebé kompleta ona.
• Hafoin kompara son husi letra sira-ne’ebé iha.
• Halo korresaun hamutuk.
• Husu sira lista iha kadernu.

Minutu 15 3. Atividade: RFT Imajen 
• Loke Livru Imajen Boot ba Klase 3 no Klase 4, imajen #29,

‘Serbisu oioin iha uma-laran’.
• Husu sira balu atu hatudu ba elementu sira iha imajen:

o “APONTA PARA O RAPAZ QUE ESTÁ A FAZER O

CESTO.” (Hatudu ba mane ne’ebé homan hela bote.)

o “APONTA PARA A MENINA QUE ESTÁ A VARRER O

CHÃO.” (Hatudu ba labarik-feto ne’ebé dasa hela rai.)

o “APONTA PARA A CRIANÇA QUE ESTÁ A BRINCAR.”

(Hatudu ba labarik ne’ebé halimar hela.)

• Halo pergunta balu:
o “O que é que a mãe e o filho estão a fazer?” (Saida mak

inan ho oan halo hela?) R: A mãe e o filho estão a comer
papaia. (Inan no oan han ai-dila.)

o “O que é que o pai está a fazer?” (Aman halo hela saida?)
R: Ele está a ir buscar o chapéu na parede. (Nia ba foti
xapéu iha parede.)

• Bainhira ko’alia kona-ba atividade ka karakterístika foun sira
ho liafuan sira-ne’ebé sira seidauk hatene, introdús no repete
dala 3:

o “O que é que ele está a fazer?” (Nia/mane halo hela

saida?) R: Ele está a levar um jerrican com água. (Nia 
lori jerigen ida ho bee.) 

o “O que está ela a fazer?” (Nia/feto halo hela saida?)  
R: Ela está a varrer o chão. (Nia saar rai.) 

• Husu mós atu tradús liafuan sira-ne’e ba Tetun atu tulun 
sira-nia komprensaun. 

• Husu ba estudante sira atu inventa istória orál, hamutuk ho 
Ita, kona-ba ema rua hosi imajen laran. 

 
Minutu 15 

 

4. Konkluzaun: Halo tradusaun Tetun Portugés 
• Hili liafuan 5 iha Tetun hosi lisaun ikus no hakerek iha kuadru. 
• Haruka estudante sira, iha pár, buka iha disionáriu ninia 

tradusaun ba Portugés. 
• Husu sira hakerek liafuan sira iha Portugés no iha Tetun iha 

sira-nia kadernu ida-idak. 
• Sirkula iha sala laran no tulun bainhira presiza. 



258

Dixiplina Literasia Portugés Klase  3 
Bloku Rona no Ko’alia, Lee ho Hakerek No Lisaun  54 
Sub-bloku Dalan Komunikasaun no Korresaun Durasaun  Minutu 50 
Konteúdu Livru boot Português Meu, alfabetu 

Portugés no Tetun - konjuntu letra 
sira se / ce no si / ci , rona kontu A 
rotina diária do Mausesta 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.2.                                                                                                                                                                                                                                                                                                                                                                                                                                                                                                                                                                                                                                                                            LTP3.1.3. LTP3.2.3.  

Objetivu Estudante sira bele: 
• Rekoñese diferensa entre konjuntu letra sira se / ce no si / 

ci iha Tetun no Portugés. 
• Rona kontu. 
• Hatán ho orál ba pergunta simples kona-ba istória. 

Materiál Livru boot Português Meu ho ninia gravasaun (se karik iha), no 
livru antolojia Histórias de Ouvir – 3º ano 

Preparasaun • Ba Atividade 2, prepara livru boot Português Meu, lisaun 49, 
atubele pronunsia ho momoos. 

• Ba Atividade 3, pratika lee kontu A rotina diária do Mausesta 
atubele lee ho moos no espresaun/ 

0

LISAUN 
Minutu 10 

 
 

1. Introdusaun: Haloos tradusaun hosi klase liubá  
• Halo korresaun ezersísiu kona-ba aula liubá ho sira. 
• Husu voluntáriu balu bá kuadru, hakerek liafuan iha 

Portugés no tradús ba Tetun. 
• Halo korresaun ortográfika nesesária.  

 
Minutu 20 

 
 

2. Atividade: Livru boot Português Meu  Lisaun 49 
• Husu estudante ida lee BA Ita instrusaun husi lisaun ida-

ne’e. 
• Husu voluntáriu ida lee BA Ita naran husi konjuntu letra 

dahuluk.

• Husu ba grupu ida atu haree ba imajen iha koluna Tetun no 
dehan saida mak sira haree. Husu grupu ida atu lee liafuan 

Tetun no husu son saida ba konjuntu letra se.  
• Husu sira atu rona ho atensaun bainhira Ita lee liafuan 

Portugés ne’ebé korresponde, liuliu ba son husi konjuntu 
letra ce. Lee filafali liafuan ne’e no fó énfaze ba ce.  

• Husu sira rona gravasaun no repete tuir. 
• Haruka grupu seluk lee filafali liafuan Tetun no Portugés no 

husu: “Son iha liafuan sira-nia rohan (se, ce) hanesan ka 
lae?“ (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no 
Portugés.  

• Haruka sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: “cem”. 
Hafoin haruka grupu ida lee no foka ba son husi ce. 

• Husu voluntáriu ida lee BA Ita naran husi konjuntu letra 
daruak. 

 
• Husu nia haree ba imajen iha koluna Tetun no dehan saida 

mak nia haree. Husu grupu ida atu lee liafuan Tetun hafoin 
husu son saida ba konjuntu letra si.  

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu 
letra ci. Lee filafali liafuan ne’e no fó énfaze ba ci.  

• Husu sira rona gravasaun no repete tuir. 
• Haruka grupu ida lee filafali liafuan Tetun no Portugés hafoin 

husu: “Son iha liafuan sira-nia rohan (si, ci) hanesan ka 
lae?“ (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no 
Portugés.  

• Haruka sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: 
“melancia”. Hafoin haruka grupu ida lee no foka ba son husi 
ci. 

Minutu 15 

 
 
 
 

3. Atividade: Rona kontu A rotina diária do Mausesta 
• Lee testu ho neineik no ho lian maka’as, ho espresaun no 

jestu sira atu estudante sira iha interese no bele komprende. 
Se karik haree katak sira ladún komprende, lee dala ida ka 
rua tan. 

 
A rotina diária do Mausesta  
(Husi '&+" !$%*,)"  -,,&'-(#,) 

 
O Mausesta levanta-se às 6.00 da manhã e toma banho. Às 6.45 
veste-se e às 7.00 toma o pequeno-almoço.  
 
O Mausesta vai para a escola. As aulas começam normalmente 
às 8.00 e terminam às 12.00. Às terças e quintas, depois do 
almoço, ele trata dos animais em casa. À noite, das 19.00 até às 
20.00, ele estuda as suas lições. Depois, às 20.00, janta 
juntamente com os pais e deita-se às 21.00.  
 
Aos sábados, ele deita-se um pouco mais tarde.  
 
Ao domingo, o Mausesta vai à missa com os pais. Eles voltam 
para casa e almoçam juntos, antes de irem para a horta. Ao 
anoitecer regressam para casa. 
 

Mausesta nia knaar loroloron 
 
Mausesta hadeer tuku 6.00 dadeer no hariis. Iha tuku 6.45 nia hatais 
no tuku 7.00 han matabixu. 
 
Mausesta bá eskola. Aula hahú normalmente tuku 8.00 no hotu iha 
tuku 12.00. Iha tersa no kinta, depoizde han-meiudia , nia bá haree 
animál sira iha uma. Iha kalan, husi tuku 19.00 to´o 20.00 estuda nia 
lisaun sira. 
Depois, tuku 20.00, han kalan hamutuk ho nia inan-aman sira, no toba 
tuku 21.00. 
 
Iha sábadu nia toba tarde liu. 
 
Iha domingu Mausesta bá misa ho nia inan ho aman sira. Sira fila 
ba uma no han meiudia hamutuk, antes sira bá to´os. Bainhira  atu 
kalan sira  fila fali ba uma. 
 

• Husu sira identifika liafuan sira-ne’ebé sira sente difisil no 
sira-ne’ebé sira la komprende. 

• Husu pergunta sira-ne’e, no haruka sira foti liman mak 
hatán: 
o “A que horas é que o Mausesta se levanta?” (Mausesta 

hadeer tuku hira?) R: Às 6.00 (horas). 
o “Normalmente, as aulas começam às 8h00 (horas)?” 

(Baibain lisaun sira hahú tuku 8?) R: Sim. (Sin.) 
o “E terminam a que horas”? (No hotu tuku hira?) R: Às 

12.00 (horas).(Iha meiudia) 
o “Quando é que ele trata dos animais?” (Bainhira mak nia 

tau matan ba animál sira?) R: Às terças e quintas. (Iha 
tersa no kinta) 

Minutu 5 

 

4. Konkluzaun 
• Husu voluntáriu na’in-3 konta sira-nia rotina diária ho liafuan 

Portugés. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  55 
Sub-bloku Dalan Komunikasaun no Korresaun Durasaun  Minutu 50 
Konteúdu Knananuk Alfabetu Portugés, 

konjuntu letra ke / que no ki / qui  
Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.4. LTP3.2.3. LTP3.3.2.  

Objetivu Estudante sira bele: 
• Rekoñese diferensa entre konjuntu letra sira ke / que no ki 

/ qui  iha Tetun no Portugés. 
• Deskreve rotina diária iha sekuénsia imajen sira-nian halo 

tuituir malu. 
• Korresponde fraze simples ho imajen sira. 
• Aumenta vokabuláriu no hakerek iha Ai-hun Liafuan. 

Materiál Livru boot Português Meu ho ninia gravasaun (se karik iha), 
Livru Imajen Boot ba Klase 3 no Klase 4 (Imajen #30, ‘Família 
nia atividade loroloron’), kartaun sira (ida ba grupu ida-idak) ba 
Ai-hun Liafuan, kuadru, no jís 

Preparasaun • Ba Atividade 2, prepara livru boot Português Meu lisaun 50, 
atubele pronunsia ho loos, no nia gravasaun, se karik iha. 

• Ba Atividade 3, uza imajen #30 husi Livru Imajen Boot ba 
Klase 3 no Klase 4. 

LISAUN 

Minutu 5 

 

1. Introdusaun: Hananu knananuk Alfabetu Portugés 
• Kanta knananuk Alfabetu Portugés hamutuk ho estudante 

sira.

 Minutu 15 

 
 

2. Atividade: Livru boot Português Meu  Lisaun 50 
• Husu voluntáriu ida lee BA Ita instrusaun husi lisaun ne’e.  
• Husu voluntáriu seluk lee BA Ita naran husi konjuntu letra 

dahuluk. 

 
• Sira haree ba imajen iha koluna Tetun no dehan saida mak 

sira haree. Husu sira lee liafuan Tetun HAMUTUK HO Ita no 
husu son saida ba konjuntu letra ke.                 

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
que. Lee filafali liafuan ne’e no fó énfaze ba que.  

• Haruka sira rona gravasaun no repete tuir. 
• Lee filafali liafuan Tetun no Portugés HAMUTUK HO grupu 

ida no husu: “Son iha liafuan sira-nia rohan (ke, que) 
hanesan ka lae? ” (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés. 

• Haruka sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: “leque”. 
Hafoin husu grupu ida lee no foka ba son husi que. 

• Haruka grupu seluk lee BA Ita naran husi konjuntu letra 
daruak. 

• Husu sira haree ba imajen iha koluna Tetun no dehan saida 
mak sira haree. Husu grupu seluk atu lee liafuan Tetun 
HAMUTUK HO Ita no husu son saida ba konjuntu letra ki.                 

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
qui. Lee filafali liafuan ne’e no fó énfaze ba qui.  

• Haruka sira rona gravasaun no repete tuir. 
• Husu grupu ida lee filafali liafuan Tetun no Portugés: “Son iha 

liafuan sira-nia rohan (ki / qui) hanesan ka lae?”  
(R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Husu sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: 
“mosquito”. Hafoin grupu lee HAMUTUK HO Ita no foka ba 
son husi qui. 

Minutu 25 

 
 
 
 

3. Atividade: Tau orden ba imajen rotina loroloron nia 
 
Tarefa 1 – minutu 10 

• Tau imajen lubun ida iha kuadru maibé labele halo tutuir 
malu. 

• Hafoin ita tau iha kuadru númeru tuir imajen sira-ne’ebé iha. 
• Iha grupu sira tenke dehan númeru orden husi imajen sira no 

tau númeru, tuir rotina loroloron nian husi sira-nia personajen. 
Tarefa 2 – minutu 15 

• Husu sira ida-idak atu hanoin no koko hatete fraze ida atu 
deskreve saida mak personajen halo iha imajen ida-idak. 

• Tulun bainhira presiza. 
• Hafoin, husu ba grupu sira atu aprezenta sira-nia fraze ba 

imajen ida-idak. 
 

Minutu 5 

 

4. Konkluzaun: Ai-hun Liafuan  
• Husu ba grupu ida-idak atu hili liafuan foun sira-ne’ebé 

aprende tiha ona. 
• Hafoin hakerek iha kartaun no taka iha Ai-hun Liafuan. 

Dixiplina Literasia Portugés Klase  3 
Bloku Rona no Ko’alia, no Lee No Lisaun  56 
Sub-bloku Dalan Komunikasaun no Korresaun Durasaun  Minutu 50 
Konteúdu Livru boot Português Meu: Revizaun 

(konjuntu letra sira ke/que, ki/qui, 
kua / qua, no kuo / quo), lee 
hamutuk 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.2.2. LTP3.2.3. LTP3.3.1. LTP3.3.3.                                                                                                                                                                                                                                                                                                                                                                                                                                                                                                                                                                                                                                                                                            

Objetivu Estudante sira bele: 
• Revee konjuntu letra sira ke / que no ki / qui iha Tetun no 

iha Portugés. 
• Rekoñese diferensa iha son no grafia iha konjuntu letra sira 

kua / qua no kuo / quo iha Portugés. 
• Lee hamutuk livru ida, no hatán pergunta simples. 
• Kompleta fraze sira iha Portugés, bazeia ba livru. 

Materiál Livru boot Português Meu ho ninia gravasaun (se karik iha), 
livru antolojia Histórias de Contar – 3º ano, kuadru, no jís 

Preparasaun • Ba Atividade 1, hakerek iha kuadru liafuan sira hanesan 
tuirmai: 

mos___to 
___osque 

__ijo 
le__ 

à___la 
• Ba Atividade 2, prepara livru boot Português Meu lisaun 51, 

atubele pronunsia ho momoos. 
• Ba Atividade 3, pratika lee livru atubele lee ho moos no 

espresaun.
>

LISAUN 
Minutu 10 

 

1. Introdusaun: Revizaun ba konjuntu letra ke / que no ki /qui 
• Haruka voluntáriu bá kuadru hodi prenxe fatin mamuk hosi 

liafuan sira-ne’ebé iha kuadru. 
• Husu grupu ida lee ho lian maka’as liafuan sira iha Portugés. 
• Tulun sira, se karik presiza. 

Minutu 15 

 
 
 
 

 

2. Atividade: Livru boot Português Meu  Lisaun 51: kua / qua 
no kuo / quo 

• Husu voluntáriu ida lee BA Ita instrusaun husi lisaun ida-ne’e. 
• Husu voluntáriu seluk lee BA Ita naran husi konjuntu letra 

dahuluk. 

 
• Husu grupu ida haree imajen iha koluna Tetun no dehan 

saida mak sira haree. Husu voluntáriu ida husi grupu atu lee 
liafuan Tetun HAMUTUK HO Ita no husu son saida ba 
konjuntu letra kua. 

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
qua. Lee filafali liafuan ne’e no fó énfaze ba qua. 

• Haruka sira rona gravasaun no repete tuir. 
• Lee filafali liafuan Tetun no Portugés HAMUTUK HO 

voluntáriu ida no husu: “Son iha liafuan sira-nia rohan (kua, 
qua) hanesan ka lae?" (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra lahanesan iha Tetun no Portugés.  

• Husu grupu ida haree ba imajen tuirmai iha koluna Portugés 
no dehan saida mak sira haree. Lee liafuan ne’e BA sira: 
“quatro”. Hafoin lee HAMUTUK HO grupu no foka ba son husi 
qua. Haruka sira rona gravasaun no repete tuir. 

• Husu voluntáriu lee BA Ita naran husi konjuntu letra daruak. 

) (!  !*!%&#&"'

mosquito 
quiosque 
queijo 
leque 
àquela 

• Husu grupu ida haree ba imajen iha koluna Tetun no dehan 
saida mak sira haree. 

• Husu voluntáriu ida atu lee liafuan Tetun HAMUTUK HO Ita 
no husu son saida ba konjuntu letra kuo. 

• Husu ba sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
quo. Lee filafali liafuan ne’e no fó énfaze ba quo. 

• Haruka sira rona gravasaun no repete tuir. 
• Lee filafali liafuan Tetun no Portugés HAMUTUK HO grupu 

ida no husu: “Son iha liafuan sira-nia rohan (kuo, quo) 
hanesan ka lae?" (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra lahanesan iha Tetun no Portugés.  

• Haree ba imajen tuirmai iha koluna Portugés no dehan saida 
mak sira haree. Lee liafuan ne’e BA sira: “quotidiano”. Hafoin 
lee HAMUTUK HO grupu no foka ba son husi quo. 

• Haruka sira rona gravasaun no repete tuir. 
 

Minutu 15 

 

3. Atividade: Lee hamutuk 
• Fahe livru antolojia Histórias de Contar – 3º ano, no haruka 

sira loke istória Ir às compras. 
• Lee títulu, no husu se ema ruma bele tradús títulu ba Tetun. 
• Husu sira hanoin resposta ba pergunta sira:  

o “Testu ne’e sei ko’alia kona-ba saida karik?” 
o “Tansá hanoin nune’e?” 

• Husu alunu sira lee istória ho nonook. 
• Hotu tiha, husu ba voluntáriu na’in-rua atu lee. (Estudante ida 

lee parte dahuluk no daruak husi testu ne´e.) 
• Esplika iha Tetun liafuan sira-ne’ebé sira seidauk koñese. 

 
Nota: Se livru antolojia Histórias de Contar – 3º ano la iha karik, 
bele uza testu iha kraik ne’e=

 Ir às compras 
(!216+ %./574+ $:7712:3,7 +-+69+ 0:81 Sue Worcester) 

 
A mãe vai às compras. 
O Carlos vai às compras com a mãe. 
"Aqui está a melancia.", diz o Carlos. 
"Aqui está o peixe.", diz a mãe.  
"Aqui está a batata-doce.", diz o Carlos. 
"Aqui está a cebola.", diz a mãe. 
"Aqui está o milho.", diz o Carlos.  
"Aqui está o arroz.", diz a mãe.  
O Carlos e a mãe voltam para casa com os alimentos que 
compraram. 
 

Hola sasán 
 

Carlos nia inan bá hola sasán. 
Carlos bá hola sasán ho ninia inan. 
"Iha-ne’e mak pateka," Carlos dehan. 
"Iha-ne’e mak ikan," ninia inan dehan.  
"Iha-ne’e mak fehuk-midar," dehan Carlos. 
"Iha-ne’e mak liis," ninia inan dehan. 
"Iha-ne’e mak batar,", dehan Carlos.  
"Iha-ne’e mak foos," ninia inan dehan.  
Carlos no ninia inan fila ba uma ho ai-han ne’ebé foin sosa. 

Minutu 10 

 

4. Konkluzaun 
• Halo diálogu ho estudante sira kona-ba istória sira foin lee. 

Husu: 
o “Onde será que o Carlos vai às compras com a mãe?” 

(Carlos hola sasán ho ninia amá iha-ne’ebé?) R: Mercado. 
(Merkadu.) 

o “E qual será o dia em que ele vai com a mãe ao 
mercado?” (Nia bá merkadu ho ninia inan loron saida?)  
R: Resposta livre. 

o “E vocês? Também vão ao mercado com os vossos pais 
ou familiares?” (Imi mós bá merkadu ho imi-nia inan-aman 
ka família?) R: Resposta livre. 

o “Vão de manhã ou à tarde?” (Imi bá dadeer ka loraik?)  
R: Resposta livre. 

o “Então agora vão imaginar o que é que o Carlos faz em 
cada parte do dia.” (Nune’e, agora imi imajina to’ok saida 
mak Carlos halo durante parte ida-idak loron nian.) 

• Husu voluntáriu sira hatete kona-ba saída mak Carlos halo.

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  57 
Sub-bloku Dalan Komunikasaun no Korresaun Durasaun  Minutu 50 
Konteúdu Livru boot Português Meu: Revizaun 

(konjuntu ce/ci, qua/quo no 
que/qui), diálogu No mercado 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.1.     LTP3.1.2.    LTP 3.3.2.  

Objetivu Estudante sira bele: 
• Kompleta no aprezenta fraze sira kona-ba istória lisaun 

liubá. 
• Konsolida konjuntu letra sira-ne’ebé aprende tiha ona. 
• Partisipa iha diálogu, uza espresaun no fraze bázika sira 

atu husu deskulpa no husu oinsá maluk ida seluk. 
Materiál Livru boot Português Meu, kuadru, jís, no surat-tahan 
Preparasaun • Ba Atividade 1, hakerek iha kuadru fraze sira hanesan 

tuirmai: 
o De manhã, (a personagem)_____. (Dadeer saan, ___). 
o Depois, (a personagem) _______. (Hafoin, _____). 
o À tarde (a personagem) ______. (Lorokraik _____). 
o À noite (a personagem) _______. (Kalan ______).  

 
• Ba Atividade 3, hakerek iha surat-tahan ba grupu ida-idak 

diálogu hanesan tuirmai (hakerek liafuan iha Portugés de’it): 
 Estudante 1:  
o “Olá! Tudo bem? _________." [Olá! Di’ak ka lae? 

________.] 
 Grupu estudante sira:  
o “Olá! Sim, tudo bem, obrigado.” [Olá, sin, di’ak, 

obrigadu.] 
o “E contigo? O que estás a fazer no mercado?” [No 

ó? Ó halo saída iha merkadu?] 
 Estudante 1:  
o “Tudo bem. Estou à procura de cenouras para a 

minha mãe. Sabem onde posso encontrar?” [Di’ak 
hela. Ha’u buka senoura ba ha’u-nia inan. Imi hatene 
iha-ne’ebé mak ha’u bele hetan?]  

 Estudante 2: Vai contra o estudante 1. [Estudante 1 

xoke malu ho estudante 2] 
 Estudante 2:  
o “Desculpa! Foi sem querer!” [Deskulpa! Ne’e 

seinkerér!] 
 Estudante 1:  
o “Não faz mal!” [La iha buat ida!] 

 Grupo de estudantes:  

o “Podes encontrar cenouras naquela senhora da 
esquina." [Ó bele hetan senoura ho señora iha lidun  
ne’ebá.] 

 Estudante 1:  
o “Vou lá ter com ela obrigado. Adeus!" [Ha’u bá 

ko’alia ho nia obrigadu. Adeus!] 
 Estudante sira seluk: 
o “Adeus!” 

LISAUN 
Minutu 10 

 
 
 

1. Introdusaun: Revee istória hosi klase liubá 
• Husu grupu ida ba kompleta fraze sira iha kuadru tuir sira-nia 

imajinasaun. 
• Husu reprezentante hosi grupu ida atu lee fraze sira kompleta 

ona. 
• La’o hale’u hodi rona se sira lee loos no tulun, se presiza. 

 
Minutu 15 

 
 

2. Atividade: Livru boot Português Meu  Lisaun 52.1.no 52.2.  
Revizaun 

• Lisaun 52.1. Revizaun: Liga liafuan ba imajen.  

• Husu voluntáriu ida-idak atu mai iha oin hodi liga liafuan ba 
imajen no lee liafuan  hirak-ne’e. 

• Halo korresaun hamutuk, hafoin kopia ba sira-nia kadernu 
 

• Lisaun 52.2. Revizaun: Haree ba imajen no dehan liafuan. 
Hafoin hakerek letra ne’ebé falta ba liafuan sira. 

 
• Husu voluntáriu husi grupu ida-idak bá kuadru (voluntáriu ida 

sei hakerek letra ida) atu haree ba imajen no dehan liafuan, 
hafoin hakerek letra ne’ebé falta ba liafuan sira. 

• Husu voluntáriu sira atu lee liafuan ne’ebé kompleta ona. 
• Hafoin kompara son husi letra sira-ne’ebé iha. 
• Halo korresaun hamutuk, hafoin haruka sira kopia ba sira-nia 

kadernu. 
 

Minutu 10 

 

3. Atividade: Introdús diálogu No Mercado 
• Hatudu diálogu ne’e ho voluntáriu na’in-2: No Mercado: 
• Voluntáriu ida hatudu diálogu ho kolega sira ho Ita-nia tulun. 
• Grupu ida bá oin, voluntáriu ida husi grupu ne’e atu la’o ba 

kolega sira husi nia grupu no hasoru malu ho nia kolega 
maibé ho kuidadu. 

Minutu 15 

 

4. Konkluzaun: Pratika diálogu No Mercado  
• Haruka grupu ida-idak pratika diálogu ne’e.  
• Akompaña no ajuda bainhira sira presiza. 

 



272

Dixiplina Literasia Portugés Klase  3 
Bloku Rona no Ko’alia, no Lee No Lisaun  58 
Sub-bloku Dalan Komunikasaun no Korresaun Durasaun  Minutu 50 
Konteúdu Livru boot Português Meu (konjuntu 

letra sira ge / gue no gi / gui), lee 
livre, Ai-hun Liafuan 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.2.1. LTP3.2.3. LTP3.3.2.                                                                                                                                                                                                                                                                                                                                                                                                                                                                                                                                                                                                                                                                                     

Objetivu Estudante sira bele: 
• Konsolida knananuk Alfabetu Portugés. 
• Rekoñese diferensa entre konjuntu letra sira ge / gue no  

gi / gui iha Tetun no Portugés. 
• Lee ho gostu no independente. 
• Identifika no rejista liafuan sira-ne’ebé koñese ona.  
• Enrikese vokabuláriu no hakerek iha Ai-hun Liafuan.          

Materiál Livru boot Português Meu ho ninia gravasaun (se karik iha), 
kartaun mamuk sira, no livru biblioteka turma nian. 

Preparasaun • Ba Atividade 2, prepara livru boot Português Meu lisaun 53 
atubele pronunsia ho moos. 

• Ba Atividade 3, asegura biblioteka turma nian organizadu. 
• Ba Atividade 4, prepara kartaun sira ba Ai-hun Liafuan. 

LISAUN 
Minutu 5 

 

1. Introdusaun: Hananu knananuk Alfabetu Portugés 
• Kanta knananuk Alfabetu Portugés hamutuk ho sira. 

 
 

Minutu 20 

 
 

 

2. Atividade: Livru boot Português Meu  Lisaun 53: ge/gue 
no gi/gui

• Husu voluntáriu rua lee BA Ita instrusaun husi lisaun ida-ne’e. 
• Husu sira lee BA Ita naran husi konjuntu letra dahuluk. 

 
• Husu sira haree imajen iha koluna Tetun no dehan saida mak 

sira haree. Husu voluntáriu ida seluk atu lee liafuan Tetun 
HAMUTUK HO Ita no husu son saida ba konjuntu letra ge.  

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
gue. Lee filafali liafuan ne’e no fó énfaze ba gue. 

• Esplika ba sira katak son husi konjuntu letra sira gue iha 
liafuan Portugés, hanesan ho son konjuntu letra ge husi 
liafuan Tetun ‘gerrilleiru’.  

• Toka gravasaun karik iha. 
• Lee filafali liafuan Tetun no Portugés HAMUTUK HO grupu 

ida no husu: “Son iha liafuan sira-nia rohan (ge, gue) 
hanesan ka lae?” (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Haruka sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: 
“fogueira”. Hafoin lee HAMUTUK HO grupu ida no foka ba 
son husi gue. 

• Husu sira lee BA Ita naran husi konjuntu letra daruak. 

 
• Husu sira haree ba imajen iha koluna Tetun no dehan, saida 

mak sira haree. Husu grupu ida atu lee liafuan Tetun 
HAMUTUK HO Ita no husu son saida ba konjuntu letra gi. 

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
gui. Lee filafali liafuan ne’e no fó énfaze ba gui. 

• Esplika ba sira katak son husi konjuntu letra sira gui  iha 
liafuan Portugés, hanesan ho son konjuntu letra gi husi 
liafuan Tetun ‘gitarra’. 

• Toka gravasaun karik iha. 
• Lee filafali liafuan Tetun no Portugés HAMUTUK HO grupu 

ida no husu: “Son iha liafuan sira-nia rohan (gi, gui) hanesan 
ka lae?" (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Husu sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: “águia”.  

• Hafoin lee HAMUTUK HO grupu ida no foka ba son husi gui. 

Minutu 20 

 

3. Atividade: Tempu biblioteka 
• Haruka sira hili livru ida husi biblioteka Klase 3 nian, no lee 

mesak ho kalma. Enkoraja sira hili livru ne’ebé interesante 
maibé mós ida ne’ebé bele naruk ka susar uitoan hodi 
habelar liután sira-nia kapasidade lee nian. 

• Hakbesik ba sira ida-idak atu haree, orienta, no apoia sira 
durante tempu lee nian. 

• Haruka sira buka liafuan sira-ne’ebé seidauk koñese iha 
Disionáriu Eskolár Bilinge, no rejista liafuan no ninia 
definisaun iha kadernu. 
  

Minutu 5 

 

4. Konkluzaun: Ai-hun Liafuan 
• Husu ba sira hili liafuan foun sira-ne’ebé aprende tiha ona. 

Hakerek ba kartaun no tau iha Ai-hun Liafuan. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  59 
Sub-bloku Dalan Komunikasaun no Korresaun Durasaun  Minutu 50 
Konteúdu Alfabetu Portugés: Revizaun 

(konjuntu letra sira ke / que, ki / 
qui, je / ge, no ji / gi) 

Períodu  II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.1.        LTP3.2.3. LTP3.3.4.  

Objetivu Estudante sira bele: 
• Aprezenta livru nia títulu no se gosta ka lae. 
• Rekoñese diferensa entre konjuntu konuntu letra sira je / ge 

noji / gi iha Tetun no Portugés. 
• Konsolida konjuntu letra sira-ne’ebé aprende tiha ona. 

Materiál Livru boot Português Meu ho ninia gravasaun (se karik iha), 
kuadru, no jís 

Preparasaun • Ba Atividade 2, prepara livru boot Português Meu lisaun 54 
atubele pronunsia ho loos 

• Ba Atividade 3, hakerek iha sorin ida hosi kuadru liafuan oioin 
iha Portugés, ne’ebé falta letra sira que no qui, hanesan:  

mos___to         ___osque         le___          ___ijo 
• Ba Atividade 4, hakerek iha sorin seluk hosi kuadru liafuan 

oioin iha Tetun ho je no ji no iha Portugés ho ge no gi 
(ne’ebé korresponde) hanesan:  

jirasól       girassol 
 
jeladu       gelado 

 

LISAUN 
Minutu 10 

 

1. Introdusaun: Fó sai títulu hosi livru ne’ebé lee horisehik  
• Husu sira ida-idak atu hatete títulu husi livru ne’ebé lee iha 

lisaun horisehik nian no hatete se sira gosta ka la gosta. 

 Minutu 20 

 
 

2. Atividade: Livru boot Português Meu  Lisaun 54 
• Husu grupu ida lee BA Ita instrusaun husi lisaun ida-ne’e.  
• Husu voluntáriu rua husi grupu ida lee BA Ita naran husi 

konjuntu letra dahuluk.  

• Husu sira haree ba imajen iha koluna Tetun no dehan saida 

mak sira haree. Husu voluntáriu seluk atu lee liafuan Tetun 
HAMUTUK HO Ita no husu son saida ba konjuntu letra je.  

• Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
ge. Lee filafali liafuan ne’e no fó énfaze ba ge. 

• Esplika ba sira katak son husi konjuntu letra sira ge iha 

liafuan Portugés, hanesan ho son konjuntu letra je husi 
liafuan Tetun ‘jeladu’.  

• Toka gravasaun karik iha. 
• Lee filafali liafuan Tetun no Portugés HAMUTUK HO grupu 

ida no husu: “Son iha liafuan sira-nia rohan (je / ge) 
hanesan ka la’e?” (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Husu sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: “gema”. 
Hafoin lee HAMUTUK HO grupu ida no foka ba son husi ge.  

• Haruka voluntáriu husi grupu ida lee BA Ita naran husi 
konjuntu letra daruak. 

 
• Haruka sira haree ba imajen iha koluna Tetun no dehan saida 

mak sira haree. Husu grupu ida atu lee liafuan Tetun 
HAMUTUK HO Ita no husu son saida ba konjuntu letra ji.  

•  Husu sira atu rona ho atensaun bainhira Ita lee liafuan 
Portugés ne’ebé korresponde, liuliu ba son husi konjuntu letra 
gi. Lee filafali liafuan ne’e no fó énfaze ba gi.  

• Esplika ba sira katak son husi konjuntu letra sira gi iha liafuan 
Portugés, hanesan ho son konjuntu letra ji  husi liafuan Tetun 
‘jirasól’.  

• Toka gravasaun karik iha. 
• Lee filafali liafuan Tetun no Portugés HAMUTUK HO grupu 

ida no husu: “Son iha liafuan sira-nia rohan (ji / gi) hanesan 
ka la’e?” (R: Hanesan.) 

• Fó-hatene ba sira katak liafuan hirak-ne'e iha son hanesan, 
maibé ho letra hirak-ne'ebé lahanesan iha Tetun no Portugés.  

• Haruka sira haree ba imajen tuirmai iha koluna Portugés no 
dehan saida mak sira haree. Lee liafuan ne’e BA sira: 
“gengibre”. Hafoin lee HAMUTUK HO grupu ida no foka ba 
son husi gi. 

 
Minutu 15 

 
 

3. Atividade: Revizaun konjuntu letra sira ke / que no ki / qui 
• Husu voluntáriu balu atu bá kuadru hodi prienxe fatin sira iha 

liafuan sira-ne’ebé hakerek ne’ebá. 
• Husu ba sira atu lee maka’as liafuan sira iha Portugés, no 

tulun bainhira sira presiza. 
• Hafoin husu sé mak hatene liafuan sira-ne’ebé korresponde 

iha Tetun. 
• Sira hatete no Ita hakerek iha sorin, no esplika diferensa iha 

grafia no pronúnsia. 

Minutu 5 

 

4. Konkluzaun: Revizaun konjuntu letra sira je / ge no  ji / gi 
• Haruka voluntáriu hosi grupu ida-idak bá kuadru no liga 

liafuan sira ho Tetun ho sira ne’ebé Portugés. 
• Hafoin, husu sira atu lee liafuan sira. 
• Reforsa diferensa sira entre liafuan rua (grafia no pronúnsia) 

iha lian ida no lian seluk. 

Dixiplina Literasia Portugés Klase  3 
Bloku Rona no Ko’alia, Lee no Hakerek No Lisaun  60 
Sub-bloku Dalan Komunikasaun no Korresaun Durasaun  Minutu 50 
Konteúdu Avaliasaun formativa formál Períodu  II 
Rezultadu  Bele haree kódigu deskrisaun hirak-ne’e iha Programa Literasia: 

LTP3.1.5. LTP3.2.3. LTP3.3.4.    
Objetivu Estudante sira bele: 

• Verifika aprendizajen durante períodu tomak. 
• Relasiona son ho letra iha Tetun no tradús ba Portugés. 
• Deskodifika fraze iha Tetun, no tradús ba Portugés. 

Materiál Kaneta, surat-tahan ka kadernu, kuadru, no jís 
Preparasaun • Prepara liafuan 5 ne’ebé sei fó sai atu sira bele tradús ba 

Portugés. 
• Prepara fraze 5 ne’ebé sei fó sai atu sira bele tradús ba 

Portugés. 

LISAUN 

Minutu 5 

 
 

1. Introdusaun: Aprezenta avaliasaun formativa formál 
• Husu sira atu tuur no tau sira-nia kaneta iha meza leten. 
• Fahe surat-tahan mutin ka kadernu avaliasaun sira hodi halo 

rejistu ba atividade avaliasaun. 
• Esplika katak ohin imi sei halo ezersísiu rua, hanesan jogu 

ida, no hahú agora ho ida dahuluk. 
 

Minutu 20 

 
 

2. Atividade: Avaliasaun formativa formál – Rona 
• Haruka sira rona liafuan familiár 5 (ida dala ida) iha Tetun ho 

orál, no sira tenke hakerek nia tradusaun ba Portugés iha 
sira-nia surat-tahan. Husu ba sira atu organiza resposta sira 
iha sira-nia surat-tahan hanesan tuirmai ne’e:  

1. lafaek 

2. atus ida 

3. susuk 

4. bisikleta 

5. fuan 

• Hatete espresaun dahuluk iha Tetun ho neineik no ho forma 
loloos atu sira bele rona didi’ak, repete se karik presiza. 

• Fó tempu ba sira atu hanoin no hakerek hodi hatán ho 

Portugés. 
• Halo hanesan ba liafuan 5 no liu ba ezersísiu tuirmai.  

 
Minutu 20 

 
 
 
 
 

3. Atividade: Avaliasaun formativa formál – Lee no Hakerek
• Hakerek fraze badak no familiár 5 (ida dala ida) ho Tetun iha 

kuadru, no sira tenke hakerek nia tradusaun ba Portugés iha 
sira-nia surat-tahan. Husu ba sira atu organiza resposta sira 
iha sira-nia surat-tahan hanesan tuirmai ne’e:  

1. Mário dasa rai. 

2. João hadeer tuku 6.00. 

3. Nia mane han keiju. 

4. Loraik Carlos bá merkadu. 

5. Ana han paun haat. 

• Hakerek fraze dahuluk ho Tetun iha kuadru ho forma loloos 
atu sira bele lee ho di’ak. 

• Fó tempu ba sira atu hanoin no hakerek tradusaun. 

Minutu 5 

 

4. Konkluzaun 
• Foti sira-nia surat-tahan hotu ka kadernu avaliasaun sira, 

maibé verifika didi’ak katak sira identifika sira-nia naran, 
klase, turma, no dixiplina. 

• Halo diálogu ho estudante sira kona-ba saida mak sira 
aprende ona durante períodu ne’e. 

• Dehan: 
o “Meninos, o que gostaram mais de aprender?” (Labarik 

sira, saida mak imi gosta liu atu aprende?) 
o “E o que acharam mais difícil?” (Saida mak imi sente ka 

hanoin difisil liu?) 

Kritériu fó valór 
 

Atividade 1 

Liafuan Valór 

0 valór 0,5 valór 1 valór 

Liafuan dahuluk (N1) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Liafuan daruak (N2) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Liafuan datoluk (N3) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Liafuan dahaat (N4) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Liafuan dalimak (N5) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Valór Totál  / 5 

 
Atividade 2 

Fraze Valór 

0 valór 0,5 valór 1 valór 

Fraze dahuluk (N1) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Fraze daruak (N2) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Fraze datoluk (N3) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Fraze dahaat (N4) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Fraze dalimak (N5) La tradús ka tradús 

no hakerek sala 

Tradús loloos, 

maibé hakerek sala 

Tradús no 

hakerek loloos 

Valór Totál  / 5 

 
Lejenda:  
N1, N2, ...  = Valór kada liafuan 
VT   = Valór Totál  
 
Oinsá hetan VT? 
Soma hamutuk valór ne’ebé estudante hetan ba liafuan ka fraze ida-idak iha Atividade 
1 no 2. Rezultadu husi soma mak Valór Totál ne’ebé hatama iha Grella Avaliasaun. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 11 
Sub-bloku Dalan Komunikasaun Durasaun Minutu 50 
Konteúdu Revee knananuk Portugés, 

komprende no halo jestu ba 
knananuk Portugés Um peixe no 
mar, identifika liafuan rima sira, 
ko’alia kona-ba liafuan 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.1.  LTP3.1.2. LTP3.1.3. LTP3.1.4.

Objetivu Estudante sira bele: 
• Revee fali knananuk hosi klase Literasia Portugés.
• Analiza knananuk Portugés hodi inventa jestu/dansa.
• Identifika liafuan rima ho Tetun no Portugés.
• Identifika liafuan interesante sira, hodi aumenta vokabuláriu.

Materiál Gravasaun ba múzika Eu vou comer laranjas e bananas no Um 
peixe no mar, se karik iha 

Preparasaun • Pratika hananu knananuk sira hodi bele kanta ho loos no 
komprende ninia sentidu. Hakerek letra iha kuadru. 

• Identifika liafuan sira-ne’ebé rima ho sasán balu ne’ebé haree
iha sala de aula, ho lian Tetun no Portugés, atu hala’o
Atividade 3.

LISAUN 
Minutu 10 1. Introdusaun: Esplika objetivu períodu II nian no hananu Eu 

vou comer laranjas e bananas 
• Dehan:

o “Periodu liubá ita foin halo jogu oioin atu hametin ita-nia
koñesimentu orál ba lian Tetun no Portugés. Ita mós
aprende knananuk barak iha lian Portugés. Sé mak bele fó
sai knananuk balu ne’ebé ita aprende durante períodu 1,
foti liman.”

o “Ita sei kontinua aprende knananuk foun sira, tanba ne’e
maneira di’ak ida atu hatene didi’ak no sente konfortavel
ho lian Portugés. Ita mós sei halo atividade barak ne’ebé
liga ho liafuan rima sira. Sé mak hanoin-hetan kona-ba
liafuan rima sira, foti liman.” (R: Liafuan sira-ne’ebé son
rohan, ka sílaba rohan, hanesan.)

o “Nune’e ita sei hahú ho kanta knananuk ne’ebé foin
aprende iha klase Portugés, Eu vou comer laranjas e
bananas.”

• Hananu hamutuk, hodi uza jestu sira-ne’ebé aprende ba

knananuk ida-ne’e. 
 

Minutu 20 

 

2. Atividade: Inventa jestu ba múzika 
• Dehan: “Agora, ita sei aprende knananuk ida kona-ba liafuan 

ne’ebé uza letra ida-ne’ebé ita foin revee durante semana 
ida-ne’e. Ha’u sei kanta dala ida no haree se imi bele 
identifika liafuan ho letra.” 

• Kanta: 
Um peixe no mar 

Um peixe no mar, 
Eu vi! Eu vi! 
Um peixe a nadar aqui e ali. 
 
Por causa do peixe que eu vi, caí! 
Fiquei constipado  Atxim! Atxim! 
 

Tradusaun: 
Ikan ida iha tasi laran 

Iha ikan ida iha tasi laran 
Ha’u haree!  Ha’u haree! 
Ikan ne’e nani iha-ne’e no iha-ne’ebá 
 
Tanba ikan ne’ebé ha’u haree, ha’u monu! 
Ha’u agora inus-metin  Atxin! Atxin! 

 
• Husu: “Sé mak bele dehan mai ha’u knananuk ne’e kona-ba 

saida?” (R: Um peixe, ka ikan.) 
• Husu: “Ema ruma bele esplika knananuk ne’e dehan saida 

loos?” Fó tempu ba balun hatán. (R: Haree ikan iha tasi laran, 
ne’ebé nani iha-ne’e no iha-ne’ebá, halo ema monu no sai 
inus-metin no fani.) 

• Fó parabéns ba sira. 
• Kanta dala ida tan, no husu: “Nune’e, knananuk ne’e kona-ba 

um peixe – ikan. Sé mak bele si’ik to’ok tansá ita kanta 
knananuk ne’e durante semana ida-ne’e? (R: Tanba peixe iha 
letra Xx iha laran, no ita foin revee letra ne’e durante semana 
ida-ne’e.) 

• Kanta mesak dala ida tan, no depois ho estudante sira dala 3, 
hodi sira hotu hatene di’ak knananuk ne’e. 

• Dehan:  
o “Agora ha’u husu imi iha grupu ida-idak atu inventa jestu 

sira ka dansa ruma ba knananuk ne’e.” 
o “Jestu ka dansa ne’e tenke tuir knananuk nia konteúdu. 

Depois grupu ida-idak sei aprezenta ba klase tomak.” 
• Fó minutu 7 to’o 10 ba sira hodi sira prepara knananuk. 
• La’o bá-mai hodi tulun, se presiza. 
• Haruka grupu ida-idak aprezenta knananuk ne’e ho jestu sira-

ne’ebé foin inventa. Se tempu la to’o, husu grupu balu de’it 
atu aprezenta. 

• Fó parabéns ba sira hotu nia serbisu. 
 
Nota: Liuhosi aprezentasaun sira, manorin bele haree se sira 
komprende knananuk ne’e ka lae. 
 

Minutu 10 

 

3. Atividade: Si’ik to’ok rima! 
• Dehan: 

o “Ita agora sei revee rima sira. Rima sira eziste iha lian hotu 
– ita sei haree agora ho lian Tetun no Portugés.”  

o “Ha’u sei dehan, ‘Rima, rima, ai, que fina, adivinha a 
palavra que rima ’. Depois ha’u sei temi liafuan ida iha 
Portugés ka Tetun.”  

o “Imi tenke si’ik to’ok buat ne’ebé ha’u haree iha hanorin-
fatin ne’ebé rima ho liafuan ne’e. Ha’u sei fó minutu ida ba 
imi atu ko’alia ba malu iha grupu, hodi konkorda kona-ba 
liafuan ida.”  

o “Grupu ne’ebé foti liman no si’ik liafuan lalais liu mak 
manán pontu ida.” 

• Hatete: “Rima, rima, ai que fina, adivinha a palavra que 
rima  com  _______.” Manorin hatama liafuan ida-ne’ebé 
rima ho buat ruma iha sala de aula ne’ebé haree. Ezemplu: 
 

Sasán rima 
                            janela                     berinjela 
                            kadeira                   nakfera 
                            porta                       horta 
                            kaneka                    boneka 
                            lápis                        giz 
                            mapa                      capa 
 
• Se grupu ida si’ik laloos, fó biban ba grupu seluk, to’o grupu 

ruma si’ik loos. 
• Joga ronda 4 ka 5, to’o tempu remata, no fó parabéns ba 

grupu ne’ebé manán. 
 
 

Minutu 5 4. Konkluzaun: Ko’alia kona-ba liafuan 

• Dehan:  
o “Vamos terminar esta semana falando sobre palavras’.” 

[Ita remata semana ida-ne’e ho atividade ‘Ko’alia kona-ba 
liafuan’. Sé mak hanoin-hetan kona-ba atividade ne’e?] 

• Fó tempu ba ida ka rua hatán. 
• Se presiza, esplika katak sei husu sira atu lori liafuan sira-

ne’ebé aprende ka rona durante semana ida-ne’e ne’ebé 
interesante ba sira. Bele ho lian naran de’it, no bele hatene 
ona ninia definisaun ka seidauk.  

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e. 

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 12 
Sub-bloku Dalan Komunikasaun Durasaun Minutu 50 
Konteúdu Revizaun fonétiku, knananuk naran 

nian, estátua liafuan sira, ko’alia 
kona-ba liafuan 

Períodu II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.5. LTP3.1.4. LTP3.1.3.  

Objetivu Estudante sira bele: 
• Hametin matenek fonétiku. 
• Hananu hodi halimar ho son sira. 
• Identifika komprensaun liafuan sira liuhosi kria estátua. 
• Identifika liafuan interesante sira, hodi aumenta vokabuláriu. 

Materiál Lista liafuan sira ba Atividade 2, no surat-tahan ki’ik 
Preparasaun • Hakerek letra iha surat-tahan ki’ik – ida ba pár ida-idak. 

• Pratika knananuk naran nian hodi bele kanta loos ho 
estudante sira-nia naran. 

• Halo lista liafuan sira ba Atividade 3. 
 
LISAUN 
Minutu 15 

 

1. Introdusaun: Halo revizaun fónetiku sira 
• Fahe estudante sira ba pár no fó surat-tahan ba pár ida-idak.  
• Esplika katak pár ida-idak sei haree sira-nia letra no tenke fó 

sai letra nia son no asaun ida-ne’ebé relasiona ho son ne’e 
(ezemplu: se sira hetan letra Rr, sira fó sai son “r” nian, no 
halo asaun hanesan asu si’ak hatenu). 

• Fó minutu 1 ba pár ida-idak atu prepara.  
• Bolu pár ida-idak atu fó sai son ho asaun. 
• Ezersísiu ne’e tenke halo lalais; manorin haloos se karik sira 

fó sai son ne’ebé laloos. 
 

Minutu 15 

 

2. Atividade: Hananu knananuk naran nian 
• Dehan:  

o “Agora ita sei aprende knananuk ida-ne’ebé halimar de’it 
ho ema nia naran. Ita sei troka de’it ninia son inisiál – son 
ne’ebé mak naran nia hun. Ha’u sei fó ezemplu ho naran 
Maria.” 

• Kanta: “Maria, Maria bo bia, banana fana fafia, xim, xam 
xaxia, Maria.” 

• Husu: “Ha’u foin halo saida ho naran ne’e?” (R: Troka son 
inisiál ba son oioin.) 

• Dehan: “Ha’u agora fó ezemplu ho ha’u-nia naran.” Kanta 
knananuk iha leten maibé ho manorin nia naran. (Ezemplu: 
Se karik manorin naran Luis: “Luis, Luis bubis, banana fana 
fufis, xim, xam, xuxis, Luis.” 

• Hili voluntáriu ida atu mai oin no hotu-hotu kanta hamutuk 
knananuk ne’e, bazeia ba ninia naran. 

• Kontinua bolu voluntáriu ida-idak to’o sira komprende didi’ak 
knananuk ne’e. 

• Se tempu to’o grupu ida-idak bele kanta kántiku ne’e ba 
membru sira hotu iha grupu-laran. 

• La’o bá-mai hodi asegura sira kanta loos. 
Nota: Knananuk ne’e tenke divertidu, hanesan jogu. 
 

Minutu 15 

 

3. Atividade: Halo estátua ho liafuan ne’ebé foin aprende 
• Dehan: “Semana ida-ne’e ita rona liafuan barak ho lian 

Portugés. Ha’u sei lee sai liafuan balu, no imi tenke halo 
estátua ne’ebé reprezenta liafuan ne’e. Imi tenke halo serbisu 
lalais no nonook – estátua sira la ko’alia.” 

• Fahe sira ba grupu ho membru na’in-3. 
• Fó sai liafuan no fó minutu balun (segundu 30) ba grupu ida-

idak atu book sira-nia isin sai fali estátua ne’ebé reprezenta 
liafuan ne’e.  

• La’o bá-mai atu haree estátua sira hotu, no hili grupu balu atu 
sai hosi sira-nia estátua no la’o ho manorin, hodi bele haree 
grupu sira seluk nia estátua. 

• Liafuan sira-ne’ebé atu uza bele mak liafuan ne’ebé haree 
durante semana ida-ne’e, hanesan tuirmai:  

 retângulo, triângulo, mãe, poço, avô, independência, 
maçã, mãos, cozinha, dormitório, nst. 

 

Minutu 5 

 

4. Konkluzaun: Ko’alia kona-ba liafuan 
• Dehan:  

o “Vamos terminar esta semana com a atividade ‘Falar sobre 
as palavras’.” [Ita remata semana ida-ne’e hodi ko’alia 
kona-ba liafuan.] 

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e. 

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 13 
Sub-bloku Dalan Komunikasaun Durasaun Minutu 50 
Konteúdu Kria fraze ho liafuan, revee knananuk 

O Caracol, identifika liafuan sira-
ne’ebé rima, identifika sala iha istória, 
ko’alia kona-ba liafuan 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.4. LTP3.1.3. LTP3.1.2.  

Objetivu Estudante sira bele: 
• Uza vokabuláriu foun atu kria fraze. 
• Hametin abilidade kanta iha lian Portugés. 
• Identifika liafuan sira-ne’ebé rima. 
• Identifika sala iha istória. 
• Identifika liafuan interesante sira, hodi aumenta vokabuláriu. 

Materiál Kartaun sira ba Atividade 3, no letra no gravasaun ba knananuk 
O Caracol (se iha) 

Preparasaun • Asegura katak Ai-hun Liafuan sei taka didi’ak iha didin-lolon.  
• Pratika konta istória versaun sala O Caracol Alberto, hodi 

bele fó sai ho momoos no espresaun. 
• Prepara kartaun sira ho ilas sasán ne’ebé iha liafuan barak 

ne’ebé rima ho buat ne’e, ho Tetun no Portugés. (Ezemplu: 
cão, ró, na’an, bebé, pneu, pilha, lia, busa.) 

 
LISAUN 
Minutu 5 

 

1. Introdusaun: Inventa fraze ba liafuan sira hosi Ai-hun 
Liafuan 

• Dehan:  
o “Ita sei hahú klase hodi haree fali liafuan sira-ne’ebé ita 

aprende iha semana ida-ne’e. Ha’u sei taka matan no hili 
liafuan ida. Hili tiha, ha’u sei taka matan fali no hili ema ida. 
Nia mak tenke inventa fraze ida ho liafuan ne’e.” 

• Bá besik Ai-hun Liafuan, taka matan, no hadulas liman-fuan. 
Hapara liman-fuan no loke matan. Uza liafuan ne’ebé liman-
fuan hatudu bá. 

• Haree fali lista estudante sira, ka hamriik iha klase oin, taka 
matan, no hadulas fali liman-fuan. Hapara liman-fuan, loke 
matan, no hili estudante ne’ebé besik liu fatin ne’ebé manorin 
hatudu bá atu hamriik no inventa fraze ida-ne’ebé uza liafuan 
ne’ebé foin hili. 

• Se susar ba nia, nia bele husu tulun ba kolega ida. 

• Fó parabéns ba nia, no konforme tempu, halo prosesu 
hanesan ba liafuan ida ka rua tan. 

Nota: Se karik susar atu hili estudante ho maneira hanesan ne’e, 
bele mós husu voluntáriu sira, maibé tenke asegura katak semana-
semana estudante lahanesan mak hatán. 
 

Minutu 10 

 

2. Atividade: Revee knananuk O Caracol 
• Husu: “Sé mak hanoin-hetan istória ne’ebé ita lee hamutuk iha 

klase Portugés?” 
• Husu: “Quem é que se lembra da canção O Caracol?” [Sé 

mak hanoin-hetan knananuk O Caracol?] 
• Haruka sira hamriik no kanta hamutuk: 

O Caracol 
 

O caracol está muito zangadinho, 
Por causa da chuva não pode sair. 

Quer ir para o jardim, 
Ver crescer as flores e ouvir os meninos a fazer assim: 

 
 Caracolinho, meu lindo caracol,  

 Está tão quentinho, põe os pauzinhos ao sol. (2x) 
• Husu: “Sé mak bele tradús ninia istória ba Tetun, foti liman?” 
• Se voluntáriu presiza tulun, husu kolega balu ajuda. 

 
Tradusaun  

Karakól 
Karakól, hirus liu. 

Tanba udan, nia labele sai. 
Nia hakarak bá jardin, 

atu haree ai-funan sira sai boot no rona labarik sira halo hanesan ne’e: 
 

Karakól ki’ik, ha’u-nia karakól furak, 
rai manas loos tau ó-nia ai sira iha loro. 

• Haruka sira kanta dala ida tan, mesak. 
 

Minutu 15 

 

3. Atividade: Buka sala iha istória O Caracol Alberto 
• Husu: “Ita foin kanta kona-ba saida?” (R: Caracol.) 
• Dehan: “Agora ita sei halo atividade ida ho livru ne’ebé ita foin 

lee ne’ebé relasiona ho knananuk ne’e.”  
• Husu: “Sé mak bele si’ik to’ok livru nia títulu?” (R: O Caracol 

Alberto.) 
• Rona sira-nia hatán, no dehan: “Loos. O Caracol Alberto.”  
• Husu: “Iha ema ruma ne’ebé bele hanoin-hetan atividade ida-

ne’ebé ita halo iha períodu liubá, ne’ebé envolve istória Liurai 
Mota nian?” (R: Ita buka sala sira iha istória nia laran.) 

• Rona sira-nia hatán, no dehan: “Loos. Agora ita atu halo 
hanesan, maibé ho istória iha lian Portugés.” 

• Dehan: 
o “Agora ha’u sei lee istória O Caracol Alberto, maibé ha’u 

sei halo sala rua, sei konta buat rua diferente duké buat 
ne’ebé imi rona iha Literasia Portugés. Lee hotu tiha, imi 
foti liman se hatene karik.” 

• Lee istória ba sira: 
Nota: Buat ne’ebé troka hakerek ho letra metan. 
 

O Caracol Alberto 

Era uma vez um caracol chamado Alberto. 

O Alberto nasceu muito pequenino. O seu corpinho cabia numa 
linda casquinha amarela às riscas castanhas, do tamanho de um 
amendoim. 

Com o passar do tempo, o Alberto diminuiu e tornou-se num 
lindo e pequeno caracol. 

De tão pequeno que ficou, a sua casinha ficou grande para o seu 
grande corpo. 

Triste por deixar a sua casinha, o Alberto experimentou vários 
modelos de habitação. 

Ele sonhava em ter uma casinha não muito grande, nem muito 
pequena. Duas janelas, uma porta, uma salinha, um quarto para 
dormir e uma cozinha onde pudesse fazer aqueles petiscos de que 
tanto gostava, era suficiente para viver feliz. 

Ele encontrou uma casca de coco e experimentou-a. 

Não aguentou nem dois minutos lá dentro! Era uma casa pesada, 
escura, sem portas ou janelas. Rapidamente saiu de lá e procurou 
uma nova casinha! 

Andou, andou, andou pelo jardim fora, até que encontrou uma 
casca de ovo. 

– Boa! – Gritou ele bem alto. Contente com a sua nova casinha, 
rapidamente se enfiou lá dentro. Aquela, sim, era uma casinha 
como a que tinha sonhado! 

Após arrumar as suas tralhas, resolveu ir passear e mostrar a 
todos a sua bela casinha. 

Ao andar pelo jardim, não reparou numa pequena pedra que ali no 
chão se encontrava. Escorregou e CRACCCC! A sua casa de 
sonho deixou de ser habitável. 

Por sorte, mesmo ao lado da capoeira, encontrou um pedaço de 
coco que um cão ali tinha deixado. 

Rapidamente se instalou nela. Uma casa bem melhor do que a 
que tinha sonhado. E a vista? Ah, a vista! Todos os dias ao 
acordar, o Alberto passeava pelo jardim. Via as flores a crescer e 
ouvia os meninos dizer: “- Caracolinho, meu lindo caracol! Está tão 
quentinho! Põe os pauzinhos ao sol!” 

E assim, alegremente, ele fazia isso nos dias em que o sol 
aparecia! 
 

• Dehan: 
o “Agora imi diskute lalais iha grupu atu identifika saida mak 

lahanesan hosi buat ne’ebé ha’u foin konta no buat ne’ebé 
ita lee horibainrua.” 

• Se karik susar ba sira atu identifika sala sira, lee dala ida tan. 
• Depois minutu ida, husu grupu ida fó ideia. 
• Husu grupu hotu ne’ebé konkorda atu hamriik. Sira ne’ebé la 

konkorda bele fó sai sira-nia ideia mós. 
• Fó sai klaru katak diferensa mak, iha versaun loos, karakól 

ne’e sai boot demais ba ninia uma – tan ne’e nia tenke troka 
uma (la’ós tanba nia ki’ik demais), no mós ikusliu Alberto 
hetan patu-tolun nia kulit, no hela iha-ne’ebá haksolok, la’ós 
hela fali iha pedasuk teen. 

• Fó parabéns ba sira-nia kapasidade rona no identifika 
diferensa iha istória ne’e. 

• Husu sira versaun saida mak sira gosta liu, no tansá, no rona 
sira balu hatán. 

 
Minutu 15 

 

4. Atividade: Identifika liafuan ne’ebé rima 
• Haruka sira hotu hamriik ka tuur iha sírkulu. 
• Dehan: 

o “Ha’u sei hatudu kartaun ida, no ha’u sei dehan ‘Tetun’ ka 
‘Portugés’. Ema iha ha’u-nia liman loos mak tenke si’ik loos 
kartaun ne’e mak saida iha lian ne’ebé ha’u identifika. 
Pasa ba ema iha NINIA liman loos, nia tenke fó sai liafuan 

ida-ne’ebé rima ho sasán ne’ebé sai iha kartaun. Liafuan 
rima sira bele iha lian naran de’it, maibé tenke rima ho 
liafuan orijinál. Ema ne’ebé si’ik laloos ka labele hanoin 
kona-ba liafuan ne’ebé rima mak tenke fila ba ninia fatin. 
Haree to’ok se ita bele halimar to’o iha manán-na’in ida.” 

• Hahú ho hatudu kartaun ruma, no dehan lian saida mak sira 
tenke uza atu si’ik buat ne’e. Kontinua ho ema ida-idak to’o 
sira la iha resposta ona. Nune’e, estudante ne’e tuur ka fila ba 
fatin ka hetan “sansaun” ruma. 

• Hatudu kartaun ida tan, no jogu kontinua hanesan ne’e. 
• Koko joga to’o ema ida sai manán-na’in. Se tempu la to’o 

karik, joga to’o ema hirak manán to’o tempu remata. 
 

Minutu 5 

 
 

5. Konkluzaun: Ko’alia kona-ba liafuan 
• Dehan:  

o “Vamos terminar esta semana falando sobre palavras’.” 
[Ita remata semana ida-ne’e hodi ko’alia kona-ba liafuan 
sira.] 

• Se presiza, esplika katak sei husu sira atu lori liafuan sira-
ne’ebé aprende ka rona durante semana ida-ne’e ne’ebé 
interesante ba sira. Bele ho lian naran de’it, no bele hatene 
ona ninia definisaun ka seidauk. 

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e. 

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 14 
Sub-bloku Dalan Komunikasaun Durasaun Minutu 50 
Konteúdu Uza liafuan iha fraze, revee 

knananuk As pombinhas da Catrina, 
revee alfabetu ho jogu ‘Ha’u bá 
merkadu’, ko’alia kona-ba liafuan 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.1. LTP3.1.2. LTP3.1.3.  

Objetivu Estudante sira bele: 
• Uza liafuan sira hosi Ai-hun Liafuan iha fraze. 
• Hametin abilidade hananu ho lian Portugés. 
• Revee alfabetu no sira-nia son, liuhosi jogu. 
• Identifika liafuan interesante sira, hodi aumenta vokabuláriu. 

Materiál Letra no gravasaun ba knananuk As pombinhas da Catrina, se 
iha 

Preparasaun • Asegura katak Ai-hun Liafuan taka hela iha didin-lolon. 
• Pratika hananu As pombinhas da Catrina, atubele kanta ho 

moos no espresaun. 
 

LISAUN 
Minutu 10 

 

1. Introdusaun: Inventa fraze ba liafuan sira hosi Ai-hun 
Liafuan 

• Dehan:  
o “Ita sei hahú klase hodi haree fali liafuan sira-ne’ebé ita 

aprende iha semana ida-ne’e. Hanesan baibain, ha’u sei 
taka matan no hili ema ida. Nia mak tenke inventa fraze 
ida ho liafuan ne’e.  

• Bá besik Ai-hun Liafuan, taka matan, no hadulas liman-fuan 
hodi hili liafuan. 

• Haree fali lista estudante sira, ka taka matan no hadulas fali 
hodi hili estudante atu inventa fraze ida-ne’ebé uza liafuan 
ne’ebé foin hili. 

• Se susar ba nia, nia bele husu tulun hosi kolega ida. 
• Fó parabéns ba nia, no konforme tempu, halo prosesu 

hanesan ba liafuan 3 ka 4 tan. 
 
Nota: Bele mós husu voluntáriu sira, maibé tenke asegura katak 
semana-semana estudante lahanesan mak hatán. 

Minutu 10 

 

2. Atividade: Revee knananuk As pombinhas da Catrina 
• Husu: “Quem se lembra da canção As pombinhas da 

Catrina?” [Sé mak hanoin-hetan knananuk As pombinhas da 
Catrina?] 

• Haruka sira hamriik no kanta hamutuk: 
As pombinhas da Catrina 

 
As pombinhas da Catrina, 
Andaram de mão em mão, 

 
As pombinhas da Catrina, 
Andaram de mão em mão. 

 
Foram ter à Quinta Nova, ao pombal de São João, 
Foram ter à Quinta Nova, ao pombal de São João. 

 
Ao pombal de São João, à quinta da Rosarinho, 
Ao pombal de São João, à quinta da Rosarinho. 

 
Minha mãe mandou à fonte e eu parti a cantarinha, 
Minha mãe mandou à fonte e eu parti a cantarinha. 

 
• Husu: “Sé mak bele tradús ninia istória ba Tetun, foti liman?” 
• Se voluntáriu presiza tulun, husu kolega balu ajuda. 

 
Tradusaun  

Catrina nian manu-falur sira  
Catrina nia manu-falur sira  

la’o liman ho liman. (2x) 
Sira bá to’o Quinta Nova, Pombal São João. (2x) 
Iha Pombal São João, Rosarinho nia Quinta. (2x) 

Ha’u-nia inan haruka bá bee matan no ha’u halo jarru rahun. (2x) 
 

• Haruka sira mesak kanta dala ida tan. 
 

Minutu 25 

 

3. Atividade: Jogu alfabetu ‘Ha’u bá merkadu’ 
• Esplika:  

o “Ita sei halo jogu ida. Ha’u sei dehan, ‘Eu vou ao mercado, 
e vou comprar ’. Depois ha’u sei temi buat ruma ne’ebé 
hahú ho letra Aa.”  

o “Depois ha’u pasa ba ema ida, no nia tenke repete, no 
temi buat ne’ebé ha’u temi, no mós buat ida-ne’ebé hahú 
ho letra tuirmai, ne’ebé letra saida?” (R: Letra Bb.)  

o “Di’ak liu se iha lian Portugés, maibé se labele hanoin buat 
ida ho Portugés, nune’e bele ho Tetun.” 

• Haruka sira hotu halo kabuar ida. 
• Dehan:  

o “Eu vou ao mercado, e vou comprar ... um abacate.” 
• Haruka ema iha liman karuk atu kontinua: 

o “Eu vou ao mercado, e vou comprar um abacate e ...” 
• Fó korajen ba nia atu hanoin buat ruma ne’ebé hahú ho Bb 

iha lian Portugés. Bele buat naran de’it – se la’ós buat ne’ebé 
hetan iha merkadu, la iha buat ida. Ne’e halo jogu sai divertidu 
tan. Maibé labele husik nia hanoin kleur demais, se lae jogu 
ne’e ladún divertidu ona. 

• Jogu kontinua hanesan ne’e, ho estudante iha ninia sorin 
karuk kontinua ho letra Cc, depois Dd, Ee, nst. 

• Asegura katak sira temi uluk hotu ne’ebé kolega sira seluk 
temi tiha ona, hodi ba ema ne’ebé kona letra Zz sei susar 
tanba nia tenke hanoin-hetan sasán hotu ne’ebé kolega sira 
temi tiha ona. 

• Se karik sira lalais liu, ka sira uza Tetun mak barak, bele joga 
fali, maibé bele temi sasán ho Portugés de’it. 

• Fó parabéns ba sira hotu. 
 

Minutu 5 

 

4. Konkluzaun: Ko’alia kona-ba liafuan 
• Dehan:  

o “Vamos terminar esta semana falando sobre palavras.” [Ita 
remata semana ida-ne’e hodi ko’alia kona-ba liafuan sira.] 

• Se presiza, esplika katak sei husu sira atu lori liafuan sira-
ne’ebé aprende ka rona durante semana ida-ne’e ne’ebé 
interesante ba sira. Bele ho lian naran de’it, no bele hatene 
ona ninia definisaun ka seidauk.  

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e.  

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 15 
Sub-bloku Dalan Komunikasaun Durasaun Minutu 50 
Konteúdu Halo fraze ho liafuan, revee 

knananuk naran nian, kasa sasán 
ne’ebé rima iha li’ur, ko’alia kona-ba 
liafuan 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.4. LTP3.1.2. LTP3.1.3.  

Objetivu Estudante sira bele: 
• Inventa fraze hodi uza liafuan. 
• Hametin abilidade kanta no troka son hahú. 
• Buka sasán ne’ebé rima ho malu. 
• Identifika liafuan interesante sira. 

Materiál  
Preparasaun • Asegura katak Ai-hun Liafuan taka hela iha didin-lolon. 

• Hakerek iha kuadru liafuan sira-ne’ebé sei rima ho sasán 
ne’ebé sira tenke kasa iha li’ur. (Ezemplu: madrinha, 
computador, pobre, recolha, encerra, cama, orvalho, avião, 
asa, nst.) 

 
LISAUN 
Minutu 10 

 

1. Introdusaun: Inventa fraze ba liafuan sira hosi Ai-hun 
Liafuan 

• Dehan:  
o “Ita sei hahú klase hodi haree fali liafuan sira-ne’ebé ita 

aprende iha semana ida-ne’e. Ha’u sei hili liafuan ida no 
ema ida. Nia mak tenke inventa fraze ida ho liafuan ne’e.”  

• Bá besik Ai-hun Liafuan, taka matan, no hadulas liman-fuan 
hodi hili liafuan. 

• Haree fali lista estudante sira, ka taka matan no hadulas fali 
liman-fuan atu hili estudante atu hamriik no inventa fraze ida-
ne’ebé uza liafuan ne’ebé foin hili. 

• Se susar ba nia, nia bele husu tulun ba kolega ida. 
• Fó parabéns ba nia, no konforme tempu, halo prosesu 

hanesan ba liafuan 2 ka 3 tan. 
 
Nota: Bele mós husu voluntáriu sira, maibé tenke asegura katak 
semana-semana estudante lahanesan mak hatán. 
 



298

Minutu 5 

 

2. Atividade: Rima knananuk naran nian 
• Dehan: “Agora ita hotu hamutuk pratika rima knananuk naran 

nian.” 
• Husu: “Ita hahú ho sé-nia naran? Hili kolega ida-ne’ebé ita la 

hatete nia naran iha semana liubá.” 
(Ezemplu: Se hili Atoi: “Atoi, Atoi, baboi, banana fana fofoi. 
Xim xam xaxoi – Atoi!”) 

• Pratika hamutuk, hodi uza estudante na’in-5 nia naran. 
 

Minutu 30 

 

3. Atividade: Kasa sasán ne’ebé rima iha li’ur 
• Dehan:  

o “Vamos lá para fora para brincar um jogo que vai provar a 
vossa habilidade de rimar. Vão trabalhar em equipa.” [Ita 
sei bá li’ur atu halimar jogu ida-ne’ebé sei koko imi-nia 
matenek kona-ba rima. Imi sei serbisu iha ekipa.] 

• Haruka sira haree lista iha kuadru no buka iha li’ur sasán 
ne’ebé rima ho liafuan ida-idak. Bainhira hetan, tenke mós lori 
ezemplu ba laran. Se karik imposivel lori ezemplu, nune’e 
bele halo dezeñu. 

• Fó-hanoin katak liafuan hotu tenke iha lian Portugés. 
• Ekipa ne’ebé mai lalais liu ho hotu loos mak manán. 
• Manorin mós tenke akompaña iha li’ur, hodi asegura katak 

sira halo jogu ne’e duni, no mós tulun sira ne’ebé karik 
presiza.  

Xave ba manorin: madrinha – pedrinha, computador – flor, pobre 
– descobre, recolha – folha, encerra – terra, cama – grama, 
orvalho – galho, avião – cão, asa – casa 
 

Minutu 5 

 
 

4. Konkluzaun: Ko’alia kona-ba liafuan 
• Dehan:  

o “Vamos terminar esta semana falando sobre palavras.” [Ita 
remata semana ida-ne’e hodi ko’alia kona-ba liafuan sira.] 

• Se presiza, esplika katak sei husu sira atu lori liafuan sira-
ne’ebé aprende ka rona durante semana ida-ne’e ne’ebé 
interesante ba sira. Bele ho lian naran de’it, no bele hatene 
ona ninia definisaun ka seidauk. 

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e.  

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 16 
Sub-bloku Dalan Komunikasaun Durasaun Minutu 50 
Konteúdu Halo fraze ho liafuan, revee 

knananuk Bolinha de sabão, aprende 
knananuk A Chuva no inventa jestu 
sira, jogu ‘Ha’u bá viajen’, ko’alia 
kona-ba liafuan 

Períodu II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.4. LTP3.1.2. LTP3.1.3.  

Objetivu Estudante sira bele: 
• Halo fraze ho liafuan sira. 
• Hametin abilidade hananu iha lian Portugés. 
• Kria jestu sira ba knananuk hodi hasa’e komprensaun. 
• Haburas matenek kona-ba vokabuláriu no rima. 
• Ko’alia kona-ba liafuan. 

Materiál Surat-tahan boot (se la iha, uza kuadru), bola (bele halo hosi 
surat-tahan), no gravasaun ba Bolinha de sabão no A Chuva 

Preparasaun • Asegura katak Ai-hun Liafuan taka hela iha didin-lolon. 
• Hakerek letra ba Bolinha de sabão no A Chuva iha surat-

tahan book (ka kuadru). 
• Pratika knananuk sira atubele kanta ho momoos no loloos. 

 
LISAUN 
Minutu 5 

 

1. Introdusaun: Inventa fraze ba liafuan sira hosi Ai-hun 
Liafuan 

• Dehan:  
o “Ita sei hahú klase hodi haree fali liafuan sira-ne’ebé ita 

aprende iha semana ida-ne’e. Ha’u sei hili liafuan ida no 
ema ida. Nia mak tenke inventa fraze ida ho liafuan ne’e.” 

• Bá besik Ai-hun Liafuan, taka matan, no hadulas liman-fuan. 
hodi hili liafuan ida. 

• Haree fali lista estudante sira ka taka matan no hadulas fali 
atu hili estudante atu hamriik no inventa fraze ida-ne’ebé uza 
liafuan ne’ebé foin hili. 

• Se susar ba nia, nia bele husu tulun ba kolega ida. 
• Fó parabéns ba nia, no konforme tempu, halo prosesu 

hanesan ba liafuan 2 ka 3 tan. 
 

Nota: Bele mós husu voluntáriu sira, maibé tenke asegura katak 
semana-semana estudante lahanesan mak hatán.   
 

Minutu 10 2. Atividade: Revee knananuk Bolinha de sabão 

• Husu: “Quem lembra da canção Bolinha de sabão?/Sé mak 
hanoin-hetan knananuk Bolinha de sabão? 

• Haruka sira hamriik no kanta hamutuk: 
Bolinha de sabão 

Ó bolinha de sabão, 
Sobe, sobe pelo ar, 

Não custa nem um tostão, 
E serve para brincar  

 
Anda cá minha bolinha, 

Pousa aqui na minha mão, 
Não há coisa mais bonita, 
Que uma bola de sabão. 

 
• Husu: “Sé mak bele tradús ninia istória ba Tetun, foti liman.” 
• Se voluntáriu presiza tulun, husu kolega balu ajuda. 

Tradusaun  
Bola sabaun ki’ik 
O bola sabaun ki’ik 

ne’ebé semu aas iha anin, 
ó-nia folin gratis, 

no ó serve atu halimar. 
 

Mai iha ne’e, ha’u-nia bola ki’ik, 
mai iha-ne’e iha ha’u-nia liman laran. 

La iha buat ida-ne’ebé furak liu 
duké bola sabaun ki’ik ida! 

• Haruka sira kanta dala ida tan, mesak. 
 

Minutu 20 

 

3. Atividade: Inventa jestu ba múzika 
• Dehan:  

o “Agora, ita sei aprende knananuk ida kona-ba liafuan sira-
ne’ebé ho letra balu ne’ebé ita aprende tiha ona. Ha’u sei 
kanta dala ida no haree se imi bele identifika liafuan sira 
ho letra.” 

• Kanta: 
A chuva   

A chuva é um ping ping, constante e brincalhão  
Ping ping! Ping ping! Vai pingando e cai no chão. 

Molha tudo, tudo molha, 
Molha tudo no jardim, 

E os meninos quando se molham, 
Fazem atchim, atchim, atchim! 

Tradusaun: 

Udan 
Udan halo son “ping ping” beibeik, no nia mós regadór 
“Ping, ping” – nia halo hanesan ne’e no monu iha rai. 

Habokon hotu, buat hotu sai bokon, habokon hotu iha jardín 
no labarik sira bainhira sai bokon halo “atchin, atchin, atchin!” [fani] 

• Husu se sira bele identifika konjuntu letra sira (R: ch [chuva], 
lh [brincalhão].) 

• Manorin kanta dala ida tan, no hato’o pergunta sira tuirmai. 
Liuhosi pergunta sira bele esplika buat ne’ebé sira la kapta. 

• Husu:  
o “Sé mak bele dehan mai ha’u knananuk ne’e kona-ba 

saida?” (R: Udan [a chuva].) 
o “Nia halo son saida?” (R: Ping ping) 
o “Nia monu iha-ne’ebé?” (R: Iha rai [no chão].) 
o “Nia halo saida?” (R: Habokon hotu [molha tudo].) 
o “Bainhira labarik sira bokon, sira halo son saida?  

(R: “Atchim, atchim, atchim!”) 
o “Tansá?” (R: Tanba fani, sai inus-metin tanba udan 

[Porque espirram e ficaram constipados pois apanharam 
chuva].) 

• Fó parabéns ba sira, hafoin kanta mesak dala ida tan, no 
depois ho sira dala 3, hodi sira hotu hatene didi’ak. 

• Dehan:  
o “Agora ha’u husu imi iha grupu ida-idak atu inventa jestu 

sira ka dansa ruma ba knananuk ne’e. Jestu ka dansa ne’e 
tenke tuir knananuk nia konteúdu. Ita haree katak 
knananuk ne’e konta istória ida, ne’ebé ha’u hakarak haree 
refleta iha imi-nia jestu sira. Depois grupu ida-idak sei 
aprezenta ba klase tomak.” 

• Fó minutu 7 to’o 10 ba sira hodi sira prepara. 
• La’o bá-mai hodi tulun, se karik presiza. 
• Haruka grupu ida-idak aprezenta knananuk ne’e ho jestu. Se 

tempu la to’o, husu grupu balu de’it atu aprezenta.  
• Fó parabéns ba sira hotu nia serbisu. 

Nota: Liuhosi aprezentasaun sira manorin bele haree se sira 
komprende knananuk ne’e ka lae. 

Minutu 10 

 

4. Atividade: Rima sira – Jogu ‘Ha’u bá viajen’ 
• Dehan:  

o “Vamos fazer um jogo para rever o nosso conhecimento 
sobre as rimas.” [Ita halo jogu ida atu revee ita-nia 
matenek kona-ba rima sira.] 

o “Eu tenho esta bola e vou dizer, ‘Eu vou de viagem e vou 
trazer um ’. Penso numa palavra ou objeto e digo-o.” 

[Ha’u sei kaer bola ne’e, no dehan, “Eu vou de viagem, e 
vou trazer um ” Ha’u temi buat ruma.] 

o “Depois vou passar a bola a alguém, ele/ela tem que 
repetir a frase que acabei de dizer e depois aumenta-a 
com uma palavra que rime.” [Depois pasa bola ba 
estudante ida, no nia tenke repete repete buat ne’ebé ha’u 
foin dehan, no aumenta buat ruma ne’ebé rima ho sasán 
ne’ebé ha’u temi.] 

o “Volta a passar a bola a outro colega e continua com a 
mesma frase, mas aumentando-a com uma outra palavra 
que também rima.” [Nia passa ba kolega ida, ne’ebé tenke 
hanoin liafuan ida tan ne’ebé rima ho sasán ne’e.] 

o “Se não se lembrar de uma palavra que rime, os outros 
colegas podem responder.” [Se karik nia la konsege, 
kolega sira bele foti liman hodi fó sai sira-nia opiniaun.] 

o “Quando ninguém se lembrar mais de uma palavra que 
rime, o estudante pode começar de novo com uma outra 
palavra, passando a outro colega para continuar o jogo.” 
[Bainhira ema hotu labele hetan liafuan ida, kolega ho bola 
ne’e hahú fali fraze, maibé hatama liafuan seluk, no pasa 
ba kolega ida-ne’ebé tenke hatama liafuan rima iha laran.] 

• Dehan (ezemplu): “Eu vou de viagem e vou trazer uma mala.”  
• Pasa bola ba estudante ida, no enkoraja nia atu repete fraze 

no aumenta ho buat ruma ne’ebé rima ho mala (ezemplu: 
vala, sala, escala, fala.) 

• Kontinua to’o tempu remata. Se sira bele hanoin kona-ba 
liafuan ida de’it ne’e mós di’ak. Bele mós uza Tetun se ne’e 
fasil liu, ka kahur liafuan Tetun no Portugés ne’ebé rima. 
Importante katak sira rekoñese rima sira. 

Minutu 5 

 

5. Konkluzaun: Ko’alia kona-ba liafuan 
• Dehan:  

o “Vamos terminar esta semana falando sobre palavras.” [Ita 
remata semana ida-ne’e hodi ko’alia kona-ba liafuan sira.”] 

• Se presiza, esplika katak sei husu sira atu lori liafuan sira-
ne’ebé aprende ka rona durante semana ida-ne’e ne’ebé 
interesante ba sira. Bele ho lian naran de’it, no bele hatene 
ona ninia definisaun ka seidauk.  

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e.  

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 17 
Sub-bloku Dalan Komunikasaun Durasaun Minutu 50 
Konteúdu Inventa fraze hosi liafuan, revee 

knananuk Os lugares na minha 
escola, aprende knananuk O Coelho 
Alberto no inventa jestu, dezeña 
liafuan sira-ne’ebé rima, ko’alia kona-
ba liafuan 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.4. LTP3.1.2. LTP3.1.3.  

Objetivu Estudante sira bele: 
• Inventa fraze hosi liafuan. 
• Hametin abilidade hananu ho Portugés. 
• Aprende knananuk no inventa jestu. 
• Haberan matenek kona-ba rima liuhosi dezeñu. 
• Identifika liafuan interesante sira. 

Materiál Kadernu, lapizeira, gravasaun ba knananuk Os lugares na minha 
escola e O Coelho Alberto (se karik iha), surat-tahan boot (se la 
iha, bele uza kuadru) 

Preparasaun • Asegura Ai-hun Liafuan taka hela iha didin-lolon. 
• Pratika knananuk O Coelho Alberto atubele kanta ho loloos 

no momoos. 
• Hakerek letra ba knananuk O Coelho Alberto iha kuadru ka 

surat-tahan boot. 
 
LISAUN 
Minutu 5 

 

1. Introdusaun: Inventa fraze ba liafuan sira hosi Ai-hun 
Liafuan 

• Dehan:  
o “Ita sei hahú klase hodi haree fali liafuan sira-ne’ebé ita 

aprende iha semana ida-ne’e. Ha’u sei taka matan no hili 
liafuan ida. Hili tiha, ha’u sei taka matan fali no hili ema ida. 
Nia mak tenke inventa fraze ida ho liafuan ne’e.  

• Bá besik Ai-hun Liafuan, taka matan, no hadulas liman-fuan. 
hodi hili liafuan. 

• Haree fali lista estudante sira ka taka matan no hadulas fali 
liman-fuan hodi hili estudante atu hamriik no inventa fraze ida-
ne’ebé uza liafuan ne’ebé foin hili. 

• Se susar ba nia, nia bele husu tulun ba kolega ida. 
• Fó parabéns ba nia, no konforme tempu, halo prosesu 

hanesan ba liafuan 2 ka 3 tan. 

Nota: Bele mós husu voluntáriu sira, maibé tenke asegura katak 
semana-semana estudante lahanesan mak hatán. 
 

Minutu 10 

 

2. Atividade: Revee knananuk Os lugares na minha escola 
• Husu:  

o “Quem se lembra da canção Os lugares na minha escola? 
[Sé mak hanoin-hetan knananuk Os lugares na minha 
escola?] 

• Haruka sira hamriik no kanta hamutuk: 
Os lugares na minha escola 

 
No portão da minha escola encontrei uma rosa, (2x) 

Com vida esperança viva Timor-Leste. (2x) 
No jardim da minha escola encontrei uma rosa, (2x) 

Com vida esperança viva Timor-Leste. (2x) 
Na sala da minha escola encontrei uma rosa, (2x) 

Com vida esperança viva Timor-Leste. (2x) 
No recreio da minha escola encontrei uma rosa, (2x) 

Com vida esperança viva Timor-Leste. (2x) 
No pátio da minha escola encontrei uma rosa, (2x) 

Com vida esperança viva Timor-Leste. (2x) 
Na biblioteca da minha escola encontrei uma rosa, (2x) 

Com vida esperança viva Timor-Leste. (2x) 
Na secretaria da minha escola encontrei uma rosa, (2x) 

Com vida esperança viva Timor-Leste. (2x) 
• Husu: “Sé mak bele tradús ninia letra ba Tetun, foti liman?” 
• Se voluntáriu presiza tulun, husu kolega balu ajuda. 

 
Tradusaun  

Fatin sira iha ha’u-nia eskola 
Iha odamatan iha ha’u-nia eskola ha’u hetan ai-funan rosa ida (2x) 

Ho esperansa Timor-Leste moris naruk! (2x) 
Iha jardin iha ha’u-nia eskola ha’u hetan rosa ida (2x) 

Ho esperansa Timor-Leste moris naruk! (2x) 
Iha hanorin-fatin iha ha’u-nia eskola ha’u hetan rosa ida (2x) 

Ho esperansa Timor-Leste moris naruk! (2x) 
Iha halimar-fatin iha ha’u-nia eskola ha’u hetan rosa ida (2x) 

Ho esperansa Timor-Leste moris naruk! (2x) 
Iha veranda iha ha’u-nia eskola ha’u hetan rosa ida (2x) 

Ho esperansa Timor-Leste moris naruk! (2x) 
Iha biblioteka iha ha’u-nia eskola ha’u hetan rosa ida (2x) 

Ho esperansa Timor-Leste moris naruk! (2x) 
Iha sekretariadu iha ha’u-nia eskola ha’u hetan rosa ida (2x) 

Ho esperansa Timor-Leste moris naruk! (2x) 

• Haruka mesak sira kanta dala ida tan. 
 

Minutu 15 

 
 

3. Atividade: Aprende múzika O Coelho Alberto 
• Dehan:  

o “Agora, ita sei aprende knananuk ida kona-ba liafuan sira-
ne’ebé ho letra balu be ita aprende tiha ona. Ha’u sei kanta 
dala ida no haree se imi bele identifika liafuan sira ho 
letra.” 

• Kanta: 
O Coelho Alberto 

 
O Coelho Alberto disse ao neto que era perigoso andar a passear. 
Pois na floresta há crocodilos e os coelhinhos são um bom jantar. 

Passo a passo o crocodilo avança, abre a boca e 
depois .crsshhhh crshhhhh! 

Passo a passo o crocodilo avança, abre a boca e 
depois .crsshhhh crshhhhh! 

 
O coelhinho não quis saber e foi para a floresta passear. 

Deu de caras com um crocodilo e por pouco não foi o seu jantar! 
Passo a passo o crocodilo avança, abre a boca e 

depois .crsshhhh crshhhhh! 
Passo a passo o crocodilo avança, abre a boca e 

depois .crsshhhh crshhhhh! 
 
Tradusaun 

Koellu naran Alberto 
 

Koellu Alberto dehan ba ninia bei-oan katak la’o no pasiar iha ai-laran 
perigozu liu. 

Tanba iha ai-laran iha lafaek sira, no koellu-oan sira mak hahán-kalan 
ne’ebé lafaek gosta liu. 

Neineik-neineik lafaek hakat ba, loke ibun no 
 liutiha crsshhhh crshhhhh! 

Neineik-neineik lafaek hakat ba, loke ibun no  
liutiha crsshhhh crshhhhh! 

 

Koellu-oan ne’e lakohi rona, no bá pasiar iha ai-laran. 
Teki-teki nia hetan lafaek ida, no kuaze sai lafaek nia hahán-kalan! 

Neineik-neineik lafaek hakat ba, loke ibun no  
liutiha crsshhhh crshhhhh! 

Neineik-neineik lafaek hakat ba, loke ibun no 
liutiha crsshhhh crshhhhh! 

 
• Husu se sira bele identifika letra sira (R: lh – coelho, cr – 

crocodilo.) 
• Kanta dala ida tan, no husu pergunta sira tuirmai. Liuhosi 

pergunta sira bele esplika buat ne’ebé sira la kapta. 
• Husu:  

o “Sé mak bele dehan mai ha’u knananuk ne’e kona-ba 
saida?” (R: Koellu ho lafaek [coelho e crocodilo].) 

o “Coelho Alberto dehan saida ba ninia bei-oan?” (R: Nia 
lalika bá pasiar iha ai-laran tanba lafaek sira gosta han 
koellu. [É perigoso andar a passear, pois na floresta há 
crocodilos e os coelhinhos são um bom jantar.]) 

o “Koellu-oan rona ninia avó ka lae?” (R: Lae [não].) 
o “Nia halo saida?” (R: Nia bá pasiar iha ai-laran [Ele foi 

passear para a floresta].)  
o “Saida mak akontese? (R: Nia hetan lafaek ida [Deu de 

caras com um crocodilo].) 
o “Lafaek han nia ka lae?” (R: Lae [não].) 
o “Lafaek halo oinsa?” (R: Hakat mai, loke ibun no crsshh 

[Passo a passo o crocodilo avança, abre a boca e depois 
crsshh]!) 

o “Imi hanoin koellu-oan ne’e sei rona ninia avó agora kalae? 
Tansá?” (R: Sin. Tanba nia hetan lafaek ida, no kuaze sai 
lafaek nia hahan-kalan. [Sim. Porque deu de caras com 
um crocodilo e por pouco não foi o seu jantar.]) 

• Fó parabéns ba sira. 
• Kanta mesak dala ida tan, no depois ho sira dala 3, hodi sira 

hotu hatene di’ak knananuk ne’e. 
• Dehan: “Semana oinmai ita sei inventa ita-nia jestu ba 

knananuk ida-ne’e.” 
 

Minutu 15 

 

4. Atividade: Jogu ‘Dezeña ho rima’ 
• Haruka sira hotu hetan pár ida, no hasai kadernu no lapizeira. 
• Husu: 

o “Imi nota buat ruma kona-ba knananuk sira ho lian 
Portugés? Liña ida-idak remata oinsá?” (R: Liña nia rohan 
mak rima.) 

• Dehan: 
o “Ita rona rima hanesan buat furak ida. Tan ne’e durante 

períodu ne’e ita halo atividade barak ho rima. Agora, ita sei 
halo jogu tan. Ha’u sei fó instrusaun ba imi, maibé ho rima, 
no imi koko dezeña buat ne’ebé ha’u temi. Depois ita sei 
haree fali sé mak dezeña loos, no identifika liafuan sira-
ne’ebé rima hamutuk. Dezeñu lalika furak liu – importante 
mak komprende liafuan sira-ne’ebé ha’u hatete.” 

• Dehan: “Desenhem uma mala numa sala.”
• Fó minutu ida ba sira atu halo sira-nia dezeñu.
• Dehan tan (no fó sempre tempu ba sira atu dezeña):

o “Desenhem uma uva debaixo da chuva.”
o “Desenhem um coelho bem vermelho.”
o “Desenhem um cão a conduzir um avião.”
o “Desenhem um navio completamente vazio.”
o “Desenhem uma medalha dentro duma toalha.”

• Haruka sira troka surat-tahan ho pár seluk, no haree hamutuk
se dezeña loos ka lae, hodi tradús fraze ida-idak ba Tetun:
o “Dezeña mala ida iha sala.”
o “Dezeña uva ida iha udan okos.”
o “Dezeña koellu mean loos.”
o “Dezeña asu ida-ne’ebé lori aviaun.”
o “Dezeña ró boot ida-ne’ebé mamuk liu.”
o “Dezeña medalla ida iha toalla nia laran.”

• Husu sira foti liman no lee fraze ida-idak, hodi identifika
liafuan rima sira.

Minutu 5 5. Konkluzaun: Ko’alia kona-ba liafuan 
• Dehan:

o “Vamos terminar esta semana falando sobre palavras.” [Ita
remata semana ida-ne’e hodi ko’alia kona-ba liafuan sira.]

• Fó tempu ba na’in-rua atu aprezenta liafuan ne’ebé sira
identifika ona, hodi fó hatene katak hetan liafuan ne’e hosi
ne’ebé, no esplika tansá gosta liafuan ne’e.

• Fó parabéns ba sira ne’ebé lori liafuan, no husu sira hotu atu
matan-moos ba liafuan sira foun no interesante, tanba
hanesan ne’e ita sai matenek lailais.

Dixiplina Apoiu Linguístiku Orál Klase 3 
Bloku Rona no Ko’alia No Lisaun 18 
Sub-bloku Dalan Komunikasaun Durasaun Minutu 50 
Konteúdu Inventa fraze ba liafuan, revee 

knananuk O Coelho Alberto no 
inventa jestu, jogu ‘O macaco na 
árvore’ [Lekirauk iha ai-hun], ko’alia 
kona-ba liafuan 

Períodu II 

Rezultadu  Bele haree kódigu deskrisaun hirak-ne’e iha Programa Literasia: 
LTP3.1.4. LTP3.1.2. LTP3.1.3.  

Objetivu Estudante sira bele: 
• Kria fraze hodi uza liafuan sira. 
• Haberan abilidade hananu ho Portugés no inventa jestu sira. 
• Haberan matenek kona-ba rima liuhosi jogu. 
• Ko’alia kona-ba liafuan sira. 

Materiál Gravasaun múzika O Coelho Alberto (se karik iha), ninia letra 
(bele haree iha planu lisaun Nº 17), no kartaun sira 

Preparasaun • Asegura Ai-hun Liafuan taka hela iha didin-lolon. 
• Pratika knananuk hodi bele kanta ho momoos no loloos. 
• Halo kartaun sira ba Atividade 3 (ida ba estudante ida-idak) 

no fahe ba butuk rua: kartaun sira iha butuk da-1 ida-idak 
tenke halo ilas de’it (labele hakerek liafuan) ne’ebé rima ho 
kartaun sira iha butuk da-2. 

• (Ezemplu: cão-avião, na’an-fa’an, queijo-beijo, busa-rusa, 
haksolok-molok, retângulo-triângulo, navio-vazio, uva-chuva, 
vermelho-coelho, aparelho-espelho, bengala-sala, pão-

caixão, marido-partido, machado-veado, toalha-medalha, 
pacote-chicote, mês-três, lidun-kidun, poço-moço, sopa-
roupa, bani-fani, kuak-hako’ak, noda-roda, igreja-bandeja, 
janela-beringela, nst.) 

 
LISAUN 
Minutu 5 

 

1. Introdusaun: Inventa fraze ba liafuan sira hosi Ai-hun 
Liafuan 

• Dehan:  
o “Ita sei hahú klase hodi haree fali liafuan sira-ne’ebé ita 

aprende iha semana ida-ne’e. Ha’u sei taka matan no hili 
liafuan ida. Hili tiha, ha’u sei taka matan fali no hili ema ida. 
Nia mak tenke inventa fraze ida ho liafuan ne’e.” 

• Bá besik Ai-hun Liafuan, taka matan, no hadulas liman-fuan 

hodi hili liafuan ne’ebé liman-fuan hatudu ba. 
• Haree fali lista estudante sira ka taka matan no hadulas fali 

liman-fuan hodi hili estudante atu hamriik no inventa fraze ida-
ne’ebé uza liafuan ne’ebé foin hili. 

• Se susar ba nia, nia bele husu tulun ba kolega ida. 
• Fó parabéns ba nia, no konforme tempu, halo prosesu 

hanesan ba liafuan 2 ka 3 tan. 
 
Nota: Bele mós husu voluntáriu sira, maibé tenke asegura katak 
semana-semana estudante lahanesan mak hatán.   
 

Minutu 15 

 

2. Atividade: Revee knananuk O Coelho Alberto no inventa 
jestu 

• Husu sé mak hanoin-hetan knananuk ne’ebé aprende iha 
ALO semana liubá (R: O Coelho Alberto) 

• Husu se ema ruma bele konta fali istória knananuk nian (R: 
Coelho Alberto hatete ba ninia bei-oan katak nia lalika bá ai-
laran tanba lafaek barak ne’ebá no sira gosta han kuellu. 
Maibé koellu-oan la rona no bá pasiar iha ai-laran – nia hetan 
lafaek duni. Lafaek sira, bainhira buka hahán, hakat mai, loke 
ibun no han.) 

• Kanta mesak dala ida tan no depois ho sira dala 3, hodi sira 
hotu hatene di’ak knananuk ne’e. 

• Dehan:  
o “Agora ha’u husu imi iha grupu ida-idak mak inventa jestu 

sira ka dansa ruma ba knananuk ne’e. Jestu ka dansa ne’e 
tenke tuir knananuk nia konteúdu. Ita haree katak 
knananuk ne’e konta istória ida, ne’ebé ha’u hakarak haree 
refleta iha imi-nia jestu sira. Depois grupu ida-idak sei 
aprezenta ba klase tomak.” 

• Fó minutu 7 to’o 10 ba sira hodi prepara knananuk ho jestu.  
• La’o bá-mai hodi tulun, se karik presiza. 
• Haruka grupu ida-idak aprezenta knananuk ne’e ho jestu sira-

ne’ebé foin inventa. Se tempu la to’o husu grupu balu de’it atu 
aprezenta.  

• Fó parabéns ba sira hotu nia serbisu. 
 
Nota: Liuhosi aprezentasaun sira manorin bele haree se sira 
komprende knananuk ne’e ka lae. 

Minutu 20 

 

3. Atividade: Jogu ‘O macaco na árvore’ [Lekirauk iha ai-hun] 
• Fahe klase ba grupu rua: macaco e árvore [lekirauk no ai-

hun]. Fahe kartaun ba árvore sira hotu no haruka sira ida-idak 
buka fatin ruma iha hanorin-fatin nia laran (sira-nia “ai-hun” 
fatin). Sira labele book an. 

• Fahe kartaun sira-ne’ebé rima ho kartaun sira-ne’ebé árvore 
sira simu ba sira seluk, no esplika katak sira mak “lekirauk” – 
nune’e, sira tenke buka sira-nia ai-hun. Sira-nia ai-hun mak 
estudante “ai-hun” ne’ebé kaer kartaun ho ilas ne’ebé rima ho 
ninia kartaun. 

• Bainhira sira hetan sira-nia parseiru, sira tuur hamutuk no 
identifika liafuan sira seluk ne’ebé rima ho sira-nia liafuan rua. 

• Haruka pár sira lalais hatudu ba klase tomak sira-nia ilas, no 
aprezenta liafuan sira seluk ne’ebé sira identifika ne’ebé rima. 

• Fó parabéns ba sira, liuliu ba pár sira-ne’ebé konsege 
identifika liafuan rima sira seluk. 

 
Minutu 10 

 

4. Konkluzaun: Ko’alia kona-ba liafuan 
• Dehan:  

o “Vamos terminar esta semana falando sobre palavras.” [Ita 
remata semana ida-ne’e hodi ko’alia kona-ba liafuan sira.] 

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e. 

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 19 
Sub-bloku Dalan Komunikasaun Durasaun Minutu 50 
Konteúdu Inventa fraze ho liafuan, aprende 

knananuk Macaquinho no inventa 
jestu, jogu ‘Rima ho isin-lolon’ [Rima 
com o corpo], ko’alia kona-ba liafuan 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.4. LTP3.1.2. LTP3.1.3.  

Objetivu Estudante sira bele: 
• Inventa fraze ho liafuan hosi Ai-hun Liafuan. 
• Aprende knananuk no inventa jestu sira. 
• Hakle’an matenek kona-ba rima liuhosi jogu. 
• Identifika liafuan interesante sira. 

Materiál Gravasaun ba knananuk Macaquinho, se karik iha 
Preparasaun • Revee knananuk hodi bele kanta ho loloos no momoos. 

• Hakerek letra ba knananuk Macaquinho iha kuadru. 
 
LISAUN 
Minutu 5 

 

1. Atividade: Inventa fraze ba liafuan sira hosi Ai-hun Liafuan 
• Dehan: 

o “Ita sei hahú klase hodi haree fali liafuan sira-ne’ebé ita 
aprende iha semana ida-ne’e.” 

o “Ha’u sei hili liafuan ida no ema ida. Nia mak tenke inventa 
fraze ida ho liafuan ne’e.” 

• Bá besik Ai-hun Liafuan, taka matan, no hadulas liman-fuan 
hodi hili liafuan. 

• Haree fali lista estudante sira ka taka matan no hadulas fali 
hodi hili estudante atu hamriik no inventa fraze ida-ne’ebé uza 
liafuan ne’ebé foin hili. 

• Se susar ba nia, nia bele husu tulun ba kolega ida. 
• Fó parabéns ba nia, no konforme tempu, halo prosesu 

hanesan ba liafuan 2 ka 3 tan. 
Nota: Bele mós husu voluntáriu sira, maibé tenke asegura katak 
semana-semana estudante lahanesan mak hatán. 
 

Minutu 20 

 

2. Atividade: Inventa jestu ba múzika 
• Dehan: 

o “Agora, ita sei aprende knananuk ida-ne’ebé kona-ba 
liafuan ne’ebé ho letra ida-ne’ebé ita aprende tiha ona. 
Ha’u sei kanta dala ida no haree se imi bele identifika 
liafuan ho letra.” 

• Kanta: 
Macaquinho 

 
Tenho cinco reis, tenho um alguidar. 

Tenho um macaquinho de pernas pró ar! 
Quando me levanto, 

Tiro-lhe o boné! 
Aperto-lhe a mão, 

Ó-la-ri-ló-lé! 
 
Tradusaun 

Lekirauk ki’ikoan 
Ha’u iha liurai lima, ha’u iha basia ida.  

Ha’u iha lekirauk ki’ikoan ida ho ninia ain ba leten.  
Bainhira ha’u hadeer,  

Ha’u hasai ninia xapéu! 
Ha’u kaer ninia liman, 

 Ó-la-ri-ló-lé! 
 

• Husu se sira bele identifika konjuntu letra sira (R: qu – 
macaquinho.) 

• Kanta dala ida tan neineik, no husu pergunta sira tuirmai. 
Liuhosi pergunta sira bele esplika buat ne’ebé sira la kapta. 

• Husu:  
o “Sé mak bele dehan mai ha’u knananuk ne’e kona-ba 

saida?” (R: Lekirauk ki’ikoan ida [um macaquinho].) 
o “Ema ne’ebé hananu iha liurai hira? (R: Lima [cinco].) 
o “Oinsá hela lekirauk ki’ikoan?” (R: Ninia ain ba leten [De 

pernas para o ar].) 
o “Saida mak ema ne’ebé hananu halo bainhira hadeer?”  

(R: Hasai ninia xapéu no kaer ninia liman [Tira-lhe o boné 
e aperta-lhe a mão].) 

• Fó parabéns ba sira. 
• Kanta mesak dala ida tan no depois ho sira dala 3, hodi sira 

hotu hatene di’ak knananuk ne’e. 
• Dehan:  

o “Agora ha’u husu imi iha grupu ida-idak mak inventa jestu 
sira ka dansa ruma ba knananuk ne’e. Jestu ka dansa ne’e 
tenke tuir knananuk nia konteúdu. Depois grupu ida-idak 
sei aprezenta ba klase tomak.” 

• Fó minutu 7 to’o 10 ba sira hodi prepara knananuk ho jestu. 
• La’o bá-mai hodi tulun, se karik presiza. 
• Haruka grupu ida-idak aprezenta knananuk ne’e ho jestu sira-

ne’ebé foin inventa. Se tempu la to’o husu grupu balu de’it atu 
aprezenta. 

• Fó parabéns ba sira hotu nia serbisu. 
 
Nota: Liuhosi aprezentasaun sira, manorin bele haree se sira 
komprende knananuk ne’e ka lae. 
 

Minutu 20 

 

3. Atividade: Jogu ‘Rima com o corpo’ [Rima ho isin-lolon] 
• Dehan:  

o “Vamos fazer um último jogo novo neste período sobre 
rimas, que se chama ‘Rima com o corpo’.” [Ita sei halo 
jogu foun ikus durante períodu ida-ne’e kona-ba rima. Ida-
ne’e naran ‘Rima ho isin-lolon’.] 

o “Eu vou dizer uma frase e depois dou uma instrução.” 
[Ha’u sei hatete fraze ida, no orden ida.] 

o “Vocês vão cumprir a minha ordem, mas com a parte do 
corpo que rima com a instrução que eu der.” [Imi sei tuir 
ha’u-nia instrusaun, maibé ho parte isin-lolon ne’ebé rima 
ho instrusaun ne’e.] 

o “Assim sendo, têm que adivinhar a parte do corpo que vão 
mudar. Vou estar com atenção para saber quem segue as 
instruções mais rápido.” [Hanesan ne’e imi mak tenke si’ik 
parte isin-lolon saída mak tenke muda. Ha’u sei haree ho 
matan-moos sé mak bele tuir lailais liu.] 

o “Se todos os membros do grupo mudarem a parte do 
corpo correta, o grupo ganha um ponto.” [Se ema hotu iha 
grupu mak muda parte isin-lolon ne’ebé loos, grupu hetan 
pontu ida.] 

o “Depois de cada ordem, vou pedir para identificarem 
palavras que rimam com cada instrução.” [Depois 
instrusaun ida-idak, ha’u mós sei husu imi identifika liafuan 
rima sira iha instrusaun ida-idak.] 

o “Terminado o jogo, o grupo que tiver mais pontos ganha. 
Vamos começar!” [Liutiha instrusaun sira hotu, grupu 
ne’ebé simu pontu barak liu mak manán. Mai ita hahú!] 

• Haruka sira hotu hamriik. 
• Dehan: 

o “Toquem numa parte do corpo que é feliz como um lápis.”  
(R: Nariz [inus].) 

o “Pisquem isto para ver um piolho coberto com molho.”  
(R: Olho [matan].) 

o “Levantem isto para comer pão dentro de um balão.”  
(R: Mão [liman].) 

o “Sacudam uma coisa que rima com um espelho 
vermelho.” (R: Joelho [ain-tuur].) 

o “Toquem nisto se gostas de opostas.” (R: Costas [kotuk].) 
o “Toquem nisto se é castanho ou amarelo como um 

martelo.” (R: Cabelo [fuuk]. Mós bele cotovelo [sikun].) 
o “Toquem nisto que rima com a pessoa honesta dentro 

duma floresta.” (R: Testa [reen-toos].) 
o “Abram isto que provoca uma troca.” (R: Boca [ibun].) 
o “Sacudam isto como uma lanterna dentro duma caverna.” 

(R: Perna [ain].) 
o “Abanem isto como as ovelhas velhas a fugirem das 

abelhas.” (R: Orelhas [tilun sira].) 
o “Levantem isto para dar um pedaço de espaço a um 

palhaço.” (R: Braço [liman].) 
o “Pisem isto a tomarem café com um boné.” (R: Pé [ain].) 
o “Mexam isto para terem brinquedos como os segredos.” 

(R: Dedos [liman-fuan].)  
o “Indiquem as duas coisas que rimam com flechas.”  

(R: Bochechas [hasan].) 
o “Encolham isto que são assombros.” (R: Ombros 

[kabaas].) 
o “Toquem isto que castiga a formiga.” (R: Barriga [kabun].) 

• Jogu ida-ne’e mós furak se bele halo iha li’ur. 
 

Minutu 5 

 

4. Konkluzaun: Ko’alia kona-ba liafuan 
• Dehan:  

o “Vamos terminar esta semana falando sobre palavras.” [Ita 
remata semana ida-ne’e hodi ko’alia kona-ba liafuan sira.] 

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e.  

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interesante, tanba 
hanesan ne’e ita sai matenek lalais. 

Dixiplina Apoiu Linguístiku Orál Klase 3 
Bloku Rona no Ko’alia No Lisaun 20 
Sub-bloku Dalan Komunikasaun Durasaun Minutu 50 
Konteúdu Inventa fraze hosi liafuan, identifika 

liafuan sira liuhosi jogu, revee 
knananuk sira hosi períodu, identifika 
liafuan interesante sira 

Períodu II 

Rezultadu Bele haree kódigu deskrisaun hirak-ne’e iha Programa Literasia: 
LTP3.1.4. LTP3.1.3. LTP3.1.2.  

Objetivu Estudante sira bele: 
• Inventa fraze hosi liafuan. 
• Aumenta vokabuláriu no hametin matenek kona-ba rima 

liuhosi jogu. 
• Revee knananuk sira hosi períodu. 
• Identifika liafuan interesante sira. 

Materiál Surat-tahan ki’ik sira ho liafuan rima (haree iha Preparasaun), no 
letra ba knananuk sira-ne’ebé aprende tiha ona ne’ebé hakerek 
iha surat-tahan boot ka iha kuadru 

Preparasaun • Halo lista sira ba jogu Atividade 2 no hakerek liafuan ida-idak 
iha surat-tahan ki’ik sira (bele hili entre liafuan sira-ne’e, 
konforme buat ne’ebé hanoin estudante sira bele hatene, no 
mós bele uza liafuan sira seluk):  

Céu: chapéu, véu, réu 
Gato: pato, sapato, barato 
Vermelho: aparelho, coelho, espelho 
Galo: cavalo, Gonçalo, falo 
Chão: cão, avião, pão, sabão 
Mão: caixão, canção, balão, coração 
Limão: lição, oração, órgão, sanção 
Barriga: liga, castiga, formiga 
Braço: laço, palhaço, pedaço, espaço 
Cabelo: amarelo, martelo, cogumelo 
Pé: boné, café, Barnabé, bebé 
Cenoura: tesoura, vassoura, cantora 
Clara: separa, Maubara, Sara 
Fio: navio, vazio, tio, rio 
Orelha: ovelha, abelha, vermelha 
Machado: gelado, quadrado, veado, cadeado 
Testa: floresta, cesta, honesta 
Mulher: colher, escolher 

LISAUN 
Minutu 5 

 

1. Introdusaun: Inventa fraze ba liafuan sira hosi Ai-hun 
Liafuan 

• Dehan: 
o “Ita sei hahú klase hodi haree fali liafuan sira-ne’ebé ita 

aprende iha semana ida-ne’e. Ha’u sei hili liafuan ida no 
ema ida. Nia mak tenke inventa fraze ida ho liafuan ne’e.” 

• Bá besik Ai-hun Liafuan, taka matan, no hadulas liman-fuan 
hodi hili liafuan ida. 

• Haree fali lista estudante sira ka taka matan no hadulas fali 
hodi hili estudante atu hamriik no inventa fraze ida-ne’ebé uza 
liafuan ne’ebé foin hili. 

• Se susar ba nia, nia bele husu tulun hosi kolega ida. 
• Fó parabéns ba nia, no konforme tempu, halo prosesu 

hanesan ba liafuan 2 ka 3 tan. 
 
Nota: Bele mós husu voluntáriu sira, maibé tenke asegura katak 
semana-semana estudante lahanesan mak hatán. 
 

Minutu 20 

 

2. Atividade: Jogu ‘Liafuan lais’ [Palavras rápidas] ho rima 
• Foti lista liafuan rima sira-ne’ebé prepara ona no esplika: 

o “Atu remata períodu ne’e ita sei halo jogu ida naran 
‘Liafuan lais’. Ha’u sei fahe imi ba ekipa rua.” 

o “Reprezentante rua hosi ekipa ida sei mai iha oin, ida iha 
sorin ida-idak, no hateke ba malu.”  

o “Iha-ne’e ha’u hakerek liafuan sira. Iha liafuan rua ne’ebé 
rima ho liafuan ne’e ne’ebé ha’u sei fó ba ema ida. Nia 
tenke deskreve sasán ne’e ba ninia kolega ne’e, maibé 
LABELE uza liafuan ne’e. Bele uza jestu mós, maibé se 
temi liafuan ne’e ekipa lakon pontu ida.”  

o “Sira iha minutu ida atu si’ik liafuan rua ne’e. Se si’ik rua 
hotu, sira-nia ekipa hetan pontu rua.”  

o “Hotu tiha, reprezentante rua hosi ekipa seluk sei mai iha 
oin, no hili liafuan ida. Sei kontinua ho jogu ne’e to’o dala 6 
no haree ekipa sé mak manán.” 

• Husik sira hili surat-tahan ki’ik ida hosi fatin ne’ebé prepara 
tiha ona. 

• Fó lista sasán rua ne’ebé rima ho liafuan ne’e ba 
reprezentante ne’ebé sei deskreve sasán, no asegura katak 
reprezentante seluk la haree. 

• Fó minutu ida ba sira atu si’ik liafuan hotu iha lista. 
• Hakerek númeru pontu sira-ne’ebé grupu ne’e manán iha 

kuadru. 

• Bolu reprezentante rua hosi ekipa seluk, no kontinua jogu ne’e 
dala 6 ba ekipa ida-idak. 

• Basa liman ba grupu ne’ebé manán, no louva sira hotu tanba 
aprende vokabuláriu barak iha lian Portugés durante períodu 
ida-ne’e. 

 
Minutu 20 

 

3. Atividade: Revee múzika no rima ne’ebé aprende to’o agora 
• Dehan:  

o “To’o agora ita aprende knananuk 5 no rima 1 durante 
períodu ne’e. Imi-nia grupu sei hili ida, karik ida-ne’ebé imi 
gosta liu.”  

o “Imi sei mai iha oin no dirije imi-nia kolega sira ba kanta no 
halo jestu ba knananuk ka rima ne’e.”  

o “Imi bele uza jestu sira-ne’ebé imi rasik inventa, ka bele 
mós uza grupu seluk nia jestu sira. Importante mak imi 
deside no dirije ami.”  

o “Ha’u sei la’o ba grupu ida-idak, no se karik grupu barak 
hili knananuk ka rima ida de’it, ha’u sei husu grupu ida atu 
troka, hodi ita bele kanta knananuk ka rima sira hotu.” 

• Fó tempu uitoan ba sira atu hanoin-hela knananuk ka rima no 
jestu sira. 

• Fó tempu ba grupu sira atu aprezenta pelumenus dala ida. 
Depois knananuk ka rima ida-idak, husu grupu ne’e esplika 
knananuk ka rima ne’e dehan saida ho lian Tetun, hodi 
verifika se sira sei komprende ka lae. 

• Se sira presiza, bele hakerek fali knananuk sira ka rima iha 
kuadru.  

 
Minutu 5 

 
 

4. Konkluzaun: Ko’alia kona-ba liafuan 
• Dehan:  

o “Vamos terminar esta semana falando sobre palavras.” [Ita 
remata semana ida-ne’e hodi ko’alia kona-ba liafuan sira.] 

• Fó tempu ba na’in-rua atu aprezenta liafuan ne’ebé sira 
identifika ona, hodi fó-hatene katak hetan liafuan ne’e hosi 
ne’ebé, no esplika tansá gosta liafuan ne’e.  

• Fó parabéns ba sira ne’ebé lori liafuan, no husu sira hotu atu 
matan-moos ba liafuan sira foun no interessante durante 
feriadu, tanba hanesan ne’e ita sai matenek lalais. 

MATEMÁTIKA 
 
Klase 3. Lisaun 5 iha semana ida 

Konteúdu Revizaun 

1     Númeru, orden grandeza, 
komparasaun no ordenasaun – 

2     Adisaun no subtrasaun – 

3     Frasaun – 

4     Tabuada 0 to’o 5 – 

5     Figura no sólidu jeométriku – 

6   x  Fulan, loron iha fulan no loron 
iha semana Figura no sólidu jeométriku 

7   x  Kalendáriu Fulan, loron iha fulan no 
loron iha semana 

8   x  

Oras no relójiu 
Númeru no kalendáriu 

9   x  

10   x  Teste ki’ik: Kalendáriu no 
oras 

11 x    Konstrusaun númeru to’o rihun 
atus ida 

Hakerek númeru to’o rihun 
ida no orden grandeza 

12 x    Orden grandeza to’o rihun atus 
ida Hakerek númeru 

13 x    Hakerek númeru nia liafuan iha 
lian tetun 

Dekompoin númeru nia valór 
tuir orden grandeza 

14 x    
Aula konsolidasaun: Númeru 
to’o rihun atus ida 

Hakerek númeru nia liafuan 
iha lian tetun no dekompoin 
númeru nia valór tuir orden 
grandeza 

15 x    Númeru iha lian oioin 
Hakerek númeru iha lian 
tetun 16 x    Númeru nia liafuan iha lian 

portugés 17 x    

18 x    Komparasaun númeru to’o rihun 
atus ida 

Teste ki’ik: Númeru to’o 
100.000 no orden grandeza 

19 x    Númeru iha lian portugés 

20 x    
Aula konsolidasaun: Númeru iha 
lian portugés no komparasaun 
númeru 

Komparasaun númeru 

21 x    Ordena númeru to'o 100.000 tuir 
forma krexente no dekrexente 

Komparasaun númeru no 
ordena númeru tuir forma 
krexente no dekrexente 22 x    

23 x    Adisiona númeru naturál lahó 
transporte 

Orden grandeza 
24 x    Adisiona númeru naturál ho 

transporte 25 x    

26     Avaliasaun formativa formál 

27 x    Subtrasaun númeru naturál lahó 
transporte 

Orden grandeza 28 X    Subtrasaun númeru naturál ho 
transporte 

29 x    Subtrasaun númeru naturál ho 
transporte 

30 x    Aula konsolidasaun: Subtrasaun Orden grandeza no 
subtrasaun 

31 x    
Rezolve problema adisaun no 
subtrasaun ho pasu rua envolve 
númeru naturál 

Teste ki’ik: Subtrasaun 

32 x    Subtrasaun ho transporte 

33 x    - 

34  x   Identifika no trasa liña 
perpendikulár 

Rezolve problema 
subtrasaun ho transporte  

35  x   Identifika no trasa liña paralelu  

36  x   Klasifika polígonu  

37  x   Polígonu 

Rezolve problema 
subtrasaun ho transporte 38  x   

Konstrui figura jeométrika 
39  x   

40  x   Sirkunferénsia, sírkulu no sentru 
sirkunferénsia nian 

Teste ki’ik: Polígonu, liña 
paralelu no perpendikulár 

41  x   Konstrusaun sírkulu no 
sirkunferénsia 

Hakerek númeru iha lian 
portugés 42  x   

Figura semellante 
43  x   

44  x   Aula Konsolidasaun: Figura 
jeométrika Figura jeométrika 

45  x   Sekuénsia jeométrika no 
numérika 

Sura 2 hakat 2 no figura 
jeométrika simples 

46  x   Rezolusaun problema envolve 
sekuénsia 

Teste ki’ik: Sírkulu, 
sirkunferénsia no sekuénsia 

47  x   Sólidu jeométriku: kone no 
pirámide Hakerek númeru iha lian 

portugés 
48  x   Klasifikasaun sólidu jeométriku 

49  x   Aula konsolidasaun: Sólidu 
jeométriku 

Adisaun no subtrasaun ho 
transporte. Sólidu jeométriku 

50     Avaliasaun formativa formál 

51 x    Multiplikasaun ba 6 no konstrui 
tabuada 6 

Konstrui filafali tabuada hosi 
1 to’o 5 

52 x    Multiplikasaun ba 9 no konstrui 
tabuada 9  

Tabuada 

53 x    Aula konsolidasaun: 
Multiplikasaun 1 to’o 6 no 9 

54 x    Multiplikasaun númeru ruma ho 
númeru 10 

Tabuada no sura 10 hakat 
10 

55 x    Multiplikasaun númeru ruma ho 
númeru 100 no 1000 Multiplika ho 10 

56 x    Multiplikasaun ba 7 no konstrui 
tabuada 7 Multiplikasaun númeru ruma 

ho 100, 1000 
57 x    Multiplikasaun ba 8 no konstrui 

tabuada 8 

58 x    
Aula Konsolidasaun: 
Multiplikasaun 1 to’o 9 

Multiplikasaun númeru ruma 
ho 100, 1000 

59 x    Multiplikasaun númeru naturál 
ho unidade sira: Algoritmu lahó 
transporte 

Teste ki’ik: Multiplikasaun 

60 x    

Hakerek tabuada 61 x    Multiplikasaun númeru naturál 
ho unidade sira: Algoritmu ho 
transporte 62 x    

63 x    
Aula Konsolidasaun: 
Multiplikasaun 

Multiplikasaun lahó no ho 
transporte 

64 x    Rezolve problema envolve 
multiplikasaun 

Multiplikasaun lahó no ho 
transporte 

65    x Buka informasaun hodi hetan 
dadus 

Teste ki’ik: Multiplikasaun ba 
númeru unidade 
 

66    x Reprezentasaun dadus iha 
tabela frekuénsia absoluta 

Multiplikasaun ba númeru 
unidade sira lahó transporte 

67    x 
Aula Konsolidasaun: Buka 
informasaun no reprezenta 
dadus iha tabela frekuénsia 

Multiplikasaun ba númeru 
unidade sira ho transporte 

68    x Konstrui gráfiku barra, gráfiku 
pontu no piktograma 

69    x Lee gráfiku liña 

70    x 
Aula Konsolidasaun: 
Informasaun no gráfiku 

71    x Reprezentasaun sala ida iha 
eskema 

Pontu kardeál 

72    x Interpreta eskema hosi 
organizasaun sala ida 

73    x Interpreta mapa simples 
koñesidu 

74    x Reprezentasaun espasu 
koñesidu iha mapa simples 

75     Avaliasaun formativa formál 

76 x    Konseitu divizaun 
Analiza gráfiku liña 

77 x    Relasaun divizaun no 
multiplikasaun 

78 x    Divizaun laiha restu (dividendu 
to'o 20 no divizór to'o 9) 

Relasaun divizaun no 
multiplikasaun 

79 x    Divizaun ho restu (dividendu to'o 
20 no divizór to'o 9) 

Divizaun laiha restu 

80 x    
Divizaun ho restu 

81 x    Aula Konsolidasaun: Divizaun 

82 x    Frasaun ne’ebé hanesan Teste ki’ik: Divizaun 

83 x    Adisaun frasaun ho 
denominadór ne’ebé hanesan Rezolve problema divizaun 

84 x    

Relasaun frasaun ho desimál 

Adisaun frasaun ho 
denominadór hanesan 

85 x    
Muda frasaun ba desimál 

86 x    

87 x    Konseitu desimál superiór 
unidade 1 

Relasaun frasaun no 
desimál 

88 x    
Orden grandeza desimál nian 
(désima, sentésima no milésima) Konseitu desimál superior 

unidade 1 
89 x    

Aula Konsolidasaun:  
Númeru desimál 

90 x    Adisiona númeru desimál ho 
forma vertikál lahó transporte 

Teste ki’ik: Relasaun frasaun 
no desimál no orden 
grandeza númeru desimál 
nian 

91 x    Adisiona númeru desimál ho 
forma vertikál ho  transporte 

Orden grandeza númeru 
desimál nian 

92 x    Subtrai númeru desimál ho 
forma vertikál lahó transporte 

Adisaun númeru desimál ho 
transporte 

93 x    Subtrai númeru desimál ho 
forma vertikál ho transporte 

Subtrasaun númeru desimál 
lahó transporte 

94 x    Adisaun no subtrasaun númeru 
desimál 

Subtrasaun númeru desimál 
ho transporte 

95 x    Rezolve problema envolve 
númeru desimál 

Teste ki’ik: Adisaun no 
subtrasaun númeru desimál 

96 x    

Kálkulu mentál 

Adisaun no subtrasaun 
númeru desimál 

97 x    

Kálkulu mentál 98 X    

99 X    

L Nú Jeo GM Da Konteúdu Revizaun 

100     Avaliasaun formativa formál 

101 x    Hakerek númeru husi 0 to’o 20 
iha lian portugés Adisaun númeru desimál 

lahó transporte 
102 x    Hakerek númeru husi 20 to’o 

100 iha lian portugés 

103 x    Dekompor númeru maiór duké 
100 Adisaun númeru desimál ho 

transporte 
104 x    Hakerek númeru husi 100 to’o 

10000 iha lian portugés 

105 x    
Aula konsolidasaun: Númeru iha 
lian portugés 

Adisaun númeru desimál 

106   x  Sukat uza unidade-medida 
kumprimentu padronizadu 

Teste ki’ik: Númeru nia 
liafuan iha lian portugés 

107   x  Unidade-medida komprimentu: 
km to’o mm 

Númeru nia liafuan iha lian 
portugés 

108   x  Utilizasaun unidade-medida 
komprimentu 

109   X  Konverte unidade-medida 
komprimentu hosi boot ba ki’ik 

110   x  Konverte unidade-medida 
komprimentu hosi ki’ik ba boot 

111   x  Aula Konsolidasaun: 
Konversaun komprimentu sira 

112   x  Sukat no kalkula perímetru 

Konversaun unidade-medida 
komprimentu 

113   x  
Kalkulasaun perímetru 

114   x  

115   x  Aula Konsolidasaun: Perímetru 

116   x  Konseitu área  Teste ki’ik: Perímetru no 
konversaun unidade-medida  

117   x  Sura figura nia área iha unidade-
medida kuadríkula 

Konseitu númeru desimál 118   x  Estima no sura figura nia área 
ho unidade-medida kuadríkula 

119   x  Kompara área figura sira-nian 

120   x  Aula Konsolidasaun: Área Área 

L Nú Jeo GM Da Konteúdu Revizaun 

143   x  Rezolve problema involve osan Relasiona osan nia valór 

144   x  Aula konsolidasaun: Osan Osan 

145     Avaliasaun formativa formál 

146 X    

Projetu 

147 X    

148 X    

149 X    

150 X    

Introdusaun ba dixiplina Matemátika

Manorin nia serbisu ida ne’ebé importante mak atu asegura katak estudante 
sira komprende konteúdu sira iha programa kurrikulár nia laran. Ida-ne’e sai
hanesan manorin nia responsabilidade boot ida. Hodi ajuda manorin sira iha 
serbisu todan ida-ne’e, planu lisaun prepara ona iha livru ne’e kona-ba
konteúdu hotu iha programa kurrikulár Matemátika nian.

Planu lisaun 
Dixiplina Matemátika iha planu lisaun oin tolu: konteúdu, konsolidasaun no 
avaliasaun formativa formál.  

Lisaun sira hodi dezenvolve konteúdu kurrikulár hakerek ho hanoin atu ajuda 
manorin iha prosesu ensinu-aprendizajen, hato’o estratéjia no metodolojia 
hanorin nian no estratéjia balu ba avaliasaun formativa formál.

Lisaun sira konsolidasaun nian mak lisaun ne’ebé reviza konteúdu ne’ebé 
hanorin ona, no mós hato’o atividade ne’ebé bele responde ba estudante sira-
nia nesesidade. Manorin mak ema ne’ebé koñese di’ak liu ninia estudante sira, 
ne’e duni nia mak ema ne’ebé bele hili atividade ne’ebé di’ak ba estudante sira-
nia nivel. Manorin bele tuir indikasaun sira iha lisaun laran, bainhira haree katak 
sira-ne’e mak adekuadu, ka hili atividade sira seluk no organiza ho maneira
seluk, bainhira haree katak eskolla ida-ne’e mak di’ak liu ba estudante hotu-
hotu nia nivel kompriensaun.

Iha lisaun konsolidasaun, la presiza haka’as estudante hotu-hotu hala’o tuir 
atividade ne’ebé hanesan. Se estudante sira seidauk komprende konseitu sira, 
entaun tenke repete atividade prátika sira-ne’ebé hala’o ona iha lisaun sira 
seluk. Se estudante sira komprende ona konseitu sira iha lisaun sira-ne’e, bele
avansa tan sira-nia aprendizajen hodi rezolve ezersísiu sira iha livru ezersísiu 
nian, ne’ebé abstratu no difisil liu. 

Lisaun sira avaliasaun formativa formál nian hato’o atividade no ezersísiu 
ne’ebé avalia saida mak estudante sira aprende ona no saida mak sira seidauk 
komprende. Maibé, alende iha lisaun sira avaliasaun formativa formál, 
avaliasaun tenke hala’o loroloron. Iha lisaun hotu-hotu, manorin tenke tau 
atensaun ba parte ne’ebé estudante sira sei iha difikuldade. Iha lisaun hotu-
hotu, manorin tenke tau atensaun ba saida mak estudante sira aprende ona ka 
la aprende. 

Manorin nia responsabilidade 
Manorin nia responsabilidade ida boot mak monitór estudante sira-nia progresu. 
Hatene loos saida mak estudante sira aprende ona no seidauk aprende mak
importante tebes atu manorin bele deside oinsá kontinua hanorin.

Se estudante sira komprende ona konseitu ida, entaun bele kontinua ho saida 
mak hato’o iha planu lisaun, la presiza repete filafali atividade ne’ebé hanorin 
konseitu ne’e. Bele repete, maibé halo difisil uitoan tan, ka muda atividade 
uitoan atu sai oin-seluk fali hosi ida-ne’ebé halo tiha ona, hodi halo atividade 
ne’e kompleksu liután. 

Se estudante sira seidauk komprende, ka sei iha difikuldade entaun, labele 
kontinua de’it hanorin konteúdu foun. Ne’e duni, manorin tenke para no repete 
dala barak atividade sira-ne’ebé sei hamosu difikuldade ba estudante sira. 

Manorin mak tenke deside ritmu aprendizajen, tuir estudante sira-ne’ebé nia 
iha, hodi tetu entre fatór oioin ne’e:  

1. Konteúdu sira iha programa kurrikulár ne’ebé tenke hanorin

2. Tempu ne’ebé iha atu halo atividade sira

3. Estudante sira-nia nivel aprendizajen

Fatór tolu ne’e tenke iha ekilíbriu atu labele prejudika estudante ida. 

Avaliasaun iha Matemátika
Avaliasaun iha Matemátika sei inklui teste ki’ik 5 no avaliasaun formativa formál 
2 ba kada períodu. Teste ki’ik hala’o hodi avalia estudante sira-nia koñesimentu 
kona-ba konseitu ruma, no kada teste ki’ik sei hetan valór másimu 2. Entaun hosi 
teste ki’ik 5 ne’e, sei hetan totál valór 10. Kada avaliasaun formativa formál sei 
hetan totál valór 10. Avaliasaun sira-ne’e mak ajuda manorin hodi tau valór iha 
kaderneta. Manorin sei uza Grella Avaliasaun hodi dokumenta valór sira. Di’ak 
mós se halo nota kona-ba observasaun sira durante períodu hodi bele uza 
nu’udár informasaun bainhira prenxe kaderneta sira. 

Revee rezultadu no indikadór sira kaderneta nian iha kraik hodi valór sira bele 
liga ba sira. Atu haree indikadór hotu kurríkulu nian, bele haree iha Kurríkulu 
Nasionál Ensinu Báziku Siklu Dahuluk no Daruak 2014. 

Bloku 
Rezultadu relevante durante 

Períodu I 
Indikadór sira iha kaderneta 

Númeru
MAT3.1.2: Utiliza adisaun no 
subtrasaun iha rezolusaun ba 
problema iha moris loron-loron

Halo adisaun no subtrasaun 
ho númeru desimál 

Rezolve problema 

MAT3.1.3: Utiliza 
multiplikasaun no divizaun iha 
rezolusaun ba problema loron-
loron nian

Hatene tabuada

Halo multiplikasaun númeru 
inteiru ruma ho algarizmu ida

Halo divizaun simples

Rezolve problema

MAT3.1.4: Fahe unidade no 
sura parte unidade nian

Relasiona frasaun ho númeru 
desimál

Identifika númeru desimál nia 
orden grandeza

Organizasaun 
no

Tratamentu
Dadus

MAT3.4.1: Organiza, 
reprezenta, no interpreta 
dadus

Buka informasaun hodi sai 
dadus no reprezenta iha 
gráfiku

Livru ezersísiu
Hamutuk ho planu lisaun, hato’o mós livru ezersísiu. Iha livru ezersísiu ne’e, iha 
ezersísiu barak tuir konteúdu planu lisaun nian. Livru ne’e atu ajuda manorin no 
estudante sira pratika konteúdu sira-ne’ebé aprende tiha ona. Manorin mós
bele dezenvolve ezersísiu seluk tuir konteúdu ne’ebé hanorin hela ka tuir 
nesesidade estudante sira nian.

Livru ezersísiu ba klase 3 to’o klase 6 tenke fó ba estudante sira atu bele lori ba 
uma, maibé sira tenke lori loron-loron mai eskola atu bele uza iha aula laran. 
Sempre fó-hanoin beibeik ba estudante sira katak sira tenke kuidadu sira-nia 
livru ezersísiu, nunka bele hakerek iha livru laran, no hakerek de’it resposta iha 
sira-nia kadernu rasik, atu nune’e bele uza ba estudante tinan oinmai.

Dixiplina Matemátika Klase 3 
Bloku Númeru Nº Lisaun 51 
Sub-bloku Multiplikasaun no divizaun Durasaun Minutu 50 
Konteúdu Multiplikasaun ba 6 no konstrui 

tabuada 6 nian 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Hanoin filafali tabuada 1 to’o 5 nian. 
¶ Konstrui tabuada 6 nian. 

Materiál Fatuk ka koto-musan to’o 60, surat-tahan boot, markadór, fita-
kola, no livru ezersísiu 

Preparasaun ¶ Prepara tabuada multiplikasaun hosi 1 to’o 5 iha surat-
tahan mutin boot no husik rezultadu mamuk hodi taka iha 
kuadru atu estudante sira prienxe (haree iha kraik). 
 

¶ Pratika atu pronunsia termu tuirmai ho loloos tuir sira-nia 
sílaba no fó karrega iha sílaba ne’ebé subliña hela:  

ta bu a da ta bu a da 

mul ti pli ka sa un mul ti pli ca ção 

¶ Revee termu sira-nia signifikadu:   
Tabuada: Tabela ne’ebé reprezenta multiplikasaun ida 
hosi númeru 0 to’o 10 ho númeru 1 to’o 10. 
Multiplikasaun: Tau buat ruma dala hirak. 

¶ Hakerek kaixa liafuan foun iha kuadru hanesan ne’e: 
Tetun 

tabuada  
multiplikasaun  

Português 
tabuada 

multiplicação 
Nota: Se iha dúvida, haree ba seksaun Introdusaun termu 
tékniku sira – Estratéjia 1 iha livru ne’e nia oin. 

 
LISAUN 
Minutu 15 

 

1. Revizaun: Konstrui filafali tabuada hosi 1 to’o 5 
¶ Husu ba estudante sira no hein sira hatán: 

o “Imi sei hanoin lisaun uluk ne’ebé ita estuda ona kona-ba 
tabuada multiplikasaun hosi 1 to’o 5 nian?” 

o “Sé mak dekór ona tabuada 1 to’o 5 nian?” 
 
¶ Introdús liafuan foun iha Tetun no Portugés, ho atensaun ba 

sira-nia soletra, pronúnsia, no signifikadu (haree iha 
Preparasaun). 

Tetun 
tabuada  

multiplikasaun  

Português 
tabuada 

multiplicação 
¶ Dehan: 

o “Entaun ha’u sei taka surat-tahan ne’e iha kuadru no imi 
mai hakerek nia rezultadu iha fatin mamuk sira.” 

o “No ha’u sei bolu kolega ida-idak atu hatán no mai hakerek 
iha fatin mamuk ne’e.” 

o “Bainhira ha’u husu ba imi-nia kolega ruma maka nia 
haluha, entaun imi tenke ajuda no fó-hatene ba malu.” 

o “Maibé importante tebes atu dekór didi’ak tabuada sira-
ne’e.” 

o “No tenke mai hakerek ninia rezultadu ba fatin ne’ebé 
loos.” 

o “Ezemplu: Ha’u dehan ‘1 x 2’ labele hakerek fali rezultadu 
ba 2 x 1 nia fatin; tenke ba fatin rezultadu 1 x 2 nian.” 

¶ Taka surat-tahan boot iha kuadru. 

 
¶ Dehan: 

o “Tabuada sira-ne’e imi estuda ona iha Klase 2, loos ka 
lae?” 

o “Agora imi mak mai kompleta sira-nia rezultadu.” 
¶ Bolu estudante ida-idak hodi dehan nia rezultadu no mai 

hakerek iha surat-tahan ne’ebé taka ona iha kuadru. 
Ezemplu: “João, 2 dala 6 [2 x 6 =] hira?” 

¶ Husu: 
o “Haree to’ok 2 x 1. Sé mak bele esplika multiplikasaun 

ne’e?” 
o “Tau ida dala hira?” 

¶ Esplika: 
o “2 x 1 signifika tau 2 dala 1, rezultadu 2.” 
o "Númeru 2 ne’ebé iha oin hatudu atu tau fatuk rua no 

númeru 1 iha kotuk hatudu atu tau iha fatin ida.” 

o “Ne’e duni, 2 x 1 katak tau fatuk 2 iha fatin ida, entaun 2.” 
¶ Esplika dala ida tan, atu sira la haluha saida mak 

multiplikasaun. 
¶ Hatudu ba tabuada balu no lee hamutuk ho estudante sira. 
¶ La’o hale’u sala aula-laran hodi rona no haree estudante hotu-

hotu partisipa ka lae. 
¶ Dehan: “Mai ita taka ita-nia surat-tahan tabuada 1 to’o 5 nian 

ne’e iha ita-nia kantiñu Matemátika nian hodi imi bele konsulta 
bainhira presiza.” 

¶ Foti fita-kola hodi taka tabuada sira. 
 

Minutu 5 

 

2. Introdusaun: Esplika kona-ba konstrusaun tabuada 6 nian 
¶ Husu no hein sira-nia resposta: “Imi sei hanoin oinsá uluk ita 

konstrui tabuada 1 to’o 5 nian ka lae?” 
¶ Dehan: 

o “Agora ita sei uza fatuk hodi konstrui tabuada 6 nian.” 
o “Tabuada 6 ne’e mai hosi multiplikasaun 6 nian.” 
o “Ha’u hakerek uluk tabuada ne’e iha kuadru no grupu ida-

idak sei uza fatuk hodi sura.” 
¶ Dehan: “Entaun mai ita konstrui hamutuk tabuada 6 nian.” 

 
Minutu 10 

 

3. Atividade: Konstrui tabuada 6 nian 
¶ Haruka estudante ida-idak hasai sira-nia fatuk no verifika 

katak sira-nia fatuk to’o hodi halo multiplikasaun. 
¶ Hakerek tabuada 6 nian iha kuadru. 

Ezemplu: 

 
 

¶ Hatudu no fó-hanoin filafali símbolu, númeru, no fatin mamuk 
sira hotu nia funsaun ba estudante sira. 

¶ Hatudu ba sinál « x » no dehan: 
o “Ida-ne’e mak sinál multiplikasaun nian.” 
o “Ita sei multiplika númeru 6 ne’e ba númeru hotu-hotu iha 

liña leten ne’e.” 
¶ Haruka grupu ida-idak tau sira-nia fatuk-oan iha meza leten. 
¶ Dehan: 

o “Agora ha’u uza koto-musan hodi hatudu ba imi oinsá halo 
konta no grupu ida-idak akompaña ho imi-nia fatuk-oan.” 

o “6 x 1 katak ita tau koto-musan 6 dala 1, hanesan ne’e.” 

o “Númeru ida iha oin hatudu ita tau koto-musan hira no ida 

iha kotuk ne’e hatudu tau fatin hira.” 
¶ Hakerek 6 x 1 = 1. Haruka sira hakerek iha sira-nia kadernu. 
¶ Dehan: “Agora uza imi-nia fatuk hodi buka rezultadu tabuada 

ne’e nian.” 
¶ Haruka grupu ida-idak uza sira-nia fatuk hodi buka rezultadu 

hahú hosi 6 x 2. Haree sira tau. 
¶ Husu no rona sira-nia resposta: 

o “Iha 6 x 2 imi tau fatuk hira iha fatin ida?” 
o “Tau dala hira?” 
o “No nia rezultadu hira?” 

¶ Haruka sira hakerek iha kadernu ho símbolu matemátika 
nune’e: 6 x 2 = 12. Mestre/a mós hakerek iha kuadru. 

¶ Dehan: 
o “6 x 2 katak tau fatuk 6, to’o dala 2.” 
o “No ninia rezultadu 12.” 

 
¶ Haruka grupu sira tau hamutuk fatuk 6, to’o dala 3 iha sira-nia 

meza leten. Haree sira tau. 
¶ Husu: 

o “Imi sura hamutuk fatuk hira mak imi tau iha meza leten?” 
o “Tau dala hira?” 
o “Oinsá imi hakerek iha símbolu matemátika?” 

¶ Haruka sira hakerek iha kadernu ho símbolu matemátika. 
¶ Haruka sira kontinua ho maneira hanesan ho númeru sira 

seluk to’o 10. 
¶ La’o hale’u sala-laran hodi haree oinsá sira halo atividade 

ne’e no ajuda bainhira grupu ruma iha difikuldade. 
¶ Dehan: “Agora, mai ita haree tabuada 6 ne’ebé ha’u hakerek 

ona iha kuadru.” 
¶ Halo pergunta sira tuirmai ne’e hodi prienxe tabuada 6: 

o “Entaun 6 x 1 hira?” 
o “6 x 2 hira?”, nst. 

¶ Hein sira hatán no halo nakonu tabela iha kuadru. 

 
 

Minutu 15 

 

4. Atividade: Halo ezersísiu hosi livru ezersísiu 
¶ Haruka estudante sira loke livru ezersísiu iha ezersísiu 33 

(33.1 no 33.2). 
¶ Esplika ba sira oinsá rezolve ezersísiu sira iha sira-nia 

kadernu. 
¶ Dehan: 

o “Ida-ida halo nia dezeñu konforme nia hatene.” 
o “Bainhira iha dúvida, bele husu.” 

¶ Fó tempu ba sira halo buat sira tuirmai ne’e: 
o Reprezenta multiplikasaun sira tuirmai ne’e ho dezeñu 

[fatuk ka koto ka objetu seluk] . 
o Halo korrespondénsia tuir koluna A ba koluna B no C. 

Ezemplu: 5 x 3 =15 (d) 
¶ Verifika no halo diskusaun ba estudante sira-nia rezultadu. 

 
Minutu 5 

 

5. Konkluzaun 
¶ Halo pergunta balu hosi multiplikasaun 1 to’o 6 nian no hein 

sira hatán. 
o “6 x 2 hira?” 
o “6 x 5?”, nst. 

¶ Dehan: “Imi ida-idak hakerek filafali tabuada multiplikasaun 
hosi 1 to’o 6 nian no aban ha’u sei bolu ida-ida mai dekór 
tabuada 6 nian iha oin.” 

 

 

Serbisu ba Uma 
¶ Hakerek tabuada multiplikasaun hosi 1 to’o 6 nian. 
¶ Dekór tabuada 6 nian. 

Dixiplina Matemátika Klase  3 
Bloku  Númeru Nº Lisaun   52 
Sub-bloku Multiplikasaun no divizaun  Durasaun Minutu 50 
Konteúdu  Multiplikasaun ba 9 no konstrui 

tabuada 9 nian 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Konstrui tabuada 9 nian. 

Materiál Fatuk ka koto-musan, no livru ezersísiu 

Preparasaun  Prepara fatuk ka koto-musan hodi fahe ba kada grupu. Grupu 
ida hetan 90. 

 
LISAUN 
Minutu 10 

 

1. Revizaun: Husu tabuada no korrije Serbisu ba Uma 
 
Tabuada 
¶ Husu pergunta hosi tabuada 1 to’o 5 ba estudante sira. 

Ezemplu: 2 x 3, 5 x 7, 1 x 8, 2 x 9, 3 x 6, nst. 
¶ Koko atu sira bele responde lailais, maibé kuandu sira 

seidauk bele, entaun fó tempu ba sira hodi hanoin no sura. 
 
¶ Husu ba estudante sira: 

o “Imi halo imi-nia Serbisu ba Uma ka lae?” 
o “Imi dekór ona tabuada 6 nian?” 

¶ Haruka sira tau sira-nia kadernu iha meza leten hodi haree 
tabuada 1 to’o 6 nian ne’ebé sira hakerek iha uma. 

¶ Verifika sira-nia Serbisu ba Uma. 
 

¶ Dehan: 
o “Agora ha’u sei bolu estudante na’in-rua hodi hatete sai 

tabuada ne’e, la haree surat-tahan.” 
o “Kuandu ha’u bolu ida hodi hatete sai tabuada ne’e, imi 

hotu-hotu tenke atensaun hodi bele ajuda karik imi-nia 
kolega ne’e haluha tiha balu.” 

o “Sira na’in-rua hatete hotu tiha, ha’u sei halo fali pergunta 
ida ba imi ida-idak atu hatán.” 

¶ Bolu uluk estudante ida no rona nia hatete sai tabuada 6 nian, 
la haree surat-tahan. 

¶ Fó fali tempu ba ida seluk hatete sai. 
¶ Temi estudante ida nia naran no halo pergunta, ezemplu: 

“Entaun José, 6 x 1 hira?” 



335

¶ Bolu fali seluk no husu: “6 x 2 hira?” 
¶ Hili pergunta sira tuirmai ne’e hodi husu ba estudante ida-idak 

to’o sira hotu-hotu bele hatán. 
o “6 x 3 rezultadu hetan hira?” 
o “6 x 4 rezultadu hetan hira?”, nst. 

¶ Dehan: 
o “Di’ak, imi bele ona dekór tabuada 6 nian.” 
o “Buka estuda nafatin hodi labele haluha.” 

 
Minutu 5 

 

2. Introdusaun: Esplika kona-ba multiplikasaun ba 9 no 
konstrusaun tabuada 9 nian 
¶ Husu: “Imi sei hanoin oinsá ita konstrui tabuada 6 nian ka 

lae?” 
¶ Dehan: 

o “Agora ita uza fatuk hodi halo multiplikasaun 9 no konstrui 
tabuada 9 nian.” 

o “Tabuada 9 ne’e mai hosi multiplikasaun 9.” 
o “Mai ita konstrui hamutuk tabuada 9 nian.” 

 
Minutu 15 

 

3. Atividade: Konstrui tabuada 9 nian uza fatuk 
¶ Fahe fatuk ba kada grupu. 
¶ Haruka sira sura ida-ida. Se la to’o 90, haruka sira bá hili 

lailais iha li’ur hodi kompleta. 
¶ Hakerek tabuada 9 nian iha kuadru: 

 
¶ Hatudu no fó-hanoin filafali símbolu, númeru, no fatin mamuk 

sira hotu nia funsaun ba estudante sira. 
¶ Hatudu ba símbolu « x » no dehan: 

o “Ida-ne’e mak sinál multiplikasaun nian.” 
o “Númeru sira iha liña hosi leten nian – 1 to’o 10 – hatudu 

fatin hira atu tau fatuk sira.” 
o “Númeru ne’ebé iha sinál multiplikasaun nia okos – 9 – 

hatudu kuantidade fatuk ne’ebé atu tau iha fatin ida.” 
o “Ita sei multiplika númeru 9 ne’e ba númeru hosi 1 to’o 10 

ne’ebé iha liña hosi leten nian.” 
¶ Dehan: “Tau imi-nia fatuk 9 iha meza leten hamutuk iha fatin 

ida.” 

 
¶ Husu: “Oinsá hakerek ho símbolu matemátika?” 

¶ Dehan: “Bainhira ita tau fatuk 9 dala 1, ita hakerek 9 x 1.” 
Nota: Se sira seidauk komprende, esplika tan no hatudu ezemplu. 
¶ Haruka sira hakerek iha sira-nia kadernu ho símbolu 

matemátika nune’e: 9 x 1 = 9. 
¶ Haruka grupu ida-idak uza sira-nia fatuk hodi buka rezultadu 

hahú hosi 9 x 2. Haree sira tau. 
¶ Husu no rona sira-nia resposta: 

o “Iha 9 x 2 imi tau fatuk hira iha fatin ida?” 
o “Tau dala hira?” 
o “No nia rezultadu hira?” 

¶ Haruka sira hakerek iha sira-nia kadernu ho símbolu 
matemátika nune’e: 9 x 2 = 18. 

¶ Dehan: “9 x 2 katak tau fatuk 9, dala 2 no nia rezultadu 18.” 

            
¶ Haruka grupu sira tau hamutuk fatuk 9, to’o dala 3 iha sira-nia 

meza leten. Haree sira tau. 
¶ Husu no rona sira-nia resposta: 

o “Imi sura hamutuk fatuk hira mak imi tau iha meza leten?” 
o “Tau dala hira?” 
o “Oinsá imi hakerek ho símbolu matemátika?” 

¶ Haruka sira kontinua hanesan ne’e ho númeru sira seluk. 
¶ La’o hale’u sala-laran hodi haree oinsá sira halo atividade 

ne’e no ajuda bainhira grupu ruma iha difikuldade. 
¶ Dehan: “Agora, ita prienxe tabuada 9 nian ne’ebé hakerek 

hela iha kuadru.” 
¶ Halo pergunta sira kona-ba tabuada 9 nian no haruka hakerek 

ba tabela iha kuadru bainhira sira hatán loos. 
Ezemplu: “Entaun 9 x 1 hira?” Hein sira hatán no haruka ida-
ne’ebé hatán bá hakerek iha kuadru. 

 
 

Minutu 15 

 

4. Atividade: Halo ezersísiu hosi livru ezersísiu 
¶ Haruka estudante sira loke livru ezersísiu iha ezersísiu 34 

(34.1 no 34.2). 
¶ Dehan: 

o “Agora grupu ida-idak rezolve ezersísiu rua ne’e. 
o “Maibé ema ida-idak tenke hakerek iha sira-nia kadernu 

rasik.” 

¶ Fó tempu ba sira halo ezersísiu sira: 
o Haree reprezentasaun multiplikasaun ho fatuk no hakerek 

iha kadernu multiplikasuan uza númeru sira, tuir ezemplu. 
o Kopia ba kadernu tabela sira-ne’e. 
o Haree ba dezeñu sira no hakerek ho símbolu matemátika 

no sira ida-idak nia rezultadu iha fatin mamuk sira iha sorin 
loos. 

¶ Verifika no halo diskusaun ba sira-nia rezultadu. 
 

Minutu 5 

 

5. Konkluzaun 
¶ Halo pergunta balu hosi tabuada 6 no 9 nian. Haruka sé maka 

hatán hakerek ho símbolu matemátika iha kuadru ho ninia 
rezultadu. Ezemplu: 
o “9 tau dala 6 hetan hira?” 
o “6 vezes 9 hira?” 
o “9 dala 5 hetan hira?” 
o “9 vezes 10 hira?”, nst. 

¶ Dehan: “Aban bele hatete tabuada 9 nian sai iha sala nia oin.” 
 

 

Serbisu ba Uma 
¶ Hakerek iha uma tabuada 9 dala rua. 
¶ Dekór tabuada 9 nian. 

Dixiplina Matemátika Klase 3 
Bloku Númeru Nº Lisaun 53 
Sub-bloku Multiplikasaun no divizaun Durasaun Minutu 50 
Konteúdu Aula konsolidasaun: 

Multiplikasaun 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Halo multiplikasaun ba 1 to’o 6 no multiplikasaun ba 9. 

Materiál Livru ezersísiu 

Preparasaun – 

 
LISAUN 
Minutu 10 

 

1. Revizaun: Husu tabuada no korrije Serbisu ba Uma 
 
Tabuada 
¶ Husu tabuada 1 to’o 6 ba estudante sira. 

Ezemplu: 4 x 3, 5 x 6, 1 x 5, 2 x 4, 6 x 6, nst. 
¶ Koko atu sira bele responde lailais, maibé kuandu sira 

seidauk bele, entaun bele fó tempu ba sira hodi hanoin. 
 
¶ Husu ba estudante sira: 

o “Imi halo imi-nia Serbisu ba Uma ka lae?” 
o “Imi dekór ona tabuada 9 nian?” 

¶ Verifika estudante sira-nia Serbisu ba Uma: tabuada 9 nian. 
¶ Haruka sira ko’alia hamutuk tabuada 9 nian no tuirmai bolu 

estudante balu hatete sai mesak. 
¶ Halo fali pergunta ba sira seluk kona-ba tabuada 9 nian. Husu 

ba estudante ida-idak. 
 

Minutu 5 

 

2. Introdusaun: Esplika kona-ba multiplikasaun 
¶ Dehan: “Loron ohin, ita sei haree filafali tabuada sira-ne’ebé 

ita estuda tiha ona no sei rezolve ezersísiu multiplikasaun 
nian.” 

¶ Husu: “Imi sei hanoin tabuada sira-ne’ebé maka ita estuda 
ona?” 

¶ Dehan: 
o “Ita estuda tiha ona tabuada 1 to’o 6 no tabuada 9 nian.” 
o “Loron ohin ita sei koko rezolve ezersísiu multiplikasaun 

ne’ebé dala ruma ita hasoru iha moris loron-loron nian.” 

Minutu 15 

 

3. Atividade: Rezolve ezersísiu multiplikasaun mentalmente 
¶ Dehan: 

o “Ha’u sei husu ba imi ida-idak kona-ba multiplikasaun 
ne’ebé imi estuda tiha ona.” 

o “Imi tenke halo kálkulu mentál de’it.” 
¶ Temi estudante ida nia naran no husu. 

Ezemplu: “José, 2 x 5 nia rezultadu hira?” 
¶ Bolu fali seluk hodi husu: “6 x 4 hira?” 
¶ Halo fali pergunta sira hanesan tuirmai ne’e ba sira seluk: 

o “3 x 7 nia rezultadu hira?” 
o “1 x 4 hira?” 
o “9 x 6 hira? 
o “5 x 3 nia rezultadu hira?” 
o “4 x 8 hira?” 
o “6 x 9 hira?”, nst. 

¶ Kontinua halo pergunta balu kona-ba multiplikasaun. 
 
Nota: Bainhira estudante ruma iha difikuldade atu hatete ezersísiu 
ida nia rezultadu, haruka ninia kolega seluk ajuda no mestre/a 
tenke esplika ba sira hodi relasiona multiplikasaun ho adisaun. 
 
¶ Esplika no sura hamutuk ho estudante sira: 

o “2 x 5 katak soma 2, to’o dala 5 nune’e: 2 + 2 + 2 + 2 + 2.” 
o “6 x 4 katak soma 6, to’o dala 4 nune’e: 6 + 6 + 6 + 6.” 
o “3 x 7 katak soma 3, to’o dala 7: 3 + 3 + 3 + 3 + 3 + 3 + 3.” 
o “No 1 x 4 ita soma 1, to’o dala 4 nune’e: 1 + 1 + 1 + 1.” 

¶ Husu: “Entaun, oinsá ita rezolve 9 x 6? No 5 x 3? 4 x 8? 6 x 
9?”  

¶ Hakerek multiplikasaun sira iha kaudru. 
¶ Fó tempu uitoan ba sira hodi hanoin oinsá fó resposta. 
¶ Hatudu estudante na’in-4 hodi fó resposta no sira seluk hein 

atu ajuda bainhira sira-nia kolega iha difikuldade. 
 

Minutu 15 

 

4. Atividade: Halo ezersísiu hosi livru ezersísiu 
¶ Haruka estudante sira loke livru ezersísiu iha ezersísiu 35 (a 

to’o h). 
o Kompleta tabuada sira-ne’e. 

¶ Dehan: 
o “Agora imi bele ko’alia ba malu iha imi-nia grupu, maibé 

ida-ida hakerek iha imi-nia kadernu ida-idak.” 
o “Imi kopia ba kadernu no prienxe de’it ho lapis hodi bele 

hamoos bainhira imi halo sala.” 
o “Tuirmai ita sei korrije hamutuk iha kuadru.” 



340

¶ Fó tempu ba sira halo. 
¶ Verifika no halo diskusaun ba sira-nia rezultadu. 

 
Minutu 5 

 

5. Konkluzaun 
¶ Husu: 

o “2 dala hira mak hetan 20?” 
o “Númeru 1 multiplika ho 9 hetan hira?” 
o “5 vezes 4 hira?” 
o “Sé maka bele hatete númeru sira-ne’ebé multiplika ba 

malu fó rezultadu 18?”, nst. 
¶ Haruka sira-ne’ebé fó resposta bá hakerek iha kuadru. 
¶ Esplika Serbisu ba Uma. 

 

 

Serbisu ba Uma 
¶ Dekór nafatin tabuada sira-ne’ebé ita estuda tiha ona, hodi 

labele haluha. 
¶ Haruka estudante ida-idak lori fatuk-musan 10 ba lisaun 

tuirmai. 

Dixiplina Matemátika Klase 3 
Bloku Númeru No Lisaun  54 
Sub-bloku Multiplikasaun no divizaun Durasaun Minutu 50 
Konteúdu Multiplikasaun númeru ruma ho 

númeru 10 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu  Estudante sira bele: 
¶ Komprende regra multiplikasaun ho númeru 10. 
¶ Halo multiplikasaun númeru ruma ho númeru 10. 

Materiál Fatuk-musan no livru ezersísiu 

Preparasaun – 

 
LISAUN 
Minutu 10

 

1. Revizaun: Husu tabuada no sura 10 hakat 10 
 
Tabuada 
¶ Husu tabuada sira hosi tabuada 6. Koko husu kahur-kahur.  

Ezemplu: 6 x 2, 6 x 5, 6 x 7, nst. 
¶ Husu dala barak to’o estudante hotu hetan oportunidade. 

 
¶ Husu: 

o “Imi sei hanoin sura 10 hakat 10 ho fatuk-musan?” 
o “Oinsá ita sura ho maneira ida-ne’e?” 

¶ Husik estudante sira fó sira-nia hanoin. 
¶ Dehan: 

o “Sura 10 hakat 10 uza fatuk-musan katak tau fatuk-musan 
10 ba kada butuk no sura hamutuk.” 

o “Ezemplu: Ita tau fatuk-musan 10 iha butuk 2.” 
¶ Haruka sira tau fatuk-musan hanesan ne’e iha sira-nia grupu. 

                         
¶ Verifika katak sira halo loos. 
¶ Husu no hein sira hatán: 

o “Fatuk-musan sira-ne’e iha butuk hira?” 
o “Kada butuk iha fatuk-musan hira?” 

o “Sura hamutuk butuk rua ne’e, fatuk-musan hira?” 
¶ Dehan: 

o “Di’ak, imi-nia memória fresku loos.” 
o “Ohin ita sei halimar no halo operasaun no konta fatuk-

musan hodi multiplika númeru ruma ho 10. 
 

Minutu 15

 

2. Introdusaun: Multiplika númeru ruma ho 10 liuhosi halimar 
ho fatuk-musan 
¶ Haruka estudante ida-idak hasai sira-nia fatuk-musan ne’ebé 

sira lori. Verifika katak sira ida-idak lori duni sira-nia fatuk. 
¶ Haruka kada estudante koloka ketak-ketak fatuk-musan 10 

ne’ebé sira hili iha sira-nia grupu. Se iha grupu ema na’in-6, 
entaun iha fatuk-musan butuk 6, kada butuk iha 10. 

¶ Halo diskusaun no husu pergunta tuirmai ne’e ba grupu balu: 
o “Iha imi-nia grupu iha membru na’in-hira?” 
o “Iha imi-nia grupu iha fatuk-musan butuk hira?” 
o “Kada butuk iha fatuk-musan hira?” 
o “Fatuk hotu-hotu ne’ebé iha imi-nia meza hamutuk hira?” 
o “Tansá mak sai hanesan ne’e?” 

¶ Dehan “Atividade ne’ebé imi halo daudaun mak multiplikasaun 
númeru 10 ho númeru ruma.” 

¶ Esplika hanesan ne’e no hakerek iha kuadru: 
o “Iha grupu ida fatuk-musan butuk 6, kada butuk iha 10, no 

konta hamutuk 60.” 
o “Espresaun ida-ne’e ita dehan ho termu matemátika nian 

maka: 10 x 6 = 60.” 
¶ Hakerek iha kuadru hanesan tuirmai ne’e: 

 
¶ Husu tan ba grupu balu ne’ebé seidauk hetan oportunidade: 

o “Fatuk butuk hira iha imi-nia grupu?” 
o “Kada butuk iha fatuk-musan hira?” 
o “Fatuk-musan hotu-hotu hamutuk hira?” 

¶ Husik sira konta no hatán. 
¶ Hili estudante na’in-10 mai oin. Kada estudante lori fatuk 6. 
¶ Haruka sira tau fatuk ne’e iha mestre/a nia meza leten. 
¶ Esplika: 

o “Tanba ema na’in-10 mak foti fatuk, entaun fatuk ne’e 
hamutuk butuk 10.” 



343

o “Tanba kada ema ida foti fatuk-musan 6, entaun kada 
butuk iha fatuk-musan 6.” 

o “Entaun fatuk-musan ne’ebé sira foti hamutuk 60.” 
o “Espresaun ida-ne’e ita dehan iha termu matemátika 6 x 10 

= 60.” 
¶ Hakerek iha kuadru: 

 
¶ Esplika: 

o “Espresaun rua iha leten refere asaun lahanesan maibé 
rezultadu hanesan, tanba 6 x 10 = 10 x 6.” 

o “Iha problema dahuluk, ema na’in-6 foti fatuk, kada ema 
foti fatuk 10, no fatuk sira tau hamutuk sai 60.” 

o “Iha parte seluk, ema na’in-10 foti fatuk, kada ema foti 
fatuk 6 no fatuk sira tau hamutuk sai 60.” 

¶ Esplika: 
o “Entaun bainhira númeru ruma multiplika ho 10, ita hakerek 

de’it zero ida iha númeru ne’ebé ita multiplika ho 10 ne’e 
nia sorin loos.” 

o “Mai ita halo ezemplu seluk tan.” 
o “2 x 10 = 20. Signifika katak, iha númeru 2 nia sorin loos ita 

hakerek zero ida, atu nune’e sai 20.” 
¶ Hakerek iha kuadru: 2 x 10 = 20 
¶ Dehan: “4 x 10 = 40. Katak, ita hakerek de’it zero ida iha 4 nia 

sorin loos sai 40.” 
¶ Hakerek iha kuadru: 4 x 10 = 40 
¶ Husu: “Imi komprende ona kona-ba ne’e?” 
¶ Dehan: “Númeru ruma multiplika ho 10, ita hakerek de’it saida 

iha númeru ne’ebé ita multiplika ho 10 ne’e nia sorin loos.” 
¶ Husu: “Se mak sei dúvida?” 
¶ Dehan: “Di’ak, imi komprende ona, agora ita hamutuk halo 

ezersísiu tuirmai iha imi-nia grupu.” 
 

Minutu 20

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 36. 

o Kalkula multiplikasaun ho 10, mentalmente. 
¶ Dehan: 

o “Mai ita kalkula hamutuk rezultadu hosi multiplikasaun 3 
dahuluk iha ezersísiu tuirmai.” 

o “Hafoin sira seluk imi halo mesak.” 
¶ Halo multiplikasaun 3 ho sira no hakerek rezultadu iha kuadru. 
¶ Husik estudante sira halo mesak. 
¶ Hale’u sala-laran hodi verifika estudante sira-nia servisu. 
¶ Balu sente iha difikuldade karik, ajuda sira. 
¶ Korrije iha kuadru. 
¶ Se estudante balu halo hotu karik, husu sira pratika mesak iha 

uma ho fatuk-musan. 
 

Minutu 5

 

4. Konkluzaun 
¶ Husu: 

o “Imi komprende ona multiplikasaun ho 10?” 
o “Imi bele rezolve ona ezersísiu sira-ne’e?” 

¶ Dehan: “Atu hametin imi-nia koñesimentu, imi bá halo hotu 
ezersísiu sira-ne’e iha uma no imi pratika mesak konta fatuk-
musan tuir maneira ne’ebé ita aprende ona.” 

 

 

Serbisu ba Uma 
¶ Haruka estudante sira-ne’ebé seidauk halo hotu ezersísiu iha 

leten, halo hotu ezersísiu ne’e mentalmente no prova sira-nia 
rezultadu ho fatuk-musan tuir maneira ne’ebé aprende tiha 
ona. 

¶ Haruka estudante ida-idak lori ai-kesak 20 no borraxa 4 ba 
lisaun aban nian. 

Dixiplina Matemátika Klase 3 
Bloku Númeru Nº Lisaun 55 
Sub-bloku Multiplikasaun no divizaun  Durasaun Minutu 50 
Konteúdu Multiplikasaun númeru ruma ho 

númeru 100 no 1000 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Konklui oinsá multiplika númeru ruma ho númeru 100 no 

1000. 
¶ Multiplika númeru ruma ho númeru 100 no 1000. 

Materiál Ai-kesak, borraxa, no livru ezersísiu 

Preparasaun – 

 
LISAUN 
Minutu 10 

 

1. Revizaun: Multiplika ho 10 no korrije Serbisu ba Uma 
¶ Husu ba estudante sira: 

o “Imi lori ai-kesak ka lae?” 
o “Imi sei hanoin multiplikasaun númeru ruma ho 10?” 
o “Oinsá ita sura ho maneira ida-ne’e?”  

¶ Husik estudante sira fó sira-nia hanoin. 
¶ Dehan: “Di’ak, imi-nia memória forte loos. Agora mai ita 

multiplika númeru ruma ho 10.” 
¶ Dehan: 

o “Kada grupu futu ai-kesak halo futun 3.” 
o “Kada futun tau ai-kesak 10.” 
o “Se nune’e, ai-kesak hamutuk hira?” 
o “Agora mai ita haree no konta to’ok ai-kesak sira-ne’e 

hanesan tuirmai ne’e.” 
¶ Hatudu ai-kesak futun 3 no hakerek iha kuadru: 

            
 

 
 

¶ Dehan: “Ida-ne’e hatudu katak atu hatene rezultadu hosi 
3 x 10, entaun ita hakerek de’it zero ida iha 3 nia sorin atu sai 
30.” 



346

¶ Esplika: 
o “Hanesan ita aprende tiha ona iha lisaun uluk katak 

kualkér númeru multiplika ho númeru 10, ita hakerek de’it 
zero ida iha númeru ne’ebé ita multiplika ho 10 ne’e nia 
sorin loos.” 

o “Iha lisaun ohin, ita sei aprende oinsá multiplika númeru 
ruma ho 100 no 1.000, no ita sei uza ai-kesak hodi konta.” 

o “Ita sei aprende mós regra sira kona-ba oinsá multiplika 
númeru ruma ho 100 no 1.000 ho lailais.” 

 
Minutu 15 

 

2. Introdusaun: Esplika kona-ba multiplikasaun númeru ruma 
ho 100 no 1000 
¶ Haruka sira kesi ai-kesak 10 halo sai futun ida no kesi to’o 

futun 10, depois futun 10 ne’e kesi fali ho borraxa sai futun 
boot ida. 

¶ Husu no hein sira hatán: “Ai-kesak sira-ne’e hamutuk hira?” 
(Resposta: 100) 

¶ Bolu reprezentante ida hosi grupu ida-idak lori ai-kesak mai 
oin no kada grupu sei tau ketak-ketak. 

¶ Se klase ne’e iha grupu 4 karik, ai-kesak sai hanesan ne’e: 

 
¶ Husu ba estudante sira atu haree ai-kesak sira. Se bele, bolu 

sira hotu mai oin, hamriik hale’u ai-kesak sira-ne’e no husu: 
o “Ai-kesak ne’e iha grupu hira?” 
o “Grupu ida iha ai-kesak hira?” 
o “Ai-kesak grupu 4 ne’e hosi ne’ebé?” 
o “Ai-kesak sira-ne’e hotu-hotu hamutuk hira?” 

¶ Haruka sira fila ba sira-nia fatin. 
¶ Husu no hein sira hatán: “Oinsá atividade ida-ne’e ita dehan 

iha termu matemátika?” 
¶ Esplika:  

o “Atividade ne’ebé imi halo daudaun mak multiplikasaun 
númeru 4 ho númeru 100.” 

o Ezemplu: Iha grupu ai-kesak 4, kada grupu iha 100 no 
konta hamutuk 400.” 

o “Espresaun ida-ne’e ita dehan ho termu matemátika nian 
maka: 100 x 4 = 400. 

¶ Hakerek iha kuadru: 

 
 

¶ Esplika: 
o “Ita multiplika númeru ruma ho 10, entaun hakerek zero ida 

iha númeru ne’e nia sorin loos.” 
o “Ezemplu: 3 x 10 = 30.” 
o “Maibé, bainhira númeru ruma multiplika ho 100, ita 

hakerek zero rua iha númeru ne’e nia sorin loos.” 
o “Ezemplu: 4 x 100 = 400.” 
o “Se ita multiplika númeru ruma ho 1.000, ita tenke hakerek 

zero 3 iha númeru ne’e nia sorin loos.” 
o “Ezemplu: 4 x 1.000 = 4.000.” 

¶ Husu no hein sira hatán: 
o “Imi komprende ona kona-ba ne’e?” 
o “Númeru ruma multiplika ho 10, ita hakerek de’it zero hira 

iha nia sorin loos?” (R: 1) 
o “Númeru ruma multiplika ho 100, ita hakerek zero hira iha 

númeru ida ne’e nia sorin loos?” (R: 2) 
o “Númeru ruma multiplika ho 1.000, ita hakerek zero hira 

iha númeru ida-ne’e nia sorin loos?” (R: 3) 
o “Se mak sei dúvida?” 

¶ Dehan: “Di’ak, imi komprende ona, agora ita hamutuk halo 
ezersísiu iha ita-nia grupu.” 

 
Minutu 10 

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 37 (37.1). 

o Kalkula multiplikasaun ho 100, mentalmente. 
¶ Husu: “Imi hotu hatene oinsá multiplika númeru ruma ho 

100?” 
¶ Se iha balu mak sei dúvida karik, esplika fali regra ba sira. 
¶ Dehan: 

o “Atu klaru liu, mai ita kalkula hamutuk rezultadu hosi 
multiplikasaun 3 dahuluk iha ezersísiu ne’e.” 

o “Hafoin sira seluk imi halo mesak.” 
¶ Halo multiplikasaun 3 ho sira no hakerek iha kaudru. 
¶ Husik estudante sira halo mesak iha sira-nia kadernu. 
¶ Hale’u sala-laran hodi verifika estudante sira-nia serbisu. 

¶ Korrije ezersísiu. 
 

Minutu 10 

 

4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 37 (37.2). 

o Kalkula multiplikasaun ho 1.000, mentalmente. 
¶ Husu: “Imi hotu hatene oinsá multiplika númeru ruma ho 

1.000?” 
¶ Se iha balu mak sei dúvida karik, esplika fali regra ba sira. 
¶ Dehan: “Atu klaru liu, mai ita kalkula hamutuk rezultadu hosi 

multiplikasaun 3 dahuluk iha ezersísiu tuirmai. Hafoin imi halo 
mesak.” 

¶ Halo multiplikasaun 3 ho sira no hakerek iha kuadru. 
¶ Husik estudante sira halo mesak iha sira-nia kadernu. 
¶ Hale’u sala-laran hodi verifika estudante sira-nia serbisu. 
¶ Korrije ezersísiu. 
¶ Se estudante sira halo la hotu, husu ba sira halo hotu iha 

uma. 
¶ Se estudante balu halo hotu uluk karik, husu sira pratika 

mesak iha uma. 
 

Minutu 5 

 

5. Konkluzaun 
¶ Husu: 

o “Imi komprende ona konseitu sira-ne’e?” 
o “Imi bele rezolve ona ezersísiu sira-ne’e?” 

¶ Dehan: “Atu hametin ita-nia koñesimentu, imi bá halo hotu 
ezersísiu sira-ne’e iha uma no imi mesak pratika barak liután 
iha uma.” 

 

 

Serbisu ba Uma 
¶ Haruka estudante sira-ne’ebé seidauk halo hotu ezersísiu iha 

leten, halo hotu ezersísiu ne’e mentalmente no prova sira-nia 
rezultadu ho fatuk-musan tuir maneira ne’ebé aprende tiha 
ona. 

¶ Haruka estudante sira-ne’ebé halo hotu ezersísiu iha leten, 
prova sira-nia rezultadu ho fatuk-musan tuir maneira ne’ebé 
aprende tiha ona. 

 
 



349

Dixiplina Matemátika Klase 3 
Bloku Númeru No Lisaun 56 
Sub-bloku Multiplikasaun no divizaun Durasaun Minutu 50 
Konteúdu Multiplikasaun ba 7 no tabuada 7 Períodu II 
Rezultadu MAT3.1.3: Utiliza multiplikasaun no divizaun iha rezolusaun ba 

problema loron-loron nian 
Objetivu Estudante sira bele: 

¶ Konstrui tabuada 7 no memoriza. 
Materiál Fatuk, ai-sanak, ai-musan, ka sasán seluk ne’ebé disponivel 

Preparasaun Prepara tabela ba tabuada 7 iha kuadru. 

 
LISAUN 
Minutu 5 

 

1. Revizaun: Multiplika númeru ruma ho 100 no 1.000, no 
korrije Serbisu ba Uma 
¶ Husu ba estudante sira no hein sira balu hatán: 
o “Imi sei hanoin ka lae saida mak ita aprende tiha ona iha 

lisaun Matemátika ikus nian?” 
o “Multiplikasaun kona-ba saida?” 

¶ Fó-hanoin filafali ba estudante sira, dehan: 
o “Iha lisaun liubá ita aprende tiha ona kona-ba 

multiplikasaun númeru ruma ho 100 no 1.000.” 
o “Númeru ne’ebé mak ita multiplika ho 100 ka 1.000, ne’e la 

susar tanba ita aumenta de’it zero 2 [00] ka zero 3 [000] ba 
númeru ne’ebé ita multiplika.” 

¶ Esplika no hakerek iha kuadru. 
Ezemplu: 
5 x 100 = 500 
5 x 1.000 = 5.000 

¶ Dehan: “Ezemplu ne’e hanesan ba kualkér númeru ne’ebé 
mak ita hakarak atu multiplika ho 100 ka 1.000.” 

 
¶ Husu: “Imi hotu-hotu halo Serbisu ba Uma ka lae?” 
¶ Dehan: “Mai ita korrije imi-nia Serbisu ba Uma.” 
¶ Halo diskusaun ho sira kona-ba sira-nia rezultadu Serbisu ba 

Uma. 
 

Minutu 10 

 

2. Introdusaun: Esplika kona-ba multiplikasaun ba 7 no 
tabuada 7 
¶ Dehan: “Multiplikasaun ne’e nu’udar operasaun bázika no 

fundamentál ida iha matemátika.” 

¶ Husu no hein sira balu hatán: 
o “Imi sei hanoin oinsá ita halo tabuada ba 6, 5, ka 4, nst.?” 
o “Sé mak bele hatete sai rezultadu hosi 6 x 5 ho loloos?” 
o “No sé mak bele hatete sai rezultadu hosi 5 x 6 ho loloos?” 
o “Rezultadu hosi 4 x 5 hira?” 
o “No rezultadu hosi 5 x 4 hira?”  
o “Sé mak dekór tiha ona tabuada sira-ne’ebé ita aprende 

iha eskola?” 
Nota: Sempre servisu ho estudante hotu-hotu atu kaer metin 
tabuada sira-ne’ebé uluk aprende tiha ona. 
¶ Dehan: 
o “Se imi dekór tiha ona tabuada hosi 1 to’o 6 no 9, entaun 

ita kontinua ho tabuada seluk.” 
o “Tabuada ne’e imi tenke dekór duni, hodi bele ajuda imi iha 

rezolusaun ba problema sira-ne’ebé ita hasoru iha moris 
loroloron nian.” 

o “Agora, mai ita konstrui tabuada ba 7 uza sasán konkretu 
ne’ebé ita bele hetan iha ita-nia sorin-sorin, ka uza fatuk-
musan de’it.” 

 
Minutu 15 

 

3. Atividade: Konstrui tabuada 7 ho fatuk-musan ka ai-sanak 
¶ Fahe fatuk, fatuk-musan, ka ai-sanak ba grupu ida-idak. 
¶ Dehan: 
o “Grupu ida-idak tenke koko hatuur fatuk sira tuir tabuada 

7.” 
o “Ajuda malu iha grupu laran hodi bele kompriende di’ak liu 

tan, oinsá konstrui tabuada 7 ho fatuk ka ai-sanak.” 
o “Mai ita koko hatuur to’ok fatuk 7 iha fatin ida, hafoin fatin 

ida tan.” 
¶ Husu no hein sira balu hatán: 
o “Fatuk hira mak ita hatuur ba dala uluk?” 
o “Fatuk hira mak ita hatuur ba dala rua?” 
o “Ita hatuur fatuk hira ba dala ida?” 
o “Hamutuk ita hatuur fatuk hira? No ita hatuur fatuk dala 

hira?” 
¶ Dehan: 
o “Ba dala uluk ita hatuur fatuk 7.” 
o “Ba dala rua mós ita hatuur fatuk 7.” 
o “Ita hatuur fatuk 7 ba dala ida.” 
o “Hamutuk ita hatuur fatuk 14. No ita hatuur fatuk dala rua.” 
o “Mai ita tau rezultadu hosi fatuk sira-ne’e iha tabela nia 

laran.” 

¶ Halo tabela ne’e mamuk iha kuadru, no haruka sira hakerek 
tuir iha sira-nia kadernu: 

 
 

Minutu 15 

 

4. Atividade: Kompleta tabuada 7 nia tabela 
¶ Haruka estudante ida-idak kontinua konstrui tabuada 7 uza 

fatuk ka ai-sanak, hatuur fatuk ka ai-sanak tuir rezultadu 
ne’ebé iha. 

¶ Dehan: 
o “Imi ida-idak tenke uza fatuk ka ai-sanak hodi hahú halo 

tabuada 7.” 
o “Konta fatuk 7 no tau iha fatin ida, hafoin konta tan.” 
o “Tabuada 7 hanesan mós ho sura 7 hakat 7, ne’e-duni imi 

tenke sura fatuk tuir 7 hakat 7.” 
¶ Husu: 
o “Rezultadu hosi fatuk 7 hatuur dala 3, hira?” 
o “Rezultadu hosi fatuk 7 hatuur dala 2, hira?” 
o “Fatuk 7 hatuur dala 7, hamutuk hira?” 
o “Fatuk 7 hatuur dala 5, hamutuk hira?”, nst.  

¶ Fó tempu ba sira hodi halo no hakerek iha sira-nia kadernu. 

 
¶ Bainhira estudante ida hotu ona, hakerek iha kuadru no 

haruka nia kompleta ezersísiu sira tuirmai ne’e: 
7 x 2 = é          7 x 4 = é          7 x 7 = é          7 x 9 = é 
7 x 3 = é          7 x 5 = é          7 x 6 = é          7 x 8 = é 
7 x 10= é          7 x 1 = é 

¶ La’o hale’u sala-laran hodi haree sira-nia serbisu no fó tulun 
ba sira ne’ebé hetan difikuldade. 

 
Minutu 5 

 

5. Konkluzaun 
¶ Dehan: 
o “Multiplikasaun ba 7, mak tabuada 7 ne’ebé ita tenke sura 

7 hakat 7.” 
o “Tenke dekór tabuada sira-ne’ebé aprende tiha ona, hodi 

bele ajuda ita halo konta lalais no loos.” 
o “Tabuada ne’e nu’udar instrumentu ida ne’ebé di’ak hodi 

fasilita ita.” 

o “Atu ita halo konta lailais iha multiplikasaun nia laran, ita 
tenke hatene konstrui tabuada rasik.” 

o “Nune’e, ita kompriende di’ak liután oinsá ita rezolve 
problema ka ezersísiu balu ne’ebé mosu loroloron iha ita-
nia moris.” 

 

 

Serbisu ba Uma 
Haruka estudante sira servisu ho tulun hosi família atu hakerek 
tabuada 7 iha kadernu laran dala 2 no mós tenke dekór. 

Dixiplina Matemátika Klase 3 
Bloku Númeru No Lisaun 57 
Sub-bloku Multiplikasaun no divizaun Durasaun Minutu 50 
Konteúdu Multiplikasaun ba 8 no tabuada 8 Períodu II 
Rezultadu  MAT3.1.3: Utiliza multiplikasaun no divizaun iha rezolusaun ba 

problema loron-loron nian 
Objetivu Estudante sira bele: 

¶ Konstrui no memoriza tabuada 8. 
Materiál Fatuk-musan ka ai-sanak, nst. 

Preparasaun Prepara tabuada 8 iha kuadru ka atu taka iha didin-lolon. 

 
LISAUN 
Minutu 10 

 

1. Revizaun: Multiplika númeru ruma ho 100 no 1.000, no 
korrije Serbisu ba Uma 
 
Multiplika númeru ruma ho 100 no 1.000 
¶ Halo hanesan ho atividade revizaun hosi planu lisaun Nº 56 

ba númeru seluk. 
Ezemplu: 7 x 100, 7 x 1.000. 

 
¶ Korrije no halo diskusaun kona-ba Serbisu ba Uma. 
¶ Verifika se sira halo no haruka sira hatete sai tabuada 7. 

 
Minutu 5 

 

2. Introdusaun: Esplika kona-ba multiplikasaun ba 8 no 
tabuada 8 
¶ Dehan ba estudante sira: 
o “Ita estuda ona multiplikasaun no tabuada barak-barak.” 
o “Ita tenke dekór tabuada sira, tanba tabuada ne‘e 

importante tebes iha matemátika, no ajuda ita atu rezolve 
problema ruma ho lailais.” 

¶ Husu no hein sira balu hatán: 
o “Sé mak sei hanoin tabuada saida mak ita estuda tiha 

ona?” 
o “Ita dekór tabuada atu halo saida?”  

¶ Dehan: 
o “Oras ne’e, ita sei bá estuda no konstrui tabuada 8 ho 

fatuk-musan ka ai-sanak sira.” 
o “Imi ida-idak tenke uza fatuk-musan ka ai-sanak hodi hahú 

halo tabuada 8, hanesan ita halo tabuada sira seluk.” 

Minutu 20 

 

3. Atividade: Konstrui tabuada 8 uza fatuk ka ai-sanak 
¶ Fahe fatuk-musan ka ai-sanak ba grupu ida-idak. 
¶ Haruka estudante sira serbisu iha ida-idak nia grupu ho fatuk-

musan ka ai-kesak hodi konstrui tabuada 8. 
¶ Hatudu tabela mamuk iha kuadru: 

 
¶ Dehan: 
o “Grupu ida-idak tenke servisu hamutuk.” 
o “Imi bele uza uluk fatuk ka ai-sanak hodi sura, hafoin 

hakerek.” 
¶ Fó ezemplu ida, dehan: “Foti ai-sanak 8 tau iha meza leten.” 
¶ Hakerek iha kuadru: 8 x 1 = 8 
¶ Husu no hein sira hatán: 
o “Ai-sanak hira mak imi tau iha meza leten?” 
o “Imi tau ai-sanak 8 ne’e dala hira?” 

¶ Dehan: 
o “Imi tau ai-sanak 8 iha meza leten.” 
o “Ai-sanak 8 ne’e imi tau dala ida.” 
o “Entaun hakerek hanesan ne’e.” 

¶ Hatudu ne’ebé hakerek iha kuadru: 8 x 1 = 8 
¶ Dehan: “Tau ai-sanak 8 dala 2 iha meza leten.” 
¶ Husu: “Ai-sanak sira-ne’e hamutuk hira?” 
¶ Dehan: 
o “Ai-sanak 8 ne’e imi tau dala rua.” 
o “Ai-sanak sira-ne’e hamutuk 16.” 
o “Entaun hakerek hanesan ne’e.” 

¶ Hakerek iha kuadru: 8 x 2 = 16 
¶ Dehan: 
o “Depois aumenta ai-sanak 8 dala ida tan, depois hakerek 

ninia multiplikasaun no rezultadu.” 
o “Kontinua nune’e to’o tabela multiplikasaun 8 kompletu.” 

Ezemplu:  

                
o “Ai-sanak ualu hatuur dala 3, hafoin hakerek ho númeru 

hanesan ne’e: 8 x 3 = 24 [Ualu dala tolu hamutuk 
ruanulu-resin-haat].” 

o “Ai-sanak ualu hatuur dala 4, hafoin hakerek ho númeru 

hanesan ne’e: 8 x 4 = 32 [Ualu dala haat hamutuk 
tolunulu-resin-rua].” 

¶ Haruka sira kontinua no sura rezultadu, no hakerek iha sira-
nia kadernu. 

¶ La’o hale’u sala-laran atu tulun sira ne’ebé seidauk 
komprende. 

¶ Kontinua to’o tabela ne’e prienxe hotu. 

 
 

Minutu 10 

 

4. Atividade: Dekór tabuada 8 
¶ Dehan: 
o “Agora mai ita buka atu dekór tabuada ida-ne’e.” 
o “Tuur hamutuk ho kolega ida no husu malu pergunta hosi 

tabuada 8 nian.” 
o “Se hatene ona, bele hatán kedas. Se lae, bele uza fatuk-

musan atu buka-hatene.”  
o “Ikusliu ita hotu-hotu tenke dekór didi’ak tabuada sira-ne’e 

hotu.” 
¶ Fahe estudante sira ba pár, no haruka sira hahú. 
¶ La’o hale’u sala-laran no husu to’ok sira balu atu hatán 

pergunta balu hosi tabuada 8 nian. 
 

Minutu 5  

 

5. Konkluzaun 
¶ Dehan: 
o “Multiplikasaun ba 8 bele forma tabuada 8 nian ne’ebé ita 

tenke sura 8 hakat 8.” 
o “Ita tenke dekór nafatin tabuada sira tanba hanesan ne’e 

ita bele halo multiplikasaun ho lalais.” 
¶ Esplika Serbisu ba Uma ba sira. 

 

 

Serbisu ba Uma 
Haruka estudante sira servisu ho tulun hosi família atu hakerek 
tabuada 8 iha kadernu laran dala 2, no mós tenke dekór. 

Dixiplina Matemátika Klase 3 
Bloku Númeru  No Lisaun 58 
Sub-bloku Multiplikasaun no divizaun Durasaun Minutu 50 
Konteúdu Aula konsolidasaun: 

Multiplikasaun 1 to’o 9 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Servisu ho multiplikasaun hosi 1 to’o 9. 
¶ Rezolve problema ne’ebé envolve situasaun 

multiplikasaun. 
Materiál Materiál sira hosi aula sira uluk nian, hanesan fatuk-musan, ai-

sanak, ai-tahan, no seluk-seluk tan, suratahan no livru 
ezersísiu 

Preparasaun Prepara tabuada sira no tau iha kuadru ka didin. 
 
 
ρ 

 
LISAUN 
Minutu 10 

 

1. Revizaun: Multiplika númeru ruma ho 100 no 1.000, no 
korrije Serbisu ba Uma 
 
Multiplika númeru ruma ho 100, 1.000 
¶ Halo hanesan ho atividade revizaun hosi planu lisaun Nº 56 

ba númeru seluk. 
Ezemplu: 8 x 100, 8 x 1.000. 

 
¶ Korrije no halo diskusaun kona-ba Serbisu ba Uma. 
¶ Verifika se sira halo no haruka sira hatete sai tabuada 8. 

 
Minutu 10 

 

2. Introdusaun: Halo konsolidasaun ba multiplikasaun 1 to’o 9 
¶ Husu: 
o “Imi sei hanoin saida mak ita estuda tiha ona kona-ba 

tabuada sira?” 
o “Rezultadu hosi 3 dala 8 hamutuk hira?” 
o “Sé mak bele hatete sai ho loos rezultadu hosi 7 dala 3?” 
o “Sé mak bele hatete sai ho loloos rezultadu hosi 6 dala 5?” 
o “Sé mak bele hatete sai ho loloos rezultadu hosi 9 dala 2?” 
o “Sé mak sei hanoin rezultadu hosi 8 dala 8?” 
o “Sé mak sei hanoin rezultadu hosi 5 dala 4?”, nst. 

¶ Dehan: 
o “Iha lisaun sira uluk nian ita estuda tiha ona kona-ba 

tabuada 1 to’o 9 mós.” 

o “Ne’e-duni oras ne’e ita bá hanoin filafali multiplikasaun 1 
to’o 9 liuhosi ezersísiu sira.” 

¶ Husu: 
o “Sé mak bele hatete sai ho loloos rezultadu hosi 6 x 2 no  

2 x 6?” 
o “Sé mak sei hanoin rezultadu hosi 9 x 1 hamutuk hira?” 
o “Rezultadu hosi 5 x 6 hamutuk hira?” 
o “Rezultadu hosi 7 x 3 hamutuk hira?” 
o “Mai ita kompleta tabela ba multiplikasaun tuirmai ne’e ho 

loloos.” 
¶ Hakerek tabuada ida lailais iha kuadru: 

 
¶ Halo serbisu hamutuk ho sira hodi kompleta tabuada ne’e. 
¶ Bainhira tempu sei iha, bele halo tabuada hanesan ba númeru 

seluk tan hodi nune’e sira bele kompriende di’ak liután 
multiplikasaun sira. 

 
Minutu 25 

 

3. Atividade: Halo jogu ‘Kartaun rai-lakan’ 
¶ Fahe suratahan ida ba grupu ida-idak. 
¶ Hatudu estudante sira oinsá halo ‘Kartaun rai-lakan’. 
o “Tesi surat-tahan ida ba baluk ki’ikoan.” 
o “Suratahan ida bele halo baluk ki’ikoan 12.” Hatudu ba 

sira. 
o “Imi ida-idak hakerek multiplikasaun nia pergunta ida iha 

sorin ida, ninia resposta loos iha sorin seluk.” 
o “Hakerek multiplikasaun hotu-hotu ne’ebé imi seidauk 

hatene ka multiplikasaun sira-ne’ebé susar de’it – lalika 
hakerek sira-ne’ebé hatene ona.” 
Ezemplu: 

¶ Bainhira estudante sira hotu ona halo sira-nia kartaun rai-
lakan, haruka sira husu ba malu iha pár atu koko malu 
pergunta sira-ne’e. Estudante ida sei husu pergunta kona-ba 
ninia maluk nia kartaun rai-lakan ba nia maluk ne’e. Nune’e 
mós nia maluk sei halo hanesan ba nia. 

¶ La’o hale’u sala-laran no tulun sira ne’ebé seidauk 
komprende. 

 
Nota: Kartaun rai-lakan ne’e hanesan dalan ida atu sira bele 
aprende multiplikasaun sira-ne’ebé susar uitoan. Buka atu tulun 
sira komprende katak kartaun rai-lakan sira-ne’e atu tulun sira 
aprende rasik, la’ós buat ruma ne’ebé mestre/a haka’as sira halo. 
Se sira hakarak duni aprende tabuada sira, bele uza kartaun rai-
lakan atu aprende rasik – la presiza hein ema hanorin tan. 
 

Minutu 5 

 

4. Konkluzaun 
¶ Dehan: 
o “Imi tenke dekór beibeik tabuada sira-ne’e atu nune’e 

metin iha imi-nia kakutak, atu imi bele rezolve 
multiplikasaun ho lailais no loos.” 

o “Imi bele halimar imi-nia kartaun rai-lakan rasik iha uma. 
Ida-ne’e hanesan dalan ida atu dekór.” 

¶ Esplika Serbisu ba Uma ba sira, no haruka sira kopia iha sira-
nia kadernu atu halo iha uma. 

 

 

Serbisu ba Uma: Halo ezersísiu 38 (38.1 no 38.2) hosi livru 
ezersísiu 
¶ Halo ezersísiu 38 (38.1 no 38.2) hosi livru ezersísiu: 
o Hakerek rezultadu hosi multiplikasaun sira tuirmai ne’e. 
o Kompleta espasu mamuk sira tuirmai ne’e. 

¶ Haruka sira atu lori mós sira-nia kartaun rai-lakan no koko sira 
ne’ebé seidauk hatene iha uma. 

Dixiplina Matemátika Klase 3 
Bloku Númeru Nº Lisaun 59 
Sub-bloku Multiplikasaun no divizaun Durasaun Minutu 50 
Konteúdu Multiplikasaun númeru naturál ho 

unidade sira: Algoritmu lahó 
transporte 

Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Halo multiplikasaun númeru inteiru ruma ho númeru orden-

grandeza unidade ho algoritmu lahó transporte. 
Materiál Livru ezersísiu, kadernu avaliasaun, surat-tahan ki’ik 4, no ai-

kesak 150 ba grupu ida-idak 
Preparasaun ¶ Molok tama ba hanorin, hakerek iha kuadru problema sira 

tuirmai ne’e: 

 
Nota: Bele troka ba problema seluk tuir estudante sira-nia 
nivel. 

 
LISAUN 
Minutu 5 

 

1. Teste ki’ik: Multiplikasaun, no korrije Serbisu ba Uma 
¶ Fahe kadernu avaliasaun ba estudante sira. 

 
Multiplikasaun 

 
¶ Fó númeru ba estudante sira hotu, 1 to’o 6, di’ak liu númeru 

ne’ebé hanesan la tuur hamutuk. 
¶ Haruka sira halo problema 4 hosi kuadru, tuir númeru ne’ebé 

sira simu, no hakerek iha sira-nia kadernu avaliasaun. 

¶ Foti fali kadernu avaliasaun sira. Bainhira klase remata, korrije 
no halo rejistu iha manorin nia kadernu avaliasaun. 
 

Kritériu fó valór: 
- Valór 0,5 ba kada resposta ne’ebé loos. 
Totál valór: 2 
 
¶ Korrije Serbisu ba Uma hamutuk ho estudante sira. 

 
Minutu 5 

 

2. Introdusaun: Multiplika númeru inteiru ruma ho númeru 
algarizmu ida 
¶ Dehan: 
o “Ita estuda barak ona kona-ba tabuada. Imi tenke dekór 

tabuada sira-ne’e, atu nune’e ita bele halo multiplikasaun 
ho lailais.” 

o “Lisaun loron ohin nian ita sei estuda hamutuk 
multiplikasaun.”  

o “Ita sei uza tabuada sira-ne’ebé ita estuda ona iha lisaun 
antes hodi aplika iha lisaun loron ohin nian.” 

 
Minutu 20 

 

3. Atividade: Multiplika númeru inteiru ruma ho númeru 
algarizmu ida 
¶ Fahe ai-kesak 150 ba kada grupu. 
¶ Hakerek iha kuadru: 

12 x 3 =                         42 x 3 = 
¶ Haruka sira hakerek iha sira-nia kadernu no sura rezultadu. 
¶ Husu: 
o “12 x 3 hira?” 
o “42 x 3 hira?” 

¶ Husik sira hatán ho resposta oioin no hakerek sira-nia 
resposta iha kuadru. 

¶ Dehan: “Agora koko to’ok sura rezultadu uza imi-nia ai-kesak. 
Imi sura problema ida-idak.” 

¶ Haruka sira uza sira-nia ai-kesak hodi sura. 
o “Ba 12 x 3, tau ai-kesak 12 iha fatin 3.” 
o “Ba 42 x 3, tau ai-kesak 42 iha fatin 3.” 

¶ Fó tempu ba sira no akompaña sira halo. 
¶ Husu: 
o “Rezultadu hira?” 
o “Hanesan ho imi-nia rezultadu predisaun nian ka lae?” 

¶ Haruka grupu sira hakerek sira-nia resposta iha kuadru. 
¶ Halo diskusaun ba sira-nia rezultadu no hatudu ho ai-kesak. 

¶ Dehan: 
o “Bainhira ita halo multiplikasaun númeru sira-ne’ebé boot, 

entaun ita labele uza hela de’it sasán hodi sura atu hetan 
rezultadu tanba ida-ne’e presiza tempu kleur no sasán 
barak.” 

o “Maibé iha prosesu matemátika ida atu hetan rezultadu.” 
o “Mai ita halo hamutuk.” 
o “Ha’u sei hatudu oinsá halo iha kuadru, maibé imi hotu 

tenke fó atensaun.” 
o “Ita tenke hakerek operasaun ne’e ho forma vertikál no 

tenke hakerek númeru sira tuir orden grandeza.” 
o “Ita sempre tau númeru boot iha leten, ki’ik iha okos.” 
o “Labele haluha tau sinál operasaun nian, atu nune’e ita 

hatene operasaun ne’e operasaun saida.” 
¶ Hakerek no hatudu iha kuadru. 

 
¶ Dehan no kompleta iha kuadru: 
o “Entaun, atu halo operasaun 12 x 3, hahú hosi 3 multiplika 

ba unidade (númeru 2) iha leten, depois hakerek rezultadu 
iha fatin rezultadu unidade nian.” 

o “Tuirmai multiplika fali 3 ba dezena (númeru 1) iha leten no 
hakerek rezultadu iha fatin rezultadu dezena nian.” 

o “Tanba ita multiplika ona ho númeru hotu iha parte leten, 
entaun prosesu hotu ona. Rezultadu mak 36.” 

 
¶ Husu: “Rezultadu hanesan ka lae ho rezultadu bainhira imi 

sura uza ai-kesak?” 
¶ Dehan no hakerek iha kuadru: 
o “Hanesan de’it. Operasaun hanesan ne’e ita halo lailais liu 

duké ita uza ai-kesak.” 
o “No 42 x 3 nia prosesu mós halo hanesan iha 12 x 3.” 

¶ Hakerek iha kuadru: 

¶ Esplika no kompleta iha kaudru: 
o “Hahú hosi 3 multiplika ba unidade (númeru 2) iha leten, 

depois hakerek rezultadu iha fatin rezultadu unidade nian.” 

 
o “Tuirmai multiplika fali 3 ba dezena (númeru 4) iha leten.” 
o “Tanba rezultadu 12, hakerek númeru 2 iha fatin rezultadu 

dezena nian, no hakerek númeru 1 iha dezena nia sorin 
karuk, maibé tenke husik espasu uitoan.” 

o “Tuir loloos númeru 1 ne’e iha fatin sentena nian. Ita 
multiplika ona ho númeru hotu iha parte leten, entaun 
prosesu hotu ona. Rezultadu mak 126.” 

 
¶ Hakerek tan multiplikasaun balu iha kuadru. 

Ezemplu: 

 
¶ Haruka sira hakerek iha sira-nia kadernu no rezolve. 
¶ La’o hale’u sala-laran haree sira-nia rezultadu no halo 

hamutuk ho sira bainhira sira halo laloos. 
 
Resposta: 

22 x 3 = 66 
34 x 2 = 68 
32 x 4 = 128 
62 x 3 = 186 
 

Minutu 15 

 

4. Atividade: Rezolve ezersísiu 39 hosi livru ezersísiu 
¶ Haruka sira loke livru ezersísiu iha ezersísiu 39 (a to’o f) no 

rezolve. Bele serbisu hamutuk ho estudante seluk, maibé ida-
ida tenke hakerek iha kadernu. 
o Rezolve multiplikasaun tuirmai ne’e. 

¶ Fó tempu ba sira halo. 
¶ Korrije no halo diskusaun ba sira-nia rezultadu. 

Solusaun: 
44 x 2 = 88 
62 x 4= 248 
81 x 7 = 567 
43 x 3 = 129 
24 x 2 = 48 
92 x 4 = 368 
 

Minutu 5 

 

5. Konkluzaun 
¶ Husu no hein sira hatán:  
o “Bainhira halo multiplikasaun ho númeru ne’ebé boot, 

saida mak ita presiza hanoin?” 
¶ Dehan: “Loos, tenke hakerek númeru sira tuir orden grandeza 

no labele haluha hakerek símbolu multiplikasaun iha-ne’ebá.” 
¶ Husu: “Komesa hosi ne’ebé mak ita multiplika?” 
¶ Dehan: 
o “Loos, multiplika númeru iha kraik ba númeru nia unidade 

hosi númeru iha leten.” 
o “Tuirmai, multiplika ba númeru nia dezena hosi númeru iha 

leten.” 
o “Atu metin iha ita-nia kakutak, imi tenke halo ezersísiu iha 

uma no aban mak ita kontinua fali lisaun ne’e.” 
 

 

Serbisu ba Uma 
¶ Haruka sira halo hotu ezersísiu ne’ebé seidauk hotu hosi 

lisaun laran. 
¶ Haruka sira rezolve tan ezersísiu 39 (g to’o l) iha livru 

ezersísiu. 
 
Solusaun: 

Dixiplina Matemátika Klase 3 
Bloku Númeru Nº Lisaun 60 
Sub-bloku Multiplikasaun no divizaun Durasaun Minutu 50 
Konteúdu Multiplikasaun númeru naturál ho 

unidade sira: Algoritmu lahó 
transporte 

Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Halo multiplikasaun númeru inteiru ruma ho númeru ho 

algarizmu ida, uza algoritmu lahó transporte. 
Materiál Ai-kesak 100 ba kada grupu no livru ezersísiu 
Preparasaun – 

 
LISAUN 
Minutu 10 

 

1. Revizaun: Hakerek tabuada no korrije Serbisu ba Uma 
¶ Haruka sira hakerek tabuada 7 iha sira-nia kadernu no dekór. 
¶ La’o hale’u sala-laran haree sira hakerek. 
¶ Husu: “7 x 7 hira? 7 x 3 hira? 7 x 9 hira?” 
¶ Haruka sira hatán, no korrije bainhira sira hatán laloos. 

 
¶ Korrije no halo diskusaun kona-ba Serbisu ba Uma. 

 
Minutu 5 

 

2. Introdusaun: Multiplika númeru inteiru no algarizmu ida 
¶ Dehan: 
o “Lisaun ohin ita sei kontinua estuda kona-ba multiplikasaun 

númeru inteiru ruma ho númeru algarizmu ida.” 
o “Entaun ba loron ohin, ita sei koko la uza sasán ruma hodi 

sura nia rezultadu.” 
o “Ita sei prátika operasaun ne’ebé horisehik ita halo ona, 

maibé ita bele prova ita-nia rezultadu uza ai-kesak hodi 
hatudu loos duni ka lae.” 

 
Minutu 15 

 

3. Atividade: Rezolve ezersísiu hosi livru ezersísiu 
¶ Haruka sira loke livru ezersísiu iha ezersísiu 40 (a to’o f) no 

halo hamutuk ho sira-nia kolega grupu laran, maibé estudante 
ida-idak tenke hakerek iha kadernu rasik. 
o Rezolve multiplikasaun tuirmai ne’e. 

¶ Haruka grupu ida aprezenta sira-nia rezultadu iha kuadru. 
¶ Haruka grupu seluk korrije. 
¶ Halo diskusaun ba sira-nia rezultadu no haruka sira prova uza 

sira-nia ai-kesak ba rezultadu ne’ebé la liu hosi 100. 

¶ Kontinua ba ezersísiu seluk. 
¶ Dehan: “Imi bele rezolve ona ho imi-nia kolega grupu laran, 

entaun ezersísiu tuirmai ida-ida halo ninian.” 
 
Resposta: 

63 x 2 = 126          33 x 3 = 99            30 x 7 = 210 
41 x 4 = 164          80 x 4 = 320          52 x 4 = 208 
 

Minutu 15 

 

4. Atividade: Ezersísiu 
¶ Haruka sira kontinua rezolve ezersísiu 40 (g to’o l). Haruka 

sira atu koko halo ezersísiu mesak. 
o Rezolve multiplikasaun tuirmai ne’e. 

¶ Halo diskusaun ba sira-nia rezultadu. 
 
Resposta: 

60 x 8 = 480          72 x 3 = 216          50 x 5 = 250 
41 x 2 = 82            82 x 2 = 164          22 x 4 = 88 
 

Minutu 5 

 

5. Konkluzaun 
¶ Hatudu símbolu multiplikasaun, husu naran hosi símbolu ne’e, 

no haruka sira hakerek liafuan ne’e iha sira-nia kadernu, 
depois mak hakerek iha kuadru atu nune’e sira bele haree 
ne’ebé loos no hadi’a rasik sira-nian. 
Multiplikasaun 

¶ Dehan: 
o “Imi bele halo ona operasaun ba multiplikasaun lahó 

transporte.” 
o “Atu hametin iha ita-nia kakutak imi tenke halo ezersísiu iha 

uma no aban mak ita sei estuda fali multiplikasaun ho 
transporte.” 

 

 

Serbisu ba Uma: Halo ezersísiu 40 (m to’o r) hosi livru 
ezersísiu 
¶ Rezolve multiplikasaun tuirmai ne’e. 

 
Solusaun: 

70 x 7 =490          52 x 3 =156           50 x 7= 350 
42 x 2 = 84           83 x 2 = 166          21 x 4 = 84 

Dixiplina Matemátika Klase 3 
Bloku Númeru Nº Lisaun 61 
Sub-bloku Multiplikasaun no divizaun Durasaun Minutu 50 
Konteúdu Multiplikasaun númeru naturál ho 

unidade sira: Algoritmu ho 
transporte 

Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Halo multiplikasaun númeru inteiru ruma ho númeru ho 

algarizmu ida, uza algoritmu ho transporte. 
Materiál Ai-kesak 100 ba kada grupu no livru ezersísiu 
Preparasaun – 

 
LISAUN 
Minutu 10 

 

1. Revizaun: Korrije Serbisu ba Uma no hakerek tabuada 
¶ Korrije no halo diskusaun kona-ba Serbisu ba Uma. 

 
¶ Haruka sira hakerek tabuada 8 iha sira-nia kadernu no dekór. 
¶ La’o hale’u sala-laran haree sira hakerek. 
¶ Husu ba estudante sira no rona sira-nia resposta: “8 x 7 hira? 

8 x 4 = ? 8 x 9 = ?”, nst. 
¶ Korrije bainhira sira hatán laloos. 

 
Minutu 5 

 

2. Introdusaun: Esplika kona-ba multiplikasaun ho transporte 
¶ Dehan: 

o “Imi bele halo ona multiplikasaun lahó transporte, entaun 
loron ohin ita sei estuda nafatin multiplikasaun sira-ne’e, 
maibé ita halo seluk.” 

o “Ita sei halo multiplikasaun ho transporte.” 
o “Atu bele halo multiplikasaun ho lailais, imi tenke dekór 

tabuada sira-ne’ebé ita estuda tiha ona.” 
o “Tenke repete loroloron atu nune’e labele haluha.” 

¶ Husu: “Imi bele ka lae?” 
 

Minutu 15 

 

3. Atividade: Halo multiplikasaun ho transporte 
¶ Hakerek ezersísiu multiplikasaun númeru ruma ho algarizmu 

ida ho transporte ida iha kuadru. Ezemplu: 

¶ Husu: “Sé mak bele mai halo iha kuadru?” 
¶ Hili na’in-2 ka 3 atu halo iha kuadru. Husik ida-idak rezolve ho 

nininia maneira rasik. 
¶ Sira halo tiha, husu sira seluk: “Rezultadu ida-ne’ebé mak 

loos?” 
¶ Dehan: “Ita seidauk hatene, entaun ita uza ai-kesak atu ita 

bele hatene rezultadu ne’e loos ka lae.” 
¶ Fahe ai-kesak 100 ba kada grupu. 
¶ Haruka sira uza ai-kesak ne’e atu buka 14 x 3 nia rezultadu. 
¶ Dehan: “Tau ai-kesak 14 iha fatin 3, depois sura hamutuk ai-

kesak hotu-hotu.” 
¶ Husu no husik sira hatán: 

o “Nia rezultadu hira?” 
o “Rezultadu ne’e hanesan ho rezultadu ne’ebé imi-nia 

maluk ne’e ohin halo iha kuadru ka lae?” 
¶ Dehan: 

o “Entaun hosi kalkulasaun uza ai-kesak, rezultadu mak 42.” 
o “Agora mai to’ok ita koko lalika uza ai-kesak.” 
o “Rezultadu hanesan ka lae?” 

¶ Husu: “Bainhira ita halo multiplikasaun, ida-ne’ebé mak ita 
multiplika uluk?” 

¶ Dehan no hatudu iha kuadru: 
o “Ita multiplika mak númeru iha kraik ba unidade númeru iha 

leten.” 
o “Primeiru multiplika unidade 3 iha kraik ba unidade 4 iha 

leten, rezultadu hetan 12.” 
o “Tanba 12 iha unidade no dezena (unidade 2 no dezena 

1), entaun hakerek unidade 2 hosi 12 iha fatin rezultadu 
unidade nian.” 

o “Dezena 1 ita bolu ‘transporte’, entaun hakerek 1 iha fatin 
transporte dezena nian.” Halo iha kuadru. 

 
o “Tuirmai multiplika fali unidade 3 iha kraik ba dezena 1 iha 

leten, rezultadu sai 3.” 
o “Depois mak soma 3 ne’e ho transporte iha fatin transporte 

dezena ohin.” 
o “Entaun 3 mais 1 iguál 4.” Halo iha kuadru. 

o “Multiplikasaun ne’ebé foin halo ne’e mak multiplikasaun 

ho transporte, tanba ita tenke transporta númeru ba 
dezena.” 

o “Tan ne’e mak presiza hakerek transporte iha fatin-
transporte iha leten liu.” 

o “Rezultadu mak hakerek iha kraik liu.” 
¶ Husu: 

o “Rezultadu mak hira?” 
o “Hanesan ka lae ho ohin bainhira ita kalkula uza ai-kesak?” 

¶ Dehan: 
o “Rezultadu mak 42.” 
o “Rezultadu hanesan de’it ho ohin bainhira imi kalkula uza 

ai-kesak.” 
o “Ai-kesak bele ajuda ita hodi kalkula, maibé halo hanesan 

ne’ebé ita foin halo, bele hetan rezultadu lailais.” 
¶ Halo tan ezemplu seluk bainhira sei iha tempu. 

 
Minutu 15 

 

4. Atividade: Rezolve ezersísiu hosi livru ezersísiu 
¶ Haruka sira loke livru ezersísiu iha ezersísiu 41 (a to’o f) no 

rezolve. 
o Rezolve multiplikasaun tuirmai ne’e. 

¶ Halo diskusaun ba sira-nia rezultadu. 
 

Resposta: 
13 x 6 = 78 
27 x 3 = 81 
28 x 2 = 56 
14 x 4 = 56 
26 x 3 = 78 
25 x 3 = 75 
 

Minutu 5 

 

5. Konkluzaun 
¶ Husu: “Bainhira hakerek multiplikasaun, tenke hakerek 

oinsá?” 
¶ Rona sira-nia resposta, hafoin dehan: 

o “Tenke hakerek tuir orden grandeza.” 
o “Bainhira halo multiplikasaun, multiplika mak númeru iha 

kraik ba númeru iha leten, dahuluk multiplika ba unidade, 
depois multiplika ba dezena.” 

¶ Dehan: “Atu metin iha imi-nia kakutak, imi tenke halo ezersísiu 
iha uma no aban mak ita sei estuda fali.” 

 

 

Serbisu ba Uma: Halo ezersísiu 41 (g to’o l) hosi livru 
ezersísiu 
¶ Rezolve multiplikasaun tuirmai ne’e. 

 
Resposta:  

16 x 3 = 48 
25 x 3 =75 
17 x 5 = 85 
49 x 2 = 98 
38 x 2  = 76 
17 x 4 = 68 

Dixiplina Matemátika Klase 3 
Bloku Númeru Nº Lisaun 62 
Sub-bloku Multiplikasaun no divizaun Durasaun Minutu 50 
Konteúdu Multiplikasaun númeru naturál ho 

unidade sira: Algoritmu ho 
transporte 

Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Halo multiplikasaun númeru inteiru ruma ho númeru ho 

algarizmu ida, uza algoritmu ho transporte. 
Materiál Livru ezersísiu no ai-kesak 
Preparasaun – 

 
LISAUN 
Minutu 10 

 

1. Revizaun: Korrije Serbisu ba Uma no hakerek tabuada 
¶ Korrije no halo diskusaun kona-ba Serbisu ba Uma. 

 
¶ Haruka sira hakerek tabuada 9 iha sira-nia kadernu no dekór. 
¶ La’o hale’u sala-laran haree sira hakerek. 
¶ Husu ba estudante sira no rona sira-nia resposta: “9 x 3 hira? 

9 x 6 = ? 9 x 2 = ?” nst. 
¶ Korrije bainhira sira hatán laloos. 

 
Minutu 5 

 

2. Introdusaun: Esplika kona-ba multiplikasaun ho transporte 
¶ Dehan: 

o “Lisaun loron ohin nian ita sei kontinua lisaun horisehik 
nian kona-ba multiplikasaun ho transporte.” 

o “Ohin loron imi pratika filafali buat ne’ebé imi estuda ona 
atu bele komprende di’ak liután.” 

¶ Husu: “Imi hakarak ka lae?” 
 

Minutu 30 

 

3. Atividade: Halo multiplikasaun ho transporte 
¶ Hakerek iha kuadru: 

¶ Haruka sira hakerek iha sira-nia kadernu no rezolve hamutuk 
ho sira-nia kolega iha grupu laran, maibé estudante ida-idak 
tenke hakerek iha kadernu. Ba númeru ladún boot, bele uza 
ai-kesak atu ajuda ka prova sira-nia rezultadu. 

¶ La'o hale’u sala-laran, haree sira-nia rezultadu, no halo 
hamutuk ho sira bainhira sira iha difikuldade. 

¶ Husu: “Sé mak bele mai halo iha kuadru?” 
¶ Hili sira balu atu mai halo iha kuadru. 
¶ Halo diskusaun ba sira-nia rezultadu. 

 
Solusaun: 

 
Minutu 5 

 

4. Konkluzaun 
¶ Husu: 

o “Iha-ne’ebé mak fatin transporte nian?” 
o “Fatin rezultadu nian?” 

¶ Husik sira responde, depois hatudu ba sira iha kuadru. 
¶ Dehan: 

o “Labele haluha bainhira imi multiplika ona númeru kraik ba 
númeru nia orden nulu iha leten, tenke aumenta lai ho 
transporte dezena nian, depois mak hakerek iha fatin 
rezultadu.” 

o “Imi pratika tan iha uma, aban ita sei estuda nafatin 
multiplikasaun atu nune’e imi hatene didi’ak.” 
 

 

Serbisu ba Uma: Halo ezersísiu 41 (m to’o r) hosi livru 
ezersísiu 
¶ Rezolve multiplikasaun tuirmai ne’e. 

 
Solusaun: 

Dixiplina Matemátika Klase 3 
Bloku Númeru Nº Lisaun 63 
Sub-bloku Multiplikasaun no divizaun Durasaun Minutu 50 
Konteúdu Aula konsolidasaun: 

Multiplikasaun 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Halo multiplikasaun númeru naturál ruma ho númeru ho 

algarizmu ida, uza algoritmu lahó transporte no ho 
transporte. 

Materiál Livru ezersísiu 
Preparasaun – 

 
LISAUN 
Minutu 10 

 

1. Revizaun: Korrije Serbisu ba Uma 
¶ Dehan ba estudante sira: “Antes ita kontinua matéria, ita 

korrije hamutuk imi-nia Serbisu ba Uma lai.” 
¶ Husu: “Sé mak bele mai hakerek nia rezultadu Serbisu ba 

Uma nian iha kuadru?” 
¶ Hili estudante balu atu halo sira-nian iha kuadru. 
¶ Kontinua hili sira balu atu hakerek rezultadu seluk iha kuadru. 
¶ Halo diskusaun ba sira-nia rezultadu. 

 
Minutu 5 

 

2. Introdusaun: Esplika kona-ba multiplikasaun lahó 
transporte no ho transporte 
¶ Dehan: “Ohin loron ita sei pratika lisaun sira-ne’ebé ita estuda 

ona kona-ba multiplikasaun lahó transporte no ho transporte.” 
¶ Husu no husik sira hatán: 

o “Imi sei hanoin lisaun sira-ne’e ka lae?”  
o “Tansá mak dehan lahó transporte?” 
o “Tansá mak dehan ho transporte?” 

¶ Dehan: 
o “Multiplikasaun lahó transporte tanba laiha transporte hosi 

unidade ba dezena.” 
o “Multiplikasaun ho transporte tanba iha transporte hosi 

unidade ba dezena.” 
 

Minutu 30 

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 42 (a to’o f). 

o Rezolve multiplikasaun tuirmai ne’e. 

Solusaun: 

 
¶ Haruka sira rezolve hamutuk ho sira-nia kolega grupu laran, 

maibé estudante ida-idak tenke hakerek iha kadernu rasik. 
¶ Dehan: “Bainhira imi hetan difikuldade, imi bele bolu ha’u hodi 

esplika no ajuda imi.” 
¶ La'o hale’u sala-laran, haree sira-nia rezultadu, no halo 

hamutuk ho sira bainhira sira iha difikuldade. 
¶ Bainhira iha grupu ne’ebé halo hotu lailais, haruka sira halo 

tan ezersísiu 42 (g to’o l), maibé labele hein sira halo hotu. 
Bainhira grupu seluk halo hotu ona parte iha leten, halo 
diskusaun ho sira. 
 

Solusaun: 

 
 
¶ Husu: “Sé mak bele mai halo iha kuadru?” 
¶ Hili sira balu atu mai halo iha kuadru. 
¶ Halo diskusaun ba sira-nia rezultadu. 

 
Minutu 5 

 

4. Konkluzaun 
¶ Dehan: 

o “Bainhira halo multiplikasaun ho transporte, labele haluha 
sempre hakerek transporte, atu nune’e ita hanoin atu soma 
ikusliu.” 

o “Tenke mós hatene tabuada sira, atu nune’e bele halo 
multiplikasaun lailais.” 

Dixiplina Matemátika Klase 3 
Bloku Númeru Nº Lisaun 64 
Sub-bloku Multiplikasaun no divizaun Durasaun Minutu 50 
Konteúdu Rezolve problema envolve 

multiplikasaun 
Períodu II 

Rezultadu MAT3.1.3: Utiliza multiplikasaun no divizaun iha rezolusaun ba 
problema loron-loron nian 

Objetivu Estudante sira bele: 
¶ Rezolve problema ne’ebé envolve multiplikasaun. 

Materiál Livru ezersísiu 
Preparasaun – 

 
LISAUN 
Minutu 10 

 

1. Revizaun: Halo multiplikasaun algoritmu lahó transporte no 
ho transporte 
¶ Hakerek iha kuadru: 

 
¶ Husu: “Sé mak bele mai halo operasaun dahuluk iha kuadru?” 
¶ Hili sira balu atu halo iha kuadru. 
¶ Haruka sira seluk halo iha sira-nia kadernu no hili tan sira 

balu atu halo operasaun sira seluk iha kuadru. 
¶ Halo diskusaun ba sira-nia rezultadu. 

 
Solusaun: 

 
 

Minutu 10 

 

2. Introdusaun: Esplika kona-ba oinsá rezolve problema 
ne’ebé envolve multiplikasaun 
¶ Husu no rona sira-nia opiniaun: “Tansá mak ita presiza 

hatene multiplikasaun?” 
¶ Dehan: 

o “Iha ita-nia moris loroloron, dala ruma ita hasoru problema 
ne’ebé bele rezolve ho multiplikasaun.” 

o “Hanesan ne’e: Lapis ida nia folin sentavu 5. Ita hakarak 
sosa lapis 3, entaun osan hira mak ita tenke selu?” 

o “Ita bele rezolve problema ne’e ho multiplikasaun.” 
o “Loron ohin ita sei haree no rezolve problema kona-ba 

multiplikasaun ne’ebé ita hasoru iha moris loroloron.” 
¶ Repete tan ezemplu problema iha leten ba sira. 
¶ Bele pinta lalais lapis 3 no hakerek ninia folin ba kada lapis. 

 
¶ Dehan: 

o “Ita bele rezolve problema ne’e ho multiplikasaun.” 
o “Sentavu 5 multiplika ho lapis 3 tanba ita hola lapis 3 no 

kada lapis folin mak sentavu 5.” 
o “Rezultadu mak sentavu 15, entaun ita tenke selu sentavu 

15.” 
¶ Husu: 

o “Iha lapis hira?” 
o “Kada lapis folin hira?” 

¶ Dehan: “Entaun 5 iha dala 3.” 
¶ Hakerek iha kuadru: 5 x 3 = 15. 
¶ Dehan: “Tan ne’e mak ita tenke selu sentavu 15.” 
 

Minutu 10 

 

3. Atividade: Halo ezersísiu 
¶ Inventa istória badak ida seluk. Dehan: 

o “Carla bá merkadu sosa hudi tasak sasuit 2. Hudi tasak 
sasuit ida nia folin dolar 2. Osan hira maka Carla tenke 
selu ba hudi-na’in?” 

¶ Fó tempu ba sira halo diskusaun iha grupu laran hodi rezolve 
problema ne’e. 

¶ Husu: 
o “Totál osan hira mak Carla gasta hodi sosa hudi sasuit 2?” 
o “Sé mak bele rezolve ho operasaun multiplikasaun?” 

¶ Hili sira balu atu rezolve ho operasaun multiplikasaun. 
¶ Dehan: 

o “Hudi sasuit ida dolar 2.” 
o “Carla sosa hudi sasuit 2, entaun nia gasta dolar 4.” 
o “Ho operasaun multiplikasaun mak hanesan tuirmai.” 

¶ Hakerek iha kuadru: 

¶ Husu: “Imi hanoin bele ona rezolve problema ho operasaun 
multiplikasaun?” 

¶ Dehan: “Entaun imi koko rezolve problema hosi imi-nia livru 
ezersísiu.” 

 
Minutu 15 

 

4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 43 no rezolve. 

o Rezolve problema tuirmai ho operasaun multiplikasaun. 
1. Tiu Paul fa’an fehuk iha merkadu no nia fehuk iha fatin 6 
hanesan figura iha kraik. 

 
Kada fehuk fatin ida, nia fa’an ba dolar 2. Nia fa’an hotu nia 
fehuk. Totál osan hira mak nia sei simu? 
 
2. Ana iha eskola hosi segunda to’o kinta sempre sosa dose. 
Kada loron nia gasta osan sentavu 15 atu sosa dose. Entaun 
iha loron 4 ne’e nia laran nia gasta sentavu hira? 
 
3. Bainhira Joni bá eskola loroloron, ninia maun sempre fó 
osan sentavu 5. Entaun hosi segunda to’o sesta, osan ne’ebé 
ninia maun fó hamutuk hira? 
 
¶ Fó tempu ba sira halo, no la’o hale’u haree sira-nia rezultadu. 
¶ Korrije no halo diskusaun ba sira-nia rezultadu. 

 
Solusaun: 

1. 6 x 2 = 12                 R: Tiu Paul simu osan dolar 12. 
2. 15 x 4 = 60               R: Ana gasta sentavu 60. 
3. 5 x 5 = 25                 R: Joni ninia maun fó osan sentavu 25. 

 
Minutu 5 

 

5. Konkluzaun 
¶ Dehan: “Problema sira-ne’ebé ita rezolve ona, dala barak ita 

hasoru iha moris loroloron, entaun multiplikasaun la’ós buat 
foun mai ita, maibé loroloron ita halo no sente hela.” 

Dixiplina Matemátika Klase 3 
Bloku Organizasaun no Tratamentu Dadus No Lisaun 65 
Sub-bloku Reprezentasaun dadus Durasaun Minutu 50 
Konteúdu Buka informasaun hodi hetan dadus Períodu II 
Rezultadu MAT3.4.2: Lee no interpreta informasaun ne’ebé aprezenta 

liuhosi eskema ka mapa ki’ik 
Objetivu Estudante sira bele: 

¶ Buka informasaun. 
¶ Organiza informasaun ne’ebé hetan. 

Materiál Kadernu avaliasaun 
Preparasaun ¶ Surat-tahan ki’ikoan ida ba estudante ida-idak. 

¶ Hakerek iha kuadru ezersísiu tuirmai ne’e: 
Ezemplu: 

 
Nota: Bele troka ezersísiu tuir estudante sira-nia nivel. 

 
LISAUN 
Minutu 10 

 

1. Teste Ki’ik: Halo multiplikasaun númeru inteiru ho númeru 
unidade sira 
¶ Fahe kadernu avaliasaun ba estudante sira. 
¶ Fó númeru ba estudante sira hotu – 1 to’o 6. Di’ak liu númeru 

ne’ebé hanesan la tuur hamutuk. 
¶ Haruka sira kopia ezersísiu rua tuir númeru ne’ebé sira foin 

hetan, no rezolve ezersísiu ne’e iha sira-nia kadernu 
avaliasaun. 
 

Kritériu fó valór: 
-Valór 1 ba kada resposta ne’ebé loos. 
Totál valór: 2 
 
¶ Hotu ona, foti fali kadernu avaliasaun sira. Bainhira klase 

remata, korrije no rejista iha manorin nia grella avaliasaun. 

Minutu 5 

 

2. Introdusaun: Esplika kona-ba informasaun no dadus 
¶ Dehan: “Ohin loron ita sei estuda kona-ba dadus.” 
¶ Husu: “Sé mak hatene saida mak dadus?” 
¶ Dehan: “Dadus mak informasaun.” 
¶ Husu: “Oinsá mak ita bele hetan dadus?” 
¶ Dehan: 

o “Ita bele hetan dadus hosi informasaun ne’ebé iha.” 
o “Agora ita sei buka informasaun hosi imi, atu nune’e ita 

hetan dadus.” 
o “Dadus ne’ebé ita atu buka mak kona-ba ai-fuan ne’ebé imi 

gosta han.” 
 

Minutu 30 

 

3. Atividade: Aprende oinsá buka informasaun 
¶ Fahe surat-tahan ki’ikoan ida ba estudante ida-idak. 
¶ Haruka estudante ida-idak pinta lailais ai-fuan ne’ebé gosta liu 

han. Estudante ida bele pinta ai-fuan ida de’it. 
¶ Fó tempu minutu 5 ba sira hodi pinta. 
¶ Lori estudante sira sai ba li’ur hamriik hale’u no tau sira-nia 

surat-tahan iha rai leten iha klaran. Figura tenke nakfila ba 
leten atu nune’e sira hotu-hotu bele haree. 

¶ Dehan: 
o “Agora mai ita haree imi-nia figura sira-ne’e.” 
o “Hosi imi-nia figura sira-ne’e, ita sei hatene imi gosta han 

ai-fuan saida de’it no ema na’in-hira mak gosta han ai-
fuan ne’e.” 

¶ Haruka estudante ida foti figura hotu-hotu hosi tipu ai-fuan ida 
no kaer. 

¶ Haruka estudante ida seluk foti figura hotu-hotu hosi tipu ai-
fuan ida seluk no kaer. 

¶ Kontinua hanesan ne’e to’o surat-tahan sira foti hotu. 
¶ Haruka estudante hotu tama filafali ba sala-laran. 
¶ Dehan: “Agora ita sei haree ai-fuan saida de’it mak imi gosta 

han.” 
¶ Haruka estudante sira-ne’ebé kaer surat-tahan, hotu-hotu 

hamriik iha sala nia oin. 
¶ Haruka sira ne’ebé hamriik iha oin temi ai-fuan saida mak iha 

surat-tahan ne’ebé nia kaer. 
¶ Hakerek informasaun ne’e iha lista iha kuadru. Ezemplu: 

Hudi 
Haas 
Goiabas 
Ai-ata 

¶ Lee filafali tipu ai-fuan sira-ne’ebé hakerek iha kuadru. 
¶ Dehan: 

o “Tuirmai ita sei buka hatene ema na’in hira mak gosta han 
ai-fuan iha kada tipu.” 

o “Mai ita sura ida-idak.” 
¶ Haruka estudante ne’ebé kaer figura ida foti figura sira-ne’e 

ida-ida, no hi’it sa’e atu nune’e estudante hotu-hotu bele haree 
no sura hamutuk. 

¶ Husu: 
o “Entaun ema na’in hira mak gosta ai-fuan ne’e?” 
o “Sé mak bele hakerek númeru ne’e iha kuadru?”  

¶ Haruka estudante ida hakerek totál ne’e iha sorin loos hosi ai-
fuan ne’ebé hakerek iha kuadru. Ezemplu: 

Hudi     20 
Haas      
Goiabas      
Ai-ata      

¶ Kontinua haruka sira sura ba tipu ai-fuan sira seluk. 
¶ Dehan: 

o “Entaun hosi informasaun ne’ebé imi fó liuhosi imi-nia 
figura, ne’e mak ezemplu ida hosi dadus.” 

o “Ita bele halo konkluzaun hosi dadus ne’e.” 
¶ Husu: 

o “Ai-fuan tipu hira mak estudante iha sala ne’e gosta han?” 
o “Tipu saida de’it?” 
o “Estudante na’in hira mak gosta han …?” 

(Temi ida-ida tipu ai-fuan hotu iha kuadru.) 
 

Minutu 5 

 

4. Konkluzaun 
¶ Dehan: 

o “Dadus bele hetan liuhosi informasaun.” 
o “Ita tenke organiza informasaun ne’ebé hetan hodi sai 

dadus.” 
¶ Esplika Serbisu ba Uma ba sira. 
 

 

Serbisu ba Uma 
Haruka estudante ida-idak buka informasaun kona-ba ai-fuan 
ne’ebé sira-nia membru família iha uma-laran gosta han, no 
organiza informasaun ne’ebé sira hetan hodi sai dadus. Ema na’in-
ida tenke hili ai-fuan ida de’it. 

Dixiplina Matemátika Klase 3 
Bloku Organizasaun no Tratamentu Dadus No Lisaun 66 
Sub-bloku Reprezentasaun dadus Durasaun Minutu 50 
Konteúdu Reprezentasaun dadus iha tabela 

frekuénsia absoluta 
Períodu II 

Rezultadu MAT3.4.1: Organiza, reprezenta, no interpreta dadus 
Objetivu Estudante sira bele: 

¶ Konstrui tabela frekuénsia. 
¶ Reprezenta dadus iha tabela frekuénsia absoluta. 
¶ Interpreta dadus hosi tabela frekuénsia. 

Materiál – 
Preparasaun ¶ Pratika atu pronunsia termu tuirmai ho loloos tuir sira-nia 

sílaba no fó karrega iha sílaba ne’ebé subliña hela:  
da dus da dos 
fre kuén si a   ab so lu ta fre quên ci a    ab so lu ta 

¶ Revee termu sira-nia signifikadu:   
Dadus: Informasaun ne’ebé ema foti hamutuk atu 
analiza. 
Frekuénsia absoluta: Informasaun iha dadus sira 
ne’ebé hatudu akontesimentu dala hira. 

¶ Hakerek kaixa liafuan foun iha kuadru hanesan ne’e: 
Tetun 
dadus  

frekuénsia absoluta 

Português 
dados 

frequência absoluta 
Nota: Se iha dúvida, haree ba seksaun Introdusaun termu 
tékniku sira – Estratéjia 1 iha livru ne’e nia oin. 

 
LISAUN 
Minutu 10 

 

1. Revizaun: Halo multiplikasaun númeru inteiru ho algarizmu 
ida lahó transporte, no korrije Serbisu ba Uma 
¶ Hakerek multiplikasaun númeru inteiru ho algarizmu ida lahó 

transporte iha kuadru no haruka sira rezolve rasik. 
Ezemplu: 

 
¶ Halo diskusaun ba sira-nia rezultadu. 

 
Solusaun: 

¶ Korrije no halo diskusaun kona-ba Serbisu ba Uma. 
 

Minutu 5 

 

2. Introdusaun: Esplika kona-ba informasaun no dadus 
¶ Dehan: 

o “Ohin loron ita sei nafatin estuda kona-ba dadus.” 
o “Iha lisaun Matemátika ikus, ita bele hetan dadus hosi 

informasaun ne’ebé iha.” 
o “Ita mós tenke organiza informasaun ne’ebé ita hetan, atu 

nune’e ita bele komprende dadus sira-ne’e.” 
o “Ita bele organiza ita-nia dadus no reprezenta iha tabela 

frekuénsia.” 
o “Bainhira ita reprezenta ona ita-nia dadus sira-ne’e iha 

tabela frekuénsia, ita sei bele komprende ita-nia dadus 
ne’e fasil liu.” 

 
Minutu 15 

 

3. Atividade: Aprende oinsá konstrui tabela frekuénsia 
¶ Husu: 

o “Saida mak tabela?” 
o “Saida mak ita haree iha tabela?” 

¶ Dehan no pinta iha kuadru: 
o “Tabela mak hanesan ne’e.” 

 
  
  
  
  
 

o “Tabela iha liña no koluna.” 
¶ Hatudu liña no koluna iha tabela nia laran. 
¶ Dehan: “Iha fatin ne’e mak ita sei hakerek ita-nia dadus 

ne’ebé ita hetan ona.” 
¶ Husu no rona sira-nia resposta: “Imi sei hanoin ka lae 

horisehik ita mós buka informasaun hodi hetan dadus kona-ba 
saida?” 

¶ Dehan: 
o “Horisehik ita hetan ona dadus hosi informasaun ne’ebé 

imi fó liuhosi figura ne’ebé imi pinta.” 
o “Ita hetan katak iha ai-fuan tipu 7 (ezemplu) ne’ebé imi 

gosta han.” 
o “Entaun tipu ai-fuan ne’ebé ita gosta han ne’e ita tau iha 

koluna dahuluk ne’e.” 
¶ Hatudu ba sira no hakerek iha tabela. 

Ezemplu: 

 
¶ Husu: “Imi sei hanoin ka lae ema na’in-hira mak hosi imi hotu 

gosta han ...?” 
(Temi ai-fuan ida ne’ebé sira gosta han.) 
Ezemplu: Estudante ne’ebé gosta han hudi ema na’in-20. 

¶ Dehan: “Entaun totál estudante ne’ebé gosta han ai-fuan kada 
tipu ita hakerek iha koluna daruak nian.” 

¶ Hatudu ba sira no hakerek iha tabela. 
Ezemplu: 

 
¶ Kontinua husu totál estudante ne’ebé gosta han tipu ai-fuan 

seluk tuir lisaun horisehik nian. Ba kada ai-fuan tipu ida, 
haruka estudante ida bá hakerek totál iha kuadru. Hatudu 
fatin iha tabela bainhira estudante ne’e iha konfuzaun. 

¶ Dehan no hatudu tabela iha kuadru. 
o “Ita halo ona tabela kona-ba ai-fuan ne’ebé imi gosta han.”  
o “Tabela ne’e nia naran mak tabela frekuénsia.” 
o “Iha tabela nia laran ne’ebé ita hakerek totál estudante, iha 

matemátika bolu frekuénsia absoluta.” 
o “Iha tabela ne’e mak ita tau ita-nia dadus ne’ebé ita hetan.” 
o “Ita bele haree dadus hosi tabela ne’e ho fasil.” 

¶ Husu no rona sira-nia resposta: 
o “Ai-fuan tipu hira mak estudante iha sala ne’e gosta han?” 
o “Saida tan mak imi bele lee hosi tabela frekuénsia ne’e?” 

 
Minutu 15 

 

4. Atividade: Halo tabela frekuénsia absoluta 
¶ Iha sira-nia grupu, haruka sira halo tabela frekuénsia kona-ba 

ai-fuan ne’ebé sira nia grupu gosta han. 
¶ Verifika katak sira halo tabela ho loloos. 
¶ Bolu grupu 2 ka 3 aprezenta sira-nia tabela. 
¶ Halo diskusaun ho sira kona-ba grupu seluk sira-nia serbisu. 

Minutu 5 

 

5. Konkluzaun 
¶ Dehan: “Dadus bele aprezenta iha tabela bolu ‘tabela 

frekuénsia’.” 
¶ Introdús liafuan foun iha Tetun no Portugés, ho atensaun ba 

sira-nia soletra, pronúnsia, no signifikadu (haree iha 
Preparasaun). 

Tetun 
dadus  

frekuénsia absoluta 

Português 
dados 

frequência absoluta 
 
¶ Esplika Serbisu ba Uma ba sira. 

 

 

Serbisu ba Uma 
Haruka estudante ida-idak halo tabela frekuénsia absoluta hosi 
dadus ne’ebé sira hetan hosi Serbisu ba Uma lisaun Matemátika 
ikus nian kona-ba ai-fuan ne’ebé sira-nia membru família iha uma 
laran gosta han. 

Dixiplina Matemátika Klase 3 
Bloku Organizasaun no Tratamentu Dadus No Lisaun 67 
Sub-bloku Reprezentasaun dadus Durasaun Minutu 50 
Konteúdu Aula konsolidasaun: 

Buka informasaun no reprezenta 
dadus iha tabela frekuénsia 

Períodu II 

Rezultadu MAT3.4.1: Organiza, reprezenta, no interpreta dadus 
Objetivu Estudante sira bele: 

¶ Buka informasaun. 
¶ Organiza informasaun ne’ebé hetan no reprezenta iha 

tabela frekuénsia. 
Materiál Fatuk, ai-tahan, ai-kesak, koto-musan, batar-musan, no surat-

tahan 
Preparasaun – 

 
LISAUN 
Minutu 10 

 

1. Revizaun: Halo multiplikasaun númeru inteiru ho algarizmu 
ida ho transporte, no korrije Serbisu ba Uma 
¶ Dehan ba estudante sira: 

o “Imi hatene ona halo multiplikasaun lahó transporte.” 
o “Imi matenek hotu.” 
o “Agora mai ita koko multiplikasaun ho transporte.” 

¶ Hatudu símbolu multiplikasaun « x », husu sira símbolu ne’e 
hakerek iha liafuan oinsá no haruka sira hakerek liafuan ne’e 
ho lian Tetun no Portugés iha sira-nia kadernu. 
(Resposta: multiplikasaun         multiplicação) 

¶ Bolu estudante balu hakerek liafuan ne’ebé loos iha kuadru 
atu nune’e sira seluk bele haree no korrije sira-nian rasik. 

¶ Hakerek multiplikasaun númeru inteiru ho algarizmu ida ho 
transporte. Ezemplu: 

 
¶ Rezolve hamutuk ho sira. 

 
Solusaun: 

 
 
¶ Korrije no halo diskusaun kona-ba Serbisu ba Uma. 

Minutu 5 

 

2. Introdusaun: Esplika kona-ba informasaun no dadus 
¶ Dehan: “Ohin loron ita sei haree imi komprende ona duni ka 

lae oinsá buka informasaun hodi hetan dadus no oinsá 
reprezenta dadus ne’ebé ita hetan iha tabela frekuénsia.” 

¶ Husu: “Sé mak hatene oinsá hetan dadus?” 
¶ Dehan: “Dadus hetan hosi informasaun, entaun ita tenke buka 

informasaun lai.” 
¶ Husu: “Depois hetan informasaun, saida tan mak ita presiza 

halo?” 
¶ Dehan: “Ita tenke organiza informasaun ne’e sai dadus.” 
¶ Husu: “Depois hetan dadus, saida tan mak ita bele halo ho 

dadus ne’e?” 
¶ Dehan: 

o “Tuirmai ita bele tau dadus iha tabela frekuénsia.” 
o “Tabela frekuénsia mak tabela ida ne’ebé sai hanesan fatin 

atu tau dadus ne’ebé hetan hosi informasaun.” 
o “Bainhira ita tau ona ita-nia dadus iha tabela frekuénsia, sei 

fasil atu haree no komprende ita-nia dadus ne’e.” 
 

Minutu 15 

 

3. Atividade: Buka informasaun 
¶ Fó ba estudante ida-idak surat-tahan baluk ki’ik ida. 
¶ Iha grupu laran, haruka sira buka informasaun kona-ba kór 

ne’ebé sira gosta liu. Ema ida hili kór ida de’it. 
¶ Se iha lapiskór, estudante ida-idak bele pinta sira-nia surat-

tahan ho kór ne’ebé sira gosta liu. Se la iha lapiskór, bele 
hakerek kór ne’ebé nia gosta liu nia naran. 

¶ Haruka organiza informasaun ne’ebé sira hetan, katak tau 
hamutuk surat-tahan hotu ne’ebé ho kór hanesan. 
Ezemplu: halo butuk ida ho surat-tahan kinur, ida ho surat-
tahan mean, nst. 

¶ La’o hale’u no verifika se sira halo ho di’ak. 
¶ Dehan: 

o “Butuk sira-ne’e nu’udar dadus hosi imi-nia grupu.” 
o “Bele sura surat-tahan sira iha butuk ida-idak atu hatene 

kolega hira mak gosta kór sira-ne’e.” 
¶ Bolu grupu 2 ka 3 aprezenta sira-nia dadus. 
¶ Halo diskusaun ho sira kona-ba sira-nia serbisu. 

 
Minutu 15 

 

4. Atividade: Tau dadus iha tabela frekuénsia 
¶ Haruka sira servisu iha grupu laran tau sira-nia dadus ne’ebé 

sira hetan iha tabela frekuénsia, hanesan tuirmai ne’e: 

¶ La’o hale’u grupu sira hodi verifika se sira halo tabela 
frekuénsia ho loloos. 

¶ Bolu grupu 2 ka 3 aprezenta sira-nia tabela. 
¶ Halo diskusaun ho sira kona-ba sira-nia serbisu. 

 
Minutu 5 

 

5. Konkluzaun 
¶ Husu: “Imi gosta ka lae atu hetan informasaun no organiza 

dadus sira-ne’e no tau iha tabela frekuénsia?” 
¶ Dehan: 

o “Dadus bele hetan liuhosi informasaun.” 
o “Ita tenke organiza informasaun ne’ebé hetan hodi tau sai 

dadus.” 
o “Ita mós bele reprezenta dadus iha tabela atu nune’e ita 

komprende lee dadus sira-ne’e.” 
¶ Esplika Serbisu ba Uma ba sira. 

 

 

Serbisu ba Uma 
Haruka estudante ida-idak buka informasaun kona-ba kór ne’ebé 
sira-nia membru família iha uma laran gosta, no organiza 
informasaun ne’ebé sira hetan sai dadus. Ema na’in-ida tenke hili 
kór ida de’it. 

Dixiplina Matemátika Klase 3 
Bloku Organizasaun no Tratamentu Dadus No Lisaun 68 
Sub-bloku Reprezentasaun dadus Durasaun Minutu 50 
Konteúdu Konstrui gráfiku barra, gráfiku pontu 

no piktograma 
Períodu II 

Rezultadu MAT3.4.1: Organiza, reprezenta, no interpreta dadus 
Objetivu Estudante sira bele: 

¶ Konstrui no interpreta  gráfiku barra, gráfiku pontu, no 
piktograma. 

Materiál – 
Preparasaun ¶ Pratika atu pronunsia termu tuirmai ho loloos tuir sira-nia 

sílaba no fó karrega iha sílaba ne’ebé subliña hela:  
grá fi ku    ba rra grá fi co    de    ba rras 
grá fi ku    pon tu grá fi co    de    pon tos 
pik to gra ma pic to gra ma 

¶ Revee termu sira-nia signifikadu:   
Gráfiku barra: Grafiku ida ne’ebé aprezenta dadus 
sira ho forma barra ka koluna. 
Gráfiku pontu: Grafiku ida ne’ebé aprezenta dadus 
sira ho forma pontu. 
Piktograma: Gráfiku ida ne’ebé aprezenta dadus sira 
uza símbolu hodi reprezenta kuantidade. 

¶ Hakerek kaixa liafuan foun iha kuadru hanesan ne’e: 
Tetun 

gráfiku barra 
gráfiku pontu 
piktograma 

Português 
gráfico de barras 
gráfico de linhas 

pictograma 
Nota: Se iha dúvida, haree ba seksaun Introdusaun termu 
tékniku sira – Estratéjia 1 iha livru ne’e nia oin. 

 
LISAUN 
Minutu 10 

 

1. Revizaun: Halo multiplikasaun númeru inteiru ho algarizmu 
ida ho transporte, no korrije Serbisu ba Uma 
¶ Husu ba estudante sira: 

o “Bainhira ita halo multiplikasaun ho transporte, iha parte 
ne’ebé mak fatin ba transporte nian?” 

o “Fatin rezultadu nian mak iha-ne’ebé?” 
¶ Haruka sira hakerek liafuan ‘transporte’ iha sira-nia kadernu. 

Bolu estudante balu hakerek liafuan ne’ebé loos iha kuadru 
atu nune’e sira seluk bele haree no korrije sira-nian rasik. 

¶ Hakerek multiplikasaun númeru inteiru ho algarizmu ida ho 
transporte. Ezemplu: 

 
¶ Rezolve hamutuk ho sira 

 
Solusaun: 

 
 

¶ Hakerek tan multiplikasaun seluk no haruka sira rezolve rasik. 
Ezemplu: 

 
¶ Halo diskusaun ba sira-nia rezultadu. 

 
Solusaun: 

 
 

¶ Korrije no halo diskusaun kona-ba Serbisu ba Uma. 
 

Minutu 5 

 

2. Introdusaun: Esplika kona-ba gráfiku 
¶ Dehan: 

o “Imi hatene ona buka dadus liuhosi informasaun.” 
o “Imi mós hatene ona organiza dadus ne’ebé ita hetan no 

reprezenta iha tabela frekuénsia.” 
o “Ita mós bele reprezenta dadus iha gráfiku.” 
o “Gráfiku mak hanesan figura dadus nian.” 
o “Gráfiku iha tipu oioin.” 
o “Gráfiku ne’ebé ita sei estuda mak gráfiku barra, gráfiku 

pontu, no piktograma.” 

¶ Introdús liafuan foun iha Tetun no Portugés, ho atensaun ba 
sira-nia soletra, pronúnsia, no signifikadu (haree iha 
Preparasaun). 

Tetun 
gráfiku barra 

gráfiku pontu 
piktograma 

Português 
gráfico de barras 

gráfico de linhas 
pictograma 

  
Minutu 30 

 

3. Atividade: Konstrui gráfiku 
¶ Dehan: “Bainhira halo gráfiku, tenke iha liña rua. Ida liña 

orizontál no ida liña vertikál, ne’ebé ita tenke halo hanesan 
ne’e.” 

¶ Pinta iha kuadru: 

 
Nota: La presiza hakerek liña vertikál no orizontál iha kuadru, só 
dezeña de’it liña rua ne’e no hatudu de’it ida ne’ebé mak liña 
vertikál no ida ne’ebé mak liña orizontál. 
Nota: Husik espasu iha kuadru ba tabela frekuénsia ida no gráfiku 
rua tan. 
 
¶ Dehan: 

o “Ita sei reprezenta ita-nia dadus iha gráfiku ida-ne’e.” 
o “Bainhira ita reprezenta ita-nia dadus iha-ne’e, ida-ne’e 

mak naran ‘gráfiku’.” 
o “Ita bele reprezenta iha piktograma, gráfiku barra, no 

gráfiku pontu.” 
o “Ha’u sei foti dadus hosi grupu ida ne’ebé tau tiha ona iha 

tabela frekuénsia ne’ebé imi halo loron rua liubá.” 

¶ Foti dadus hosi grupu ida no pinta iha kuadru. Ezemplu: 
Gosta han ai-fuan Totál estudante  

Hudi 4 

Saburaka 3 

Haas 1 
 

¶ Dehan: 
o “Mai ita reprezenta dadus ne’e iha piktograma.” 
o Piktograma mak gráfiku ida ne’ebé aprezenta dadus sira 

uza símbolu ka figura hodi reprezenta kuantidade.” 
o “Tanne’e mak hanaran piktograma, signifika gráfiku hosi 

figura.” 
¶ Hosi ezemplu iha leten, pinta gráfiku hanesan ne’e no esplika 

katak tenke hakerek númeru iha liña vertikál ho espasu 
hanesan tuir númeru. 

 
¶ Husu no hein sira hatán: “Iha tabela, ema na’in-hira mak gosta 

han hudi?” 
¶ Dehan: “Ema na’in-4 mak gosta han hudi, entaun ita bele 

pinta ema nia oin 4 iha ita-nia piktograma ne’e.” 
¶ Pinta iha kuadru: 

¶ Pinta iha kuadru: 

 
¶ Dehan: “Ha’u sei hamoos piktograma iha gráfiku barra nia 

laran.” 
¶ Hamoos iha kuadru: 

 
¶ Dehan: 

o “Ida-ne’e mak gráfiku barra.” 
o “Agora gráfiku barra ne’e loos ona, ha’u sei tau pontu ida 

iha kada barra nia tutun nia klaran.” 
¶ Pinta iha kuadru: 

 
¶ Dehan: “Ha’u sei hamoos gráfiku barra atu nune’e hela de’it 

pontu sira-ne’e.” 

¶ Hamoos liña iha kuadru. 

 
¶ Dehan: 

o “Ida-ne’e mak naran gráfiku pontu.” 
o “Bainhira ita haree gráfiku sira-ne’e, maski gráfiku sira-ne’e 

lahanesan, maibé gráfiku sira-ne’e hatudu dadus ne’ebé 
hanesan.” 

o “Ezemplu: Iha gráfiku 3 ne’e hatudu katak: 
Á Ema ne’ebé gosta han hudi iha ema na’in-4. 
Á Ema ne’ebé gosta han saburaka iha ema na’in-3. 
Á Ema ne’ebé gosta han haas iha ema na’in-1.” 

o “Ida-ne’e hanesan de’it ho ita-nia dadus iha tabela 
frekuénsia ohin.” 

¶ Husu: “Oinsá imi-nia hanoin? Gosta ka lae?” 
 

Minutu 5 

 

4. Konkluzaun 
¶ Dehan: 

o “Dadus bele reprezenta iha gráfiku.” 
o “Dadus ne’ebé ita reprezenta iha gráfiku tipu oioin hanesan 

de’it ho informasaun iha tabela frekuénsia.” 
¶ Esplika Serbisu ba Uma ba sira. 

 

 

Serbisu ba Uma 
Haruka estudante ida-idak reprezenta sira-nia dadus kona-ba kór 
ne’ebé sira-nia membru família iha uma-laran gosta, iha 
piktograma, gráfiku barra, no gráfiku pontu. 

Dixiplina Matemátika Klase 3 
Bloku Organizasaun no Tratamentu Dadus No Lisaun 69 
Sub-bloku Reprezentasaun dadus Durasaun Minutu 50 
Konteúdu Lee gráfiku liña Períodu II 
Rezultadu MAT3.4.1: Organiza, reprezenta, no interpreta dadus 
Objetivu Estudante sira bele: 

¶ Interpreta gráfiku liña. 
Materiál Surat-tahan 
Preparasaun ¶ Bele fahe surat-tahan A4 ida ba 8 atu fahe surat-tahan 

ki’ikoan ba estudante ida-idak. 
¶ Pinta iha kuadru gráfiku liña hanesan tuirmai ne’e: 

 
¶ Pratika atu pronunsia termu tuirmai ho loloos tuir sira-nia 

sílaba no fó karrega iha sílaba ne’ebé subliña hela:  
grá fi ku   li ña grá fi co    de   li nhas 

¶ Revee termu nia signifikadu:   
Grafiku ida-ne’ebé aprezenta dadus sira ho forma 
liña. Normalmente ita uza ba dadus sira-ne’ebé ho 
karákter kontínua. Ezemplu: Kreximentu ai-horis. 

¶ Hakerek kaixa liafuan foun iha kuadru hanesan ne’e: 
Tetun 

gráfiku liña 
Português 

gráfico de linhas  
Nota: Se iha dúvida, haree ba seksaun Introdusaun termu 
tékniku sira – Estratéjia 1 iha livru ne’e nia oin. 

 
LISAUN 
Minutu 10 

 

1. Revizaun: Halo multiplikasaun númeru inteiru ho algarizmu 
ida ho transporte, no korrije Serbisu ba Uma 
¶ Husu ba estudante sira: 

o “Bainhira ita halo multiplikasaun ho transporte, iha parte 
ne’ebé mak fatin transporte nian?” 

o “Fatin rezultadu nian mak iha-ne’ebé?” 
¶ Haruka sira hakerek liafuan ‘rezultadu’ iha sira-nia kadernu. 

Bolu estudante balu hakerek liafuan ne’ebé loos iha kuadru 
atu nune’e sira seluk bele haree no korrije sira-nian rasik. 

¶ Hakerek multiplikasaun númeru inteiru ho algarizmu ida ho 
transporte, no haruka sira rezolve rasik. Ezemplu: 

 
¶ Halo diskusaun ba sira-nia rezultadu. 

 
Solusaun: 

 
 

¶ Korrije no halo diskusaun kona-ba Serbisu ba Uma. 
 

Minutu 5 

 

2. Introdusaun: Esplika kona-ba gráfiku liña 
¶ Husu no hein sira balu hatán: 

o “Saida mak dadus?” 
o “Oinsá ita bele organiza dadus?” 

¶ Dehan: 
o “Dadus mak informasaun ho númeru.” 
o “Ita bele reprezenta dadus iha tabela frekuénsia no iha 

gráfiku.” 
o “Agora imi bele ona reprezenta imi-nia dadus iha tabela 

frekuénsia no iha gráfiku balu.” 
¶ Husu: “Gráfiku saida de’it mak imi estuda ona?” 
¶ Hein sira hatán, depois konfirma: “Imi estuda ona piktograma, 

gráfiku barra, no gráfiku pontu. Loos ka lae?” 
¶ Husu no hein sira hatán: 

o “Saida mak piktograma?” 
o “Saida mak gráfiku barra?” 
o “Saida mak gráfiku pontu?”  

¶ Rona sira-nia resposta, depois reforsa: 
o “Piktograma mak gráfiku ne’ebé halo ho hada figura de’it.” 
o “Gráfiku barra mak gráfiku ne’ebé halo ho liña barra de’it.” 
o “Gráfiku pontu mak gráfiku ne’ebé halo ho pontu de’it.” 

¶ Dehan: “Loron ohin ita sei haree gráfiku ida seluk naran 
‘gráfiku liña’.” 

 
Minutu 15 

 

3. Atividade: Lee gráfiku liña 
¶ Pinta lailais gráfiku liña ida iha kuadru: 

 
¶ Dehan: “Agora, imi haree gráfiku iha kuadru ne’e”. 
¶ Fó maizumenus minutu 5 ba grupu ida-idak ko’alia ba malu 

iha grupu laran kona-ba gráfiku ne’e. 
¶ Husu no hein sira balu hatán: “Tuir imi-nia hanoin, gráfiku 

saida mak ne’e?”  
¶ Dehan: 

o “Ida-ne'e mak naran gráfiku liña.” 
o “Grafiku liña mak gráfiku ida-ne’ebé aprezenta dadus sira 

ho forma liña.” 
o “Normalmente ita uza ba dadus sira-ne’ebé iha 

kontinuasaun hosi informasaun ida ba ida seluk .” 
o “Ezemplu: kreximentu ai-horis.” 

¶ Husu: “Saida mak imi haree iha gráfiku ne’e?” 
¶ Haruka reprezentante hosi grupu balu aprezenta sira-nia 

hanoin kona-ba gráfiku ne’e. 
¶ Bainhira iha grupu aprezenta laloos, husu opiniaun hosi grupu 

seluk. 
Ezemplu: 
o Husu: “Sira dehan iha loron-segunda ai-maran iha futun 5, 

loos ka lae?” 
o Dehan: “Haree to’ok númeru iha sorin karuk, mai ita dada 

liña hosi númeru ne’e ba pontu loron-segunda nian. Dada 
liña iha gráfiku, sai hanesan ne’e.” 

¶ Pinta iha kaudru: 

 
¶ Konklui sira-nia rezultadu. 

 
Minutu 15 

 

4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 44. 

o Haree gráfiku liña iha kraik ne’e:  

 
Hatán pergunta tuirmai ne’e tuir gráfiku liña iha leten: 
1. Loron-segunda rebusadu iha kioske iha falun hira? 
2. Loron-tersa rebusadu iha kioske iha falun hira? 
3. Loron-kuarta rebusadu iha kioske iha falun hira? 
4. Loron-kinta rebusadu iha kioske iha falun hira? 
5. Loron-sesta rebusadu iha kioske iha falun hira? 
6. Loron-sábadu rebusadu iha kioske iha falun hira? 
7. Loron-domingu rebusadu iha kioske iha falun hira? 
8. Loron saida mak rebusadu iha kioske barak liu? 
9. Loron saida mak rebusadu iha kioske uitoan liu? 
10. Loron saida de’it mak rebusadu iha kioske mantén? 

 
¶ Fó tempu ba sira halo. 
¶ Korrije no halo diskusaun ba sira-nia rezultadu. 

Minutu 5 

 

5. Konkluzaun 
¶ Husu ba estudante sira: 

o “Bele ona lee gráfiku liña?” 
o “Susar ka lae?” 

¶ Dehan: “Dala ruma, ema mós reprezenta dadus iha gráfiku 
liña.” 

¶ Introdús liafuan foun iha Tetun no Portugés, ho atensaun ba 
sira-nia soletra, pronúnsia, no signifikadu (haree iha 
Preparasaun). 

Tetun 
gráfiku liña 

Português 
gráfico de linhas  

Dixiplina Matemátika Klase 3 
Bloku Organizasaun no Tratamentu Dadus No Lisaun 70 
Sub-bloku Reprezentasaun dadus Durasaun Minutu 50 
Konteúdu Aula konsolidasaun: 

Informasaun no gráfiku 
Períodu II 

Rezultadu MAT3.4.1: Organiza, reprezenta, no interpreta dadus 
Objetivu Estudante sira bele: 

¶ Buka informasaun hodi sai dadus. 
¶ Interpreta piktograma, gráfiku barra, gráfiku pontu, no 

gráfiku liña. 
¶ Konstrui tabela frekuénsia hosi informasaun no gráfiku 

ne’ebé iha. 
Materiál Livru ezersísiu 
Preparasaun – 

 
LISAUN 
Minutu 10 

 

1. Revizaun: Halo multiplikasaun númeru inteiru ho algarizmu 
ida ho transporte 
¶ Husu ba estudante sira: 

o “Bainhira ita halo multiplikasaun ho transporte, iha parte 
ne’ebé mak fatin transporte nian?” 

o “Fatin rezultadu nian mak iha-ne’ebé?” 
¶ Haruka sira hakerek liafuan ‘multiplikasaun’, ‘transporte’ no 

‘rezultadu’ iha sira-nia kadernu.  
¶ Bolu estudante balu hakerek liafuan ne’ebé loos iha kuadru 

atu nune’e sira seluk bele haree no korrije sira-nian rasik. 
¶ Hakerek multiplikasaun númeru inteiru ho algarizmu ida ho 

transporte no haruka sira rezolve rasik. 
Ezemplu: 

 
¶ Halo diskusaun ba sira-nia rezultadu. 

 
Solusaun: 

Minutu 5 

 

2. Introdusaun: Esplika kona-ba gráfiku 
¶ Dehan: 

o “Dadus bele hatudu iha gráfiku.” 
o “Gráfiku hanesan figura ida hosi dadus.” 
o “Entaun bainhira iha gráfiku ida, ita bele esplika kona-ba 

dadus iha gráfiku ne’e.” 
o “Ita mós bele tau dadus hosi gráfiku ne’e iha tabela 

frekuénsia.” 
o “Loron ohin ita sei estuda tan gráfiku sira no halo tabela 

frekuénsia.” 
 

Minutu 15 

 

3. Atividade: Buka informasaun no interpreta gráfiku barra 
¶ Haruka sira loke livru ezersísiu iha ezersísiu 45 (45.1 no 45.2) 

no halo. 
Bele serbisu hamutuk iha grupu, maibé estudante ida-idak 
tenke hatán iha ninia livru rasik. 
 
o António ho ninia kolega halo peskiza kona-ba tempu loro-

manas, kalohan taka, no udan durante fulan-janeiru nia 
laran. 
Rezultadu hosi peskiza ida-ne’e mak hanesan iha eskema 
tuirmai: 

 
 
Kompleta tabela frekuénsia tuirmai ne’e hosi informasaun 
peskiza iha leten. 
 

Loron Totál loron 

Loro-manas  

Kalohan taka  

Udan  

o Haree didi’ak gráfiku barra tuirmai no hatán pergunta iha 
kraik ne’e. 

 
1. Hosi gráfiku iha leten, tempu ida-ne’ebé mak mosu barak 

liu? Loron hira? 
2. Tempu ida-ne’ebé mak mosu uitoan liu? Loron hira? 

 
¶ Fó tempu ba sira halo. 
¶ Korrije no halo diskusaun kona-ba sira-nia rezultadu. 

 
Resposta: 

Loron Totál loron 

Loro-manas 12 

Kalohan taka 9 

Udan 10 
1. Loro-manas, loron 12. 
2. Kalohan taka, loron 9. 

 
Minutu 15 

 

4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 45 (45.3) no halo. 

o Haree gráfiku pontu no liña tuirmai ne’e: 
  Gráfiku rua ne’e hatudu Ambere nia aas tuir idade. 

Haree didi’ak gráfiku sira no hatán pergunta iha kraik ne’e. 

1. Gráfiku pontu mak ida-ne’ebé? No gráfiku liña mak ida-
ne’ebé? 

2. Ambere nia aas hira bainhira nia tinan 7? 
3. Ambere nia aas hira bainhira nia tinan 8? 
4. Ambere nia aas hira bainhira nia tinan 10? 
5. Ambere nia aas hira bainhira nia tinan 11? 
6. Bainhira Ambere nia idade aumenta, ninia aas aumenta ka 

lae? 
 

¶ Dehan: “Observa didi’ak gráfiku sira-ne’e no hatán pergunta 
iha gráfiku nia okos.” 

¶ Fó tempu ba sira halo. 
¶ Korrije no halo diskusaun ba sira-nia rezultadu. 

 
Resposta: 

1. Gráfiku dahuluk mak gráfiku liña no gráfiku pontu mak 
gráfiku ikus. 

2. Ambere nia aas bainhira nia tinan 7 mak 130 cm. 
3. Ambere nia aas bainhira nia tinan 8 mak 135 cm. 
4. Ambere nia aas bainhira nia tinan 10 mak 140 cm. 
5. Ambere nia aas bainhira nia tinan 11 mak maizumenus 

142,5 cm. 
6. Ambere ninia aas aumenta ho nia idade. 

 
Minutu 5 

 

5. Konkluzaun 
¶ Husu: 

o “Ita hetan dadus hosi ne’ebé?” (Resposta: informasaun) 
o “Dadus bele reprezenta ita tabela. Tabela nia naran 

saida?” (R: tabela frekuénsia) 
o Dadus mós bele reprezenta iha gráfiku ka lae?” (R: bele) 
o Gráfiku saida de’it mak ita estuda ona?” (R: piktograma, 

gráfiku barra, liña no pontu) 

Dixiplina Matemátika Klase 3 
Bloku Organizasaun no Tratamentu Dadus Nº Lisaun 71 
Sub-bloku Informasaun iha mapa  Durasaun Minutu 50 
Konteúdu Reprezentasaun sala ida iha 

eskema 
Períodu II 

Rezultadu MAT3.4.2: Lee no interpreta informasaun ne’ebé aprezenta 
liuhosi eskema ka mapa ki’ik 

Objetivu Estudante sira bele: 
¶ Lee informasaun hosi eskema ka mapa ki’ik. 

Materiál Livru ezersísiu, surat-tahan boot, no markadór 

Preparasaun ¶ Pinta mapa sala Klase 3 nian (sala ne’ebé hanorin 
daudaun) iha surat-tahan boot. Tenke konsidera pontu 
kardeál sira no sasán hotu-hotu ne’ebé iha sala-laran ho 
símbolu ne’ebé lahanesan.  
 

¶ Pratika atu pronunsia termu tuirmai ho loloos tuir sira-nia 
sílaba no fó karrega iha sílaba ne’ebé subliña hela: 
 

pon tu    kar de ál pon tos    car de ais 
lo ro sa ’ e es te 
lo ro mo nu o es te 
ta si - fe to nor te 
ta si - ma ne sul 

 
¶ Revee termu sira-nia signifikadu: 

Pontu kardeál: pontu ida ne’ebé hatudu orientasaun 
kona-ba diresaun. 
 

Lorosa’e: Pontu kardeál ne’ebé hatudu diresaun loro-
matan sa’e. 
 

Loromonu: Pontu kardeál ne’ebé hatudu diresaun loro-
matan monu. 
 

Tasi-feto: Pontu kardeál ne’ebé hatudu diresaun iha ita-
nia oin bainhira lorosa’e iha ita-nia sorin loos. No pontu 
kardeál ida-ne’e opostu ho tasi-mane. 
 

Tasi-mane: Pontu kardeál ne’ebé hatudu diresaun iha 
ita-nia kotuk bainhira lorosa’e iha ita-nia sorin loos. No 
pontu kardeál ida-ne’e opostu ho tasi-feto. 

¶ Hakerek kaixa liafuan foun iha kuadru hanesan ne’e: 
Tetun 

pontu kardeál 
lorosa’e 

loromonu 

tasi-feto 
tasi-mane 

Português 
pontos cardeais 

este 
oeste 

norte 
sul 

Nota: Se iha dúvida, haree ba seksaun Introdusaun termu 
tékniku sira – Estratéjia 1 no 2  iha livru ne’e nia oin. 

 
LISAUN 
Minutu 10 

 

1. Revizaun: Revee pontu kardeál 
¶ Husu ba estudante sira no hein sira-nia resposta: “Sé maka 

sei hanoin lisaun ne’ebé ita estuda iha Klase 1 kona-ba pontu 
kardeál sira?” 

¶ Pinta pontu kardeál iha kuadru no halo pergunta sira iha kraik 
ne’e hodi hakerek iha pontu kardeál ne’e. 

 
¶ Husu no hein sira-nia resposta: 

o “Iha dadeer-saan imi haree loro-matan mosu hosi ne’ebé?” 
o “Nia sa’e ba ne’ebé?” 
o “Iha loraik loro-matan tun ba ne’ebé?” 
o “Imi hatene tasi-feto iha parte ne’ebé?” 
o “Tasi-mane iha parte ne’ebé?” 

¶ Dehan: 
o “Fatin ne’ebé loro-matan mosu mai iha tetun naran 

‘lorosa’e’ no iha Portugés bolu ‘este’.” 
o “Lorosa’e ninia sorin kontráriu hanaran ‘loromonu’. Iha 

Portugés bolu ‘oeste’.” 
o “Hosi parte tasi-feto nian mak ‘norte’ no parte tasi-mane 

nian mak ‘sul’.” 
¶ Haruka sira hatudu de’it ho liman-fuan ba sorin balu ne’ebé 

loro-matan mosu no loro-matan tun no hatudu ba parte tasi-
feto no tasi-mane nian hodi hatete sira-nia naran. 

¶ Introdús liafuan foun iha Tetun no Portugés, ho atensaun ba 
sira-nia soletra, pronúnsia, no signifikadu (haree iha 
Preparasaun). 

Tetun 
pontu kardeál 

lorosa’e 
loromonu 

tasi-feto 
tasi-mane 

Português 
pontos cardeais 

este 
oeste 

norte 
sul 

¶ Dehan: “Ita sei haree no uza pontu kardeál sira-ne’e iha ita-
nia lisaun ohin nian.” 
 

Minutu 5 

 

2. Introdusaun: Esplika kona-ba oinsá buka informasaun hosi 
eskema ka mapa 
¶ Husu no rona sira-nia hatán: 

o “Imi estuda ona kona-ba mapa iha Siénsia Sosiál?” 
o “Tuir imi hatene, saida maka mapa?” 

¶ Dehan: 
o “Ita bele hetan informasaun oioin hosi mapa.” 
o “Iha mapa oioin. Mapa mak dezeñu ne’ebé reprezenta 

fatin sira, hosi fatin ne’ebé ki’ik to’o fatin ne’ebé luan.” 
o “Mapa tenke reprezenta objetu hotu-hotu ne’ebé eziste, 

tuir realidade.” 
o “Iha mapa ida, ema sempre tau pontu kardeál no hakerek 

mapa nia títulu iha leten, no iha kraik hatudu lejenda atu 
nune’e fasil ba ema atu identifika informasaun iha mapa.” 

o “Loron ohin ita sei haree de’it mapa ki’ik hodi buka 
informasaun.” 

o “Mapa ki’ik bele dehan de’it eskema.” 
 

Minutu 15 

 

3. Atividade: Halo ezersísiu hosi livru ezersísiu 
¶ Haruka estudante sira loke livru ezersísiu iha ezersísiu 46. 
¶ Dehan: 

o “Mai ita observa hamutuk eskema ne’e hodi buka 
informasaun ruma iha mapa ne’e.” 

o “Iha eskema leten iha títulu.” 
o “Iha klaran mak eskema sala Klase 3 nian.” 
o “Ida-ne’e la’ós ita-nia sala ne’e.” 
o “Iha kraik sorin karuk ne’e mak pontu kardeál ne’ebé 

hatudu iha-ne’ebé mak este, oeste, norte, no sul.” 
o “Atu hatudu diresaun sira-ne’e ita tenke hamriik ho 

pozisaun ne’ebé ita-nia sorin loos fila ba lorosa’e [este] no 

sorin karuk ba loromonu [oeste].” 
o “Ita-nia oin fila ba tasi-feto [norte] no kotuk ba tasi-mane 

[sul].” 
o “Iha kraik sorin loos mak lejenda.” 
o “Iha lejenda ne’e mak hakerek saida de’it mak iha eskema 

nia laran.” 
¶ Lee no esplika lejenda ida-idak. 
¶ Dehan: “Agora, kada grupu serbisu hamutuk hodi hatán 

pergunta iha imi-nia kadernu.” 

 
Haree didi’ak eskema iha leten no hatán pergunta tuirmai ne’e. 

1. Iha meza hira? 
2. Iha kadeira hira? 
3. Iha janela hira? 

4. Iha odamatan hira? 
5. Iha lixu-fatin hira? 
6. Iha kuadru hira? 

¶ Fó tempu ba sira hodi halo. 
¶ Haruka grupu ida-idak aprezenta sira-nia rezultadu, no halo 

diskusaun ho sira. 
 

Resposta: 
1. Iha meza 7.              2. Iha kadeira 25.            3. Iha janela 3. 
4. Iha odamatan 1.       5. Iha lixu fatin 1.            6. Iha kuadru 1. 
 
¶ Dehan: “Ita hetan ona informasaun barak hosi eskema ne’e.” 

Minutu 15 

 

4. Atividade: Identifika sala rasik 
¶ Dehan: 

o “Agora, haree didi’ak eskema ne’ebé ha’u pinta iha 
kuadru.” 

o “Mai ita hotu hamriik tuir pontu kardeál.” 
¶ Husu: “Loromatan sa’e hosi ne’ebé?” 
¶ Dehan: “Entaun mai ita hamriik ho ita-nia liman loos fila ba 

este.” 
¶ Hamriik ho liman loos fila ba este no hein estudante sira hotu 

halo loos. 
¶ Temi tan este, oeste, norte, no sul hamutuk ho estudante sira 

hodi hatudu ho liman. 
¶ Taka surat-tahan boot ho dezeñu sala Klase 3 nian iha oin, no 

dehan: “Agora, hateke mai eskema ne’ebé ha’u pinta ne’e.” 
¶ Husu: “Tuir imi-nia hanoin, eskema ne’ebé ha’u pinta ne’e 

eskema saida nian?” 
¶ Dehan: “Ida-ne’e eskema ita-nia sala ne’e.” 
¶ Husu: “Loos ka lae: ida-ne’e eskema ita-nia sala ne’e?” 
¶ Dehan: “Mai ita prova.” 
¶ Haruka kada grupu hatán pergunta ne’ebé hanesan ezersísiu 

uluk ho haree mapa iha oin. 
¶ Bolu grupu balu aprezenta sira-nia rezultadu, no halo 

diskusaun ho sira. 
¶ Husu: “Loos duni ka lae: mapa iha kuadru ne’e eskema ita-nia 

sala?” 
¶ Dehan: “Imi bele ona hetan informasaun hosi eskema ida.” 

 
Minutu 5 

 

5. Konkluzaun 
¶ Husu: 

o “Baibain iha mapa eskema nia leten ema hakerek saida?” 
(Resposta: Títulu.) 

o “No iha okos hakerek saida?” (R: Pontu kardeál no 
lejenda.) 

o “Lejenda iha okos ne’e hodi halo saida?” (R: Hakerek 
saida de’it mak iha eskema nia laran.) 

¶ Dehan: “Di’ak, agora imi ida-idak bá koko pinta eskema imi-
nia uma laran nian ho ajuda hosi imi-nia família.” 

 

 

Serbisu ba Uma 
Haruka estudante sira pinta hamutuk ho sira-nia família eskema 
ida kona-ba sira-nia uma laran. 

Dixiplina Matemátika Klase 3 
Bloku Organizasaun no Tratamentu Dadus Nº Lisaun 72 
Sub-bloku Informasaun iha mapa Durasaun Minutu 50 
Konteúdu Interpreta eskema hosi 

organizasaun sala ida nian 
Períodu II 

Rezultadu MAT3.4.2: Lee no interpreta informasaun ne’ebé aprezenta 
liuhosi eskema ka mapa ki’ik  

Objetivu Estudante sira bele: 
¶ Interpreta eskema ida kona-ba organizasaun sala aula ida 

nian. 
Materiál Livru ezersísiu, surat-tahan boot, no markadór 

Preparasaun Pinta eskema sala Klase 3 nian (sala ne’ebé hanorin daudaun) 
iha surat-tahan boot, hanesan ho mapa lisaun Nº 71 nian, 
maibé lalika hakerek lejenda. 

 
LISAUN 
Minutu 10 

 

1. Revizaun: Revee pontu kardeál no korrije Serbisu ba Uma 
 
Pontu kardeál 
¶ Dehan: “Mai ita repete filafali pontu kardeál.” 
¶ Husu: “Loro-matan sa’e hosi ne’ebé?” 
¶ Dehan: “Entaun bainhira ita hatene ona loro-matan sa’e hosi 

ne’ebé, entaun ita tenke hamriik ho ita-nia liman loos fila ba 
loro-matan sa’e.” 

¶ Hamriik hamutuk ho sira tuir pontu kardeál ne’ebé loos. 
 
¶ Haruka sira hatudu sira-nia mapa uma nian ba malu. 
¶ Halo diskusaun ho sira kona-ba sira-nia eskema. 

 
Minutu 5 

 

2. Introdusaun: Esplika oinsá interpreta eskema organizasaun 
sala-aula ida nian 
¶ Dehan: 

o “Iha lisaun ohin nian, ita sei analiza filafali eskema ka 
mapa ki’ik iha livru ezersísiu laran no eskema ita-nia sala-
aula rasik, ne’ebé horisehik ita uza hodi buka 
informasaun.” 

o “Ita hatene ona katak ita bele hetan informasaun liuhosi 
eskema ka mapa oioin.” 

o “No iha mapa ema sempre hakerek iha leten mapa nia 
títulu no iha kraik hatudu pontu kardeál no lejenda ho 
figura oioin no kór seluk-seluk, nune’e fasil ba ema atu 
identifika informasaun iha mapa nia laran.” 

o “Entaun, loron ohin ita sei interpreta kona-ba organizasaun 
sala rua.” 

o “Ida sala-aula iha imi-nia livru ezersísiu no ida seluk ita-nia 
sala-aula rasik ne’ebé ha’u pinta iha kuadru.” 

o “Ita sei interpreta liuhosi mapa nia lejenda.” 
 

Minutu 15 

 

3. Atividade: Analiza eskema sala-aula ida iha livru ezersísiu 
¶ Fahe estudante sira ba pár. 
¶ Haruka estudante sira loke filafali livru ezersísiu iha ezersísiu 

46 ne’ebé haree ona horisehik. 
¶ Dehan: “Haree lejenda iha eskema nia okos ne’ebé esplika 

buat hotu-hotu iha sala-laran ho figura oioin.” 
¶ Husu no hein sira-nia resposta: “Imi hatene saida maka 

lejenda?” 
¶ Dehan: 

o “Iha lejenda hakerek saida de’it mak iha eskema nia 
laran.” 

o “Entaun lejenda tau hodi fó informasaun kona-ba eskema 
ne’e.” 

o “Ne’e-duni, ita sei interpreta organizasaun sala-aula ne’e 
nian tuir ninia lejenda.” 

¶ Haruka grupu ida-idak analiza saida de’it iha lejenda nia laran, 
depois haree iha eskema, sura ninia kuantidade, no hakerek 
iha kadernu. 

¶ Fó tempu ba sira halo diskusaun. 
¶ Husu: “Sasán saida de’it mak iha eskema ne’e nia laran? 

Hira?” 
¶ Haruka grupu balu mai hakerek sira-nia resposta iha tabela 

iha kuadru. Ezemplu: 
 

Sasán Totál 

Kadeira  

Janela  

Meza  

nst.  
 
¶ Halo diskusaun ba sira-nia resposta no hadi’a resposta ne’ebé 

laloos. 
¶ Dehan: “Entaun, tuirmai, mai ita interpreta fali eskema ita-nia 

sala-aula rasik.” 

Minutu 15 

 

4. Atividade: Interpreta eskema sala-aula nian 
¶ Hatudu ba estudante sira eskema sala-aula rasik (ne’ebé 

hanorin daudaun) ne’ebé prepara tiha ona. 
¶ Husu: “Ida-ne’e eskema hosi ita-nia sala-aula ne’e, loos ka 

lae?” 
¶ Dehan: 

o “Agora grupu ida-idak analiza didi’ak eskema ita-nia sala-
aula ne’e, hodi hakerek iha lejenda informasaun kona-ba 
buat hotu ne’ebé iha ho figura jeométrika.” 

o “Ezemplu: Imi bele pinta retángulu hodi hatudu ba meza, 
kuadradu hodi hatudu ba kadeira, sírkulu hodi hatudu ba 
lixu fatin, nst.” 

¶ Fó tempu ba sira halo iha sira-nia kadernu. 
¶ Haruka grupu balu aprezenta sira-nia serbisu, no halo 

diskusaun ho sira. 
 

Minutu 5 

 

5. Konkluzaun 
¶ Husu: 

o “Imi hatene ona saida maka lejenda?” 
o “Liuhosi lejenda iha mapa ida nian, ita bele interpreta 

kona-ba organizasaun espasu ne’e?” 
¶ Dehan: “Agora, ha’u sei fó Serbisu ba Uma atu imi bele 

pratika di’ak liután ho ida-idak nia família.” 
 

 

Serbisu ba Uma 
Haruka estudante ida-idak pinta mapa tuir dalan ne’ebé sira la’o 
hosi uma ba eskola no hatudu buat balu ne’ebé sira haree ho 
lejenda iha mapa nia okos. 

Dixiplina Matemátika Klase 3 
Bloku Organizasaun no Tratamentu Dadus Nº Lisaun 73 
Sub-bloku Informasaun iha mapa Durasaun Minutu 50 
Konteúdu Interpreta mapa simples koñesidu Períodu II 
Rezultadu MAT3.4.2: Lee no interpreta informasaun ne’ebé aprezenta 

liuhosi eskema ka mapa ki’ik 
Objetivu Estudante sira bele: 

¶ Interpreta mapa simples ruma ba eskola nia komunidade, 
ne’ebé sira koñese. 

Materiál Surat-tahan boot no markadór 

Preparasaun Pinta mapa ida simples komunidade nian hodi aprezenta ba 
estudante sira. Uza símbolu iha Atividade 3 hodi reprezenta 
sasán iha mapa laran. Di’ak liu pinta iha surat-tahan boot, atu 
bele uza iha futuru. 

 
LISAUN 
Minutu 10 

 

1. Revizaun: Revee pontu kardeál no korrije Serbisu ba Uma 
 

Pontu kardeál 
¶ Haruka estudante sira hamriik tuir pontu kardeál ne’ebé loos. 
¶ Husu: 

o “Ida-ne’ebé mak Lorosa’e? Loromonu? Tasi-feto? Tasi-
mane?” 

o “Iha Portugés dehan oinsá?” 
¶ Haruka sira hakerek iha sira-nia kadernu. 
¶ Hakerek tan iha kuadru ba sira, atu estudante sira bele korrije 

no hadi’a sira-nia resposta rasik. 
 

¶ Korrije no halo diskusaun kona-ba Serbisu ba Uma. 
¶ Hili estudante balu ho mapa ne’ebé di’ak atu aprezenta ba 

klase tomak. 
 

Minutu 5 

 

2. Introdusaun: Esplika kona-ba mapa komunidade nian 
¶ Dehan: “Iha loron hirak liubá ita haree no interpreta ona mapa 

ki’ik sira.” 
¶ Husu no hein sira-nia resposta: “Mapa hira mak ita estuda ona 

iha loron hirak liubá?” 
¶ Dehan: 

o “Ohin ha’u sei hatudu mapa komunidade nian ida-ne’ebé 
imi hotu koñese ona.” 

o “Grupu ida-idak sei analiza hamutuk no tuirmai sei 
interpreta saida maka haree iha mapa ne’e.” 

Minutu 15 

 

3. Atividade: Observa mapa komunidade nian 
¶ Taka mapa komunidade nian ne’ebé prepara tiha ona iha 

kuadru atu estudante sira bele haree. 
¶ Hatudu mapa no dehan: “Mapa komunidade nian mak ne’e.” 
¶ Husu: 

o “Sé mak seidauk koñese?” 
o “Iha mapa ne’e nia leten hakerek saida?” 
o “Sé mak bele lee?” 
o “Iha mapa nia okos iha informasaun ruma?” 

 
Nota: Bainhira estudante sira la konsege identifika informasaun 
sira iha lejenda, tenke hatudu ba sira. 
 
¶ Husu: “Imi hatene saida maka lejenda?” 
¶ Esplika filafali ba sira bainhira sira seidauk hatene loloos 

saida maka lejenda. 
¶ Dehan: 

o “Lejenda mak informasaun badak ne’ebé baibain ema 
hakerek iha mapa ruma nia okos hodi fó informasaun 
kona-ba mapa ne’e.” 

o “Dala ruma buat ne’ebé eziste iha mapa reprezenta ho 
figura jeométrika ruma iha lejenda.” 

¶ Hatudu ba sira lejenda ne’ebé iha mapa komunidade sorin 
loos ne’ebé taka iha kuadru. Ezemplu: 

 
¶ Hatudu no dehan: “Sira-ne’e uma komunidade nian. Mai ita 

sura hamutuk.” 
¶ Sura hamutuk ho estudante sira. 

Nota: Se mapa ki’ik liu no estudante sira labele haree moos, 
entaun bolu estudante ida mai oin hodi sura. 
¶ Dehan:  

o “Imi analiza didi’ak no haree informasaun seluk kona-ba 
mapa ne’e.” 

o “Iha mapa nia okos iha lejenda ne’ebé fó informasaun ba 
imi.” 

¶ Haruka sira buka buat seluk, ezemplu: 
o “Iha eskola ka lae?” 
o “Iha kapela ka lae?” 
o “Iha sede suku ka sede aldeia ka lae?” 

 
Minutu 15 

 

4. Atividade: Analiza no interpreta mapa komunidade nian 
¶ Dehan: “Agora grupu ida-idak analiza didi’ak mapa 

komunidade nian ne’e no tuirmai grupu ida-idak sei mai 
aprezenta ba klase tomak.” 

¶ Fó minutu 5 ba sira analiza hamutuk iha grupu laran mapa 
komunidade nian ne’e. 

¶ La’o hale’u hodi haree se hotu-hotu partisipa iha diskusaun 
grupu nian ka lae.  

¶ Haruka grupu ida mai aprezenta buat ruma ne’ebé sira haree 
iha mapa nia laran, no halo diskusaun ba sira-nia serbisu.  

¶ Husu grupu seluk nia opiniaun: 
o “Sé mak iha buat ruma atu hato’o kona-ba grupu ne’e nia 

aprezentasaun?” 
o “Iha tan informasaun ruma atu hato’o?” 

 
Nota: Bainhira estudante ruma la partisipa iha diskusaun grupu 
nian, profesór tenke motiva no hatete ba grupu, hodi fó 
oportunidade ba sira-nia kolega atu bele hato’o ninia opiniaun. 
 

Minutu 5 

 

5. Konkluzaun 
¶ Husu: 

o “Ita-nia atividade ohin nian, imi gosta ka lae?” 
o “Imi bele pinta mapa no organiza espasu ne’ebé boot iha 

surat-tahan hanesan ne’e?” 
o “Imi bele ona interpreta kona-ba organizasaun espasu 

ne’e?” 
¶ Dehan: “Di’ak, agora, ha’u sei fó Serbisu ba Uma atu imi ida-

idak bele prepara an ba lisaun tuirmai.” 
 

 

Serbisu ba Uma 
Haruka estudante ida-idak bá observa iha ninia uma sorin-sorin 
saida maka nia haree hodi aban bele reprezenta iha mapa simples 
ida. Bele haree de’it no sura iha ai-hun hira, nst., tanba aban maka 
sei pinta mapa ne’e iha klase-laran. 

Dixiplina Matemátika Klase 3 
Bloku Organizasaun no Tratamentu Dadus Nº Lisaun 74 
Sub-bloku Informasaun iha mapa Durasaun Minutu 50 
Konteúdu Reprezentasaun espasu koñesidu 

iha mapa simples 
Períodu II 

Rezultadu MAT3.4.2: Lee no interpreta informasaun ne’ebé aprezenta 
liuhosi eskema ka mapa ki’ik 

Objetivu Estudante sira bele: 
¶ Hatene reprezenta espasu koñesidu ruma iha mapa. 

Materiál Kadernu dezeñu no lapiskór 

Preparasaun – 

 
LISAUN 
Minutu 10 

 

1. Revizaun: Revee pontu kardeál no korrije Serbisu ba Uma 
 
Pontu kardeál 
¶ Halo hanesan ho atividade hosi planu lisaun Nº 73. 

 
¶ Husu ba estudante sira: 

o “Imi halo Serbisu ba Uma ka lae?” 
o “Haree sasán hotu-hotu besik imi-nia uma ka lae?” 

¶ Husu estudante rua ka tolu kona-ba sasán ne’ebé sira 
observa besik iha sira-nia uma. 

¶ Dehan: “Ohin, Imi sei aprezenta sasán besik iha imi-nia uma 
ne’ebé imi observa iha mapa. 
 

Minutu 5 

 

2. Introdusaun: Esplika kona-ba reprezentasaun espasu 
koñesidu iha mapa 
¶ Dehan: 

o “Horisehik ita haree ona mapa simples komunidade nian.” 
o “Iha mapa ne’e, imi haree buat barak iha ita-nia 

comunidade.” 
¶ Husu no hein sira hatán: 

o “Fatin-fatin saida de’it mak iha ita-nia komunidade?” 
o “Hira?” 

¶ Hakerek iha kuadru resposta ne’ebé loos no halo loos 
bainhira sira temi sala, tuir mapa komunidade ne’ebé estuda 
iha Lisaun 73. 

¶ Temi fatin-fatin sira-ne’ebé hakerek iha kuadru, hamutuk ho 
estudante sira. 

¶ Dehan: 
o “Agora, imi ida-idak sei reprezenta imi-nia uma no viziñu 

sira-nian no buat seluk iha imi-nia uma sorin iha mapa.” 
o “Ezemplu mak ai-hun, uma, tanke bee, dalan, fatuk-lolon, 

nst.” 
 

Minutu 20 

 

3. Atividade: Organiza espasu koñesidu iha mapa simples 
¶ Haruka sira hasai kadernu dezeñu. Fahe lapiskór, se iha. 
¶ Haruka estudante ida-idak reprezenta iha mapa fatin ne’ebé 

sira hela bá. 
¶ Dehan: 

o “Imi koñese, maizumenus, fatin ne’ebé imi hela, no buat 
balu ne’ebé iha-ne’ebá.” 

o “Tau mós sasán hotu-hotu besik iha imi-nia uma ne’ebé imi 
observa ona.” 

o “Hanoin didi’ak oinsá atu pinta imi-nia hela-fatin iha mapa.” 
o “Labele haluha atu tau títulu iha leten no lejenda iha kraik 

iha imi-nia mapa.” 
o “Bele hahú.” 

Nota: Bainhira estudante sira iha difikuldade, hatudu filafali mapa 
komunidade nian ba sira. 
¶ La’o hale’u hodi haree oinsá sira pinta sira-nia mapa. 
¶ Hotu tiha, haruka sira hakerek naran iha sira-nia mapa rasik, 

depois troka ba malu sira-nia mapa no esplika ba sira-nia 
kolega pár saida maka sira pinta iha mapa ne’e. 

¶ Dehan: 
o “Agora tau hamutuk imi-nia mapa iha ida-idak nia grupu no 

hili ida-ne’ebé bele lori mai aprezenta ba klase tomak.” 
o “Molok atu mai aprezenta, imi diskute uluk iha grupu laran 

kona-ba mapa ne’e.” 
¶ Fó tempu ba sira diskute lai iha grupu molok aprezenta. 
 

Minutu 10 

 

4. Atividade: Aprezenta ba klase tomak 
¶ Husu: “Grupu ida-idak prontu ona atu halo aprezentasaun?” 
¶ Fó minutu rua ba grupu ida-idak atu aprezenta sira-nia mapa. 
¶ Halo diskusaun badak ba grupu ida-idak nia aprezentasaun. 
¶ Husu grupu seluk nia opiniaun: “Sé mak iha buat ruma atu 

hato’o kona-ba grupu ne’e nia aprezentasaun?” 
 

Nota: Bainhira estudante ruma la partisipa iha diskusaun, profesór 
tenke motiva no fó oportunidade ba estudante ne’e atu bele hato’o 
ninia opiniaun. 

Minutu 5 

 

5. Konkluzaun 
¶ Husu: 

o “Ita-nia atividade ohin nian, imi gosta ka lae?” 
o “Imi hatene ona oinsá organiza espasu ne’ebé boot no 

luan iha surat-tahan ida?” 
¶ Dehan: “Di’ak, agora ha’u sei fó Serbisu ba Uma atu imi ida-

idak bele prepara an ba lisaun tuirmai.” 
 

 

Serbisu ba Uma 
Haruka estudante ida-idak lori sira-nia mapa ba uma hodi hatudu 
no esplika ba sira-nia família kona-ba atividade ne’ebé ohin sira 
halo iha eskola. Iha loron tuirmai sira tenke lori komentáriu hosi 
inan-aman nian mai aprezenta ba profesór. 

Dixiplina Matemátika Klase 3 
Bloku Oioin Nº Lisaun 75 
Sub-bloku Oioin Durasaun Minutu 50 
Konteúdu Avaliasaun formativa formál: 

Multiplikasaun 
Informasaun, dadus, no gráfiku 

Períodu II 

Rezultadu Haree deskrisaun hosi kódigu hirak-ne’e iha Programa 
Matemátika: 
MAT3.1.3.                       MAT3.4.1.                    MAT3.4.2. 

Objetivu Estudante sira bele: 
¶ Halo multiplikasaun númeru inteiru ruma ho algarizmu ida. 
¶ Rezolve problema envolve multiplikasaun. 
¶ Buka informasaun hodi sai dadus no reprezenta iha 

gráfiku. 
Materiál Kadernu avaliasaun no livru ezersísiu 

Preparasaun – 

 
LISAUN 
Minutu 5 

 

1. Introdusaun: Esplika kona-ba avaliasuan formativa formál 
¶ Dehan ba estudante sira: 

o “Ita aprende tiha ona multiplikasaun sira dala barak.” 
o “Ita mós aprende tiha ona kona-ba dadus.” 
o “Loron ohin ita sei haree se imi komprende duni ona ita-nia 

lisaun sira-ne’e ka lae.” 
¶ Fahe sira-nia kadernu avaliasaun. 
¶ Dehan: “Orasida imi sei halo ezersísiu iha kadernu ne’e.” 

 
Minutu 20 

 

2. Atividade: Halo ezersísiu kona-ba multiplikasaun 
¶ Esplika filafali lailais uitoan kona-ba multiplikasaun (konseitu 

hanesan iha planu lisaun Nº 59 to’o 62). 
¶ Haruka sira loke livru ezersísiu iha ezersísiu 47 (47.1 no 47.2) 

no rezolve iha sira-nia kadernu avaliasaun. 
o Rezolve multiplikasaun tuirmai ne’e: 

 

 
Nota: Profesór hili rua de’it hosi ezersísiu 47.1 (a to’o f) atu sira 
rezolve. 

Kritériu fó valór: 
– Valór 1 ba kada resposta ne’ebé loos. 
Totál valór: 2 

 
¶ Haruka mós estudante sira rezolve 47.2 hosi livru ezersísiu. 

o Ameu iha eskola hosi segunda to’o sesta nia sempre sosa 
dose, no kada loron nia gasta osan sentavus 15 atu sosa 
dose. Entaun iha loron 5 ne’e nia laran nia gasta sentavus 
hira? 

Nota: Esplika problema ne’e bainhira estudante sira konfuzaun. 
 
Kritériu fó valór: 
– Valór 0,5 se indika multiplikasaun ne’ebé tenke halo. 
– Valór 1 se halo multiplikasaun ho loloos. 
– Valór 0,5 se hakerek resposta ne’ebé loos ba problema. 
Totál valór: 2 

Solusaun: 

 
 

Problema ‘Ameu’: 
 
15 x 5 = 75        ka  
 

 
R: Ameu gasta sentavu 75 atu sosa dose iha loron 5. 

 
Minutu 20 

 

3. Atividade: Halo ezersísiu kona-ba dadus 
¶ Dehan: 

o “Ita bele hetan dadus ho maneira barak.” 
o “Maneira ida-ne’ebé ita aprende tiha ona mak hetan dadus 

hosi eskema.” 

¶ Haruka sira loke livru ezersísiu iha ezersísiu 47 (47.3 no 47.4) 
no halo iha sira-nia kadernu avaliasaun. 
o Observa didi’ak eskema iha kraik ne’e. 

 

 
Kompleta tabela iha kraik ne’e tuir eskema iha leten. 
 

Sasán iha sala-laran Totál 

Meza  

Kadeira  

Odamatan  

Kuadru  

 
¶ Dehan: “Haree didi’ak eskema 47.3 ne’e no hatán pergunta 

iha kraik iha imi-nia kadernu avaliasaun.” 
 

Kritériu fó valór: 
– Valór 1 ba kada resposta ne’ebé loos. 
Totál valór: 4 

¶ Haruka mós estudante sira rezolve 47.4 hosi livru ezersísiu. 
o Aprezenta dadus hosi tabela iha ezersísiu 47.3, iha gráfiku 

barra. 

 
Kritériu fó valór: 
– Valór 0,5 ba kada koluna ne’ebé pinta ho loloos. 
Totál valór: 2 
 

Minutu 5 

 

4. Konkluzaun 
¶ Haruka sira hakerek data iha sira-nia pájina resposta nian. 
¶ Foti sira-nia kadernu avaliasaun hodi halo korresaun. 
Nota: Soma hamutuk valór sira-ne’ebé estudante hetan ba 
atividade ida-idak no rejista iha grella avaliasaun Períodu 2, 
Avaliasaun B. 

 
¶ Dehan: “Aban ita sei aprende lisaun foun!” 

Dixiplina Matemátika Klase 3 
Bloku Númeru No Lisaun  76 
Sub-bloku Multiplikasaun no divizaun Durasaun Minutu 50 
Konteúdu Konseitu divizaun Períodu II 
Rezultadu MAT3.1.3: Utiliza multiplikasaun no divizaun iha rezolusaun ba 

problema loron-loron nian 
Objetivu Estudante sira bele: 

¶ Halo divizaun ho sasán konkretu. 
¶ Reprezenta divizaun ho sasán konkretu iha símbolu 

matemátika. 
Materiál Fatuk-musan no ai-kesak 
Preparasaun ¶ Prepara gráfiku liña ida iha kuadru hanesan tuirmai ne’e: 

 
¶ Pratika atu pronunsia termu tuirmai ho loloos tuir sira-nia 

sílaba no fó karrega iha sílaba ne’ebé subliña hela: 
fa  he   ,    di vi de                  di  vi  dir 
di  vi  za un                           di vi são 

¶ Revee termu sira-nia signifikadu:   
Fahe: Haketak tiha buat ida ba parte rua ka liu. Kada 
parte tenke hetan kuantidade ne’ebé hanesan. 
Divizaun: Operasaun matemátika ida-ne’ebé fahe 
númeru ba parte hirak ne’ebé hanesan. 

 
¶ Hakerek kaixa liafuan foun iha kuadru hanesan ne’e: 

Tetun Portugu°s 
fahe     ,     divide dividir 

divizaun divis«o 
 
Nota: Se iha dúvida, haree ba seksaun Introdusaun termu 
t®kniku sira ï Estrat®jia 1 no 2  iha livru ne’e nia oin. 

LISAUN 
Minutu 10 

 

1. Revizaun: Haree gráfiku liña 
¶ Hatudu gráfiku liña ne’ebé prepara ona iha kuadru. 
¶ Husu ba estudante sira: 
o “Iha loron segunda foos iha lata hira?” 
o “Iha loron saida de’it mak foos mantén de’it?” 
o “Tuir imi-nia hanoin, tansá?” 
o “Iha loron saida mak foos barak liu? Lata hira?” 
o “Iha loron saida mak foos uitoan liu? Lata hira?” 

 
Minutu 5

 

2. Introdusaun: Esplika kona-ba konseitu divizaun 
¶ Dehan: 
o “Ita aprende tiha ona konta sasán ho maneira soma, 

menus, no multiplika.” 
o “Ha’u fiar katak imi sei hanoin hela.” 
o “Ohin ita sei aprende konta sasán maibé ho maneira oin-

seluk.” 
¶ Husu: 
o “Baibain imi fahe sasán ruma ka lae?” 
o “Ezemplu: osan, rebusadu, berlindu, borraxa, nst.?” 

¶ Dehan: 
o “Ohin ita sei aprende fahe buat ruma.” 
o “Atu hatene kle’an liután, mai ita halo atividade ida.” 

 
Minutu 15

 

3. Atividade: Pratika divizaun ho fatuk-musan 
¶ Husu ba estudante ida hosi grupu ruma foti fatuk-musan 20 

iha kantiñu Matemátika no tau iha professor nia meza. 
¶ Bolu estudante na’in-6 mai oin. 
¶ Haruka estudante na’in-5 hamriik haree sira-nia kolega. 
¶ Haruka estudante ida konta no fahe fatuk-musan 20 ne’e ba 

nia maluk na’in-5 ne’ebé hamriik iha oin. 
¶ Haruka nia bá dahuluk fó fatuk-musan 1 ba ida-ida. Hafoin fó 

tan to’o fatuk-musan 20 ne’e remata. 
¶ Husu ba estudante ne’e: 
o “Fatuk-musan 20 ne’e fahe hotu ona?” 
o “Iha restu ka lae?” 
o “Ema na’in-ida hetan fatuk-musan hira?” 

¶ Esplika: 
o “Atividade ne’ebé imi halo hotu daudauk maka atividade 

operasaun divizaun.” 
o “Divizaun ida-ne’e ita reprezenta iha símbolu matemátika 

hanesan ne’e.” 

¶ Hakerek iha kuadru: 20 : 5 = 4 
¶ Bolu fali estudante seluk na’in-5 mai oin. 
¶ Haruka estudante na’in-4 hamriik haree sira-nia kolega. 
¶ Haruka estudante ida konta no fahe fatuk-musan 20 ne’e ba 

nia maluk na’in-4 ne’ebé hamriik iha oin ho kuantidade ne’ebé 
hanesan. 

¶ Husu: 
o “Fatuk-musan 20 ne’e fahe hotu ona?” 
o “Iha restu ka lae?” 
o “Ema na’in-ida hetan fatuk-musan hira?” 
o “Divizaun ida-ne’e ita reprezenta iha símbolu matemátika 

oinsá?” 
¶ Hein estudante balu mai hakerek iha kuadru. Hadi’a bainhira 

hakerek laloos (20 : 4 = 5). 
 

Minutu 15

 

4. Atividade: Pratika divizaun ho ai-kesak iha grupu 
¶ Identifika kada grupu nia membru hira. 
¶ Fó instrusaun ba kada grupu atu foti ai-kesak tuir membru 

grupu ne’ebé iha, atu nune’e ai-kesak ne’ebé sira fahe labele 
iha restu. 
Ezemplu: Se grupu ema na’in-6, fó ai-kesak 12, 18, ka 24. 

¶ Dehan: “Fahe ai-kesak sira-ne’e ba malu.” 
¶ Husu ba kada grupu: 
o “Imi iha ai-kesak hira?” 
o “Ai-kesak sira-ne’e imi fahe hotu ona?” 
o “Kada ema hetan ai-kesak hira?” 
o “Iha ai-kesak ruma restu ka lae?” 
o “Oinsá ita reprezenta atividade ne’e iha símbolu 

matemátika?” 
¶ Haruka sira hakerek iha sira-nia kadernu. 
¶ Se grupu balu iha difikuldade karik, ajuda sira. 
¶ Bainhira grupu ida halo hotu, mestre/a ba fali fó ka foti ai-

kesak balu no haruka sira halo filafali. 
Ezemplu: Se grupu ema na’in-6, dahuluk fó ai-kesak 12, 
agora fó fali 18. 

¶ Se sira komprende ona buat ne’e, bele mós fó númeru ida 
tan. 

Nota: Se mestre/a fó númeru ida ne’ebé husik restu bainhira fahe, 
fó-hatene de’it: “Entaun númeru ne’e ita fahe ba membru grupu no 
hetan tan restu. Aban bainrua ita ko’alia loos kona-ba oinsá trata 
restu ne’e.” 

Minutu 5

 

5. Konkluzaun 
¶ Dehan: “Divizaun mak fahe buat ruma ne’ebé iha.” 
¶ Husu: 
o “Sé mak bele hakerek liafuan ne’e?” 
o “Hakerek símbolu divizaun oinsá?” 

¶ Bolu estudante balu mai hakerek iha kuadru no haruka sira 
seluk hakerek iha kadernu. 

¶ Introdús liafuan foun sira iha Tetun no Portugés, ho atensaun 
ba sira-nia soletra, pronúnsia, no signifikadu (haree iha 
Preparasaun).  

Tetun Portugu°s 

fahe           divide dividir 
divizaun divis«o 

 
¶ Dehan: “Atu hametin imi-nia koñesimentu, imi halo Serbisu ba 

Uma.” 
 

 

Serbisu ba Uma 
Haruka estudante sira halo divizaun uza sasán konkretu sira iha 
uma ho sira-nia maun-alin sira. 

Dixiplina Matemátika Klase 3 
Bloku Númeru No Lisaun  77 
Sub-bloku Multiplikasaun no divizaun Durasaun Minutu 50 
Konteúdu Relasaun divizaun no multiplikasaun Períodu II 
Rezultadu MAT3.1.3: Utiliza multiplikasaun no divizaun iha rezolusaun 

problema loron-loron nian 
Objetivu Estudante sira bele: 

¶ Liga divizaun no multiplikasaun iha operasaun. 
Materiál Fatuk-musan no livru ezersísiu 

Preparasaun Prepara gráfiku liña ida iha kuadru hodi hatudu ba estudante 
sira. Bele halo gráfiku liña ba bee-te’in nian (loron - masa 
[jerikán]). Ezemplu hanesan tuirmai ne’e: 

 
 
LISAUN 
Minutu 10

 

1. Revizaun: Haree gráfiku liña no korrije Serbisu ba Uma 
¶ Hatudu gráfiku liña ne’ebé prepara ona iha kuadru. 
¶ Husu ba estudante sira: 
o “Iha loron segunda bee iha jerikán hira?” 
o “Iha loron saida de’it mak bee mantén de’it?” 
o “Tuir imi-nia hanoin, tansá?” 
o “Iha loron saida mak bee barak liu? Jerikán hira?” 
o “Iha loron saida mak bee uitoan liu? Jerikán hira?” 

 
¶ Husu ba estudante ida mai oin no aprezenta Serbisu ba Uma. 
¶ Husu ba nia hakerek iha kuadru oinsá reprezenta serbisu ne’e 

iha símbolu matemátika. 
 
Ezemplu: Koto-musan 12 fahe ba ema na’in-rua, ema ida 
hetan 6. Espresaun ida-ne’e ita hakerek iha símbolu 
matemátika hanesan ne’e: 12 : 2 = 6. 

Minutu 15

 

2. Introdusaun: Esplika kona-ba divizaun no multiplikasaun 
¶ Dehan: “Iha lisaun ohin ita sei buka razaun ruma kona-ba 

rezultadu hosi ezersísiu sira-ne’e, atu nune’e ita bele liga ho 
multiplikasaun ne’ebé imi aprende tiha ona.” 

¶ Husu ba kada grupu foti fatuk-musan 20 no koloka iha sira-nia 
meza leten halo grupu 5. 

 
¶ Husu:  
o “Iha imi-nia meza iha fatuk hamutuk hira?” 
o “Imi koloka iha grupu hira?” 
o “Kada grupu iha fatuk hira?” 
o “Oinsá ita hakerek ida-ne’e iha símbolu matemátika tuir 

termu divizaun nian?” 
¶ Hein sira hatán no ajuda, se karik sira balu iha difikuldade. 
¶ Dehan: “Hanesan imi hatene ona katak, ita hakerek ho 

símbolu matemátika tuir termu divizaun maka sei sai hanesan 
ne’e.” 

¶ Hakerek no esplika iha kuadru: 

 
¶ Husu fali: 
o “Iha imi-nia meza iha fatuk hamutuk hira?” 
o “Imi koloka iha grupu hira?” 
o “Kada grupu iha fatuk hira?” 
o “Oinsá ita hakerek ida-ne’e iha símbolu matemátika tuir 

termu multiplikasaun nian?” 
¶ Hein sira hatán no ajuda, se karik sira balu iha difikuldade. 
¶ Dehan: “Hanesan imi hatene ona katak, ita hakerek ho 

símbolu matemátika tuir termu multiplikasaun maka sei sai 
hanesan ne’e.” 

¶ Hakerek no esplika iha kuadru: 

 
¶ Husu no hein sira hatán: 
o “Imi haree divizaun no multiplikasaun iha relasaun ka lae?” 

o “Tanbasá?” 
¶ Dehan no hatudu iha kuadru: 
o “Entaun espresaun no fatuk sira-ne’ebé iha imi-nia meza 

leten ita bele dehan: 
Á 20 : 5 =  4 iha termu divizaun. 
Á 4 x 5 = 20 iha termu multiplikasaun.” 

o “Atu fasilita imi hodi liga divizaun ho multiplikasaun, mai ita 
halo ezersísiu hamutuk.” 

 
Minutu 20

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 48 (48.1) no halo 

iha sira-nia kadernu.  
¶ Kopia ba kadernu no kompleta. 

¶ Haruka kada grupu husu ba malu no rezolve problema iha 
ezersísiu ne’e. Se presiza tulun karik, bele bolu mestre/a. 

¶ La’o hale’u sala laran hodi verifika sira-nia partisipasaun iha 
atividade ne’e, no ajuda sira ne’ebé presiza. 

¶ Grupu balu hotu uluk karik husu ba sira haree fali atu garante 
katak resposta loos ona. 

¶ Se grupu hotu-hotu remata ona karik, husu ba grupu ruma 
mai oin atu hakerek resposta ba pergunta ida, no sira seluk 
atensaun hodi halo korresaun. 

 

Solusaun: 
¶ 5 x 4= 20                 Entaun     20 : 5 = 4      Ka   20 : 4 = 5 
¶ 6 x 3 = 18                Entaun     18 : 3 = 6      Ka   18 : 6 = 3 
¶ 4 x 6 = 24                Entaun     24 : 6 = 4      Ka   24 : 4=  6 
¶ 3 x 5 = 15                Entaun     15 : 3 = 5      Ka   15 : 5 = 3 
¶ 2 x 8 = 16                Entaun     16 : 8 = 2      Ka   16 : 2 = 8 

 
Minutu 5

 

4. Konkluzaun 
¶ Husu:  
o “Tuir imi-nia hanoin, operasaun divizaun no multiplikasaun 

iha ligasaun ka lae?” 
o “Imi komprende ona oinsá liga operasaun divizaun ho 

multiplikasaun?” 
o “Entaun, bainhira ita halo operasaun multiplikasaun, 

hanesan moos halo operasaun divizaun?” 
¶ Se presiza, fó ezemplu ida tan: “12 : 6 hanesan mós 6 

multiplika ho hira mak 12. Entaun, se 12 : 6 = 2 maka 
hanesan 2 x 6 = 12.” 

¶ Dehan: “Atu hametin imi-nia koñesimentu, tenke halo Serbisu 
ba Uma.” 

Serbisu ba Uma: Halo ezersísiu 48 (48.2) hosi livru ezersísiu 
¶ Divizaun no multiplikasaun iha relasaun. 

Kompleta tuir relasaun. 
 

Solusaun: 
1. 4 x 5= 20                 Entaun     20 : 5 = 4      no   20 : 4 = 5 
2. 3 x 4 = 12                Entaun     12 : 4 = 3      no    12 : 3 = 4 
3.  2 x 4 = 8                 Entaun     8 : 4 = 2      no   8 : 2 =  4 
4.  2 x 5 = 10               Entaun     10 : 2 = 5    no   10 : 5 = 2 
5. 2 x 9 = 18                Entaun     18 : 9 = 2    no   18 : 2 = 9 

Dixiplina Matemátika Klase 3 
Bloku Númeru No Lisaun  78 
Sub-bloku Multiplikasaun no divizaun Durasaun Minutu 50 
Konteúdu Divizaun laiha restu (dividendu to'o 

20 no divizór to'o 9) 
Períodu II 

Rezultadu MAT3.1.3: Utiliza multiplikasaun no divizaun iha rezolusaun 
problema loron-loron nian 

Objetivu Estudante sira bele: 
¶ Halo divizaun sira-ne’ebé rezultadu laiha restu no la uza 

algoritmu. 
¶ Rezolve divizaun uza algoritmu. 

Materiál Fatuk-musan 

Preparasaun – 

 
LISAUN 
Minutu 10 

 

1. Revizaun: Korrije Serbisu ba Uma 
¶ Husu ba estudante sira: “Imi halo Serbisu ba Uma ka lae?” 
¶ Dehan: “Imi tenke badinas halo Serbisu ba Uma, atu nune’e 

imi komprende lisaun ne’ebé ita estuda tiha ona.” 
¶ Haruka estudante ida mai oin no aprezenta Serbisu ba Uma 

iha kuadru. 
¶ Tuirmai bolu fali estudante seluk mai rezolve ezersísiu seluk. 

No hanesan nune’e to’o rezolve hotu. 
¶ Dehan: “Ita sei kontinua ho atividade hanesan, atu nune’e 

bele hametin imi-nia koñesimentu kona-ba operasaun 
divizaun.” 
 

Minutu 15 

 

2. Introdusaun: Esplika kona-ba divizaun 
¶ Dehan: “Iha lisaun ohin ita sei halo operasaun divizaun uza 

algoritmu [hakat ba hakat].” 
¶ Haruka reprezentante ida hosi kada grupu foti fatuk-musan 2 

ba ema ida-idak iha grupu laran, no tau hamutuk iha grupu 
nia meza leten. 

¶ Husu: 
o “Iha imi-nia meza iha fatuk hamutuk hira?” 
o “Imi iha ema na’in-hira iha grupu ne’e?” 
o “Iha imi-nia grupu, ema balu seidauk foti fatuk?” 

 
Nota: Balu seidauk karik, haruka nia foti fatuk rua hanesan ho nia 
kolega sira. 

¶ Dehan: 
o “Fatuk ne’ebé imi tau hamutuk iha imi-nia meza, imi fahe 

ba malu, ema ida hetan rua.” 
o “Se imi iha na’in-6 iha imi-nia grupu, entaun totál fatuk-

musan 12 fahe ba 6 fó 2, hanesan ho fatuk-musan ne’ebé 
imi ida-idak kaer.” 

¶ Hakerek iha kuadru: 12 : 6 = 2. 

¶ Dehan: “Atu hetan totál fatuk iha imi-nia grupu, 12, bele 
multiplika de’it totál fatuk ne’ebé imi ida-idak iha, 2 ho totál 
ema iha grupu, 6.” 

¶ Hakerek iha kuadru: 2 x 6 = 12. 
¶ Husu no hein sira sura no hatán: 
o “Iha imi-nia meza iha fatuk hamutuk hira?” 
o “Imi fahe ba ema na’in-hira?” 
o “Kada ema ida iha fatuk hira?” 
o “Iha fatuk ruma restu ka lae?” 

¶ Dehan: “Atu fasilita imi hodi komprende di’ak liu operasaun 
divizaun, mai ita halo ezersísiu hamutuk.” 

¶ Hakerek ezersísiu seluk iha kuadru atu sira iha grupu laran 
bele rezolve hamutuk. Ezemplu: 
20 : 4 = __        18: 2 = __       14 : 7 = __       16 : 4 = ___ 

¶ Dehan:  
o “Bainhira imi ida hetan rezultadu hosi problema, husu sira 

seluk konkorda ka lae.” 
o “Se la konkorda, haree maluk sira-nia solusaun.” 
o “Kada grupu rezolve ezersísiu sira-ne’e hamutuk to’o 

remata.” 
¶ La’o hale’u sala-laran atu tulun sira ne’ebé presiza. 
¶ Korrije ezersísiu hamutuk ho estudante sira. 

 
Minutu 20 

 

3. Atividade: Halo divizaun uza algoritmu 
¶ Dehan: “Atu divide 10 ba 5, bele hakerek ho modelu seluk.” 
¶ Esplika dividendu no divizór, no hakerek iha kuadru: 

 
¶ Dehan no hakerek iha kuadru: 
o “Dahuluk, hakerek dividendu iha kraik.” 
o “Dividendu mak ida-ne’ebé ita hakarak fahe.” 

o “Depois, ko’alia ‘fahe ba’ ka ‘dividir porô bainhira risku ba 
leten no ba sorin.” 

 
o “Tuirmai hakerek divizór. Divizór mak ida-ne’ebé hatudu 

atu fahe ba parte hira.” 

 
o “Tanba divizór 5, entaun ita tenke hanoin tabuada 5.  

5 vezes hira mak iguál 10?” 
o “Ita hatene ona: 2, tanba 5 x 2 = 10.” 

 
o “Ida-ne’e mak sai resposta.” 
o “Resposta hakerek iha leten, iha 10 nia unidade nia leten, 

katak iha 0 nia leten.” 

 
o “Tuirmai, atu haree ita-nia resposta loos ka lae, ita bele foti 

kuosiente no vezes ba divizór, no hakerek rezultadu iha 
dividendu nia okos.” 

 
 
o “Ikusliu, tenke hamenus dividendu ho rezultadu ne’ebé foin 

hetan. 10 menus 10 hela zero.” 
o “La iha restu, tanba 10 menus 10 hela zero.” 

Dixiplina Matemátika Klase 3 
Bloku Númeru No Lisaun  79 
Sub-bloku Multiplikasaun no divizaun Durasaun Minutu 50 
Konteúdu Divizaun ho restu (dividendu to’o 20 

no divizór to’o 9) 
Períodu II 

Rezultadu MAT3.1.3: Utiliza multiplikasaun no divizaun iha rezolusaun 
problema loron-loron nian 

Objetivu Estudante sira bele: 
¶ Rezolve divizaun ne’ebé rezultadu iha restu, uza algoritmu. 

Materiál Livru ezersísiu no fatuk-musan 

Preparasaun – 

 
LISAUN 
Minutu 10 

 

1. Revizaun: Korrije Serbisu ba Uma 
¶ Korrije no halo diskusaun kona-ba sira-nia Serbisu ba Uma. 

 
¶ Husu: “Sé mak sei sente iha difikuldade liga divizaun ho 

multiplikasaun?” 
¶ Karik iha, esplika no fó ezemplu tan. 
¶ Dehan: “Ita sei kontinua ho atividade hanesan, atu nune’e 

bele hametin imi-nia koñesimentu kona-ba operasaun 
divizaun.” 

 
Minutu 20 

 

2. Introdusaun: Esplika kona-ba divizaun ho restu 
¶ Dehan: 
o “Iha lisaun ohin ita sei halo operasaun divizaun ne’ebé nia 

rezultadu iha restu.” 
o “Ita sei halo tuir regra, hakat ba hakat.” 

¶ Haruka reprezentante hosi kada grupu foti fatuk-musan barak 
no fó fatuk 3 ba estudante balu iha ninia grupu no fatuk-
musan 2 ba sira restu. 
Ezemplu: Karik iha grupu laran iha na’in-6, entaun na’in-4 mak 
hetan fatuk-musan 3 no na’in-2 mak hetan fatuk-musan 2. 

¶ Husu no hein sira sura no hatán: 
o “Imi-nia grupu nia fatuk hamutuk hira?” 
o “Imi iha ema na’in-hira iha grupu ne’e?” 
o “Ema ida-idak kaer fatuk kuantidade hanesan ka lae?” 

¶ Dehan: “Entaun, tau fali fatuk hamutuk iha meza, no fahe fali 
ba malu, kada estudante tenke hetan kuantidade hanesan.” 

¶ Hein sira halo. 

¶ Husu no hein sira hatán: 
o “Iha imi-nia meza iha fatuk-musan hamutuk hira?” 
o “Imi fahe ba ema na’in-hira?” 
o “Kada ema ida hetan fatuk-musan hira?” 
o “Iha fatuk-musan ruma restu ka lae?” 
o “Restu hira?” 
o “Tanbasá mak restu?” 

¶ Hein sira halo diskusaun no hili balu atu fó to’ok esplikasaun. 
¶ Dehan: 
o “Entaun, se la bele fahe fatuk-musan ezatamente loos, 

sempre sei mosu restu.” 
o “Mai ita haree situasaun ne’e iha kuadru.” 
o “Ezemplu: se karik fatuk-musan hamutuk 10 no ema iha 

grupu na’in-4, ita bele halo divizaun.” 
o “Halo divizaun 10 ba 4.” 

¶ Husu: “Hanesan ne’ebé ita halo horisehik, iha ezersísiu 10 
divide ba 4 ne’e, ita tenke hanoin de’it tabuada hira?” 

¶ Dehan no hakerek iha kuadru: 
o “Ita tenke hanoin de’it tabuada 4 tanba dividendu mak 4.” 
o “Entaun bele hakerek hanesan ne’e: 4 vezes hira mak iguál 

10?” 

 
o “Entaun tenke hanoin tabuada 4, hanesan ne’e.” 

 
o “Hosi multiplikasaun sira-ne’e, laiha multiplikasaun ho 

rezultadu 10, loos ka lae?” 
o “Entaun oinsá? Tenke haree mak multiplikasaun ho 

rezultadu ne’ebé ki’ik liu 10 maibé tenke besik liu.” 
o “Ezemplu hosi multiplikasaun sira-ne’e, iha operasaun 2 

mak ho rezultadu ki’ik liu hosi 10, mak 4 no 8.” 
¶ Hatudu iha kuadru. 

 
¶ Husu: “Entaun ida-ne’ebé mak besik liu 10?” (Resposta: 8) 
¶ Dehan: “Entaun tanba 4 x 2 mak besik liu ba 10, entaun 2 mak 

hakerek iha 0 nia leten hanesan resposta.” 

¶ Hakerek iha kuadru: 

 
Nota: 2 tenke hakerek ezatamente iha 0 nia leten. 
¶ Kontinua no husu: 
o “4 dala 2 mak hira?” (R: 8) 

¶ Dehan: “Entaun tenke hakerek 8 iha 10 nia kraik.” 
¶ Hakerek iha kuadru: 

 
Nota: 8 tenke hakerek ezatamente iha 0 nia kraik. Hanesan ne’e 
labele sai konfuzaun kona-ba orden grandeza. 
¶ Dehan: “Agora tenke halo 10 menus 8, hela 2.” 
¶ Hakerek iha kuadru: 

 
¶ Esplika signifikadu hosi númeru ruma hanesan eskema iha 

kraik. 

 
¶ Dehan: “Entaun resposta ba ezersísiu 10 : 4 ne’e mak 2 no 

restu 2.” 
¶ Hakerek iha kuadru: 10 : 2 = 2 r 2 
¶ Esplika ba sira katak r ne’e mak ‘restu’. 
¶ Dehan: 
o “Bainhira ita fó resposta, tenke fó hatene restu.” 
o “Restu ne’e mak fatuk-musan 2 ne’ebé karik fahe ba ema 

na’in-4 la to’o tanba iha de’it fatuk-musan 2 no ema ne’ebé 
atu fahe iha na’in-4.” 

o “Atu fasilita imi hodi komprende di’ak liu kona-ba 
operasaun divizaun, imi halo ezersísiu hamutuk.” 

Minutu 15 

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 49 (a to’o f). 
o Rezolve divizaun sira-ne’e: 

 
Solusaun: 

 
 

¶ Haruka sira rezolve iha grupu, maibé ida-ida tenke hakerek 
iha kadernu rasik. 

¶ Bainhira sira halo ezersísiu, la’o hale’u sala laran hodi verifika 
sira-nia partisipasaun, no ajuda bainhira sira presiza. 
 

Minutu 5 

 

4. Konkluzaun 
¶ Husu: “Imi komprende ona oinsá halo operasaun divizaun 

ne’ebé nia rezultadu iha restu?” 
¶ Se karik iha dúvida, esplika no fó fali ezemplu ba sira. 
¶ Marka Serbisu ba Uma. 

 

 

Serbisu ba Uma: Halo ezersísiu 49 (g to’o l) hosi livru ezersísiu 
¶ Kopia ba kadernu no halo divizaun sira-ne’e. 

 
Solusaun: 

Dixiplina Matemátika Klase 3 
Bloku Númeru No Lisaun  80 
Sub-bloku Multiplikasaun no divizaun Durasaun Minutu 50 
Konteúdu Divizaun ho restu (dividendu to’o 20 

no divizór to’o 9) 
Períodu II 

Rezultadu MAT3.1.3: Utiliza multiplikasaun no divizaun iha rezolusaun 
problema loron-loron nian 

Objetivu Estudante sira bele: 
¶ Rezolve operasaun divizaun ho rezultadu iha restu, uza 

algoritmu. 
Materiál Fatuk-musan 17 no livru ezersísiu 

Preparasaun – 

 
LISAUN 
Minutu 10

 

1. Revizaun: Korrije Serbisu ba Uma 
¶ Husu ba estudante sira: “Imi halo Serbisu ba Uma ka lae?” 
¶ Husu ba estudante rua mai oin no aprezenta Serbisu ba Uma, 

hakerek iha kuadru no tuir buat ne’ebé sira halo iha uma. 
¶ Tuirmai bolu fali rua seluk mai rezolve ezersísiu seluk no 

hanesan nune’e to’o rezolve hotu ezersísiu sira-ne’e. 
¶ Halo diskusaun ba sira-nia rezultadu. 
¶ Husu: 
o “Imi hotu-hotu bele halo ezersísiu ne’e?” 
o “Sé mak sei sente iha difikuldade kona-ba ne’e?” 

¶ Se karik iha, esplika no fó ezemplu tan. 
¶ Dehan: 
o “Di’ak, imi estudante ne’ebé matenek duni.” 
o “Maibé, ita sei kontinua ho atividade hanesan, atu nune’e 

bele hametin imi-nia koñesimentu kona-ba operasaun 
divizaun.” 

 
Minutu 15

 

2. Introdusaun: Esplika kona-ba divizaun ho restu 
¶ Dehan: “Mai ita halo atividade hanesan horisehik nian, maibé 

hamutuk iha oin.” 
¶ Husu ba estudante na’in-5 mai oin. 
¶ Fó estudante na’in-2 fatuk-musan 2 no estudante na’in-2 seluk 

fatuk-musan 5 no estudante na’in-1 seluk tan fatuk-musan 3. 
¶ Haruka sira foti sa’e fatuk ne’e atu ema hotu bele haree. 
¶ Husu ba klase tomak: 
o “Iha grupu ne’e fatuk hamutuk hira?” (Resposta: 17) 
o “Grupu ne’e ema na’in-hira?” (R: 5) 

¶ Dehan ba ema na’in-5 iha oin: “Agora imi na’in-5 fahe fatuk-
musan ba malu to’o imi ida-idak hetan kuantidade ne’ebé 
hanesan.” 

¶ Hein sira halo. 
¶ Hotu ona, husu fali, no hein sira hatán: 
o “Hamutuk fatuk-musan hira?” (R: 17) 
o “Imi fahe ba ema na’in-hira?” (R: 5) 
o “Kada ema ida hetan fatuk hira?” (R: 3) 
o “Iha fatuk-musan ruma restu ka lae?” (R: Iha.) 
o “Restu hira?” (R: 2) 
o “Tanbasá mak restu?” (R: Tanba hela de’it fatuk-musan rua, 

no bainhira fahe ba ema na’in lima la to’o ona.) 
¶ Husu voluntáriu esplika espresaun ne’e ba sira seluk. 
¶ Hakerek no esplika maneira atu halo divizaun, hakat ba hakat: 

Á Hakerek 17 no dehan: “17”. 
Á Dehan: “ ‘Dividir porô ka ‘Fahe ba’ bainhira risku ba leten, 

no sorin.” 
Á Hakerek 5 no dehan: “5”. 
Á Hanoin multiplikasaun 5. Estima 5 vezes hira mak besik 

liu 17, maibé labele liu hosi 17. 
Á Koko to’ok 3. Hakerek 3 iha 7 nia leten (la’ós 1 nia leten). 
Á Multiplika 5 vezes 3. Hakerek rezultadu iha 17 nia okos. 
Á Hamenus 15 hosi 17. 
Á Hakerek restu iha kraik. 

 
¶ Dehan: “Atu fasilita imi hodi komprende di’ak liu kona-ba 

operasaun divizaun, mai ita halo ezersísiu hamutuk.” 
 

Minutu 20 

 

3. Atividade: Halo ezersísiu hosi livru ezersísiu 
¶ Haruka sira hasai sira-nia livru ezersísiu no halo ezersísiu 50 (a 

to’o f). 
o Rezolve divizaun sira-ne’e. 

 
Solusaun: 

¶ Bainhira sira halo ezersísiu, la’o hale’u sala-laran hodi verifika 
sira-nia partisipasaun, no ajuda bainhira sira presiza. 

¶ Grupu balu hotu uluk karik, husu ba sira haree fali atu garante 
katak resposta loos ona. 

¶ Se grupu sira hotu remata ona karik, husu ba grupu ruma mai 
oin atu hakerek resposta ba pergunta ida, no sira seluk 
atensaun hodi halo korresaun. 

¶ Kontinua nune’e to’o ezersísiu remata. 
 

Minutu 5

 

4. Konkluzaun 
¶ Husu: 
o “Imi bele rezolve ona ezersísiu sira-ne’e?” 
o “Iha dúvida ruma ka lae?” 

¶ Se karik iha dúvida, esplika no fó fali ezemplu ba sira. 
¶ Hatudu Serbisu ba Uma ba sira. 

 

 

Serbisu ba Uma: Halo ezersísiu 50 (g to’o k) hosi livru ezersísiu 
¶ Rezolve divizaun sira-ne’e. 

 
Solusaun: 

Dixiplina Matemátika  Klase 3 
Bloku Númeru  No Lisaun  81 
Sub-bloku Multiplikasaun no divizaun Durasaun Minutu 50 
Konteúdu Aula konsolidasaun: 

Divizaun 
Períodu II 

Rezultadu MAT3.1.3: Utiliza multiplikasaun no divizaun iha rezolusaun 
problema loron-loron nian 

Objetivu Estudante sira bele: 
¶ Halo divizaun ho sasán konkretu. 
¶ Reprezenta divizaun ho sasán konkretu iha símbolu 

matemátika. 
¶ Liga divizaun no multiplikasaun iha operasaun. 
¶ Halo divizaun sira uza algoritmu. 

Materiál Fatuk-musan no livru ezersísiu 

Preparasaun Prepara fatuk 17 ba atividade. 

 
LISAUN 
Minutu 10

 

1. Revizaun: Korrije Serbisu ba Uma 
¶ Korrije no halo diskusaun kona-ba Serbisu ba Uma. 

Minutu 10

 

2. Introdusaun: Esplika kona-ba divizaun 
¶ Dehan: 

o “Mai ita halo ezemplu dala ida tan kona-ba divizaun.” 
o “Divizaun mak bainhira ita iha buat balu, no ita presiza fahe 

ba grupu balu.” 
o “Entaun, ha’u sei bolu fali kolega balu mai oin. Ida-ida foti 

fatuk balu, depois fahe atu ema ida-idak iha fatuk hanesan 
de’it. Depois haree restu iha ka lae.” 

o “Ohin ha’u sei bolu kolega na’in-4 no fó fatuk-musan 17.” 
 

¶ Halo atividade hanesan horisehik nian, maibé ohin bolu sira 
na’in-4 de’it, no fó fatuk 17 ba sira atu fahe ba malu. 
 

¶ Fahe hotu tiha, husu: 
o “Hamutuk fatuk hira?” (Resposta: 17) 
o “Imi fahe ba ema na’in-hira?” (R: 4) 
o “Kada ema ida hetan fatuk hira?” (R: 4) 
o “Iha fatuk ruma restu ka lae?” (R: Iha.) 
o “Restu hira?” (R: 1) 
o “Tanbasá mak restu?” 

¶ Dehan: 
o “Restu iha tanba 17 labele fahe ba ema na’in-4 ho 

kuantidade ne’ebé hanesan.” 
o “16 bele fahe ba ema na’in-4 ho kuantidade ne’ebé 

hanesan, depois iha restu 1.” 
o “Ita bele hakerek tuir regra ne’ebé ita aprende ona.” 

¶ Hakerek iha kuadru hanesan tuirmai ne’e no esplika didi’ak 
hakat ba hakat: 

 
¶ Dehan: 

o “Tenke hanoin multiplikasaun 4.” 
o “Entaun 4 vezes hira mak rezultadu besik liu 17, atu ita 

bele hetan resposta.” 
o “Agora ita halo ezersísiu tan.” 
o “Ita la uza ona fatuk, maibé bainhira halo divizaun, ne’e 

sempre hanesan fahe fatuk.” 
 

Minutu 10

 

3. Atividade: Halo ezersísiu hosi livru ezersísiu 
¶ Haruka estudante sira loke livru ezersísiu iha ezersísiu 51 

(51.1). 
o Kompleta tuir relasaun divizaun no multiplikasaun, no 

determina restu. 
¶ Fó tempu ba sira halo. 
¶ Korrije hamutuk ho estudante iha kuadru. 

 
Resposta 

a. 4 : 3 = 1 r 1 tanba 3 x 1 = 3 no nia r = 1  
b. 12 : 5 = 2 r 2 tanba 5 x 2 = 10 no nia r = 2  
c. 18 : 9 =  2 r 0 tanba 9 x 2 = 18 no nia r = 0  
d. 8 : 3 = 2 r 2 tanba 3 x 2 = 6 no nia r = 2  

 
Minutu 15

 

4. Atividade: Halo ezersísiu hosi livru ezersísiu kona-ba  
divizaun uza algoritmu 
¶ Haruka estudante sira halo ezersísiu 51 (51.2) hosi livru 

ezersísiu. 
o Halo divizaun sira-ne’e. 

¶ La’o hale’u grupu laran atu tulun sira ne’ebé presiza. 
¶ Grupu balu hotu uluk karik, husu ba sira haree fali atu garante 

katak resposta loos ona. 
 
Solusaun: 

 
 

Minutu 5

 

5. Konkluzaun 
¶ Husu: 

o “Sé mak bele esplika, divizaun katak sá?” 
o “Sé mak bele hatete atividade saida mak ita halo 

daudaun?” 
o “Imi komprende ona oinsá halo operasaun divizaun?” 
o “Imi bele rezolve ona ezersísiu sira-ne’e?” 
o “Divizaun no multiplikasaun iha relasaun ka lae?” 

¶ Se karik iha dúvida, esplika no fó fali ezemplu ba sira. 
¶ Dehan: 

o “Iha lisaun oinmai ita sei troka tópiku, maibé atu hametin 
imi-nia koñesimentu no hatoman an, pratika hamutuk 
divizaun ho imi-nia kolega sira.” 

o “Bele uza fatuk-musan, rebusadu, ka naran buat ida.” 
o “Maibé antes troka tópiku, lisaun oinmai imi bele halo 

ezersísiu ki’ik kona-ba divizaun atu hatene se imi 
komprende di’ak divizaun.” 

Dixiplina Matemátika Klase 3 
Bloku Númeru No Lisaun 82 
Sub-bloku Frasaun no desimál Durasaun Minutu 50 
Konteúdu Frasaun ne’ebé hanesan Períodu II 
Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Rekoñese frasaun ne’ebé hanesan ho figura. 
¶ Rekoñese frasaun ne’ebé hanesan maski ho numeradór no 

denominadór ne’ebé lahanesan. 
Materiál Kadernu avaliasaun, surat-tahan A4 (surat-tahan ida bele fahe 

ba parte 4) no livru ezersísiu 
Preparasaun ¶ Molok tama ba hanorin, hakerek iha kuadru problema sira 

tuirmai ne’e: 

 
Nota: Bele troka ba problema seluk tuir estudante sira-nia nivel. 

¶ Pratika atu pronunsia termu tuirmai ho loloos tuir sira-nia 
sílaba no fó karrega iha sílaba ne’ebé subliña hela: 

fra  sa  un                      fra  ção 
nu me  ra  dór                nu  me  ra  dor 
de  no  mi  na  dór         de  no  mi  na  dor 

¶ Revee termu sira-nia signifikadu:   
Frasaun: Reprezentasaun ida hosi divizaun, hanesan 
reprezenta parte baluk hosi kuantidade tomak. 
Numeradór: Númeru ne’ebé iha liña nia leten iha 
frasaun ne’ebé hatudu parte hira mak konsidera. 
Denominadór: Númeru ne’ebé iha liña nia kraik iha 
frasaun ne’ebé hatudu fahe ba parte hira. 

¶ Hakerek kaixa termu tékniku nian iha kuadru hanesan ne’e: 
Tetun 

frasaun 
numeradór 

denominadór 

Português 
fração 

numerador 

denominador 
Nota: Se iha dúvida, haree ba seksaun Introdusaun termu 
tékniku sira – Estratéjia 1 iha livru ne’e nia oin. 

 

LISAUN 
Minutu 15 

 

1. Teste ki’ik: Halo divizaun ne’ebé envolve númeru inteiru 
¶ Dehan ba estudante sira: 

o “Iha lisaun semana uluk nian ita aprende tiha ona kona-ba 
divizaun.” 

o “Ita tenke komprende divizaun didi’ak, tanba envolve iha 
ita-nia situasaun moris loroloron nian.” 

o “Ezemplu: Dala ruma ita tenke fahe hahán no brinkedu 
hanesan borraxa ka berlindu ho ita-nia alin, maun, ka 
maluk sira.” 

o “Bele mós dala ruma ita tenke fahe osan. Entaun di’ak 
kuandu ita hatene divizaun.” 

¶ Fahe kadernu avaliasaun ba estudante ida-idak. 
¶ Fó númeru ba estudante sira hotu, 1 to’o 6, di’ak liu númeru 

ne’ebé hanesan la tuur hamutuk. 
¶ Haruka estudante sira kopia ezersísiu rua, ne’ebé iha kaudru, 

tuir númeru ne’ebé sira foin hetan, no rezolve ezersísiu ne’e 
iha sira-nia kadernu avaliasaun. 

 
Kritériu fó valór: 
– Valór 1 ba kada resposta ne’ebé loos. 
Totál valór: 2 
 
¶ Hotu tiha, foti fali kadernu avaliasaun sira. Bainhira klase 

remata, korrije no halo rejistu iha manorin nia grella 
avaliasaun. 

 
Minutu 10 

 

2. Introdusaun: Esplika kona-ba frasaun ne’ebé hanesan ho 
figura 
¶ Dehan: “Iha Klase 2 ita estuda barak ona kona-ba frasaun.” 
¶ Husu: “Sé mak sei hanoin saida mak frasaun?” 
¶ Dehan: 

o “Frasaun mak parte baluk de’it hosi tomak ida.” 
o “Ezemplu: Imi iha na’in-3 hodi fahe paun ida.” 

o “Entaun imi tenke fahe paun ida-ne’e ba parte baluk.” 
o “Ida-ne’e mak bolu ‘frasaun’.” 

¶ Pinta ezemplu frasaun iha kuadru. 

 
¶ Dehan: 

o “Ohin, ita sei bá aprende kona-ba frasaun ne’ebé 
hanesan.” 

o “Frasaun hanesan mós ho divizaun, maibé naran mak 
lahanesan.” 

o “Frasaun iha númeru iha parte leten no iha kraik.” 
o “Entre parte leten no kraik iha liña.” 
o “Númeru iha parte leten bolu ‘numeradór’ no iha parte 

kraik bolu ‘denominadór’.” 
¶ Hatudu iha kuadru ba figura ne’ebé iha. 
¶ Dehan: “Agora, mai ita haree frasaun ne’ebé hanesan.” 

 
Minutu 20 

 

3. Atividade: Aprende konseitu frasaun ne’ebé hanesan iha 
surat-tahan 
¶ Fahe surat-tahan ida ba estudante ida-idak. Ema na’in-rua 

serbisu hamutuk. 
¶ Haruka sira dobra [hikar ba rua] surat-tahan ne’e no tesi iha 

liña dobra nian. 
¶ Fó tempu ba sira hodi halo. 
¶ Dehan: 

o “Surat-tahan ne’e ida de’it, maibé ita fahe ba parte rua.” 
o “Kada parte ne’e mak dehan sai frasaun.” 

¶ Husu: 
o “Sé mak hatene kada parte hosi surat-tahan ida ne’ebé ita 

fahe ba parte rua, iha Tetun bolu saida?” (Resposta: Balun 
ida.) 

o “Hakerek oinsá ho simbolu matemátika?” 
¶ Hein balu hatán no hakerek iha kuadru. Halo loos bainhira 

hakerek sala:  

¶ Hatudu ba kada parte no dehan: 
o “Loos, kada parte bolu ‘balun ida’. Ida-ne’e mós balun ida, 

no ida seluk ne’e mós balun ida.” 
o “Iha Portugés bolu ‘uma metade’.” 
o “Bele mós bolu ‘metade’ de’it ka ‘um meio’.” 

o “Entaun ida-ne’e mós uma metade no ida seluk ne’e mós 
uma metade.” 

o “Bolu hanesan ne’e tanba parte ida hosi rua.” 

¶ Hatudu ba sira no haruka sira hakerek  iha kada parte surat-

tahan ne’e. 
¶ Dehan: “Agora tau imi-nia surat-tahan ne’e tatuk malu.” 
¶ Husu: “Surat-tahan rua ne’e tamañu hanesan ka lae?” 
¶ Dehan: 

o “Loos duni, hanesan de’it.” 
o “Ema ida hosi na’in-rua ne’ebé serbisu hamutuk dobra tan 

surat-tahan 2 ne’e uza maneira hanesan ohin, no tesi iha 
liña dobra nian.” 

o “Ita sei hetan parte 4 ne’ebé hanesan.” 
¶ Fó tempu ba sira halo. Haruka estudante seluk ne’ebé la 

dobra ninia surat-tahan haree serbisu hamutuk ho ninia 
kolega ne’ebé dobra no fahe ba parte 4. 

¶ Dehan: 
o “Ohin imi-nia kolega nia surat-tahan ne’e 1 de’it, depois 

mak ita fahe ba parte 4 ne’ebé hanesan.” 
o “Entaun agora ita hetan surat-tahan 4 hosi surat-tahan 1.” 

¶ Husu: 
o “Sé mak hatene kada parte iha Tetun bolu saida?” (R: 

Kahaat ida.) 
o “Hakerek oinsá?” 

¶ Hein balu hatán no hakerek iha kuadru. Halo loos bainhira 

hakerek sala:  

¶ Hatudu ba kada parte no dehan: 

o “Kada parte hosi surat-tahan 4 ne’e mak  [kahaat ida].” 

o “Bolu hanesan ne’e tanba parte ida hosi 4.” 
o “Iha Portugés bolu ‘um quarto’.” 
o “Ida-ne’e bolu um quarto, ida-ne’e hotu, ida-ne’e hotu, no 

ida-ne’e mós bolu um quarto.” 

¶ Hatudu ba sira, no haruka sira hakerek  
 
iha kada parte 

surat-tahan ne’e. 
¶ Dehan: 

o “Agora ema ida hosi imi ne’ebé serbisu hamutuk ne’ebé 
fahe ninia surat-tahan sai um quarto hatutan parte rua hosi 
imi-nia surat-tahan iha meza leten.” 

o “Entaun parte rua ne’ebé hatutan ne’e sai  [kahaat rua], 

iha Portugés bolu ‘dois quartos’.” 

¶ Hein sira halo no depois dehan: 
o “Ema seluk hosi imi ne’ebé serbisu hamutuk ne’ebé fahe 

ninia surat-tahan sai uma metade tatuk parte ida hosi imi-
nia surat-tahan iha imi-nia maluk nian ne’ebé ohin tau iha 
meza leten.” 

¶ Husu: 
o “Surat-tahan iha leten ne’e bolu saida?” (R: Metade.) 
o “Surat-tahan ida iha kraik bolu saida?” (R: Dois quartos.) 
o “Surat-tahan iha kraik no surat-tahan ne’ebé imi tatuk iha 

leten ne’e tamañu hanesan ka lae?” 
¶ Dehan no hatudu surat-tahan ne’e ba sira: 

o “Loos duni, hanesan de’it.” 
o “Entaun, metade ida hanesan de’it ho um quarto rua, ka 

bele dehan uma metade hanesan de’it ho dois quartos.” 
¶ Haruka sira rai surat-tahan sira-ne’e ba atividade aban nian. 

 
Minutu 5 

 

4. Konkluzaun 

¶ Hakerek 
2
1  no 

4
1  iha kuadru. 

¶ Hatudu numeradór no husu: “Ida-ne’e mak saida?” 
(R: Numeradór.) 

¶ Hatudu denominadór no husu: “Ida-ne’e mak saida?” 
(R: Denominadór.) 

¶ Husu no hein sira hetan: 
o “Frasaun rua ne’e nia naran iha Tetun no Portugés?” 
o “Tansá mak metade ida hanesan de’it ho um quarto rua?” 

¶ Dehan no hatudu tan surat-tahan ne’ebé halo ba sira: 
o “Tanba uma metade ida nia tamañu hanesan de’it ho um 

quarto rua.” 
¶ Introdús termu tékniku sira iha Tetun no Portugés, ho 

atensaun ba sira-nia soletra, pronúnsia, no signifikadu (haree 
iha Preparasaun). 

Tetun 
frasaun 

numeradór 
denominadór 

Português 
fração 

numerador 
denominador 

 

 

 

Serbisu ba Uma: Halo ezersísiu 52 (52.1 no 52.2) hosi livru 
ezersísiu 
¶ Reprezenta frasaun sira-ne’e, iha figura jeométrika rua ne’ebé 

hanesan.  
¶ Hakerek letra hosi frasaun rua ne’ebé ho valór hanesan. 



447

 

 

Resposta: 
A)                              

              
 

B)                               

           
 

C)                               

               
 

D)                          

           
 
 

Frasaun rua ne’ebé ho valór hanesan mak B no C 

Dixiplina Matemátika Klase 3 
Bloku Númeru No Lisaun 83 
Sub-bloku Frasaun no desimál Durasaun Minutu 50 
Konteúdu Adisaun frasaun ho denominadór 

ne’ebé hanesan 
Períodu II 

Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Reprezenta frasaun ne’ebé hanesan ho eskema ka figura. 
¶ Halo adisaun frasaun ho denominadór ne’ebé hanesan ho 

eskema ka figura. 
Materiál Materiál hosi planu lisaun Nº 82 

Preparasaun ¶ Pratika atu pronunsia termu tuirmai ho loloos tuir sira-nia 
sílaba no fó karrega iha sílaba ne’ebé subliña hela:  

ba  lun    i  da me  ta  de    ,   um    mei  o       
ka  haat    i  da um    quar  to 

¶ Revee termu sira-nia signifikadu:   
Balun ida: Baluk ida hosi parte rua; Parte ida hosi 
buat ruma ne’ebé fahe ba parte rua. 
Kahaat ida: Parte ida hosi buat ruma ne’ebé fahe ba 
parte haat. 

¶ Hakerek kaixa termu tékniku nian iha kuadru hanesan ne’e: 
Tetun 

balun ida 
kahaat ida 

Português 
metade    ,     um meio    

um quarto 
Nota: Se iha dúvida, haree ba seksaun Introdusaun termu 
tékniku sira – Estratéjia 2 iha livru ne’e nia oin. 

 
LISAUN 
Minutu 10 

 

1. Revizaun: Halo problema divizaun ne’ebé envolve númeru 
inteiru, no korrije Serbisu ba Uma 
¶ Inventa istória badak kona-ba divizaun no halo diskusaun ho 

sira. 
Ezemplu: “Rebusadu 10 fahe ba ema na’in-5. Ema ida hetan 
rebusadu hira? Hakerek oinsá?” 

¶ Hein sira balu hatán no haruka sira hakerek iha kuadru. 
Nota: Ida-ne’e revizaun de’it, ne’e-duni manorin ho estudante sira 
halo diálogu de’it. Halo pergunta sira iha leten ne’e no hein sira 
balu hatán no hakerek. 
 
¶ Korrije no halo diskusaun ho sira kona-ba Serbisu ba Uma. 

¶ Dehan: “Agora, mai ita kontinua ho lisaun ohin nian, ne’ebé 
sei estuda adisaun iha frasaun.” 

 
Minutu 10 

 

2. Introdusaun: Esplika kona-ba adisaun frasaun ho 
denominadór ne’ebé hanesan 
¶ Dehan: “Iha lisaun Matemátika liubá, ita aprende tiha ona 

kona-ba frasaun ne’ebé hanesan.” 
¶ Husu no hein sira hatán: “Sé mak sei hanoin termu sira 

frasaun nian?” 

¶ Hakerek 
2
1  no 

4
1  iha kuadru. 

¶ Hatudu numeradór no husu: “Ida-ne’e mak saida?” 
¶ Hatudu denominadór no husu: “Ida-ne’e mak saida?” 
¶ Husu: 

o “Frasaun rua ne’e nia naran saida iha Tetun no Portugés?” 
o “Tansá mak um meio  ida hanesan de’it ho um quarto 

rua?” 
¶ Dehan: “Tanba um meio nia tamañu hanesan de’it ho um 

quarto rua.” 
¶ Hatudu tan surat-tahan ne’ebé halo horisehik ba sira. 
¶ Dehan: “Ohin ita bá aprende tan kona-ba frasaun, maibé ho 

adisaun frasaun ho denominadór ne’ebé hanesan.” 
¶ Inventa istória badak ida, dehan: “Amá halo dose ida no fahe 

ba baluk 4.” 
¶ Pinta iha kuadru. 

 
 

¶ Dehan no hatudu iha figura: 

o “Baluk ida hosi dose ne’e mak um quarto ùú
ø

éê
è
4
1 .” 

o “Hafoin ha’u han tiha baluk 2.” 

¶ Husu: “Entaun, frasaun ne’ebé mak reprezenta dose baluk 2 
ne’ebé ha’u han tiha ona?” 

¶ Dehan: “Mai ita haree no ita sura hamutuk.” 
¶ Pinta tan iha kuadru hanesan tuirmai ne’e: 

 
¶ Dehan: 

o “Baluk 1 mais baluk 1 hosi baluk 4 iguál baluk 2 hosi baluk 
4.” 

o “Ne’e katak, ha’u han dose pedasuk 2 hosi dose ne’ebé 
fahe ba baluk 4 ne’e.” 

o “Ida-ne’e mak adisaun iha frasaun ho denominadór ne’ebé 
hanesan.” 

o “Soma de’it mak numeradór, denominadór hakerek 
nafatin.” 

¶ Hatudu iha frasaun ba sira. 

¶ Dehan: “Tan ne’e, + =  [um quarto mais um quarto iguál 

a dois quartos].” 
 

Minutu 10 

 

3. Atividade: Halo adisaun iha frasaun ho denominadór ne’ebé 
hanesan 
¶ Fahe materiál ne’ebé uza iha planu lisaun Nº 82 ba sira ida-

idak. Ema ida tenke hetan um meio  rua no um quarto 4. 
¶ Haruka sira foti um quarto ida, depois foti tan um quarto ida 

no tau besik malu. 
¶ Husu: “Imi foti um quarto hira?” 
¶ Dehan: 

o “Loos duni, rua.” 
o “Entaun um quarto ida aumenta um quarto ida sai um 

quarto rua bolu dois quartos.” 
¶ Hatudu tan figura iha kuadru ba sira. 

 
¶ Dehan: “Haree buat ne’ebé mak ha’u hakerek iha-ne’e.” 

¶ Hatudu + = .ba sira. 

¶ Husu: 
o “Ida-ne’ebé mak numeradór hosi frasaun sira-ne’e?” 
o “Ida-ne’ebé mak denominadór?” 

¶ Bolu estudante balu mai hatudu iha kuadru. 
¶ Husu: “Frasaun rua ne’e nia denominadór hanesan ka lae?” 

(Resposta: Hanesan) 
¶ Dehan no hatudu iha frasaun ba sira: 

o “Bainhira ita soma frasaun, ita bele soma bainhira frasaun 
ne’ebé ita soma ne’e denominadór hanesan.” 

o “Soma de’it mak numeradór, denominadór hakerek 
nafatin.”  

 
Minutu 15 

 

4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 53 (53.1) no halo. 

o Reprezenta frasaun rua ho figura no soma. 
 

Resposta: 
1. a) + =  

 
b) + =  

 
 

¶ Fó tempu ba estudante sira halo. 
¶ Korrije hamutuk ho estudante. 

 
Minutu 5 

 

5. Konkluzaun 
¶ Dehan: 

o “Frasaun ne’ebé ita estuda tiha ona mak frasaun sira-
ne’ebé hanesan no halo adisaun iha frasaun ho 
denominadór ne’ebé hanesan.” 

o “Fasil ita halo adisaun iha frasaun ho denominadór ne’ebé 
hanesan tanba ita sura de’it mak ninia numeradór, nia 
denominadór nafatin.” 

o “Iha futuru ita sei aprende fali oinsá halo adisaun iha 
frasaun ho denominadór ne’ebé lahanesan.” 

¶ Husu tan numeradór no denominadór mak ida-ne’ebé hosi 
frasaun ida. 

¶ Introdús termu tékniku iha lian Tetun no Portugés ho 
atensaun ba sira-nia soletra, pronúnsia, no signifikadu (haree 
iha Preparasaun). 

Tetun 
balun ida 

kahaat ida 

Português 
metade     ,    um meio    

um quarto 
 

 

 

Serbisu ba Uma: Halo ezersísiu 53 (53.2 no 53.3) hosi livru 
ezersísiu 
¶ Pinta sirkunferénsia rua. Ida fahe ba baluk 2 no ida seluk ba 

baluk 4. 
¶ Hakerek frasaun ida-idak nia naran hosi baluk 2 no baluk 4 

ne’ebé hetan hosi sirkunferénsia rua ne’ebé pinta.  
 

Resposta: 

 
            Metade                               Um quarto 

Dixiplina Matemátika Klase 3 
Bloku Númeru No Lisaun 84 
Sub-bloku Frasaun no desimál Durasaun Minutu 50 
Konteúdu Relasaun frasaun ho desimál Períodu II 
Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Relasiona frasaun  ho 0,1.uza eskema. 

¶ Uza eskema hodi relasiona  ho 0,5. 

Materiál Livru ezersísiu 

Preparasaun ¶ Pratika atu pronunsia termu tuirmai ho loloos tuir sira-nia 
sílaba no fó karrega iha sílaba ne’ebé subliña hela:  

dé  si  ma         dé  ci  ma 
¶ Hakerek kaixa termu tékniku nian iha kuadru hanesan ne’e: 

Tetun 
désima 

Português 
décima 

¶ Revee termu nia signifikadu:   
Parte ida hosi unidade ne’ebé fahe ba 10. 
Reprezenta iha forma desimál (0,1) ka iha forma 
frasaun . 

Orden grandeza hosi algarizmu dahuluk depois 
vírgula hosi númeru desimál ruma. 

Nota: Se iha dúvida, haree ba seksaun Introdusaun termu 
tékniku sira – Estratéjia 1 iha livru ne’e nia oin. 

 
LISAUN 
Minutu 10 

 

1. Revizaun: Halo adisaun iha frasaun ho denominadór ne’ebé 
hanesan, no korrije Serbisu ba Uma  
¶ Korrije no halo diskusaun ho sira kona-ba Serbisu ba Uma. 

 
¶ Husu ba estudante sira: “Termu saida de’it mak ita aprende 

tiha ona hosi frasaun?” 
¶ Dehan: 

o “Termu sira-ne’ebé ita aprende tiha hosi frasaun mak 
‘numeradór’ no ‘denominadór’.” 

o “Iha ita-nia lisaun horisehik, ita aprende tiha ona kona-ba 
adisaun frasaun ho denominadór ne’ebé hanesan.” 

o “Halo adisaun frasaun ho denominadór ne’ebé hanesan la 
susar tanba ita soma de’it mak numeradór.” 

o “Nia denominadór ita la soma, maibé ita hakerek nafatin 
de’it.” 

¶ Husu: 

o “Sé mak sei hanoin kona-ba rezultadu hosi frasaun + ?” 

o “Rezultadu hosi + , hanesan ho frasaun  ka lae?” 

o “Presiza baluk hira hosi um quarto  hodi halo um meio 

?” 

¶ Dehan: 
o “Rezultadu hosi um quarto tau tan um quarto hamutuk dois 

quartos.” 
o “Dois quartos hanesan de’it ho um meio tanba sira-nia 

tamañu hanesan.” 
o “Presiza baluk rua hosi um quarto hodi halo um meio.” 

 
Minutu 15 

 

2. Introdusaun: Esplika kona-ba relasaun frasaun  ho 0,1 ho 
eskema 
¶ Pinta figura tuirmai ne’e iha kuadru: 

 
¶ Husu:  

o “Figura iha leten fahe ba parte hira?” (Resposta: 10) 
o “No pinta parte hira?” (R: 1) 
o “Entaun oinsá reprezenta parte ida-ne’e?” (R: 	) 

o “Figura iha kraik fahe ba parte hira?” (R: 10) 
o “No pinta parte hira?” (R: 10) 
o “Entaun oinsá representa parte sira-ne’e?” (R: 	) 

¶ Dehan: “Se pinta parte 10 hosi 10, entaun representa unidade 
ida tomak.” 

¶ Hakerek iha kuadru: 

¶ Dehan: 
o “Observa ho atensaun figura iha kuadru ne’e.” 
o “Imi haree, figura ne’e fahe ba 10 [sanulu], ne’ebé kada 

baluk ida reprezenta frasaun 
10
1  [uma décima].” 

o “Imi haree mós iha figura nia sorin hakerek 
10
10  [dez 

décimas], ne’e hatudu katak ita-nia unidade ne’e fahe ba 
baluk 10.” 

o “Baluk 10 fahe ba 10 hetan 1, tanba ne’e mak hakerek 
= 1.” 

(Hakerek iha kuadru.) 
o “No dehan iha lian Portugés dez sobre dez ka dez 

décimas.” 
o “No frasaun ne’e iguál a 1.” 
o “Baluk 1 hosi unidade ne’e mak frasaun 

10
1 .” 

(Hakerek iha kuadru.) 
o “No dehan iha lian Portugés uma décima ka um sobre 

dez.” 
o “Frasaun 

10
1  ita bele hakerek ho forma seluk, la presiza uza 

frasaun, ita bele hakerek de’it 0,1 [zero vírgula um].” 
¶ Hakerek iha kuadru hanesan tuirmai ne’e: 

 
¶ Dehan: 

o “Ne’e ba baluk ida de’it.”  

o “Se ita foti baluk 2 karik, entaun ne’e katak  [duas 

décimas].” 

o “Foti baluk 3 sai  [três décimas], no baluk 4 sai . 

[quatro décimas]” 
¶ Pinta iha kuadru hanesan tuirmai ne’e: 

¶ Dehan: 

o “  mós bele hakerek nu’udar desimál: 0,2.” 

o “Hanesan,  sai 0,3, 	sai 0,4.” 

¶ Husu: “Bainhira ita foti baluk 5, ne’e katak ita foti hira?” 

¶ Dehan: “Loos, . Maibé ne’e mós hanesan de’it ho , loos ka 

lae?” 
¶ Pinta iha kuadru hanesan tuirmai ne’e: 

 
¶ Dehan: 

o “Nune’e, ba naran frasaun ida, ita bele mós hakerek 
númeru desimál.” 

o “ = 0,1,		no	 = 0,2,	 no = 0,5	 mós iguál  .” 
¶ Husu estudante ida ka rua hamriik iha fatin no esplika filafali 

oinsá hakerek hosi frasaun ba desimál ka hosi desimál ba 
frasaun, atu haree se karik sira komprende ka lae. 
 

Minutu 20 

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 54 (54.1 no 54.2) 

no halo. 
1. Haree figura ne’ebé fahe ba 10 tuirmai ne’e. 
Hakerek frasaun no desimál ne’ebé reprezenta parte ne’ebé 
tau kór iha figura. 

2. Reprezenta frasaun no desimál iha fígura, hanesan 
ezemplu. Ezemplu: 

4
	10

= 0,4																																	  

 

a) 
	

= 0,2 c) 
	

= 0,6 

b) 
	

= 0,8 b) 
	

= 1,0 

Resposta: 
1. a) 

	
= 0,4																								b) 

	
= 0,6 

c) 
	

= 0,9																								d) 
	

= 0,5 =
	

 

 

 
 

¶ Tulun estudante sira-ne’ebé seidauk komprende. 
 

Minutu 5 

 

4. Konkluzaun 
¶ Dehan: 

o “Frasaun  hanesan de’it ho 0,1.” 

o “Frasaun  ka 0,1 reprezenta baluk 1 hosi baluk 10.” 

o “Baluk 2 hosi baluk 10, ita hakerek iha frasaun hanesan 

ne’e:  [duas désimas], ho forma seluk ita hakerek 0,2 ka 

0,20, ne’e hanesan de’it.’’ 
¶ Introdús termu tékniku sira iha Tetun no Portugés, ho 

atensaun ba sira-nia soletra, pronúnsia, no signifikadu (haree 
iha Preparasaun). 

Tetun 
désima 

Português 
décima 

 

 
 

  



458

 

Dixiplina Matemátika Klase 3 
Bloku Númeru Nº Lisaun 85 
Sub-bloku Frasaun no desimál Durasaun Minutu 50 
Konteúdu Relasaun frasaun ho desimál Períodu II 
Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Rekoñese kada frasaun reprezenta númeru desimál ida 
Materiál Livru ezersísiu 
Preparasaun – 

 
LISAUN 
Minutu 10 

 

1. Revizaun: Muda frasaun ba desimál 
¶ Haruka estudante sira muda frasaun tuirmai ne’e ba desimál. 

	 , ,  no 	 . 

¶ Husu: “  muda ba desimál sai hira?” (Resposta: 0,5) 

¶ Husu tan sira seluk no haruka sira hatán. Ba ida-ida esplika 

tanbasá nia muda hanesan ne’e:  hanesan ho 0,1, no  =  
hanesan 0,5. 

 
Minutu 5 

 

2. Introdusaun: Esplika kona-ba ligasaun frasaun ho desimál, 
liuhosi eskema ka figura 
¶ Dehan: 

o “Ita estuda ona frasaun no mós desimál.” 
o “Frasaun no desimál ne’e hatudu númeru ne’ebé fahe ba 

parte ne’ebé ki’ik liu.” 
o “Frasaun mak númeru ne’ebé hakerek ho numeradór no 

denominadór.” 
¶ Hakerek frasaun ida iha kuadru no hatudu ninia numeradór no 

denominadór. 
¶ Dehan: “Desimál mak númeru ne’ebé hakerek uza vírgula.” 
¶ Hakerek desimál ida iha kuadru: 0,5. 
¶ Dehan: 

o “Iha ligasaun metin entre frasaun ho desimál.” 
o “Lisaun loron ohin ita sei estuda ligasaun frasaun ho 

desimál.” 
¶ Husu: 

o “Imi sei hanoin oinsá dezeña frasaun?” 

o “Sé mak bele dezeña  nia eskema iha kuadru?” 

¶ Hili estudante ida ka rua atu dezeña iha kuadru. Bele uza 
retángulu ka sírkulu. 

¶ Husu: “Tansá mak ita bolu balun ida?” (Resposta: Tanba 
fígura ida fahe ba parte 2. Entaun kada parte bolu balun ida) 

¶ Korrije no halo diskusaun ba sira-nia dezeñu. 
 

Minutu 15 

 

3. Atividade: Liga frasaun ho desimál liuhosi eskema 

¶ Dezeña figura frasaun  no  iha kuadru. 

Ezemplu: 

 
¶ Haruka sira haree dezeñu sira-ne’e ho sira-nia kolega grupu 

laran no identifika ida ne’ebé mak  no 	. 
¶ Husu: 

o “Dezeñu A no B, ida-ne’ebé mak  ?” (R: A) 

o “No 	?” (R: B) 

o “Dezeñu rua ne’e sei liga ba númeru desimál.” 
¶ Hakerek númeru desimál ne’ebé sei temi iha kuadru no husu: 

“Ida-ne’ebé mak 0,5 no ida-ne’ebé mak 0,25?” 
¶ Hein sira hatán. 
¶ Hatudu dezeñu ne’ebé mak 0,5 (A) no 0,25 (B). 

 
¶ Hakerek frasaun sira-ne’e iha kuadru no haruka sira muda sai 

desimál. 
1
10

												
2
10

											
3
10

											
4
10

									
5
10

 
 

¶ La’o hale’u sala-laran no haree sira-nia rezultadu. 
¶ Korrije no halo diskusaun ba sira-nia rezultadu. 

 
Solusaun: 

1
10

= 0,1										
2
10

= 0,2									
3
10

= 0,3									
4
10

= 0,4							
5
10

= 0,5 

 
Minutu 15 

 

4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 55 (55.1) no halo. 

o Kompleta tabela tuir ezemplu. 
¶ Korrije no halo diskusaun ba sira-nia rezultadu. 

Resposta: 

 
 

Minutu 5 

 

5. Konkluzaun 
¶ Dezeña iha kuadru: 

                             A                                 B 

     
¶ Haruka sira haree figura. 
¶ Dehan: 

o “Figura A ita foti baluk 4 entaun iha frasaun hakerek 
 
no 

iha desimál hakerek 0,4.” 

o “Figura B ita foti baluk 6 entaun iha frasaun hakerek  no 

iha desimál hakerek 0,6.” 
¶ Hakerek iha figura nia kraik. 
¶ Marka Serbisu ba Uma. 

 

 

Serbisu ba Uma: Halo ezersísiu 55 (55.2) hosi livru ezersísiu 
¶ Hakerek frasaun sira tuirmai ne’e ba desimál, no dezeña nia 

figura ne’ebé aprezenta frasaun ida-idak. 
 

Resposta: 

a.  = 0,5              b. = 0,2    

c.  = 0,6              d. = 0,1    

Dixiplina Matemátika Klase 3 
Bloku Númeru Nº Lisaun 86 
Sub-bloku Frasaun no desimál Durasaun Minutu 50 
Konteúdu Relasaun frasaun ho desimál Períodu II 
Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Troka frasaun ba desimál. 
¶ Reprezenta frasaun no desimál iha figura. 

Materiál Livru ezersísiu 
Preparasaun ¶ Molok hahú hanorin aula ida-ne’e, tenke pinta grella ho liña 

vertikál 25 no liña orizontál 4, hanesan iha kraik. 
¶ Pratika atu pronunsia termu tuirmai ho loloos tuir sira-nia 

sílaba no fó karrega iha sílaba ne’ebé subliña hela:  
sen  té  zi  ma              cen  té  si  ma 

¶ Hakerek kaixa termu tékniku nian iha kuadru hanesan ne’e: 
Tetun 

sent®zima 
Portugu°s 
cent®sima 

¶ Revee termu nia signifikadu:   
Parte ida hosi unidade ne’ebé fahe ba 100. 
Reprezenta iha forma desimál (0,01) ka iha forma 
frasaun  . Orden grandeza hosi algarizmu daruak 

depois vírgula hosi númeru desimál. 
Nota: Se iha dúvida, haree ba seksaun Introdusaun termu 
t®kniku sira ï Estrat®jia 1 iha livru ne’e nia oin. 

 
LISAUN 
Minutu 10 

 

1. Revizaun: Korrije Serbisu ba Uma 
¶ Dehan ba estudante sira: “Molok ita tama ba lisaun ohin nian, 

ita haree hamutuk imi-nia rezultadu Serbisu ba Uma lai.” 
¶ Husu: “Sé mak bele mai hakerek nia rezultadu iha kuadru?” 
¶ Hili estudante sira balu atu hakerek rezultadu iha kuadru. 
¶ Korrije no halo diskusaun ba sira-nia rezultadu. 

 
Minutu 5 

 

2. Introdusaun: Esplika kona-ba oinsá liga frasaun ba desimál 
liuhosi eskema ka figura 
¶ Dehan: “Loron ohin, ita sei halo ezersísiu barak kona-ba liga 

frasaun ba desimál liuhosi figura.” 
¶ Husu: 
o “Imi sei hanoin lisaun ne’ebé horisehik ita estuda?” 
o “Sé mak bele mai halo ezemplu ida iha kuadru?” 

¶ Hili estudante ida atu halo ezemplu iha kuadru. Enkoraja sira 

hodi bele halo  = 0,4 , nst. 

 
¶ Kuandu estudante la konsege halo loos, esplika filafali ba sira 

oinsá liga frasaun ba desimál, liuhosi figura (konseitu hanesan 
ho planu lisaun Nº 84 no 85). 

 
Minutu 30 

 

3. Atividade: Fahe ba 100 no troka ba desimál 
¶ Dehan: 
o “Bele mós fahe buat ida ba parte 100.” 

o “Baluk ida hanesan ho .” 

¶ Hatudu grella ne’ebé prepara ona iha kuadru: 
(liña vertikál 25 no liña orizontál 4) 

 
¶ Dehan no hakerek iha kuadru: 
o “Parte ida ki’ikoan ne’e, frasaun ida ho naran uma 

cent®sima ”. 

o “Iha desimál bolu zero v²rgula zero um [0,01].” 
o “Ita mós bele buka baluk seluk tan, to’o 10.” 

¶ Tau kór ba kaixa 10, ezemplu: 

           
¶ Dehan: “Parte ida-ne’e naran , ne’ebé hanesan ho .” 

¶ Hakerek iha kuadru: =  

¶ Dehan: 
o “Ho liafuan bele bolu dez cent®simas ka uma d®cima.”  
o “Naran ho desimál mak zero v²rgula um [0,1].” 
o “Bele mós hili 25.” 

¶ Tau tan kór ba kaixa seluk to’o liña ida pinta hotu, ezemplu: 

¶ Dehan: “Parte ida-ne’e naran , ne’ebé hanesan ho .” 

¶ Hakerek iha kuadru: =  

¶ Hatudu figura rua ne’e bainhira esplika ba sira. 
¶ Dehan: 
o “Ho liafuan bele bolu vinte e cinco cent®simas, ka um 

quarto.ò 
o “Naran ho desimál mak zero v²rgula dois cinco [0,25].” 
o “Bele mós hili 50.” 

¶ Tau tan kór ba kaixa seluk, liña ida seluk, ezemplu: 

     
¶ Dehan: “Parte ida-ne’e naran , ne’ebé hanesan ho .  

 hanesan de’it ho .” 

¶ Hakerek iha kuadru: = =   
¶ Dehan: 
o “Ho liafuan bele bolu cinquenta cent®simas, dois quartos, 

ka um meio’.” 
o “Naran ho desimál mak zero v²rgula cinco [0,5].” 
o “Ne’e mós bolu cinco d®cimas ka cinquenta cent®simas.” 
o “Entaun, ba kada frasaun, bele hakerek desimál ida.” 

¶ Dezeña figura frasaun  no  iha kuadru. Ezemplu: 

 
 

¶ Haruka sira haree dezeñu sira-ne’e ho sira-nia kolega grupu 

laran no identifika ida-ne’ebé mak  no   . 

¶ Dezeña fali figura frasaun  iha kuadru. Ezemplu: 

 
¶ Haruka sira haree dezeñu ne’e no husu: “Ninia frasaun hira?” 



464

 

¶ Tulun sira komprende katak ne’e mak . 

¶ Husu no haruka sira hatán: 
o “Dezeñu tolu ne’e, liga ba númeru desimál, ida-ne’ebé mak 

0,5?” 
o “No ida-ne’ebé mak 0,25?”  

¶ Hatudu katak dezeñu ikus ne’e mak 0,25. 
¶ Halo tan ezemplu ba frasaun seluk, se iha tempu. 

 
Minutu 5 

 

4. Konkluzaun 
¶ Husu: 

o “0,5 troka ba frasaun hira?” (R:  ka ka ) 

o “  troka ba desimál hira?” (R: 0,2) 

¶ Introdús termu tékniku sira iha Tetun no Portugés, ho 
atensaun ba sira-nia soletra, pronúnsia, no signifikadu (haree 
iha Preparasaun). 

Tetun 
sent®zima 

Portugu°s 
cent®sima 

¶ Dehan: “Imi bele liga ona frasaun ba desimál, entaun ba oin 
ita sei estuda konteúdu seluk.” 

¶ Esplika Serbisu ba Uma. 
 

 

Serbisu ba Uma: Halo ezersísiu 56 hosi livru ezersísiu 
¶ Kompleta tabela ne’e ho frasaun, desimál ka eskema tuir 

frasaun no desimál. 
 

Solusaun: 

Dixiplina Matemátika Klase 3 
Bloku Númeru Nº Lisaun 87 
Sub-bloku Frasaun no desimál Durasaun Minutu 50 
Konteúdu Konseitu desimál superiór unidade 1 

liuhosi eskema ka figura 
Períodu II 

Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Rekoñese katak eziste númeru desimál ne’ebé boot liu hosi 
unidade. 

Materiál Livru ezersísiu, surat-tahan, no jís 
Preparasaun Prepara sírkulu 3, semisírkulu 3 no un kuartu sírkulu 2 ba   

kada grupu. 

 
 
LISAUN 
Minutu 10 

 

1. Revizaun: Halo relasaun frasaun no desimál, no korrije 
Serbisu ba Uma 
¶ Hakerek frasaun rua ka tolu no haruka sira troka ba desimál 

no hakerek iha kadernu. 

Ezemplu:           

¶ Hakerek resposta ne’ebé loos iha kuadru. 

Ezemplu: = 0,5         = 0,25 

 
¶ Korrije no halo diskusaun kona-ba Serbisu ba Uma. 

 
Minutu 5 

 

2. Introdusaun: Esplika kona-ba konseitu desimál superiór 1 
liuhosi eskema 
¶ Dehan: 
o “Loron ohin ita sei estuda kona-ba konseitu desimál 

superiór 1 liuhosi eskema.” 

o “Desimál ne’ebé superiór 1 mak desimál ne’ebé boot liu 
númeru 1.” 

¶ Husu no hein sira balu hatán: 
o “Sé mak hatene ona desimál superiór unidade ida?” 
o “Fó to’ok ezemplu ida.” 

¶ Foti jís ida tomak no ida seluk sorin de’it no hatudu ba 
estudante sira. Haruka sira haree. 

¶ Dehan: 
o “Jís ne’e ida tomak no ida seluk balun de’it.” 
o “Entaun iha matemátika jís ida reprezenta 1 no jís ida 

balun de’it reprezenta 0,5.” 
o “Se jís ne’e tau hamutuk, iha matemátika hakerek 1,5.” 
o “Entaun jís ne’e la’ós ida de’it ona maibé liu ona hosi 1.” 
o “No la’ós rua maibé menus uitoan fali rua.” 
¶ Hakerek iha kuadru: 1 + 0,5 = 1,5 

 
Minutu 15 

 

3. Atividade: Aprende konseitu desimál superiór 1 liuhosi 
eskema 
¶ Fahe sírkulu 3, semisírkulu 3, no um quarto sírkulu 2 ba 

kada grupu. 
¶ Halo dezeñu iha kuadru hanesan tuirmai ne’e: 

 
¶ Haruka sira foti sírkulu 3 no semisírkulu 1 no tau iha meza 

leten besik malu. 

 
¶ Husu: 
o “Imi-nia sírkulu iha hira? Hakerek oinsá?” 
o “Ida seluk ne’ebé la sírkulu kompletu hira? Hakerek 

oinsá?” 
o “Sírkulu hotu-hotu hakerek oinsá?” 

¶ Dehan: “Sírkulu kompletu iha 3 no lakompletu 0,5. Entaun 
sírkulu hotu-hotu 3,5.” 

¶ Hakerek iha kuadru: 3 + 0,5 = 3,5 

¶ Haruka fali sira tau no hakerek númeru iha sira-nia kadernu 
tuir dezeñu iha kraik ne’e: 

 
¶ La'o hale’u sala-laran haree sira-nia rezultadu. 
¶ Korrije no halo diskusaun ba sira-nia rezultadu. 
¶ Dehan no hakerek númeru iha kuadru: 
o “Sírkulu 2 ho balun iha desimál hakerek 2,5.” 
o “Sírkulu 1 ho sorin 2 ne’e tau hamutuk sai sírkulu 1 ho 

balun, entaun ho desimál hakerek 1,5.” 
o “Sírkulu sorin 3 ne’e se tau hamutuk sai 1 ho balun entaun 

ho desimál hakerek 1,5.” 
¶ Bele halo tan pergunta ba sira se tempu iha, ezemplu: halo 

2,25, 1,25, 1,75, nst. 
 

Minutu 15 

 

4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 57 (57.1). 
o Observa figura sira-ne’e no hakerek númeru desimál tuir 

figura ida-idak. 
¶ Haruka sira halo iha grupu laran, maibé estudante ida-idak 

tenke hakerek iha kadernu rasik. 
¶ Dehan: “Tenke halo prosesu hanesan ho ida-ne’ebé ita halo 

ohin, atu imi la konfuzu.” 
¶ Husu: “Sé mak bele mai hakerek nia rezultadu iha kuadru?” 
¶ Hili sira balu bá hakerek sira-nia rezultadu. 
¶ Haruka sira seluk korrije bainhira sira-nia rezultadu laloos. 
¶ Korrije no halo diskusaun ba sira-nia rezultadu. 

 
Solusaun: 

a. 1,5                       d. 1,5 
b. 1,5                       e. 2,5 
c. 2,5                       f. 1 

Minutu 5 

 

5. Konkluzaun 
¶ Husu no haruka sira hatán: “Sé mak bele fó ezemplu desimál 

ne’ebé superiór 1?” 
¶ Dehan: 
o “Desimál ne’ebé superiór 1 mak hanesan 1,5, 2,5, 1,25, 

nst.” 
o “Imi hatene ona konseitu desimál superiór 1, entaun lisaun 

oinmai ita sei estuda kona-ba orden grandeza desimál 
nian.” 

¶ Esplika Serbisu ba Uma. 
 

 

Serbisu ba Uma: Halo ezersísiu 57 (57.2) hosi livru ezersísiu. 
¶ Dezeña figura ne’ebé reprezenta desimál sira tuirmai ne’e: 

a. 4,5        b. 5,5        c. 6,5        d. 2,25 

Dixiplina Matemátika Klase 3 
Bloku Númeru Nº Lisaun 88 
Sub-bloku Frasaun no desimál Durasaun Minutu 50 
Konteúdu Orden grandeza desimál nian 

(désima, sentézima, no milézima) 
Períodu II 

Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Rekoñese katak númeru desimál ida kompostu hosi parte 
naturál ida no parte desimál ida, no katak vírgula hatudu 
separasaun entre parte rua. 

¶ Identifika númeru desimál nia orden grandeza iha parte 
desimál nian (désima, sentézima, no milézima). 

Materiál Livru ezersísiu 
Preparasaun ¶ Pratika atu pronunsia termu tuirmai ho loloos tuir sira-nia 

sílaba no fó karrega iha sílaba ne’ebé subliña hela:  
mi  lé  zi  ma            mi  lé  si  ma 

¶ Hakerek kaixa termu tékniku nian iha kuadru hanesan 
ne’e: 

Tetun 
mil®zima 

Portugu°s 
mil®sima 

¶ Revee termu nia signifikadu:   
Parte ida hosi unidade ne’ebé fahe ba 1000. 
Reprezenta iha forma desimál (0,001) ka iha forma 
frasaun  . Orden grandeza hosi algarizmu 

datoluk, depois vírgula hosi númeru desimál. 
Nota: Se iha dúvida, haree ba seksaun Introdusaun termu 
t®kniku sira ï Estrat®jia 1 iha livru ne’e nia oin. 

 
LISAUN 
Minutu 10 

 

1. Revizaun: Korrije Serbisu ba Uma no revee konseitu 
desimál superiór unidade 1 liuhosi eskema 
¶ Dehan ba estudante sira: “Antes ita estuda lisaun loron ohin 

nian, ita haree lai imi-nia rezultadu Serbisu ba Uma no haree 
filafali konseitu desimál superiór unidade 1.” 

¶ Husu: “Sé mak bele mai hakerek rezultadu ba Serbisu ba Uma 
iha kuadru?” 

¶ Hili sira balu atu bá halo iha kuadru. 
¶ Haruka sira seluk atu korrije bainhira sira-nia kolega nia 

rezultadu laloos. 
¶ Husu: “Sé mak bele mai kuadru, dezeña figura desimál 

superiór unidade 1?” 

¶ Hili sira balu atu halo iha kuadru. 
Ezemplu: Ai-fuan ida ho balun iguál 1,5. 

¶ Haruka sira seluk korrije to’o loos. 
 

Minutu 15 

 

2. Introdusaun: Esplika kona-ba orden grandeza desimál nian 
¶ Dehan: “Lisaun loron ohin ita sei estuda orden grandeza 

desimál nian.” 
¶ Husu no haruka sira hatán: 
o “Imi sei hanoin orden grandeza hosi númeru ka lae?” 
o “Entaun orden grandeza hosi númeru 3.426 mak saida 

de’it?” 
¶ Hakerek númeru iha kuadru: 3.426 
¶ Dehan: “3 mak orden unidade millar, 4 mak orden sentena, 2 

mak orden dezeña, no 6 mak orden unidade.” 
¶ Dehan: 
o “Númeru desimál kompostu hosi parte naturál ho parte 

desimál, no vírgula mak hatudu separasaun parte rua ne’e.” 
o “Iha parte naturál nian, ninia orden hanesan de’it ho orden 

grandeza númeru naturál nian.” 
o “Iha parte desimál mós iha orden grandeza, mak hanesan 

désima, sentézima, no milézima.” 
¶ Introdús termu tékniku sira iha Tetun no Portugés, ho 

atensaun ba sira-nia soletra, pronúnsia, no signifikadu (haree 
iha Preparasaun). 

Tetun 

mil®zima 

Portugu°s 

mil®sima 
 

¶ Hakerek orden grandeza desimál nian iha lian Portugés iha 
kuadru, hanesan tuirmai ne’e: 

 
¶ Dehan: “Iha parte númeru naturál nian ne’e, imi hanoin de’it 

orden grandeza númeru naturál sira-ne’ebé ita aprende ona.” 
¶ Husu: “Saida de’it mak ne’e?” 
¶ Dehan no hatudu iha kuadru: 
o “Komesa hosi parte loos ba parte karuk mak unidade, 

dezena, centena, unidade de milhar, dezena de milhar, no 
centena de milhar.” 

o “Entaun unidade mak iha vírgula nia sorin karuk, depois 
tuirmai dezena, nst.” 

¶ Hakerek iha kuadru númeru desimál: 1,5 
¶ Dehan no hakerek iha kuadru: 
o “1 mak parte naturál, entaun unidade 1.” 
o “Depois iha vírgula no hahú parte desimál.” 
o “5 mak parte númeru desimál, entaun d®cima 5” 

 
o “Entaun ita atu identifika orden grandeza hosi númeru 

desimál haree hosi parte númeru desimál.” 
 

Minutu 10 

 

3. Atividade: Haree orden grandeza númeru desimál 
¶ Husu no haruka sira hatete sai: “Sé mak bele hatete sai 

númeru desimál atu ha’u bele hakerek iha kuadru?” 
¶ Hakerek sira-nia resposta iha kuadru: 

Ezemplu:  2,5         1,25        3,214 
¶ Husu no hein sira balu hatán: 
o “Oinsá ita lee númeru sira-ne’e?” 
o “Sé mak hatene orden grandeza númeru ne’ebé ha’u 

hakerek iha kuadru ne’e?” 
o “Entaun hatete to’ok.” 

¶ Hatudu númeru 2,5 no dehan: 
o “Ida-ne’e lee dois v²rgula cinco, no ninia orden grandeza 

mak unidade 2 no d®cima 5.” 
¶ Hatudu númeru 1,25 no dehan:  
o “Ida-ne’e lee um v²rgula dois cinco, no ninia orden 

grandeza mak unidade 1, d®cima 2, no cent®sima 5.” 
¶ Hatudu númeru 3,214 no dehan:  
o “Ida-ne’e lee tr°s v²rgula dois um quatro, no ninia orden 

grandeza mak unidade 3, d®cima 2, cent®sima 1, no 
mil®sima 4.” 

¶ Hakerek tan númeru desimál iha kuadru:  8,36      9,413 
¶ Husu no haruka sira balu hatete sai: 
o “Sé mak bele lee no hatete sai 8,36 nia orden grandeza?” 
o “No 9,413 nian?” 

¶ Haruka sira seluk korrije bainhira sira-nia kolega responde 
laloos. 
 

Minutu 10 4. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 58 no halo. 

o Hakerek númeru tuir orden grandeza desimál nian. 
 
Solusaun: 

 
 
¶ Haruka sira hakerek iha sira-nia kadernu, hafoin sira prienxe. 
¶ La’o hale’u sala-laran haree sira-nia rezultadu. 
¶ Haruka sira seluk korrije bainhira sira-nia kolega nia rezultadu 

laloos. 
 

Minutu 5 

 

5. Konkluzaun 
¶ Husu: “Imi bele identifika ona orden grandeza hosi númeru 

desimál ka lae?” 
¶ Fó tan númeru ida desimál no hein sira responde. 

Ezemplu: 4,32. 
¶ Hakerek no esplika Serbisu ba Uma no haruka sira kopia ba 

sira-nia kadernu. 
 

 

Serbisu ba Uma 
¶ Lee no identifika númeru sira-nia orden grandeza: 

6,485          41,362          66,501 
 
Solusaun:  

6,485    –  seis unidades quatrocentas e oitenta e cinco milésimas 
–  6 unidades, 4 décimas, 8 centésimas e 5 milésimas. 

41,362 – quarenta e uma unidades e trezentas e sessenta e 
duas milésimas 
–  4 dezenas, 1 unidade, 3 décimas, 6 centésimas e 2 
milésimas 

66,501 –  sessenta e seis unidades e quinhentas e uma milésimas 
–  6 dezenas, 6 unidades, 5 décimas e 1 milésima 

                ka 
6 dezenas, 6 unidades, 5 décimas, 0 centésimas e 1 
milésima 

Dixiplina Matemátika Klase 3 
Bloku Númeru Nº Lisaun 89 
Sub-bloku Frasaun no desimál Durasaun Minutu 50 
Konteúdu Aula konsolidasaun: 

Númeru desimál 
Períodu II 

Rezultadu MAT3.1.4: Fahe unidade no sura parte unidade nian 
Objetivu Estudante sira bele: 

¶ Rekoñese katak eziste númeru desimál ne’ebé boot liu 
hosi unidade. 

¶ Rekoñese katak númeru desimál ida kompostu hosi parte 
naturál ida no parte desimál ida, no katak vírgula hatudu 
separasaun entre parte rua, no mós identifika tuir orden 
grandeza iha parte desimál (d®cima, cent®sima, no 
mil®sima). 

Materiál Livru ezersísiu 
Preparasaun – 

 
LISAUN 
Minutu 10 

 

1. Revizaun: Korrije Serbisu ba Uma no revee konseitu 
desimál superiór unidade 1 liuhosi eskema 
¶ Dehan ba estudante sira: “Antes ita estuda lisaun loron ohin 

nian, ita haree lai imi-nia rezultadu Serbisu ba Uma no haree 
filafali konseitu desimál superiór unidade 1.” 
 

¶ Husu: “Sé mak bele mai hakerek nia rezultadu iha kuadru?” 
¶ Hili sira balu atu bá halo iha kuadru. 
¶ Haruka sira seluk atu korrije bainhira sira-nia kolega nia 

rezultadu laloos. 
 
¶ Husu: “Sé mak bele mai kuadru dezeña figura desimál 

superiór unidade 1?” 
¶ Hili sira balu atu halo iha kuadru. 

Ezemplu: Ai-fuan ida ho balun iguál 2,5. 
¶ Haruka sira seluk korrije to’o loos. 

 
Minutu 5 

 

2. Introdusaun: Esplika kona-ba númeru desimál 
¶ Dehan: 
o “Ita estuda ona kona-ba númeru desimál sira no orden 

grandeza númeru desimál nian.” 
o “Entaun ba lisaun loron ohin nian ita sei haree filafali lisaun 

sira-ne’e liuhosi ezersísiu ne’ebé mak ita sei halo.” 

Minutu 30 

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 59 (59.1 no 59.2) 

no halo. 
1. Haree númeru desimál tuirmai ne’e. Hakerek númeru tuir 

orden grandeza desimál nian. 
2. Haree figura tuirmai ne’e. Tau kór tuir númeru desimál 

ne’ebé iha. 
¶ Haruka sira halo ezersísiu sira-ne’e iha sira-nia kadernu. 
¶ La’o hale’u sala-laran haree sira-nia rezultadu. 
¶ Husu: “Sé mak bele hakerek rezultadu iha kuadru?” 
¶ Hili sira balu atu bá halo iha kuadru. 
¶ Korrije no halo diskusaun ba sira-nia rezultadu. 

 
Solusaun: 
  1.  

 
 

  2.  

 
 

Minutu 5 

 

4. Konkluzaun 
¶ Husu: “Sé mak bele hatete sai númeru desimál superiór 1 no 

hatete sai nia orden grandeza?” 
¶ Hein sira balu hatán, no korrije bainhira sira temi laloos. 
¶ Dehan: “Ba oin ita sei estuda lisaun foun.” 

Dixiplina Matemátika Klase 3 
Bloku Númeru No Lisaun 90 
Sub-bloku Adisaun no subtrasaun Durasaun Minutu 50 
Konteúdu Adisiona númeru desimál ho forma 

vertikál lahó transporte 
Períodu II 

Rezultadu MAT3.1.2: Utiliza adisaun no subtrasaun iha rezolusaun ba 
problema iha moris loron-loron 

Objetivu Estudante sira bele: 
¶ Adisiona númeru desimál ho forma vertikál lahó transporte. 
¶ Rezolve problema ruma ne’ebé envolve númeru desimál 

iha situasaun moris loroloron nian. 
Materiál Kadernu avaliasaun 

Preparasaun Molok tama ba hanorin, hakerek iha kuadru problema sira 
tuirmai ne’e. Husik espasu iha klaran, hanesan iha kraik ne’e. 

1. 2. 3. 
4

10
 

1
2
 

5
10

 

1
4
 

3
10

 

1
2
 

   
4. 5. 6. 

9
10

 

1
2
 

7
10

 

1
2
 

1
10

 

1
4
 

   
 
Nota: Bele troka ba problema seluk tuir estudante sira-nia 
nivel. 

 
LISAUN 
Minutu 20 

 

1. Teste ki’ik: Relasaun frasaun ho desimál no orden grandeza 
númeru desimál 

 
Relasaun frasaun ho desimál 
¶ Fahe kadernu avaliasaun ba estudante ida-idak. 
¶ Fó númeru ba estudante sira hotu (1 to’o 6), di’ak liu númeru 

ne’ebé hanesan la tuur hamutuk. 
¶ Haruka sira kopia ezersísiu rua tuir númeru ne’ebé sira foin 

hetan no hakerek númeru desimál ne’ebé relasiona ho 
frasaun sira-ne’e. 

Kritériu fó valór: 
– Valór 0,5 ba kada resposta ne’ebé loos. 
Totál valór: 1 
 
Resposta: 

1. = 0,4          = 0,5 4. = 0,9         = 0,5 

2. = 0,5         = 0,25 5. = 0,7         = 0,5 

3. = 0,3         = 0,5 6. = 0,1         = 0,25 
 
Orden grandeza númeru desimál 
¶ Aumenta tan númeru desimál ba kada númeru, hanesan ne’e: 

1. 2. 3. 
4

10
 

1
2
 

5
10

 

1
4
 

3
10

 

1
2
 

1,432 2,674 1,545 

4. 5. 6. 
9

10
 

1
2
 

7
10

 

1
2
 

1
10

 

1
4
 

3,571 2,569 5,281 
 

¶ Dehan: “Agora, tuir númeru ne’ebé ha’u fó ba imi, identifika no 
hakerek númeru desimál nia orden grandeza.” 

¶ Fó tempu ba sira halo. 
 

Kritériu fó valór: 
– Valór 1 ba resposta ne’ebé loos. 
Totál valór: 1 
 
Resposta:  
1. 1 Unidade, 4 d®cimas, 3 cent®simas, 2 mil®simas 
2. 2 Unidades, 6 d®cimas, 7 cent®simas, 4 mil®simas 
3. 1 Unidade, 5 d®cimas, 4 cent®simas, 5 mil®simas 
4. 3 Unidades, 5 d®cimas, 7 cent®simas, 1 mil®sima 
5. 2 Unidades, 5 d®cimas, 6 cent®simas, 9 mil®simas 
6. 5 Unidades, 2 d®cimas, 8 cent®simas, 1 mil®sima 

 
¶ Hotu ona, foti fali kadernu avaliasaun sira. Bainhira klase 

remata, korrije no halo rejistu iha manorin nia grella avaliasaun. 

Minutu 10 

 

2. Introdusaun: Esplika kona-ba adisaun númeru desimál iha 
forma vertikál lahó transporte 
¶ Dehan: 
o “Iha lisaun sira-ne’ebé liu tiha ona, ita aprende halo 

adisaun ho númeru naturál sira. Maibé, agora ita bá 
aprende halo adisaun ho númeru desimál sira.” 

o “Hanesan adisaun ho númeru naturál sira, nune’e mós ho 
númeru desimál sira, nia diferensa mak iha númeru 
desimál, tenke uza vírgula ida iha númeru sira-nia leet.” 

o “Bainhira sura, ita tenke fó atensaun ho orden grandeza 
sira.” 

o “Iha adisaun ho númeru naturál, ita mós tenke haree ba 
orden grandeza sira, unidade ho unidade, dezena ho 
dezena, no centena ho centena.” 

o “Iha adisaun ho númeru desimál mós hanesan, ita tenke 
haree ba orden grandeza sira.” 

o “Nune’e, bainhira soma númeru desimál, di’ak liu hakerek 
ho forma vertikál no ita tenke hakerek unidade iha unidade 
nia okos, vírgula iha vírgula nia okos, d®cima iha d®cima 
nia okos, cent®sima iha cent®sima nia okos, no mil®sima 
iha mil®sima nia okos, hafoin ita soma.” 

¶ Hakerek, esplika, no rezolve ezemplu tuirmai ne’e iha kuadru: 

 
 

Nota: Lalika hakerek númeru sira-nia orden grandeza iha kuadru, 
só hatudu bainhira esplika. 
¶ Dehan: “Mai ita sura hamutuk ezersísiu ida-ne’e.” 
¶ Hakerek iha kuadru no esplika númeru sira-nia orden 

grandeza. 

 
¶ Dehan: 
o “Importante mak imi tenke atensaun ho regra sira-ne’ebé 

hatete ohin: unidade iha unidade nia okos, d®cima iha 
d®cima nia okos, nst.” 

o “Depois mak soma.” 
o “Tenke soma hosi liman loos uluk.” 

Minutu 15 

 

3. Atividade: Soma númeru desimál sira 
¶ Dehan: 
o “Ho ezemplu ne’ebé ita halo tiha ona iha leten ne’e, agora 

imi grupu ida-idak tenke serbisu hamutuk hodi rezolve 
ezersísiu sira tuirmai iha forma vertikál.” 

o “Tenke fó atensaun ho buat sira-ne’ebé hatete sai no buat 
sira-ne’ebé ita halo hamutuk ohin ne’e.” 

o “Iha rezolusaun ba ezersísiu ruma, grupu sira tenke 
serbisu hamutuk no buka tulun malu, karik kolega ruma 
seidauk hatene hodi bele halo ezersísiu ne’e.” 

¶ Hakerek ezersísiu sira tuirmai ne’e iha kuadru. Haruka sira 
servisu iha grupu laran atu rezolve ezersísiu sira iha forma 
vertikál. Bainhira ida hotu ona, haruka hakerek iha kuadru, 
depois bainhira loos ona, la’o ba ida ne’ebé tuir. 
a. 0,25  +  0,21   = ___  

b. 2,29  +  3,10   = ___ 

c. 0,125 +  1,543 = ___ 

¶ La’o hale’u grupu sira hodi haree no akompaña sira, karik iha 
difikuldade ruma. 

¶ Bainhira hotu ona, rezolve problema tuirmai ne’e. Lee 
problema ne’e ba sira hodi rezolve. 
Ezemplu: “Ohin dadeer ha’u-nia alin-mane han paun ida ho 
balun [1,5], no ha’u han de’it balun 1 [0,5]. Hamutuk ami na’in-
rua han paun hira?” 

¶ Fó tempu ba sira hodi hanoin no halo, depois halo diskusaun 
no rezolve iha kuadru ho forma vertikál. 1,5 + 0,5 = ___. 
 

Minutu 5 

 

4. Konkluzaun 
¶ Dehan: 
o “Númeru desimál mak númeru hotu-hotu ne’ebé ita 

hakerek uza vírgula ida.” 
o “Iha adisaun ba númeru desimál sira, ita tenke fó atensaun 

ba orden grandeza desimál sira-nian, hanesan mós ho 
orden grandeza númeru naturál.” 

o “Di’ak liu hakerek adisaun númeru desimál ho forma 
vertikál: unidade iha unidade nia okos, d®cima iha d®cima 
nia okos, cent®sima iha cent®sima nia okos, no mil®sima 
iha mil®sima nia okos.” 

Serbisu ba Uma: Halo ezersísiu 60 (60.1 no 60.2) hosi livru 
ezersísiu 
¶ Halo adisaun desimál tuirmai ne’e. 

1. 0,50 + 1,00         3. 0,25 + 0,10 
2. 0,30 + 1,25         4. 3,21 + 2,51 

¶ Rezolve problema ne’e: 
Ha’u-nia Apá han paun rua ho balun [2,5]. Ha’u han ida [1,0]. 
Ha’u ho ha’u-nia Apá han paun hamutuk hira? 

Dixiplina Matemátika Klase 3 
Bloku Númeru  No Lisaun 91 
Sub-bloku Adisaun no subtrasaun Durasaun Minutu 50 
Konteúdu Adisiona númeru desimál ho forma 

vertikál ho transporte 
Períodu II 

Rezultadu MAT3.1.2: Utiliza adisaun no subtrasaun iha rezolusaun ba 
problema iha moris loron-loron 

Objetivu Estudante sira bele: 
¶ Adisiona númeru desimál ho forma vertikál ho transporte. 
¶ Rezolve problema ruma ne’ebé envolve númeru desimál 

iha situasaun moris loroloron nian. 
Materiál Livru ezersísiu 
Preparasaun – 
 
LISAUN 
Minutu 10 

 

1. Revizaun: Revee orden grandeza desimál nian no korrije 
Serbisu ba Uma 
¶ Husu ba estudante sira: 

o “Imi sei hanoin saida mak ita aprende tiha ona iha lisaun 
liubá?” 

o “Sé mak bele hatete sai ita halo adisaun ho númeru 
saida?” (Resposta: Númeru desimál.) 

¶ Dehan: 
o “Iha lisaun liubá, ita aprende tiha ona kona-ba adisaun 

númeru desimál iha forma vertikál lahó transporte.” 
o “Iha adisaun númeru desimál iha forma vertikál, ita tenke 

atensaun ho orden grandeza desimál nian.” 
o “Hanesan ita hatene, tenke hakerek unidade iha unidade 

nia okos, décima iha décima nia okos, nst.” 
¶ Hakerek iha kuadru ezemplu tuirmai ne’e: 

0,25 (0 unidades, 2 décimas e 5 centésimas) 
1,95 (1 unidade, 9 décimas e 5 centésimas) 

Nota: Lalika hakerek númeru sira-nia orden grandeza iha kuadru, 
só hatudu bainhira esplika. 
 
¶ Korrije no halo diskusaun ho sira kona-ba Serbisu ba Uma. 

 
Minutu 15 

 

2. Introdusaun: Esplika kona-ba adisaun ho númeru desimál 
iha forma vertikál ho transporte 
¶ Dehan: 

o “Ita aprende tiha ona iha lisaun sira uluk kona-ba adisaun 
númeru naturál sira.” 

o “Maibé iha lisaun horiseik no lisaun ohin nian, ita aprende 
kona-ba adisaun númeru desimál sira iha forma vertikál 
lahó transporte.” 

o “Agora, iha lisaun ohin nian, ita bá aprende kona-ba 
adisaun númeru desimál iha forma vertikál nafatin, maibé 
ho transporte.” 

¶ Husu no hein sira hatán: 
o “Imi sei hanoin kona-ba oinsá halo adisaun númeru 

desimál lahó transporte ka lae?” 
o “Sé mak bele fó ezemplu ruma?” 

¶ Halo ezemplu rua iha kuadru atu sira bele hanoin filafali lisaun 
ne’ebé sira aprende tiha ona, no rezolve ho sira. Ezemplu: 

 
¶ Dehan: 

o “Ne’e mak ezemplu hosi adisaun númeru desimál lahó 
transporte.” 

o “Tuirmai, ita bá haree hamutuk ezemplu hosi adisaun 
númeru desimál ho transporte.” 

¶ Hakerek adisaun rua iha kuadru: 

 
¶ Dehan: 

o “Hanesan baibain iha adisaun, ita tenke koloka númeru 
sira tuir orden grandeza nian.” 

o “Unidade iha unidade nia okos, vírgula iha vírgula nia 
okos, décima iha décima nia okos, nst, …” 

¶ Rezolve hamutuk ho estudante hotu-hotu operasaun iha 
kuadru, nune’e sira bele komprende di’ak liután oinsá bele 
serbisu adisaun númeru desimál sira ho transporte. 

 
Nota: Bainhira manorin halo ezemplu iha kuadru, tenke ko’alia sai 
hanesan ne’e: “Centésima 5 tau tan centésima 8 hamutuk 13. 
Hakerek 3 iha 5 no 8 nia okos no hakerek 1 iha décima 2 nia leten, 
hafoin sura hamutuk: 1+2+7=10. Hakerek 0 iha unidade 7 nia okos 
no 1 hakerek iha unidade 0 nia leten, hafoin soma 1+0+0=1. 
Entaun, rezultadu ba operasaun ne’e mak 1,03 [um vírgula zero 
três] ka 1 unidade, 0 décimas e 3 centésimas.” 
 



482

  

Minutu 20 

 

3. Atividade: Halo adisaun ho númeru desimál sira iha forma 
vertikál ho transporte 
¶ Dehan: 

o “Ita foin halo hamutuk tiha ona adisaun ho númeru desimál 
iha forma vertikál ho transporte, hanesan ezemplu atu imi 
bele tuir.” 

o “Keta haluha katak orden grandeza iha adisaun sira 
importante tebes.” 

o “Se imi la fó importánsia ba orden grandeza sira iha 
adisaun, ne’e mak ita-nia konta sei la sai loos.” 

o “Grupu ida-idak sei serbisu hamutuk hodi rezolve ezersísiu 
sira balu.” 

o “Tenke serbisu hamutuk ho elementu tomak iha grupu 
laran hodi nune’e bele tulun malu karik kolega ruma 
seidauk komprende didi’ak.” 

¶ Fó ezemplu tan no rezolve hamutuk ho sira.  
A.                                             B. 

                     
 

¶ Hakerek ezersísiu tuirmai ne’e iha kuadru no haruka sira halo: 
1. 0,38 + 0,93 =    ____        4. 7,22 + 3,49 =            ____ 

2. 0,05 + 0,98 =    ____        5. 0,125 + 1,586 =         ____ 

3. 2,48 + 1,95 =    ____         6. 0,29 + 0,15 + 1,50 =  ____ 

¶ Dehan: “Keta haluha koloka númeru sira tuir orden grandeza 
ne’ebé hanesan iha númeru 2 ka 3 ne’e.” 

¶ La’o hale’u hodi haree no tulun sira karik iha difikuldade atu 
koloka númeru sira tuir orden grandeza nian. 

¶ Fó orientasaun no ezemplu ba grupu ne’ebé hetan 
difikuldade. 

¶ Karik maioria hosi grupu sira mak hetan difikuldade ne’ebé 
mak hanesan, entaun, fó orientasaun jerál no ezemplu ba 
turma tomak. 

¶ Husu: “Sé mak halo hotu ona? Foti liman.” 
¶ Bolu estudante ida-ne’ebé foti liman bá oin no korrije ninia 

serbisu. Bainhira nia serbisu loos, haruka nia hakerek 
solusaun ezersísiu ida  iha kuadru. 

¶ Bainhira laloos, haruka nia hakerek solusaun ezersísiu ida iha 
kuadru, maibé ajuda nia atu halo loos. 
Haruka sira seluk hadi’a iha sira-nia kadernu, karik balu halo 
sala. 
 

Minutu 5 

 

4. Konkluzaun 
¶ Dehan: 

o “Ita aprende tiha ona kona-ba adisaun ho númeru desimál 
sira.” 

o “Iha adisaun ne’e, ita tenke fó atensaun ba orden 
grandeza sira.” 

o “Bainhira ita soma iha forma vertikál, ita tenke tau númeru 
sira tuir orden grandeza ne’ebé iha.” 

o “Unidade iha unidade nia okos, décima iha décima nia 
okos, centésima iha centésima nia okos no milésima iha 
milésima nia okos, hafoin soma.” 

o “Bainhira soma tenke komesa hosi parte liman-loos uluk.” 
o “No keta haluha katak ita hakerek númeru desimál sira 

sempre uza vírgula ida.” 
o “Vírgula ne’e, hodi fahe parte naturál no parte desimál.” 

¶ Marka Serbisu ba Uma. 
 

 

Serbisu ba Uma: Halo ezersísiu 61 (61.1) hosi livru ezersísiu 
¶ Rezolve adisaun númeru desimál tuirmai ne’e. 

1. 0,43 + 0,52 = ___           4. 6,31 + 4,24 = ___    
2. 0,06 + 0,86 = ___           5. 0,245 + 1,578 = ___ 
3. 4,23 + 1,56 =  ___       6. 0,32 + 0,45 + 1,30 = ___ 

LISAUN 
Minutu 10 

 

1. Revizaun: Revee adisaun númeru desimál ho transporte, no 
korrije Serbisu ba Uma 
¶ Husu ba estudante sira no hein sira hatán: “Imi sei hanoin 

saida mak ita estuda tiha ona iha lisaun horisehik?” 
¶ Dehan: “Loos, iha lisaun horisehik, ita aprende kona-ba 

adisaun númeru desimál sira ho transporte.” 
¶ Halo adisaun iha kuadru hamutuk ho sira. 

Ezemplu: 

 
 

¶ Husu se sira halo ona Serbisu ba Uma. 
¶ Korrije no halo diskusaun ho sira kona-ba Serbisu ba Uma. 

 
Minutu 15 

 

2. Introdusaun: Esplika kona-ba subtrasaun númeru desimál 
iha forma vertikál 
¶ Dehan: 

o “Ita aprende tiha ona kona-ba adisaun númeru desimál 
sira.” 

o “Agora ita bá aprende subtrasaun númeru desimál sira.” 
o “Hanesan iha adisaun, bainhira ita sura hamutuk númeru 

ruma, ita tenke fó atensaun ho kolokasaun ba orden 

Dixiplina Matemátika Klase 3 
Bloku Númeru No Lisaun 92 
Sub-bloku Adisaun no subtrasaun Durasaun Minutu 50 
Konteúdu Subtrai númeru desimál ho forma 

vertikál lahó transporte 
Períodu II 

Rezultadu MAT3.1.2: Utiliza adisaun no subtrasaun iha rezolusaun ba 
problema iha moris loron-loron 

Objetivu Estudante sira bele: 
¶ Halo subtrasaun ho númeru desimál iha forma vertikál lahó 

transporte. 
¶ Rezolve problema ruma ne’ebé envolve númeru desimál 

iha situasaun moris loroloron nian. 
Materiál Livru ezersísiu 

Preparasaun – 



485

  

grandeza númeru sira-nian, nune’e mós ita sei halo iha 
subtrasaun.” 

o “Ita tenke hakerek unidade iha unidade nia okos, décima 
iha décima nia okos, centésima iha centésima nia okos, 
nst.” 

¶ Husu no hein sira balu hatán: “Sé mak sei hanoin oinsá ita 
halo subtrasaun ho númeru inteiru iha forma vertikál?”  

¶ Dehan: “Agora mai ita bá haree hamutuk ezemplu ruma hosi 
subtrasaun iha forma vertikál.” 

¶ Halo hamutuk ho sira subtrasaun rua iha kuadru: 

 
¶ Dehan: 

o “Ezemplu sira-ne’e kona-ba subtrasaun ho númeru inteiru 
lahó transporte.” 

o “Iha subtrasaun ho númeru desimál mós, ita halo hanesan, 
maibé iha diferensa uitoan, tanba iha númeru sira-nia leet, 
ita tenke uza vírgula hodi hatudu katak ne’e númeru 
desimál.” 

o “Agora mai ita haree hamutuk ezemplu ruma hosi 
subtrasaun ho númeru desimál iha forma vertikál.” 

¶ Halo subtrasaun rua hamutuk ho sira iha kuadru: 

 
Nota: Bainhira manorin fó ezemplu iha kuadru, tenke hatete katak 
iha subtrasaun ka adisaun ho forma vertikál, ita tenke hakerek 
décima iha décima nia okos vírgula iha vírgula nia okos no unidade 
iha unidade nia okos, nst. Bele fó ezemplu seluk tan atu sira bele 
komprende di’ak liután. 
 
¶ Dehan: “Mai ita haree hamutuk tan ezemplu ida, ne’ebé 

relasiona ho moris loroloron.” 
¶ Inventa problema ida, ezemplu: 

o “Marcos iha paun 4. Nia han paun 1 ho balun. Marcos nia 
paun hira?” 

o “Mai ita buka atu deskobre dadus sira iha problema ne’e 
nia laran.” 

¶ Husu: 
o “Marcos nia paun hira?” (Resposta: 4) 
o “Nia han paun hira?” (R: 1,50) 

¶ Hein sira fó resposta, hafoin manorin hakerek iha kuadru 
hanesan ne’e, no esplika hakat ida-idak, inklui transporte: 
Marcos nia paun - 4 
Han tiha - 1,5 

 
¶ Dehan: “Entaun, Marcos nia paun 2 ho balun.” 
¶ Fó-hanoin nafatin kona-ba orden grandeza ba sira, unidade 

iha unidade nia okos, décima iha décima nia okos, vírgula iha 
vírgula nia okos, nst. 

 
Minutu 20 

 

3. Atividade: Halo ezersísiu kona-ba subtrasaun  
¶ Hakerek ezersísiu balu iha kuadru, hanesan tuirmai ne’e: 

 
¶ Haruka sira servisu hamutuk iha grupu laran atu rezolve. 
¶ La’o hale’u sala laran atu tulun sira balu ne’ebé iha problema. 
¶ Halo diskusaun ho sira no korrije. 

 
Solusaun: 

 
 

Minutu 5 

 

4. Konkluzaun 
¶ Dehan: 

o “Ita aprende tiha ona adisaun ho subtrasaun ho númeru 
naturál sira, no agora ita aprende mós adisaun no 
subtrasaun ho númeru desimál sira.” 

o “Atu labele haluha regra sira, ita tenke buka komprende 
loloos no aplika iha ezersísiu sira.” 

o “Keta haluha mós katak, bainhira ita hakerek númeru 
desimál ruma, tenke hakerek vírgula ida iha númeru sira-
nia leet.” 

¶ Esplika Serbisu ba Uma. 
 

 

Serbisu ba Uma: Halo ezersísiu 61 (61.2) hosi livru ezersísiu 
¶ Rezolve subtrasaun númeru desimál tuirmai ne’e. 

1. 0,55 - 0,43 = ___              3. 4,69 - 1,56 =  ___ 
2. 0,96 - 0,06 = ___              4.  6,37 - 4,24 = ___ 

Dixiplina Matemátika Klase 3 
Bloku Númeru No Lisaun 93 
Sub-bloku Adisaun no subtrasaun Durasaun Minutu 50 
Konteúdu Subtrai númeru desimál ho 

transporte 
Períodu II 

Rezultadu MAT3.1.2: Utiliza adisaun no subtrasaun iha rezolusaun ba 
problema iha moris loron-loron 

Objetivu Estudante sira bele: 
¶ Halo subtrasaun ho númeru desimál iha forma vertikál ho 

transporte. 
¶ Rezolve problema ruma ne’ebé envolve númeru desimál 

iha situasaun moris loroloron nian. 
Materiál – 

Preparasaun – 

 
LISAUN 
Minutu 10 

 

1. Revizaun: Korrije Serbisu ba Uma no revee subtrasaun 
númeru desimál lahó transporte 
¶ Husu ba estudante sira no hein sira hatán.: “Imi hotu-hotu 

halo Serbisu ba Uma ka lae?” 
¶ Korrije no halo diskusaun ho sira kona-ba Serbisu ba Uma. 

 
¶ Dehan: 

o “Ita aprende tiha ona kona-ba subtrasaun númeru desimál 
lahó transporte.” 

o “Bainhira halo subtrasaun númeru desimál, ita tenke 
atensaun ho orden grandeza númeru sira-nian.” 

o “Unidade iha unidade nia okos, décima iha décima nia 
okos, centésima iha centésima nia okos, vírgula iha 
vírgula nia okos, nst.” 
 

Minutu 15 

 

2. Introdusaun: Esplika kona-ba subtrasaun númeru desimál 
ho transporte 
¶ Dehan: 

o “Loron ohin ita sei aprende kona-ba subtrasaun númeru 
desimál ho transporte.” 

o “Agora, mai ita haree hamutuk ezemplu ida kona-ba 
subtrasaun ho transporte.” 

¶ Hakerek iha kuadru hanesan tuirmai ne’e: 

¶ Rezolve no esplika hanesan tuirmai ne’e: 
o “Centésima 5 hasai centésima 9 labele, entaun ita tenke 

transporte décima 1 hosi décima 7 ne’e, ne’ebé 7 sai fali 6 
no 5 sai fali ba 15, hafoin ita sura.” 

o “Centésima 15 hasai tiha 9 hela 6, hakerek nia rezultadu 
6. Hafoin ita kontinua ba décima.” 

o “Décima 6 hasai décima 8 labele, entaun ita tenke 
empresta tan 1 hosi unidade 9 ne’e, ne’ebé 9 sai fali 8 no 
6 sai fali ba 16. Hafoin ita kontinua sura.” 

o “Décima 16 hasai tiha décima 8, hela 8, hakerek nia 
rezultadu 8, hafoin ita hakat ba unidade.” 

o “Unidade 8 hasai tiha 7 hela unidade 1. Ne’e duni, 
rezultadu final ba konta ne’e mak 1,86.” 

 
¶ Husu to’ok se sira hakarak haree ida tan. Se hakarak ka 

presiza, halo ezemplu ida tan, hafoin hakat ba ezersísiu. 
 

Minutu 20 

 

3. Atividade: Halo ezersísiu kona-ba subtrasaun 
¶ Hakerek ezersísiu tuirmai ne’e iha kuadru:  

Haruka sira rezolve ezersísiu sira-ne’e iha grupu laran. 
¶ La’o hale’u sala laran atu tulun sira balu ne’ebé iha problema. 
¶ Korrije ezersísiu hamutuk ho estudante sira. 

 
Solusaun: 

 
 

Minutu 5 

 

4. Konkluzaun 
¶ Dehan: 

o “Atu halo ezersísiu ne’e ita tenke hakerek númeru sira tuir 
orden grandeza ida-idak nian, hafoin sura tuir nia regra 
sira.” 

o “Atu bele aprende metin no la haluha, ha’u sei fó Serbisu 
ba Uma ba imi.” 

¶ Esplika Serbisu ba Uma. 

Serbisu ba Uma: Halo ezersísiu 61 (61.3) hosi livru ezersísiu 
Rezolve problema ne’e. 
1. António iha fiu ida ho naruk metru 3,5. Nia tesi baluk ida hosi 

fiu ho naruk 2,15 m. Restu nia naruk hira? 
 

Solusaun: 
3,5 – 2,15 = 1, 35m, nune’e R: 1,35m fiu. 

LISAUN 
Minutu 10 

 

1. Revizaun: Halo subtrasaun númeru desimál ho transporte, 
no korrije Serbisu ba Uma 
¶ Korrije no halo diskusaun ho sira kona-ba Serbisu ba Uma. 

 
¶ Husu ba estudante sira no hein sira hatán: 

o “Sé mak bele hatete sai to’ok, saida mak ita estuda iha 
lisaun Matemátika horisehik nian?” 

o “Sé mak bele fó ezemplu ida kona-ba buat ne’ebé ita 
aprende tiha ona iha lisaun horisehik nian?” 

¶ Dehan: “Horisehik ita estuda kona-ba subtrasaun númeru 
desimál ho transporte ho forma vertikál.” 

¶ Se laiha estudante ne’ebé ho voluntáriu atu fó ezemplu, 
motiva sira hodi bele koko. Fó ezemplu simples ruma. Karik 
ezemplu ne’ebé sira halo lahó transporte, husik estudante ida 
ka rua koko, ne’e pasu ida di’ak ba sira atu aprende. 

¶ Bainhira sira koko halo ezemplu ruma, tenke atensaun ho 
kolokasaun orden grandeza númeru sira-nian. 

 
Minutu 15 

 

2. Introdusaun: Esplika kona-ba adisaun no subtrasaun 
númeru desimál no númeru naturál sira, ho no lahó transporte 
¶ Dehan: 

o “Ita aprende tiha ona adisaun no subtrasaun númeru 
naturál no númeru desimál sira.” 

o “Ita foin aprende kona-ba subtrasaun númeru desimál sira 
lahó transporte no ho transporte.” 

¶ Halo ezersísiu tuirmai iha kuadru hamutuk ho sira hodi fó-
hanoin nafatin kona-ba regra ne’ebé tenke halo tuir iha 
adisaun ho subtrasaun númeru naturál no númeru desimál. 

Dixiplina Matemátika Klase 3 
Bloku Númeru No Lisaun 94 
Sub-bloku Adisaun no subtrasaun Durasaun Minutu 50 
Konteúdu Adisaun no subtrasaun Períodu II 
Rezultadu MAT3.1.2: Utiliza adisaun no subtrasaun iha rezolusaun ba 

problema iha moris loron-loron  
Objetivu Estudante sira bele: 

¶ Halo adisaun no subtrasaun númeru desimál no númeru 
naturál sira ho transporte no lahó transporte. 

¶ Rezolve problema ne’ebé envolve adisaun no subtrasaun. 
Materiál – 

Preparasaun – 

Ezemplu: 

 
Nota: Bainhira halo ezemplu sira iha kuadru, tenke ko’alia sai nia 
lala’ok ida-idak hodi nune’e estudante bele komprende di’ak liután. 
 

Minutu 20 

 

3. Atividade: Halo ezersísiu adisaun no subtrasaun númeru 
naturál no númeru desimál 
¶ Dehan: 

o “Agora imi servisu iha grupu hodi bele rezolve ezersísiu 
balu tan.” 

o “Buka tulun malu iha grupu laran bainhira kolega ruma 
seidauk komprende didi’ak oinsá halo ezersísiu sira.” 

¶ Hakerek iha kuadru ezersísiu tuirmai ne’e no haruka sira 
kopia ba kadernu: 
o Uza kálkulu mentál hodi kompleta. 

 
o Rezolve ezersísiu sira iha forma vertikál. 

 
¶ La’o hale’u sala-laran hodi bele fó tulun ba grupu sira-ne’ebé 

mak hetan difikuldade. 
¶ Bainhira fó tulun, labele fó diretamente ninia rezultadu, maibé 

lori estudante sira-nia hanoin oinsá bele hetan rezultadu. 
 

Minutu 5 

 

4. Konkluzaun 
¶ Dehan: 

o “Ita aprende tiha ona adisaun númeru naturál no númeru 
desimál sira lahó transporte no ho transporte.” 

o “Ita mós aprende tiha ona subtrasaun númeru naturál no 
númeru desimál sira lahó transporte no ho transporte.” 

o “Iha adisaun no subtrasaun númeru naturál no númeru 
desimál sira, ita tenke atensaun ho nia regra sira.” 

o “Unidade iha unidade nia okos, décima iha décima nia 
okos, centésima iha centésima nia okos, vírgula iha 
vírgula nia okos, nst.” 

o “Iha númeru naturál mós hanesan, centena iha centena 
nia okos, dezena iha dezena nia okos, no unidade iha 
unidade nia okos, nst.” 

o “Keta haluha katak númeru desimál sira bainhira hakerek 
tenke uza vírgula ida iha númeru sira-nia leet.” 

¶ Esplika Serbisu ba Uma. 
 

 

Serbisu ba Uma: Halo ezersísiu 62 hosi livru ezersísiu 
¶ Rezolve operasaun sira-ne’e, ho forma vertikál. 

 
Solusaun:  

48 + 52 = 100                               69 + 73 = 142                               
14,8 + 23,1 = 37,9                         50,64 + 39,78 = 90,42                     

74,84 – 53,61 = 21,23                   86,5 – 47,9 = 38,7                         
145 – 100 = 45                              43 – 32 = 11         

Dixiplina Matemátika Klase 3 
Bloku Númeru No Lisaun 95 
Sub-bloku Adisaun no subtrasaun Durasaun Minutu 50 
Konteúdu Rezolve problema envolve númeru 

desimál 
Períodu II 

Rezultadu MAT3.1.2: Utiliza adisaun no subtrasaun iha rezolusaun ba 
problema iha moris loron-loron 

Objetivu Estudante sira bele: 
¶ Rezolve problema ne’ebé envolve númeru desimál ho pasu 

ida. 
Materiál Kadernu avaliasaun 

Preparasaun Molok tama ba hanorin, hakerek problema iha kuadru, 
hanesan tuirmai ne’e (problema adisaun rua, ida lahó 
transporte no ida ho transporte; no subtrasaun rua, ida lahó 
transporte no ida ho transporte). 

 

 
 
Nota: Husik fatin natoon iha kuadru atu korrije Serbisu ba 
Uma. 

 
LISAUN 
Minutu 15 

 

1. Teste Ki’ik: Halo adisaun no subtrasaun númeru naturál no 
desimál, no korrije Serbisu ba Uma 
¶ Korrije no halo diskusaun ho sira kona-ba Serbisu ba Uma. 

 
¶ Dehan ba estudante sira: 

o “Iha adisaun no subtrasaun númeru naturál ka númeru 
desimál iha forma vertikál, ita tenke fó atensaun ho orden 
grandeza númeru sira-nian.” 

o “Sé ita la koloka númeru sira tuir orden grandeza ne’ebé 
iha, rezultadu sei la sai loos.” 

o “Ne’e-duni, ita tenke fó atensaun másimu ba kolokasaun 
orden grandeza númeru sira-nian iha operasaun sira.” 

o “Agora ita halo lai ezersísiu 4, atu hatene se imi komprende 
ho didi’ak adisaun no subtrasaun.” 

¶ Fó kadernu avaliasaun ba estudante ida-idak. 
 
Adisaun no subtrasaun 
¶ Fó letra ida ba estudante ida-idak (A to’o F) no haruka sira 

rezolve problema iha kuadru tuir sira-nia letra. Labele fó letra 
hanesan ba estudante ne’ebé tuur hamutuk. 

¶ Fó tempu ba sira halo. 
 
Kritériu fó valór: 
– Ba kada operasaun valór 0,5 
Totál valór: 2 
 
¶ Bainhira sira hotu-ona, foti kadernu avaliasaun. Korrije bainhira 

klase remata no halo rejistu. 
 

Minutu 10 

 

2. Introdusaun: Esplika kona-ba rezolusaun problema ho 
númeru desimál sira 
¶ Dehan: 

o “Ita foin aprende tiha ona kona-ba adisaun no subtrasaun 
ho númeru naturál no númeru desimál sira.” 

o “Ita tenke uza nafatin koñesimentu sira-ne’ebé ita aprende 
tiha ona hodi bele la’o ba oin no aprende tan buat foun 
ruma.” 

o “Iha lisaun ohin nian, ita sei aprende kona-ba rezolusaun 
problema ne’ebé envolve númeru desimál sira.” 

¶ Husu: 
o “Sé mak hakarak rezolve hamutuk problema simples ida?” 
o “Sé mak barani atu koko?” 

¶ Dehan: “Entaun, mai ita haree hamutuk problema simples ida.” 
¶ Inventa istória badak ida, dehan: 

o “Tia Inez hakarak hola fiu atu liga nia televizaun. Fiu tenke 
dada hosi antena to’o televizaun. Entaun presiza fiu 14,5 
metru iha uma li’ur no 3 metru iha uma laran. Tia Inez 
presiza hola fiu metru hira?” 

¶ Esplika didi’ak oinsá harii problema ho kalkulasaun vertikál no 
hatudu ba sira oinsá hetan ninia rezultadu. 

Solusaun: 

 
¶ Dehan: 

o “Agora imi tenke serbisu hamutuk iha grupu hodi rezolve 
problema sira sei tuirmai.” 

 
Minutu 10 

 

3. Atividade: Halo ezersísiu hosi livru ezersísiu 
¶ Dehan: 
¶ “Agora grupu ida-idak sei serbisu hamutuk hodi rezolve 

problema rua.” 
¶ “Tenke tulun malu iha grupu laran hodi nune’e bele halo 

serbisu ho di’ak no ajuda sira ne’ebé mak seidauk hatene.” 
¶ “Molok atu halo rezolusaun ba problema ida, ita tenke hanoin 

uluk no buka komprende didi’ak saida mak problema ne’e fó-
hatene no husu.” 

¶ Haruka sira loke livru ezersísiu iha ezersísiu 63 (1 no 2) no 
rezolve problema 1 no 2. 
o 1: Rosa ho nia alin bá loja sosa hena hodi suku vestidu. 

Rosa sosa hena 1,85 metru no nia alin sosa hena 1,50 
metru. Rosa ho nia alin sosa hena hamutuk metru hira? 

o 2: Tia Marta sosa hena 5,5 metru hodi halo hena meza. Nia 
suku tiha ona 3,4 metru. Sei falta metru hira mak seidauk 
suku? 

¶ La’o hale’u sala laran hodi haree, karik estudante sira iha 
difikuldade ruma. 

¶ Korrije hamutuk ho estudante sira. 
 

Solusaun: 

 R: Sira sosa 3,35 m hena. 

 R: Falta 2,10 m. 
 

Nota: Resposta ba problema rua ne’e tenke ho sira-nia unidade-
medida. 

Minutu 10 

 

4. Atividade: Halo ezersísiu hosi livru ezersísiu 
¶ Husu: “Ha’u fiar katak ho serbisu iha grupu ne’ebé imi foin 

halo, imi ida-idak bele ona halo problema sira.” 
¶ Haruka sira loke livru ezersísiu iha ezersísiu 63 (3 no 4) no 

rezolve mesak problema 3 no 4. 
o 3: Tia Margarita nia to’os nia naruk 12,60 metru. To’o 

tempu udan nia kuda batar, maibé seidauk kuda to’os 
tomak. Nia kuda balu ho naruk 9,45 metru. Entaun, naruk 
falta metru hira mak seidauk kuda? 

o 4: Tiu Roberto iha to’os ida ho forma retángulu. Molok atu 
kuda batar, nia hakarak halo lutu hale’u ho rede atu karau 
labele han ninia batar. To’os nia naruk 7,50 metru no luan 
5,89 metru. Tiu Roberto presiza sosa rede metru hira hodi 
bele halo lutu hale’u nia toos? 

¶ La’o hale’u sala laran hodi haree se sira balu iha difikuldade. 
¶ Korrije hamutuk ho estudante sira. 

 
Solusaun: 

 R: Falta 3,15 m. 
 

     R: Nia tenke sosa 26,78 m rede. 
Nota: Resposta ba problema rua ne’e tenke ho sira-nia unidade-
medida. 

 
Minutu 5 

 

5. Konkluzaun 
¶ Husu: “Imi komprende no bele rezolve problema sira-ne’e ka 

lae?” 
¶ Dehan: 

o “Atu rezolve problema sira, ita tenke komprende didi’ak 
problema ne’e, hafoin ita halo konta.” 

o “Halo hotu, labele haluha atu tau ninia unidade-medida.” 

Dixiplina Matemátika  Klase 3 
Bloku Númeru No Lisaun  96 
Sub-bloku Adisaun no subtrasaun Durasaun Minutu 50 
Konteúdu Kálkulu mentál Períodu II 
Rezultadu MAT3.1.2: Utiliza adisaun no subtrasaun iha rezolusaun ba 

problema iha moris loron-loron 
Objetivu Estudante sira bele: 

¶ Halo operasaun adisaun no subtrasaun ho maneira kálkulu 
mentál. 

Materiál Livru ezersísiu 

Preparasaun – 

 
LISAUN 
Minutu 10

 

1. Revizaun: Halo adisaun no subtrasaun númeru desimál 
¶ Hakerek ezersísiu adisaun no subtrasaun númeru desimál 

balu iha kuadru. Ezemplu: 

 
Solusaun: 

 
 
¶ Bolu estudante balu atu rezolve. 

 
Minutu 20

 

2. Introdusaun: Esplika kona-ba kálkulu mentál 
¶ Dehan:  

o “Iha lisaun sira uluk, imi aprende tiha ona operasaun 
adisaun no subtrasaun.” 

o “Ohin ita sei halo tan maibé ita sei koko kalkula de’it iha 
ita-nia kakutak hodi hatán pergunta sira.” 

o “Ha’u sei husu ba kada grupu pergunta ida, no bainhira 
grupu ida hatán, grupu seluk bele korrije no fó komentáriu 
kona-ba grupu ne’e nia resposta, loos ka lae.” 

¶ Husu ba grupu ida: “23 + 22 hamutuk hira?” 
¶ Hein sira hatán, hafoin husu ba sira seluk: “Resposta ne’e 

loos ka sala?” 

¶ Se sala, husu ba grupu ne’ebé korrije haloos resposta ne’e. 
¶ Se laiha grupu ruma ne’ebé hatán loos, la buat ida. 

Importante mak dezafia sira-nia hanoin. 
¶ Esplika: 

o “Iha kálkulu mentál ba adisaun, ita presiza soma tuir orden 
grandeza.” 

o “Entaun iha ezersísiu ne’e, nulu ho nulu no unidade ho 
unidade.” 

¶ Hakerek no esplika iha kuadru: 

 
o “23 hanesan ho 20 mais 3.” 
o “22 hanesan ho 20 mais 2.” 
o “Entaun 23 mais 22, hanesan ho 20 mais 20 no 3 mais 2.” 
o “20 mais 20 mak 40, no 3 mais 2 mak 5, rezultadu 45.” 
o “Imi la presiza hakerek, bele halo ho kakutak. Ha’u mak 

hakerek atu imi bele komprende.” 
¶ Husu ba grupu ida seluk: “25 – 12 hela hira?” 
¶ Husu ba sira seluk: “Resposta ne’e loos ka sala?”  
¶ Se sala, husu ba grupu ne’ebé korrije haloos resposta ne’e. 
¶ Esplika: 

o “Iha kálkulu mentál ba adisaun, ita presiza soma tuir orden 
grandeza.” 

o “Nune’e mós ba subtrasaun, ita subtrai nulu ho nulu no 
unidade ho unidade, hafoin soma rezultadu rua ne’e 
hamutuk.” 

¶ Hakerek no esplika hanesan iha kraik: 

  
¶ Husu: “Imi komprende atividade ne’e?” 
¶ Fó fali pergunta ruma ho númeru ne’ebé ki’ik atu fasilita sira 

hodi komprende. 
Ezemplu: 45 + 13; 52 + 22; 70 – 30; 24 – 12, nst. 

¶ Dehan: “Agora imi sei halo ezersísiu hamutuk.” 

Minutu 15

 

3. Atividade: Halo ezersísiu hosi livru ezersísiu 
¶ Haruka estudante sira loke livru ezersísiu iha ezersísiu 64 (a 

to’o e). 
o Kalkula adisaun no subtrasaun tuirmai ne’e, koko ho 

mentál de’it. 
a. 80 + 12 = 
b. 75 - 12 = 
c. 64 – 32 = 
d. 87 – 62 = 
e. 55 - 15 = 

¶ Fó tempu ba estudante sira halo no depois korrije lalais. 
¶ La’o hale’u sala-laran atu komprova katak estudante sira la 

uza kálkulu vertikál. 
 

Minutu 5

 

4. Konkluzaun 
¶ Dehan: “Atu hametin imi-nia hanoin kona-ba kálkulu mentál, 

imi sei halo Serbisu ba Uma no aban ita sei haree hamutuk.” 
¶ Haruka sira halo ezersísiu sira númeru f to’o j iha uma. 

 

 

Serbisu ba Uma: Kontinua ho ezersísiu 64 (f to’o j) hosi livru 
ezersísiu 
Kalkula adisaun no subtrasaun tuirmai ne’e, koko ho mentál de’it. 
 

f.   60 + 14 = 
g.   65 – 14 = 
h.   44 + 32 = 
i.   93 – 42 = 
j. 55 + 25 = 

Dixiplina Matemátika Klase 3 
Bloku Númeru No Lisaun  97 
Sub-bloku Adisaun no subtrasaun Durasaun Minutu 50 
Konteúdu Kálkulu mentál Períodu II 
Rezultadu MAT3.1.2: Utiliza adisaun no subtrasaun iha rezolusaun ba 

problema iha moris loron-loron 
Objetivu Estudante sira bele: 

¶ Halo operasaun adisaun no subtrasaun ho maneira 
kálkulu mentál. 

Materiál Livru ezersísiu 

Preparasaun – 

 
LISAUN 
Minutu 10

 

1. Revizaun: Korrije Serbisu ba Uma 
¶ Korrije no halo diskusaun kona-ba Serbisu ba Uma. 

Minutu 10

 

2. Introdusaun: Esplika kona-ba kalkula mentál 
¶ Dehan:  

o “Iha lisaun horisehik imi aprende tiha ona kálkulu mentál 
ba adisaun no subtrasaun simples.” 

o “Ohin ita sei aprende kálkulu ne’ebé komplikadu uitoan 
maibé ho maneira hanesan.” 

o “Ha’u sei husu ba kada grupu pergunta ida no bainhira 
grupu ida hatán, grupu seluk korrije.” 

¶ Husu ba grupu ida: “23 + 22 + 42 hamutuk hira?” 
¶ Rona sira responde, hafoin husu ba sira seluk: “Resposta ne’e 

loos ka sala?”  
¶ Se sala, husu ba grupu ne’ebé korrije haloos resposta ne’e. 
¶ Se laiha grupu ruma ne’ebé hatán loos, la buat ida. 

Importante mak dezafia sira-nia hanoin. 
¶ Dehan: “Iha kálkulu mentál ba adisaun, ita presiza soma nulu 

ho nulu no unidade ho unidade.” 
¶ Hakerek iha kuadru no esplika hanesan lisaun ikus: 

 
¶ Husu ba grupu ida: “25 – 12 – 12 hela hira?” 
¶ Rona sira hatán, hafoin husu ba sira seluk: “Resposta ne’e 

loos ka sala?”  



501

 

¶ Esplika: 
o “Iha kálkulu mentál ba adisaun, ita presiza soma nulu ho 

nulu no unidade ho unidade.” 
o “Nune’e mós ba subtrasaun, tenke hamenus nulu hosi nulu 

no unidade hosi unidade.” 
¶ Esplika iha kuadru: 

 
¶ Dehan: 

o “Bainhira hetan rezultadu hanesan ne’e, zero iha oin la 
presiza hakerek.” 

o “Entaun rezultadu mak 1.” 
¶ Hakerek númeru ne’e iha kuadru. 
¶ Fó fali pergunta ruma ho númeru ne’ebé ki’ik atu fasilita sira 

hodi komprende. Ezemplu: 
o 62 + 31 + 12 =  
o 14 + 17 + 11 = 
o 49 – 23 – 12 = 
o 98 – 43 – 20 = 

¶ Dehan: “Agora imi sei halo ezersísiu hamutuk.” 
 

Minutu 25

 

3. Atividade: Halo ezersísiu hosi livru ezersísiu  
¶ Haruka estudante sira loke livru ezersísiu iha ezersísiu 65 (a 

to’o e), uza maneira mentál de’it, la hakerek operasaun iha 
surat-tahan, só hakerek de’it rezultadu. 
o Kalkula adisaun no subtrasaun tuirmai ne’e mentalmente. 

a. 42 + 12 + 10 = 
b. 75 – 12 - 1 = 

c. 24 + 32 + 11 = 
d. 87 – 62 - 22 = 
e. 25 + 15 + 12 = 

¶ Fó tempu ba estudante sira halo no depois korrije lalais. 
¶ La’o hale’u sala-laran atu komprova katak estudante sira la 

uza kálkulu vertikál. 

Minutu 5

 

4. Konkluzaun 
¶ Dehan: 

o “Entaun, se buka maneira di’ak, dala barak bele halo 
kalkulasaun iha kakutak de’it.” 

o “Ida-ne’e naran ‘kálkulu mentál’.” 
o “Atu hametin imi-nia hanoin kona-ba ezersísiu ne’e, imi sei 

halo Serbisu ba Uma no aban ita sei haree hamutuk.” 
¶ Haruka sira halo ezersísiu sira númeru 6 to’o 10 iha uma. 

 

 

Serbisu Ba Uma: Kontinua ho ezersísiu 65 (f to’o j) hosi livru 
ezersísiu 
Kalkula adisaun no subtrasaun tuirmai ne’e mentalmente. 

f.   28 – 6 – 12 = 
g.   2 + 43 + 4 = 
h.   88 – 6 – 52 = 
i.   15 + 4 + 40 = 

j.  40 – 16 - 12 = 

Dixiplina Matemátika  Klase 3 
Bloku Númeru No Lisaun  98 
Sub-bloku Adisaun no subtrasaun Durasaun Minutu 50 
Konteúdu Kálkulu mentál Períodu II 
Rezultadu MAT3.1.2: Utiliza adisaun no subtrasaun iha rezolusaun ba 

problema iha moris loron-loron 
Objetivu Estudante sira bele: 

¶ Halo operasaun adisaun no subtrasaun ho maneira kálkulu 
mentál. 

Materiál Livru ezersísiu 

Preparasaun – 

 
LISAUN 
Minutu 10

 

1. Revizaun: Korrije Serbisu ba Uma 
¶ Korrije no halo diskusaun kona-ba Serbisu ba Uma. 
¶ Husu: “Imi bele halo ezersísiu hanesan ne’e iha kakutak laran 

de’it, ka presiza sempre halo iha surat-tahan?” 
¶ Dehan: “Tenke haka’as an atu bele uza de’it kálkulu mentál 

atubele halo lailais no la presiza lapis no surat-tahan.” 
 

Minutu 15

 

2. Introdusaun: Esplika kona-ba kálkulu mentál 
¶ Dehan: 

o “Iha lisaun horisehik ita aprende tiha ona kálkulu mentál ba 
adisaun no subtrasaun simples.” 

o “Ohin ita sei aprende kálkulu ne’ebé komplikadu uitoan 
maibé ho maneira hanesan.” 

o “Ha’u sei husu ba kada grupu pergunta ida.” 
o “Grupu sira seluk tenke mós halo atu haree se sira-nia 

rezultadu ne’e loos ka lae.” 
¶ Husu ba grupu ida: “43 + 57 + 27 + 13 hira?” 
¶ Fó tempu ba sira atu halo. 
¶ Bainhira grupu fó resposta, husu ba sira seluk: “Resposta ne’e 

loos ka lae?”  
¶ Se sala, husu ba grupu ne’ebé korrije haloos resposta ne’e. 
¶ Se laiha grupu ruma ne’ebé hatán loos, la buat ida. 

Importante mak dezafia sira-nia hanoin. 
¶ Esplika no hakerek iha kuadru: 

o “Imi sei hanoin katak 43 falta 7 atu halo 50.” 
o “Bele mós haree katak 57 pasa 7 hosi 50.” 
o “Entaun bele fahe 57 ba 7 mais 50.” 

o “Agora 43 mais 7 fasil loos atu halo. Mak 50.” 

 
o “Agora bele halo 50 mais 50.” 

 
o “Hanesan bele fahe 13 ho 3 mais 10.” 

 
o “No 27 mais 3 iguál 30.” 

 
o “Agora fasil loos atu remata. Solusaun mak 140.” 

 
¶ Husu fali pergunta seluk ba grupu seluk: “25 + 12 + 20 – 12 

hira?” 

¶ Fó tempu ba sira atu halo. 
¶ Bainhira grupu fó resposta, husu ba sira seluk: “Resposta ne’e 

loos ka lae?”  
¶ Esplika no hakerek iha kuadru: 

o “Atu rezolve ezersísiu ne’e, ita uza maneira hanesan.” 
o “Katak, ita konta lai parte balu hafoin nia rezultadu ita 

konta ho parte seluk.” 
o “Bele soma 25 ho 12. Depois halo 20 menus 12.” 
o “No finál soma rezultadu sira.” 

 
o “Bele halo hanesan ne’e no mós ita bele halo ho maneira 

oin-seluk.” 
o “Iha soma 12 no menus 12. Maibé bainhira soma 12 no 

menus 12 la hetan buat ida, entaun sai fasil!” 

 
o “Entaun 25 mais 20 iguál 45 mais 0 iguál 45.” 

¶ Dehan: 
o “Rezultadu hanesan de’it, mak 45.” 
o “Imi la presiza hakerek.” 
o “Ha’u mak hakerek iha kuadru atu esplika oinsá imi tenke 

hanoin.” 
¶ Husu: 

o “Imi komprende atividade ne’e?” 
o “Imi sente iha difikuldade?” 

¶ Se balu sei sente iha difikuldade karik, fó fali pergunta ruma 
ho númeru ne’ebé ki’ik liu atu fasilita sira hodi komprende. 

¶ Dehan: “Agora imi sei halo ezersísiu hamutuk.” 
 

Minutu 20

 

3. Atividade: Halo ezersísiu hosi livru ezersísiu 
¶ Haruka kada grupu halo diskusaun ba ezersísiu 66 (a to’o e) 

hosi livru ezersísiu: 
o Kalkula adisaun no subtrasaun tuirmai ne’e mentalmente. 

a. 36 + 14 + 8 + 12 = 
b. 87 + 3 – 40 – 20 = 
c. 78 + 12 – 10 = 

d. 84 – 40 + 24 + 6 = 

e. 8 + 40 – 20 = 
¶ Dehan: 

o “Se grupu ruma hetan difikuldade karik, bolu ha’u.” 
o “Ha’u sei husu ba kada grupu pergunta ida hosi pergunta 

sira-ne’e no grupu seluk sei halo korresaun ba resposta 
hosi grupu ne’ebé hatán.” 

¶ Fó tempu ba sira halo ezersísiu. 
¶ Halo diskusaun ba sira-nia rezultadu. 

 
Minutu 5

 

4. Konkluzaun 
¶ Dehan:  

o “Entaun, agora ita hatene uitoan tan kona-ba kálkulu 
mentál.” 

o “Atu hametin imi-nia hanoin, imi sei halo Serbisu ba Uma 
no aban ita sei haree hamutuk.” 

¶ Haruka sira halo ezersísiu sira númeru 6 to’o 10 iha uma. 
 

 

Serbisu Ba Uma: Kontinua ho ezersísiu 66 (f to’o j) hosi livru 
ezersísiu 
Kalkula adisaun no subtrasaun tuirmai ne’e mentalmente. 

f.   38 + 12 – 40= 
g.  87 – 7 + 20 = 
h.   88 – 48 + 24 – 2 = 
i.   71 + 29 – 20 = 

j.   8 + 80 – 40 = 

Dixiplina Matemátika  Klase 3 
Bloku Númeru No Lisaun  99 
Sub-bloku Adisaun no subtrasaun Durasaun Minutu 50 
Konteúdu Kálkulu mentál Períodu II 
Rezultadu MAT3.1.2: Utiliza adisaun no subtrasaun iha rezolusaun ba 

problema iha moris loron-loron 
Objetivu Estudante sira bele: 

¶ Halo operasaun adisaun no subtrasaun ho maneira 
kálkulu mentál. 

Materiál Livru ezersísiu 

Preparasaun – 

 
LISAUN 
Minutu 5

 

1. Revizaun: Korrije Serbisu ba Uma 
¶ Korrije no halo diskusaun kona-ba Serbisu ba Uma. 

Minutu 15

 

2. Introdusaun: Esplika kona-ba kálkulu mentál ne’ebé 
komplikadu tan 
¶ Dehan:  

o “Iha lisaun hirak liubá, imi aprende tiha ona kálkulu mentál 
ba adisaun no subtrasaun.” 

o “Ohin ita sei halo ezersísiu lubuk ida kona-ba oinsá halo 
kálkulu mentál atu nune’e bele hametin imi-nia hanoin no 
toman kona-ba kálkulu mentál.” 

o “Ha’u sei fó pergunta ida atu hatán, sé-nia grupu mak hotu 
uluk bele hatán ba pergunta ne’e, no grupu seluk korrije.” 

o “Kada grupu bele rezolve ho maneira lahanesan.” 
o “Importante rezultadu tenke loos.” 

¶ Husu: “43 + 42 + 27 – 12 hamutuk hira?” 
¶ Haruka grupu ne’ebé hatán loos hakerek iha kuadru no 

esplika oinsá sira bele hetan rezultadu 
¶ Husu ba sira seluk: “Resposta ne’e loos ka sala?”  
¶ Husu: “Grupu ne’ebé mak halo ho maneira lahanesan karik, 

haruka grupu ne’e mai oin atubele esplika oinsá sira halo.” 
¶ Husu ba sira seluk: “Resposta ne’e loos ka sala?”  
¶ Se sala, husu ba grupu ne’ebé korrije haloos resposta ne’e. 
¶ Esplika: 

o “Ita bele halo kálkulu mentál ba operasaun hanesan ne’e 
ho maneira oioin.” 

o “Ha’u sei hatudu maneira balu.” 

¶ Hakerek iha kuadru no esplika maneira balu hanesan tuirmai: 
 

Maneira dahuluk                               Maneira daruak 

               
¶ Husu: “Maneira ida-ne’ebé imi hanoin mak di’ak liu, fasil liu?” 
¶ Halo diskusaun uitoan ho sira. 
¶ Fó problema ida ka rua tan no halo hamutuk. 

Ezemplu: 45 + 15 – 30; 74 – 14 + 44, nst. 
¶ Dehan: “Agora imi sei halo ezersísiu iha grupu laran.” 

 
Minutu 25

 

3. Atividade: Halo ezersísiu hosi livru ezersísiu 
¶ Haruka sira loke livru ezersísiu iha ezersísiu 66 (k to’o o) no 

halo ezersísiu sira hamutuk iha grupu laran. 
o Kalkula adisaun no subtrasaun tuirmai ne’e ho mentál de’it: 

k. 23 + 17 + 10 = 
l. 42 – 2 – 14 = 
m. 46 – 11 + 20 + 10 = 
n. 40 + 22 – 12 – 10 = 
o. 86 + 14 – 40 = 

¶ Fó tempu ba sira halo. 
¶ Bainhira grupu hotu-hotu remata ona, se iha tempu, husu ba 

voluntáriu ida mai kuadru no esplika oinsá halo ezersísiu 
dahuluk. 

¶ Husu ba grupu seluk korrije no aprezenta maneira seluk, se 
iha. 

¶ Halo hanesan ne’e atu korrije ezersísiu hotu. 
 

Minutu 5

 

4. Konkluzaun 
¶ Dehan: 

o “Atu hametin imi-nia hanoin kona-ba kálkulu mentál, imi 
bele pratika beibeik iha uma ho númeru seluk ne’ebé imi 
mak hanoin.” 

o “Se iha difikuldade karik, bele husu ema iha uma ka kolega 
sira-ne’ebé domina liu.” 

Dixiplina Matemátika Klase 3 
Bloku Oioin Nº Lisaun 100 
Sub-bloku Oioin Durasaun Minutu 50 
Konteúdu Avaliasaun formative formál Períodu II 
Rezultadu Haree deskrisaun hosi kódigu hirak-ne’e iha Programa 

Matemátika: 
MAT3.1.2.                         MAT3.1.3.                    MAT3.1.4. 

Objetivu Estudante sira bele: 
¶ Halo divizaun. 
¶ Halo adisaun no subtrasaun númeru naturál no desimál. 
¶ Rezolve problema envolve divizaun, adisaun, no 

subtrasaun. 
Materiál Kadernu avaliasaun no livru ezersísiu 

Preparasaun Prepara estudante sira-nia kadernu avaliasaun. Se laiha, bele 
uza kadernu dezeñu ka surat-tahan atu estudante sira bele 
hakerek iha laran no hatama ba mestre/a hodi korrije. 

 
LISAUN 
Minutu 5

 

1. Introdusaun: Esplika kona-ba verifikasaun aprendizajen 
¶ Dehan ba estudante sira: 

o “Ita aprende tiha ona divizaun sira dala barak.” 
o “Ita mós aprende tiha ona kona-ba adisaun no 

subtrasaun.” 
o “Ita mós rezolve problema iha divizaun, adisaun, no 

subtrasaun.” 
o “Loron ohin ita sei haree se imi komprende duni ona ita-nia 

lisaun sira-ne’e ka lae.” 
¶ Fahe sira-nia kadernu avaliasaun. 
¶ Dehan: “Loron ohin imi sei halo ezersísiu iha kadernu ne’ebé 

ha’u fahe; labele hatán ka hakerek iha livru ezersísiu.” 
 

Minutu 20 

 

2. Atividade: Halo ezersísiu kona-ba divizaun 
¶ Esplika filafali lailais uitoan kona-ba divizaun, konseitu 

hanesan iha planu lisaun Nº 76 to’o 81. 
¶ Haruka sira loke livru ezersísiu iha ezersísiu 67 (67.1). 

o Rezolve divizaun tuirmai ne’e: 

¶ Fó letra ida ba estudante ida-idak (A to’o F) no haruka sira 

rezolve ezersísiu rua iha letra ne’e. Labele fó letra hanesan ba 
estudante sira-ne’ebé tuur hamutuk. 

¶ Fó tempu ba sira rezolve. 
 
Kritériu fó valór: 
– Valór 1 ba kada resposta ne’ebé loos. 
Totál valór: 2 
 
Resposta:  

A. 3;  2 r1                        D. 5;  2 r5 
B. 4;  3 r2                        E. 3;  4 r2 
C. 7;  2 r1                        C. 2;  6 r1 

 
¶ Bainhira hotu ona, haruka sira rezolve problema hosi livru 

ezersísiu iha ezersísiu 67 (67.2). 
o Rezolve problema ne’e: Profesór ami-nia klase haruka 

kada grupu tenke lori ai-kesak 18. Iha estudante na’in-6 iha 
grupu ida. Kada estudante tenke lori ai-kesak hira? 

¶ Esplika problema ne’e se estudante sira iha konfuzaun. 
¶ Fó tempu ba sira rezolve mesak. 

 
Kritériu fó valór: 
– Valór 1,5 ba halo divizaun ne’ebé loos. 
– Valór 0,5 ba hakerek resposta ba problema 
Totál valór: 2 
 
Solusaun: 
18:3 = 6. Nune’e, estudante ida-idak tenke lori ai-kesak 3. 
 

Minutu 20 

 

3. Atividade: Halo ezersísiu kona-ba adisaun no subtrasaun 
númeru naturál no desimál 
¶ Dehan: 

o “Ita halo ona adisaun no subtrasaun dala barak.” 
o “Bainhira halo operasaun rua ne’e, ita tenke hanoin orden 

grandeza, koloka númeru tuir orden grandeza, no komesa 
hosi parte loos ba parte karuk.” 

o “Tenke halo ho kuidadu.” 
¶ Haruka sira loke livru ezersísiu iha ezersísiu 67 (67.3) no halo 

iha sira-nia kadernu avaliasaun. 

o Rezolve problema adisaun no subtrasaun tuirmai ne’e:

¶ Fó tempo ba sira halo.

Kritériu fó valór:
– Valór 1 ba kada resposta ne’ebé loos.
Totál valór: 4.

¶ Bainhira sira hotu ona, haruka sira rezolve problema iha livru
ezersísiu, ezersísiu 67 (67.4).
o Rezolve problema tuirmai ne’e:
Á Problema 1:

Alotu iha borraxa 252. Iha loron-segunda nia bá joga ho
ninia kolega no nia manán borraxa 85. Totál hira mak
Alotu nia borraxa iha loron ne’e?

Á Problema 2:
Loron-tersa Alotu bá tan joga borraxa, maibé nia lakon
borraxa 49. Alotu nia borraxa iha loron-tersa ne’e sei
hela hira?

¶ Fó tempu ba sira rezolve.

Kritériu fó valor:
– Valór 1 ba kada resposta ne’ebé loos.
Totál valór: 2

Solusaun:
Problema 1:
252 + 85=337. Nune’e loron ne’e, Alotu nia borraxa hamutuk 337.
Problema 2:
337 – 49 = 288. Nune’e, loron-tersa, Alotu nia borraxa hamutuk
288.

Minutu 5 4. Konkluzaun
¶ Haruka sira hakerek data iha sira-nia pájina resposta nian.
¶ Foti sira-nia kadernu avaliasaun hodi halo korresaun, bainhira

klase remata.
Nota: Soma hamutuk valór sira-ne’ebé estudante hetan ba 
atividade ida-idak no rejista iha grella avaliasaun Períodu 2, 
Avaliasaun C.

Siénsia Naturál  
Sumáriu ba Unidade: Matéria: mistura 

Bloku 
Siénsia Biolojia, Siénsia Fízika, no Servisu 
Hanesan Sientista 

Klase  3 

Períodu  II 

Totál lisaun  12 
No Lisaun  31–42 

Deskrisaun ba unidade  
Estudante sira sei hetan koñesimentu kona-ba mistura no materiál saida de’it 
mak atu kahur hamutuk no sai misturadu.  Sira sei halo prosesu mistura ho 
sasán hanesan bee, masin, ai-farina isin, kór, nst. Sira sei aproveita ai-farina 
ne’ebé sira kuda tinan kotuk, ka ai-farina ida seluk. Sira sei investiga prosesu 
halo kór ba kabas. Ikus liu se halo livru kona-ba sira-nia koñesimentu.  
 
Objetivu ba unidade  
Estudante sira bele: 
¶ Komprende definisaun kona-ba mistura liuhosi pratika no aprezenta sira-

nia hakerek no dezeñu. 
¶ Fó naran ba mistura sira no esplika oinsá atu uza mistura sira-ne’ebé 

husi ai-han sira. 
¶ Uza tabela hodi halo investigasaun kona-ba mistura. 
¶ Aprende hoban ai-han no habai maran ai-han hodi bele konsume. 
¶ Hala’o prosesu mistura no observa oinsá buat hotu-hotu kahur ho di’ak, 

no halo konkluzaun no dezeñu kona-ba ne’e. 
¶ Buka-hatene ai-horis nia parte atu uza hodi halo kór ba materiál sira no 

hatene oinsá parte sira-ne’e bele disolve [nabeen] iha bee laran. 
¶ Halo predisaun ba prosesu mistura no hatene oinsá manas bele halo 

mudansa ba mistura. 
¶ Halo diskusaun no relatóriu ba atividade sira-ne’ebé hala’o iha unidade 

Mistura no hatene importánsia mistura iha moris loroloron nian. 
 

Ligasaun ba kurríkulu  
¶ SN3.1.3: Materiál sira bele iha mudansa ne’ebé bele sai fali ba materiál 

sira seluk no afeta sira-nia funsaun 
¶ SN3.4.1: Estudante hahú identifika pergunta hirak iha kontestu ne’ebé 

hatene ona atubele investiga tuir dalan siénsia nian nune’e mós hahú 
uza koñesimentu ne’ebé sira iha ona atubele halo predisaun kona-ba 
saida mak atu mosu 

¶ SN3.4.2: Estudante sira hahú hato’o sujestaun kona-ba dalan atu halo 
planu no hala’o investigasaun atu nune’e bele hetan resposta ba 
pergunta sira. Sira halo observasaun no sura uza unidade-medida 
padronizadu no lapadronizadu 

¶ SN3.4.3a: Estudante sira envolve iha diskusaun no hatudu dadus ho 
maneira oioin, inklui tabela, hodi identifika padraun no tendénsia 

¶ SN3.4.3b:  Sira kompara rezultadu sira ho predisaun no sujere razaun ba 
rezultadu sira-ne’ebé sira hetan 

¶ SN3.4.4: Estudante sira hahú hanoin filafali kona-ba sira-nia 
investigasaun, inklui hodi haree teste ne’e loos ka lae 

¶ SN3.4.5: Estudante sira aprezenta no komunika ideia no rezultadu sira 
liuhosi dalan oioin, inklui ko’alia, diagrama, tabela, reprezentasaun fíziku, 
hala’o drama, no relatóriu simples 

 

Indikadór atu avalia  
¶ Uza sira-nia kompriensaun kona-ba mistura atu esplika no hatene 

ezemplu loroloron nian kona-ba lisaun sira 
¶ Komesa identifika pergunta sira atu halo investigasaun hanesan sientista 

sira halo 
¶ Komesa uza siénsia nia kompriensaun hodi halo predisaun 
¶ Aprezenta informasaun siénsia ho maneira oioin, inklui tabela 
¶ Identifika modelu husi rezultadu hanesan sientista sira halo 
¶ Hato’o rezultadu investigasaun no kompara rezultadu ho predisaun 

hanesan sientista sira halo 
 

Avaliasaun  
Iha lisaun Nº 41 (11) no Nº 42 (12) estudante sira halo livru ‘Ha’u-nia mistura’. 
Uza livru mistura ne’e atu halo avaliasaun ba estudante sira hodi hatene sira-
nia koñesimentu kona-ba mistura. Mestre/a bele fó valór tuir Kritériu fó valór  
iha lisaun Nº 42 (12) nia rohan. 
 

 
UNIDADE: Matéria: mistura  

LISAUN KONTEÚDU 

1 Mistura oin-3 
2 Tabela mistura 
3 Ke’e ai-farina 
4 Kompara ai-farina oin-3 
5 Uza loro-manas atu preserva ai-han 
6 Halo ai-manas 
7 Saida mak bele disolve [nabeen] iha bee laran? 
8 Preparasaun atu halo kór 
9 Halo kór ba kabas 
10 Halo sasoro ai-farina 
11 Hahú halo livru 
12 Saida mak ita aprende 

Informasaun ba manorin  
Saida mak estudante sira halo iha Klase 1 no 2 

Iha Klase 1 estudante sira estuda kona-ba materiál sira no oinsá balun hetan 
mudansa. Sira mós estuda saida mak sei akontese bainhira sasán sira (masin, 
�V�X�S�H�U�P�L�H, mina, tinta hahán) kahur ho bee. Sira observa oinsá karakterístika 
husi sasán balu hetan mudansa bainhira hamanas sira iha bee laran (�V�X�S�H�U�P�L�H 
tasak no matak, kafé, goma). Sira mós halo servisu hanesan farmaséutiku [ema 
ne’ebé prepara ai-moruk] hodi kahur masin no masin-midar iha bee atu halo ai-
moruk ba kabun-moras [diarreia]. 
Iha Klase 2 estudante sira investiga karakterístika husi materiál naturál sira-
ne’ebé bele uza hodi halo uma. 
 

Mistura sira 

Mistura kompostu husi materiál oin-rua ka liu ne’ebé kahur hamutuk. Materiál 
sira iha mistura laran la halo reasaun ba malu hodi halo materiál foun ho 
karakterístika foun, ne’e-duni iha posibilidade atu haketak fali materiál sira-
ne’ebé kahur hamutuk ona. 
 
Kuaze materiál sira iha mundu ne’e nu’udar mistura husi materiál oioin. Ár 
nu’udar mistura ida-ne’ebé kompostu husi gás oioin hanesan oksijéniu, karbonu 
dióksidu, nitrojéniu, no bee. Bee mak mistura ida-ne’ebé kompostu husi bee no 
buat sira seluk hanesan oksijéniu, karbonu dióksidu, no masin sira. Tasi-been 
iha masin barabarak kahur ho bee. Bele uza loro-matan atu haketak masin husi 
tasi-been. Maneira ida-ne’e mak ema uza atu prodús masin iha Timor-Leste. 
 
Mistura balu fasil atu haketak filafali, maibé balu susar tebetebes atu haketak. 
Se partíkula [baluk-oan] sira iha mistura laran nia tamañu diferente, entaun bele 
haketak filafali uza filtru. Mistura husi foos no bee bele haketak fali ho maneira 
ida-ne’e. 
 
Óleu ne’ebé Timor-Leste prodús mós mistura ida-ne’ebé kompostu husi gás, 
líkidu, no sólidu sira. Fábrika óleu haketak sira hodi sai fali ba substánsia kímiku 
oioin ne’ebé ita uza. Nu’udar ezemplu mak mina-rai, gazolina, gazóleu, óleu 
pezadu, no alkatraun. 
 
Se substánsia ida la’ós mistura, ne’e hanaran substánsia puru ka moos. 
Substánsia puru ne’ebé mosu naturalmente iha mundu uitoan de’it. Alumíniu 
iha lata ka kaleen sira mak substánsia puru, maibé falun nia parte li’ur no laran 
ho materiál ne’ebé bele proteje nia atu halo reasaun ho bebida iha laran no ár 
iha li’ur. 

Materiál balu kahur didi’ak ho bee ne’ebé halo ita labele haree materiál sira-
ne’e. Sientista sira iha liafuan espesiál ba ida-ne’e, sira bolu dehan materiál 
‘disolve’ tiha ona. Materiál sira-ne’e sei nafatin iha bee laran maibé ki’ikoan 
tebes nune’e labele haree sira. Nu’udar ezemplu mak masin. Materiál sira 
disolve di’ak liu iha bee-manas duké iha bee-malirin. Tanba ne’e mak ema 
sempre uza bee-manas atu halo xá no kafé. Materiál balu iha xá no kafé bele 
disolve no balu labele. Tanba ne’e mak ita bele sente xá ka kafé nia sabór, 
maibé sei bele haree mós kuaze materiál orijinál ne’ebé uza hodi halo bebida 
ne’e. 
 

Tais 

Lisaun rua iha unidade ida-ne’e sei halo estudante sira investiga maneira oinsá 
prepara mistura atu halo kór ba tais. Feto Timór sira iha koñesimentu kona-ba 
buat espesiál ne’ebé tenke halo hodi hasai kór husi ai-horis sira atu halo kór ba 
kabas no halo kór metin iha kabas. Koñesimentu no prátika ne’e nu’udar 
tradisaun ne’ebé feto Timór sira hanorin tutan husi jerasaun ba jerasaun. Iha 
siénsia barak ne’ebé envolve iha prosesu halo tais ne’ebé estudante sira bele 
aprende iha eskola sekundária. Iha Klase 3 estudante sira aprende de’it kona-
ba kór ne’ebé dissolve [nabeen] iha bee. 
 
Halo tais nu’udar atividade importante ida iha Timor-Leste. Tanba ne’e mak 
lider nasionál sira hatais tais no taka iha uma fukun Parlamentu Nasionál. 
Durante okupasaun Indonézia, feto sira fa’an sira-nia produtu tais hodi sosa 
sasán ne’ebé presiza iha rezisténsia. 

Dixiplina  Siénsia Naturál Klase  3 

Bloku  Siénsia Biolojia, Siénsia Fízika, no 
Servisu Hanesan Sientista 

No Lisaun  31 

Unidade  Matéria: mistura Durasaun  Minutu 50 

Konteúdu  1/12. Mistura oin-3 Períodu  II 

Deskrisaun 
badak  

Estudante sira haree similaridade no diferensa husi buat 3 
ne’ebé kahur hamutuk. Estudante sira observa kada matéria 
ne’ebé uza no pinta dezeñu ne’ebé reprezenta mistura. 

Rezultadu  Bele haree iha Sumáriu ba Unidade . 

Objetivu  Estudante sira bele: 
¶ Observa similaridade no diferensa entre matéria 3 ne’ebé 

kahur hamutuk. 
¶ Aprezenta no komunika sira-nia ideia kona-ba matéria 

tolu ne’ebé kahur hamutuk uza sira-nia dezeñu no liafuan. 
¶ Hatene mistura ne’ebé baibain halo. 

Materiál  Ba mestre: 
¶ Manko 3  
¶ Kanuru 3 
¶ Sasán atu halo mistura 3 tuirmai: 
Á Mistura No1 
o Kafé-rahun maran kopu ½ (bele rahun ne’ebé uza 

ona) 
o Masin-midar kopu ½  
o Foos ka �V�X�S�H�U�P�L�H maran kopu ½  

Á Mistura No2 
o Trigu (bele mós uza batar-uut) kopu ½ 
o Beekopu ½  
o Kór ba dose ka kinur rahun 

Á Mistura No3 
o Bee kopu ½ 
o Mina uitoan 
o Sabaun fase bikan (�0�D�P�D ka �6�X�Q�O�L�J�K�W) 

Preparasaun  ¶ Hakerek liafuan mistura  iha kuadru no pinta manko 3 ho 
kanuru, no fó naran mistura No1, No2, No3 ba manko ida-
idak. 

Nota:  Lisaun ne’e uza atu avalia estudante sira-nia 
koñesimentu kona-ba mistura liuhosi estudante sira-nia 
deskrisaun no resposta bapergunta ne’ebé husu ba sira. 
 
¶ Pratika atu pronunsia termu tuirmai ho loloos tuir nia sílaba 

no fó karrega iha sílaba ne’ebé subliña hela: 
mis  tu ra mis  tu ra 

¶ Revee termu nia signifikadu: 

 
¶ Hakerek kaixa termu tékniku iha kuadru hanesan ne’e: 

�7�H�W�X�Q��

mistura  

�3�R�U�W�X�J�X�r�V��

mistura  

Nota: Se iha dúvida, haree ba seksaun �,�Q�W�U�R�G�X�V�D�X�Q���W�H�U�P�X��
�W�p�N�Q�L�N�X���V�L�U�D���±���(�V�W�U�D�W�p�M�L�D������iha livru ne’e nia oin. 

 

LISAUN 
Minutu 20 

 

1. Introdusaun: Halo r evizaun, mistura , no halo observasaun  
¶ Husu ba estudante sira: “Sé mak sei hanoin-hetan lisaun 

Siénsia Naturál kona-ba ai-horis no animál nia siklu moris? Sé 
mak bele hatete sai buat ruma ne’ebé ita aprende?” 

¶ Rona sira-nia resposta balu. 
¶ Dehan: 
o “Ohin loron ita sei hahú unidade foun kona-ba mistura no 

observa saida de’it mak akontese iha prosesu mistura nia 
laran.” 

o “Ha’u sei halo mistura oin-3 iha manko 3 ne’e nia laran, no 
ha’u hakarak imi haree didi’ak bainhira ha’u kahur hamutuk 
buat hirak-ne’e tanba ha’u hakarak rona imi-nia resposta 
ba pergunta ne’e:” 
Á “Mistura 3 ne’e nia similaridade saida? 
Á “Mistura 3 ne’e nia diferensa saida?” 

¶ Tau sasán 3 ba mistura No1 iha manko ida nia laran no kahur 
hamutuk. 

¶ Haruka estudante sira haree kada matéria ne’ebé atu kahur 
hamutuk. Hatete sasán ida-idak nia naran ba estudante sira. 

¶ Husu no rona sira-nia resposta balu: “Imi hanoin mistura ne’e 
atu sai hanesan buat seluk ne’ebé imi haree tiha ona, 
ezemplu: sasoro, susubeen, rai-henek, nst?” 

¶ Pasa manko ne’e ba estudante sira, atu ida-idak bele haree 
husi besik. 

¶ Halo prosesu hanesan ne’e ba mistura No2 no No3: halo, fó-
hatene sasán ida-idak ne’ebé atu hatama, husu sira si’ik 
mistura ne’e atu sai nu’usá, depois fahe ba sira atu haree. 

¶ Husu fali: “Entaun, oinsá mistura 3 ne’e nia similaridade? 
Oinsá ho sira-nia diferensa?” 

¶ Hein minutu rua atu sira bele ko’alia malu kona-ba pergunta. 
¶ Buat hirak-ne’ebé estudante sira karik bele haree-hetan husi 

mistura ne’e maka: 

Matéria rua ka liután ne’ebé kahur hamutuk.��

Á Similaridade: Kada manko iha matéria oin-3 ne’ebé kahur 
hamutuk. Bainhira kahur matéria hirak-ne’e, uza manko no 
kanuru ne’ebé hanesan. 

Á Diferensa: Kahur hamutuk matéria hirak-ne’ebé lahanesan. 
Manko ida iha de’it mistura maran (sólidu), manko ida iha 
de’it mistura been (líkidu), no manko ida iha mistura been 
no maran hamutuk. 

¶ Bainhira estudante sira observa hotu ona matéria mistura iha 
manko laran, haruka sira tau fali manko sira-ne’e iha 
mestre/ania meza leten. 
 

Minutu 20 

 

2. Atividade: Deskreve mistura  iha manko laran  
¶ Dehan: 
o “Agora ha’u hakarak imi atu pinta tuir saida mak imi haree 

iha manko laran, uza imi-nia kadernu dezeñu hodi pinta.” 
o “Bele mós uza liafuan atu deskreve mistura-sira ne’e.” 
o “Bele mós halo komparasaun no fó ezemplu husi mistura 

ne’ebé ó bele hetan iha moris loroloron ne’ebé atu besik 
hanesan mistura ne’e.” 

o “Di’ak, bele hahú.” 
¶ Hakerek iha kuadru liafuan hirak tuirmai ne’e: 

o Nº 1: Mistura ho t rigu  + kafé rahun + masin-midar haree  

hanesan…… 

o Nº 2: Mistura ho t rigu + bee + kór ba dose ka kinur rahun  

haree hanesan…… 

o Nº 3: Mistura ho b ee + mina + sabaun been haree 

hanesan…… 

¶ Bainhira estudante sira pinta hela, la’o hale’u iha klase laran 
hodi observa sira-nia dezeñu. 

¶ Fó komentáriu ba sira-nia dezeñu hanesan ne’e: 
o “Saida mak ne’e?” 
o “Tansá mak ó pinta ida-ne’e?” 
o “Ida-ne’e reprezenta saida?” 
o “Esplika mai ha’u kona-ba ó-nia dezeñu.” 

 

Minutu 10 

 

3. Konkluzaun : Introd ús termu  ‘mistura ’ 
¶ Dehan: 
o “Agora hotu-hotu para pinta dezeñu no rona mai ha’u.” 
o “Bainhira ita kahur hamutuk matéria hirak-ne’ebé diferente, 

ita halo serbisu hanesan sientista.” 
o “Depois kahur, buat sira-ne’ebé kahur hamutuk hanaran 

‘mistura’.” 

o “�0�L�V�W�X�U�D mak matéria rua ka liután ne’ebé kahur hamutuk.” 
¶ Husu: “Iha atividade ne’ebé foin ita halo, imi haree ha’u kahur 

matéria 3 ne’ebé diferente iha mistura ida-idak, loos ka lae?” 
¶ Dehan: 
o “Hanoin fali mistura oin-3 ne’ebé ha’u foin halo.” 
o “Dalaruma imi bele haree-hetan matéria diferente ne’ebé 

iha mistura laran, maibé dalaruma mós imi sei la haree 
hetan tanba matéria hirak-ne’e kahur malu di’ak loos.” 

¶ Husu no rona sira balu temi matéria sira: “Imi bele haree-
hetan matéria diferente iha manko hirak-ne’e nia laran?” 

¶ Hatudu liafuan ‘�P�L�V�W�X�U�D’ iha kuadru ba estudante sira. Hatudu 
ba liafuan ne’e no lee sai. Haruka estudante sira lee tuir 
liafuan ne’e. 

¶ Hakerek ‘Matéria  rua ka liu tán kahur  hamutuk’ iha liafuan 

�P�L�V�W�X�U�D nia sorin no lee liafuan ne’e ba estudante sira no 
haruka sira lee tuir. 

¶ Husu: 
o “Ohin dadeer imi-nia matabixu iha mistura? Se nune’e, foti 

liman. Se la’ós nune’e, hako’ak isin.” 
o “Tanbasá imi hatete nune’e?” 

¶ Dehan: “Sasoro nu’udar mistura ida: foos kahur hamutuk ho 
bee no modo-tahan sira.” 

¶ Husu: 
o “Rai nu’udar mistura?” 
o “Tansá imi hatete nune’e?” 

Nota: Iha Klase 2 estudante sira estuda no haree kona-ba fatuk 
ki’ikoan sira, ai-horis no animál sira-nia parte kahur hamutuk forma 
rai. 

o “Halo kafé nu’udar prosesu mistura? Tansá imi hatete 
nune’e?” Resposta: Sin, tanba kahur hamutuk kafé-rahun, 
bee, no masin-midar. 

¶ Dehan: 
o “Entaun, iha ezemplu barak kona-ba mistura iha ita-nia 

moris loroloron.” 
o “Aban mak ita hanoin tan kona-ba mistura oin-seluk.” 

¶ Introdús termu tékniku iha Tetun no Portugés, ho atensaun ba 
nia soletra, pronúnsia, no signifikadu (haree iha Preparasaun).��

�7�H�W�X�Q��

mistura  

�3�R�U�W�X�J�X�r�V��

mistura  

Dixiplina  Siénsia Naturál Klase  3 
Bloku  Siénsia Biolojia, Siénsia Fízika, no 

Servisu Hanesan Sientista  
No Lisaun  32 

Unidade  Matéria: mistura Durasaun  Minutu 50 

Konteúdu  2/12. Tabela mistura Períodu  II 

Deskri saun 
badak  

Estudante sira komesa komprende tan termu ‘mistura’ liuhosi 
hanoin kona-ba mistura iha moris loroloron, no uza tabela atu 
rejista sira-nia informasaun. 

Rezultadu  Bele haree iha Sumáriu ba Unidade . 

Objetivu  Estudante sira bele: 
¶ Fó naran ba mistura hirak-ne’ebé sira hatene, halo husi 

saida no oinsá ita bele uza mistura hirak-ne’e. 
¶ Uza tabela atu rejista informasaun kona-ba mistura. 

Materiál  Ba mestre/a: 
¶ Surat-tahan boot atu halo tabela mistura 

Preparasaun  ¶ Hakerek iha kuadru definisaun mistura husi lisaun antes:  

Matéria rua ka liután  ne’ebé kahur hamutuk.  

¶ Prepara tabela rejistu mistura hanesan tuirmai ne’e iha 
surat-tahan boot, ka iha kuadru se surat-tahan laiha: 

Mistura ne’ebé ha’u haree  

Mistura nia 

naran saida? 

Saida de’it mak iha 

mistura nia laran? 

Mistura atu halo 

saida? 

[Pinta mistura 

iha-ne’e no 

hakerek ninia 

naran.] 

  

 

 

  

 

 

  

 

 

LISAUN 
Minutu 10 

 

1. Introdusaun: Halo r evizaun no hanoin tan kona -ba mistura  
¶ Husu ba estudante sira: 
o “Sé mak sei hanoin-hetan lisaun Siénsia Naturál antes 

kona-ba mistura?” 

o “Atividade saida de’it mak ita halo iha lisaun Siénsia 
Naturál antes?” 

o “Saida mak mistura?” Hili estudante ida atu fó resposta.  
o “Sé mak aseita ba resposta ne’e, foti liman. Sé mak la 

aseita, hako’ak isin.” 
o “Sé mak bele lee esplikasaun iha kuadru?” 

¶ Hili estudante ida atu lee. 
¶ Dehan: “Ohin mai ita hanoin tan kona-ba mistura, liuliu sira-

ne’ebé ita hetan beibeik iha ita-nia uma.” 
 

Minutu 15 

 

2. Atividade: Halo tabela mistura  
¶ Husu: “Imi bele hanoin-hetan prosesu mistura ruma iha imi-nia 

uma?” Haruka sira hanoin didi’ak. 
¶ Hili sira balu atu fó ezemplu husi mistura iha sira-nia uma 

laran. Ezemplu: kafé, xá, sasoro, rai-metan, kaldu, susubeen, 
nst. 

¶ Hatudu tabela mistura ne’ebé prepara ona ba estudante sira. 
¶ Dehan: “Agora ha’u hakarak imi kopia tuir tabela ne’e no 

prienxe koluna ne’ebé sei mamuk ho buat ne’ebé imi foin temi 
kona-ba mistura.” 

¶ Ajuda estudante sira hakerek no prienxe koluna ne’ebé sei 
mamuk bainhira sira hetan difikuldade. 

¶ Hakerek iha kuadru liafuan sira-ne’ebé difisil ba estudante sira 
atu hakerek. 

¶ La’o hale’u iha klase laran hodi observa estudante sira-nia 
serbisu. 

¶ Fó komentáriu pozitivu no husu pergunta ba sira-nia serbisu. 
Ezemplu hanesan tuirmai ne’e: 
o “Ida-ne’e ezemplu di’ak ida kona-ba mistura.” 
o “Dezeñu ida-ne’e reprezenta saida?” 
o “Ha’u gosta ó-nia maneira kompleta tabela ne’e.” 

¶ Buka estudante ida-ne’ebé hakerek mistura ne’ebé 
interesante ka oin-seluk ne’ebé lahanesan ho nia kolega sira 
nian, no haruka nia aprezenta ba klase tomak. 

 
Minutu 20 

 

3. Atividade: Fahe informasaun ba malu no ba klase tomak  
¶ Dehan: 
o “Agora iha grupu ida-idak, hatudu imi-nia tabela mistura ba 

malu no lee liafuan ka deskrisaun sira-ne’ebé iha laran.” 
o “Depois aprezenta, foti liman, sé mak aseita ba deskrisaun 

hirak-ne’ebé foin imi-nia kolega lee sai, no hako’ak isin 
bainhira imi la aseita.” 

o “Se la aseita, tenke ko’alia tanbasá la aseita.” 



523

 

¶ Tulun sira hala’o atividade ida-ne’e. 
¶ Dehan: “Agora ha’u hakarak imi haree imi-nia tabela rejistu 

mistura no kompara ho mistura 3 ne’ebé ita halo iha lisaun 
Siénsia Naturál antes.” 

¶ Husu: “Iha buat balu ne’ebé lahanesan entre mistura iha imi-
nia tabela rejistu no mistura husi lisaun kotuk nian? Saida de’it 
mak lahanesan?”   

¶ Ajuda estudante sira bainhira sira hetan difikuldade atu lee, 
bele mós husu estudante seluk atu ajuda sira lee. 

¶ Haruka estudante sira temi ezemplu tan kona-ba mistura. 
¶ Simu ezemplu balu tan atu hatama iha tabela iha klase oin. 

Rona uluk kada liafuan husi estudante sira-nia mistura, hafoin 
hakerek iha tabela laran. 
 

Minutu 5 

 

4. Konkluzaun  
¶ Lee filafali mistura ida-idak iha tabela laran. 
¶ Dehan: “Ita-nia tabela iha informasaun barak.” 
¶ Husu: 
o “Tabela nia títulu hakerek iha-ne’ebé?” 
o “Koluna 3 ne’e nia signifika saida?” 
o “Iha tan mistura seluk ne’ebé seidauk temi?” 

¶ Dehan: 
o “Klaru. Iha mistura barabarak iha fatin hotu.Tasi-been mak 

mistura. Ita-nia mii mak mistura. Rai-rahun mós mistura.” 
o “Imi gosta aprende kona-ba mistura?” 
o “Di’ak, entaun aban ita kontinua tan.” 

¶ Esplika Serbisu ba Uma. 
 

 

Serbisu ba Uma  
Se eskola iha ne’ebé ai-farina prontu atu ke’e, haruka estudante 
na’in-rua lori katana ida ka rua no ai-suak ida ka rua iha lisaun 
tuirmai atu uza ke’e ai-farina. Se karik to’os ai-farina iha Klase 2 la 
iha isin ka mate hotu, entaun haruka reprezentante husi grupu ida-
idak lori ai-farina isin rua mai iha eskola. 

Dixiplina  Siénsia Naturál Klase  3 

Bloku  Siénsia Biolojia, Siénsia Fízika, no 
Servisu Hanesan Sientista  

No Lisaun  33 

Unidade  Matéria: mistura Durasaun  Minutu 50 

Konteúdu  3/12. Ke’e ai-farina Períodu  II 

Deskrisaun 
badak  

Estudante sira hamoos ai-farina tahan no kain iha rai leten no 
komesa ke’e ai-farina hafoin fase no prepara atu habai ka han. 
Sira mós kompara ai-farina isin husi kabubu rua ne’e. 

Rezultadu  Bele haree iha Sumáriu ba Unidade . 

Objetivu  Estudante sira bele: 
¶ Halo servisu hanesan agrikultór.
¶ Observa diferensa ai-farina isin husi kabubu rua, ida-

ne’ebé uza mulsa no la uza mulsa.
¶ Observa ai-farina nia estrutura tomak husi abut to’o tahan.

Materiál  Ba mestre: 
¶ Balde ho bee atu fase ai-farina
¶ Balde ho bee atu fase liman
¶ Saku ka karón atu tau ai-farina ba laran

Preparasaun Bá haree uluk to’os ai-farina husi kabubu rua hodi asegura atu 
halo atividade tuirmai. Se la iha ona ai-farina moris iha 
kabubu, husi Klase 2 tinan kotuk, bá buka ai-farina seluk besik 
eskola no husu atubele ke’e ida ka rua hodi hala’o atividade 
iha lisaun ne’e. Se la hetan, entaun tenke lori de’it husi fatin 
seluk, no bele uza lisaun ne’e ninia tempu ba hanorin dixiplina 
seluk. 

LISAUN 
Minutu 5 1. Introdusaun: Halo r evizaun no hamoos ai -farina iha rai leten

¶ Husu ba estudante sira no rona sira balu ko’alia:
o “Sé mak sei hanoin-hetan lisaun Siénsia Naturál antes ita

estuda kona-ba saida?”
o “Sé mak gosta han ai-farina?”

¶ Dehan: “Komesa ohin no iha lisaun 3 tuirmai, ita sei buka ai-
farina isin no observa ai-farina nu’udar matéria oin-ida.”

Minutu 35 2. Atividade: Ke’e ai -farina, fase, no habai
¶ Lori estudante sira bá to’os ai-farina ne’ebé uluk sira halo iha

Klase 2.
¶ Haruka sira serbisu hamutuk hodi ke’e ai-farina sira husi

kabubun rua ne’e.
Á Grupu balu ke’e ai-farina iha kabubu ne’ebé uza mulsa no

grupu sira seluk ke’e ai-farina iha kabubu ne’ebé la uza 

mulsa. 
Á Tau ketak-ketak ai-farina husi kabubu rua-ne’e.
Á Fase hotu ai-farina isin hirak-ne’e no tau iha saku ka karón

leten tuir kabubu. 
¶ Haruka sira fase liman no lori sira ba fali sala laran.
¶ Husu pergunta hanesan tuirmai ne’e hodi halo diskusaun

kona-ba ai-farina ne’e:
o “Ai-farina husi kabubu ida-ne’ebé mak nia isin boot no

maka’as?” 
o “Tanbasá imi hatete nune’e?”
o “Ida-ne’e mak imi espera atu akontese?”

Nota: Se iha diferensa, karik to’os ai-farina ne’ebé uza mulsa nia 
isin sei boot no maka’as. Se diferensa la iha, entaun karik la tau 
barak mulsa, ka iha fatin ne’e mulsa ladún halo impaktu boot. 

Minutu 10 3. Konkluzaun
¶ Dehan: “Iha lisaun Siénsia Naturál tuirmai, ita sei halo

komparasaun entre ai-farina matak no tasak.”
¶ Husu voluntáriu ida ka rua ne’ebé bele te’in ai-farina no lori ba

eskola hodi uza iha lisaun Siénsia Naturál tuirmai. Ida bele
da’an no ida bele tunu, ka prepara iha maneira oin-seluk.

Nota: Iha lisaun tuirmai estudante sira sei halo komparasaun entre 
ai-farina oin-3 ka liután: matak, da’an, tunu, kukus, nst. Bele mós 
halo komparasaun entre ai-farina tipu rua ne’ebé lahanesan. 
Nune’e, tenke halo planu kona-ba oinsá atu te’in: bele te’in iha 
eskola nia dapur ka buka voluntáriu husi estudante sira-ne’ebé 
bele te’in iha uma no lori mai. La presiza barak: baluk ki’ik ida – 
karik 1/3 husi ai-farina nia isin ida – ba grupu ida-idak, nune’e, 
presiza karik ai-farina nia isin 3 de’it husi kada tipu. 

Dixiplina  Siénsia Naturál Klase  3 
Bloku  Siénsia Biolojia, Siénsia Fízika, no 

Servisu Hanesan Sientista  
No Lisaun  34 

Unidade  Matéria: mistura Durasaun  Minutu 50 

Konteúdu  4/12. Kompara ai-farina oin-3 Períodu  II 

Deskrisaun 
badak  

Estudante sira sei observa no halo komparasaun entre ai-
farina oin-3, no sei uza liafuan barak atu deskreve oinsá ai-
farina sira-ne’e hanesan no lahanesan. 

Rezultadu  Bele haree iha Sumáriu ba Unidade . 

Objetivu  Estudante sira bele: 
¶ Observa ba baluk ai-farina nian. 
¶ Haree katak ai-farina matak lahanesan ai-farina tasak, no 

mós ida-ne’ebé da’an lahanesan ida ne’ebé tunu. 

Materiál  Ba grupu ida-idak: 
¶ Ai-farina oin-3, baluk ki’ikoan 
¶ Surat-tahan ka kaixa aat atu taka meza 
¶ Lente 
¶ Tudik 
¶ Palitu ka ai-kesak lotuk 

Preparasaun  Estudante sira sei halo komparasaun entre ai-farina oin-3 ka 
liután: matak, da’an, tunu, kukus, nst. Bele mós halo 
komparasaun entre ai-farina tipu rua ne’ebé lahanesan. 
Nune’e, tenke halo planu kona-ba oinsá atu te’in: bele te’in iha 
eskola nia dapur ka buka voluntáriu husi estudante sira-ne’ebé 
bele te’in iha uma no lori mai. La presiza barak: baluk ki’ik ida– 
karik 1/3 husi ai-farina nia isin ida – ba grupu ida-idak, nune’e, 
presiza karik ai-farina nia isin 3 de’it husi kada tipu. 

 

LISAUN 
Minutu 10 

 

1. Introdusaun: Halo r evizaun no  intr odusaun kona -ba 
observasaun ai -farina  
¶ Husu ba estudante sira: “Sé mak bele esplika buat ne’ebé ita 

aprende iha lisaun antes?” 
¶ Dehan: “Ohin, ita atu haree no observa diferensa entre ai-

farina oin-3.” 
¶ Deskreve didi’ak tipu ai-farina ne’ebé iha atu halo 

komparasaun, ezemplu tuirmai ne’e: 
o “Matak mak seidauk te’in, maibé ninia kulit de’it mak hasai 

ona.” 
o “Tunu mak te’in iha ahi nia laran ka leten.” 
o “Da’an mak nono iha bee nakali nia laran.” 
o “Ai-farina nia tipu balu mutin, balu kinur.” 

¶ Dehan: 
o “Ai-farina nu’udar matéria ida, no ita estuda daudaun 

matéria no mistura.” 
o “Atu komprende loloos, sientista sira sempre presiza 

observa matéria ida didi’ak no halo komparasaun entre 
matéria ida no ida seluk.” 

o “Momentu halo komparasaun, tenke hanoin saida mak 
hanesan, no saida mak lahanesan entre matéria rua ne’e.” 

o “Ohin ita sei sai hanesan sientista sira hodi halo 
observasaun no komparasaun entre ai-farina sira-ne’e.” 

 
Minutu 20 

 

2. Atividade: Observa  ai-farina  
¶ Fahe lente ba grupu ida-idak. 
¶ Fahe ai-farina baluk oin ida-idak ba grupu ida-idak. 
¶ Haruka sira observa baluk sira-ne’e didi’ak no halo 

komparasaun. 
¶ Haruka sira hanoin saida mak hanesan no saida mak 

lahanesan entre ai-farina baluk sira. 
¶ Haruka sira halo diskusaun no buka atu deskreve didi’ak buat 

ne’ebé sira observa ho matan molik no liuhosi lente, no buat 
ne’ebé sira sente ho sira-nia liman rasik, no buat ne’ebé sira 
horon ho inus ka koko ho nanál. 

¶ La’o hale’u grupu laran hodi husu kona-ba sira-nia 
observasaun no fó korajen atu halo tan observasaun oioin. 

 
Minutu 15 

 

3. Atividade: Aprezentasaun kona -ba observasaun  
¶ Haruka grupu ida-idak hili reprezentante ida hamriik iha fatin 

no hato’o sira-nia observasaun balu. 
¶ Se sira la temi, husu kona-ba saida mak hanesan no 

lahanesan. 
¶ Atu estudante sira bele komprende oinsá deskreve, repete fali 

sira-nia liafuan sira-ne’ebé uza atu deskreve, ezemplu: 
‘mamar’, ‘to’os’, ‘metin’, ‘morin’, ‘siin’, ‘bokon’, nst. 

¶ Haruka sira-ne’ebé konkorda foti liman, la konkorda hako’ak 
isin. 

¶ Dehan: 
o “Ai-farina nia isin hotu-hotu mak forma husi matéria ai-horis 

nian.” 
o “Entaun buat hotu ne’e mak ai-farina nia isin, maibé ida-

idak nia karakterístika lahanesan tanba razaun oioin.” 
o “Nune’e, matéria bele ida de’it, maibé iha karakterístika 

oioin.” 

Minutu 5 

 

4. Konkluzaun  
¶ Husu: “Imi gosta ka lae halo observasaun hanesan sientista?” 
¶ Dehan: 
o “Sientista ne’ebé di’ak liu, bele halo observasaun foun husi 

buat ne’ebé ema hotu haree ona.” 
o “Hanesan ne’e duni sientista sira bele deskobre buat foun.” 

 

 

Serbisu ba Uma  
Haruka estudante sira iha grupu laran hili ema ida atu lori ai-farina 
isin matak ida ka rua ba lisaun Siénsia Naturál tuirmai, atubele 
habai iha loro nia okos. 

Dixiplina  Siénsia Naturál Klase  3 
Bloku  Siénsia Biolojia, Siénsia Fízika, no 

Servisu Hanesan Sientista  
No Lisaun  35 

Unidade  Matéria: mistura Durasaun  Minutu 50 

Konteúdu  5/12. Uza loro-manas atu preserva 
ai-han 

Períodu  II 

Deskrisaun 
badak  

Estudante sira ko’a ai-farina ba pedasuk ki’ikoan no habai iha 
loro nia okos. 

Rezultadu  Bele haree iha Sumáriu ba Unidade . 

Objetivu  Estudante sira bele: 
¶ Ko’a ai-farina ba pedasuk ki’ikoan no habai iha loro nia 

okos. 
¶ Hatene etapa sira investigasaun nian no hatene rejista 

sira-nia rezultadu investigasaun. 

Materiál  Ba mestre/a: 
¶ Surat-tahan boot  
¶ Markadór 
¶ Poster ka imajen A3 

kona-ba ‘Halo 
Investigasaun’ 

Ba grupu ida-idak: 
¶ Tudik atu ko’a ai-farina 
¶ Saku plástiku atu habai ai-

farina iha leten 
¶ Surat-tahan ki’ikoan atu 

hakerek grupu nia naran 

Preparasaun  Nota: Habai ai-farina depende ba loro no udan iha fatin-fatin. 
Halo planu di’ak tuir Ita-nia fatin rasik. Ezemplu: Grupu ida 
habai ai-farina baluk ida ka rua de’it. Bele habai baluk ida 
bainhira mai eskola dadeer, depois loraik-loraik lori fali ba laran. 
Bele mós habai baluk ida seluk ba semana rua, nunka lori ba 
laran. Bele tau iha kakuluk, ka fatin aas atu animál la han. 
¶ Loroloron (dadeer-saan molok hahú hanorin),estudante 

sira presiza observa ai-farina ne’ebé habai iha loro nia 
okos. 

¶ Loro-manas importante atu fornese no prepara hahán no 
mós halo bee hemu. Iha rai balu sira uza loro-manas atu 
te’in ai-han sira iha fogaun solár no la presiza uza ai-
sunu. Enerjia solár mós bele uza atu esteriliza bee hemu. 
Buat ne’e sei ko’alia iha Lisaun Nº 7. 

¶ Taka poster kona-ba ‘Halo Investigasaun.’ Se la hetan, 
prepara surat-tahan boot hanesan tuirmai ne’e: 

Halo Investigasaun  

1. Saida mak ita  halo. 

2. Saida mak ha’u hanoin atu akontese. 

3. Saida mak akontese. (Halo tabela iha -ne’e). 

4. Saida mak ha’u hetan. 

¶ Prepara tabela tuirmai ne’eiha kuadru:

Ai -farina maran  

Loron 

no data 

Saida mak ha’u observa (hakerek fraze no 

pinta dezeñu iha -ne’e) 

LISAUN 
Minutu 5 1. Introdusaun: Halo re vizaun no hoban ai -farina

¶ Husu ba estudante sira no rona sira-nia resposta:
o “Sé mak sei hanoin-hetan lisaun Siénsia Naturál antes ita

halo saida?”
o “Sé nia família mak baibain habai ai-farina iha loro nia

okos?”
o “Habai to’o loron hira?”
o “Foti fali kalan-kalan, ka husik nia iha li’ur kalan tomak?”
o “Sé mak bele esplika tanbasá ema habai ai-farina iha loro

nia okos?”
o “Sé-nia família mak baibain habai ai-han seluk tan?”

¶ Buka atu estudante sira ko’alia no deskreve hotu kona-ba
prosesu ne’ebé sira-nia família halo atu halo maran ai-han.

¶ Dehan: “Ohin ita sei prepara ita-nia ai-farina balu atu habai
iha loro nia okos.”

Minutu 25 2. Atividade: Ko’a ai -farina ba pedasuk ki’ikoan no habai iha
loro  nia okos  
¶ Haruka reprezentante husi grupu ida-idak bá oin no foti tudik

no saku plástiku.
¶ Haruka sira foti sira-nia ai-farina sira no hasai ninia kulit.
¶ Haruka sira ko’a ai-farina sira-ne’e ba pedasuk ki’ikoan tuir

sira-nia hakarak. Se grupu ida-idak halo lahanesan, ne’e
di’ak liután tanba bele halo komparasaun ba malu.

¶ Haruka sira tau balu iha loro iha fatin seguru.
¶ Presiza deside atu husik ai-farina sira iha li’ur hodi habai

kalan tomak, ka loraik-loraik tau hamutuk fali ai-farina sira iha
saku laran no futu metin hodi rai iha uma laran.

Minutu 15 3. Atividade: Halo rejistu
¶ Dehan: “Agora ita sei rejista ita-nia investigasaun kona-ba ai-

farina liuhosi hakerek no pinta.”

¶ Hatudu ba poster ka surat-tahan boot kona-ba investigasaun. 
¶ Husu: 
o “Saida de’it mak ita sei hakerek no pinta iha ita-nia 

relatóriu investigasaun nian?” 
o “Saida mak ita sei halo ba ai-farina ne’e iha semana rua 

tuirmai?” 

¶ Fó naran ba investigasaun. Ezemplu: Habai ai-farina , 
hakerek liafuan ne’e iha kuadru. 

¶ Dehan: “Agora ha’u lakohi imi atu hakerek no pinta kona-ba 
saida mak imi halo, maibé ha’u hakarak imi atu hakerek no 
pinta saida mak imi hanoin atu akontese ba ai-farina sira-ne’e.” 

¶ Husu: 
o “Títulu saida mak imi sei hakerek iha nia leten?” 

Resposta: ‘Saida mak ha’u hanoin atu akontese ’. 

o “Títulu tuirmai ita sei hakerek saida?” R: ‘Saida mak 

akontese’. 

¶ Hatudu poster ka surat-tahan boot ‘Halo Investigasaun’ ba 
estudante sira atu kopia tuir liafuan sira. 

¶ Haruka sira husik hela liña 3 husi kada títulu sira-ne’e atu sira 
bele hakerek fraze ruma no pinta dezeñu iha títulu nia okos. 

¶ Dehan: “Tuirmai, hakerek títulu ‘Saida mak ha’u hetan’, 
hafoin husik hela liña 3 atu hakerek fraze ruma no pinta 
dezeñu.” 
 

Minutu 5 

 

4. Konkluzaun  
¶ Haruka reprezentante husi kada grupu foti surat-tahan 

ki’ikoan no hakerek sira-nia grupu nia naran. 
¶ Husu: “Razaun tanbasá mak ita halo ida-ne’e?” 
¶ Dehan: “Iha lisaun Siénsia Naturál tuirmai ita sei estuda kona-

ba oinsá atu halo budu ai-manas.” 
 

 

Serbisu ba Uma  
Haruka grupu ida-idak lori sasán tuirmai atu uza ba lisaun Siénsia 
Naturál tuirmai: 

 ¶ Fatuk tuku ka ai-tuku 
atu de’ut ai-manas 

¶ Liis-mean no liis-mutin 
¶ Ai-manas 
¶ Derok-masin 
¶ Ruku-tahan 
¶ Masin 

¶ Tudik 
¶ Plástiku ruma atu nahe iha 

meza leten 
¶ Kanuru 

¶ Manko ka ákua mamuk 
ne’ebé moos atu tau budu ai-
manas 

Dixiplina  Siénsia Naturál Klase  3 
Bloku  Siénsia Biolojia, Siénsia Fízika, no 

Servisu Hanesan Sientista 
No Lisaun  36 

Unidade  Matéria: mistura Durasaun  Minutu 50 

Konteúdu  6/12. Halo ai-manas Períodu  II 

Deskrisaun 
badak  

Estudante sira sei halo budu ai-manas atu han ho sira-nia 
hahán iha eskola. 

Rezultadu  Bele haree iha Sumáriu ba Unidade.  

Objetivu  Estudante sira bele: 
¶ Halo budu ai-manas husi prosesu mistura. 
¶ Rekoñese katak hahán barak mak nu’udar mistura. 

Materiál  Ba mestre/a: 
¶ Surat-tahan 

boot kona-ba 
mistura husi 
lisaun 
daruak. 

Ba grupu ida-idak: 
¶ Fatuk tuku ka ai-tuku atu de’ut ai-

manas 
¶ Liis-mean 
¶ Liis-mutin 
¶ Ai-manas musan 
¶ Derok-masin 
¶ Ruku-tahan 
¶ Masin 
¶ Tudik 
¶ Plástiku ruma atu nahe iha meza 

leten 
¶ Kanuru 
¶ Manko ka ákua mamuk ne’ebé moos 

atu tau budu ai-manas 

Preparasaun  ¶ Asegura katak estudante sira lori sasán atu halo atividade. 
¶ Lisaun ne’e di’ak liu hanorin antes merenda eskolár, 

depois organiza estudante sira han ai-manas ne’ebé sira 
prepara durante merenda eskolár. 

¶ Hakerek iha kuadru: 

Mistura:  Matéria rua ka liután kahur hamutuk  

 

LISAUN 
Minutu 10 

 

1.Introdusaun: Halo r evizaun no  ko’alia tan  saida mak mistura  
Nota: Asegura estudante sira halo observasaun ba ai-farina 
dadeer-dadeer no hakerek rejistu iha kadernu laran. Se sira 
hatama ai-farina iha tempu kalan, entaun presiza habai filafali iha 
dadeer. 
¶ Husu ba estudante sira: “Sé mak sei hanoin-hetan lisaun 

Siénsia Naturál antes ita ko’alia kona-ba saida?” 

¶ Dehan: 
o “Ohin loron ita-nia atividade mak halo ai-manas atu ita 

bele han iha merenda eskolár.” 
o “Sientista sira-ne’ebé estuda ai-han mós buka atu troka 

ai-han nia ingrediente [parte hotu ne’ebé hamutuk forma 
mistura hahán] sira atu hahán sai gostu.” 

o “Ita mós bele halo buat ne’e ohin.” 
¶ Husu no rona sira balu nia hatán: 
o “Saida mak mistura?” 
o “Sé mak bele fó ezemplu balu kona-ba mistura?” 
o “Tuir imi-nia hanoin, ai-manas nu’udar mistura? 

Tanbasá?”  
¶ Hatudu ba estudante sira surat-tahan boot kona-ba tabela 

rejistu mistura, no husu: “Ai-manas iha tabela laran ka lae?” 
¶ Se iha, haruka estudante ida bá iha oin hodi hatudu liafuan 

‘ai-manas’ ba klase tomak. 

¶ Se la iha liafuan ‘ai-manas’, aumenta tan iha tabela laran.  
 

Minutu 10 

 

2. Atividade: Oinsá atu halo ai -manas  
¶ Husu: “Saida de’it mak ita presiza atu halo budu ai-manas?” 
¶ Rona sira temi barabarak no hakerek temperu sira-nia naran 

iha kuadru. 
¶ Ba temperu ida-idak, husu: 
o “Ita presiza temperu barak ka uitoan? Ita presiza hira?” 
o “Atu halo budu ai-manas, ita presiza kuidadu saida?” 

Resposta: Ai-manas no tudik. 
 

Nota:  Dehan ba estudante sira kuidadu ho sira-nia liman bainhira 
hamoos ai-manas no labele kaer sira-nia matan. Bainhira hamoos 
hotu ai-manas, tenke fase liman ho bee no sabaun. 
 

Minutu 20 

 

3. Atividade: Halo ai -manas  
¶ Asegura grupu hotu-hotu iha temperu no sasán sira atu halo 

budu ai-manas. Bele fó empresta ba grupu seluk bainhira sira 
la iha sasán balu. 

¶ Dehan: “Bainhira halo ai-manas, hotu-hotu tenke halo, agora 
bele komesa ona halo ai-manas.” 

¶ La’o hale’u iha grupu hodi observa estudante sira halo budu 
ai-manas no husu pergunta hanesan tuirmai ne’e: 
o “Buat ne’ebé agora imi halo ne’e nu’udar prosesu halo 

mistura?” 
o “Ho razaun saida mak imi hatete nune’e?” 

o “Bainhira haree budu ai-manas, imi sei bele haree-hetan 
masin, liis-mean, liis-mutin, ruku-tahan, ai-manas fuan, no 
derok-fuan iha mistura ne’e nia laran?” 

o “Bainhira imi komesa kahur no de’ut hamutuk buat sira-
ne’e, bele haree saida mak komesa mohu ka lakon?”  
R: Masin. 

o “Lakon loos kedas ka imi sei bele sente iha budu nia 
laran?” R: Sei bele sente masin iha budu ne’e nia laran. 

o “Imi koko oinsá?” R: Ho nanál. 
¶ Hotu ona, halo moos fatin no prepara lori budu ba han iha 

merenda eskolár. 
 

Minutu 10 

 

4. Konkluzaun  
¶ Husu no rona sira-nia resposta: 
o “Saida de’it imi haree iha mistura ai-manas ne’e nia laran?” 
o “Iha buat ruma ne’ebé komesa lakon ka mohu bainhira imi 

kahur no de’ut hamutuk buat sira-ne’e?” 
o “Buat ne’e lakon duni ka imi sei bele sente iha budu ne’e 

nia laran?” 
o “Bainhira imi sei sente iha budu laran, ne’e signifika nia 

lakon duni?” R: Lae, sientista sira fó naran espesiál ba 
buat ne’e, mak hanaran ‘disolve’ ka nabeen iha bee laran 

¶ Fó-hatene katak sira uza fatuk-tuku no ai-tuku atu halo rahun 
ai-han sira; fatuk tuku no ai-tuku ne’e hanesan ho alu no lesu 
ne’ebé sientista sira uza atu halo rahun sasán sira hodi halo 
mistura. 

¶ Dehan: 
o “Iha siénsia barak iha dapur laran. Ema ne’ebé prepara 

hahán mak sientista duni.” 
o “Iha maneira oioin atu prepara ai-manas husi família ida-

idak.” 
o “Imi bele halo fali iha uma tuir imi-nia hakarak.” 

 

 

Serbisu ba Uma  
Haruka sira fila ba uma hamutuk ho sira-nia inan-aman halo budu 
ai-manas. 
 

 


















































































































































































































































































































































































































































































































































































































